
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 13, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᐊᖓᔪᖅᑳᖅ ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᐅᖃᖅᑎ ᐲᑕ 
ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ 
ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓗᒃᑯᑦ. ᐊᐱᕆᔪᒪᓪᓗᒍ ᒪᓕᒐᓕᐅᖅᑎ ᓯᒪᐃᓚᒃ ᑐᔅᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᓯᒪᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᐅᓪᓗᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐊᒻᒪ ᑕᑯᓐᓈᖅᑐᑯᓗᐃᑦ 
ᓄᓇᕗᒻᒥᐅᑦ. ᓂᐱᑭᓈᕆᓯᒪᓐᖏᑦᑑᒐᓗᐊᓂᒃᑯᐊ ᑏᕖᒥᓂᒃ ᓂᐱᑭᑐᐃᓐᓇᖅᑐᖓ, ᓂᐱᒐ ᐱᕕᒻᒪᑦ. 
ᑲᑎᒪᔾᔪᑎᔅᓴᑎᓐᓄᑦ ᐊᐃᑉᐹ. ᒥᓂᔅᑕᐃ ᐅᖃᐅᓯᔅᓴᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 172 - 2(4): ᐋᓐᓂᐊᓕᒫᑦ ᐄᔭᒐᖅᑖᕆᐊᑐᓐᖏᑦᑐᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑎᖅᑐᐊᓐᓅᒐᕕᑦ ᖁᔭᓐᓇᒦᒃ.  
 
ᐅᖃᖅᑏ, ᐃᑉᐸᒃᓴᖅ ᐅᓂᒃᑳᓂᑦ ᓴᖅᑭᑦᑎᓚᐅᕋᒪ ᓄᓇᕗᑦ ᐱᔅᓇᔅᓕᕆᓂᕐᒧᑦ ᐊᑐᖅᑐᐊᕐᕕᐅᑉ ᑯᐊᐳᕇᓴᓐᖓ ᐊᒻᒪᓗ 
ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐅᓂᒃᑳᖏᓐᓂ.  
 
ᑖᒃᑯᐊ ᐅᓂᒃᑳᑦ ᐊᑕᐅᓯᐅᖏᑦᑐᒥᑦ ᓇᓖᕌᕈᑎᖃᐅᖅᑐᑦ ᓯᕗᓂᒃᓴᑎᓐᓂ ᑕᒪᒃᑯᐊ ᐅᑭᐅᑕᖅᑐᒥᒃ ᑯᐊᐳᕇᓴᓐ ᐊᒻᒪᓗ 
ᓇᓖᕌᕈᑏᑦ ᐊᖏᖅᑕᐅᓯᒪᓚᐅᖅᖢᑎᑦ. ᐊᑐᓕᖁᔭᓕᐊᖑᓯᒪᔪᖅ ᑲᓇᑕᒥ ᑕᒻᒪᖅᓯᒪᔪᖅᓯᐅᑎᕐᔪᐊᑉ, 
ᐊᐅᓚᑦᑎᐊᓂᖅᓴᐅᓕᕈᓐᓇᓂᐊᕐᒪᑕ ᓄᓇᕗᒥ ᐱᔅᓇᔅᓯᓕᕆᓂᕐᒧᑦ ᐊᑐᖅᑐᐊᕐᕕᒃ. ᑖᒃᑯᐊ ᐅᓂᒃᑳᑦ 
ᐅᓗᓕᖃᖃᓯᐅᔾᔨᔪᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑕ ᐅᓂᒃᑳᖏᓐᓂ. ᐋᖅᑭᓱᖅᑕᐅᓯᒪᔪᑦ RT and Associates-ᑯᑦ 
ᖃᐅᔨᒪᔨᑕᖏᓐᓂ. 
 
ᑕᐃᒪᐃᑎᓪᓗᒍ, ᐅᖃᖅᑏ, ᑕᐃᒃᑯᐊ ᐊᑐᓕᖁᔭᓕᐊᕆᔭᐅᓯᒪᔪᑦ ᐃᓕᐅᖅᑲᖅᑕᐅᓚᐅᖅᑐᖅ. 
ᐊᑐᓕᖁᔭᓕᐊᕆᔭᐅᓯᒪᔪᖅ ᐅᖃᖅᓯᒪᔪᖅ ᑕᐃᓐᓇ ᑭᓐᖓᕐᓂᑦ ᐃᖃᓗᓐᓄᑦ ᓅᑕᐅᖁᓪᓗᒍ. 
 
ᐊᒻᒪᓗ ᑖᒃᑯᐊ ᐊᑐᓕᖁᔭᐃᑦ ᒪᓕᒃᖢᒋᑦ ᐱᔭᕆᐊᑭᓪᓕᑎᑦᑎᔩᑦ ᓇᓗᓇᐃᖅᓯᓚᐅᖅᑐᑦ ᑕᒪᒃᑯᐊ ᐱᔨᑦᑎᕈᑏᑦ 
ᓴᖅᑭᔮᕆᐊᖃᕐᓂᖏᑦ, ᐊᑐᐃᓐᓇᐅᓂᖅᓴᐅᓂᐊᖅᑐᑦ ᑕᒫᓂ ᐃᖃᓗᓐᓂ. 

ᐅᖃᖅᑏ, ᑖᒃᑯᐊ ᐅᓂᒃᑳᑦ ᐋᖅᑭᒃᓱᖅᑕᐅᓚᐅᖅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᑕ ᐱᔭᕆᐊᑭᓪᓕᑎᑦᑎᔨᖏᓐᓂ 
ᐱᕙᓪᓕᐊᔪᓕᕆᔨᒃᑯᓃᖔᖅᑐᑦ, ᑮᓇᐅᔭᓕᕆᔨᒃᑯᑦ ᐊᒻᒪᓗ ᒪᕐᕉᒃ ᐅᑭᐅᖅᑕᖅᑐᒥᑦ ᑯᐊᐳᕇᓴᖁᑎᖏᓐᓂ ᐊᒻᒪᓗ 
ᖃᐅᔨᒪᔨᑕᕆᔭᐅᔪᑦ ᑕᖅᑳᖔᖅᑐᖅ. 
 
ᓄᓇᕗᑦ ᑖᒃᑯᐊ ᐱᒡᓇᔅᓕᕆᔨᒃᑯᑦ ᑭᓐᖓᕐᓂᑦ ᐊᐅᓪᓚᕐᓂᐊᕋᓗᐊᖅᑎᓪᓗᒋᑦ ᐊᖏᖅᓯᒪᑦᑎᐊᖅᑐᒍ ᒐᕙᒪᒃᑯᑦ 
ᓯᐊᒻᒪᖅᑎᕆᓂᕆᔭᖓᑕ ᑐᕌᒐᖏᓐᓂ ᑕᐃᒃᑯᐊ ᐱᖓᓱᑦ ᐃᖅᑲᓇᐃᔮᑦ ᒫᓐᓇ ᑭᓐᖓᕐᓃᑦᑐᑦ ᐊᓯᔾᔨᖅᑕᐅᓂᐊᖅᑐᑦ 
ᐃᓐᓄᑦᑕᐅᖔᕐᓗᑎᑦ ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᐱᔨᑦᑎᖅᑎᖏᓐᓂ. ᒪᓕᒐᓕᕆᔨᒃᑯᑦ ᐃᑲᔪᖅᑕᐅᕕᓕᕆᔨᖏᑦ 
ᐃᓚᔭᐅᒃᑲᓂᕐᓂᐊᖅᑐᖅ ᑎᓴᒪᒋᓂᐊᖅᑕᖓᓐᓂ. 
 
ᐊᑐᓕᖁᔭᓕᐊᕆᔭᐅᔪᖅ ᑕᒻᒪᖅᓯᒪᔪᖅᓯᐅᖅᑎᐅᑉ ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᓂᐊᖅᑐᑦ ᐱᔾᔪᑎᒋᓪᓗᒍ ᓯᕗᓂᒃᓴᖓ 
NBCC-ᑯᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᓐᖏᑉᐸᑦ, ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 412 - 2(4): ᓯᕗᓕᖅᑎᐅᖃᑕᐅᓕᕐᓂᖓ (ᐹᓇᐸᔅ) 
 
ᐊᖓᔪᖅᑳᖅ ᓖᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑲᑎᒪᔩᑦ, ᒥᓂᔅᑐᐃᓪᓗ. ᓯᕗᓪᓕᖅᐹᒥ ᖁᔭᓐᓇᒦᕈᒪᔭᕋ 
ᑖᓐᓇ ᓂᕈᐊᕋᒃᓴᓐᖑᐃᖅᑲᐅᔪᖅ ᐅᓪᓛᖅ ᐅᕙᓐᓂᑦ, ᒥᓂᔅᑕᒧᑦ ᑖᒃᓱᒧᖓ ᓂᕈᐊᕋᒃᓴᖑᖅᑎᖅᑲᐅᒻᒪᖓᐃᓛᒃ. 
(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓕᓂᐊᖅᑎᓪᓗᖓ ᐊᒃᓱᐊᓗᒃ ᐱᔭᒃᓴᑲᓐᓂᕐᓂᑦ ᑎᒍᓯᐊᖅᑐᖓ 
ᐊᒃᓱᕉᑎᒋᔭᕆᐊᖃᖅᖢᒍᓗ. 
 
ᐅᖃᖅᑏ, ᑕᐃᒃᑯᐊ ᓂᕈᐊᖅᑎᒃᑲ ᐅᖃᖃᑎᒋᓯᒪᓕᖅᑕᒃᑲ ᐃᑲᔪᖅᓱᑕᐅᑦᑎᐊᖅᖢᖓᓗ ᐊᒻᒪᓗ ᐱᔭᒃᓴᕆᓂᐊᖅᑕᓐᓂ 
ᑕᒪᒃᑯᓂᖓ ᐱᖁᔨᑦᑎᐊᖅᖢᑎᒃ. ᑕᐃᒪᓐᖓᓂ 1999-ᒥ ᓄᓇᕗᓐᖑᕐᒪᑦ ᖁᑦᑎᑦᑑᑉ ᓂᕈᐊᖅᑕᐅᕕᖓᓃᖔᖅᑐᒥᑦ 
ᒥᓂᔅᑕᐅᖃᑕᐅᔪᖅᑲᖃᓚᐅᖅᓯᒪᖏᑦᑐᖅ. ᑕᐃᒪᓐᖓᓂᑦ ᓄᓇᑦᓯᐊᖑᑎᓪᓗᑕ ᒥᓂᔅᑕᐃᑦ ᖁᑦᑎᑦᑐᕐᒦᖔᓚᐅᖅᑐᖅ. 
ᓯᕗᓕᕐᓂᑦ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᓘᑎ ᐸᓪᓗᖅ ᑕᐃᑲᓃᖃᑕᐅᔪᑑᓚᐅᖅᓯᒪᔪᖅ. 
 
ᑕᐃᒃᑯᐊ ᐅᕙᓐᓂ ᓂᕈᐊᖅᓯᒪᔪᑦ ᐅᖃᖅᓯᒪᓕᖅᑐᑦ ᓂᐱᖃᖅᑎᑕᐅᔾᔫᒥᖁᓕᖅᑐᑕ ᒥᓂᔅᑕᐃᑦ ᑲᑎᒪᔨᖏᓐᓂ. 
ᐃᑉᐱᐊᕐᔪᒃ, ᐊᐅᓱᐃᑦᑐᖅ, ᖃᐅᓱᐃᑦᑐᕐᓗ ᓯᐊᒪᖅᑎᖅᕕᐅᓯᒪᖏᑎᐊᖅᑐᑦ ᐅᓪᓗᒥᒧᑦ ᑎᑭᓪᖢᒍ ᐊᒻᒪᓗ ᐃᑲᔫᑎᒃᓴᓂᑦ 
ᐱᕈᖅᐹᓪᓕᐅᑎᒃᓴᓂᓪᓗ ᑕᑯᓚᐅᖐᓐᓇᖅᖢᑕ ᑕᐃᒪᓐᖓᓂ ᓄᓇᕗᑦ ᒐᕙᒪᓐᖑᓚᐅᖅᓯᒪᒐᑦᑕ. ᒪᐅᖓ 
ᐃᖃᓗᓐᓅᖅᐸᓪᓕᑐᐃᓐᓇᕐᒪᑕ ᐊᓯᖏᓐᓄᒡᓗ.  
 
ᑕᐃᒪᓐᖓᓂ ᓄᓇᕗᓐᖑᓚᐅᖅᓯᒪᒐᑦᑕ ᒪᕐᕉᒃ ᐅᔭᕋᕐᓂᐊᕐᕖᒃ ᑕᑉᐹᓂ ᒪᑐᓯᒪᓕᖅᑑᒃ ᒪᕐᕈᓕᖅᑭᒻᒥ ᐊᒻᒪᓗ  

ᓇᓂᓯᕕᒻᒥ. ᓂᕈᐊᖅᑎᒃᑲ ᑕᒃᑯᓇᓂ ᐅᔭᕋᕐᓂᐊᕕᓐᓂ ᓴᓇᖃᑦᑕᖅᓯᒪᔪᑦ ᐊᒻᒪᓗ ᐊᑦᑐᖅᑕᐅᓂᕐᓗᒃᖢᑎᒃ ᒪᑐᔭᐅᒻᒪᑎᒃ 
ᑕᐃᒃᑯᐊ ᐅᔭᕋᕐᓂᐊᕐᕖᒃ.  
 
ᐅᖃᖅᑏ, ᓂᕈᐊᖅᑎᒃᑲ ᐊᑭᑐᓂᖅᐹᑦᑎᐊᕐᒥ ᐅᒪᔾᔪᑎᓂᒃ ᐊᑐᖅᑐᑦ. ᐊᒻᒪᓗ ᐊᑭᑐᕐᔪᐊᒻᒪᕆᐊᓘᓪᓗᓂ ᐃᑉᐱᐊᕐᔪᒻᒥ 
ᒥᑦᑎᒪᑕᓕᓕᐊᕐᓂᐊᕐᓗᓂ ᐃᖃᓗᑦᑎᒎᓚᐅᕐᓗᓂ ᑭᓯᐊᓂ ᓯᓂᒃᑕᖅᖤᖅᐳᑦ ᓱᒃᑲᓂᖅᓴᐅᒐᓗᐊᖅᑎᓪᓗᒍ.  
 
ᐅᖃᖅᑏ, ᐊᖏᖅᑕᐅᔪᒪᔪᖓ ᐱᔭᕇᕈᓐᓇᕐᓂᐊᕋᒃᑭᑦ ᐅᖃᐅᓯᒃᑲ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐹᓇᐸᔅ. 
 
ᐊᖓᔪᖅᑳᖅ ᓖᕙᐃ ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᓱᒃᑲᓂᖅᓴᐅᔪᖅ ᖃᒧᑕᐅᔪᖅ ᐃᒻᒪᖃᓘᓐᓃᑦ ᕿᒧᒃᓯᒃᑯᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᓂᕈᐊᕐᕕᑉᐳᑦ ᒥᓂᔅᓴᐃᑦ 
ᑲᑎᒪᔨᖏᓐᓃᑦᑐᑦ ᑕᑯᑉᐸᑕ ᐱᐅᓂᖅᓴᐅᓂᐊᓕᖅᑐᖅ ᐊᑲᐅᓐᖏᓕᐅᕈᑎᕗᑦ ᑕᒪᒃᑯᐊ ᐅᓄᖅᑐᕐᔪᐊᒻᒪᕇᐊᓘᒻᒪᑕ 
ᐊᒻᒪᓗ ᐅᖓᓯᒌᑦᑑᑕᐅᒡᓗᑕ.  
 
ᓯᕗᓪᓕᖅᐹᒥ ᐱᒋᐊᓕᓚᐅᖅᖢᖓ ᐱᒋᐊᓕᓵᖅᑲᐅᑎᓪᓗᖓ ᒥᔅᑕ ᓘᑎ ᐸᓪᓗᕐᒧᑦ ᑎᑎᕋᖅᑎᒋᔭᐅᓚᐅᖅᓯᒪᔪᑦ 6-ᓂᒃ 
ᐊᕐᕌᒍᓄᑦ ᐊᒻᒪᓗ ᑎᑎᕋᖅᑎᐅᖃᑦᑕᖅᓯᒪᓪᓗᖓ ᕼᐊᒻᒪᓚᒃᑯᓐᓂᑦ ᐃᑉᐱᐊᕐᔪᒻᒥᑦ ᐊᒻᒪᓗ ᐃᒡᓗᓕᕆᔨᒃᑯᓐᓂ 
ᐃᑉᐱᐊᕐᔪᒻᒥ ᑲᑎᒪᔨᐅᖃᑕᐅᓯᒪᓪᓗᖓ ᐃᒃᓯᕙᐅᑕᐅᓯᒪᓪᓗᖓᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ.  
 
ᑕᒪᒃᑯᐊ ᐊᑐᖃᑦᑕᖅᓯᒪᔭᒃᑲ ᒪᓕᒃᖢᒋᑦ ᐱᔾᔪᐊᕐᒪᕆᐊᓗᐃᑦ ᑕᒪᒃᑯᐊ ᕼᐊᒻᒪᓚᒃᑯᑦ ᐃᓛ ᓄᓇᓕᓐᓂᑦ 
ᑎᒥᓐᖑᖅᑎᑕᐅᓯᒪᔪᑦ ᐊᒻᒪᓗ ᑕᓪᓕᒪᓂᒃ ᐊᕐᕌᒍᓂᑦ ᓄᓇᕗᒻᒥ ᐱᓕᕆᐊᖃᖅᓯᒪᔪᖓ 1999-ᒥᓂᑦ 
ᒪᓕᒐᓕᐅᖅᑎᐅᓯᒪᔪᖓ ᖁᑦᑎᑦᑐᖅ ᑭᒡᒐᖅᑐᐃᓪᓗᒍ 8-ᑲᓴᐅᓕᖅᑐᑦ ᐊᕐᕌᒍᑦ.  
 
ᒪᑐᔾᔪᑎᒋᒋᐊᓕᕐᓗᒍ ᑕᒪᒃᑯᐊ ᐊᑐᖅᓯᒪᔭᒃᑲ ᖃᐅᔨᔭᕕᓂᒃᑲᓗ ᐃᓕᑕᕕᓂᒃᑲᓗ ᐊᕐᕌᒍᓂ ᐊᑐᕐᓂᖃᓪᓚᕆᓐᓂᐊᖅᑐᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᖓ ᑕᐃᓐᓇ ᓂᕈᐊᕋᒃᓴᓐᖑᖅᑎᑦᑎᖅᑲᐅᔪᖅ ᐊᑎᕐᓂᑦ 
ᓴᕐᕙᐃᖅᑲᐅᒻᒪᑦ ᑕᒡᕗᖓ ᐊᒻᒪᓗ ᐃᑲᔪᖅᓯᖅᑕᐅᔪᒪᑦᑎᐊᕐᓂᐊᕆᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 413 - 2(4): ᓄᓇᓕᓐᓂ ᐱᔭᕆᐊᓖᑦ ᓇᐅᔮᓂ ᑰᒑᖅᔪᒻᒥᓗ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᓯᕗᓪᓕᖅᐹᒥ ᐱᕕᖃᕐᓂᕐᓂᑦ ᖁᕕᐊᓲᑎᔪᒪᔭᕋ 
ᒪᓕᒐᓕᐅᖅᑎᐅᖃᑎᒐ ᖁᑦᑎᑦᑐᕐᒥᐅᑕᖅ ᓂᕈᐊᖅᑕᐅᒻᒪᑦ ᒥᓂᔅᑕᐅᓂᐊᓕᖅᑎᓪᓗᒍ.  

ᒪᓕᒐᓕᐅᕐᕕᒻᒧᑦ ᒪᓕᒐᓕᐅᖅᑎᐅᓪᓗᓂ ᑭᒡᒐᖅᑐᐃᓪᓗᓂᓗ ᒥᑭᓐᓂᖅᓴᓂᒃ ᓄᓇᓕᓐᓂᑦ ᖃᐅᔨᒪᑦᑎᐊᖅᑐᖓ ᑕᒃᑯᐊ 
ᐊᔾᔨᐅᓐᖏᑦᑐᓂᒃ ᑭᓐᖒᒪᔭᖃᐅᕐᒪᑕ ᐊᒻᒪᓗ ᓂᕆᐅᑉᐳᖓ ᐃᖅᑲᓇᐃᔭᖃᑎᒋᓂᐊᕋᒃᑯ ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᐃᓱᒫᓘᑎᒋᔭᐅᔪᑦ.  
 
ᐅᖃᖅᑏ, ᑕᒪᓐᓇ ᑲᑎᒪᓂᖅ ᐃᓱᓕᑉᐸᓪᓕᐊᓕᖅᑎᓪᓗᒍ ᐊᒻᒪᓗ ᓄᓇᑦᑎᓐᓄ ᐅᑎᕐᓂᐊᓕᖅᑎᓪᓗᒋᑦ ᐅᒡᓗᒥ 
ᓂᑯᕕᑦᑐᖓ ᓂᓪᓕᐅᑎᔪᒪᓪᓗᒋᑦ ᐃᓚᖏᑦ ᑭᓐᖒᒪᔭᐅᔪᑦ ᓄᓇᑦᑎᓐᓂ.  
 
ᐊᑯᓪᓕᕐᒥᐅᑕᐅᓪᓗᖓ ᐊᔾᔨᐅᖏᑦᑐᓂᑦ ᐊᐳᖅᑕᐅᑎᖃᖃᑦᑕᖅᑐᖓ ᐅᑯᓇᓂ ᒪᕐᕉᓐᓂᒃ ᓄᓇᓕᓐᓂᑦ. ᓇᐅᔮᓂᑦ 
ᐊᒻᒪᓗ ᑯᒑᕐᔪᒻᒥᑦ.  
 
ᑕᒪᑐᒪᓂ ᑲᑎᒪᕕᔾᔪᐊᖅᑎᓪᓗᑕ ᖁᕕᐊᓱᓚᐅᖅᑐᖓ ᑭᓇᐅᔭᑦ ᐊᑐᕈᒫᓐᓂᐊᖅᑐᑦ ᐅᖃᐅᓯᕐᖓᐅᑎᖏᑦ 
ᓴᖅᑭᔮᓕᖅᑎᓪᓗᒋᑦ ᐋᓐᓂᐊᕕᖅᑕᕐᓂᐊᕐᒪᒡᒎ ᓇᐅᔮᑦ. ᑕᒪᑐᒪᓂᓗ ᐊᕐᕌᒍᒥ ᓴᓇᔭᐅᒋᐊᕐᓂᐊᖅᖢᓂ.  
 
ᐅᖃᖅᑏ, ᓂᕈᐊᖅᑎᒃᑲ ᐊᕐᕌᒍᒐᓵᓗᓐᓄᑦ ᑕᒪᑐᒥᖓ ᐅᑕᖅᑭᓯᒪᓕᖅᑐᑦ ᐊᒻᒪᓗ ᐊᔭᐅᖅᑐᐃᓯᒪᔪᓪᓚᕆᐅᔪᖓ 
ᑭᒡᒐᖅᑐᖅᖢᒋᑦ ᑕᒡᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᕕᐊᓱᑦᑐᖓ ᐃᑲᔪᖅᑐᖅᑕᐅᓯᒪᒐᒪ ᒪᓕᒐᓕᐅᖅᑎᐅᖃᑎᓐᓄᑦ.  
 
ᐅᖃᖅᑏ, ᑮᓇᐅᔭᖅᑐᕈᑎᔅᓴᐃᑦ ᑕᒪᑐᒪᓂ ᐊᕐᕌᒍᒥ ᐃᓚᓕᐅᔾᔨᓯᒪᒐᓗᐊᖅᑎᓪᓗᒋᑦ ᒥᕐᖑᐃᖅᓯᕕᐅᑉ 
ᓴᓇᔭᐅᓂᐊᕐᓂᖏᓐᓄᑦ ᐃᓄᐃᑦ ᐃᒡᓗᖏᓐᓄᑦ ᐊᒻᒪᓗ ᑭᓈᓗᖃᕐᕕᒻᒥ ᑯᒑᕐᔪᒻᒥ ᓱᓖᓛᒃ ᐊᒥᓱᓂᒃ ᐊᓯᖏᓐᓂ 
ᑭᓐᖒᒪᔭᖃᖅᑐᒍᑦ.  
 
ᐃᓱᒫᓘᑎᒌᓐᓇᐅᔭᕐᒥᔭᒃᑲ ᓯᐊᕐᒪᖅᑎᕐᕕᐅᓯᒪᓐᖏᑦᑐᑦ ᐃᓚᒋᓪᓗᒋᑦ ᐃᓕᓐᓂᐊᕐᕖᑦ, ᐋᓐᓂᐊᕖᑦ ᐊᒻᒪᓗ ᓄᓇᓖᑦ 
ᐃᓗᐊᓂ ᐱᖁᑎᕐᔪᐊᖑᔭᕆᐊᓖᑦ.  
 
ᐃᓱᒫᓘᑎᒋᔭᖏᑦ ᐃᓚᓕᐅᔾᔨᓯᒪᒻᒥᔪᑦ ᐱᕙᓪᓕᐊᔪᓕᕆᓂᕐᒥᑦ ᐃᑲᔪᖅᓱᐃᔭᕆᐊᖃᕐᓂᖅ ᕿᑎᕐᒥᐅᓂᑦ ᓄᓇᓕᖁᑎᕗᑦ 
ᐃᑲᔫᓯᐊᕈᓐᓇᕐᓂᐊᕐᒪᑕ ᒐᕙᒪᒃᑯᓐᓃᓐᖔᖅᑐᓂᒃ ᐊᒻᒪᓗ ᓄᓇᕗᑦ ᐊᒻᒪᓗ ᓂᕈᐊᖅᑎᕗᑦ ᐃᑲᔫᓯᐊᖅᑖᕐᓂᐊᕐᒪᑕ 
ᑕᖅᑳᓐᖓᑦ ᓄᓇᒥᐅᑕᓂᒃ ᑮᓇᐅᔭᓕᐅᕈᑎᒋᔭᐅᔪᓂᒃ. 
 
ᐅᖃᖅᑏ, ᑕᐃᓐᓇ ᐊᒪᕈᖅ ᐊᓕᒎᔭᕐᓂᒃ ᐅᔭᕋᕐᓂᐊᕐᕕᒃ ᑰᒑᕐᔪᒻᒥᑦ ᐱᕙᓪᓕᐊᔪᖅ ᑕᒪᓐᓇᓗ 
ᖁᕕᐊᓇᖅᑐᓪᓚᕆᐅᓪᓗᓂ, ᐱᔭᒃᓴᖅᑖᖅᑎᑕᐃᒃᑲᓂᕐᓂᐊᖅᑐᑎᓪᓗ. 
 
ᐅᖃᖅᑏ, ᓂᕆᐅᑉᐳᖓ ᐃᖅᑲᓇᐃᔭᖃᑎᒋᔭᐃᓐᓇᕆᓂᐊᕋᒃᑭᑦ ᒪᓕᒐᓕᐅᖅᑏᑦ ᑲᑎᒪᕕᔾᔪᐊᕆᐊᒃᑲᓐᓂᓕᕐᒥᒍᑦᑕ 
ᐅᐱᕐᖔᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᒪᑉᓴᓚᒃ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᑲᑦᑐᒃ. 

ᑲᑦᑐᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᑎᔩ. ᑖᓐᓇ ᐅᐱᒋᕙᕋ ᑖᒃᑯᓄᖓ ᐳᖅᑐᓂᖅᓴᒧᑦ ᑲᑎᒪᔨᓐᖑᕋᑖᖅᑲᐅᔪᖅ.  
 
ᑭᓯᐊᓂ, ᐅᖃᖅᑎᑦᑎᔩ ᑕᐃᑦᓱᒥᖓ ᑕᑲᓇᓂ ᓴᓂᑭᓗᐊᕐᒥ ᐱᐅᓯᐅᖃᑦᑕᓚᐅᖅᑐᒥᑦ ᐅᖃᑲᐃᓐᓇᕈᒪᒐᒪ 
ᕿᓂᕐᓂᐅᖃᑦᑕᓚᐅᖅᑐᒥ. ᑕᐃᒪᐃᒍᒪᓐᖏᒃᑲᓗᐊᖅᑐᑕ ᐅᓪᓗᒥ ᓱᓇᒐᓚᖓ ᖃᐅᔨᔭᐅᓯᒪᓐᖏᒻᒪᑦ ᑕᐃᒃᑯᐊ ᐃᓚᖏᑦ 
ᐊᓈᓇᒃᑯᖏᑦ ᓇᔭᖏᓪᓗ ᓴᓂᑭᓗᐊᕐᒦᒻᒪᑕ ᑕᒪᓐᓇ ᐅᐱᓐᓇᓇᖅᓯᑐᐃᓐᓇᐅᔮᓕᕐᒪᑦ. ᑕᐃᒪᐃᒍᒪᓐᖏᒃᑲᓗᐊᖅᑐᑕ. 
 
ᑭᓯᐊᓂ ᐅᖃᖅᑎᑦᑎᔩ, ᐅᑯᓂᖓ ᑮᓇᐅᔭᓂᒃ ᐊᓚᒃᑲᖅᑕᐅᓚᐅᖅᑐᓂᒃ ᐅᖃᑲᐃᓐᓇᕈᒪᒐᒪ. ᐊᒻᒪ ᐅᓇ ᑕᒫᓂ 
ᒪᓕᒐᓕᐅᕐᕕᒻᒥ ᑮᓇᐅᔭᓂᒃ ᓄᐊᑦᑎᕕᒋᓚᐅᖅᑕᕗᑦ ᐊᒫᓐᓇ ᕗᐊᑦ, ᑖᒃᓱᒪ ᑐᑑᑉ ᐱᓕᕆᔨᖓ ᓇᑯᕐᒦᖅᑕᕋ. ᐊᒻᒪ 
ᑕᐃᓐᓇ ᐃᐊᑦ ᔭᐃᐱᑎ ᑕᐃᒪᓐᓇᖓᑦ ᑐᓴᐅᒪᒃᑲᐃᓚᐅᕐᒪᑦ ᐅᕙᓐᓂᒃ ᖃᓄᐃᓕᐅᓕᕐᒪᖔᑕ. 
 
ᑕᐃᒃᑯᐊ ᓴᓂᑭᓗᐊᕐᒥᐅᑦ ᕿᓂᖅᑎᖏᑦ, ᑲᒪᔨᖏᑦ ᐅᕙᓐᓂᑦ ᖃᐅᔨᒪᒃᑲᐃᓚᐅᕐᒥᒻᒪᑕ ᐅᐱᒋᔭᒃᑲ, ᓇᑯᕐᒦᑕᒃᑲ. 
ᑭᓯᐊᓂ ᐅᑯᐊ ᑮᓇᐅᔭᓂᒃ ᖃᐃᑦᑎᓚᐅᖅᑐᑦ: 
 

1 ᕿᑭᖅᑖᓗᒃ ᑯᐊᐳᕋᐃᓴᓐ $1,000; 
2 ᓄᓇᕗᑦ ᒪᓕᒐᓕᐅᖅᑏᑦ ᐊᒻᒪᓗ ᑕᒫᓂ ᒪᓕᒐᓕᐅᕐᕕᒻᒥ $670.46; 
3 ᓄᓇᕗᑦ ᑐᓐᖓᕕᒃᑯᑦ $500; 
4 ᓴᓂᑭᓗᐊᕐᒥ Recreation Bingo $1,000; 
5 ᓄᐃᔭᒃ ᐃᓕᓐᓂᐊᕐᕕᒃ $572.35; 
6 ᕿᑭᖅᑕᓂ Reunion Committee $1,863; 
7 ᓴᓂᑭᓗᐊᕐᒥ Youth Committee $3,000; 
8 ᐸᐃᕆᕕᒃ $6,000; 
9 ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ $2,000. 

 
ᐊᒻᒪ air time ᑎᒻᒥᔫᒃᑯᑦ ᕿᓂᕐᓂᐅᓚᐅᖅᑐᑦ 33.5 ᐊᒻᒪ ᐃᒃᑯᐊ ᐃᑲᔪᓚᐅᕐᒥᒻᒪᑕ ᑲᐅᑕᖅ ᐃᓪᓗᓕᐅᖅᑏᑦ 4.5 
ᐃᑲᕐᕋᔪᐃᑦ. ᓇᑯᕐᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᖏᖅᓯᓂᐅᑉ ᓂᒋᐊᓄᑦ ᐊᒻᒪᓗ 
ᑎᑭᕋᕐᔪᐊᕐᒧᑦ, ᒥᓂᔅᑕ ᐳᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 415 - 2(4): ᑎᑭᕌᖅᔪᐊᕐᒥᐅᑦ ᐱᓐᖑᐊᖅᑏᑦ 2008ᒥ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑐᓂ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊᑦᑕᐅᖅ ᓴᕆᒪᒋᔪᒪᓪᓗᒋᑦ ᑎᑭᕋᕐᔪᐊᕐᒥᐅᑦ 
ᑕᐃᓐᓇ ᑭᒡᒐᖅᑐᖅᑕᕋ. ᑕᐃᑲᓂᑦᑕᐅᖅ ᕿᑎᖃᑕᐅᒻᒪᑕ ᔭᓗᓇᐃᒥ.  

ᐃᑉᐸᔅᓴᖅ ᑕᐅᑐᓚᐅᖅᑕᕋ ᔮᓐ ᓂᐱᓴ ᐃᓄᐃᑦ games-ᓕᕆᔪᖅ, high kick, ᐊᒻᒪᓗ ᓱᓕ ᒫᓕ ᐅᑲᓕᖅ, ᐊᒻᒪᓗ 
ᕼᐋᑭᖅᑐᓄᑦ ᐃᓚᐅᔪᑯᓗᒃ ᑖᓐᓇ ᔫᓯ ᐅᑲᓕᖅ. ᑖᒃᑯᐊᑯᓗᐃᑦ ᓴᕆᒪᒋᔪᒪᓪᓗᒋᑦ ᑎᑭᕋᕐᔪᐊᕐᒥᐅᑕᐃᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐸᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 416 - 2(4): ᓄᓇᕘᒥᐅᑦ ᐊᔪᓐᖏᓐᓂᖃᕐᓂᕐᒥᒃ ᑲᓇᑕᒥ ᓵᓚᒃᓴᕋᓱᖃᑕᐅᔪᑦ 

(ᑐᑐ) 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᑕᐃᕐᒃᑯᐊ ᐱᑦᑎᐊᖁᓪᓗᒋᑦᑕᐅᖅ ᐱᓐᖑᐊᖅᑎᐅᔪᑦ 
ᐊᑭᑦᑐᕋᐅᑎᔪᑦ ᐊᔪᓐᖏᓐᓂᐅᒻᒪᑦ ᑕᕝᕙᓂ ᐃᖃᓗᓐᓂ ᐊᐃᐳᕈ 3-ᒥ. 
 
ᐅᖃᖅᑏ, 50 ᐊᒻᒪ 60 ᑕᐃᒃᑯᐊ ᐊᑭᑦᑐᕋᐅᑎᓛᖅᑐᑦ 12-ᖑᔪᓂ ᓄᓇᓕᓐᓂ ᓄᓇᕕᒻᒨᓛᕐᖓᑕ ᑕᑯᒃᓴᐅᑎᑦᑎᓗᑎ. 
ᑖᒃᑯᐊ ᐃᓕᓐᓂᐊᖅᑎᐅᒐᔭᖅᑐᑦ ᐅᖅᓱᖅᑑᖅ, ᖁᕐᓗᖅᑑᖅ, ᐃᖃᓗᑦᑑᑦᑎᐊᖅ, ᐃᓪᓗᓕᒑᕐᔪᒃ, ᑲᖏᕐᖠᓂᖅ, 
ᖃᒪᓂᑦᑎᐊᖅ, ᐃᑉᐱᐊᕐᔪᒃ, ᒥᑦᑎᒪᑕᓕ, ᓴᓂᑭᓗᐊᖅ, ᐃᖃᓗᐃᑦ ᐊᒻᒪ ᓇᐅᔮᑦ. 
 
ᐅᖃᖅᑏ, ᑖᒃᑯᐊ ᐊᔪᓐᖏᓕᐅᑎᖃᑦᑕᖅᑐᑦ ᑕᑯᒃᓴᐅᑎᑦᑎᕙᑦᑐᑦ ᐊᔪᓐᖏᓐᓂᖏᓐᓂ ᐃᖅᑲᓇᐃᔮᖑᔪᓐᓇᖅᑐᓂᑦ. 
ᑖᒃᑯᐊ ᒥᓯᐅ ᓯᒑᑦ ᐊᔅᓱᕈᓚᐅᕐᒪᑦ ᐊᐅᓚᑦᑎᔪᒻᒪᕆᐅᔪᖅ ᑕᐃᒃᑯᐊᓗ ᐃᓚᒋᔭᐅᓚᐅᖅᑐᑦ ᑖᒃᓱᒥᖓ 
ᐊᐅᓚᑦᑎᒐᓱᑦᑐᑎᑦ.  
 
ᑖᓐᓇ ᐊᑭᑦᑐᕋᐅᑎᓂᐅᔪᖅ ᐃᓕᓐᓂᐊᕐᓂᖏᑕ ᐃᓱᓕᓕᖅᑎᓪᓗᒍ ᑖᒃᑯᓄᖓ. ᑖᒃᑯᐊ ᐊᔪᓐᖏᑦᑐᑦ ᐅᕕᒃᑲᐅᔪᑦ 
ᐊᑐᖃᑦᑕᓂᐊᕐᒪᑕ ᐃᓕᓯᒪᔭᒥᓐᓂ ᐊᔾᔨᒌᖏᑦᑐᓂᑦ ᐃᒪᐃᑦᑐᓂᑦ: ᓂᕿᓕᐅᓂᕐᒧᑦ, ᓂᕆᕕᒻᒥ ᐱᔨᑦᑎᓂᕐᒧᑦ, 
ᓂᕿᓕᐅᓂᕐᒧᑦ ᐆᑎᓂᕐᒧᑦ, TV ᐊᒻᒪ ᑕᕐᕆᔭᐅᑦ, ᖃᕋᓴᐅᔭᖅ ᑎᑎᕋᐅᔭᕐᓂᖅ, ᖃᕋᓴᐅᔭᒃᑯᑦ ᓴᓇᓂᖅ, ᓄᔭᓕᕆᓂᖅ, 
ᕿᔪᓕᕆᓂᖅ, ᐊᐅᖅᑭᑦᑎᓂᖅ, ᐅᖃᕆᐅᖅᓴᓂᖅ, ᐊᐱᖅᓱᕐᓂᖅ, ᐊᑦᑕᓇᖅᑕᐃᓕᒪᓂᕐᒥᑦ ᐊᒻᒪ ᑕᑯᒃᓴᐅᑎᑦᑎᓂᖅ. 
 
ᑖᒃᑯᐊ ᐃᓄᒃᓱᒃ ᐃᓕᓐᐊᓂᕐᕕᐊᓗᖓᓃᓛᖅᑐᑦ ᕿᓚᓈᖅᐳᖓᓗ ᑕᐃᑲᓃᒋᐊᒃᓴᖅ ᐃᑲᔪᖅᑐᕈᒪᓪᓗᒋᑦ 
ᓄᓇᕗᒻᒥᐅᑕᐅᔪᑦ ᐊᔪᓐᖏᓂᕐᒥᓂᑦ ᑕᑯᒃᓴᐅᑎᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 417 - 2(4): ᒪᑐᐃᖓᔪᒥᒃ ᓴᖅᑭᔮᖅᑐᒥᓪᓗ ᒐᕙᒪᖃᕆᐊᖃᕐᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊᑦᑕᐅᖅ ᕿᑎᑦᑎᐊᓗᑉᐳᑦ ᑐᓴᖃᑦᑕᐸᓪᓕᐊᒐᑦᑎᒍᑦ ᒎᓗᑖᖃᑦᑕᕐᖢᑎᒃ ᐃᒻᒪᖃ 
ᐊᒥᓲᓂᖅᐹᖑᖏᑦᑑᒐᓗᐊᑦ ᑭᓯᐊᓂ ᐊᒃᓱᕈᓪᓚᕆᒻᒪᑕ ᑕᐃᒃᑯᐊ ᐃᑲᔪᖅᑐᑎᐊᖅᐸᕗᑦ. 

ᐅᖃᖅᑏ, ᓂᑯᕕᒃᔪᑎᖃᖅᑐᖓ ᓇᐃᑦᑐᒥᑦ ᐅᖃᐅᓯᖄᕐᔪᒍᒪᓪᓗᖓ ᐅᓪᓗᒥ ᑭᖑᓪᓕᖅᐹᖑᔮᕐᒪᑦ 
ᑲᑎᒪᔾᔪᑎᒋᓂᐊᖅᑕᕗᑦ. ᒐᕙᒪᒃᑯᕗᑦ, ᐃᓛᒃ ᑕᒪᑦᑕ ᐅᕙᓂ ᒐᕙᒪᒃᑯᑎᓐᓂ ᐊᒻᒪᓗ ᓂᕈᐊᖅᑕᐅᓯᒪᔪᓂᑦ 
ᒐᕙᒪᒋᔭᐅᑎᓪᓗᑕ ᑕᒪᒃᑯᐊ ᓂᕈᐊᖅᑎᒋᓯᒪᔭᕗᑦ ᓄᓇᑦᑎᓐᓂᑦ ᐊᒻᒪ Public, ᒐᕙᒪᒃᑯᓂᑦ ᑕᑯᒃᓴᐅᑎᖅᑐᓂᑦ 
ᑕᑯᔪᒪᓪᓚᑖᑦᑎᐊᕐᒪᑕ. ᓱᓇᓂᑦ ᖃᓄᐃᑦᑐᖃᕌᖓᑦ ᐃᑉᐱᓐᓇᖅᑐᓂᑦ ᓴᖅᑭᑦᑐᖃᓂᐊᖅᐸᑦ. ᐃᒻᒪᖃ ᐃᓚᖏᑦ 
ᐃᓱᒪᔪᒃᓴᐅᔫᒐᓗᐊᑦ ᐊᖏᔪᖅᑳᑦ ᓈᒻᒪᑦᑐᒥ ᐱᓕᕆᔪᒍᑦ ᐊᓯᓐᖑᕆᐊᖃᖏᑦᑐᖅ, ᓱᕈᓯᕆᐊᖃᖏᑦᑐᑦ. ᑭᓯᐊᓂ 
ᐅᖃᕈᓐᓇᖅᑐᖓ ᐃᒪᓐᓇ, ᓱᓕ ᐊᒥᒐᕐᒪᑦ ᐃᓚᐅᒃᑲᓐᓂᕕᒋᔫᓪᓗᐊᖅᑕᖏᓐᓂᓐ ᓄᓇᓕᓐᓂ. 
 
ᐅᖃᕈᓐᓇᖅᑐᖓᓗ ᐃᓐᓇᐃᑦ ᐅᖃᖃᑦᑕᖅᑐᑦ ᑐᓴᒪᖏᑕᕗᑦ ᑕᒪᒃᑯᐊ ᒐᕙᒪᒃᑯᓐᓄᑦ ᐊᓯᓐᖑᖅᑕᐅᕙᓪᓕᐊᔪᑦ. ᐃᒫᒃ 
ᓲᕐᓗ ᐅᖃᕋᔭᕈᒪ, ᑖᓐᓇ ᐃᓕᓐᓂᐊᖅᑐᓄᑦ ᐱᓕᕆᐊᖑᔪᖅ ᐊᓯᓐᖑᖅᐸᓪᓕᐊᔪᖅ. ᑐᓴᐅᒪᑦᑎᐊᖏᑦᑐᒍᑦ ᓱᓕ public 
meetings-ᖃᖃᑦᑕᕋᔭᖅᑐᕕᓂᐅᔮᕋᓗᐊᖅᑎᓪᓗᒋᑦ ᐃᓚᖏᑦ ᓱᓕ ᖃᐅᔨᒫᓂᖏᑦᑐᑦ ᐊᒃᓱᕈᖅᑐᓪᓗ ᒫᓐᓇ 
ᐃᓱᒫᓗᑦᑐᑦ. 
 
ᐃᒫᒃ, ᐅᖃᖅᑏ, ᑕᑯᖃᑦᑕᓕᕋᑦᑕᓕ consultants ᐊᒥᓱᑦ, ᑎᓕᔭᐅᒍᑎᒃ ᒐᕙᒪᒃᑯᓐᓂ report-ᓕᐅᕈᑎᑦ 
consultants-ᒎᖅ ᐅᓂᒃᑳᓕᐊᖏᑦ ᑕᐃᒃᑯᐊ ᐃᓄᒃ ᐊᑕᐅᓯᖅ consultant ᒐᕙᒪᒃᑯᓐᓄᑦ ᑎᑎᕋᕈᓂᐅᒃ, 
ᐅᓂᒃᑳᓕᐅᕈᓂ ᐊᖏᖅᑕᐅᔪᕉᖅ. ᓄᓇᓕᓐᓄᓘᓐᓃᑦ ᑎᑭᐅᑎᓚᐅᓐᖏᑦᑐᖅ, ᖃᓄᕐᓕ ᐃᓱᒪᒋᕕᓯᐅᒃ ᑖᓐᓇ 
ᐊᓯᓐᖑᕐᓂᐊᖅᑐᖅ, ᑖᒃᑯᐊ ᐊᓯᓐᖑᕆᐊᖃᓕᖅᑕᕗᑦ. ᐊᒻᒪ ᑕᒪᒃᑯᐊ ᓂᕈᐊᖅᑎᒋᓯᒪᔭᕗᑦ ᐅᖃᖃᑦᑕᖅᑐᑦ, 
ᐅᑕᖅᑭᔫᒐᓗᐊᒃ ᓱᓕ ᓂᕆᐅᒃᑲᓗᐊᖅᑐᒍᑦ ᒐᕙᒪᒃᑯᓐᓂ ᐳᓛᖅᑕᐅᔪᒫᕋᑦᑕ ᒥᓂᔅᑕᑎᓐᓄᑦ, ᑎᑭᑕᐅᖃᑦᑕᕆᐊᓖᑦ 
ᑖᓐᓇ ᐱᔾᔪᑎᒋᓪᓗᒍ ᐊᓯᓐᖑᕆᐊᖃᖅᑕᕗᑦ ᑕᒪᒃᑯᐊ ᑐᕌᕈᑎᒋᔭᕗᑦ ᒐᕙᒪᒃᑯᑦ ᐃᓕᖅᑯᓯᖏᓐᓄᑦ, public policy. 
ᐅᖃᕈᓐᓇᖅᑐᒍᑦ ᐊᑭᑦᑐᕆᐊᓂᐊᖅᐸᑕ ᓱᓇᓕᒫᑦ ᓄᓇᓕᒻᒥᐅᑦ ᐅᖃᐅᑎᔭᐅᖃᑦᑕᕆᐊᓖᑦ, consultants-
ᑐᐃᓐᓇᐅᖏᑦᑐᑦ, ᓲᕐᓗ electricity ᑕᒪᒃᑯᓄᖓ ᓂᓪᓕᖃᑦᑕᕆᐊᓖᑦ. ᑕᒪᒃᑯᐊ ᐱᔾᔪᑎᒋᓪᓗᒋᑦ ᐅᕙᓂ ᑲᑎᒪᔨᑎᒍᑦ 
ᐱᒋᐊᒃᑲᓐᓂᓚᐅᖅᑕ ᐃᓄᖁᑎᕗᑦ ᑐᓴᐅᒪᑎᒃᑲᓐᓂᕆᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᕗᑦ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᓐᖏᑉᐸᑦ, ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒫᓐᓇ ᐃᓕᓴᕆᔪᒪᓪᓗᒍ ᖁᔭᓐᓇᒦᕐᓗᒍᓗ ᒪᓕᒐᓕᐅᖅᑎ ᐋᕆᐊᒃ, ᐅᕙᓃᓯᓐᓇᕐᖓᑦ ᑭᖑᕝᕕᐅᓯᒪᑦᑎᐊᓚᐅᕐᖓᑦ 
ᖁᔭᓐᓇᒦᖅᑲᕋ. 
 
>>ᐸᑦᑕᑐᖅᑐᑦ 
 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑕᓯᐅᔭᕐᔪᐊᒧᑦ ᑭᒡᒐᑐᖅᑐᖅ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓴᓂᑭᓗᐊᕐᒥᐅᑕᐅᓐᖏᑦᑑᒐᓗᐊᒥᒃ ᐃᓕᑕᖅᓯᑲᐃᓐᓇᕈᒪᒐᒪ ᑖᓐᓇ 
ᐱᖃᑎᐊᓗᒋᓚᐅᖅᑕᒪ, ᔫᐱᑯᓘᓚᐅᖅᑑᑉ, ᐃᕐᖑᑕᖓ ᔫᐱ ᓄᑕᕋᐅᑉ ᑕᒫᓃᒻᒪᑦ ᐱᓕᕆᔨᒋᖃᑦᑕᑕᕗᑦ ᐳᕌᑦᓕ 
ᓄᑕᕋᖅ ᐃᓕᓴᕆᔭᕋ ᑕᕝᕙᓂ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᑯᓗᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᐱᑕᖃᓐᖏᑉᐸᑦ, ᑲᑎᒪᔾᔪᑎᔅᓴᕗᑦ 6. 

ᐅᖃᖅᑎᐅᑉ ᐋᖅᑭᒃᑕᖓ 

 
ᑭᓯᐊᓂᓕ ᑕᕝᕗᖓᖅᑳᓐᖏᓂᑦᑎᓐᓂ, ᒪᓕᒐᓕᐅᖅᑏᑦ, ᐃᑉᐸᔅᓴᖅ ᑲᑎᒪᓂᖃᖅᑎᓪᓗᓯ ᑖᓐᓇ ᒪᓕᒐᓕᐅᖅᑎ 
ᐃᖃᓗᐃᑦ ᑲᓇᓐᓇᖓᓄᑦ ᓂᑯᕕᓚᐅᕐᖓᑦ ᐊᑐᖅᑕᐅᔭᕆᐊᓕᓐᓂᑦ ᐊᑐᑦᑎᐊᓐᖏᓐᓂᕋᐃᓪᓗᓂ. ᑖᓐᓇ ᐱᔾᔪᑎᒋᔭᖓ 
ᐊᑐᑦᑎᐊᓐᖏᓂᕋᐃᔾᔪᑎᒋᓚᐅᖅᑕᖓ ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᑐᕐᓂᕋᖅᑐᓂᐅᒃ ᐅᖃᐅᓯᕐᓂᑦ 
ᐊᑐᖅᑕᐅᔭᕆᐊᖃᓐᖏᑦᑐᓂᒃ ᐅᖃᐅᓯᒃᑯᑦ.  
 
ᑖᒃᑯᐊ ᕿᒥᕐᕈᓯᒪᒐᒃᑭᑦ ᓂᐱᓕᐅᖅᓯᒪᔪᑦ ᐊᒻᒪ ᑲᑎᒪᓂᕆᓚᐅᖅᑕᓯ ᖃᓪᓗᓈᑎᑑᖅᑐᑦ ᐊᒻᒪᓗ ᐃᓄᑦᑎᑑᖅᑐᑦ 
ᐊᒻᒪᑦᑕᐅᖅ ᑖᒃᑯᐊ ᐊᑐᖅᑐᒋᑦ ᓇᓗᓇᐃᖅᓯᓂᖃᕈᒪᕗᖓ ᐅᕙᖓ ᕿᒥᕐᕈᓂᕆᓚᐅᖅᑕᖓᓂ. 
 
ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᓂᓪᓕᐊᓚᐅᕐᖓᑦ ᐃᓄᑦᑎᑑᖅᑐᓂ. ᑖᒃᑯᐊ ᐅᖃᐅᓯᕆᓚᐅᖅᑕᖏᑦ 
ᐃᓄᒃᑎᑐᑦ ᐱᔾᔪᑎᒋᓪᓗᒋᑦ ᓂᑯᕕᒍᑕᐅᓚᐅᖅᑐᑦ ᐊᑐᑦᑎᐊᖏᓐᓂᕋᐃᔾᔪᑕᐅᓪᓗᑎᒃ ᖃᓪᓗᓈᑎᑑᓕᖅᓯᒪᓂᖏᑦ 
ᐃᒪᐃᓪᓕᖓᓪᓗᑎᒃ:  
 

(ᑐᓵᔨᑎᒍᑦ) “ᖃᓄᐃᒻᒪᓪᓕᐅᓇ ᒥᓂᔅᑕᐅᔪᖅ ᓱᓕᔫᔮᓚᐅᓐᖏᓚᖅ ᒥᓂᔅᑕᐅᔪᖅ ᐊᖏᖅᐸᒌᖅᑐᒥᓂᐅᑎᓪᓗᒋᑦ 
ᐅᖅᓱᐊᓗᒻᒧᑦ ᐊᖑᒻᒪᑎᔾᔪᑎᐅᓂᐊᖅᑐᒥᑦ ᐅᑐᐱᕆ 23-ᒥ...” 

 
ᑖᓐᓇ ᑐᑭᖓ ᑕᒻᒪᖅᓯᒪᓐᖏᑦᑐᖅ ᑕᓐᓇ ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᑭᐅᓚᐅᕐᒪᑦ ᐃᒪᐃᓕᓪᓗᓂ: 
 

“ᐅᖃᖅᑲᐅᔪᖓ ᐃᓄᑦᑎᑐᑦ ᓱᓕᔫᔮᓐᖏᑦᑐᖅ ᑕᒪᓐᓇ ᓱᓕᔫᔮᓐᖏᒻᒪᑦ ᒥᓂᔅᑕᐅᔪᖅ ᐅᖃᓚᐅᕐᒪᑦ ᐊᐱᕆᒐᒃᑯ 
ᐅᑐᐱᕆ 31-ᖑᑎᓪᓗᒍ ᑕᐃᔅᓱᒪᓂ.” 

 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒪᓕᒐᖅᐳᑦ 23(j) ᐱᕕᖃᖅᑎᑦᑎᒻᒪᑦ ᒪᓕᒐᓕᐅᖅᑎᒥᑦ ᑎᒃᑯᐊᖅᑕᐅᔪᓐᓇᕐᓗᓂ 
ᐊᑐᖅᑎᐊᓐᖏᓐᓂᕋᖅᑕᐅᓗᓂ ᒪᓕᒐᓕᐅᖅᑎ ᓇᓕᐊᑐᐃᓐᓇᖅ ᐊᑐᕐᓂᓗᕐᓂᕋᐃᑉᐸᑦ ᐅᖃᕐᓂᓗᕐᓂᕋᐃᒍᓂᓘᓐᓃᑦ 
ᓱᓕᓐᖏᑦᑐᒥᑦ.  
 
ᑖᒃᑯᐊ ᓇᓗᓇᐃᖅᓯᔾᔪᑎᒋᓪᓗᒋᑦ ᐊᑐᖅᑐᒋᑦ ᐅᖃᐅᓰᑦ ᐊᑐᖅᑕᐅᔭᕆᐊᖃᓐᖏᑦᑐᒥᑦ ᐱᑕᖃᕐᓂᖅᑲᑦ ᐅᑯᐊ 
ᐃᓚᓕᐅᑎᔭᕆᐊᖃᕐᖓᑕ ᐃᓱᒪᓕᐅᕈᑎᒻᒪᑦ ᐃᓚᖓᓐᓂ: 
 

1. ᑖᒃᑯᐊ ᐱᔾᔪᑎᒋᔭᖏᑦ ᐊᐱᖅᑯᑕᐅᔫᑉ ᓇᓗᓇᐃᖅᓯᓂᖃᑦᑎᐊᕆᐊᖃᕐᖓᑦ ᐊᒻᒪᑦᑕᐅ ᒐᕙᒪᒃᑯᓐᓂ 
ᓵᓐᖓᔭᐅᑎᑦᑎᔪᓐᓇᕐᓗᓂ; 

 
2. ᐊᒻᒪᑦᑕᐅ ᐱᔾᔪᑎᒋᔭᖏᑦ ᐅᖃᕈᑕᐅᔫᑉ ᐊᓪᓛᒃ ᓂᐱᖓ ᐅᖃᖅᑕᐅᓂᖓ ᐊᒻᒪᓗ ᖃᓄᖅ 

ᐱᓇᓱᒻᒪᖔᖅ ᑖᓐᓇ ᓂᓪᓕᐊᔪᖅ; 
 

3. ᐊᒻᒪ ᑖᔅᓱᒪ ᐃᓅᑉ ᓇᒦᓐᓂᕆᔭᖓ, ᑭᓇᒧᑦ ᐅᖃᐅᓯᕆᑎᓪᓗᓂᐅᒃ ᑕᐃᔅᓱᒧᖓ ᓇᓕᐊᓐᓄᑐᐃᓐᓇᖅ; 
 

4. ᐊᒻᒪᑦᑕᐅ ᖃᓄᑎᒋ ᑖᓐᓇ ᐱᓪᓚᑕᕐᓂᖃᕐᒪᖔᖅ ᑕᐃᒪᐃᑦᑐᒃᑰᕈᓂᑦ, ᐅᕝᕙᓘᓐᓃᑦ; 
 

5. ᑖᓐᓇ ᐅᖃᕈᑕᐅᔪᖅ ᐊᑐᑦᑎᐊᖏᓐᓂᖃᖅᑲᑦ ᑕᕝᕙᓂ ᐊᑐᕆᐊᓕᑦᑎᓐᓂ ᒪᓕᒐᓕᐅᕐᕕᒻᒥ.  
 

ᒪᓕᒐᓕᐅᖅᑏᑦ ᑖᒃᑯᐊ ᐱᔪᓐᓇᖅᑎᑕᐅᔭᕆᐊᖃᓐᖏᒻᒪᑕ ᓇᓕᐊᑐᐃᓐᓇᖅ ᓱᓕᓐᖏᓐᓂᕋᐃᓗᓂ 
ᒪᓕᒐᓕᐅᖅᑎᐅᖃᑎᒥᓂᒃ ᓴᓪᓗᓂᕋᐃᓗᓂ ᐅᕝᕙᓘᓐᓃᑦ ᑐᑭᓕᐅᕆᑦᑎᐊᖏᑉᐸᑦ ᒪᓕᒐᓕᐅᖅᑎᐅᖃᑎᒥᒃ 
ᐅᕝᕙᓘᓐᓃᑦ ᐃᓪᓗᒥᑦ ᑖᒃᑯᐊ ᐅᖃᐅᓯᕆᔭᖏᑦ ᐃᓅᑉ ᑭᓇᐅᓂᖓᓂ ᐱᐅᓐᖏᓕᑎᕆᔾᔪᑕᐅᓗᐊᖅᑲᑕ. 
 
ᑭᓯᐊᓂ ᒪᓕᒐᓕᐅᖅᑏᑦ ᑕᐃᒪᑦᑕᐅᖅ ᐊᒥᓱᓂᒃ ᐱᑕᖃᕐᒥᔪᖅ ᐅᖃᕈᑕᐅᔪᓐᓇᖅᑐᓂᒃ ᐊᒻᒪ ᓱᓕᓐᖏᒍᑕᐅᔪᓐᓇᖅᑐᓂᒃ  

(ᑐᓵᔨᑎᒍᑦ) ᑕᐃᒃᑯᐊ ᐅᖃᖅᑐᒥᓂᖃᐃ ᓱᓕᓐᖏᑦᑐᒥ ᑕᒻᒪᖅᓯᒪᔪᒥᓪᓘᓐᓃᑦ ᑐᑭᓯᑎᑦᑎᑐᐃᓐᓇᕆᐊᓖᑦ 
ᐊᓯᔾᔨᕋᔭᖅᑐᔅᓴᒥᓂᐅᓪᓗᑎᓪᓘᓐᓃᑦ ᑕᐃᒪᐃᑎᓪᓗᒍ ᐱᔮᖅᑯᒻᒥ ᓴᖑᑎᑦᑎᒐᓱᓐᖏᒻᒪᑕ ᒪᓕᒐᓕᐅᕐᕕᒻᒥ. 
 
ᐊᒥᓱᐊᖅᑎᓂᖅᓴᐅᕙᑦᑐᑦ ᑭᓯᐊᓂ ᐊᖏᖃᑎᒌᓚᐅᓐᖏᒻᒪᑕ ᑖᒃᑯᐊ ᒪᓕᒐᓕᐅᖅᑎᐅᔪᑦ ᑖᒃᑯᐊ 
ᐅᖃᐅᓯᕆᓚᐅᖅᑕᖏᑦ ᖃᓄᐃᓕᖓᓪᓚᕆᓚᐅᕐᒪᖔᖅ. 
 
ᑕᕝᕙᓂᓕ ᐃᓂᖅᑎᕆᔾᔪᑕᐅᓚᐅᖅᑐᒥᑦ ᑖᓐᓇ ᐊᔪᕐᓇᖅᑐᐊᓘᓐᖏᒻᒪᑦ ᑭᓯᐊᓂᓕ ᑕᒪᒃᑯᐊ ᐅᖃᖅᑕᐅᒋᐊᖃᖏᑦᑐᑦ 
ᒪᓕᒐᓕᐅᕐᕕᒻᒥ ᑕᒪᒃᑯᐊᖑᑐᐃᓐᓇᕆᐊᖃᖅᑐᑎᑦ. ᑖᓐᓇ ᐃᓱᒪᓕᐅᕈᑎ, ᐊᐃᕙᔾᔪᑎᖃᑦᑎᐊᑐᒻᒪᕆᐊᓘᓚᐅᕐᒪᖓᑕ.  
 
ᑕᐃᒪᓕ ᓇᓂᓯᒍᓐᓇᓚᐅᖏᑦᑐᖓ ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄ ᐸᓯᑦᑎᓚᐅᖅᓂᖓᓂ 
ᑕᒻᒪᓂᕋᐃᓪᓗᓂ ᓱᓕᖏᑦᑐᓂᑦ ᐅᖃᕐᓂᕋᐃᓪᓗᓂ. ᑕᐃᒪ ᐃᓂᖅᑎᕆᔾᔪᑎᑕᖃᖏᒻᒪ.  
 
ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑭᒡᒐᑐᖅᑐᖅ, ᒪᓕᒐᓕᐅᖅᑎ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 515 - 2(4): ᑐᓴᖅᑎᑦᑎᓂᖅ ᓄᓇᕘᒥ ᓂᕈᐊᕐᓂᒃᓴᒥᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎᒧᑦ ᐊᐱᕆᔪᒪᔪᖓ. 
 
ᒫᑦᓯ 4-ᖑᑎᓪᓗᒍ ᑲᑎᒪᓚᐅᖅᓯᒪᒐᑦᑕ ᒪᓕᒐᓕᐅᖅᑏᓂᓛᒃ. ᑭᖑᓪᓕᕐᒧᑦ ᓂᕈᐊᓂᖅᓴᐅᒐᔭᖅᑐᒥᑦ, ᐅᑕᖅᑭᒐᑦᑕᓗ 
ᑖᓐᓇ ᓯᕗᓕᑦᑎ ᖃᖓ ᐅᖃᓛᕐᒪᖔᑦ ᖃᖓᒃᑯᑦ ᓂᕈᐊᖅᑐᖃᓛᕐᒪᖔᖅ? ᓂᕈᐊᕕᒃᔪᐊᖅᑐᖃᕈᒫᒻᒪᖔᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  (ᑐᓵᔨᑎᒍᑦ) ᒐᕙᒪᐅᓪᓗᑕ ᑕᐃᒫᒃᓴᐃᓇᖅᑕᐅᖅ ᑮᓇᐅᔭᑦ 
ᐊᖏᖅᑕᐅᖅᑳᕆᐊᖃᕐᖓᑕ ᐊᒻᒪ ᓱᓕᔪᕆᔭᐅᓪᓗᑕ ᒫᓐᓇ ᐅᑉᐱᕆᔭᐅᔭᕆᐊᖃᕋᑦᑕ ᑖᒃᑯᐊ ᐊᖏᖅᑕᐅᖏᑉᐸᑕ 
ᑲᑕᒃᑲᔭᕋᑦᑕ. ᑕᐃᒪᓕ ᐊᑲᐅᓈᕋᔭᖏᒻᒪᑦ ᐅᖃᓕᕐᓗᖓ ᑖᒃᑯᐊᓗ ᒐᕙᒪᐅᒍᓐᓃᕐᓗᑕ ᑕᐃᒫᒃ ᐱᔾᔪᑎᒋᓪᓗᒍ ᐅᓪᓗᖓ 
ᐅᖃᐅᓯᕆᓚᐅᖏᓚᕋ ᐱᔭᕇᕋᓱᓐᓂᐊᕋᑦᑕ ᖁᓚᖏᑎᐊᕐᓗᖓ ᓱᓕᓗᖓ ᐅᖃᓛᕋᒪ ᓂᕈᐊᕐᓇᐅᒐᔭᖅᑐᒥᑦ.  
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓗᒍᖃᐃ ᖃᓄᐃᒻᒪᑦ, ᓱᒻᒪᒃᑭᐊᖓᐃ ᑖᒃᓱᒥᖓ 
ᐅᖃᕋᓱᓕᑕᐃᓐᓇᕆᕙ ᓯᕗᓪᓕᖅᐹᒥᑦ ᐅᑕᖅᑭᓚᐅᖅᓯᒪᔪᓐᖏᑦᑐᖅ ᐅᖃᕐᓂᐊᕐᓗᓂ. ᑐᓴᒐᒃᓴᐅᔪᓂ 
ᑭᖑᓂᐊᑦᑎᐊᖓᒍᑦ ᐃᓱᒪᓕᐅᓚᐅᖅᑎᓪᓗᑕ ᓴᖅᑮᓚᐅᖅᓯᒪᔫᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᕗᒧᑦ ᓯᕗᓕᖅᑎ, ᒥᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᒪᓕᒐᓕᐅᕐᕕᐅᑉ ᐃᓕᖅᑯᓯᖓᓂ 
ᓱᓕᔪᖅᓴᕋᓱᑦᑐᖓ ᐅᖃᐅᔾᔭᐅᒐᔭᕐᒥᒐᒪ ᑖᒃᑯᐊ ᖃᓄᐃᓕᖓᓂᐊᕐᓂᖓᓂᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ. ᑕᒪᔅᓱᒥᖓ 
ᒪᓪᓕᑦᑎᐊᕋᓱᒃᑲᒪ ᓈᓚᑦᑎᐊᕋᓱᑦᑐᖓᓗ ᐅᖃᐅᓯᕆᔭᐅᕙᑦᑐᓂᑦ ᐃᒫᒃ ᐊᐱᖅᓱᖅᑕᐅᖔᓕᕋᔭᕐᒥᒐᒪ ᐃᓪᓗᐊᓄᖔᖅ. 
 
ᐃᒪᐃᑦᑑᔮᕐᖓᑦ ᒫᓐᓇ ᖃᓄᐃᓕᔭᒃᑲ, ᐃᒫᒃ ᓈᒻᒪᒋᔭᐅᔪᖃᓕᓚᐅᖅᓯᒪᒍᓐᓃᕐᖓᑕ. ᐄ, ᑕᕝᕗᖓ ᓱᓕᔪᖅᓴᕋᓱᑦᑐᖓ 
ᒪᓕᒐᓕᐅᕐᕕᒧᑦ ᒪᓕᒐᓕᐅᖅᑎᓄᓪᓗ ᐱᔭᕇᖅᓰᒐᓱᒃᑲᒪ ᑖᒃᑯᓂᖓ ᑮᓇᐅᔭᓂ ᐊᑐᖅᑐᒃᓴᐅᔪᓂᑦ. ᑖᒃᑯᐊ 
ᐊᖏᖅᑕᐅᖁᔪᒥᓇᕋᓗᐊᖅᑯᑦ ᐅᓪᓗᒥᖃᐃ. ᐱᒋᐊᑦᑎᐊᕐᓂᐊᕋᑦᑕ ᑕᐃᓐᓇᓗ ᐅᖃᐅᓯᕆᓚᐅᕐᓗᒍ 
ᓂᕈᐊᕐᓇᐅᒐᔭᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐃᖃᓗᐃᑦ ᕿᑎᐊᓄᑦ ᑭᒡᒐᑐᖅᑐᖅ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᐅᓚᐅᖅᑐᖃᐃ ᐅᐱᕐᖓᒃᓵᖅ ᐅᖃᓂᐊᓚᐅᕋᓗᐊᕋᒪ ᐃᒫᒃ 
ᐊᔾᔨᒌᒃᔫᒥᔪᒥᒃ. ᑖᓐᓇ ᐆᑑᑎᒋᑲᓐᓂᕈᓐᓇᖅᓯᒋᕗᖅ ᐃᒫᒃ, ᓈᒻᒪᒋᑐᐃᓐᓇᖅᑕᒥᒍᑦ. ᑖᓐᓇ ᑕᐃᒪᐃᓚᐅᖅᓯᒪᒐᓂ 
ᓯᕗᓂᐊᒍᑦ, ᓂᕈᐊᕐᓇᒥ. ᑕᐃᒪᓕ ᑖᓐᓇ ᓯᕗᓕᖅᑎᐅᔪᑦ ᓲᖕᒪᑦ ᓄᓇᕗᒻᒥᐅᓄᑦ ᖃᐅᔨᒪᖁᔨᖏᓚᖅ, 
ᖃᐅᔨᒪᓕᕇᖅᑕᑎᓐᓂᓪᓕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᖁᑦᑎᓕᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑲᐅᔪᖓ ᐃᒫᒃ, ᑮᓇᐅᔭᑦ ᐊᑐᖅᑐᒃᓴᐃ 
ᐱᔭᕇᖅᑳᓚᐅᕐᓗᒋᑦ ᐊᖏᓕᖅᑕᐅᓗᑎᑦ ᐅᖃᐅᓯᕆᓛᖅᑲᕋ. ᐅᓪᓗᒥ ᐊᖏᕈᒃᓯᐅᒃ, ᕿᖑᓂᐊᒍᑦ 
ᐅᖃᕈᓐᓇᓂᐊᖅᑐᖓ. ᐅᓪᓛᑯᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᑭᐅᓐᖏᒻᒪᖓ: ᓱᒻᒪᓄᓇ ᑖᒃᓱᒥᖓ ᐱᔾᔪᑎᖃᓐᖑᐊᕋᓱᓕᕋᓗᐊᕆᕙ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᑉᐱᕈᓱᓐᓂᕐᓄᑦ ᓱᓕᔪᖅᓴᓂᕐᓄᑦ 
ᒪᓕᒐᓕᐅᖅᑎᓄᑦ ᐃᓕᒃᓯᒪᓕᕋᒪ. ᑕᐃᒪ ᐊᑲᕆᔭᐅᖏᖃᑦᑕᑐᐃᓐᓇᓲᖑᒐᒪ ᐃᓕᑉᐹᓕᖅᓯᒪᓂᕋ ᒪᓕᑦᑐᒍ. 
ᐱᔪᒪᔭᐅᕙᑦᑐᑦ ᑕᕝᕙᓂ ᒪᓕᒐᓕᐅᕐᕕᒻᒥ ᑖᓐᓇ ᐅᖃᐅᓯᕆᓛᖅᑕᕋᖃᐃ ᖃᐅᑉᐸ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 516 - 2(4): ᐆᒻᒪᖅᑯᑎᑦ ᐊᑭᖏᓐᓂᑦ ᕿᒥᕐᕈᓂᕐᒧᑦ ᑲᑎᒪᔩᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐊᓂᕐᕋᖅᑐᒧᑦ ᐅᖓᓯᒃᓯᓗᐊᙱᒻᒪᑦ ᐃᒃᐸᒃᓴᖅ 
ᐱᓕᕆᐊᕆᓚᐅᖅᑕᑦᑕ ᒥᒃᓵᓅᖓᖕᒪᑕ, ᖃᐅᔨᒃᑲᐃᔾᔪᑎᖃᖅᑲᐅᓐᖏᓐᓇᒪ ᑕᐃᑲᖓ. ᐅᓇ ᐱᔾᔪᑎᒋᔭᕋ 
ᐊᐱᖅᑯᑎᒋᔪᒪᔭᕋ ᑖᒃᑯᐊ ᖃᐅᔨᓴᖅᑏᑦ ᐊᑭᑦᑐᕆᐊᕐᓂᖏᑦᑕ Electricity ᒥᒃᓵᓄᑦ, ᐃᓄᒃᑎᑐ 
ᐊᑎᖅᑖᕆᐊᓕᐅᒐᓗᐊᑦ.  
 
ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᐃᓱᒫᓗᒋᔭᖃᕋᒪ ᓱᓕ ᑖᒃᑯᐊ URRC-ᖑᓂᕋᖅᑕ ᖃᐅᔨᓴᖅᑏᑦ, ᑖᑦᓱᒪ ᐅᕐᓱᐊᓘ 
ᒥᑭᓵᓄᑦ ᐃᑲᔫᑕᐅᓂᐊᖅᑐᒧᑦ ᑕᐃᒃᑯᑐ ᑐᒃᓯᕋᓚᐅᕐᒪᑕ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᐊᕐᕌᓂ ᐅᑭᐊᒃᓵᖅ ᐃᒪᓐᓇ 
ᑐᑭᓯᒪᒐᒃᑎᓇᐃᖁ ᐃᒪᓐᓇ: 
 
ᑖᒃᑯᐊ ᖃᐅᒻᒪᖅᑯᑎᓕᕆᔨᒃᑯ ᑐᒃᓯᕋᐅᑎᒥᒃ ᐊᓯᙳᕆᐊᖁᔨᓪᓗᑎᒃ FSR-ᒧᑦ ᐅᑐᐱᕆ 23 2007 ᐃᓱᓕᒃᖢᒍ ᑖᓐᓇ 
application ᓄᑖᖅ ᑐᒃᓯᕋᐅᑦ ᐱᔪᒪᔭᐅᓚᐅᖅᑐᕉᖅ ᐅᕗᖓ ᓄᕕᐱᕆ 1-ᒧᑦ ᐊᑐᓕᕐᓂᐊᕐᓗᓂ 2007. ᐅᑐᐱᕆ 
23-ᒥᒃ, ᐃᓱᐊᓄᑦ ᐅᑐᐱᕆ ᖁᓕᑦ ᐅᑉᓗᑐᐃᓐᓇᐃᑦ ᖃᐅᔨᓴᕆᐊᖃᓕᕐᖢᑎᒃ ᐊᒻᒪ ᑐᑭᓯᓂᐊᑦᑎᐊᕆᐊᕐᓗᑎᒃ ᑖᒃᑯᐊ 
ᖃᐅᔨᓴᖅᑎᑦ.  
 
ᒥᓂᔅᑕᖃᐃ ᐅᖃᕈᓐᓇᖅᐳᖅ ᐅᕗᖓ ᖃᖓᓚᑦᑖᖅ ᑖᒃᑯᐊ ᖃᐅᔨᓴᖅᑎᑦ ᑐᓂᔭᐅᓚᐅᖅᐸᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖓᓂᒃ to increase the rate? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ. . . ᒪᒥᐊᓇᖅ, ᑖᓐᓇ ᓯᕗᓕᖅᑎ 
ᑭᐅᓂᐊᖅᑐᖅ, ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᖁᓪᓕᒃᑯᓐᓂᑦ ᑐᓂᓯᔭᐅᓚᐅᖅᑐ URRC-ᒃᑯᑦ ᐅᑐᐱᕆ 
23-ᒥᑦ. ᑖᔅᓱᒥᖓ ᕿᒥᕐᕈᖁᔨᓪᓗᑎᒃ ᐊᑭᑦᑐᕆᐊᕈᑕᐅᔪᒧᑦ ᐅᕐᓱᐊᓗᒻᒧᑦ ᑐᕌᖓᔪᒧᑦ. ᑖᒃᑯᐊ ᕿᒥᕐᕈᒋᐊᓯᓚᐅᖅᑕᒃᑲ 
ᑕᐃᑲᙵᑦ. ᐃᓇᑦᑎᓚᐅᖅᑐᑎ ᑭᒃᑯᑐᐃᓐᓇᕐᓂ ᐊᑦᑐᖅᑕᐅᓯᒪᓂᐊᖅᑐᓂᒃ ᖃᓄᐃᓕᖓᖁᔨᒻᒪᖔᑕ 
ᖃᐅᔨᓴᕆᐊᒃᑲᓂᕐᓗᑎᒃ ᑕᒫᓂ ᐊᕐᕌᒍᒋᓕᖅᑕᑎᓐᓂᑦ ᑖᒃᑯᐊ ᕿᒥᕐᕈᒌᓚᐅᖅᑐᑎᒃ ᑖᔅᓱᒥᖓ ᐊᖏᖅᑐᑎᒃ 6.40 
cents-ᖑᖁᔨᓪᓗᑎᒃ kilowatt hour-ᒥ ᑖᓐᓇ ᐅᕐᓱᐊᓗ ᐊᑭᖓ ᐊᑭᑦᑐᕆᐊᕐᓂᖓᓂᒃ ᒪᓕᑦᑐᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕐᒪ ᐃᓚᖏᑦ ᐃᒃᐸᒃᓴᖅ ᒥᓂᔅᑕ ᑖᓐᓇ ᑭᐅᓚᐅᕐᒪᑦ ᐅᖃᕐᖢᓂᓗ 
ᑖᒃᑯᐊ ᖃᐅᔨᓴᖅᑏᑦ (and I quote) ᐃᒫ ᐅᖃᓚᐅᖅᑐᖅ, “ᖃᐅᔨᓴᑦᑎᐊᖃᑦᑕᖅᑐᑦ ᐊᒻᒪᓗ ᑐᒃᓯᕋᕐᖢᑎᒃ ᑕᖅᑳᖓᑦ 
ᐃᓄᖕᓂᒃ ᖃᓄᖅ ᐃᓱᒪᒋᔭᖏᓐᓂᒃ.” ᒥᓂᔅᑕᖃᐃ ᑕᒡᕗᖓ ᐅᖃᕈᓐᓇᖅᐳᖅ ᐅᕗᖓ ᖃᔅᓯᓂᒃ ᖃᑦᓰᖅᑕᕐᖢᑎᒃ 
Public hearings ᑐᓴᕋᓱᐊᖅᓯᒪᓕᖅᐸᑦ ᑖᒃᑯᐊ URRC ᑕᒪᑐᒪ ᒥᒃᓵᓄᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓇᑦᑎᑎᓯᒪᓚᐅᖅᑐ ᑭᒃᑯᑐᐃᓐᓇᕐᓂᒃ ᑭᓯᐊᓂ 
ᐊᓇᑦᓯᓯᒪᒐᓗᐊᖅᑎᓪᓗᑎᑦ ᑭᐅᔭᐅᓚᙱᑦᑐᑦ ᓯᓚᑎᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᐃᒃᐸᒃᓴᖅ ᒥᓂᔅᑕ ᐅᕗᖓ ᐃᒡᓗᒧᑦ ᐅᖃᓚᐅᕐᒪᑦ ᐃᓱᒫᓗᒋᔭᐅᔪᒡᒎᖅ 
ᑖᒃᑯᓄᙵᖅᑕᐅᓯᒪᖕᒪᑕ ᒐᕙᒪᒃᑯᓐᓄᑦ ᑖᑦᓱᒧᖓ ᐊᑭᑦᑐᕆᐊᕐᓂᐊᕐᓂᐅ ᒥᒃᓵᓄᑦ ᑕᐃᒪᒎᖅ ᑖᓐᓇ report 
ᐱᓯᒪᓕᕈᓂᔾᔪᒃ ᓴᖅᑭᒍᒫᕐᒪᔾᔪᒃ ᐊᒻᒪᓗ ᓈᒻᒪᒋᔭᐅᙱᒻᒪᖔᑕ. ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᒪᒃᑯᐊ ᓱᓇᐅᒻᒪᖔᑕ 
ᐃᓱᒫᓗᒋᔭᐅᔪᑦ ᐱᓯᒪᔭᓯ ᐊᒻᒪᓗ ᓇᓗᓇᐃᑦᑎᐊᕐᓗᒋᑦ ᖃᖓᓕ Cabinet ᖃᐅᔨᒋᐊᕈᒫᓕᖅᑭᓯᐅᒃ? (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᑎᑎᕋᖅᓯᒪᔪᖅ ᑐᓂᔭᐅᓯᒪᓕᖅᑐᖅ ᑖᔅᓱᒧᖓ 
ᖃᐅᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ ᑖᔅᓱᒪ ᐃᓱᒪᖅᓲᑎᒋᓕᖅᑕᖓ, ᑕᕝᕘᓇ ᒪᓕᒐᒃᑯᑦ ᒪᓕᑦᑐᒍ, ᑲᑎᒪᕕᓐᓄᑦ 
ᐊᓚᒃᑲᖅᑕᐅᒍᓐᓇᖅᓯᓪᓗᓂ ᖃᖓᑐᐃᓐᓇᑦᑎᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᐅᖃᖅᑏ, ᖁᔭᓐᓇᒦᒃ, ᒥᓂᔅᑕ ᑖᓐᓇ ᑐᓴᕋᑦᑎᒍ. ᐊᒻᒪ ᑕᒪᑐᒪ ᒥᒃᓵᓄᑦ ᓱᓕ ᑕᐃᒃᑯᐊ ᑕᒪᓐᓇ 
ᑐᓂᔭᐅᓯᒪᓕᖅᑎᓪᓗᒍ ᑐᒃᓯᕋᐅᑦ ᐊᑭᑦᑐᕆᐊᕈᒪᓂᖅ URRC ᐅᑐᐱᕆ 24-ᖑᑎᓪᓗᒍᒎᖅ ᑕᐃᑯᙵᖅᑕᐅᓚᖅᑎᓪᓗᒍ 
ᓲᕐᓗ ᑕᖅᑭᑦ ᑖᒃᑯᐊ ᑕᓪᓕᒪᑦ ᐊᓂᒍᕐᓯᒪᓕᖅᑐᑦ. ᓲᖅ ᐊᑯᓂᓗᐊᕌᓗᑦ ᐅᓂᒃᑳᓕᐊᖅ ᑕᐃᒃᑯᓄᖓᖅᑕᐅᓯᒪᓕᕐᓂᖅᐸᑦ 
ᓴᖅᑭᑕᐅᓐᖏᓚᖅ ᓱᓕ ᐅᓪᓗᒥᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᖃᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑐᐱᕆ 23-ᒥ ᐃᓇᑕᐅᓚᐅᖅᓯᒪᔪᑦ ᑖᒃᑯᐊ URRC-ᑯᑦ 
ᕿᒥᕐᕈᖁᔭᐅᓪᓗᑎᒃ ᑖᔅᓱᒥᖓ ᐊᑎᖓᓂᑦ ᐋᖅᑭᑦᑎᐊᖅᓯᒪᒐᓗᐊᕐᒪᖔᖅ. ᑖᒃᑯᐊ URRC-ᑯᑦ ᖃᐅᔨᓴᓚᐅᖅᑐᑎᒃ 
ᔮᓐᓄᐊᕆ ᓄᖑᒻᒪᑦ ᑐᓂᓯᔪᓐᓇᖅᓯᓚᐅᖅᑐᑦ ᐅᓂᒃᑳᒐᓛᔅᓯᒪᔪᒥᑦ ᑖᒃᑯᐊ ᖃᐅᔨᓴᑦᑎᐊᕋᓱᓚᐅᖅᑐᑦ ᑕᐃᒪ ᑖᒃᑯᐊ 
ᐃᖅᑲᓇᐃᔮᕆᒻᒪᒍ ᓯᓚᑎᒃᑯᖏᑦ URRC-ᑯᑦ. ᖁᔭᓐᓇᒦᕈᒪᑦᑎᐊᖅᑕᒃᑲ ᑕᒪᑐᒥᖓ ᑲᒪᓵᕈᓐᓇᓚᐅᕐᒪᑕ 
ᐋᖅᑭᔅᓱᐃᔪᓐᓇᖅᑐᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 517 - 2(4): ᑭᒍᓯᕆᔭᐅᓂᕐᒧᑦ ᐃᑲᔫᑎᑦ ᓄᓇᕗᒥᐅᓄᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔪᒪᔭᕋ ᑖᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᔨᓕᒃᑯᓐᓄᑦ, 
ᐃᓄᓕᕆᔨᒃᑯᓐᓄᓪᓗ ᒥᓂᔅᑕᐅᔪᖅ.  
 
(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᑭᒍᑎᓐᖑᐊᑦ ᑕᒪᒃᑯᐊ ᐃᑲᔪᕈᑎᖃᕐᒪᑕ ᐊᑭᖃᓐᖏᑦᑐᑎᒃ ᐃᓄᓐᓄᑦ 
ᑐᓂᔭᐅᖃᑦᑕᖅᑐᑦ ᓇᓪᓕᐅᑯᒫᖃᓐᖏᑦᑐᑎᒃ ᐃᓅᓕᓴᖅᑕᐅᔾᔪᑎᖏᒍᑦ ᐊᑐᖅᑕᐅᓪᓗᑎᒃ. ᐊᑐᐊᒐᖅᑎᒍᑦ ᑕᕝᕘᓇ 
ᐊᑯᓂᐅᓂᕆᔭᖓ ᑭᒍᑎᓐᖑᐊᕆᔭᐅᔪᑦ ᐊᑭᖃᓐᖏᑦᑐᓂᑦ ᐱᒋᔭᐅᔪᓐᓇᖅᑐᑦ ᐊᕐᕌᒍᑦ 8 ᑭᓯᐊᓂ ᐊᓂᒍᕌᖓᑕ. 
ᑕᐃᒃᑯᐊ ᑭᒍᑎᓐᖑᐊᖏᑦ ᑭᓯᐊᓂ 8-ᓄ ᐊᕐᕌᒍᓯᒪᓚᐅᕐᓗᓂᒋᑦ ᐊᓯᔾᔨᖅᑕᐅᔪᓐᓇᕐᒪᖔᑕ. 
 
ᖃᐅᔨᒪᔪᖃᐃ, ᐅᖃᐅᔾᔨᔪᓐᓇᖅᐸ ᐊᑲᐅᓐᖏᓕᐅᕈᑎᑕᖃᕐᒪᖔᖅ ᓄᓇᕗᒻᒥᐅᓂᑦ ᑭᒍᑎᓐᖑᐊᕐᓗᖃᑦᑕᖅᑐᓪᓘᓐᓃᑦ 
ᓄᓇᕗᒻᒥ ᑖᒃᑯᐊ ᐊᑖᒎᖅᓯᒪᒻᒪᑕ ᐃᓄᐃᑦ ᐃᓅᓕᓴᖅᑕᐅᔾᔪᑎᖏᑕ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᓕᕆᐊᓕᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᖅᑰᖅᐳᖓ ᑕᐃᑲᓂ ᐃᓄᐃᑦ 
ᐃᓅᓕᓴᖅᑕᐅᔾᔪᑎᖏᑎᒍᑦ ᑭᒍᑎᓐᖑᐊᑦ ᑭᖑᕝᕕᖅᑕᐅᖃᑦᑕᕈᓐᓇᖅᑐᑦ ᐊᕐᕌᒎᒃ ᒪᕐᕈᑕᒫᒃ. 
ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᕋ ᑕᒪᓐᓇ. ᑭᒍᑎᓐᖑᐊᖅ ᑕᒪᒃᑯᐊ, ᑭᒍᑎᓐᖑᐊᓕᐅᖅᑏᑦ ᐊᕐᕌᒍᑕᒫᑦ ᖃᐃᖃᑦᑕᖅᑐᑦ, 
ᑎᑭᖃᑦᑕᖅᑐᑦ 549-ᓄᑦ ᐅᓪᓗᓄᑦ. ᑖᒃᑯᐊ ᓇᓗᓇᐃᑦᑎᐊᒃᑲᓐᓂᕆᐊᖃᕐᓂᐊᖅᑕᒃᑲ ᒪᓕᒐᓕᐅᖅᑎᒧᑦ. ᐃᓄᐃᑦ 
ᐃᓅᓕᓴᖅᑕᐅᔾᔪᑎᖏᑕ ᒪᓕᒐᖏᑎᒎᖅᓯᒪᒻᒥᒻᒪᑕ ᖃᓄᖅ ᐊᑯᓂᐅᑎᒋᔪᖅ ᑭᒍᑎᓐᖑᐊᖅᑖᕈᓐᓇᕐᒪᖔᑕ. ᐊᕐᕌᒎᖅᑲᐃ 
ᒪᕐᕉᒃ ᐊᓂᒍᖅᑑᒃ ᐱᓲᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ. ᑐᓴᖅᓯᒪᒐᒪ ᐊᑕᐅᓯᐊᕐᓇᖓ ᑭᒍᑎᓐᖑᐊᑦ 
ᐊᕐᕌᒍᓄᑦ 8-ᓄᑦ ᐱᔭᐅᕙᓐᖏᒻᒪᑕ ᓂᕈᐊᖅᑕᐅᕕᒋᓯᒪᔭᒃᑲ ᑭᒍᑎᓐᖑᐊᓂᑦ ᑐᓂᔭᐅᓯᒪᔪᑦ ᑭᖑᕝᕕᖅᑕᐅᓯᒪᓐᖏᒻᒪᑕ 
ᐊᕐᕌᒍᓄᑦ 8-ᓄᑦ. ᒥᓂᔅᑕ ᓈᓚᑦᑐᓄᑦ ᓇᓗᓇᐃᖅᓯᔪᓐᓇᖅᐹ ᖃᓄᖅ ᒪᓕᒐᖃᕐᒪᖔᑕ 
ᑭᒍᑎᓐᖑᐊᖅᑖᕈᑎᑖᖃᑦᑕᖅᑐᑦ ᐊᓯᖏᓐᓂᑦ ᑭᒍᑎᓐᖑᐊᖅᑖᕈᒪᓕᕌᖓᑕ ᐊᕐᕌᒍᑦ 8 ᐊᓂᒍᖅᑎᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐅᐃᒍᑲᓴᑦᑎᐊᖅᑑᔮᕋᓗᐊᕐᖓᑦ. ᐱᓕᕆᐊᓕᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᓴᖅᑭᓂᐊᖅᐸᕋ ᑐᓴᒐᒃᓴᖅ. 
ᓴᖅᑭᖅᑰᓚᐅᖅᓯᒪᔭᒃᑲ ᑕᐃᒃᑯᐊᖃᐃ ᐃᓄᐃᑦ ᐃᓄᐃᓕᓴᖅᑕᐅᔾᔪᑎᒋᓯᒪᔭᖏᓐᓄᑦ ᐅᖃᖅᓯᒪᔪᑦ, ᑎᑎᕋᖅᓯᒪᔪᑦ 
ᑕᐃᒃᑯᐊ ᐅᖃᐅᓯᖃᖅᓯᒪᔪᑦ ᑭᓱᑦ ᐊᑭᓕᖅᓱᖅᑕᐅᖃᑦᑕᕐᒪᖔᑕ ᑕᐃᒃᑯᐊ ᐃᓄᐃᑦ ᐃᓄᐃᓕᓴᖅᑕᐅᔾᔪᑎᖏᑎᒍᑦ, 
ᑭᓯᐊᓂ ᓇᓗᓇᐃᕐᓂᐊᖅᑕᕋ ᐊᕐᕌᒎᒃ ᒪᕐᕈᑕᒫᖑᖅᑰᕿᖅᑐᑦ ᐱᑎᑕᐅᖃᑦᑕᖅᑰᖅᑐᑦ ᑭᓯᐊᓂ ᑐᓴᖅᑎᓐᓂᐊᖅᐸᕋ 
ᑖᓐᓇ ᒪᓕᒐᓕᐅᖅᑎ. 
 
ᐊᑕᐅᑦᑎᒃᑯᓪᓗ ᐅᓄᖅᓯᒋᐅᑎᒐᑦᑎᒍ ᐅᓪᓗᐃᑦ ᑕᐃᒃᑯᐊ ᑭᒍᓐᓂᐊᖅᑏᑦ ᓄᓇᓕᓐᓄᑦ ᐳᓛᕆᐊᖃᑦᑕᕐᓂᐊᕐᓂᖏᑕ 
ᑖᒃᑯᐊ ᒪᓕᒐᓕᐅᕐᕕᒻᒧᑦ ᓴᖅᑭᕐᓂᐊᕐᒥᔭᒃᑲ ᑐᓴᖅᑎᓐᓂᐊᕋᒃᑭᑦ ᐊᖏᖃᑎᒌᒐᓱᐊᕐᓂᕆᔭᕗᑦ ᐱᔾᔪᑎᒋᓪᓗᒋᑦ ᐃᓄᐃᑦ 
ᐃᓄᐃᓕᓴᖅᑕᐅᔾᔪᑎᒋᔭᖏᑦ ᓄᓇᓕᓐᓄᑦ ᐳᓚᕋᕐᓂᐊᖅᑐᐃᑦ ᑭᒍᓐᓂᐊᖅᑏᑦ ᐊᖏᓪᓕᒋᐊᖅᑕᐅᓂᐊᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒫᖏᓛᖅ ᖃᓄᐃᒋᔭᐅᔾᔮᖅᑰᓐᖏᑦᑐᖅ ᒪᕐᕉᓐᓂᒃ ᐊᕐᕌᒎᓐᓂᒃ. ᑕᐃᒪ 8 
ᐊᕐᕌᒍᓐᖑᑲᓴᓐᓂᖅᐸᑕ ᑖᓐᓇ 8-ᓄᑦ ᐊᕐᕌᒍᓅᕆᐊᖃᕈᓐᓃᖅᑎᑕᐅᓇᓱᒍᓐᓇᕐᓂᐊᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓂ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓐᓇᐃᑉᐸᑦ ᑭᐅᓇᓱᓐᓂᐊᖅᐸᕋ ᑕᒪᓐᓇ 
ᑲᑎᒪᓂᖅ ᐱᔭᕇᖅᐸᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 518 - 2(4): ᑐᓵᔾᔪᑎᑦ ᑐᓵᓐᖏᑦᑐᓄᑦ ᑐᓵᑦᑎᐊᓐᖏᑦᑐᓄᓪᓘᓐᓃᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᐊᐱᕆᔪᒪᔭᕋ ᑕᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᐃᓛ ᖃᐅᔨᓯᒪᔪᖃᖅᐸᒌᕐᒪᑦ ᑕᒃᑯᐊ ᓄᓇᖃᖅᑳᖅᑐᕕᓃᑦ ᐊᒻᒪᓗ ᐃᓄᐃᑦ ᓄᓇᖃᖅᑳᖅᑕᐅᓯᒪᔪᑦᑕᐅ 
ᑐᓵᑦᑎᐊᓐᖏᓐᓂᖅᓴᐃᑦ ᐊᒥᓲᓂᖅᓴᒻᒪᕆᐊᓘᒻᒪᑕ ᐊᓯᖏᓐᓂ. ᐊᒻᒪ ᑕᕝᕙᓂᑦᑕᐅ ᑭᒡᒐᖅᑐᖅᑕᑦᑎᓐᓂ ᑐᓵᓐᖏᑦᑐᑦ 
ᐅᕝᕙᓘᓐᓃᑦ ᑐᓵᑦᑎᐊᓐᖏᑦᑐᑦ ᒫᓐᓇ ᐊᑐᖅᑕᐅᖃᑦᑕᕐᒪᑦ ᑐᓵᔾᔪᑎᓂᒃ ᐃᓕᑦᑕᖅᑐᓂᒃ ᓯᐅᑎᖏᓐᓄᑦ.  
 
ᐃᓚᖏᑦ ᐅᖃᖃᑦᑕᓕᕐᒪᑕ ᖃᐅᔨᒪᓕᖅᖢᑎᒡᓗ ᑕᐃᒃᑯᓂᖓᒎᖅ ᐱᓚᑦᑕᐅᓪᓗᑎᒃ ᑐᓵᑦᑎᐊᕈᑎᓂᒃ ᐋᖅᑭᒃᓯᕕᐅᓲᑦ 
ᑕᐃᔭᐅᖃᑦᑕᖅᑐᑦ cochlear implant, ᐃᓛᓐᓂᒃᑯᑦ bionic ear. ᑕᔅᓱᒪᖃᐃ ᒥᓂᔅᑕ ᐅᖃᐅᑎᔪᓐᓇᖅᐹᖓ 
ᖃᑦᑎᐅᕙᑦ ᑕᒪᒃᑯᐊ ᑐᓵᑦᑎᐊᓐᖏᑦᑐᑦ ᑐᓵᓐᖏᑦᑐᓪᓘᓐᓃᑦ ᓄᓇᕗᑦᑕ ᐃᓗᐊᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ ᐊᕐᕚᕐᓗᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇᐅᔪᖅ ᓈᓴᖅᑕᐅᓯᒪᔪᑦ ᐅᓄᕐᓂᕆᔭᖏᑦ 
ᑕᐃᒃᑯᐊ ᑐᓯᓚᖅᑐᑦ ᓄᓇᕗᒻᒥᓪᓗ ᐃᓅᓕᓴᖅᑕᐅᖃᑦᑕᖅᑐᑦ ᓯᐅᑎᓕᕆᔭᐅᖃᑦᑕᖅᑐᓂᓛᒃ ᕿᒥᕐᕈᔭᐅᖃᑦᑕᖅᑐᑦ 
ᖃᐅᔨᓴᖅᑕᐅᒡᓗᑎᒃ 935 ᖃᐅᔨᓴᖅᑕᐅᓯᒪᔪᑦ. ᑐᓯᓚᖅᑐᑦ ᑕᐃᒃᑯᐊ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᓵᔾᔪᑏᑦ ᐊᑐᖅᑕᐅᖃᑦᑕᖅᑐᑦ ᑕᒃᑯᓇᓐᖓᑦ ᓲᕐᓗ ᐃᓄᐃᑦ 
ᓇᓪᓕᐅᒃᑯᒫᖃᓐᖏᒃᑲᓗᐊᖅᑐᑎᑦ ᐱᑎᑕᐅᓲᖑᒻᒪᑕ ᐃᓅᓂᕐᒥᓄᑦ ᒐᕙᒪᑐᖃᒃᑯᓐᓂᓪᓗ ᐊᑭᓕᖅᑕᐅᓲᖑᓪᓗᑎᒃ. 
ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐳᖅ ᐅᕙᒍᑦ ᒐᕙᒪᒋᔭᕗᑦ ᐋᖅᑭᒃᓱᐃᖃᑎᒋᔪᓐᓇᖅᐸᐃᑦ ᖃᓄᐃᑦᑐᓂᒃ 
ᑐᓵᑦᑎᐊᕈᑎᓂᒃ ᑖᒃᑯᓄᖓ ᐱᓗᐊᖅᑐᒥᒃ ᓇᓪᓕᐅᒃᑯᒫᖃᓐᖏᑦᑐᓄᑦ ᐃᓄᓐᓄᑦ ᐃᑲᔪᖅᑕᐅᔪᓐᓇᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᒡᓗᓂᐅᒃ ᐱᔨᑦᑎᖃᑦᑕᑦᑎᓐᓄᑦ 
ᓄᓇᕗᒻᒥᐅᓄᑦ ᐅᓄᖅᑐᒻᒪᕇᑦ ᑕᒪᒃᑯᐊ ᐱᔨᑦᑎᖅᑕᐅᖃᑦᑕᖅᑐᑦ ᐊᑭᓕᖅᓱᖅᑕᐅᖃᑦᑕᕐᒪᑕ ᑕᐃᑯᓇ ᐃᓄᐃᑦ 
ᐃᓅᓕᓴᖅᑕᐅᔾᔪᑎᖏᑎᒍᑦ. ᑕᐃᒃᑯᓈᖅᑕᐅᖃᑦᑕᕐᒥᔪᑦᑕᐅ ᐊᑭᓕᖅᑕᐅᕗᑦ ᑕᒡᕘᓇ.  
 
ᒪᓕᒐᓕᐅᖅᑎ ᖃᐅᔨᒪᔪᔅᓴᐅᒻᒪᑦ ᑕᒫᓂ ᐃᖃᐃᓕᓴᐃᕕᖃᕋᑦᑕ ᐃᖃᓗᓐᓂ ᑕᐃᒃᑯᐊᓗ ᑐᓵᑦᑎᐊᓐᖏᑦᑐᓂᑦ 
ᓄᓇᕗᒻᒥ ᖃᐅᔨᓴᖅᑎᐅᖃᑦᑕᖅᖢᑎᒃ ᖃᐅᔨᒪᔭᒃᑯᑦ ᑖᓐᓇ ᐊᑭᓕᖅᓱᖅᑕᐅᖃᑦᑕᖅᑐᑦ ᐃᓄᐃᑦ 
ᐃᓅᓕᓴᖅᑕᐅᔾᔪᑎᒋᔭᖓᑦᑎᒍᑦ. ᖃᐅᔨᓴᖅᑕᐅᑎᓪᓗᒋᑦ ᐅᕝᕙᓘᓐᓃᑦ ᑲᒪᒋᔭᐅᑎᓪᓗᒋᑦ ᑐᓯᓚᖅᑐᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᐸ ᐱᓕᕆᕕᖓ ᐃᓱᒪᖅᓴᖅᓯᐅᕈᑎᖃᖅᓯᒪᒻᒪᖔᖅ 
ᓯᕗᒧᐊᒍᓐᓇᕐᒪᖔᖅ ᖃᐅᔨᓴᐃᓗᑎᒃ ᓲᕐᓗ ᐱᓚᑦᑐᐃᓗᑎᒃ ᓄᓇᕗᒻᒥᐅᓂᒃ ᑐᓯᓚᖅᑐᓂᒃ 
ᑐᓵᑦᑎᐊᓕᖅᑎᑦᑎᔪᓐᓇᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᓪᓗᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᐱᕈᓱᑦᑐᖓ ᑕᒪᒃᑯᐊ ᑐᓯᓚᖅᑐᑦ 
ᑲᒪᒋᔭᐅᖃᑦᑕᕐᒪᑕ ᓇᓗᓇᐃᑦᑎᐊᕐᓂᐊᖅᐸᕋ, ᐃᓄᐃᑦ ᐃᓅᓕᓴᖅᑕᐅᔾᔪᑎᖏᒍᑦ ᐊᑭᓕᖅᓱᖅᑕᐅᖃᑦᑕᖅᐸᓪᓕᐊᖕᒪᑕ 
ᓄᓇᕗᒻᒥᐅᑦ ᓯᐅᑎᖏᑦ ᖃᐅᔨᓴᖅᑕᐅᔭᕆᐊᖃᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᕐᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒥᓂᔅᑕ ᐊᖏᖅᓯᔪᓐᓇᖅᐹ ᐃᖅᑲᓇᐃᔭᖅᑎᖏᑦ ᑎᓕᓗᓂᒋᑦ 
ᖃᐅᔨᓴᐃᔪᓐᓇᕐᒪᖔᑦ ᓯᐅᑎᖏᑦᑎᒍᑦ ᐱᓚᒃᑕᐅᓗᑎᒃ ᑐᓵᔾᔪᑎᓕᖅᑕᐅᔪᓐᓇᕐᒪᖔᑕ ᑐᓵᓐᖏᑦᑐᑦ ᑕᒪᒃᑯᐊ 
ᓄᓇᕗᒻᒥᐅᑦ ᑕᐃᒪᓐᓇᐃᓕᔭᐅᔪᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᖃᓇᐃᔭᖅᑎᒃᑲᓄᑦ ᓴᖅᑭᓐᓂᐊᖅᑕᒃᑲ 
ᐃᓄᐃᑦ ᐃᓅᓕᓴᖅᑕᐅᔾᔪᑎᖏᒍᑦ ᐊᑭᓕᖅᓱᖅᑕᐅᖃᑦᑕᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᒃᑑᑦᑎᐊᒧᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 519 - 2(4): ᐊᖏᕐᕋᖃᓐᖏᑦᑐᒃᑯᕕᒃᓴᖅ ᐊᕐᓇᓄᑦ ᑐᓴᒐᒃᓴᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᑲᒪᔪᒧᑦ 
ᐊᖏᕐᕋᖃᖏᑦᑐᓕᕆᓂᕐᒧᑦ.  
 
ᐅᖃᖅᑏ, ᓄᕕᐱᕆᐅᑎᓪᓗᒍ ᖃᐅᔨᓴᐃᖃᑦᑕᓚᐅᕐᒪᑕ ᐊᖏᕐᕋᖃᖏᒃᑐᓂᒃ ᐅᑭᐅᖅᑕᖅᑐᒥᑦ. ᐊᓐᓇᐃ ᐱᓪᓗᒋᑦ 
ᓴᖅᑭᑕᐅᓚᐅᖅᑐᑦ ᐱᖁᔭᓕᐅᕐᕕᒡᔪᐊᖓᒍᑦ ᑲᓇᑕᐅᑉ ᖃᐅᔨᒪᔪᒍᑦ. 
 
ᐅᖃᖅᑏ, ᕿᒫᕕᒃᑕᖃᐅᕐᒪᑦ ᐊᕐᓇᐃᑦ ᐋᓐᓂᖅᓯᑕᐅᖃᑦᑕᖅᑐᓄᑦ ᑭᓯᐊᓂ ᑕᓪᓕᒪᐃᓐᓇᑯᓘᖕᒪᑕ, ᐊᕐᓇᐃᓪᓗ 
ᐊᖏᕐᕋᖃᖏᑦᑐᓄᑦ ᐱᑕᖃᕋᓂ. ᒥᓂᔅᑕ ᐊᐱᖅᓱᖅᑕᐅᑎᓪᓗᒍ ᑲᑎᖃᑎᖃᕐᓂᐊᕐᓇᕋᓚᐅᖅᐳᖅ ᖁᓪᓕᖅ ᐊᕐᓇᐃᑦ 
ᑲᑐᔾᔨᖃᑎᒌᖏᑦ ᐊᕐᓇᓄᑦ ᐊᖏᕐᕋᖃᓐᖏᑦᑐᒃᑯᕕᒃᓴᐅᑉ ᒥᒃᓵᓄᑦ ᓄᓇᕗᒥ. 

ᒥᓂᔅᑕ ᐊᐱᕆᔪᒪᔭᕋ: ᒥᓂᔅᑕ ᐅᖃᕈᓐᓇᖅᐹ ᒪᓕᒐᓕᐅᕐᕕᒻᒥ ᑭᓱᒥᒃ ᑎᑭᐅᑎᓂᖃᓚᐅᕐᒪᖔᑕ ᑲᑎᒪᖃᑎᒋᒻᒪᒋᑦ 
ᐊᖏᕐᕋᖃᓐᖏᑦᑐᑯᕕᒃᓴᒥᒃ ᐊᕐᓇᓄᑦ ᓄᓇᕘᒥ? ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ ᐲᑕᓴᓐ. ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᓂᒃᑳᓕᐊᑦ ᐅᖃᐅᓯᖏᑦ 
ᓇᓗᓇᐃᖅᓯᒪᑦᑎᐊᖅᑐᑦ, ᖃᐅᔨᓴᖅᑕᐅᓯᒪᑦᑎᐊᖅᖢᑎᒡᓗ ᓇᓗᓇᐃᖅᓯᒪᔪᑦ. ᑕᒪᓐᓇ ᐊᑲᐅᓐᖏᓕᐅᕈᑦ 
ᐃᖃᓗᖕᓂᑐᐃᓐᓇᖅ ᐱᓐᖏᒻᒪᑦ ᓄᓇᕗᓕᒫᒥᑦ ᐊᒻᒪ ᑲᓇᑕᒥᑦ ᑕᐃᒪᐃᓐᒥᔪᖅ ᐊᕐᓇᑦ ᐱᓗᐊᖅᖢᒋᑦ. 
 
ᑕᒡᕙᓂ ᓄᓇᑦᑎᓐᓂᑦ ᐅᖃᖃᑎᒋᓯᒪᒐᑦᑎᒍᑦ ᑖᒃᑯᐊ YWCA-ᑯᑦ ᑎᒥᐅᔪᖅ ᓴᐳᓐᓂᐊᖃᑦᑕᖅᑐᑦ ᐊᖏᕐᕋᖃᖏᑦᑐᓄᑦ 
ᐊᕐᓇᓄᑦ ᑕᒫᓂ ᐃᖃᓗᓐᓂ ᐊᒻᒪ ᐱᓯᒪᓪᓗᑎᒃ ᑮᓇᐅᔭᓂᒃ ᐱᓕᕆᐊᖏᓐᓂᑦ ᑲᓇᑕᐅᑉ ᒐᕙᖏᓐᓄᑦ ᐱᖓᓱᓂᒃ 
ᑕᒫᓂ ᐅᑭᐅᖅᑕᖅᑐᒥᑦ. $300,000-ᒥᐅᖅᑰᖅᑐᖅ ᕿᒥᕐᕈᔪᓐᓇᕋᔭᕐᒪᖔᑕ ᐊᖏᕐᕋᒃᓴᐅᒐᔭᑐᑦ ᐊᖏᕐᕋᖃᖏᑦᑐᓄᑦ 
ᐊᕐᓇᓄᑦ ᐱᓗᐊᖅᑐᒥ ᐊᑐᖅᑕᐅᒍᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᑭᐅᖕᒪᑦ. ᑐᓴᕐᓂᕐᑐᖅ ᑐᓴᖅᖢᒍ ᑕᐃᒪᑦᑕᐅᖅ ᒥᓂᔅᑕ 
ᐊᐱᖅᓱᖅᑕᐅᑎᓪᓗᒍ ᖃᐅᔨᓴᕈᑏᑦ ᐱᕕᖃᖅᑎᑦᑎᖕᒪᑕ ᓇᓗᓇᐃᒃᑯᑎᖏᓐᓂᒃ ᐊᖏᕐᕋᖃᖏᓐᓂᐅᔪᓂᑦ ᑕᒫᓂ.  
 
ᒥᓂᔅᑕ ᐅᓂᒃᑳᕈᓐᓇᖅᐹ ᓲᖅ ᒐᕙᒪᒃᑯᑦ ᐅᑕᖅᑭᔭᕆᐊᖃᓚᐅᕐᒪᖔᑕ ᑕᒪᓐᓇ ᐱᓕᕆᐊᕆᔭᐅᓚᐅᖅᑎᓐᓇᒍᑦ 
ᓄᓇᕗᒥᐅᑦ ᒐᕙᒪᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖅ ᒪᓕᒐᓕᐅᖅᑎ ᑕᒪᓐᓇ ᐊᑐᖅᓯᒪᒐᑦᑎᒍᑦ 
ᒐᕙᒪᒃᑯᓪᓗ ᐱᓕᕆᓯᒪᔪᑦ ᓄᓇᑑᖕᒪᑦ ᑕᒫᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕐᕕᐊᖃᑦᑕᖅᑐᑦ 
ᐊᖏᕐᕋᖃᖏᑦᑐᓄᑦ, ᓯᕗᓪᓕᐅᓪᓗᓂ. 
 
ᐊᐃᑉᐹᒍᑦ, ᑕᖅᑮ 14 ᓈᓯᒪᓕᖅᑎᓪᓗᒋᑦ ᓴᓂᕐᕙᐃᓚᐅᖅᑐᒍᑦ, ᐊᒻᒪ ᐱᓕᕆᐊᒥᒃ ᐃᓕᓯᓪᓗᑕ ᐊᕐᓇᓄᑦ ᕿᒫᕕᒻᒥᑦ 
ᐃᖃᓗᖕᓂᑦ, ᑕᑕᓗᐊᓐᖏᓕᕌᖓᑕ ᐃᓕᒃᓕᒃᓴᖃᑲᐃᓐᓇᐸᑉᐳᑦ ᐊᖏᕐᕋᖃᓐᖏᑦᑐᓄᑦ ᐊᕐᓇᓂ ᑕᐃᑲᓂ. 
ᖃᐅᔨᓯᒪᔭᕗᑦ ᑕᒪᑐᒨᓇ ᐊᒻᒪᓗ ᐅᓂᒃᑳᒥ, ᑎᑎᕋᖅᑕᐅᓯᒪᓪᓗᓂ, ᖃᐅᔨᓴᖅᑕᐅᓯᒪᑦᑎᐊᖅᑐᓂ, ᓱᓕ 
ᐊᖏᕐᕋᖃᓐᖏᑦᑐᒃᑯᕕᒃᑕᖃᕆᐊᖃᓪᓚᕆᒻᒪᑦ ᐊᕐᓇᓄᑦ ᓄᓇᓕᓐᓂ ᐅᕙᓂ. ᑕᒪᓐᓇ ᑎᑎᕋᖅᑕᐅᓯᒪᔪᖅ. 

ᑖᓐᓇ ᐃᒡᓗᒋᔭᐅᓂᐊᖅᖢᓂ ᓄᓇᓕᖕᓂᑦ ᕿᒫᕕᒃ ᓇᓗᓇᐃᖅᓯᒪᑦᑎᐊᖅᑐᖅ ᖃᓄᕐᓗ ᐊᖏᔪᒥᒃ ᐱᔪᒪᔭᖏᑦ 
ᑐᓐᖓᕕᖃᓕᖅᑎᓪᓗᒍ. ᐊᖅᑯᑎᒋᔭᖓ ᑕᐃᑯᓇ ᐅᒃᑯᐃᕐᓂᐊᖅᑐᖅ ᐃᒡᓗᕐᔪᐊᖅ ᐃᓕᖓᓂᕆᔭᖓ. ᐊᒻᒪᓗᑦᑕᐅᖅ 
ᑮᓇᐅᔭᓂᒃ ᐊᖏᔪᓂᒃ ᐊᐅᓚᑦᑎᔾᔪᑎᖃᕐᒪᑕ ᐊᒻᒪ ᑖᒃᑯᐊ ᑮᓇᐅᔭᐃᑦ ᐃᓕᓐᖓᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑐᓴᖅᑎᑦᑎᖕᒪᑦ ᑕᐃᒪ ᑮᓇᐅᔭᐃᑦ ᐊᒪᐅᕆᒐᑦᑎᒍ 
ᐊᑲᐅᖏᓕᕈᑎᑦᑎᒫᓄᑦ ᓄᓇᕗᒥ ᐊᒻᒪ ᐱᒻᒪᕆᐊᓘᓪᓗᑎ ᑕᒪᒃᑯᐊ. 
 
ᑕᐃᒪ ᒥᓂᔅᑕ ᐅᖃᓚᐅᕐᒪᑦ ᐊᖏᕐᕋᖃᖃᑦᑕᖏᑦᑐᑦ ᑕᒫᓂ ᐊᒻᒪᓗ ᑕᐃᒃᑯᐊ ᐊᑐᓃᖅᑐ ᐊᖏᕐᕋᖃᙱᑦᑐᑦ ᒥᓂᔅᑕ 
ᐅᖃᕈᓐᓇᕐᐹ ᒪᓕᒐᓕᐅᕐᕕᒻᒧᑦ ᑕᒪᓐᓇ ᐱᖕᒪᕆᐅᑎᒋᒻᒪᖔᖅ ᖃᓄᕐᓗ ᓴᖅᑯᒥᓪᓚᑖᕐᒪᖔᑦ ᓄᓇᕗᒥᐅᑦ 
ᐊᖏᕐᕋᖃᙱᑦᑐᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᖏᕐᕋᖃᙱᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᖏᕐᕋᖃᙱᑦᑐᓂ ᑲᒪᔨᐅᔪᑦ 
ᓇᓗᓇᐃᔭᐃᖃᑦᑕᕐᒪᑕ ᐊᑐᓃᖅᖢᒋᑦ ᒪᕐᕉᐃᓕᖓᓪᓗᓂ ᑕᐃᒃᑯᐊ ᐊᖏᕐᕋᖃᙱᓪᓚᑦᑖᖅᑐᑦ. 
 
ᑕᒪᓐᓇ ᐊᖏᕐᕋᖃᙱᓪᓚᑦᑖᕐᓂᖅ ᑕᖅᑳᓂ ᓯᓂᖃᑦᑕᖅᑐ ᓯᓂᒡᕕᓕ ᐊᒻᒪ ᑕᑯᖃᑦᑕᕋᑦᑕ ᓄᓇᕗᒥ ᑕᐃᒪ 
ᑕᖅᑳᓂᑐᐃᓐᓇᖅ ᓯᓂᒃᑐᖃᕐᐸᑦ ᖁᐊᖅᑐᖃᕋᔭᕐᒪᑦ. ᐊᒻᒪ ᑕᑖᓗᐊᖅᖢᑎᒃ ᐃᒡᓗᒋᔭᐅᔪᑦ ᓇᓗᓇᐃᔭᖅᓯᒪᔪ 
ᐅᓂᒃᑳᓕᐊᒥᒃ ᐊᒻᒪᓗ ᐊᕐᓇᐃᑦ ᓄᑕᕋᓖᑦ ᑲᓱᒃᑐᖃᑦᑕᕆᐊᖃᖅᓯᒪᖕᒪᑕ ᐃᒡᓗᒋᔭᐅᔪᓄᑦ ᐊᒻᒪᓗ ᐸᓯᔾᔪᑏᑦ 
ᑕᒪᒃᑯᐊᓗ ᖁᓄᔪᕐᓂᐊᖅᑕᐅᖃᑦᑕᕐᓂᖏᑦ ᓴᖅᑭᖃᑦᑕᕐᒪᑕ ᓇᓂᓗ ᓯᓂᒐᔭᕐᒪᖔᑕ ᑕᒡᕙ ᑕᐃᒪᐃᑦᑐᑦ 
ᓇᓗᓇᐃᖅᓯᒪᔪᑦ ᐅᓂᒃᑳᓕᐊᒥ ᑕᑯᖃᑦᑕᖅᑕᕗᓪᓗ.  
 
ᐊᒻᒪ ᐅᒃᐱᕈᓱᒃᑲᑦᑕ ᖃᐅᔨᒪᔭᑦᑎᓐᓂᒃ ᐅᓂᒃᑳᓕᐊᒥ ᐃᒻᒪᖃ 10, 12 ᐊᖓᑖᓄᓪᓘᓐᓃᑦ ᐊᒥᓲᓂᓖᑦ ᑕᐃᒃᑯᐊ 
ᑕᐃᒃᑯᓄᖓ ᐃᓕᖓᔪᑦ ᐃᖃᓗᖕᓂ ᐱᓗᐊᖅᑐᒥ ᑖᒃᑯᐊ ᓯᓚᑖᓂ ᐃᖃᓗᐃᑦ ᑕᑭᒃᓴᐅᑦᑎᐊᖏᒻᒪᑕᓕ ᖁᑳᕐᖢᑎᒃ 
ᑭᓯᐊᓂ ᑕᒪᓐᓇ ᐃᓕᖓᓂᖅ ᐊᖏᕐᕋᖃᙱᓐᓂᐅᔪᕐᓗ ᐊᖏᔪᐊᓗᒃ ᑕᒫᓂᐅᖅᑰᖅᑐᖅ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒥᓂᔅᑕ ᑐᓴᖅᑎᑦᑎᖕᒪᑦ. ᒥᓂᔅᑕ ᒪᓕᒐᓕᐅᕐᕕᒻᒧᑦ ᐅᖃᕈᓐᓇᖅᐸ ᑕᒪᓐᓇ 
ᐊᖏᕐᕋᖃᙱᓐᓂᖅ ᓱᓇᒧᑦ ᐱᔾᔪᑕᐅᒻᒪᖔᖅ ᐊᕐᓇᓄᑦ ᓄᑕᕋᓄᓪᓗ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᖏᕐᕋᖃᙱᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᐃᑦ ᐱᔾᔪᑎᐅᔪᑦ ᑕᑯᓇᔭᕐᓇᑦᑎᓐᓂ ᐊᕐᓇᖅ 
ᑭᓇᑐᐃᓐᓇᕐᓘᓐᓃᑦ ᐊᖏᕐᕋᖃᙱᑦᑐᖅ ᑕᒡᕙᓂ ᐅᖃᐅᓯᕆᔭᕗᑦ ᐱᓪᓗᒋᑦ ᑕᐃᒃᑯᐊ ᐊᖏᕐᕋᖃᙱᓪᓚᑦᑖᖅᑐᑦ 
ᐊᕐᓇᐃᑦ ᐅᐃᒌᖕᓂ ᐊᑯᓐᓂᖏᓐᓂ ᓯᖁᒥᓯᒪᑎᓪᓗᒋᑦ ᐊᖏᕐᕋᒥᓂ ᐊᓂᓯᒪᓪᓗᑎᒃ ᐅᐃᒥᓄᓪᓗ 
ᐱᑦᑎᐊᖅᑕᐅᙱᖢᑎᒃ ᐊᒻᒪᓗ ᑕᑯᖃᑦᑕᖅᓯᒪᒐᑦᑕ ᐊᔪᖅᑐᑦ ᓇᓂᓯᓂᖅ ᐊᖏᕐᕋᒃᓴᖏᓐᓂᑦ ᐊᒻᒪ ᑮᓇᐅᔭᓕᐅᕈᑎᖏ 
ᐊᔪᖅᓴᕈᑎᖏ ᐱᓪᓗᒋᑦ ᐊᒻᒪ ᑕᒪᓐᓇ ᐊᖏᕐᕋᖃᙱᓐᓂᖅ.  
 
ᐅᖃᖅᑎ, ᓴᐳᓐᓂᐊᖅᑎᖃᕋᑦᑕ ᐊᒻᒪᓗ ᑐᒃᓯᕋᐅᑎᖃᖅᑐᖅ ᕿᒥᕐᕈᓂᐊᕋᑦᑕ ᐸᕐᓇᐃᔪᒪᑦᑎᒃ ᐃᒡᓗᕐᔪᐊᒥ 
ᒪᑐᐃᕐᓯᓂᕐᒥᑦ ᐊᒻᒪ ᑭᓯᐊᓂ ᐱᒍᒪᒐᑦᑕ YWCA-ᒃᑯᓐᓂᒃ ᑲᔪᓯᖁᓪᓗᒍ ᑕᒪᓐᓇ ᐊᕐᓇᐃᑦ ᑲᑐᔾᔨᖃᑎᒌᖏᑦᑎᒍᑦ 
ᖁᓪᓕᒃᑯᑦ ᐊᒻᒪ ᐱᕕᖃᕐᕕᒍᓐᓇᕈᑦᑎᒍ ᑖᒃᑯᐊ ᐊᖅᑯᑎᒋᓗᒋᑦ ᐊᒻᒪ ᑲᑐᔾᔨᓗᑕ ᐸᕐᓇᐅᑎᓂ ᐊᖅᑭᒃᓯᓗᑕᓗ. ᑕᒪᓐᓇ 
ᐊᖏᕐᕋᖃᙱᑦᑐᑦ ᐊᖏᕐᕋᕆᔭᐅᑲᐃᓐᓇᖃᑦᑕᖅᑐᓪᓗ ᐱᓪᓗᒋᑦ ᑕᒫᓂ ᓇᓂᓯᔾᔪᑎᓪᓗᒋᓪᓗ ᐊᖏᕐᕋᖃᙱᑦᑐᑦ ᐊᒻᒪ 
ᓯᓚᑎᑦᑎᓐᓂ ᑕᑯᖃᑦᑕᕋᑦᑕ ᐱᖕᒪᕆᐅᖕᒪᑦ. 
 
ᓇᓗᓇᐃᖅᓯᓗᖓ ᐊᕐᓇᐃᑦ ᓇᓂᑐᐃᓐᓈᖅᑐᑦ ᐊᖑᑏᓪᓗᑦᑕᐅ ᐊᖏᕐᕋᖃᖃᑦᑕᖏᒻᒪᑕ ᐃᖃᓗᖕᓂ 
ᐊᖓᔪᖅᑳᖃᕐᕕᖕᒥ ᑕᐃᒪ ᐃᖃᓗᖕᓂᖔᓚᑦᑖᕐᓯᒪᙱᑦᑑᒐᓗᐊᑦ ᑭᓯᐊᓂ ᐊᔾᔨᒌᙱᑦᑐᓂ ᓄᓇᓕᓐᓂ 
ᑕᒪᐅᙵᖃᑦᑕᖅᑐᑦ ᑕᒪᒃᑯᐊ ᐱᓕᕆᐊᕆᔭᕆᐊᖃᕐᒥᒐᑦᑎᒍ ᐊᒻᒪ ᐱᓕᕆᐊᑦ ᐊᐅᓪᓗᑎᓪᓚᑦᑖᖅᑕᕋᓗᐊᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᑲᑦᑐᒃ. 
 
ᐊᐱᖅᑯᑦ 520 - 2(4): ᓄᑖᒥᒃ ᐃᓕᓐᓂᐊᕐᕕᒃᓴᖅ ᓴᓇᔭᐅᓂᒃᓴᖓ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ.  
 
ᐊᐱᖅᓱᒃᑲᓂᕐᓂᐊᕋᒪ ᐱᒋᐊᓕᖅᑎᓪᓗᑎ ᒪᓕᒐᓕᐅᕐᕕᖕᒥ ᐅᖃᐅᓯᖃᓚᐅᕋᑦᑕ ᓴᓂᑭᓗᐊᖅ ᐃᓕᓐᓂᐊᕐᕕᖓ ᐱᓪᓗᒍ. 
ᐊᐱᖅᑯᑎᒐ: ᓴᖅᑭᑎᑦᑎᓯᒪᕚ ᑕᐃᓐᓇ ᓄᑖᖅ ᐃᓕᓐᓂᐊᕐᕕᒃ ᐅᑭᐊᒃᓵ ᖃᖓ ᓴᓇᔭᐅᒋᐊᕐᓂᐊᕐᒪᖔᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕕᖃᓚᐅᕋᒪ ᐅᖃᖃᑎᒋᔪᓐᓇᖅᖢᒍ ᒪᕐᕈᐃᖅᖢᒍ 
ᑕᐃᓐᓇ ᒪᓕᒐᓕᐅᖅᑎ ᑕᒪᓐᓇ ᐱᓪᓗᒍ ᓴᓂᑭᓗᐊᕐᒥ ᐊᒻᒪ ᑕᕝᕙᓂ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎ 
ᑭᒡᒐᖅᑐᓪᓚᕆᒻᒪᑦ ᓄᑖᒥ ᐃᓕᓐᓂᐊᕐᕕᑦᑕᕈᒪᓪᓗᓂ ᓴᓂᑭᓗᐊᕐᒥ. 
 
ᐊᒻᒪ ᑖᓐᓇ ᑐᓴᒐᒃᓴᑦᑎᐊᖅ ᑕᒃᑯᐊ ᑲᓐᑐᓛᒍᑎᔅᓴᓄᑦ ᐅᑦᑑᑎᒃᓴᐃᑦ ᓴᖅᑭᓯᒪᓕᖅᑐᑦ ᐊᒻᒪ ᐱᓇᓱᐊᕈᓰᑦ 
ᐊᒥᓲᓐᖏᑦᑐᑦ ᐱᓂᐊᓕᖅᑐᒍᑦ ᐊᒻᒪᓗ ᑐᓴᕈᑎᑦᑎᐊᕙᒃ ᑕᓐᓇ ᐱᓕᕆᕕᑦᑎᓐᓂ ᐱᓇᓱᐊᕈᓯᐅᖅᑲᐅᔪᒥᑦ. ᑕᐃᒪ  

ᓂᕆᐅᑦᑐᒍᑦ ᑐᓐᖓᕕᖓ ᓴᓇᔭᐅᕙᓪᓕᐊᓂᐊᓕᖅᑐᖅ ᐊᒻᒪ ᑕᐃᓐᓇ ᐸᓐᓇᑦᑕᐅᕙᓪᓕᐊᓕᕐᒪᑦ ᐃᓂᒃᓴᖓ ᐊᒻᒪ 
ᓴᓇᔭᒃᓴᐃᑦ ᓴᖅᑭᓐᓂᐊᓕᖅᑐᑦ ᓴᓇᒋᐊᒡᓗᑎᓪᓗ ᐅᑭᐊᒃᓵᖅ ᑕᐃᑲᓂ ᐃᒡᓗᒡᔪᐊᖅᓴᒥ ᐃᓕᓐᓂᐊᕐᕕᔅᓴᒥᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᐹ ᐅᑭᐅᖑᓂᐊᖅᑐᒥ ᖃᐃᔪᒥ? 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓱᒪᓕᐅᕆᔪᖓ, ᐅᖃᖅᑏ, ᓂᕆᐅᑦᑐᒍᑦ 
ᑕᐃᒃᑯᐊ ᐱᔪᒥᓵᕈᑏᑦ ᑲᓐᑐᓛᒃᓄᑦ ᓴᖅᑭᕐᓂᐊᕐᒪᑕ ᓂᕆᐅᖅᖢᑕ ᓄᓇ ᓴᓇᔭᐅᒋᐊᕐᓂᐊᕐᒪᑦ ᑐᓐᖓᕕᒃᓴᖓ 
ᓴᓇᔭᐅᒋᐊᕐᓂᐊᖅᑐᖅ ᐊᐅᔭᖅ ᐃᒡᓗᕐᔪᐊᖅᓴᖅ ᐃᓕᓐᓂᐊᕐᕕᒃᓴᖅ ᓴᖅᑭᑉᐸᓪᓕᐊᓂᐊᖅᑐᑦ ᐊᒻᒪ ᓴᓇᔭᐅᒋᐊᓕᕐᓗᓂ 
ᐃᒡᓗᕐᔪᐊᓪᓚᑦᑕᖅ ᐊᐅᔭᒃᑲᓐᓂᖅᐸᑦ 2009-10-ᒧᑦ ᐃᓕᖓᓗᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᐅᑕᖅᑭᓕᕐᓂᕋᓗᐊᕋᒪ ᐆᒥᖓ, ᐅᖃᖅᑎᑦᓯᔩ. 
 
>>ᐃᓪᓚᖅᑐᑦ 
 
ᐅᖃᖅᑎᑦᓯᔩ, ᐃᓛ ᓇᐃᑦᑑᓂᐊᑲᐃᓐᓇᖅᑑᒐᓗᐊᖅ ᐊᐱᖅᓲᑎᒐ ᑕᑭᓪᓕᑐᐃᓐᓇᒥᒻᒪᑦ ᑐᓴᕈᒪᓐᖏᑕᕐᓂᐅᕙᖓ 
ᑐᓴᕋᒪ. ᐃᓛ ᓱᒧᑦ ᐅᑕᖅᑭᒋᐊᖃᕐᒪᖔᖅ ᑕᒃᑯᓂᖓ ᑕᖅᑭᓕᒫᓂᒎᖅ ᐅᑕᖅᑭᒋᐊᖃᕐᒪᑦ ᓱᒧᒃᑭᐊᖅ ᐅᑕᖅᑭᒋᐊᓕᒃ 
ᑕᒃᑯᓂᖓ ᐱᓇᓱᐊᖅᑕᐅᒍᑎᒋᔭᕕᓂᖏᓐᓂ ᑕᓐᓇ ᑐᑭᓯᓕᐊᓐᖏᓇᒃᑯ ᑐᑭᑕᖅᓯᒪᓂᖅᓴᐅᒍᓐᓇᕋᓗᐊᕐᒪᑦ ᑕᒡᕙᓂ 
ᓱᓕ pay period-ᒥᑦ ᑕᒪᓐᓇ ᐅᖃᐅᓯᕆᔭᐅᓚᐅᔪᒻᒪᑦ ᓴᓂᑭᓗᐊᖅ ᓄᑕᕐᒥᑦ ᐃᓕᓴᕐᕕᑕᕈᓐᓇᕐᓂᐊᓕᖅᑐᖅ.  
ᑭᓯᐊᓂ ᐅᓇ ᑕᖅᑭᓕᒫᒥᒎᖅ ᓱᓕ ᐅᑕᖅᑭᒋᐊᖃᕐᒪᑦ ᓱᒧᑭᐊᖅ ᑕᖅᑭᓕᒫᒥᑦ ᐅᑕᖅᑭᒋᐊᖃᑦᓴᕐᒥᔪᖅ? ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑐᐊᕕᕐᓗᖓ ᑕᐃᒃᑯᐊ ᑳᓐᑐᓛᒍᑎᒃᓴᐃᑦ 
ᓴᖅᑭᖅᑕᕆᐊᖃᕐᒪᑕ.  
 
ᐅᖃᖅᑲᐅᒐᒪ ᐱᔭᕆᐊᖃᕐᒪᑕ ᑕᒃᑯᐊ ᑳᓐᑐᓛᒍᑎᒃᓴᐃᑦ ᑕᐃᒃᑯᐊ ᐅᑎᖅᐸᑕ ᐅᕙᑦᑎᓐᓄᑦ ᓴᓇᔨᑦ ᑕᐃᒃᑯᐊ 
ᐃᒡᓗᕐᔪᐊᕐᓕᐅᓐᓂᕐᒧᑦ ᐃᓕᓐᓂᐊᕕᒃᓴᒧᑦ ᑕᒃᑯᐊ ᑎᑭᓴᐃᔭᕆᐊᖃᕐᓂᐊᕋᑦᑕ ᐅᒥᐊᕐᔪᐊᒧᑦ ᓈᒻᒪᓈᕋᓱᒡᓗᒋᑦ ᔪᓚᐃ 
ᐋᒡᒌᔅᒥ ᐊᒻᒪ ᑎᑭᑉᐸᑕ ᓄᓇᓕᒻᒧᑦ ᖃᖓᑭᐊᖅ ᑕᐃᒪ ᐅᖃᖅᑲᐅᒐᒪ ᐱᒋᐊᓕᕐᓗᑎᑦ ᓱᓕ ᓄᓇ ᐸᕐᓇᑦᑕᐅᓕᕐᓗᓂ 
ᑐᓐᖓᕕᒃᓴᖅ ᐊᐅᔭᖅ.  
 
ᐅᑭᐊᒃᓵᓪᓗ ᓴᓇᔭᐅᒋᐊᓕᒡᓗᑎᒃ ᐊᐅᔭᐅᒃᑲᓐᓂᓛᖅᑐᒥ ᓴᓇᔭᐅᒋᐊᓕᒡᓗᑎᒃ. ᑕᐃᒪ ᐃᓱᒫᓘᑎᒋᔭᖓ ᑕᒃᑯᐊ 
ᑳᓐᑐᓛᒍᑎᒃᓴᐃᑦ ᐃᓚᖓ ᐋᖅᑭᒋᐊᖅᑕᐅᓚᐅᕐᒪᑦ ᑕᒻᒪᖅᓯᒪᔭᐅᓚᐅᖅᑎᓪᓗᒍ.  

ᑕᐃᒪ ᑐᓴᒐᒃᓴᑦᑎᐊ ᓴᓂᑭᓗᐊᕐᒧᑦ ᑕᐃᓐᓇ ᓄᑕᖅ ᑲᔪᓯᓂᐊᖅᑐᖅ. ᐊᒻᒪ ᐃᖏᕐᕋᕙᓪᓕᐊᓂᖓᓂ ᑕᑯᓂᐊᖅᑐᑦ 
ᐃᓕᓐᓂᐊᕐᕕᒃᓴᒧᑦ ᐊᐅᔭᖅ ᑐᓐᖓᕕᒃᓴᖓ ᓄᓇ ᐋᖅᑭᑦᑕᐅᓂᐊᖅᑐᖅ ᓴᓇᔭᐅᒋᐊᒡᓗᑎᒡᓗ ᑕᓐᓇ ᓄᑕᖅ 
ᐃᓕᓐᓂᐊᕐᕕᒃᓴᒧᑦ ᓴᓂᑭᓗᐊᒧᑦ ᑎᑭᐅᑎᑦᑎᐊᓚᖓᔪᑦ ᐊᒻᒪ ᑕᒃᑯᐊ ᐱᓕᕆᔪᒻᒪᕆᐅᖅᑲᐅᒐᕕᑦ ᐊᒃᓱᐊᓗᒃ 
ᑕᒪᔅᓱᒧᖓ ᑕᒪᓐᓇ ᑲᔪᓯᑎᒐᓱᐊᖅᑎᓪᓗᑎᒍ ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓲᖅ ᐊᑯᓂ ᐅᑕᖅᑭᔭᕆᐊᖃᕐᒪᖔᑦ ᐊᕐᕌᖑᑦ ᑖᒃᑯᐊ, ᐃᓛᒃ 
ᒫᓐᓇᐅᓐᖏᑦᑐᖅ ᑳᓐᑐᕌᒍᑎᔅᓴᐃᑦ ᓴᖅᑭᑎᑕᐅᓂᐊᕐᒪᖔᑕ ᐃᓱᒪᓕᐅᕆᔪᓐᓇᖅᑑᒐᓗᐊᖅ ᒫᓐᓇ. ᑕᒪᒃᑯᐊ 
ᐱᖁᑎᒃᓴᖏᑦ ᓴᓇᔭᒃᓴᐃᑦ ᓄᓇᓕᓐᓄᑦ ᑎᑭᓪᓗᑎᒃ ᐊᐅᔭᖅ, ᑎᑭᑎᓪᓗᒋᑦ ᑕᐃᑯᖓ ᓴᓇᔭᐅᒋᐊᓕᕐᓄᓕᓗ ᐅᑭᐊᔅᓵᖅ 
ᐃᓕᓐᓂᐊᕐᕕᒃᓴᖅ. ᑕᐃᒪᓐᓇ ᐱᒋᐊᕈᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓕᒐᓕᐅᖅᑎ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑦᑕᒋᒻᖏᒻᒫᖓ, ᑕᐃᒪᓐᓇ ᐱᔪᓐᓇᖏᑦᑐᖓ ᑕᐃᒃᑯᐊ 
ᑳᓐᑐᕌᒍᑎᒃᓴᐃᑦ ᐅᕙᑦᑎᓐᓄᑦ ᑐᓂᔭᐅᔪᑦ ᐱᔭᕇᔾᔮᓐᖏᓐᓇᒃᑭᑦ ᐊᒻᒪ ᐱᓇᓱᐊᕈᓰᑦ ᐊᒥᓱᒐᓚᐃᑦ ᓱᓕ 
ᓴᖅᑭᒋᐊᖃᕐᓂᐊᕐᒪᑕ ᑕᐃᒪ ᓴᓇᔭᐅᒋᐊᕐᓂᐊᖅᑑᒐᓗᐊᖅ ᐊᐅᔭᖅ ᑐᓐᖓᕕᖓᓗ. ᖃᓄᖅ ᐊᑭᖃᕐᓂᐊᕐᒪᖔᑕ 
ᖃᐅᔨᒪᓐᖏᓐᓇᒃᑭᑦ ᑖᒃᑯᐊᓗ ᑎᑭᑦᑕᕆᐊᖃᖅᑐᑎᒃ ᓱᓇᑖᔅᓴᖏᑦ ᓴᓇᔪᑦ.  
 
ᑕᐃᒪ ᐱᓕᕆᒋᐊᕐᓂᐊᖅᑐᑦ ᓄᓇᓕᒻᒥᑦ ᑲᔪᓯᑦᑎᐊᖅᐸᑕ ᐸᕐᓇᐅᑏᑦ, ᑕᐃᒪ ᓴᓇᔭᒃᓴᐃᑦ ᓄᓇᒧᑦ ᐃᓕᔭᐅᓗᑎᒃ. 
ᑕᐃᒪ ᐅᖃᖅᑲᐅᒻᒪᑦ ᐅᐊᑦᑎᐊᖅ ᓴᓇᔭᐅᒋᐊᕐᕕᒋᓂᐊᖅᑕᖓ ᐃᒡᓗᕐᔪᐊᒃᓴᖅ ᓴᖅᑭᓛᖅᑐᖅ. ᑕᐃᒪ ᓴᓂᑭᓗᐊᕐᒥᐅᑦ 
ᐃᓕᓐᓂᐊᕐᕕᑦᑖᓛᖅᑐᑦ ᑐᐊᕕᖅᑎᒍᓐᓇᖏᓐᓇᒃᑯᑦ ᒫᓐᓇ.  
 
ᑕᐃᒪ ᐊᐅᓚᐅᑏᑦ ᓱᓇᒃᑯᑖᔅᓴᓪᓗ ᓴᓇᔭᒃᓴᐃᑦ ᐊᐅᔭ ᐱᓚᐅᓐᖏᑦᑎᓪᓗᑎᒍ ᑕᐃᒪ ᐅᖃᖅᑏ, ᐅᖃᖃᑎᒋᓂᐊᖅᐸᒃᑲ 
ᐊᖓᔪᖅᑳᖃᑎᒃᑲ ᑐᐊᕕᕈᓐᓇᕐᒪᖔᑕ ᑕᒪᔅᓱᒧᖓ ᑕᐃᒃᑯᐊᓗ ᑎᑭᑕᕈᓐᓇᕐᓗᒋᑦ ᓱᒃᑲᓂᖅᓴᒥᒃ ᑕᐃᓐᓇ 
ᑲᔪᓯᕚᓪᓕᖁᓪᓗᒍ ᑐᐊᕕᖅᑐᒥᑦ ᐱᓕᕆᐊᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᐊᐱᖅᑯᑦ 521 - 2(4): ᑐᓴᒐᒃᓴᖅ ᓇᐅᔮᑦ ᐃᓕᓐᓂᐊᕐᕕᖓᑕ ᒥᒃᓵᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑖᓐᓇᔅᓴᐃᓐᓇᖅ ᒥᓂᔅᑕ ᐊᐱᖅᓱᖅᑕᐅᓵᖅᑐᖅ ᐊᐱᖅᓱᕐᓂᐊᕋᖅᑕᕋ. 
 
ᐅᖃᖅᑎᑦᑎᔩ, ᐃᖅᑲᐅᒪᖅᑰᕐᒪᑦ ᒥᓂᔅᑕ ᑖᓐᓇ ᐃᓕᓐᓂᐊᕐᕕᒃ ᓇᐅᔮᓂᑦ ᒥᑭᓗᐊᓕᓚᐅᖅᓯᒪᒻᒪᑦ. ᒫᓐᓇ ᐱᓗᐊᖅᑐᒥᑦ 
ᑕᐃᒪᓐᓇ ᑕᐃᒪᓐᓇᐃᓯᒪᓕᕐᒪᑦ ᐃᓕᓐᓂᐊᖅᑐᑦ ᑕᒫᓂᒥᐊᖅ, ᑕᒫᓂᒥᐊᕐᓘᓐᓃᑦ ᐃᓕᓐᓂᐊᖃᑦᑕᕐᒪᑕ. 
ᐋᖅᑮᓂᐊᕐᓂᕋᓚᐅᖅᓯᒪᖅᑰᕐᒪᑦ ᑕᐃᔅᓱᒪᓂ ᑮᓇᐅᔭᕐᒥᒃ ᕿᓂᖁᒃᑲᓂᕐᓗᒍ, ᒫᓐᓇᑭᐊᖅ ᖃᓄᐃᓕᖅᐸ ᑖᓐᓇ 
ᕿᒥᕐᕈᓂᕆᓚᐅᖅᑕᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᐊᐱᕆᔪᓐᓇᕐᒪᑦ, 
ᐊᐱᖅᑯᑎᖃᕈᓐᓇᕐᒪᑦ ᓇᐅᔮᑦ ᐃᓕᓐᓂᐊᕐᕕᖓᑕ ᒥᒃᓵᓄᑦ. ᑕᑕᑦᑎᐊᕐᒪᓂᓐᓇ ᐃᓕᓐᓂᐊᕐᕕᒃ ᑕᐃᑲᓂ 
ᐃᓕᓐᓂᐊᕐᕕᓪᓗ ᒫᓐᓇ 266 ᐃᓕᓐᓂᐊᖅᑎᓂᒃ, 263-ᖑᑎᓪᓗᒋᑦ ᑕᑕᑉᐸᑦ, ᑖᒃᑯᐊ ᓱᓕᔪᑦ. 
 
ᐄ, ᐸᕐᓇᐅᓯᐅᖅᓯᒪᓕᖅᑐᒍᑦ ᑕᓪᓕᒪᓄᑦ ᐊᕐᕌᒍᓄᑦ ᐃᓗᐊᓂ ᑕᐃᓐᓇ ᐃᓚᔭᐅᒃᑲᓐᓂᕈᓐᓇᕐᓂᐊᕐᒪᑦ ᓇᐅᔮᓃ 
ᐃᓕᓐᓂᐊᕐᕕᒃ ᓱᓕ ᑖᓐᓇ ᒫᓐᓇ ᑲᒪᒋᔭᐅᔪᖅ ᐊᖏᕈᑕᐅᓯᒪᓪᓗᓂᓗ ᒐᕙᒪᓄᑦ. ᐄ, ᑕᒪᓐᓇ ᑐᓴᕈᒥᓇᖅᑰᖅᑐᖅ 
ᓇᐅᔮᕐᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐅᔮᕐᒥᐅᑦ ᒫᓐᓇ ᐃᓄᒋᐊᒃᓯᓂᖏᑦ 900 ᐅᖓᑖᓃᓕᕐᒪᑕ ᕿᓚᒥᐊᓗᒃ 
ᓇᓗᓇᓐᖏᑦᑐᖅ 1,000 ᐅᖓᑖᓃᑦᑐᑦ ᒫᓐᓇ. ᑕᐃᒃᑯᐊᓗ ᓄᑦᑎᖅᐸᓪᓕᐊᔪᑦ, ᐅᑎᖅᐸᓪᓕᐊᔪᑦ ᑕᒪᔾᔭᐅᒻᒪᑕ. 
ᐅᑭᐅᒥᒃ ᓇᓗᓇᐃᖅᓯᔪᓐᓇᖅᐹ ᓇᓕᐊᓐᓂᑦ ᐋᖅᑭᔅᓯᓯᒪᒻᒪᖔᖅ ᐅᐃᒍᔭᐅᔾᔪᑎᔅᓴᖓᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᔭᕆᐊᖃᖅᑰᖅᑐᒍᑦ 1995-ᒥᓂᑦ 1999-ᒧᑦ 
ᑎᑭᑦᑐᒍ ᐊᑭᑐᔪᖅᑐᕈᑎᒃᓴᐃᑦ ᓇᑉᐸᓪᓗᐊᒥᑦ ᓇᑲᑎᓚᐅᖅᓯᒪᒻᒪᑕ ᐊᓐᖑᑎᓇᓱᐃᓐᓇᖅᑐᒍᑦ ᑕᐃᒪᓐᖓᓂᑦ 
ᐱᒋᐊᓚᐅᖅᓯᒪᒐᑦᑕᓂᑦ ᒪᑯᓄᖓ ᐱᖁᑎᕐᔪᐊᓄᑦ ᓴᓇᔭᐅᓂᐊᖅᑐᓄᑦ ᐃᓕᓐᓂᐊᕐᕕᐊᓗᐃᑦ ᐅᓄᖅᑐᑦ ᓴᓇᔭᐅᓯᒪᔪᑦ 
ᐊᒻᒪᓗ ᐱᕕᖃᑦᑎᐊᖏᑦᖢᑕ. 
 
ᑭᓯᐊᓂ ᐱᓇᓱᐊᕈᓯᕐᓂᑦ ᐊᒡᒋᖅᑐᓂᑦ ᕿᒥᕐᕈᓇᖕᓂᐊᖅᑐᒍᑦ ᖃᓄᐃᓕᖓᓂᐊᕐᒪᖔᖅ ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᐅᑏᑦ ᐊᒻᒪᓗ ᑮᓇᐅᔭᖅᑕᖃᒃᑲᓂᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᓂᒃ ᓄᑕᕐᓂᑦ ᓴᖅᑭᑦᑎᔪᓐᓇᖅᑐᒍᑦ 
ᑕᒡᕗᖓ ᑕᓪᓕᒪᑦ ᐊᕐᕌᒍᓄᑦ ᐋᖅᑭᑦᑕᐅᓯᒪᔪᓄᑦ.  
 
ᐃᓚᖏᑦ ᑕᐃᒃᑯᐊ ᓯᕗᓪᓕᐅᔾᔭᐅᔭᕆᐊᓖᑦ ᐃᓱᒪᖅᓴᖅᓯᐅᕈᑎᒋᔭᐅᓂᐊᖅᑐᑦ ᐃᓕᓐᓂᐊᕐᕖᑦ ᑕᒪᒃᑯᐊ ᑕᑕᓗᐊᓕᕐᒪᑕ. 
ᑕᒪᓐᓇ ᒫᓐᓇ ᕿᒥᕐᕈᓇᖃᓯᐅᑎᔭᕗᑦ ᐃᓚᔭᐅᒍᓐᓇᕐᓂᐊᕐᒪ ᑕᐃᓐᓇ ᐃᓕᓐᓂᐊᕐᕕᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᑕᒡᕙᓐᖓᑦ ᓇᓗᓇᐃᖅᓯᔪᓐᓇᖅᐸ ᒫᓐᓇ ᑕᒡᕙᓂ  
ᓄᓇᕗᒻᒥ ᖃᑦᓯᑦ ᐃᓕᓐᓂᐊᕐᕖᑦ ᓂᕈᑭᓗᐊᓕᕐᒪᖔᑕ ᖃᐅᔨᒪᔪᖓ ᓇᐅᔮᓂᑦ ᐃᓚᒋᖃᑕᐅᔭᖏᑦ ᑭᓯᐊᓂ 
ᐱᑕᖃᐅᖅᑲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕᔪᖅ ᐃᓕᓐᓂᐊᕐᕖᓂᒃᑯᐊ ᐊᑕᐅᓯᐅᓐᖏᑦᑐᑦ 
ᑕᑕᖅᐸᓗᑦᑎᐊᕐᒪᑕ ᐊᒻᒪᓗ ᑕᐃᒪᐃᑦᑑᑎᓪᓗᒍ ᑕᐃᒃᑯᐊ ᓄᑕᐅᓐᖏᑦᑐᑦᑕᐅ ᐊᓯᔾᔨᖅᑕᐅᓇᓱᑉᐸᓪᓕᐊᔪᑦ ᒪᑯᐊᓗ 
ᓄᑕᓐᖑᖅᑎᑕᐅᕙᓪᓕᐊᔪᑦ. 1987-ᒥ ᓄᑕᓐᖑᕆᐊᖅᑯᖅᑎᑕᐅᓚᐅᖅᓯᒪᒻᒪᑦ ᓄᑕᐅᓐᖏᑦᑐᑦ ᑕᒪᒃᑯᐊ 
ᐃᓇᖏᑦᑕᐅᕙᓪᓕᐊᖏᓐᓇᕆᐊᖃᖅᖢᑎᒃ ᐃᓛᓐᓂᒃᑯᓪᓗ ᐱᐅᓂᖅᓴᐅᓲᖅ ᐊᑭᑭᓐᓂᖅᓴᐅᓲᖑᓪᓗᓂᓗ 
ᓄᑕᓐᖑᕆᐊᖅᑎᑕᐅᑐᐃᓐᓇᕌᖓᑕ ᓄᑕᑦᑎᐊᒻᒪᕆᒻᒥᑦ ᓴᓇᓐᖏᖔᖅᖢᑕ.  
 
ᑕᐃᓐᓇ ᐅᖃᐅᓯᕆᔭᐃᑦ ᓇᐅᔮᓂᑦ ᐅᐃᒍᔭᐅᑐᐃᓐᓇᕋᔭᕐᒪᑦ ᑕᐃᒃᑯᐊ ᖃᑦᓯᑦ ᑕᑕᓗᐊᓕᕐᓂᖏᓐᓂ ᓈᓴᐅᑏᓐᓂᒃ 
ᐱᓯᒪᓐᖏᑦᑐᖓ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᖃᓂᑦᑐᒃᑯᑦ ᖃᐃᑦᑎᔪᓐᓇᕈᓐᓇᕈᒫᖅᐳᖅ ᑖᓐᓇ ᐸᕐᓇᒍᑎᒋᔭᖓᑕ 
ᑮᓇᐅᔭᒥᒃ ᐊᖏᓪᓕᒋᐊᕈᑎᔅᓴᖓᓄᑦ ᐃᓕᓐᓂᐊᕐᕕᒻᒥᑦ ᓇᐅᔮᓄᑦ ᖃᐃᑦᑎᓵᓕᔪᓐᓇᕈᒫᖅᐳᖃᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑏᑦ 
ᕿᒥᕐᕈᓇᖅᖢᑎᒃᑯᑦ $5.6 ᒥᓕᐊᖃᖅᑐᒍᑦ ᐊᑭᑐᔪᖅᑐᕈᑎᔅᓴᓄᑦ ᐊᑐᕋᔭᖅᑐᓂᒃ ᖁᕝᕙᕆᐊᒃᑲᓐᓂᕈᓐᓇᖅᑐᖅ ᑕᓐᓇ 
ᒪᑯᐊ ᐊᑭᑦᑐᖅᐸᓪᓕᐊᓃᑦ ᐱᔾᔪᑎᒋᓪᓗᒋᑦ ᐱᓗᐊᖅᖢᒋᑦ ᑕᐃᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐃᓗᐊᓃᑦᑐᑦ. 
ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ.  
 
ᐅᖃᖅᑏ, ᑕᐃᒃᑯᐊ ᕿᒥᕐᕈᓇᕆᐊᖃᕐᓂᐊᖅᑕᕗᑦ ᖃᔅᓯᑕᓚᑐᕋᔭᕐᒪᖔᖅ 6-ᓄᑦ ᑕᖅᑭᓄᑦ ᑕᒪᒃᑯᐊ 
ᐱᓕᕆᐊᕆᓂᐊᕋᒃᑭᑦ ᒥᓂᔅᑕᐃᑦ ᑲᑎᒪᔨᖏᑦ ᐊᒻᒪᓗ ᒪᓕᒐᓕᐅᖅᑏᑦ ᐱᖃᑎᒋᒡᓗᒋᑦ ᓄᑕᓪᓗ ᑕᐃᒃᑯᐊ ᑭᓇᐅᔭᑦ 
ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ ᐊᑐᐃᓐᓇᕈᖅᐸᑕ ᑕᒪᒃᑯᐊ ᐃᓕᓐᓄᑦ ᑐᓂᐅᖅᑲᖅᑕᐅᓚᐅᖅᐳᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓂ, ᒥᓂᔅᑕ 
ᑐᑐ. 
 
ᐊᐱᖅᑯᑦ 522 - 2(4): ᑖᒃᓯᓂᑦ ᐲᔭᕐᕕᐅᕙᓐᓂᖏᑦ ᑐᔪᕐᒥᔾᔪᑎᓄᑦ ᐋᓐᓂᐊᕕᓕᐊᕈᔾᔭᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ. 

ᖃᐅᔨᒪᔪᖓ ᑕᒫᓂ ᐃᖃᓗᓐᓂ ᑲᖏᖅᖠᓂᕐᒥᓘᔪᒃᓴᐅᔪᖅ ᐊᒻᒪᓗ ᐃᖃᓗᑦᑑᑦᑎᐊᕐᒥ ᐃᓄᐃᑦ ᒐᕙᒪᒃᑯᓐᓂ 
ᐃᑲᔪᕋᓱᒃᖢᑎᒃ ᑐᔪᕐᒥᐊᖃᖃᑦᑕᕐᒪᑕ ᑕᐃᒃᑯᐊ ᑐᔪᕐᒥᕖᑦ ᑕᑕᓗᐊᕐᓂᖏᑦ ᐱᔾᔪᑎᒋᓪᓗᒋᑦ. ᐱᖓᓱᑦ ᑎᓴᒪᓪᓘᓐᓃᑦ 
ᐊᕐᕌᒍᑦ ᐊᓂᒍᖅᓯᒪᖅᑯᓕᖅᑐᑦ $75-ᒥᑦ ᖃᐅᑕᒫᑦ $50-ᒧᑦ ᐊᑦᑎᒃᓯᒋᐊᖅᑕᐅᓚᐅᖅᓯᒪᒻᒪᑦ  
 
ᓂᕆᔾᔪᑎᒃᓴᐃᑦ $102.65-ᑐᕐᒪᑕ ᐅᑯᐊ ᑕᐃᒃᑯᐊ $50-ᑯᓗᐃᑦ ᐊᑐᐃᓐᓇᕈᖅᑎᑕᐅᔪᑦ ᒐᕙᒪᒃᑯᓐᓄᑦ 
ᑐᔪᕐᒥᐊᖃᖃᑦᑕᖅᑐᓄᑦ ᓇᑉᐸᓪᓗᐊᑯᓗᑐᐃᓐᓇᖓᓂ ᐊᑭᓕᖅᑕᐅᖃᑦᑕᕐᒪᑕ ᓂᕆᑎᑦᑎᑲᑕᒋᐊᖃᕐᓂᐊᖅᑐᑦ ᑕᐃᒪ 
ᑐᔪᕐᒥᐊᒥᓂᒃ.  
 
ᑕᐃᒃᑯᐊ ᑭᓇᐅᔭᐃᔭᖅᑐᑦ ᑲᒪᒡᓗᑎᒃ ᑕᐃᒃᑯᓂᖓ ᐃᓄᓐᓂᒃ ᒐᕙᒪᒃᑯᓐᓂ ᑭᒡᒐᖅᑐᐃᓪᓗᑎᒃ. ᐊᕐᕌᒍᓐᓄᒃ ᒪᕐᕉᓐᓄᒃ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒃᓰᔭᐃᑎᑦᑎᓕᕐᒥᔪᑦ ᑕᐃᒃᑯᓂᖓ ᑐᔪᕐᒥᐊᖃᖃᑦᑕᖅᑐᓂᒃ $50.00-ᓕᐅᒃᖤᕋᒥ ᑖᓐᓇ 
ᐲᖅᓯᕕᐅᒋᓪᓗᓂ ᑖᒃᓯᔭᐅᑎᒃᓴᓄᑦ ᑖᓐᓇᖃᐃ ᒥᓂᔅᑕᒋᔭᐅᔪᖅ ᐅᕙᓐᓄᑦ ᐊᒻᒪᓗ ᑕᖅᑲᒃᑯᓄᖓ ᓇᓗᓇᐃᕈᓐᓇᖅᐹ, 
ᓱᖕᒪᑦ ᐊᕐᕌᒍ ᒪᕐᕉᓐᓄᑦ ᑖᒃᓯᔭᐃᑎᑕᐅᖃᑦᑕᓕᕐᒪᖔᖅ ᑕᐃᒃᑯᐊ ᐃᑲᔪᕋᓱᑦᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑑ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᑖᒃᓯᔭᐃᓂᕐᒧᑦ ᐱᖁᔭᕐᔪᐊᖅ ᑲᓇᑕᐅᑉ 
ᒐᕙᒪᒃᑯᖏᓐᓃᖔᕐᒪᑦ ᑕᐃᒪᐃᑐᐃᓐᓇᕐᒪᑕ, ᑮᓇᐅᔭᓕᐊᑦ ᑕᒪᒃᑯᐊ ᐅᖃᐅᓯᕆᔭᐅᖃᑦᑕᕆᐊᖃᕐᒪᑕ ᒐᕙᒪᒃᑯᓐᓄᑦ 
ᑖᒃᓯᔭᐃᕕᐅᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᐅᓇ ᑖᒃᓰᔭᐃᑎᑦᑎᓕᓴᖅᑐᑦ ᑖᓐᓇ ᑭᓯᐊᓂ 
ᒥᓂᔅᑕᓐᖑᕐᒪᑦ, ᑭᖑᓂᐊᒍᑦ ᑖᒃᓯᔭᐃᕕᐅᖃᑦᑕᓚᐅᖅᓯᒪᓐᖏᑦᑐᑦ ᐊᕐᕌᒎᒃ ᒪᕐᕉᓐᓄᑦ ᑖᓐᓇ ᒥᓂᔅᑕ ᐊᐱᕆᓵᖅᑕᕋ, 
ᓱᖕᒪᓕᒃᑭᐊ ᑖᒃᓯᔭᐃᑎᑕᐅᓕᕆᕙᑦ ᑕᐃᒃᑯᐊ ᑐᓐᖓᓱᑦᑎᑦᑎᔪᑦ, ᒐᕙᒪᒃᑯᑦ ᑮᓇᐅᔭᓂᒃ ᐊᑐᓐᖏᓗᐊᓕᖅᑐᑦ 150 
ᐅᓪᓗᖅ ᐊᑕᐅᓯᕐᒧᑦ ᖃᑦᓰᓐᓇᑯᓗᓐᓂᒃ ᐊᑭᓕᖅᓱᐃᑎᔭᐅᒻᒪᑦ, ᓱᖕᒪᑦ ᑖᒃᓯᔭᐃᑎᑦᑎᓕᕆᕙᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯ ᒥᓂᔅᑕᐅᓪᓗᖓ 
ᑖᒃᓰᔭᐃᓂᕐᒧᑦ ᐱᖁᔭᕐᔪᐊᓂᒃ ᑲᒪᔨᐅᓐᖏᑦᑐᖓ ᑮᓇᐅᔭᓕᕆᔨᒃᑯᑦ ᑖᒃᑯᐊ ᐱᓕᕆᐊᕆᒻᒪᒋᑦ ᐊᒻᒪᓗ  
ᐊᑐᓕᖅᑎᑦᑎᖃᑦᑕᕐᖢᑎᒃ ᑖᒃᑯᐊ ᑮᓇᐅᔭᓕᕆᔨᒃᑯᑦ ᑖᒃᓰᔭᐃᑎᑦᑎᓕᕋᖓᑕ ᑲᓇᑕᐅᑉ ᒐᕙᒪᒃᑯᖏᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᑕᐃᒪᐃᑦᑐᓂᒃ ᐱᓕᕆᐊᖃᖃᑦᑕᖅᑐᖅ ᑐᔪᕐᒥᐊᓕᓐᓂᓪᓗ 
ᐊᑭᓕᖅᓱᐃᖃᑦᑕᖢᓂ ᐊᑐᐊᒐᓂ ᐊᓯᔾᔨᖅᑐᖅᑕᖃᕐᓂᖅᐸᑦ ᐊᒻᒪᓘᓐᓃᑦ ᒪᓕᒐᑦ ᐊᑐᖅᑕᐅᓂᖏᑦ ᐊᓯᔾᔨᖅᑕᐅᒻᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᓕᐅᕐᓂᖅᐸᑦ ᑕᖅᑲᒃᑯᐊ ᑐᔪᕐᒥᐊᖃᖃᑦᑕᖅᑐᑦ ᖃᐅᔨᒪᓂᐊᕐᒪᑕ 
ᑖᒃᓰᔭᐃᖃᑦᑕᕆᐊᖃᓕᕐᓂᖏᓐᓂᒃ? 
 
ᐊᕐᕌᒎᒃ ᒪᕐᕉᒃ ᑭᓯᐊᓂ ᐱᒋᐊᓕᑕᐃᓐᓇᕐᒪᑦ ᖃᓄᖅ ᑕᐃᒃᑯᐊ ᑐᔪᕐᒥᐊᖃᖅᐸᑦᑐᑦ ᖃᐅᔨᒃᑲᖅᑕᐅᓛᖅᐸᑦ $50-
ᑐᐃᓐᓇᑯᓘᖕᒥᒃ ᐅᑉᓗᖅ ᐊᑕᐅᓯᖅ ᐱᖃᑦᑕᕐᓂᐊᓕᖅᑐᑎᑦ ᑖᒃᓰᔭᐃᕕᐅᓗᑎᓪᓗ. ᖃᖓ ᑕᐃᒪ ᑐᔪᕐᒥᐊᖃᖃᑦᑕᖅᑐᑦ 
ᖃᐅᔨᒃᑲᖅᑕᐅᓚᐅᖅᐸᑦ ᑖᒃᓰᔭᐃᕕᐅᖃᑦᑕᕐᓂᐊᓕᕋᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ. . . ᒪᒥᐊᓇᖅ, 
ᑭᐅᔭᐅᓂᐊᕐᖓᑦ ᐊᐱᖅᑯᑎᒋᕋᑖᖅᑕᐃᑦ ᐱᓕᕆᐊᓕᒃ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑕᐹᖅᔪᖅ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᕐᖢᖓ ᑖᓐᓇ 
ᐊᐱᖅᑯᑎᒋᒐᖕᓂ. ᑕᐃᒃᑯᐊ ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᑦ ᒪᓕᒐᖏᑦ ᐅᖃᖅᓯᒪᔪᑦ T4-A ᑖᒃᓯᔭᐅᑏᑦ ᑕᐃᒪᓐᓇ 
ᓇᓗᓇᐃᒃᑯᑕᓖᑦ, ᑕᐃᒃᑯᐊ ᑐᔪᕐᒥᐊᖃᖃᑦᑕᖅᑐᑦ ᐱᔨᑦᑎᕈᑎᓄᑦ ᐊᑭᓕᐅᑎᒋᔭᐅᓂᕋᖅᑕᐅᖕᒪᑕ ᑕᐃᒪᐃᑦᑑᖕᒪᓪᓗ, 
ᑮᓇᐅᔭᓕᕆᔨᒃᑯᑦ ᑲᓇᑕᐅᑉ ᐃᓐᑲᒻᑖᒃᓯᓕᕆᔨᖏᑦᑕ ᒪᓕᒐᖏᓐᓂᒃ ᒪᓕᕐᖢᑎᒃ ᑕᐃᒪᐃᓕᑎᑦᑎᓚᐅᖅᑐᑦ.  
 
ᑭᓯᐊᓂ ᑕᐃᒪᐃᓕᖅᑲᐅᑎᓪᓗᖓ ᓇᓗᓇᐃᖅᓯᔪᒪᔪᖓ ᒪᓕᒐᓕᐅᕐᕕᖕᒧᑦ ᕿᒥᕐᕈᓇᒃᑕᐅᖕᒪᑦ ᑕᒪᓐᓇ 
ᑮᓇᐅᔭᓕᕆᔨᒃᑯᓐᓄᑦ ᐱᖃᑎᒋᔭᐅᓪᓗᑎᒃ ᐃᓐᑲᒻᑖᒃᓯᓕᕆᔨᒃᑯᑦ ᑲᓇᑕᒥ ᐊᓯᔾᔨᖅᑐᖃᑐᐃᓐᓇᕐᖓᑦ, ᑖᓐᓇ 
ᖃᐅᔨᒪᑦᑎᐊᖅᑕᕗᑦ ᐊᒻᒪᓗ ᒫᓐᓇ ᕿᒥᕐᕈᓇᒃᑕᕗᑦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓂᒃ ᑐᓴᖅᑎᑕᐅᔪᒪᔪᖓ, 
ᖃᓄᐃᓕᐅᓚᐅᕐᒪᖔᖅ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓐᑲᒻᑖᒃᓰᔭᐃᑎᑦᑎᖃᑦᑕᕐᓂᐊᓕᕋᒥᒃ 
ᑐᔪᕐᒥᐊᖃᖃᑦᑕᖅᑐᓂᒃ ᑮᓇᐅᔭᖅᑐᖏᓐᓂᖅᓴᐅᔪᒃᓴᐅᖕᒪᑦ ᒐᕙᒪᒃᑯᓐᓄᑦ.  
 
ᑕᒪᓐᓇ ᓴᖅᑭᓕᑕᐃᓐᓇᓚᐅᖅᓯᒪᔪᖅ ᐊᕐᕌᒍ ᒪᕐᕉᓕᖅᑑᒃ ᑭᓱᒥᑭᐊᖅ ᐱᔾᔪᑎᖃᕐᖢᑎᒃ ᑭᓯᐊᓂᑦᑕᐅᖅ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᖅᑲᒃᑯᓇᓐᖓ ᑐᔪᕐᒥᐊᖃᖃᑦᑕᖅᑐᓂᒃ ᖃᐅᔨᒃᑲᐃᕙᒌᖅᓯᒪᔭᕆᐊᖃᖅᑐᑦ 
ᐃᑲᔪᖅᑕᐅᒐᒥᒃ ᑕᐃᒃᑯᓄᖓ ᑐᔪᕐᒥᐊᖃᖃᑦᑕᐸᑦᑐᓄᑦ ᑐᓴᖅᑎᑕᐅᔪᒃᓴᐅᔭᕆᐊᖃᖅᑐᒃᓴᐅᓚᐅᕋᓗᐊᖅᐳᑦ 
ᑖᒃᓰᔭᐃᑎᑕᐅᓂᐊᓕᕋᒥᒃ ᑐᓐᖓᓱᑦᑎᑦᑎᒐᒥᒃ ᑐᔪᕐᒥᐊᓂᒃ ᒐᕙᒪᒃᑯᓪᓗ ᑮᓇᐅᔭᖅᑐᖏᓐᓂᖅᓴᐅᓕᖅᑐᑎᒃ $150-ᓂᒃ 
ᐅᓪᓗᖅ ᐊᑕᐅᓯᖅ. ᑖᓐᓇᖃᐃᑦ ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓂᒃ ᐃᖅᑲᓇᐃᔭᖃᑎᖃᕈᓐᓇᖅᐳᖅ 
ᑖᒃᓯᑎᒍᑦ ᐃᑲᔪᖅᑕᐅᖃᑦᑕᕈᓐᓇᓂᐊᕐᖓᑕ ᐲᖅᓯᕕᐅᓚᐅᕐᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫᑐᐃᓐᓇᖅ ᐃᓐᒪᒃᑖᓯᓕᕆᔨᒃᑯᑦ ᒪᓕᒐᖏᑦ ᑲᓇᑕᐅᑉ 
ᒐᕙᒪᒃᑯᖏᑕ ᒪᓕᒐᕆᒻᒪᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑰᓐᖏᑦᑐᖅ.  

ᑕᐃᒃᑯᐊ ᓇᓗᓇᐃᖅᑕᐅᖅᑲᐅᔪᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᒪᓐᓇᒎᖅ ᕿᒥᕐᕈᓇᒃᑕᐅᔪᖅ ᒥᓂᔅᑕ ᑕᐹᕐᔪᒃ 
ᑭᐅᖅᑲᐅᔪᖅ ᑖᑦᓱᒥᖓ ᖃᐅᔨᒪᓚᐅᓐᖏᑦᑐᖓᓕ ᐃᓐᑲᒻᑖᒃᓰᔭᐅᑎᓂᒃ ᑐᓂᐅᖅᑲᖅᑕᐅᓕᕐᓂᖏᓐᓂᒃ ᑕᐃᒃᑯᐊ 
ᑐᔪᕐᒥᐊᖃᖃᑦᑕᓚᐅᖅᑐᑦ, ᑮᓇᐅᔭᓕᕆᔨᒃᑯᑦ ᑕᐃᒪᐃᑦᑐᓕᕆᔨᐅᖕᒪᑕ ᐃᓐᑲᒻᑖᒃᓯᓕᕆᔨᐅᓪᓗᑎᓪᓗ ᑲᓇᑕᐅᑉ 
ᒐᕙᒪᒃᑯᖏᑦᑕ ᒪᓕᒐᖓ ᒪᓕᕐᖢᒋᑦ.  
 
ᑭᐅᔭᐅᒌᖅᑲᐅᔪᖅ ᑖᑦᓱᒪ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᐊᒻᒪᓗ ᐅᖃᖅᑲᐅᒋᓪᓗᓂ ᑕᐃᓐᓇᓴᐃᓐᓇᖅ ᒥᓂᔅᑕ 
ᕿᒥᕐᕈᓇᒃᑕᐅᔪᕉᖅ ᑖᓐᓇ, ᐃᓚᒃᑲᓐᓂᕐᕕᒃᓴᖃᕈᓐᓃᖕᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ, ᑰᓕ. 
 
ᐊᐱᖅᑯᑦ 523 - 2(4): ᓄᑖᒥᒃ ᐊᑭᓕᖅᓱᖅᑕᐅᓂᕆᓂᐊᖅᑕᖏᑦ ᐋᖅᑮᓯᒪᖃᑎᖃᕐᓂᖅ 

ᐅᖅᓱᐊᓗᓕᕆᔨᒃᑯᓐᓂᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ ᖃᐅᔨᒪᕙᓪᓚᐃᒻᒪᑦ ᑕᐃᒃᑯᓇᓐᖓᑦ 
ᐅᖅᓱᐊᓗᓕᕆᔨᒃᑯᓐᓂᒃ ᖁᓪᓕᑯᓐᓂᓪᓗ ᑎᑎᕋᖅᓯᒪᓚᐅᖅᑐᓃᓛᒃ ᑎᑎᖅᑲᐅᔪᓂ ᐊᐱᕆᓯᒪᓚᐅᕐᖓᑕ 
ᐅᖅᓱᐊᓗᓕᕆᔨᒃᑯᓐᓂᒃ ᖃᓄᖅ ᐊᑭᖏᑦ ᐋᖅᑭᔅᓯᒪᓂᐊᕐᒪᖔᑕ ᖁᓪᓕᑯᓐᓄᑦ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᐸ 
ᖃᓄᐃᒻᒪᑦ ᓄᑖᖑᔪᓂ ᐊᑭᓕᖅᓲᑎᓂ ᐋᖅᑭᒃᓯᒍᒪᖕᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᒻᒪᓗ ᖁᕕᐊᒋᔭᕋ ᐊᐱᖅᓱᑲᓐᓂᕐᒪᑦ 
ᓇᓗᓇᐃᒃᑲᓂᕐᓂᐊᕋᒃᑯ, ᑐᐊᕕᔾᔮᖏᑦᑐᖓ ᐅᑕᖅᑭᔪᓐᓇᕈᑦᓯ ᓇᓗᓇᐃᖅᓯᐊᕋᓱᖕᓂᐊᕋᒃᑯ ᒪᓕᒐᓕᒫᑦ 
ᐋᖅᑭᑦᓯᒪᑦᑕᕐᖓᑕ.  
 
ᑕᐃᒃᑯᐊ ᐅᖅᓱᐊᓗᒻᒧᑦ ᐊᖑᒻᒪᑎᔾᔪᑕᐅᑲᐃᓐᓇᓂᐊᖅᑐᑦ ᐊᑭᑦᑐᕆᐊᕐᓂᖓᓄᑦ ᓄᓇᕗᒻᒧᑦ ᓴᖅᑭᕆᐊᓐᖏᑦᑐᑦ 
ᐊᕕᑦᑐᖅᓯᒪᔪᒥ ᑲᓇᑕᒥ, ᓄᓇᑦᑎᐊᕐᒥᓗ ᑕᐃᒪᐃᒻᒥᔪᑦ, ᐊᑭᑦᑐᕆᐊᖅᑎᓪᓗᒋᑦ ᐅᖅᓱᐊᓗᒃ ᑖᒃᑯᐊ 
ᐆᒻᒪᖅᑯᑎᓕᕆᔨᒃᑯᑦ ᐊᑭᑦᑐᕆᐊᖅᑎᓯᑦᓴᐃᓐᓇᕆᐊᖃᓐᖏᑦᑐᑦ ᑕᐃᒃᑯᐊ ᐊᑐᕐᓂᐅᕙᑦᑐᑦ ᖃᐅᒻᒪᖅᑯᑎᓕᕆᔨᒃᑯᑦ 
ᑖᒃᑯᐊ ᒥᓂᔅᑕᒨᕈᓐᓇᖅᑐᑦ ᐆᒻᒪᖁᑎᓕᕆᔨᒃᑯᑦ ᐅᕙᓐᓅᕆᒐᔭᖅᑐᑦ.  
 
ᐃᒪᐃᓕᓗᑎᒃ, ᑖᑦᓱᒧᖓ ᐊᖑᒻᒪᑎᒍᑕᐅᑲᐃᓐᓇᓂᐊᖅᑐᒥᒃ ᑕᐃᒫᑦᓴᐃᓐᓇᖅᑕᐅᒃ ᐅᖅᓱᐊᓗᖏᑦ ᐊᑭᑦᑐᕆᐊᕐᓂᖏᑦ 
ᑕᐃᒃᑯᐊᑦᑕᐅᖅ ᑕᐃᒪᐃᓲᖑᒻᒥᒪᑕ ᖃᖓᑕᓲᓕᕆᔨᒃᑯᑦ, ᑕᐃᒪ ᐱᒍᑦᑕ ᑐᒃᓯᕋᐅᑎᐅᔪᒥᒃ ᐱᑎᑕᐅᒐᑦᑕ, ᐱᒍᒃᑯ 
ᒥᓂᔅᑕᐅᓗᖓ, ᑐᓂᖅᑕᖅᑲᕋ ᐆᒻᒪᖅᑯᑎᓂᒃ ᐊᑭᖏᓐᓄᑦ ᕿᒥᕐᕈᔨᓄᑦ ᑲᑎᒪᔨᓄᑦ.  
 
ᑖᓐᓇ ᑐᓂᓯᑦᑕᓕᕆᕗᖅ ᕿᒥᕐᕈᔭᐅᑦᑕᓕᖅᑯᖅ ᑕᐃᒫᒻᒪᑯᐊ ᐊᑐᓕᖅᑎᑕᐅᕙᑦᑐᑦ, ᐃᒫᒃ ᒥᓂᔅᑕᐅᑉ ᐱᒍᒪᒐᒥᐅᒃ 
ᑕᐃᒪᐃᖁᒐᒥᐅᒃ ᑕᐃᒫᖑᓐᖏᑦᑐᖅ, ᑭᓯᐊᓂ ᐊᑭᓕᖅᓱᐃᕙᓪᓕᐊᓂᖅ ᐊᑭᓕᖅᑕᐅᖃᑦᑕᓂᐊᖅᑐᖅ ᐋᖅᑭᓱᕐᓂᖏᑕ  

ᐃᓕᖅᑯᓯᕆᒻᒪᒍ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᖅᑲᐅᔪᖓ ᑖᓐᓇ ᑭᐅᔾᔪᓯᕆᔭᖓᓗ ᐊᔾᔨᒌᓐᖏᒻᒪᕆᑦᑕᖓ, 
ᐊᐱᕆᕋᑖᕋᒪ ᖁᓪᓕᒃᑯᑦ ᐱᔪᒪᓚᐅᕐᖓᑕ ᐊᑭᓕᖅᓲᑕᐅᕙᓐᓂᐊᖅᑐᓂᒃ.  
 
ᖃᐅᔨᒪᒻᒪᑦ ᒥᓂᔅᑕ, ᖃᐅᔨᒪᓪᓗᖓ ᓄᓇᕗᒻᒥᐅᓪᓗ ᒪᕐᕉᒻᒪᑎᒃ ᐋᖅᑭᒃᓯᒪᔫᒃ ᐊᑭᓖᓂᕐᒧᑦ, ᖁᓪᓕᒃᑯᑦ ᐊᑐᖅᐸᒃᑕᖏᑦ 
- ᐊᑕᐅᓯᖅ ᐋᖅᑭᑦᑕᐅᓯᒪᔪᖅ ᐊᒻᒪᓗ ᑕᕝᕙᓐᖓᑦ ᐊᑭᖓᓂᒃ - ᐅᖃᖃᑎᖃᕐᓗᑎᒃ ᐱᓕᕆᕕᐅᔪᓂᑦ, ᐊᑕᐅᓯᖅ 
ᑎᒥᐅᔪᖅ ᓴᖅᑮᔪᒪᖕᒪᑎᒃ ᓄᑖᖑᔪᒥᒃ ᐊᑭᖏᓐᓄᑦ ᐋᖅᑭᒃᓯᒪᔾᔪᑕᐅᓂᐊᖅᑐᒥᒃ. ᓇᓗᓇᐃᒃᑲᓐᓂᖅᑯᖃᐃ.  
 
ᓱᖕᒪᓂᓐᓇ ᒥᓂᔅᑕᐅᔪᖅ ᐱᔪᒪᓚᐅᖅᑲ ᑕᐃᒪᐃᓕᖓᖁᔨᓚᐅᖅᐸ ᐋᖅᑭᑦᓯᒪᑦᑎᐊᖅᑑᔮᖅᑎᓪᓗᒍ ᑖᑦᓱᒧᖓ 
ᐊᖑᒻᒪᑎᔾᔪᑕᐅᑲᐃᓐᓇᓂᐊᖅᑐᒥᒃ ᑕᖅᑲᐅᖓ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᑲᐅᒻᒪᑦ ᒪᓕᒐᓕᐅᖅᑎ ᐊᑭᓪᓚᑦᑖᖓᓂ 
ᐅᖅᓱᐋᓘᑉ ᐃᑯᒪ 1, ᐃᑯᒪ 2-ᒥᓗ ᐅᓂᒃᑳᖑᔪᒥ ᓴᖅᑭᓚᐅᖅᓯᒪᔪᖅ ᒪᑐᐃᖓᑦᑎᐊᖅᑐᒥᑦ ᑕᒪᒃᑯᐊ 
ᓄᓇᕗᒻᒥᐅᓕᒫᑦᑎᐊᑦ ᑕᑯᖃᑦᑕᓂᐊᕐᖓᑕ ᖃᓄᖅ ᐊᑭᖃᓪᓚᑖᕐᒪᖔᑕ ᐊᑭᓕᖅᓱᕆᐊᖃᕐᑕᖏᑦ ᒐᕙᒪᒃᑯᓪᓗ. ᑕᕝᕘᓇ 
ᒪᑐᐃᖓᑦᑎᐊᓂᒃᑯᑦ ᐅᖃᐅᓯᕆᓚᐅᖅᓯᒪᔪᖅ ᑕᐃᒪᐃᖃᑦᑕᖅᓯᒪᔪᒍ. ᐃᓱᒪᓕᐅᖅᓯᒪᓐᖏᑦᑐᒍᑦ ᑖᔅᓱᒪ ᒥᔅᓵᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᓴᖅᑮᓚᐅᖅᓯᒪᒻᒪᑦ ᐱᔪᒪᒻᒪᑦ ᐅᖓᕙᕆᐊᖅᑕᐅᓂᖓᓂ 
ᐅᖅᓱᐋᓗᒻᒧᑦ ᐊᖑᒻᒪᑎᔾᔪᑕᐅᓂᐊᖅᑐᒧᑦ ᑕᕝᕗᖓ ᒥᓂᔅᑕᐅᖃᑎᒥᓄᑦ ᐅᖃᖅᓯᒪᓪᓗᓂ ᐅᐱᕐᖔᖓᓂ 2006, 
ᖁᓪᓕᒃᑯᑦ ᑐᒃᓯᕋᓚᐅᕐᒪᑕ ᐅᖅᓱᐋᓗᓕᕆᔨᒃᑯᓐᓂ ᐋᖅᑭᓯᒌᖁᔨᓪᓗᑎᑦ ᐊᑭᒋᓂᐊᖅᑕᖏᓐᓂ ᖁᓪᓕᑯᓐᓄᑦ 
ᐊᑭᒋᓂᐊᖅᑕᖏᓪᓗ ᓇᓗᓇᐃᖅᓯᒋᓪᓗᑎᓪᓗ ᐅᖅᓱᐋᓗᓕᕆᔨᒃᑯᓐᓂ ᐱᓕᕆᔭᐅᓪᓗᑎᑦ.  
 
ᑕᐃᒪᓕ ᑐᓴᕈᒪᔪᖓ ᑕᖅᑲᒃᑯᓄᖓ ᑭᒡᒐᑐᖅᑕᓐᓄᑦ ᖃᓄᖅ ᐃᓱᒪᒻᒪᖔᑦ ᖃᓄᐃᒻᒪᑦ ᐊᐅᓚᑦᑎᐊᖅᑐᒋᓚᐅᓐᖏᓛ 
ᑕᒪᓐᓇ ᐋᖅᑭᓯᒪᓂᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔭᕆᐊᑐᔪᕈᓘᒻᒪᑦ ᑎᑎᖅᑲᑎᒍᑦ 
ᓇᓗᓇᐃᖅᓯᕕᒋᔪᓐᓇᖅᑕᕋ ᑭᒡᒐᑐᖅᑕᒥᓐᓂᓪᓗ ᑐᓴᖅᑎᑦᑎᔪᓐᓇᕋᔭᕐᖓᑦ. 
 
ᐅᖃᖃᑎᖃᖅᓯᒪᔪᑦ ᑕᕝᕙᓂ ᒐᕙᒪᒃᑯᓐᓄᑦ. ᐊᔾᔨᒌᓐᖏᑦᑐᒥᑦ ᑕᕝᕙᓂᓕ ᖁᓪᓕᒃᑯᑦ ᐅᖅᓱᐋᓘᑉ ᐊᑭᓪᓚᑦᑖᖓ ᑖᓐᓇ 
ᐊᑭᓕᐅᑕᐅᔪᖅ ᐊᑭᓕᐅᑕᐅᓚᐅᖅᑐᖅ ᐅᖅᓱᐋᓗᒻᒧᑦ ᐅᓯᔭᐅᔾᔪᑎᖓ ᓂᐅᕕᖅᑕᐅᔾᔪᑎᖓ ᑕᒪᒃᑯᐊᕈᔪᐃᑦ. ᑭᓯᐊᓂᓕ 
ᐱᖃᓯᐅᔾᔨᖏᑦᑐᖅ ᐊᑭᑐᔫᑎᓄᑦ ᐃᒫᒃ ᐅᖅᓱᐋᓗᖃᐅᑎᓃᑦᑐᑦ ᐅᖅᓱᐋᓗᓕᕆᔨᒃᑯᓪᓘᓐᓃᑦ ᐃᓚᓕᐅᔾᔨᖏᑦᑐᑦ 
ᐃᖅᑲᓇᐃᔭᖅᑎᓄᑦ. 
 
ᑖᒃᑯᐊᓕ ᐊᑭᖏᑦ ᐃᓚᓕᐅᑎᓯᒪᒐᔭᖅᑯᑦ ᐊᑭᒋᓕᖅᑕᖓᓄᑦ ᐆᒻᒪᖅᑯᑎᓕᕆᔨᒃᑯᓪᓕ ᓂᐅᕕᖃᑦᑕᕐᖓᑕ 
ᐅᖅᓱᐋᓗᓕᕆᔨᒃᑯᓐᓂ ᓂᐅᕕᖅᑎᖃᕐᑐᑕᓗ ᐊᒻᒪᓗ ᐅᒥᐊᕐᔪᐊᒥ ᐊᑐᖅᐸᑭᓪᓗᑕ. ᒫᓐᓇ ᑕᐃᒪᐃᓕᐅᖅᐸᓪᓕᐊᔪᒍᑦ 
ᑭᓯᐊᓂᓕ ᓴᖅᑭᔮᒃᑲᓐᓂᕈᒪᓪᓗᑕ ᒪᑐᐃᖓᑲᓐᓂᕐᓗᑕ ᖃᓄᓪᓚᕆᒃ ᐊᑭᖃᕐᒪᖔᑦ ᒪᐅᓐᖓᑎᑦᑎᓗᓂ 
ᓂᐅᕕᐊᒃᓴᖃᕐᓗᓂᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒪᐃᓕᒐᓱᒃᑐᖓᓕ ᓄᓇᕗᒻᒥᐅᒧᑦ ᑖᒃᑯᐊ ᒥᓂᔅᑕᐅᔪᖅ ᐅᖃᖅᐸᑦ 
ᒪᑐᐃᖓᑦᑎᐊᓂᕐᒧᑦ ᓴᖅᑭᔮᑦᑎᐊᓂᕐᒧᑦ ᑕᖅᑲᒃᑯᐊ ᑐᑭᓯᐅᒪᒋᐊᖃᕋᓗᐊᕐᖓᑕ ᖃᓄᖅ ᐊᓯᔾᔨᕋᔭᕐᒪᖔᖅ ᑕᐃᒃᑯᐊ 
ᐊᑭᓕᖅᓱᐃᖃᑦᑕᓂᐊᕐᒥᒻᒪᑕᓕ ᐊᑭᖏᓐᓂ. 
 
ᑐᑭᓯᒥᐅᒐᒃᑯ ᐊᑭᖏᑦ ᑕᕝᕗᖓ ᐅᐸᑦᑕᖓᓅᕐᓗᑎᑦ ᐱᖃᓯᐅᔾᔨᖏᑦᑐᖅ ᑖᒃᓰᔭᕐᓂᕐᒧᑦ ᑖᒃᑯᐊ ᐅᖃᐅᓯᕆᕋᑖᖅᑕᖏᑦ 
ᒥᓂᔅᑕᐅᑉ. ᑖᒃᑯᐊᓕ ᐱᓯᒪᔭᒃᑲ ᓄᓇᕗᒻᒥᐅᓪᓗ ᑖᓐᓇ ᐊᑭᖓ ᐊᑐᖅᑕᐅᑉᐸᑦ ᐊᓯᖏᓐᓄᑦᑕᐅᖅ 
ᐊᑭᓖᒃᑲᓐᓂᕆᐊᖃᕋᔭᕐᒥᒻᒪᑕ ᑐᖅᑯᖅᑕᐅᓯᒪᓂᖏᓪᓗ ᑕᒪᒃᑯᐊᖑᒐᔭᕆᓪᓗᑎᑦ. ᒥᓂᔅᑕᐅᔪᖅ ᐅᓂᒃᑳᓕᐅᕈᓐᓇᖅᐹ 
ᓄᑖᖑᔪᒥᑦ ᐅᖅᓱᐋᓗᒃ ᐊᑭᒋᓂᐊᖅᑕᖓᓂᑦ ᐋᖅᑭᓯᓚᐅᓐᖏᓐᓂᖓᓂ? ᖁᔭᓐᓇᒦ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᒃᑯᓐᓄᑦ ᑎᑎᕋᓚᐅᖅᓯᒪᔪᒍᑦ 
ᖃᓄᐃᓕᖓᓂᐊᕐᓂᖏᓐᓂ ᐅᖅᓱᐋᓗᓕᕆᔨᒃᑯᑦ. 
 
ᑕᕝᕙᓂᓘᓐᓃᑦ ᒪᓕᒐᓕᐅᕐᕕᒻᒥᑦ ᑖᒃᑯᐊ ᖁᓪᓕᒃᑯᑦ ᕿᒥᕐᕈᔪᓐᓇᖅᓯᑎᒍᒪᓚᐅᖅᑕᕋᓗᐊᕗᑦ ᑕᒪᒃᑯᓂᖓ 
ᑎᒥᖁᑎᒋᔭᐅᔪᓄᑦ ᑲᒪᒋᔭᐅᓗᓂ. ᐅᖃᐅᓯᕆᔭᖏᓪᓕ ᑲᑎᓐᖓᓕᕐᖓᑕ ᖃᐅᔨᒪᓚᐅᕋᔅᓯ ᖁᓪᓕᖅ  
ᐅᖅᓱᐊᓗᓕᕆᓂᕐᒨᖅᑐᖅ ᑲᔪᓯᓚᐅᓐᖏᒻᒪᑦ ᐊᖏᖅᑕᐅᔪᓐᖏᒻᒪᑦ.  

ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ ᑖᓐᓇ ᒥᓂᔅᑕᐅᓪᓗᖓ ᐊᑭᖏᓐᓂᑦ ᐋᖅᑮᕙᓐᖏᓐᓇᒪ, ᑭᓯᐊᓂᓕ 
ᐋᖅᑭᑦᑕᐅᕙᒻᒪᑕ ᒥᓂᔅᑕᐅᔪᓄᑦ ᐊᒻᒪᓗ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᖅᑎᓄᑦ, ᕿᒥᕐᕈᕙᑦᑐᒍᓪᓕ ᐃᒫᒃ 
ᐱᔪᓐᓇᕋᐃᒐᑦᑕ. ᐊᑭᑐᓗᐊᕐᔭᐃᖅᓯᒪᑎᑉᐸᑦᑕᕋᓗᐊᕗᑦ. 
 
ᓄᑖᖑᔪᒥᑦ ᐱᑕᖃᕐᓂᖅᐸᑦ ᐊᑭᒋᒐᔭᖅᑕᖓᓂᑦ ᐊᒻᒪᓗ ᖃᓄᓪᓚᑦᑖᖅ ᐊᑭᖃᕐᒪᖔᖅ ᖃᐅᔨᒪᑎᓛᖅᑲᕋ 
ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᑖᓐᓇ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᔅᓴᑎᓐᓄᑦ ᓅᒋᐊᕐᓗᑕ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᖅᑐᖓ ᐆᒻᒪᖅᑯᑎᓕᕆᔨᓕᒃᑯᓐᓄᑦ ᑖᒃᑯᐊ ᐅᖅᓱᐊᓗᐃᑦ 
ᐊᖑᒻᒪᔾᔪᑎᖏᓐᓄᑦ ᐊᓯᖏᓐᓄᓪᓗ ᑖᒃᑯᐊ ᐊᒻᒪᓗ ᒐᕙᒪᒃᑯᓐᓄᑦ ᓄᓇᓕᓐᓄᓪᓗ ᐊᕐᕌᒍᑕᒫᑦ 
ᓂᐅᕕᖅᑕᐅᖃᑦᑕᕐᓂᖏᓐᓂᑦ. 
 
ᐊᐱᖅᑯᑏᑦ ᓇᓗᓇᐃᖅᓯᒪᑦᑎᐊᕐᖓᑕ ᑎᑎᕋᖅᓯᒪᔪᑦ ᑕᕝᕗᖓ ᑎᑎᕋᖅᑕᐅᓯᒪᖁᓂᐊᕋᒃᑭᑦ ᐅᖃᓕᒫᕐᓗᒋᑦ ᑕᐃᒫᒃ 
ᑕᐃᒪᐃᓕᖓᒻᒪᑕ. ᖁᔭᓐᓇᒦᒃ. 
 
ᑎᑎᖅᑲᒃᑯᑦ ᐊᐱᖅᑯᑦ 011 - 2(4): ᐅᖅᓱᐊᓗᑉ ᐊᑭᖓᓄᑦ ᐊᖑᒻᒪᑎᔾᔪᑕᐅᑲᐃᓐᓇᖅᑐᑦ ᐊᒻᒪ ᐊᓯᖏᑦ 

(ᑰᓕ) 
1) ᐊᑐᓂᑦ ᐊᕐᕌᒍᖏᓐᓂᒃ ᐱᒋᐊᕐᓗᒍ 1999-2000-ᒥᑦ 2006-2007, ᐊᕕᒃᑐᖅᓯᒪᓗᒋᑦ 

ᓄᓇᓕᐅᔪᓂᒃ ᐊᒻᒪ ᖃᓄᐃᑦᑑᓂᖏᓐᓂᒃ ᐊᑭᓖᕙᒃᑦᑐᑦ, ᖃᑦᑎᓐᓂᒃ ᑮᓇᐅᔭᓕᐅᓚᐅᖅᐸᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᖏᑦ ᐊᒻᒪ ᓯᕗᓪᓕᐅᓚᐅᖅᑐᑦ ᑎᒥᐅᓚᐅᖅᑐᑦ 
ᑕᒪᒃᑯᓇᓐᖓᑦ ᐅᖅᓱᐊᓘᑉ ᐊᑭᐊᓄᑦ ᐊᖑᒻᒪᑎᔾᔪᑕᐅᑲᐃᓐᓇᓂᐊᖅᑐᓂᒃ.? 

 
2) ᖃᓄᐃᓕᐅᓪᓚᕆᒃᓯᒪᕙᑦ ᐊᑐᓕᖅᑎᑕᐅᓇᓱᐊᖅᑎᓪᓗᒋᑦ ᑐᑭᒧᐊᒍᑕᐅᔪᑦ 2006-2007 ᒥᓂᔅᑕᐅᑉ 

ᑎᑎᖅᑲᖏᓐᓂᒃ ᓂᕆᐅᒋᔭᖏᓐᓂᒃ ᐃᒃᓯᕙᐅᑕᖓᓐᓄᑦ ᑲᑎᒪᔨᖏᑕ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ “ᐱᕙᓪᓕᐊᓂᐊᖅᑎᓪᓗᒋᑦ ᐊᒻᒪ 
ᐱᐅᓯᒋᐊᖅᑎᑦᑎᓂᐊᖅᑎᓪᓗᒍ ᐱᓕᕆᕕᑦᑎᑐᑦ ᐱᓕᕆᖃᑎᖃᖅᑐᑦ ᑖᒃᑯᓂᖓ 
ᐅᖅᓱᐊᓗᓕᕆᔨᒃᑯᓐᓂᑦ ᑕᕝᕙᓂ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ 
ᐱᑎᑦᑎᔨᓪᓗᐊᑕᐅᑎᓪᓗᒋᑦ”? 

 
3) ᓇᓕᐊᓐᓂ ᓄᓇᓕᐅᔪᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑲᒪᖃᑦᑕᖅᐸᑦ 

ᐅᖅᓱᐊᓗᖃᐅᑎᒋᔭᒥᓐᓂᒃ ᐊᒻᒪ ᓇᓕᐊᓐᓂ ᓄᓇᓕᐅᔪᓂ ᐅᖅᓱᐊᓗᐃᑦ ᑐᖅᑯᖅᑕᐅᓯᒪᕙᑦ 
ᑯᐊᐳᕇᓴᒃᑯᑦ ᐱᖁᑎᒋᔭᖏᑦ ᑖᒃᑯᓇᓐᖓᑦ ᐅᖅᓱᐊᓗᓕᕆᔨᒃᑯᓐᓂᑦ ᑕᕝᕙᓂ ᓄᓇᓕᓐᓂ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᖅᑎᐅᔪᓂᒃ? 

 
4) ᐊᒡᒍᖅᑐᖅᓯᒪᓗᒋᑦ ᓄᓇᓕᐅᔪᓂᒃ ᐊᒻᒪ ᖃᓄᐃᑦᑑᓂᖏᓐᓂᒃ ᑕᒪᒃᑯᐊ ᓂᐅᕕᖅᐸᑦᑐᑦ, 

ᖃᓄᐃᑦᑐᓂ ᐊᑐᖅᐸᑉᐸᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᖃᓄᖅ 
ᐊᑦᑐᐊᓂᖏᓐᓂᒃ ᑕᒪᒃᑯᐊ ᐊᑭᖏᑦ ᓂᐅᕕᖅᑕᐅᔪᑦ ᐅᖅᓱᐊᓗᐃᑦ ᐊᒻᒪ ᖃᓄᖅ 
ᐊᑭᓖᑎᑦᑎᖃᑦᑕᕐᓂᐊᕐᒪᖔᑕ ᖃᐅᒻᒪᖅᑯᑎᖃᖅᑎᑦᑎᓂᕐᒧᑦ? 



ᕿᑎᖅᑰ, ᒫᑦᓯ 13, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3896 

 
ᑎᑎᖅᑲᒃᑯᑦ ᐊᐱᖅᑯᑦ 012 - 2(4): ᐊᕐᕌᒍᑕᒫᖅ ᐅᖅᓱᐊᓗᐃᑦ ᓂᐅᕕᖅᑕᐅᖃᑦᑕᕐᓂᖏᑦ (ᑰᓕ) 
 

1) ᑎᑎᕋᖅᑕᐅᓯᒪᓂᖏᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ ᑎᑎᖅᑲᑎᒍᑦ ᐊᐱᖅᑯᑎᒃᑯᑦ 24-2(2) 
ᐊᔾᔨᖏᑦᑎᑐᑦ ᐋᖅᑭᒃᓯᒪᑎᓪᓗᒋᑦ, ᖃᓄᖅ ᐊᖏᑎᒋᔪᓂᒃ ᐅᖅᓱᐊᓗᖕᓂᒃ ᓂᐅᕕᓚᐅᖅᐸᑦ ᓄᓇᕗᑦ 
ᒐᕙᒪᒃᑯᑦ 2004-ᒥ, 2005-ᒥ, 2006-ᒥ ᐊᒻᒪᓗ 2007-ᒥ? 

 
 
2) ᓄᓇᕗᑦ ᒐᕙᒪᒃᑯᑦ ᖃᓄᐃᑦᑐᓂᒃ ᓈᓴᐅᑎᓂᒃ ᐱᕙᓪᓕᐊᔾᔪᓯᕐᓂᒡᓗ ᐊᑐᓚᐅᖅᐸᑦ 

ᓇᓗᓇᐃᖅᓯᓇᓱᓕᕋᒥᒃ ᖃᔅᓯᓄᑦ ᓂᐅᕕᕐᓂᐊᕐᒪᖔᖏᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᑭᓂᖅᑐᓂᒃ 
ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ ᐅᖅᓱᐊᓗᓕᕆᔨᖏᓐᓂᑦ? 

 
 
3) ᐊᕐᕌᒍᓄᑦ 2004, 2005, 2006 ᐊᒻᒪᓗ 2007-ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᖃᔅᓯᓂᒃ 

ᐊᑭᓖᓚᐅᖅᐸᑦ ᐅᖅᓱᐊᓗᒃᑖᕈᑎᕕᓂᕐᓄᑦ, ᓄᓇᓕᒃᑎᒍᑦ ᐊᒡᒍᖅᑐᖅᑕᐅᓯᒪᓗᑎᒃ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑎᑎᖅᑲᒃᑯᑦ ᑎᑎᖅᑕᐅᓂᐊᖅᑯᑦ ᑎᑎᖅᑲᐅᓂᐊᖅᑯᑦ ᐅᖃᓕᒫᖅᓯᒪᔪᖅᑎᑐᑦ. 
ᖁᔭᓐᓇᒦᒃ, ᒥᔅᑕ ᑰᓕ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑎᔾᔪᑎᖏ ᑲᑎᒪᔨᓛᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 13. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 222 - 2(4): ᒪᓕᒐᓕᕆᓂᕐᒧᑦ ᑐᓐᖓᕕᒋᔭᖓ ᓄᓇᕗᒻᒥ ᐅᓂᒃᑳᖑᔪᖅ 2006-

07 (ᐅᑲᓕᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 223 - 2(4): 2006-2007 ᐃᑲᔫᓯᐊᖑᕙᑦᑐᓄᑦ ᖁᔭᓕᔾᔪᓯᐊᓄᑦ 

ᓇᐃᓪᓕᒋᐊᖅᓯᒪᔪᖅ - ᑕᒪᕐᒥᑦᓯᐊᖅ ᑲᒪᔨᒻᒪᕇᑦ, ᒥᓂᔅᑕᐃᑦ ᑐᖏᓕᖏᑦᑕ ᐃᑲᔪᖅᑎᖏᑦ ᐊᒻᒪ ᒥᓂᔅᑕᐃᑦ 
ᑐᖏᓕᖏᑦ (ᐅᑲᓕᖅ) 

 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᖁᕕᐊᓱᑉᐳᖓ ᓴᖅᑮᒋᐊᔅᓴᖅ: 
ᒪᓕᒐᓕᕆᓂᕐᒧᑦ ᑐᓐᖓᕕᒋᔭᖓ ᓄᓇᕗᒻᒥ ᐅᓂᒃᑳᖑᔪᖅ 2006-07 ᐊᒻᒪᓗ 2006-07 ᑖᒃᑯᐊ ᐃᑲᔫᓯᐊᖑᕙᑦᑐᓄᑦ 
ᖁᔭᓕᔾᔪᓯᐊᓄᑦ ᓇᐃᓪᓕᒋᐊᖅᓯᒪᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᕐᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕈᑎᓂᒃ. ᑭᒡᒐᑐᖅᑐᖅ ᑕᓯᐅᔭᕐᔪᐊᕐᒥᑦ, ᒪᓕᒐᓕᐅᖅᑎ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 031 - 2(4): ᑎᒃᑯᐊᕐᓯᓂᖅ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᓄᓇᕗᒥ - ᖃᐅᔨᒃᑲᐃᒍᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᕗᖓ ᓇᒡᒐᔾᔭᐅᒥ, ᒫᑦᓯ 17, 2008, ᐆᒥᖓ 
ᐱᖁᔨᕗᖔᓛᕋᒪ: 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓗᖓ ᒪᓕᒐᓕᐅᖅᑎᒧᑦ ᑐᓄᓂᕐᒧᑦ, ᒪᓕᒐᓕᐅᕐᕕᒃᑯᑦ ᑲᒥᓴᓇᖓ ᓄᓇᕗᒻᒧ 
ᓖᕙᐃ ᐹᓇᐸᔅ, ᖁᑦᑎᑦᑐᒧᑦ ᒪᓕᒐᓕᐅᖅᑎ, ᑎᒃᑯᐊᖅᑕᐅᖁᓪᓗᒍ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᓄᓇᕗᒻᒥ. 
 
ᓈᒻᒪᓕᖅᑲᓪᓗ ᐊᖏᖅᑕᐅᔪᒪᓂᐊᕐᒥᔪᖓ ᒪᓕᒐᓕᐅᖅᑎᓕᒫᓄᑦ ᐅᓪᓗᒥ ᑲᒪᒋᒍᒪᓪᓗᒍ ᐱᖁᔨᕗᖔᕈᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. ᒪᓕᒐᓕᐅᖅᑎ 
ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐱᒋᐊᖅᑎᑕᖅ 032 - 2(4): ᓯᕗᓕᐅᖅᑎᓄᑦ ᑎᓕᓯᓂᖅ - ᖃᐅᔨᒃᑲᐃᒍᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᒫᑦᓯ 17, 2008, ᐆᒥᖓ ᐱᖁᔨᕗᖔᓛᕋᒪ: 
 
ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᑦᑑᑦᑎᐊᕐᒧᑦ, ᑕᐃᕕᑎ ᓯᒪᐃᓚᒃ, ᖃᒪᓂᑦᑐᐊᒧᑦ 
ᒪᓕᒐᓕᐅᖅᑎ, ᑎᒃᑯᐊᖅᑕᐅᖁᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ 
ᐊᒻᒪᓗ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᑕᐅᓂᖏᓐᓄᑦ ᐊᒻᒪᓗ ᑭᖑᕝᕕᑎᔅᓴᐅᓗᓂ ᐊᔭᐅᖅᑎᓄᑦ ᑲᑎᒪᔨᕋᓛᓄᑦ; 
 
ᐊᒻᒪᓗ ᓱᓕ ᑖᓐᓇ ᑎᒃᑯᐊᖅᑕᐅᓯᒪᓂᖓ ᓖᕙᐃ ᐹᓇᐸᔅ, ᖁᑦᑎᑦᑐᒧᑦ ᒪᓕᒐᓕᐅᖅᑎ, ᑲᑎᒪᔨᕋᓛᖑᔪᓄᑦ 
ᐊᔾᔨᒌᙱᑦᑐᓐᓄᑦ ᑐᖏᓕᕆᔭᐅᓪᓗᓂ ᐃᒃᓯᕙᐅᑕᖓᓄᑦ ᑲᑎᒪᑐᐃᓐᓇᖅᑎᓪᓗᒍ ᐲᖅᑕᐅᖁᓪᓗᒍ. 
 
ᓈᒻᒪᓕᖅᑲᓪᓗ ᐊᖏᖅᑕᐅᔪᒪᓂᐊᕐᒥᔪᖓ ᑖᓐᓇ ᑲᒪᒋᔪᒪᓪᓗᒍ ᐱᖁᔨᕗᖔᕈᑦ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᔾᔨᒍᑏ ᐱᖁᔨᕗᖔᕈᑎᒥᒃ. 
ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᕗᑦ 15. ᑐᓴᖅᑎᔾᔨᑏᑦ ᐱᖁᔨᕗᖔᕈᑎᒧᑦ ᐅᖃᐅᓕᒫᖅᑕᐅᕕᔅᓴᖏᓐᓂᑦ 
ᓯᕗᓪᓕᖅᐹᒥᒃ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑭᒡᒐᑐᖅᑐ ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᑐᖓ ᑕᐃᓐᓇ ᐱᖁᔨᕗᖔᕈᑎᕕᓂᒐ ᑲᒪᒋᓂᐊᕐᓗᒍ ᒫᓐᓇ. 
ᖁᔭᓐᓇᒦᒃ.  
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᓪᓗᓂ ᐱᓕᕆᐊᕆᔪᒪᓪᓗᓐᓂᐅᒃ ᐱᖁᔨᕗᖔᕈᑎᖓ ᐅᓪᓗᒥ. 
ᐊᒡᒑᖅᑐᖃᕐᒪᖔ? ᐋᒡᒑᖅᑐᖃᙱᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑲᑦᑐᒃ. 
 
ᐱᒋᐊᖅᑎᑕᖅ 031 - 2(4): ᑎᒃᑯᐊᕐᓯᓂᖅ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᓄᓇᕗᒥ (ᑲᑦᑐᒃ) 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑏ.  
 
ᐃᒪᐃᒻᒪᑦ ᒪᓕᓪᓗᒍ 60(1)(b) ᒪᓕᒐᓕᐅᖅᑎᒃᑯᑦ ᐱᖁᔭᖓᓐᓂᒃ ᐱᕕᖃᑦᑎᑎᒻᒪᑦ ᐊᐅᓚᑦᑎᔨᒃᑯᑦ 
ᑲᑎᒪᔨᖃᕐᓂᐊᕐᖓᑕ ᓄᓇᕗᒻᒥ ᐅᑯᐊᖑᓗᑎᑦ ᐃᓄᓐᓂ  

ᑎᒃᑯᐊᖅᑕᐅᓯᒪᔪᓂ ᑲᒥᓯᓇᒧᑦ ᓄᓇᕗᒻᒥ ᑕᐃᒪᐃᖁᔨᓐᓂᖏᑦ ᒪᓕᓪᓗᒋᑦ ᒪᓕᒐᓕᐅᖅᑏᑦ;  
 
ᑕᐃᒪᓕ ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᑐᓄᓂᕐᒧᑦ, ᒪᓕᒐᓕᐅᖅᑎᒃᑯᑦ 
ᐊᑐᓕᖁᔨᖁᓪᓗᒋᑦ ᓄᓇᕗᑦ ᑲᒥᓯᓇᖓᓄᑦ ᓖᕙᐃ ᐹᓇᐸᔅ, ᒪᓕᒐᓕᐅᖅᑎ ᖁᑦᑎᑦᑐᒧᑦ, ᑎᒃᑯᐊᖅᑕᐅᖁᓪᓗᒍ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᓄᓇᕗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᖅᑐᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑦ ᑲᒪᒋᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄ ᐊᖏᖅᑕᐅᔪᒪᓪᓗᓂ ᐱᓕᕆᐊᕆᔪᒪᓪᓗᓂᐅ ᐱᖁᔨᕗᖔᕈᑎᖓ 
ᐅᓪᓗᒥ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᙱᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒪᓕᒐᓕᐅᖅᑎ ᑐᑐ. 
 
ᐱᒋᐊᖅᑎᑕᖅ 032 - 2(4): ᓯᕗᓕᐅᖅᑎᓄᑦ ᑎᓕᓯᓂᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐃᒪᐃᒻᒪᑦ ᐃᓚᖏᑦ 17 ᐊᐅᓚᑦᑎᔨᒃᑯᑦ ᒪᓕᒐᓕᐅᖅᑏᓪᓗ ᐱᖁᔭᖓᑦ ᑎᒃᑯᐊᕐᓯᒋᐊᖃᕐᖓᑕ ᑲᑎᒪᔨᕋᓛᖑᔪᓂᒃ 
ᑕᐃᒪᐃᑦᑕᕆᐊᖃᖅᑐᑎᖃᕈᑎ; 
 
ᐊᒻᒪᓗ ᐃᒪᐃᒻᒪᑦ ᐃᓚᖏᑦ 42 ᐊᒻᒪ 43 ᒪᓕᒐᓕᖅᑎ ᐊᐅᓚᑦᑎᔩᓪᓗ ᐱᖁᔭᕐᔪᐊᖓᑦ ᑎᒃᑯᐊᖅᑎᑦᑎᔪᓐᓇᕐᖓᑕ 
ᑐᖏᓕᖓᓂ ᐅᖃᖅᑎᐅᑉ ᐃᒃᓯᕙᐅᑕᐃᓪᓗ ᑐᖏᓕᖏᓐᓂᒃ ᑲᑎᒪᑐᐃᓐᓇᑎᓪᓗᒋᑦ; 
 
ᐊᒻᒪᓗ ᒪᓕᒐᑦ 89(2) ᒪᓕᒐᖏᓐᓂ ᒪᓕᒐᓕᐅᖅᑎᒃᑯᑦ ᑲᑎᒪᔨᐅᓂᐊᖅᑐᓂ ᑲᑎᒪᔨᖑᓂᐊᖅᑐᓂᒃ 
ᑎᒃᑯᐊᕐᓯᒍᓐᓇᕐᓗᑎ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎ ᑎᒃᑯᐊᖅᓯᒍᒪᒻᒪᑕ; 
 
ᐱᖁᔨᕗᖓ, ᐊᐃᑉᐱᑕᐅᓪᓗᖓ ᐃᖃᓗᑦᑑᑦᑎᐊᒧᑦ, ᑕᐃᕕᑦ ᓯᒪᐃᓚᒃ, ᖃᒪᓂᑦᑐᐊᕐᒥ ᒪᓕᒐᓕᐅᖅᑎ, 
ᑎᒃᑯᐊᖅᑕᐅᖁᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ 
ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᑦ ᐊᒻᒪᓗ ᑭᖑᕕᖅᑎᐅᓗᓂ ᐊᔭᐅᖅᑎᑯᓐᓄᑦ; 
 
ᐊᒻᒪᓗᑦᑕᐅᖅ, ᐱᖁᔨᕗᖓ ᑖᓐᓇ ᓖᕙᐃ ᐹᓇᐸᔅ ᑎᒃᑯᐊᖅᑕᐅᕕᒋᓯᒪᔭᕋᓗᐊᖏᑦ ᑲᑎᒪᔨᕋᓛᓄᑦ ᐊᒻᒪᓗ 
ᑐᖏᓕᕆᔭᐅᓂᖓᓄ ᐃᔅᓯᕙᐅᑕᐅᓂᖓᓄᑦ ᑲᑎᒪᑐᐃᓐᓇᖅᑎᓪᓗᒋᑦ ᐲᖅᑕᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑎ: ᐱᖁᔨᕗᖔᕈᑦ ᓇᒻᒪᒻᒪᑦ. ᓂᕈᐊᕈᒪᓕᖅᑐᑦ. ᓈᒻᒪᓴᖅᑐᒃ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪᓗ ᐊᓯᖏᑦ. ᐱᖁᔭᔅᓴᖅ 22, 23, 24 ᐊᒻᒪᓗ 25. 
 
ᐊᒻᒪ ᐊᑐᕐᓗᒍ ᑭᖑᓪᓕᕐᒥ ᖃᐃᑕᐅᓯᒪᔪᖅ ᐱᖁᔨᕗᖔᕈᑎᒃᑯ 4 - 2(4), ᑖᒃᑯᐊ ᑲᑎᒪᑐᐃᓐᓇᖅᑐᑦ 
ᑲᑎᒪᐃᓐᓇᕐᓂᐊᖅᑐᑦ ᑭᓯᐊᓂ ᐃᒻᒥᓂᑦ ᓄᖅᑲᖅᑎᒃᑯᑎᒃ. ᒫᓐᓇ ᑲᔪᓯᓚᐅᙱᓂᑦᑎᓐᓂ ᑲᑎᒪᑐᐃᓐᓇᕐᓂᐊᖅᑐᓄᑦ 
ᒥᔅᑕ ᐋᕆᐊᒃ ᐃᔅᓯᕙᐅᑕᐅᓂᐊᕐᓗᓂ, ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᑦᔅ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:09ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:39ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕆᐊᓚᐅᕐᒥᑕ. ᐱᒋᐊᓚᐅᖏᓐᓂᑦᑎᓐᓂ 
ᐃᓱᒪᓕᐅᕈᑎᓐᓂᒃ ᐅᖃᐅᓯᖃᕐᓂᐊᕋᒪ.  
 

ᐃᒃᓯᕙᐅᑕᐅᑉ ᐃᓱᒪᓕᐅᕈᑎᖓ 
 
ᑲᑎᒪᑐᐃᓐᓇᖅᑎᓪᓗᑕ ᐃᑉᐸᒃᓴᖅ ᒪᓕᒐᓕᐅᖅᑎ ᐃᖃᓗᐃᑦ ᑲᓇᖕᓇᖓᓄᑦ ᐃᓂᖅᑎᕈᒻᒥᒃ ᓴᖅᑭᑦᑎᓚᐅᕐᒪᑦ. ᑖᓐᓇ 
ᐃᓂᖅᑎᕈᑎᐅᔪᖅ ᑲᑎᒪᔨ ᑲᖏᖅᖠᓂᖅ ᐅᐊᖕᓇᖓᓄᒡᒎᖅ ᑖᓐᓇ ᒥᓯᐊᖅᓯᖕᒪᑦ ᒪᓕᒐᓕᐅᕐᕕᖕᒥ 
ᐋᖅᑭᒃᓱᖅᓯᒪᓂᖏᑦ ᐆᒻᒪᖁᑎᑦ ᐊᑭᖏᑕ ᐱᓪᓗᒋᑦ ᓄᓇᕗᒥ.  
 
ᕿᒥᕐᕈᓇᓚᐅᕋᒃᑭᑦ ᑕᐃᒃᑯᐊ ᑲᑎᒪᔾᔪᑎᕕᓃᑦ ᑐᖑᔪᖅᑕᓃᑦᑐᑦ ᑕᒪᑐᒧᖓᓕᕆᔪᑦ ᐊᒻᒪ ᓇᓂᓯᔪᓐᓇᕐᓇᖓ 
ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐅᐊᖕᓇᕐᒥ ᓴᒡᓗᖕᓂᕐᒪᖔᑦ ᐃᔨᖅᓯᒪᔪᒃᑯᓪᓘᓐᓃᑦ ᐱᓂᐊᕐᓂᖃᕐᓂᕐᒪᖔᑦ 
ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒥ ᐅᐃᕝᕕᕆᓐᓂᕐᒪᖔᑦ ᐱᔮᕆᓪᓗᓂ. 
 
ᒫᓐᓇ ᓇᓂᓯᕗᖓ, ᖃᐅᔨᒪᔪᖓ ᐊᖏᖃᑎᒌᖏᓪᓚᑦᑖᖅᑑᒐᓗᐊᑦ ᑖᒃᑯᐊ ᑲᑎᒪᔨᐅᖃᑎᒌᑦ ᑕᒪᓐᓇ 
ᑲᑎᒪᔾᔪᐅᑕᔪᓐᓇᑦᑎᐊᖅᖢᓂ.  
 
ᑕᐃᒫᒃ ᐱᔾᔪᑎᒋᓪᓗᒍ ᓇᓂᓯᓚᐅᖅᑐᖓ ᐃᓂᖅᑎᕈᑎᑕᖃᖏᒻᒪᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᕐᓂᐊᖅᑐᒍᑦ: ᐱᖁᔭᖅᓴᖅ 22, 23, 24, 25. 
ᖃᓄᐃᓕᐅᕈᒪᓕᖅᐱᓯ? ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᓯᕗᓪᓕᖅᐹᑦᑎᐊᖑᖃᑦᑕᕐᒪᑕ ᑭᓱᑐᐃᓐᓇᖅ ᐱᖁᔭᒃᓴᖅ 23 ᐱᓕᕆᔪᒪᔭᕗᑦ ᐊᒻᒪᓗ 
ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᐊᒻᒪᓗᑦᑕᐅᖅ ᑭᖑᕐᖓᒍᑦ ᐃᖏᕐᕋᔾᔪᑎᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᒪᓕᒐᓕᐅᖅᑎᒃᑯᑦ ᐱᓕᕆᕕᖓᑦ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐅᑎᕐᓂᐊᕐᓗᑕ, ᐱᔭᕇᖅᐹᑦ 23, ᐱᖁᔭᒃᓴᖅ 24, 25, 22-ᓗ ᐱᓕᕆᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐊᖏᖅᑐᐃᓐᓇᐅᕕᓰ ᑖᓐᓇ ᑲᔪᓯᓂᐊᕋᑦᑎᒍᑦ 
ᐱᓕᕆᐊᕆᓗᑎᒍᑦ ᐊᐅᓚᔾᔪᑎᓄᑦ ᐊᑐᕈᒫᖅᑐᑦ ᐱᓕᕆᕕᖓᓐᓂ ᒪᓕᒐᓕᕆᔨᒃᑯᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᒪᓕᒐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᖅᓯᒋᐊᕈᑏᑦ ᐅᖃᐅᓰᑦ ᐱᔭᕇᖅᑕᐅᓚᐅᕐᒪᑕ ᐅᓐᓄᒃ ᑲᑎᒪᑎᓪᓗᑕ 
ᓱᓕ. ᒥᓂᔅᑕ ᐅᑲᓕᖅ, ᑕᐃᒃᑯᐊ ᐱᖃᑎᒋᓂᐊᖅᑕᑎᑦ ᐊᐱᖅᓱᖅᑕᐅᕕᖕᒧᐊᖃᑎᒋᓂᐊᖅᐱᒌᑦ? 
 
ᓯᕗᓕᖅᑎ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ ᑖᓐᓇ ᑕᐃᑯᖓ 
ᐊᐱᖅᓱᖅᑕᐅᕕᖕᒨᖃᑎᖃᕈᓐᓇᖁᓪᓗᒍ ᐃᖅᑲᓇᐃᔭᖅᑎᒥᓂᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ ᐃᑲᔪᑲᐃᓐᓇᒃᑭᑦ ᐃᓯᕋᓱᒃᑎᓪᓗᒋᑦ. 
 
ᖁᔭᓐᓇᒦᒃ. ᒥᓂᔅᑕ, ᑖᒃᑯᐊ ᑎᑎᕋᖅᓯᒪᓂᐊᕐᒪᑕ, ᑭᒃᑰᖕᒪᖔᑕ ᐃᖅᑲᓇᐃᔭᖅᑎᖁᑎᑎᑦ ᐅᖃᐅᓯᕆᑲᐃᓐᓇᒃᑭᑦ. 
ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒫᓂᖃᑎᒋᓂᐊᖅᑖᒃᑲᒃ, ᑖᓐᓇ ᑕᓕᖅᐱᓐᓃᑦᑐᖅ 
ᖃᐅᔨᒪᓕᖅᑕᓯ ᒫᑯᓯ ᐅᐃᐳ ᑐᖏᓕᕆᔭᕋ ᑕᕝᕙᓂ ᒪᓕᒐᓕᕆᔨᒃᑯᑦ ᐊᓪᓚᕝᕕᖓᓐᓂ, ᐊᒻᒪᓗ ᑖᓐᓇ ᓴᐅᒻᒥᓐᓃᑦᑐᖅ  
ᑕᒫᓂᖃᑎᒋᖃᑦᑕᖅᓯᒪᖕᒥᔭᕋ ᑎᐊᑦ ᑎᓐᖑᓪ ᑖᓐᓇ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᒋᐊᓚᐅᖏᓐᓂᑎᓐᓂ ᐃᖅᑲᐃᑎᑦᑎᔪᒪᔪᖓ ᐅᑯᓂᖓ: ᒪᓕᒐᖅ 
77(1), 10 ᒥᓂᑦᔅ ᐅᖃᓪᓚᒍᓐᓇᕐᓂᐊᖅᑐᓯ, ᐊᒻᒪᓗᑦᑕᐅᖅ ᒪᓕᒡᓗᒍ ᒪᓕᒐᖅ 77(2), ᒪᓕᒡᓗᒋᑦ ᐃᓱᒪᖅᓲᑎᒋᔭᖏᑦ 
ᐃᒃᓯᕙᐅᑕᐅᑉ, ᑲᑎᒪᔨᐅᖃᑕᐅᔪᖅ ᐅᖃᓪᓚᒍᓐᓇᕐᓂᐊᖅᑐᑦ ᐊᑕᐅᓯᐊᖏᓪᓗᓂ ᐅᖃᐅᓯᐅᔪᒧᑦ ᑲᑎᒪᔾᔪᑕᐅᔪᒧᑦ 
ᑭᓯᐊᓂ ᐃᓘᓐᓇᑦᑎᐊᖏᑦ ᑲᑎᒪᔨᐅᖃᑕᐅᔪᑦ ᐅᖃᓪᓚᒍᒪᔪᑦ ᐅᖃᓪᓚᒌᖅᐸᑕ. 
 
ᑕᐃᒪᐃᓕ ᑲᑎᒪᔨᓄᑦ ᐅᖃᕈᒪᕗᖓ ᖃᖓᒃᑯᑐᐃᓐᓇᒃᑯᑦ ᐊᐱᖅᓱᕐᓂᐊᕌᖓᔅᓯ ᐃᓗᓕᑯᓘᔭᖃᖅᑐᓂᒃ 
ᓇᐃᓴᐅᑎᖏᑎᒍᑦ ᒪᒃᐱᒐᖏᑎᒍᑦ ᕿᒥᕐᕈᓇᒃᑎᓪᓗᑕ ᐊᐱᖅᓱᖅᑲᑦᑕᕐᓂᐊᕐᓗᓯ. ᑭᓱᑐᐃᓐᓇᕐᓄᑦ ᑐᕌᖓᔪᓄᑦ 
ᐅᖃᐅᓯᒃᓴᖅᑕᖃᖅᐸ? ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᑐᙵᓱᒋᔅᓯ ᑕᑲᓇᓃᒃᑲᔅᓯ ᐊᐱᖅᑯᑎᒃᓴᐅᖏᑦᑐᒥᒃ 
ᐅᖃᓚᒐᓛᓚᖓᔪᖓ. ᑐᙵᓱᖁᑐᐃᓐᓇᖅᖢᓯ ᑕᒡᕙᓂ ᑖᒃᑯᐊ ᑖᓐᓇ ᐃᖅᑲᓇᐃᔭᕐᕕᒋᔭᐃᑦ ᐃᖅᑲᖅᑐᐃᕝᕕᓕᕆᓂᖅ 
ᒪᓕᒐᓕᕆᕝᕕᒃ ᑕᒪᓐᓇ ᓲᕐᓗ ᐱᓪᓚᕆᐊᓘᓕᕐᒪᑦ ᓄᓇᑦᑎᓐᓂ ᓱᓇᓗᒃᑖᑦ ᒪᓕᒐᖅᑎᒎᔭᖅᐸᓪᓕᐊᑐᐃᓐᓇᕐᒪᑕ.  
 
ᑭᓯᐊᓂ ᑕᒪᒃᑯᐊ ᐃᓄᐃᑦ ᒪᓕᒑᓗᖕᓂᑦ ᐃᒫᒃ ᑎᑎᕋᖅᓯᒪᓪᓚᕆᒃᑐᓂᒃ ᐃᖅᑲᖅᑐᐃᕝᕕᖕᒧᑦ ᓲᕐᓗ 
ᑐᕌᖓᔾᔪᑕᐅᓗᒃᑖᓚᖓᓪᓗᑎᒃ ᓈᓚᒃᑕᐅᓐᓂᖏᒃᑯᑎᒃ ᑕᐃᒪᐃᓐᓇᐃᑦᑑᖕᒪᑕ. ᐃᓄᐃᑦ ᑕᒪᑐᒧᖓ 
ᐱᕙᓪᓕᐊᑐᐃᓐᓇᖅᑎᓪᓗᒋᑦ ᐃᓯᖅᐸᓪᓕᐊᑐᐃᓐᓇᖅᑎᓪᓗᒋᑦ ᐃᓚᖓᒍ ᐊᑲᐅᓐᖏᓕᐅᕈᑎᖃᓪᓚᕆᖃᑦᑕᕐᒪᑦ ᐃᓚᖏᑦ 
ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐅᕝᕙᓘᓐᓃᑦ ᐃᓅᓯᕕᓂᖅᑎᒍᑦ ᐃᓅᒋᐊᕆᐊᒃᓴᖅ  

ᑲᑉᐱᐊᓱᓪᓚᕆᖃᑦᑕᖅᑑᔭᓕᕐᒪᑕᑑᔭᓕᕋᓗᐊᖅᑎᓪᓗᒋᑦ ᑕᒪᒃᑯᐊ ᒪᓕᒐᐃᓪᓗ ᐱᓪᓚᕇᑦ, ᑕᒪᒃᑯᐊ 
ᐃᖅᑲᖅᑐᐃᕝᕖᖕᒧᐊᕈᑎᒃᓴᒥᒃ ᐱᔫᔮᑐᐃᓐᓇᖃᑦᑕᓕᖅᑐᑦ ᐱᒐᓗᐊᖅᑎᓪᓗᒋᑦ. 
 
ᐃᓚᖏᑦ ᓱᓕ ᐃᓐᓇᐃᑦ ᐃᓐᓇᐅᓃᑦ ᐃᓅᓯᑐᖃᕐᒥᓐᓄᑎᑐᑦ ᑕᐃᒫᒃ ᐃᖅᑲᑐᖅᑕᐅᔪᒫᕐᓂᐊᕆᐊᒃᓴᖅ ᐃᓱᒪᒐᑎᑦ ᓲᕐᓗ 
ᐃᓅᓯᖃᕐᒪᑕ. ᑕᒪᒃᑯᐊ ᐅᐱᒋᒃᑲᓐᓂᕆᐊᓕᐊᓗᒋᒐᑦᑎᒍ ᓲᖃᐃᒻᒪ ᑖᓐᓇ ᒐᕙᒪ ᓄᓇᕗᑦ ᒐᕙᒪᑦ ᐅᖃᖅᓯᒪᒻᒪᑦ 
ᑕᒪᒃᑯᓇᓐᖓᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗ ᐃᓕᖅᑯᓯᖏᓂᓪᓗ ᐅᐱᒍᓱᑦᑐᐋᓘᓂᕋᖅᑐᓂᑦ ᐅᖃᖅᓯᒪᒻᒪᑦ.  
 
ᑖᓐᓇ ᑭᓯᐊᓂ ᐅᕙᖓᓕ ᑕᐅᑐᑦᑕᒃᑯᑦ ᐃᒫᒃ ᑐᑭᓯᐅᒪᑎᑦᑎᓐᖏᓗᐊᒐᓚᒃᑑᔭᒐᒪ ᐃᓄᓪᓚᕆᐅᓂᕐᓂᑦ ᑕᒫᓂ 
ᐃᓐᓇᐅᓂᕐᓂᑦ ᓄᓇᕗᒻᒥ. ᓱᓇ ᒪᓕᒐᓐᖑᖅᐸᓪᓕᐊᕐᒪᖔᑦ ᓱᓇᓗ ᖃᓄᐃᓕᔾᔪᑕᐅᔪᓐᓇᕐᒪᖔᑦ ᓈᓚᑦᑕᐅᖏᒃᑯᖏᑦ 
ᐅᕝᕙᓘᓐᓃᑦ ᓯᖁᒥᑕᐅᔪᓂᑦ. ᑐᓴᐅᒪᔾᔪᑎᓪᓚᑦᑖᑦᑎᐊᓂᑦ ᖃᓂᒃᑰᖅᑐᓂᑦ ᑐᓴᖅᓴᐅᔪᓂᑦ ᓯᐅᑎᒃᑯᑦ 
ᐱᑕᖃᓐᖏᓗᐊᕆᒐᒃᑯ.  
 
ᐱᑕᖃᓐᖏᓗᐊᕐᓂᕋᖅᑕᐅᖃᑦᑕᕐᒪᑦ ᐅᖃᓕᒫᖏᓐᓈᓗᒐᑎᓪᓗ ᑕᒪᒃᑯᐊ ᐃᓐᓇᐅᓂᕆᔭᕗᑦ, ᓄᓇᕗᑦ ᐃᓗᐊᓂ, 
ᐅᖃᓕᒫᒐᒃᓴᖅᑕᖃᕋᓗᐊᕐᒪᑦ ᐊᔾᔨᓐᖑᐊᖅᑕᖃᓐᖏᑐᐊᕐᒪᑦ ᓲᕐᓗ ᑖᓐᓇ ᐸᐃᐹᖑᒐᓗᐊᖅ ᑎᑎᕋᕐᕕᔅᓴᐅᒐᓗᐊᖅ 
ᑎᑎᕋᖅᓯᒪᔪᖃᖅᓱᓂ ᐅᔾᔨᕆᔭᐅᓗᐊᖏᒻᒪᑦ. ᑕᒪᓐᓇ ᐱᔾᔪᑎᒋᓪᓗᒍ ᓈᓚᐅᑎᒃᑯᓪᓘᓐᓃᑦ 
ᐱᓂᖅᓴᐅᖁᔨᓪᓚᕆᒃᑲᓗᐊᕋᒪᓕ ᑐᓵᓇᑦᑐᓂᑦ ᓈᓚᑦᑐᒻᒪᕆᐋᓘᖃᑦᑕᕐᒪᑕ ᐃᓐᓇᐅᓃᑦ ᐊᖏᕐᕋᖅᓯᒪᐅᔭᖅᑐᑦ ᓱᓇ 
ᐱᖁᔭᓐᖑᐸᓪᓕᐊᒻᒪᖔᑦ ᐊᒻᒪᓗ ᓈᓚᑦᑕᐅᖏᒃᑯᓂ ᖃᓄᐃᓕᔭᐅᔪᖃᑕᐅᔪᓐᓇᕐᒪᖔᑦ ᑕᒪᒃᑯᓄᖓ ᐃᓄᓐᓄᑦ.  
 
ᑕᒪᓐᓇ ᑕᒪᒃᑯᓂᖓ ᐱᖁᔮᓗᓐᓂᑦ ᐃᓯᖅᐸᓪᓕᐊᓕᖅᑎᓪᓗᒋᑦ ᑕᒫᓂ ᐃᓄᐃᑦ ᐃᓛᒃ ᐅᑭᐅᖅᑕᖅᑐᒥ ᐃᓄᐃᑦ 
ᐃᓄᖏᑦ ᑖᔅᓱᒪ ᐅᑭᐅᖅᑕᖅᑑᑉ ᑕᒪᓐᓇ ᐱᑕᖃᓐᖏᓗᐊᕐᓂᖓᓄᑦ ᓲᕐᓗ ᐅᐃᒻᒪᐅᖃᑎᑦᑎᔫᔭᓕᕋᑦᑕ ᐊᒻᒪᓗ ᓲᕐᓗ 
ᐅᐸᓗᖓᑎᑦᑎᓗᐊᖅᑑᔭᓕᕋᑦᑕ ᐃᓄᓐᓂᑦ ᐊᒻᒪᓗ ᐃᓄᐃᑦ ᐱᖅᑯᓯᑐᖃᖓᓂᑦ. 
 
ᓲᕐᓗ ᓴᓂᕝᕙᖅᑎᕆᕙᓪᓕᐊᖔᖅᑑᔭᓕᖅᓱᑕ ᑕᒪᒃᑯᓂᖓ ᐊᑐᖅᑐᑕ ᐅᓇᑕᐅᑎᖃᖅᑐᑕ ᐱᖁᔮᓗᓐᓂ 
ᐅᔭᖏᑉᐸᓪᓕᐊᔪᓂᑦ. ᑕᐃᒪᐃᓕᐅᕋᓱᓐᖏᒃᑲᓗᐊᖅᑐᑕ ᐱᔮᕆᓇᑕᓗ ᑭᓯᐊᓂ ᑐᑭᓯᐅᒪᖃᑎᒌᑦᑎᐊᖏᓐᓂᕐᒧᑦ ᓲᕐᓗ 
ᑕᐃᒪᐃᒐᓱᒋᔭᐅᒐᑦᑕ. ᑖᓐᓇ ᐅᓂᒃᑳᕆᒐᓛᒍᒪᖅᑲᐅᓪᓗᒍ.  
 
ᐱᔮᕆᓂᐅᓐᖏᑦᑐᖅ ᑭᓯᐊᓂ ᐊᓪᓗᑲᓐᓂᕆᐊᕆᖃᕐᓂᐅᔮᕐᒪᑦ ᑖᔅᓱᒧᖓ ᐃᖅᑲᓇᐃᔭᕐᕕᒋᔭᕐᓄᑦ ᑲᒪᒋᔭᕐᓄᑦ ᑖᔅᓱᒧᖓ 
ᐱᓕᕆᕕᐅᔪᒧᑦ ᑐᑭᓯᐅᒪᑎᑦᑎᑲᓐᓂᕐᓂᖅ ᓈᓚᐅᑎᒃᑯᑦ ᑐᓴᖅᓴᐅᔪᓂᑦ ᑕᐃᒫᒃ ᐱᒃᑲᓐᓂᕆᐊᖃᕐᓂᕐᒥᑦ 
ᐃᑉᐱᒋᔭᐅᓯᒪᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑕᐃᒪ ᐅᖃᓪᓚᑦᑐᖃᒃᑲᓐᓂᓚᐅᓐᖏᓂᖓᓂ. 
ᑐᓐᖓᓱᑦᑎᑦᑎᑲᐃᓐᓇᕈᒪᒐᒪ ᐳᓛᕆᐊᖅᓯᒪᓐᖑᐊᑕᖅᓯᓇᖅᑐᓂᑦ ᑕᕝᕗᖓ ᑕᐅᕙᓂ ᐳᓛᕐᕕᒻᒦᑦᑐᓂᑦ. ᑖᒃᑯᐊ 
ᑲᑎᒪᔨᒋᔭᐅᓪᓚᕆᑦᑐᑦ ᑖᒃᑯᓇᓐᖓᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂᑦ ᑲᑐᔾᔨᖃᑎᒌᖏᑦ ᑕᒫᓂ ᓄᓇᕗᒻᒥ. 
ᑐᓐᖓᓱᑦᑎᐊᕆᔅᓯ.  
 
>>ᐸᑦᑕᑐᖅᑐᑦ 

ᒪᑐᐃᖅᓯᓂᕐᒧᑦ ᐅᖃᓪᓚᑲᓐᓂᕈᒪᔪᓂᑦ ᐊᑎᖁᑎᖃᒃᑲᓂᓐᖏᓐᓇᒪ. ᒥᔅᑕ ᓯᒪᐃᓚᒃ. 
  
ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᓄᒃᑎᕋᔪᒃ ᐃᓱᒪᒋᒻᒫᖅᑕᕋ. ᖁᕕᐊᓇᖅᓯᕙᓪᓕᐊᑐᐃᓐᓇᓕᕐᒥᒻᒪᑦ. ᓇᐃᑦᑐᒐᔮᒥᑦ 
ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᑐᓐᖓᓱᖁᓪᓗᒍ ᐃᖅᑲᓇᐃᔭᖅᑎᖏᓪᓗ ᐅᓇ ᑖᒃᑯᐊ ᑮᓇᐅᔭᑦ ᑐᒃᓯᕋᐅᑕᐅᓯᒪᔪᑦ 
ᑮᓇᐅᔭᖏᑦ ᐊᖏᔭᐅᒐᔭᕐᓂᖅᐸᑕ ᑖᓐᓇ ᖁᕕᐊᒋᑉᓗᒍ. ᐊᑉᑭᖅᑕᓕ ᖃᒪᓂᑦᑐᐊᕐᒥ 
ᓯᑕᒻᒥᓯᓐᓇᕆᐊᖃᕆᐊᖃᕐᓂᐊᓕᕐᓂᖓᑦ ᑕᒪᓐᓇᓕ ᑐᒃᓯᕋᖃᑦᑕᓚᐅᕋᑦᑎᒍ ᐊᖏᖅᑕᐅᓂᐊᕐᓂᖅᐸᑦ 
ᖁᕕᐊᓇᕕᔾᔪᐊᖅᐳᖅ ᑕᒪᓐᓇ.. 
 
ᑭᓯᐊᓂᓕ ᐃᓱᒫᓘᑕᐅᒐᔪᒃᑐᖅ ᖃᒪᓂᑦᑐᐊᕐᒥ, ᐃᒃᓯᕙᐅᑖᖅ, ᐅᖃᐅᓯᕆᒐᔮᕈᒪᓪᓗᒍ ᑕᒪᒃᑯᐊ 
ᐃᖅᑲᖅᑐᒐᒃᓴᖑᖅᑎᑕᐅᓯᒪᔪᑦ ᐅᑕᖅᑭᖃᑦᑖᓗᐊᕐᔪᐊᖃᑦᑕᕐᒪᑕ ᓱᓕ ᐃᖅᑲᖅᑐᒐᐅᕕᔅᓴᖏᓐᓄᑦ 
ᑭᖑᕙᕆᐊᓚᐅᒃᑕᒃᑐᑎᑦ ᑭᖑᕙᕆᐊᒐᐅᑕᖅᑐᑎᑦ ᐃᓚᖏᓪᓘᓐᓂᑦ ᓴᐱᓕᒥᐊᖅᐸᓕᕐᒪᑕ ᓱᕙᓗᑭᐊᖑᓕᕐᒪᓐᖒᖅ 
ᑕᐃᓐᓇ ᐅᑕᖅᑭᒥᐊᖃᑦᑕᕐᓂᖅ ᐃᓱᒫᓗᓐᓇᖅᑐᓂ ᐃᓚᒌᓄᓪᓗ ᐃᓱᒫᓗᓐᓇᖅᑐᓂ.  
 
ᑕᒪᒃᑯᐊ ᐃᖅᑲᖅᑐᐃᔨ ᑎᑭᒃᐸᑦᑐᓄᑦ ᓄᓇᓕᓐᓄᑦ ᑐᐊᕕᓗᐊᕐᔪᐊᑕᕐᓂᖓ ᐃᓱᒫᓗᑎᒋᔭᐅᓕᒪᐃᓐᓇᕐᒪᑦ 
ᖃᒪᓂᑦᑐᐊᕐᒥ. ᑕᐅᕗᖓᓗ ᐃᖏᕐᕋᔭᓕᕌᖓᑕ ᖃᒪᓂᑦᑐᐊᖅ ᑭᖑᓪᓕᖅᐸᐅᑎᑕᐅᒐᔪᒃᑐᓂ ᑐᐊᕕᓗᐊᓕᖅᑐᑎᑦ 
ᐊᖏᕐᕋᖅᓯᒐᒥᑦᑕᐅᖅ ᐊᑕᐅᖄ ᑕᒪᒃᑯᐊ ᐃᖅᑲᖅᑐᐃᔨᑦ ᐱᓕᕆᔨᖏᓪᓗ. ᑕᒪᓐᓇ ᐋᖅᑭᒋᐊᕐᓗᓂ ᑭᓯᐊᓂᐅᔮᓕᕐᖓᑦ 
ᐃᒃᓯᕙᐅᑖᖅ, ᑕᒪᒃᑯᐊ ᐃᖅᑲᖅᑐᐃᔨᑦ ᐃᖏᕐᕋᔭᓐᓂᖓ ᑮᓇᐅᔭᓐᓂ ᑐᓂᔭᐅᒃᑲᓂᕐᓗᓂ ᓄᓇᓕᓐᓂ 
ᓯᐊᖅᑕᐅᓂᖅᓴᐅᓕᕐᓗᑎᓪᓗ ᑕᑯᓐᓇᕕᔾᔪᐊᖅᑐᐋᓗᐃᑦ, ᐃᒃᓯᕙᐅᑖᖅ. 
 
ᐊᒻᒪᓗ ᑕᐃᒃᑯᐊ ᑕᐃᑲᓂ ᖃᒪᓂᑦᑐᐊᕐᒥ ᑲᑎᒪᔨᐅᔪᑦ Community Justice Committee, ᓴᐳᓐᓂᐊᖅᑎᓂᒃ 
ᐊᑎᖃᖅᑎᑕᐅᒻᒥᔪᑦ, ᑖᒃᑯᐊ ᖁᕕᐊᓇᕕᔾᔪᐊᑕᖅᐳᖅ ᐃᒃᓯᕙᐅᑖᖅ ᐱᓕᕆᕕᔾᔪᐊᖅᑕᖕᒪᑕ, ᐃᓐᓇᐅᓕᖅᑐᓂᒃ 
ᐃᓚᖃᐅᒻᒫᕐᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᑦᓯᐊᖅᑐᑎᒃ, ᓱᐊᕋᖅᓱᐃᓂᕐᒥᒃ ᐋᖅᑭᒋᐊᕐᓂᕐᒥᒃ 
ᖃᐅᔨᒪᑦᓯᐊᖅᑐᑦ ᑖᒃᑯᐊ ᐃᑲᔪᕐᓂᖃᕕᔾᔪᐊᖅᑐᑦ ᑕᕝᕙᓂ ᓄᓇᓕᖕᒥ ᐃᖅᑲᖅᑐᐃᔨᓂᒃ ᑎᑭᓯᒪᔪᖃᓕᕌᖓᑦ ᐃᓚᖏᑦ  
ᐃᒃᓯᕙᖃᑕᐅᕙᒃᖢᑎᒃ, ᑕᒪᓐᓇ ᖁᕕᐊᒋᕕᔾᔪᐊᕐᕋᑦᑎᒍ ᖃᒪᓂ'ᑐᐊᕐᒥᐅᑎᒍᑦ ᑖᓐᓇ ᒥᓂᔅᑕ ᖃᐅᔨᒪᖁᓪᓗᒍ.  
 
ᐊᒻᒪᓗ ᑭᖑᓪᓕᖅᐹᒥᒃ, ᐃᒃᓯᕙᐅᑖᖅ, ᖃᑉᓯᓂᒃᑭᐊᖏᓐᓇ ᐱᖓᓱᓐᓂᓪᓘᕝᕙᑭᐊᖅ ᓯᑕᒪᓂᓪᓘᕝᕙᑭᐊᖅ ᐊᕐᕌᒍᓂᒃ 
ᐱᓂᓗᖃᑦᑖᕐᖢᓂ ᑕᐃᒪ ᓴᐱᓕᓚᐅᓐᖏᑕᐃᓐᓇᕐᖢᓂ ᑕᐃᒪ ᒪᒃᑯᑦᑑᒻᒫᕐᖢᓂ ᐊᖏᔭᐅᓕᑕᐃᓐᓇᓚᐅᖅᑐᖅ 
ᐱᒋᐊᕈᓐᓇᕐᖠᓂᑕᐃᓐᓇᓚᐅᖅᑐᖅ ᑕᒪᒃᑯᓂᖓ ᒪᒃᑯᑦᑐᓂᒃ ᐃᖅᑲᖅᑐᒐᐅᓚᐅᖅᑐᓂᒃ ᐃᑲᔪᕐᓂᕐᒥᒃ ᓄᓇᒥ, 
ᓄᓇᒦᔾᔪᑎᑦᑕᕐᖢᓂ. ᑕᒪᓐᓇ ᑕᐅᑐᑦᖢᒍ ᖁᕕᐊᓇᖅᑐᖅ, ᒪᒃᑯᑦᑑᒻᒫᕐᒪᓂᓛᒃ, ᒪᒃᑯᑦᑑᖃᑎᒥᓂᒃ 
ᐃᑲᔪᖅᑐᒐᐅᑦᓯᐊᒃᑕᖕᒪᑦ ᐃᑲᔪᑦᓯᐊᖅᑕᖕᒪᓪᓗ, ᒥᐊᓂᕆᔭᕆᐊᖃᖅᑕᒥᓂᒃ ᑐᓂᔭᐅᔭᕌᖓᒥ. ᑕᒪᓐᓇ 
ᐃᑲᔪᕐᓂᖃᕕᔾᔪᐊᕐᒪᑦ ᖃᒪᓂ'ᑐᐊᕐᒥ ᖁᕕᐊᓇᖅᑐᖅ, ᓇᑭᑐᐃᓐᓇᕐᓗ ᑎᑭᑕᐅᕙᒃᖢᓂ ᖃᒪᓂ'ᑐᐊᕐᒥᐅᑕᐃᓐᓇᕐᓂᒃ 
ᐱᓕᕆᐊᖃᓐᖏᒻᒪᑦ ᓇᑭᑐᐃᓐᓇᖅ ᑎᑭᑕᐅᕙᒃᖢᓂ ᐃᑲᔪᕆᐊᖃᖅᑕᒥᓂᒃ ᒥᐊᓂᕆᔭᕆᐊᖃᖅᑕᒥᓂᓪᓗ.  
 
ᑕᒪᓐᓇ ᐱᒋᐊᒃᑲᓐᓂᖁᓐᓇᖅᑐᖅ ᓇᓂᑐᐃᓐᓇᖅ ᓄᓇᓕᖕᓂ ᖃᒪᓂ'ᑐᐊᒥᓘᒐᓗᐊᖅ ᐱᒋᐊᒃᑲᓐᓂᖁᓐᓇᕐᖢᓂ ᑭᓇ 
ᐱᔪᒪᔪᖃᕋᔭᖅᐸᑦ -ᑲᓐᓂᕋᔭᖅᐸᑦ ᑕᒪᓐᓇ ᐊᑐᕐᓂᖃᕐᕕᔾᔪᐊᕐᒪᑦ ᐅᖃᐅᓯᕆᔪᒪᓚᐅᖅᐸᕋ ᑖᑦᓱᒧᖓ ᒥᓂᔅᑕᒧᑦ, 
ᐊᑯᓂᑦᑕᐅᖅ ᐱᓕᕆᐊᕆᓚᐅᕐᒪᒍ ᑖᑦᓱᒪ ᒥᓂᔅᑑᔫᑉ ᑲᔪᓯᒋᐊᕈᓐᓇᖁᑉᓗᒍ ᑕᒪᓂ ᖃᒪᓂ'ᑐᐊᒥ. ᑕᕝᕙᑐᐊᖅ, 
ᐃᒃᓯᕙᐅᑖᖅ. ᒪ'ᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᓇᐃᑦᑐᒥ ᐅᖃᓚᖓᔪᖓ. ᐃᓱᒫᓗᒋᔭᐅᖃᑦᑕᕐᒥᔪᖅᑕᐅᖅ ᑕᑲᓇᓂ 
ᓂᕈᐊᖅᑕᐅᓯᒪᕕᒋᔭᕋᓂ ᐊᒻᒪ ᑖᒃᑯᐊ ᑐᓐᖓᓱᑦᑎᓪᓗᒋᑦ ᒥᓂᔅᑕᓗ ᐊᒻᒪ ᑕᒫᓃᖃᑎᖏᒃ. 

ᐅᓇᓕ ᐃᓱᒫᓗᒋᔭᐅᕙᑦᑐᑦ ᓲᕐᓗ ᒪᑯᐊ ᐃᓚᖏᑦ ᐃᖅᑲᖅᑐᒐᒃᓴᐃᑦ ᑕᒪᐅᖓ ᐃᖃᓗᓐᓄᑦ 
ᐃᖅᑲᑐᖅᑕᐅᒋᐊᖅᑐᓲᖑᒻᒪᑕ ᐃᖃᓗᓐᓅᑕᐅᑦᓱᑎᒃ, ᐃᖃᓗᓐᓅᑕᐅᕐᖢᑎᒃ ᑕᒪᐅᖓ. ᑭᓯᐊᓂ ᐃᖅᑲᑐᖅᑕᐅᒌᑐᐊᕋᒥ 
ᐳᐃᒍᖅᑕᐅᔫᔮᖅᐸᖕᒪᑕ ᐊᓂᕐᕋᓴᒥᓂᒃ ᓇᖕᒥᓂᖅ ᐱᓇᓱᐊᕐᓂᐊᓕᖅᓱᑎᒃ ᓇᖕᒥᓂᖅ ᐃᓅᑎᒐᓱᐊᕐᓂᐊᓕᖅᓱᑎᒃ, 
ᑖᓐᓇ ᑕᑯᒥᓇᓗᐊᓐᖏᑐᖅ ᑕᐃᒃᑯᐊ ᐃᖅᑲᑐᕋᑦᓴᕈᑎᑕᒥᓂᕐᒥᓂᒃ ᐃᖅᑲᑐᖅᑕᐅᕕᖕᒥᓂᒃ ᐃᖅᑲᑐᐃᒌᑐᐊᕈᑎᒃ 
ᑲᒪᑦᓯᐊᕆᐊᓖᑦ, ᐃᒫᒃ ᐃᒃᓴᑰᕈᑐᐃᓐᓇᕈᓐᓇᐃᓪᓗᒍ ᓲᕐᓗ ᐱᔭᕇᒃᑲᓗᑲᐃᑦ ᐃᓱᒪᖅᓲᕐᓗᒋᑦ ᑕᐃᒫᒃ ᓚᔪᕐᔫᔮᕐᒪᑕ 
ᑕᒪᓐᓇ ᑕᑯᒥᓇᓐᖏᒻᒪᑦ.  
 
ᐆᑦᑐᑎᖃᕈᓐᓇᖅᑐᖓ ᖃᐅᔨᒪᔭᕐᓂᐅᕙᖓ. ᑕᑲᓐᓇᖓᑦ ᓴᓂᑭᓗᐊᒥᒃ ᐃᖅᑲᑐᖅᑕᐅᒋᐊᖅᑐᕐᖢᓂ ᐊᓱᐃᓛᒃ 
ᐃᖅᑲᑐᖅᑕᐅᕕᖕᒥ ᑖᕙᓂ ᑎᒍᔭᐅᒪᕕᒻᒨᑕᐅᔪᖅ ᑭᓯᐊᓂ ᖃᓄᑭᐊᖅ, ᓱᓇᑭᐊᖅ ᐱᔾᔪᑕᐅᑎᓪᓗᒍ ᓴᓂᑭᓗᐊᒧᑦ 
ᐅᑎᖅᑎᑕᐅᓯᒪᓐᖏᒪᑦ. ᑕᐃᒪᐃᒻᒪᑦ ᓇᒻᒥᓂᖅ ᐃᓪᓗᒋᔭᐅᔪᓂᒃ ᐊᑐᕐᐸᑑᒍᓗᐊᖅ ᑭᓯᐊᓂ ᖃᐅᔨᒪᓪᓗᐊᓐᖏᑦᑐᖓ 
ᑖᓐᓇ ᐊᓂᕐᕋᓯᒪᑦᓯᐊᕐᒪᖔᖅ ᖃᐅᔨᒪᑦᓯᐊᓐᖏᑕᕋ.  
 
ᑕᒪᒃᑯᐊ ᐅᑎᖅᑎᑕᐅᑦᓯᐊᕆᐊᓕᐅᒐᓗᐊᑦ ᐃᖅᑲᑐᐃᕕᖕᒥ ᐊᓂᑎᑕᐅᔪᕕᓃᑦ, ᑖᓐᓇ ᐃᓱᒫᓗᓐᓇᕐᒪᑦ 
ᑐᑭᓯᔭᐅᒐᓱᐊᑦᓯᐊᕆᐊᓕᒃ. ᓲᕐᓗ ᑕᒪᐅᖓ ᓯᓚᒨᑐᐃᓐᓇᑑᔮᖅᑐᒍ ᑕᐃᒪᐃᑕᐅᓯᒪᒻᒪᑦ, ᐃᑦᓯᕙᐅᑖᖅ, ᑖᓐᓇ 
ᑕᕝᕙᑐᐊᖅ. ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐅᑯᐊ, ᐃᓛᒃ ᐊᖏᖅᑕᐅᑲᐃᓐᓇᕈᒪᒐᓗᐊᕋᒪ ᒪᓕᒐᓕᐅᖅᑎᓄᑦ ᐋᒡᒑᖅᑐᖃᓐᖏᑉᐸᑦ. ᐅᑯᐊ 
ᑐᓐᖓᓱᑦᑎᖅᑲᐅᔭᕋᓗᐊᑎᒃ, ᐊᑎᖏᑦ ᑕᐃᖅᑲᐅᖏᒃᑲᕕᒋᑦ, ᐊᑎᖏᑦ ᑕᐃᑲᐃᓐᓇᕈᒪᓪᓗᒋᑦ ᖃᐅᔨᒪᓂᐊᕋᑦᑎᒍ. 
ᐊᒻᒪᓗ ᐄᑉᕈᖑᓕᖅᐸᑦ ᑲᑎᔪᒪᓛᖅᑰᕋᑦᑎᒍ ᑲᑎᒪᔨᕋᓛᖑᓗᑕ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᖏᖅᑕᐅᔪᒪᒻᒪᑦ, ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᐋᒡᒑᖅᑐᖃᓐᖏᒻᒪᑦ. ᒥᔅᑕ ᐊᕐᕚᕐᓗᒃ, ᑲᔪᓯᔪᓐᓇᖅᐳᑎᑦ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒃᓯᕙᐅᑕᕆᔭᐅᔪᖅ ᔨᑎᑕ ᒥᖅᑯᓵᖅ ᑖᒃᑯᓄᖓ coalition-ᑯᓐᓄᑦ 
ᐃᒃᓯᕙᐅᑕᐅᔪᖅ ᒥᑦᑎᒪᑕᓕᒻᒥᐅᑕᖅ, ᐊᒻᒪ ᑐᒡᓕᐊ ᔮᓂ ᑰᑑᖅ ᑕᓗᕐᔪᐊᕐᒥ ᐊᒻᒪ ᐱᖓᔪᖓᑦ ᑖᓐᓇ ᔨᐊᓯ ᐃᓪᓚᐅᑦ 
ᖃᐅᓱᐃᑦᑐᒥᐅᑕᕕᓂᐅᒐᓗᐊᖅ ᑕᓗᕐᔪᐊᕐᒥᐅᑕᐅᓕᕐᒥᔪᖅ. ᑖᒃᑯᓄᖓ ᐃᓕᖅᑯᓯᕐᓗᑦᑐᓄᑦ ᑖᒃᑯᓄᖓ ᑭᒡᒐᖅᑐᖅᑐᓂᒃ 
ᑖᓐᓇᓗ ᓴᐃᒪᓐ ᖁᓕᑦᑖᓇ DEA executive-ᑯᓐᓃᓚᐅᕐᒥᔪᖅᕿ ᐊᒻᒪ ᑕᐃᓐᓇ ᐊᕐᓇᖃᑎᒐ ᔭᐃᒃ ᐃᑭᐱᕆᐊᖅ 
ᓴᓂᕋᔭᖕᒥᐅᑕ ᑖᒃᑯᓄᖓᑦᑕᐅᖅ ᐃᓚᐅᒻᒥᔪᖅ. ᐃᖅᑲᓇᐃᔭᖅᑎᖓᓗ ᐋᓚᔅ ᓛᓐᑐᕆ ᐃᓕᓴᕆᔭᐅᖁᔭᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓱᓕ 8 ᒥᓂᑦᓯᖃᖅᑐᑎᑦ. ᑲᔪᓯᒋᑦ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᑰᓕᕋᓗᐊᕐᓗᓂᐅᓐᓃᑦ ᓇᐃᑦᑐᒐᔮᒥᑦ. ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ 
ᑐᑭᓯᐊᕙᓪᓚᐊᔫᒐᓗᐊᑦ ᓱᒃᑲᐃᑦᑐᓪᓚᒻᒪᕆᐊᓗᒻᒥᑦ ᑖᒃᑯᓂᖓ ᐃᓄᓐᓂᑦ. ᑐᕌᒐᖃᖅᑰᓚᐅᕋᑦᑕ ᑕᐃᑦᓱᒪᓂ 1999 
ᑎᑭᓚᐅᓐᖏᓐᓂᖓᓂ ᐃᒪᐃᓕᔪᒪᓪᓗᑕ ᒐᕙᒪᑖᕈᑦᑕ ᐃᓄᐃᑦ ᒥᒃᓵᓄᑦ ᑲᑎᑉᐸᓪᓕᐊᓛᕈᒪᓪᓗᑎᒍ ᒐᕙᒪᒃᑯᑦ 
ᐱᓕᕆᐊᕆᔭᖏᑦ.  

ᐃᓚᖏᑦ ᓄᑖᓐᖑᖅᑎᖅᐸᓪᓕᐊᓗᒋᑦ, ᑕᐃᒪᐃᓕᐅᕋᓱᑉᐸᓕᕋᑦᑕ ᓲᕐᓗ ᐃᓕᓐᓂᐊᖅᑐᓕᕆᔨᒃᑯᓪᓗ. 
 
ᐃᕐᓂᐅᖅᑎᑦᑎᕙᑦᑐᓪᓗ ᐊᓯᖏᓪᓗ ᑭᓯᐊᓂ ᐅᖓᓯᒌᓗᐊᕈᔪᒃᑲᑦᑕ ᒪᓕᒐᓕᐅᖅᑏᓪᓗ ᐃᓛᒃ, ᑕᒪᒃᑯᐊ ᒪᓕᒐᓕᕆᔩᑦ 
ᐃᓕᖅᑯᓯᑐᖃᖃᕐᒪᑕ ᖃᓪᓗᓈᓂᓪᓕ ᑕᐃᔅᓱᒪᓂᐊᓗᒃ ᐅᖃᐅᓯᖏᓐᓂᑦ ᐊᑐᑦᑎᐊᕈᓐᓃᓱᖓᖅᑐᒍ 
ᐱᖁᔭᓕᐅᕋᓱᓗᐊᕐᓂᑯᒧᑦ. ᐃᓛᒃ ᐅᓇ ᐆᑦᑑᑎᒋᓗᒍ, ᐃᕐᓂᓱᐃᕙᑦᑐᐃᑦ ᒪᓕᒐᒃᓴᖓᑦ ᑐᑭᖃᖅᑐᒃᓴᐅᔫᒐᓗᐊᖅ 
ᑭᓯᐊᓂ ᖃᓪᓗᓈᑎᑐᓪᓘᓐᓃᑦ ᐅᖃᓕᒫᖅᑐᒋᑦ lawyer-ᖑᓐᖏᑐᐊᖅᖢᓂ ᐊᐱᖅᓲᕐᓗᓂ ᑭᓯᐊᓂ ᑐᑭᓯᔭᒃᓴᐅᓐᓂᕐᒪᑕ. 
 
ᑕᕝᕙ ᐃᓄᐃᑦᑕᐅᖅ ᐅᖃᕋᓱᒃᑲᓗᐊᖅᑎᓪᓗᒋᑦ ᐃᒪᓐᓇᐃᑦᑐᓂᒃ ᐃᖅᑲᖅᑐᖅᑕᐅᕙᑦᑐᑦ ᐃᓕᖅᑯᓯᖃᖃᑦᑕᖅᐸᑕ ᓲᕐᓗ, 
ᑲᑎᒪᔨᐅᖃᑎᒐ ᐅᖃᓪᓚᑉᐱᓪᓚᖃᐅᒻᒪᑦ ᖃᒪᓂᖅᑐᐊᕐᒥᐅᑕᖅ, ᐃᒪᐃᑦᑐᒥᑦ ᐃᓕᖅᑯᓯᖃᕈᔅᓯ ᑕᕝᕙ 
ᐃᓗᐊᖅᓯᕙᓪᓕᐊᑦᑎᐊᕐᓇᔭᖅᑐᖅ ᐅᕙᑦᑎᓐᓄᑦ ᑭᓯᐊᓂ ᖃᓄᖅ ᑐᑭᓯᓇᑦᑎᐊᖅᑎᒋᔪᓐᓇᕐᒪᖔᑕ ᑖᒃᑯᐊ 
ᖃᐅᔨᒪᓐᖏᑦᑐᖓ. ᐊᑯᓂᐸᓗᕈᓗ ᐱᓕᕆᐊᖑᓕᕐᒪᑦ. 
 
ᐅᓇ ᐱᔾᔪᑎᒋᓗᐊᖅᑕᕋ ᑕᐃᒃᑯᐊ ᐊᓄᓪᓚᔅᓰᕕᒻᒨᖅᑕᐅᕙᑦᑐᑦ ᐱᓗᐊᖅᑐᒥᑦ ᒪᒃᑯᑦᑐᑦ ᐊᐅᓪᓚᕈᔾᔭᐅᖃᑦᑕᖅᐸᑦᑐᑦ 
ᓄᓇᓕᓐᓂᑦ ᐊᓪᓚᕈᔾᔭᐅᓯᒪᓪᓗᑎᒃ ᓄᓇᓕᕋᓛᕐᒦᖃᑕᐅᓗᑎᓪᓘᓐᓃᑦ ᖁᕕᐊᓱᓐᓂᖅᓴᕐᔪᐊᕌᓘᓕᖅᑐᑎᒃ 
ᐅᑎᖃᑦᑕᕐᒪᑕ. ᑖᒃᑯᓂᖓᓗ ᐱᖃᓐᓇᕆᔭᖃᓲᖑᓪᓗᑎᒃ ᐸᖅᑭᔨᒋᔭᒥᓐᓂᒃ. ᑕᐃᒪ ᐃᒪᐃᓕᓇᓱᑦᑐᖓ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᕐᓗᒋᑦ ᑖᓐᓇ ᑕᒻᒪᕐᓂᕐᒥᓂᒃ ᐅᒡᒍᐊᖅᐸᑦ ᓇᒡᓕᒋᓗᒍ ᐃᑲᔪᕋᓱᓪᓗᒍ ᐱᖃᑎᒌᓐᓇᕐᓗᒍᓗ 
ᐊᔪᕆᖅᓯᐅᑎᑦᑎᐊᕐᓗᒍᓗ ᑕᐃᒪᐃᓕᐅᖃᑦᑕᕐᒪᑕ ᑕᐃᒃᑯᐊ ᓄᓇᓕᕋᓛᒥᑦ ᐱᖁᑎᖃᖅᑐᐃᑦ.  
 
ᐊᒻᒪ ᐱᖃᑖ, ᐃᒃᓯᕙᐅᑖᖅ ᑖᒃᑯᐊ ᐱᖁᔭᒃᓴᐃᑦ ᖁᔭᓇᑲᓚᐅᖅ. ᑮᓇᐅᔭᐃᑦ ᒥᒃᓵᓄᑦ ᐅᖃᐱᓪᓚᒍᒪᒐᒪ. ᑮᓇᐅᔭᓂᒃ 
ᐊᑐᖃᑦᑕᕋᑦᑕ ᐊᒻᒪ ᐋᖅᑭᐸᓪᓕᐊᖏᑦᑐᖅ ᒐᕙᒪᕗᑦ ᐋᖅᑭᔅᓱᐃᓇᓱᑦᑐᑦ ᒐᕙᒪᒃᑯᑦ ᖃᐅᔨᒪᑦᑎᐊᕋᓗᐊᖅᑐᖓ,  
ᑭᓯᐊᓂ ᑮᓇᐅᔭᑦ ᐊᑐᖅᑕᐅᔭᕌᖓᑕ ᑖᔅᓱᒧᖓ ᐊᐱᕇᓐᓇᐅᔭᕆᐊᖃᕋᑦᑕ, ᐱᕚᓪᓕᕈᑕᐅᕚᑦ ᐃᓄᓐᓄᑦ? ᑖᓐᓇ 
ᑮᓇᐅᔭᖅ ᓲᕐᓗ ᐆᑦᑑᑎᒋᓗᒍ ᑐᒃᓯᕋᖅᑕᐅᔪᖅ ᒫᓐᓇ $10 ᒥᓕᐊᓐ ᑖᒃᑯᓄᖓ ᐊᐅᓚᑦᑎᕕᒃᑯᓐᓂᑦ. $10,508,000. 
ᑖᓐᓇ ᒪᑉᐱᓚᐅᓐᖏᑕᕋᓗᐊᕗᑦ ᓱᓕ ᑭᓯᐊᓂ ᒪᑉᐱᕈᑦᑎᒍ ᐅᖃᐅᓯᕆᒃᑲᓐᓂᒐᓛᓐᓂᐊᕋᒃᑯ. ᐃᒪᐃᓕᐅᖅᑐᖓ ᒫᓐᓇ 
ᑮᓇᐅᔭᖅ ᐊᖏᕌᖓᑦᑎᒍ ᑖᔅᓱᒪ ᒪᓕᒐᓕᐅᕐᕕᐅᑉ ᐃᓗᐊᓂ ᐃᑲᔪᖅᐹᓪᓕᖃᑦᑕᖅᐹ ᓄᓇᕗᒻᒥᐅᑦ ᐃᓄᖏᓐᓄᑦ?  
ᑖᓐᓇ ᐊᐱᖅᑯᓯᐅᖏᓐᓇᐅᔭᕆᐊᖃᓪᓚᑦᑖᕐᒪᑦ ᒐᕙᒪᒃᑯᓐᓄᑦ.  
 
ᐊᒻᒪ ᐃᒪᓐᓇᓗ ᑕᐃᒪᓐᓇ ᐊᐱᖅᑯᓯᐅᑐᐃᓐᓇᖏᓪᓗᓐᓂ ᐊᑐᑦᑎᐊᕈᑎᔅᓴᖏᓐᓂᒃ ᑎᑎᕋᐃᓐᓇᐅᔭᕆᐊᖃᕐᒪᑕ 
ᒐᕙᒪᒃᑯᑦ ᒪᓕᒐᓕᐅᕐᕕᖕᒧᑦ ᐊᒻᒪᓗ ᐅᒃᐱᕈᓱᒃᑎᑦᑎᔭᕆᐊᖃᕐᖢᑎᒃ ᒪᓕᒐᓕᐅᖅᑎᓂᒃ ᐅᓇ ᑮᓇᐅᔭ 
ᐊᑐᑦᑎᐊᕈᑎᒋᓂᐊᕐᐹ ᐅᑯᓂᖓ ᐱᔾᔪᑎᖃᕐᖢᑕ. ᑖᒃᑯᑎᒎᓇᖅ ᑕᐃᒪ ᐊᑯᓂᐊᓗᒃ ᐊᐱᕐᓱᑲᑕᓕᖃᑦᑕᕐᐸᒍᑦ 
ᑎᑎᕋᕐᓯᒪᙱᓗᐊᕐᓂᖏᓐᓄᑦ ᑕᑯᒃᓴᐅᔪᑯᑦ, ᑕᑯᔅᓴᐅᑦᑎᐊᖅᑐᒃᑯᑦ. ᑖᒃᑯᓄᖓ ᐃᓗᐊᓄᐊᕈᑦᑕ E4 ᑕᕝᕙᓃᓕᕈᑦᑕ 
ᐊᐱᕐᓱᑲᓐᓂᕐᓂᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᒃᑯᐊᑦᑕᐅᖅ ᑐᙵᓱᑦᑎᑐᒪᓪᓗᒍ ᒥᓂᔅᑕ ᐊᒻᒪ Deputy-ᖓ, ᑖᒃᑯᐊᓗ ᑮᓇᐅᔭᓕᕆᔨᑦ. ᑖᒃᑯᐊ 
ᐱᓕᕆᐊᖃᕐᒪᑕ ᐱᓪᓚᕆᐊᓗᖕᒥᒃ ᐊᖏᔪᐊᓗᖕᒥᒃ ᐊᒻᒪᓗ ᓄᓇᕗᑦᒥᐅᓕᒫᓄ ᐃᒃᐱᒋᔭᐅᖃᑦᑕᕐᖢᓂ ᑖᒃᑯᐊ 
ᐱᓕᕆᕕᒃ ᑖᒃᑯᓄᖓ ᐃᖅᑲᖅᑐᐃᕕᓕᕆᔨᒃᑯᑦ ᐸᓖᓯᒃᑯᓪᓗ ᒪᓕᒐᐃᑦ ᒥᒃᓵᓄᑦ ᑲᒪᔨᐅᔪᑦ. ᑖᓐᓇ ᐱᔾᔪᑎᒋᓪᓗᒍ 
ᐅᑯᓂᖓ ᓂᕝᓕᐊᕐᔪᒍᒪᔪᖓ.  
 
ᑖᒃᑯᐊᓗ ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᒍ ᒥᓂᔅᑕ ᑖᒃᑯᐊ ᐸᕐᓇᑦᑕᐅᕙᓪᓕᐊᔪᑦ ᑕᐃᓐᓇ ᐱᖁᔭᖅ ᓄᑖᖅ ᐅᔾᔨᕐᓇᕐᒪᑦ 
Family Intervention Act ᓲᕐᓗ ᑕᐃᒐᔭᕈᒃᑯ ᑕᐃᓐᓇ ᐱᓕᕆᖑᕙᓪᓕᐊᑎᓪᓗᒍ ᑕᑯᖃᑦᑕᖅᑲᐅᓪᓗᖓ 
ᐊᑯᓂᐅᙱᑦᑑᒐᓗᐊ ᐃᓚᖏᑦ ᐅᖃᖃᑎᒋᒐᓛᒃᖢᒋᑦ  

ᓄᓇᓕᖕᓄ ᑎᑭᒃᑳᖓᑕ ᐃᓕᓐᓂᐊᖅᑎᑦᑎᔪᑦ ᑕᐃᒃᑯᓂᖓ ᑲᑎᒪᔨᕋᓛᓂᒃ ᐃᖅᑲᖅᑐᐃᔨᓄᑦ ᐃᑲᔪᕆᐊᕐᖢᑎᒃ. 
ᑕᐃᒃᑯᐊ ᐃᓕᑕᕆᔪᒪᓪᓚᑖᕋᒃᑭ ᑕᐃᒃᑯᐊ ᐊᒃᖢᒍᓪᓚᕆᒃᖢᑎᒃ ᐃᓄᒃᑎᑐᓪᓗ ᐅᖃᕈᓐᓇᑦᑎᐊᕐᖢᑎᒃ 
ᐅᓂᒃᑳᕆᐊᖅᑐᕐᓯᒪᔪᑦ ᓴᕆᒪᒋᖃᑦᑕᖅᑲᐅᒐᑦᑎᒍ ᐱᓕᕆᖃᑎᖃᑦᑎᐊᖅᑐᒻᒪᕆᐅᓪᓗᑎᒃ. ᑕᒪᓐᓇ 
ᐊᒃᓱᕈᕐᓇᖅᑐᒻᒪᕆᐊᓘᖃᑦᑕᕐᓂᐅᔭᕐᒪᑦ ᓯᖁᒥᓯᒪᔪᓄᑦ ᐃᓚᒌᓄᑦ ᐊᒻᒪ, ᐃᑲᔪᖅᑕᐅᓇᒍᓐᓇᕐᓂᕐᓴᐅᓇᓱᖕᓂᐊᕐᖢᑎᒃ 
ᐃᖅᑲᖅᑐᐃᕕᒻᒧᑦ ᑲᔪᑐᐃᓐᓇᖏᓪᓗᑎᒃ ᐊᔪᙱᒃᑳᖓᑕ ᓄᓇᓕᖕᓂ. ᑖᓐᓇ ᑕᐃᒃᑯᐊ ᒥᓂᔅᑕ ᖃᐅᔨᒪᖁᔭᒋᑦ ᑕᐃᒃᑯᐊ 
ᖁᔭᒋᔭᐅᓪᓚᕆᖕᒪᑕ ᑕᐃᒪᓐᓇ ᑐᑭᓯᐊᔭᐅᑦᑎᐊᕐᖢᑎᒃ ᐃᖅᑲᓇᐃᔭᕆᐊᖅᑐᑦ. 
 
ᐊᒻᒪ ᐱᖃᑖᓂ ᖃᐅᔨᒋᐊᒃᑲᓐᓂᕈᒪᓂᐊᖅᑕᕗᑦ ᐅᕙᖓᓕ ᑕᒡᒐ ᐸᓖᓯᒃᑯᑦ ᒐᕙᒪᑐᖃᒃᑯᓐᓄᑦ 
ᑮᓇᐅᔭᖃᖅᑎᑕᐅᒐᓛᖕᒪᑕ ᐃᓗᐃᑦᑑᖏᑦᑑᒐᓗᐊᖅ ᐊᒻᒪ ᓄᓇᕗᑦ ᑮᓇᐅᔭᖓᓂ ᐃᓚᓗᓂ ᑭᓯᐊᓂᐅᖕᒪᑦ. ᑕᐃᒃᑯᐊ 
ᓯᕗᓪᓕᕐᐹᒥ ᑲᑎᒪᔨᓕᒫᑦ ᐅᕙᓂ ᐊᖏᖃᑎᒋᓇᔭᖅᑰᕐᒫᖓ, ᓯᕗᓪᓕᕐᐹᒥ. ᐋᒡᒐᓕᐊᓯᑦ, ᑕᐃᒃᑯᐊ ᐸᓖᓯᒃᑯᑦ 
ᐊᒃᓱᕈᕐᓇᖅᑐᒃᑰᖃᑦᑕᖅᑲᐅᒻᒪᑕ ᐅᑭᐅᖑᖅᑲᐅᔪᒥ ᐊᒻᒪ ᑕᒫᓂ ᓄᓇᕗᑦᒥ ᐃᓅᓯᖓ ᔭᒐᑦᑐᖃᓚᐅᕐᖢᓂ ᑕᐃᒃᑯᐊ 
ᐃᓚᖏᓪᓕ ᐃᑦᑎᒋᖃᑦᑕᓪᓚᕆᓚᐅᖅᑕᕗᑦ ᑕᐅᑐᒃᖢᒋᑦ ᒪᒃᑯᑦᑐᓪᓚᕆᐅᓪᓗᑎᒡᓗ ᐸᓖᓯᖑᔪᑦ ᑕᐃᒃᑯᐊ ᐃᓚᐃᖅᑐᑦ 
ᑖᓐᓇ ᐱᔾᔪᑎᒋᓪᓗᒍ ᓄᓇᕗᑦᒥᐅᓕᒫᑦ ᒥᓂᔅᑕ ᖃᐅᔨᒪᖅᑲᐅᒻᒪᑦ ᐃᑉᐱᒍᓱᖃᑦᑕᓚᐅᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ 
ᑐᓴᕐᓯᒪᓕᓚᐅᕋᑦᑕ ᒐᕙᒪᑐᖃᒃᑯᑦ ᐊᖏᖅᑐᒡᒎᖅ ᑕᐃᒃᑯᐊ ᐃᓄᑑᖃᑦᑕᔾᔮᒍᓐᓃᕐᒪᑕ ᐅᓗᕆᐊᓇᖅᑐᒥᒃ ᐱᓕᕆᓗᑎᒃ, 
ᑖᓐᓇ ᐱᐅᒋᔭᓪᓚᕆᐊᓗᒃᐳᑦ ᑕᐃᒪᐃᒋᐊᖃᓪᓚᕆᒃᖢᓂᓗ. 
 
ᐊᒻᒪ ᑭᓯᐊᓂ ᑐᑭᓯᔪᒪᓂᐊᖅᑐᒍᑦ ᑮᓇᐅᔭᐃᑦ ᐃᑲᔪᖅᑕᐅᔾᔪᑎᕗᑦ ᓈᒻᒪᓈᕋᓗᐊᕐᒪᖔᑦ ᐊᒻᒪ, ᑕᒪᒃᑯᐊ ᐸᓖᓯᒃᑯᑦ 
ᓄᓇᕗᑦᑎᓐᓂ ᑕᒫᓂ ᐱᓕᕆᔪᓪᓚᕆᐅᖃᑦᑕᕐᒪᑕ ᐃᓄᖕᓄᑦ ᐃᓐᓇᕐᓄᓪᓗ ᐅᐱᒋᔭᐅᔪᑦ, ᐃᕐᓯᓇᕐᓯᓕᖅᑎᓪᓗᒋᑦ 
ᐃᓚᖓᓂ ᓄᓇᓕᖕᓂ ᑕᒪᒃᑯᐊᒃᓴᑑᓕᖃᑦᑕᕐᒪᑕ ᐸᓖᓯᒃᑯᑦ ᓵᑕᐅᓗᑎᒃ ᑭᓯᐊᓂ. ᑖᓐᓇ ᖃᐅᔨᒪᖁᔭᕗᑦ ᓄᓇᓕᖕᓂ 
ᓄᓇᕗᑦᒥ ᐃᑲᔪᖅᑐᕋᑦᑎᒍ ᐸᓖᓯᑦ. ᑖᒃᑯᐊ ᑕᒪᑐᒥᖓ ᐱᓕᕆᑎᓪᓗᑕ ᑲᔪᓯᖁᒐᓗᐊᕐᐸᕗᑦ 
ᐊᒥᓱᙳᕐᐸᓪᓕᐊᔪᓐᓇᕐᐸᑕ ᓄᓇᕗᑦᒥᐅᓪᓚᕇᑦ ᐸᓖᓯᙳᕐᐸᓪᓕᐊᖁᓪᓗᒋᑦ.  
 
ᐊᒻᒪ ᑖᓐᓇ ᐱᖓᔪᐊᑦ ᓂᓪᓕᐅᑎᒋᔪᒪᓗᐊᖅᑕᕋ ᓄᓇᕗᑦᒥ ᓱᓕᔪᒥ ᐅᖃᕈᓐᓇᖅᑰᖅᑐᖓ ᓄᓇᕗᑦᒥᐅᑦ 
ᐃᓐᓇᐅᓂᖏᑦ ᑕᒪᓐᓇ ᐅᓗᕆᐊᓇᖅᑐ ᑎᑭᑉᐸᓪᓕᐊᑎᓪᓗᒍ ᖃᓪᓗᓈᑎᑐᓪᓕ ᑕᐃᓗᒍ ᓇᓗᓇᙱᑦᑎᐊᖅᑐ 
Substance Abuse ᓲᕐᓗ ᑕᒪᒃᑯᐊ ᐃᒥᐊᓗᑐᐃᓐᓇᐃᑦ ᐊᖔᔮᕐᓇᖅᑑᓲᒍᓐᓃᕐᒪᑕ ᖃᓄᐃᑦᑐᑐᐃᓐᓈᓗᐃᑦ ᑕᐃᒃᑯᐊ 
ᑎᑭᖃᑦᑕᖅᑐᑦ ᒪᒃᑯᒃᑐᓄᑦ ᐊᒃᓱᓚᕆᐊᓗᒃ ᓱᕈᕐᐸᓪᓕᐊᔾᔪᑕᐅᓕᕐᒪᑕ ᑕᒪᑐᒪ ᒥᒃᓵᓄᑦ strategy-ᖃᕐᐸᓪᓕᐊᖁᔨ 
ᑖᓐᓇᓕ ᐃᑲᔪᖅᑐᖅᑕᑐᐊᕋ Strategy-ᒥᑦ ᓴᓇᔪᖃᕋᔭᖅᐸᑦ ᑕᕝᕘᓇ. 
 
ᑕᒃᑰᖓᐃ, ᐃᓚᐃᑎᒍᑦ ᖃᐅᔨᒪᓐᖏᑦᑐᒍᑦ What to do with that stuff ᑕᑯᒐᓗᐊᕈᑦᑎᒍᑦ ᓲᕐᓗ ᓄᑕᕋᕗᑦ 
ᑕᐃᒪᓐᓇᐃᑦᑐᖃᓕᕋᓗᐊᖅᐸᑕ ᖃᐅᔨᒪᖃᑦᑕᖏᑦᑐᑦ ᐃᓐᓇᐃᑦ ᐊᒥᓱᐋᓗᐃᑦ ᐃᓕᓐᓂᐊᖅᑎᑕᐅᒃᑲᓐᓂᕆᐊᓖᑦ 
ᐸᓖᓯᒃᑯᓐᓄᑐᐃᓐᓇᐅᖏᑦᑐᖅ ᐊᒻᒪ ᐃᖅᑲᓇᐃᔭᖅᑎᓂᑦ ᐃᒻᒪᖃ ᑖᒃᑯᐊ ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐊᓯᖏᑦ 
ᕿᓂᖃᑎᒌᒋᐊᓖᑦ ᐊᖓᔪᖅᑳᖑᔪᑦ ᑐᑭᓯᑎᑕᐅᒃᑲᓐᓂᕆᐊᖃᕐᒪᑕ.  
 
ᐊᒻᒪ ᐃᓚᖓᓂ ᑖᓐᓇ ᐃᒻᒥᓃᕐᓂᕐᒧᑦ ᐊᑐᖅᑰᖅᑐᖅ Drugs ᑕᐃᒃᑯᐊ Substance Abuse-ᒥᑦ ᐱᓗᐊᓕᕌᖓᒥ. 
ᖃᑭᓚᓐᓂᔪᓂᑦ ᐅᖃᓲᖑᒐᓗᐊᑦ ᐃᓄᐃᑦ. ᑭᓯᐊᓂ ᐅᔾᔨᕈᓱᖃᑦᑕᖏᑦᑐᑦ ᐃᓐᓇᐃᑦ ᑕᐃᒃᑯᓄᖓ ᓱᓇᐅᕝᕙ 
ᐱᓗᐊᓕᕐᓂᕌᖓᒥ ᖃᐱᓚᓐᓂᔪᒻᒪᕆᐅᓕᕌᖓᒥ ᐃᓅᓯᕐᒥᓐᓂᑦ ᓱᖁᑎᔅᓴᕈᓐᓃᖃᑦᑕᕐᒪᑕ. ᑖᓐᓇ ᐱᔾᔪᑎᒋᓪᓗᒍ 
ᑕᒪᓐᓇ ᐱᓕᕆᐊᖑᒃᑲᓐᓂᖁᔭᕋᓗᐊ ᓄᓇᕗᑦᑎᓐᓂ ᐃᑲᔪᖅᐹᓪᓕᕈᓐᓇᕋᔭᖅᑰᖅᑐᒥᑦ.  
 
ᐱᔾᔪᑎᒋᓪᓗᒍ ᐊᒻᒪ ᐱᖃᑖ ᐃᓕᓐᓂᐊᕐᕕᐅᑉ ᐃᓗᐊᓅᖃᑦᑕᓕᕐᒪᑦ ᑕᒪᒃᑯᐊ ᑕᐃᒪᐃᑦᑐᑦ ᒪᒃᑯᑦᑐᓛᑯᓗᐃᑦ 
ᑕᐃᒪᐃᑦᑐᓄᑦ ᐃᓕᓐᓂᐊᕐᕕᐊᓗᒻᒨᖅᐸᓪᓕᐊᓂᐊᓕᓵᖅᖢᑎᑦ ᑕᒪᒃᑯᓂᖓᓕᕆᖃᑦᑕᓕᕐᒪᑕ. ᑖᓐᓇ Step up -
ᒋᐊᖃᖅᑑᔮᖅᑕᕋᓗᐊᕗᑦ ᐸᕐᓇᐅᑎᒋᔭᕗᑦ ᓲᕐᓗ  

ᒥᑭᓪᓕᒋᐊᕐᓂᐊᕈᑦᑎᒍ ᐱᕋᔭᓐᓂᐋᓗᒃ ᓄᓇᕗᒻᒥ ᑕᒪᓐᓇ ᑭᓯᐊᓂ ᐊᑦᑐᖏᕆᐊᒃᑲᓂᕐᓗᑎᒍ ᐃᑎᖅᐸᓪᓕᐊᓂᖓ 
even trade, Drug Trade, ᓲᕐᓗ ᓇᐅᒃᑰᖅᖢᑎᑦ ᑎᑭᖃᑦᑕᖅᐸᑦ ᐅᑭᐅᒃᑯᓪᓕ ᖃᖓᑕᔫᒃᑯᑦ ᑭᓯᐊᓂ.  
 
ᐊᒻᒪᓗ ᐱᖃᑖ ᐃᓚᖓ, ᑕᐃᑲᓂ ᑰᔾᔪᐊᕌᓗᒻᒦᒃᖢᖓ ᑕᐃᒃᑯᐊ ᐋᓐᓂᐊᖅᑐᑦ ᑕᑯᔭᖅᑐᖅᓯᒪᓪᓗᒋᑦ 
ᐅᖃᐅᑎᖃᑦᑕᓚᐅᖅᑕᒃᑲ ᐃᓚᖏᑦ ᓇᒃᓴᖁᔭᐅᔪᑦ ᓱᓇᓂᑦ Packages-ᓂᑦ ᐊᒥᓲᖃᑦᑕᕐᒪᑕ ᐋᓐᓂᐊᖅᑐᑦ 
ᐊᖏᕐᕋᐅᓚᖓᔪᑦ. ᐃᓐᓇᐃᑦ ᑕᐃᒃᑯᐊ ᑕᐃᑲᓃᒃᖢᖓ ᐅᖃᐅᑎᓚᐅᖅᑕᒃᑲ ᐃᓚᖏᑦ ᓇᒃᓴᖁᔭᐅᒍᕕᑦ ᓱᓇᒥᑦ 
ᖃᐅᔨᒪᓐᖏᓗᒍ ᓱᓇᒥᑦ ᓇᒃᓴᖅᑰᖃᑦᑕᕈᓐᓃᖅᑕ ᐃᓚᖏᑦ ᐅᖃᐅᑎᓚᐅᖅᑕᒃᑲ ᑕᒪᒃᑯᐊᖑᑐᐃᓐᓇᕆᐊᖃᕐᒪᑕ.  
ᑖᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᖅᑑᔮᖅᑐᒍᑦ.  
 
ᑖᓐᓇ ᑭᖑᓪᓕᖅᐹᖑᓗᒍ, ᐃᒃᓯᕙᐅᑖᖅ, ᐅᖃᐅᓯᕆᔭᕋ ᐅᐊᑦᑎᐊᕈ ᐊᐱᖅᓱᓕᕈᑦᑕ ᖃᓄᖅ ᒥᓂᔅᑕ ᐃᓱᒪᒻᒪᖔᑦ 
ᑐᑭᓯᕕᒋᒃᑲᓐᓂᕈᒪᓂᐊᕋᑦᑎᒍ ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᑎᖁᑎᖃᕈᓐᓃᕋᒪ ᑭᓱᑐᐃᓐᓇᕐᓄᑦ ᑐᕌᖓᔪᓂᑦ. 
ᑲᔪᓯᓂᐊᓕᖅᑐᒍᑦ ᒪᒃᐱᒐᖅᑎᒍ ᕿᒥᕐᕈᓇᓐᓂᐊᕋᑦᑎᒍ ᑖᒃᑯᐊ ᓇᓕᖅᑯᑎᖅᑕᐅᓯᒪᔪᑦ, ᒪᒃᐱᒐᖅ E-4-ᒥᑦ 
ᐱᒋᐊᕈᑎᖃᕐᓗᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᐊᐱᕆᔪᒪᓪᓗᖓ ᑖᔅᓱᒥᖓ ᑕᕝᕙᓂ ᑖᒃᑯᓄᖓᓗᒃᑖᖅ. ᑖᓐᓇ 
ᓯᕗᓪᓕᖅᐹᖅ E-4 ᐃᓚᓕᒫᖏᑦ ᓂᕕᖓᔫᔭᓲᖓᒻᒪᑕ ᐱᖅᑯᓯᐅᓚᖓᔪᑦ ᑖᓐᓇ ᐊᐅᓚᔾᔭᒋᐊᕐᓂᖏᑉᐸᑦ ᑖᒃᑯᐊ 
ᐃᓚᓗᑦᑖᖏᑦ ᐊᐅᓚᔾᔭᒋᐊᓚᖓᓐᖏᒻᒪᑕ ᓇᓗᓇᓐᖏᒻᒪᑦ.  
 
ᑭᓯᐊᓂ ᐅᕙᓂ ᑕᐃᒪᓐᖓᑦ ᐊᕐᕌᓂ ᑮᓇᐅᔭᓕᕆᔾᔪᑎᓂᑦ ᑕᑯᓐᓇᓚᐅᖅᖢᑕᓗ ᐊᓂᒍᖅᑎᑕᐅᓚᐅᖅᓯᒪᓪᓗᓂᓗ ᒫᓐᓇ 
ᑖᒃᑯᐊ ᑕᐅᑐᓕᕐᒥᒐᑦᑎᒍ ᑕᕝᕙᓂ ᓴᓇᔭᓚᖓᔪᓂᑦ ᐃᖅᑲᓇᐃᔭᕐᕕᓐᓂ ᐅᒃᑯᐃᖅᓯᓯᒪᓂᕋᖅᓯᒪᒻᒪᑕ 22.5-ᖑᔪᓂᑦ 
ᐊᕐᕌᓂᓂᑦ ᐊᒥᓲᓂᖅᓴᑲᓪᓚᒻᒪᕆᐋᓘᓪᓗᑎᑦ ᑖᒃᑯᐊ ᐃᖅᑲᓇᐃᔭᕐᕕᔅᓴᐃᑦ ᐅᒃᑯᐃᖅᓯᒪᔪᐃᑦ. ᑕᒪᓐᓇᑭᐊᖅ ᓱᓇᒥ 
ᐱᔾᔪᑎᖃᓪᓚᕆᓗᐊᖅᖢᓂ ᑕᐃᒪᐃᑦᑑᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᑖᓐᓇ ᑐᖏᓕᕋ ᑭᐅᑎᓐᓂᐊᕋᒃᑯ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᐃᐳ. 
 
ᐅᐃᐳ (ᑐᓵᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2007-08-ᒥ 19 ᓇᑉᐸᖓᓂᓪᓗ ᐃᓚᒋᐊᓚᐅᖅᑕᕗᑦ ᑖᒃᑯᐊ 
ᐃᖅᑲᓇᐃᔮᑦ ᐊᒻᒪᓗ ᑕᒪᑐᒪᓂ 2008-2009-ᒥ ᐱᖓᓱᒃᑲᓐᓂᕐᓂᒃ ᐃᓚᔪᒪᔭᕗᑦ.  
 
ᑕᒪᑐᒪᓂ ᐊᕐᕌᒍᒥ ᐊᑕᐅᓯᖅ ᒪᑯᓄᖓ ᐊᓯᒥᑕ ᐱᖁᑎᖏᓐᓂᒃ ᐸᐸᑦᑎᔩᑦ ᑕᐃᓐᓇᐅᑦᖤᕐᒪᑦ ᐊᒻᒪᓗ ᐱᖁᔭᒃᓴᓂᒃ 
ᑎᑎᕋᖅᑎ ᐱᖓᓱᑦ ᐊᒻᒪᓗ ᓇᑉᐸᖓᑦ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑐᑦᓴᐅᑕᐅᓪᓗᑎᒃ, ᐃᖅᑲᖅᑐᐃᔨᕋᓚᓄᑦ 
ᐊᐅᓚᑦᑎᔨᑦ ᐊᑎᓕᐅᕆᕕᒃ ᐊᒻᒪᓗ ᐃᒥᐊᓗᐃᑦ ᓚᐃᓴᑖᖅᑎᑕᐅᓂᖏᓐᓄᑦ ᐃᖅᑲᓇᐃᔭᖅᑎ. ᐊᒻᒪᓗ ᒪᓕᒐᖅᑎᒍᑦ 
ᓄᓇᐃᑦ ᐊᑎᓕᐅᖅᑕᐅᖃᑦᑕᕐᓂᖏᑦ  

ᐊᑕᐅᓯᐅᓚᐅᖅᑐᖅ ᑖᓐᓇ ᓄᓇᓕᕆᔨᒋᔭᐅᔪᖅ ᐊᒻᒪᓗ ᓄᓇᓕᖕᓂᒃ ᐃᖅᑲᖅᑐᐃᕕᓕᕆᓂᒃᑯᑦ 6-ᖑᓚᐅᖅᑐᑦ 
ᑕᐃᒃᑯᐊ ᐃᓚᔮᕇᓐᓄᑦ ᐱᖁᔭᕐᔪᐊᑦ ᐃᓗᐊᒍᑦ ᐃᖅᑲᓇᐃᔭᕋᔭᖅᑐᑦ ᐊᒻᒪᓗ ᐱᕋᔭᕐᕕᐅᔪᑦ ᐃᑲᔪᖅᑎᖓᑦ ᐃᓱᒪᓕᕆᔨ 
ᐊᒻᒪᓗ ᑐᑭᒧᐊᒃᑎᒋᔭᐅᔪᖅ.  
 
ᑭᖑᓪᓕᐹᖅ ᑕᒪᑐᒪᓂ 8-ᖑᔪᑦ ᐃᑲᔪᖅᑕᐅᕕᖕᓂ ᐃᖅᑲᓇᐃᔭᕋᔭᖅᑐᑦ ᐊᕐᓇᐃᑦ ᐃᑲᔪᖅᑕᐅᕕᖓᓂ ᐊᒻᒪᓗ ᐊᑕᐅᓯᖅ 
ᐊᑭᑐᔪᖅᑐᕈᑎᓕᕆᔨ ᓴᓇᔭᐅᓂᐊᖅᑎᓪᓗᒍ ᐊᕐᓇᐃᑦ ᑎᒍᔭᐅᒪᕕᖓ ᐊᒻᒪᓗ ᑭᕙᓪᓕᕐᒥ ᒪᒥᓴᐃᕕᒃ 2011-ᒥ ᑕᐃᓐᓇ 
ᒪᑐᐃᖅᑐᒃᓴᐅᑕᐅᒻᒪᑦ. ᐊᒻᒪᓗ ᑕᒪᑐᒪᓂ ᐊᕐᕌᒍᒥ ᐱᖓᓱᓂᒃ ᐃᓚᔭᐅᖁᔨᒻᒥᔪᒍᑦ ᒪᕐᕉᒃ ᐃᖅᑲᖅᑐᐃᕕᖕᒥ 
ᑎᑎᕋᖅᑎᐅᓗᑎᒃ ᐊᑕᐅᓯᖅ ᑐᑭᒧᐊᒃᑎᒋᔭᐅᓗᓂ ᐃᓚᔮᒌᖕᓄᑦ ᐊᖏᖃᑎᒌᒍᓐᓇᐃᓪᓕᔪᓄᑦ ᑲᒪᔨᐅᓂᐊᖅᑐᒥᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᐃᐸ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᐃᓛᒃ 
ᑖᒃᑯᐊ ᑕᐅᑐᓐᖑᐊᕐᖢᒋᑦ ᑕᐃᒃᑯᐊ ᓴᓇᕝᕕᒃᓴᐃᑦ ᐅᒃᑯᐃᖔᖅᑐᑦ ᐱᔾᔪᑕᐅᓪᓗᑎᐅᔪᒃᓴᐅᔫᒐᓗᐊᖅ ᓇᓗᓇᓐᖏᒻᒪᑦ. 
 
$9,427,000-ᓂᒃ ᐃᓚᒋᐊᕈᒫᕐᓂᐊᖅᓯᒪᓪᓗᑎᒃ ᐃᓛᒃ ᐃᓚᒋᐊᖅᓯᒪᓪᓗᑎᒃ ᑕᐃᒫᒃ ᑕᑯᑦᓴᐅᒻᒪᑕ ᑖᒃᑯᐊᓗ ᓲᕐᓗ 
ᑮᓇᐅᔭᑲᓪᓛᓘᒻᒪᑕ ᑕᐃᒃᑯᓄᖓ ᐊᑭᓕᐅᑎᑦᓴᐅᔪᒃᓴᐅᔪᖅ ᑐᑭᓯᓪᓚᕆᓐᖏᓇᒃᑯ ᑖᓐᓇ. ᓴᓇᔪᒃᓴᐃᑦ ᑕᐃᒃᑯᐊ 
ᐊᕐᕌᓂᑕᐃᓪᓗ ᒫᓐᓇᓗ ᐅᑭᐅᖅ, ᐃᓛᒃ ᐅᑭᕆᓚᖓᔭᑦᑎᓐᓂ ᓴᓇᕝᕖᑦ ᐅᑯᐃᓐᖔᓚᖓᔪᐃᑦ. ᑕᐃᒪ ᓱᒐᒥ 
ᑕᐃᒪᓐᓇᑲᓪᓚᒻᒪᕆᐊᓗᒃ, ᓲᕐᓗ ᒥᓯᑦᑐᑕ ᐊᖏᓕᑳᓪᓚᑐᒻᒪᕆᐊᓘᓪᓗᑕ ᒪᑯᐊ ᐱᕙᓪᓕᐊᕌᕐᔪᓐᓂᐊᓚᐅᖅᑐᑦ ᓲᒃ 
ᒥᑭᔪᓂᒃ, ᐃᓛᒃ ᐊᖏᔫᓗᐊᓐᖏᑦᑐᓂᒃ ᐱᕙᓪᓕᐊᒐᓛᑉᐸᓪᓕᐊᓂᐊᖅᑑᔭᕈᓐᓃᕐᖢᑕ ᓂᑯᕕᑳᓪᓚᑐᒻᒪᕆᐊᓘᓂᕆᔭᕗᑦ. 
ᑕᒪᓐᓇ ᓱᓇᓂᑭᐊᖅ ᐱᐊᓂᑉᐹᓕᖅᓯᒪᔪᒪᓪᓗᑕ ᐊᒻᒪᓗ ᓱᓇᓂᑭᐊᖅ ᑕᑯᑦᓴᐅᑎᑦᓯᕚᓪᓕᕈᒪᓪᓗᑕ, ᓱᓇᓂᑭᐊᖅ 
ᐋᖅᑭᐅᒪᑎᑦᓯᕚᓪᓕᕈᒪᓪᓗᑕ ᑕᒪᓐᓇ ᐃᖅᑲᖅᑐᐃᕝᕕᓕᕆᔨ ᐅᕝᕙᓘᓐᓃᑦ ᒪᓕᒐᓕᕆᓂᖅ ᐱᔾᔪᑎᒋᓪᓗᒍ 
ᑕᐃᒪᓐᓇᐃᑦᑑᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖏᓛᒃ ᐃᖅᑯᓪᓕᐅᑎᒋᓚᐅᖅᑕᒃᑲ ᑲᑎᖅᓱᖅᑐᒋᑦ 
$9,427,000-ᖑᓂᐊᖅᑐᑦ. ᐃ, ᐊᖏᔪᑲᓪᓚᒃ ᑖᓐᓇ ᑲᔪᓯᓚᐅᖅᓯᒪᔭᕗᑦ ᒪᓕᒐᖅ ᐊᖏᓂᖅᐹᖑᓂᐊᖅᑐᖅ 2.8 
ᒥᓕᐊᖑᓐᓂᐊᖅᑐᓂᑦ ᑖᓐᓇ ᑐᑭᒧᐊᒃᑎᑦᑎᐊᕈᒪᒐᑦᑎᒍ ᐃᖅᑲᓇᐃᔭᖅᑎᓪᓗ ᐃᓕᔪᒪᓪᓗᑎᒍᑦ ᑖᓐᓇ 
ᐊᖏᓪᓕᕆᐊᕈᑕᐅᔪᖅ.  
 
ᐊᒻᒪᓗ ᑖᒃᑯᐊ ᐸᓖᓯᒃᑯᑦ ᑎᓕᓯᒪᒐᑦᑎᒍ ᐃᓄᓐᓂᒃ ᐃᓕᓯᒃᑲᓐᓂᖁᓪᓗᑎᒍ ᐸᓖᓯᔅᓴᓂᒃ, 
ᐃᖅᑲᓇᐃᔭᖅᑎᑖᒃᑲᓂᕐᓂᐊᕋᑦᑎᒍ ᐃᑲᔪᕐᓂᐊᖅᑐᓂ ᑕᒪᔅᓱᒪ ᒥᔅᓵᓄᑦ, ᐊᒻᒪᓗ ᖃᓄᒃᑲᓐᓂᖅ 
ᐃᑲᔪᖃᑎᒋᒃᑲᓐᓂᕈᓐᓇᕐᒪᖔᑦᑕ ᑎᓕᒃᑲᓂᖅᓯᒪᒐᑦᑎᒍ 1.5 ᒥᓕᐊᖑᓂᐊᖅᑐᓂᑦ ᑖᒃᑯᐊᓗ ᐃᖅᑲᖅᑐᐃᔩᒃ ᐱᔭᔅᓴᖏᑦ 
ᐅᓄᖅᓯᑲᓐᓂᓂᐊᕐᖓᑕ ᑖᒃᑯᐊ ᒐᕙᒪᑐᖃᒃᑯᑦ ᒪᓕᒐᓂ ᓴᓐᖏᓂᖅᓴᓂᒃ ᐃᓕᓯᓚᐅᕐᖓᑕ ᑖᒃᑯᐊ ᑲᑎᑦᑐᒋᑦ $2.1 
ᒥᓕᐊᖑᓂᐊᕆᓪᓗᑎᒃ.  
 
ᐄ, ᑖᒃᑯᐊ ᐊᖏᓪᓕᒋᐊᕈᑕᐅᑲᓪᓚᑦᑐᑦ, ᑭᓯᐊᓂ ᐊᐅᓚᑕᐃᓐᓇᕆᓐᖏᑕᕗᑦ ᑖᒃᑯᐊ ᐊᖏᓂᖅᐹᖑᔪᑦ ᐃᓗᐊᓃᑦᑐᑦ. 
ᐄ, ᐊᖏᓪᓕᑲᓐᓂᖅᑐᑦ ᑭᓯᐊᓂ ᐃᑲᔪᒃᑲᓐᓂᕋᓱᒃᑲᑦᑎᒍ ᒪᓕᒐᕗᑦ ᐃᓚᐅᖅᑐᕈᒪᓪᓗᒋᑦ ᑕᒪᒃᑯᐊ ᐃᓄᐃᑦ 
ᐅᓄᖅᓯᑲᓐᓂᖅᑎᒐᓱᒃᑲᑦᑎᒍ ᐳᑭᖅᑕᓕᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐹᓪ. ᑖᓐᓇ ᑐᑭᓯᓇᖅᐹᓕᑦᓯᐊᖅᑯᖅ ᐊᒻᒪᓗ ᐊᐱᖅᑯᑎᒃᓴᕐᒪ 
ᐃᓚᖓ ᑕᐃᒃᑯᐊ ᐃᖅᑲᖅᑐᒐᒃᓴᐅᔪᓪᓗ ᐃᖅᑲᑐᖅᑕᐅᕌᓂᒃᑳᖓᑕᓗ ᐃᒫᒃ ᓄᓇᓕᖕᓂ ᐱᔭᒃᓴᖃᖅᑎᑕᐅᓪᓗᑎᒃ ᓲᕐᓗ 
ᐊᑭᓕᖅᓱᐃᑎᑕᐅᓲᑦ ᐱᓂᕐᓗᓐᓂᕆᓚᐅᖅᑕᒥᓄᑦ ᐃᖅᑲᑐᐃᔨᐅᑉ ᐃᓱᒪᖓᓂᒃ ᑕᐃᒪᓐᓇᐃᑦᑐᑦ.  
 
ᓲᕐᓗ ᑕᒪᑐᒥᖓ ᑲᒪᔪᒥᒃ ᐱᑕᖃᓲᖑᖕᒪᑕ -ᔪᑐᖃᐅᒐᑦᑕᓕ ᐊᖏᓂᖅᑎᒍᑦ ᒪᑯᐊ ᒥᑭᔫᑕᐅᓂᕐᓴᐃᑦ 
ᑕᐃᒪᑦᑐᖅᑖᕐᐸᓪᓕᐊᔪᒃᓴᐅᖕᒥᖕᒪᑕ Community outreach workers. ᑕᐃᒃᑯᐊ ᐊᑲᐅᒋᔭᐅᖃᑦᑕᕐᓂᕋᖅᑕᐅᓪᓗᑎᒃ 
ᐃᓚᖏᓐᓄᑦ ᑕᒪᑐᒥᖓ ᕿᒪᒃᑕᐅᔪᒥᒃ ᓲᕐᓗ, ᐃᖅᑲᖅᑐᐃᔨᓄᑦ ᑕᓯᐅᖅᑕᐅᓚᐅᕐᖢᓂ ᐳᑭᖅᑕᓕᖕᓄᑦ 
ᑲᒪᒋᔭᐅᔭᕆᐊᖃᙱᑕᐃᓐᓇᓕᕐᓱᓂ ᑭᓯᐊᓂ, ᓱᐊᖓᔭᐅᔾᔪᑎᒃᓴᖏᑦ ᑖᒃᑯᐊ ᑕᐃᒪᓐᓇᐃᑑᑎᓪᓗᒋᑦ, ᑕᒪᒃᑯᐊ 
Outreach worker-ᖑᔪᐃᖅᑲᐃ ᐊᒥᓲᓂᕐᓴᐅᒋᐊᓪᓚᒃᓯᒪᓕᕐᐳᑦ? ᓲᖃᐃᒻᒪ ᓄᓇᕘᑉ ᐃᓗᐊᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑮᓇᐅᔭᖃᖅᑎᑎᑦᑎᐊᖅᑕᕗᑦ ᒫᓐᓇ ᐅᓪᓗᒥ 18-
ᖑᓕᖅᑐᑦ 25-ᒧᑦ ᑎᑭᒐᓱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓯᕗᓕᖅᑎ. ᐃᓛ ᑖᓐᓇ ᐃᑲᔪᖅᑐᒻᒪᕆᐊᓘᖕᒪᑦ ᑖᒃᑯᐊ 
ᓇᒧᙵᐅᕕᑦᓴᖃᙱᑦᑐᑦ ᐊᒻᒪᓗ ᓄᓇᓕᖕᓂ ᐃᑦᓯᓇᖅᑕᐅᑐᐃᓐᓇᕋᔭᖅᑑᔮᖅᑐᓂ ᐊᐅᓪᓚᕋᔭᙳᐊᖅᑐᓂᒡᓗ ᓲᕐᓗ 
ᑲᒪᔨᐅᖃᑕᐅᖃᑦᑕᕐᒪᑕ ᐊᒻᒪ ᑖᒃᑯᐊ ᓄᓇᓕᖕᓂ Justice Committee-ᖑᔪᐃᑦ ᓲᕐᓗ ᐱᕙᓪᓕᐊᒐᔮᓕᕐᖢᑎᒃ ᑕᒫᓂ 
ᐊᖏᓂᕐᓴᐅᔪᓂᒃ ᐃᓕᑕᕆᔭᐅᓇᓵᖅᑐᐊᓘᓚᐅᕐᓯᒪᖕᒪᑦ ᑕᒪᓐᓇ ᖃᓄᖅ ᐱᓕᕆᔭᕆᐊᖃᕐᒪᖔᑕ. ᓲᕐᓗ, ᑕᒪᒃᑯᐊ  
ᐱᓕᕆᔨᑦᓴᐃᑦ ᑕᐃᒪᓐᓇᐃᑦᑐᓂᒃ ᐃᖅᑲᖅᑐᐃᔨᐅᑉ ᐃᖅᑲᑐᖅᑕᖏᓐᓂᒃ ᑕᒪᒃᑯᐊᓗ Justice of the peace-ᒐᓚᐃᑦ 
ᐃᖅᑲᑐᖅᑕᖏᑦ ᑲᒪᒋᔭᐅᔭᕆᐊᖃᕐᓂᖏᓐᓄᑦ ᑕᒪᒃᑯᐊ ᐃᓂᓪᓚᒃᐸᓪᓕᐊᔪᐊᓘᖕᒪᑕ ᐊᓕᐊᓇᐃᑦᑑᓪᓗᓐᓂ.  
 
ᑭᓯᐊᓂ ᑕᒪᒃᑯᓂᖓ ᐃᖅᑲᖅᑐᓕᕈᑕᐅᖃᑦᑕᖅᑐᓂᒃ ᐃᒥᐊᓗᖕᓂᒡᓗ ᑕᒪᒃᑯᓂᖓᓗ ᐋᖓᔮᕐᓇᖅᑐᓂᒃ ᐊᓯᖏᓐᓂᒃ 
ᐱᑦᑕᐅᓕᑎᑦᓯᓂᕐᓂᒃ ᐊᔪᕆᖅᑑᔾᔨᓂᕐᒥᒃ ᖃᓄᖅ ᐱᐅᙱᑦᑑᑎᒋᔪᒥ ᓴᖅᑭᑎᑦᑎᔪᓐᓇᕐᒪᖔᑦ ᓲᕐᓗ ᑕᒪᓐᓇ 
ᑕᑯᒃᓴᐅᖏᑦᑎᐊᒻᒪᕆᖕᒪᑦ ᐃᓚᖏᓐᓂ ᓄᓇᓖᑦ. ᒪᑯᐊ Wellness program-ᖃᕋᓗᐊᕐᓱᑕ ᓲᕐᓗ ᐃᓅᑦᓯᐊᕋᔭᕐᓂᕐᒧᑦ 
ᑮᓇᐅᔭᓂᒃ ᓴᒡᕙᐃᓯᒪᒐᓗᐊᕐᖢᑕ ᓄᓇᓕᖕᓄᑦ, ᓲᕐᓗ ᐅᔭᐅᒪᑎᑦᑎᑦᓯᐊᙱᓗᐊᕋᑦᑎᒍ ᐊᒻᒪᓗ 
ᐃᓕᓐᓂᐊᖅᑎᑦᑎᑦᓯᐊᖏᖢᐊᕐᖢᑕ. ᑐᓴᕐᓴᐅᑎᑦᑎᓇᑕᓗ ᖃᓄᖅ ᐱᐅᙱᒃᑑᑎᒋᖕᒪᖔᑕ ᑕᒪᒃᑯᐊ 
ᐋᓐᓂᕐᓯᔪᓐᓇᕐᒪᖔᑕ ᐃᓱᐃᓕᓵᕈᓐᓇᕐᒪᖔᑕ ᐊᖓᔪᖅᑳᓂᒡᓗ ᐋᓐᓂᐊᖅᑎᑦᓯᓕᕈᓐᓇᕐᒪᖔᑕ, ᓲᕐᓗ 
ᓂᒡᓕᐊᙱᓗᐊᕐᓂᕗᑦ. ᑕᒪᓐᓇᓕᖃᐃ ᒫᓐᓇ ᓲᕐᓗ ᐃᓱᒪᒋᔭᐅᒋᐊᓪᓚᒃᑲᓂᕐᓯᒪᕙ ᑐᑭᓯᐅᒪᔭᐅᑦᓯᐊᖁᓪᓗᒍ ᑕᒪᒃᑯᐊ 
ᐱᐅᙱᑦᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᕐᓱᖅᑐᒋᑦ ᐱᓇᓱᑦᑕᕗᑦ. ᑖᓐᓇ ᒪᓕᒐᖏᓛᖅ 
ᐃᑎᔫᑎᖃᕕᔪᐊᕐᓯᒪᔪᖅ ᐊᓯᖏᓐᓄᑦ ᓵᑉᐸᓪᓕᐊᓯᓐᓈᕈᓐᓇᕋᑦᑕ ᑖᒃᑯᐊ ᐱᖓᓱᓂᑦ ᐃᓕᓯᓂᐊᕋᑦᑕ ᐃᓄᓐᓂ 
ᑕᒪᒃᑯᓂᖓ ᐊᔾᔨᒌᙱᑦᑐᓂᒃ ᓵᔪᑕᐅᕙᑦᑐᓂᒃ ᑲᔾᔮᓇᙱᑦᑐᓄᑦ. ᐱᓗᐊᖅᑐᒥᑦ ᐃᓕᓐᓂᐊᖅᑎᑕᐅᓗᑎᒃ ᐃᒫ 
ᐋᖓᔮᕐᓇᖅᑐᐃᓪᓗ ᐃᒥᐊᓗᒃ ᑕᒪᒃᑯᐊ ᐊᔅᓱᕉᑕᐅᓕᓲᖑᒻᒪᑕ ᐃᓚᒌᑯᓗᓐᓄᑦ. ᑖᒃᑯᐊ ᐃᑲᔪᖅᑎᐅᓂᐊᖅᑐᑦ, 
ᑖᒃᑯᓄᖓ ᓄᓇᓕᓐᓄᑦ. ᐃᒫ ᒪᒥᓴᕐᓂᕐᒧᑦ ᓵᑎᑦᑎᒋᐊᒃᑲᓂᕐᓗᑎᒃ ᑕᒪᒃᑯᐊ ᐃᖅᑲᓇᐃᔮᕆᓂᐊᖅᑕᖏᑦ 
ᑕᒪᒃᑯᓄᖓᑐᐃᓐᓇ ᐊᔨᒌᙱᑦᑐᒐᓚᓐᓄᑦ ᓵᓲᖑᒐᑦᑕ ᐃᓅᓪᓗᑕ ᐊᔅᓱᕈᕐᓇᖅᑐᓯᐅᓕᕋᐃᒐᑦᑕ. ᑖᒃᑯᐊ ᑕᕝᕙ 
ᐃᑲᔪᖅᑎᐅᓂᐊᖅᑐᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ. ᖁᔭᓐᓇᒦᒃ, ᓯᕗᓕᖅᑎ. ᑖᓐᓇᐃᓛᒃ ᑕᐃᒃᑯᐊ ᕼᐊᒻᓚᑦᑯᑎᒍᓪᓗ 
ᓄᓇᓖᑦ ᒐᕙᒪᖏᓐᓄᑦ ᑮᓇᐅᔭᓂᒃ ᐊᑦᑐᖅᑕᐅᓯᒪᒐᓛᓱᖑᖅᑰᕐᒪᑕ Addiction-ᖃᖅᑐᓄᑦ Prevention-
ᖑᓂᕋᖅᑕᐅᔪᓂᒃ ᑕᐃᒪᑦᑐᖅᑐᔭᐅᑦᑕᐃᓕᓂᕐᒥᒃ ᑕᐃᓐᓇ ᐅᔭᒥᒃᑲᓐᓂᕆᐊᖃᓪᓚᕆᖕᒪᑦ.  
 
ᑭᓯᐊᓂ ᐆᒥᖓ ᐊᐱᕆᒃᑲᓐᓂᒐᓛᒍᒪᔭᒋᑦ ᓂᓪᓕᕈᑎᒋᔪᒪᙱᑕᕋᓗᐊᕋ ᐊᑦᓱᕈᕐᓇᕐᒪᑦ, ᐊᑲᐅᒐᓂᓗ. ᑕᐃᒪ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᓲᖃᐃᒻᒪ ᑐᓴᐅᒪᖃᑦᑕᕐᖢᑕ ᑭᓯᐊᓂ ᓯᕗᓐᓂᐊᖅᑎᐅᒐᓱᐊᕐᐸᒃᑐᑦ ᑕᒪᒃᑯᐊ ᐃᓄᖕᓂᑦ 
ᑐᑭᓯᐅᒪᑎᑦᑎᕚᓪᓕᕈᓐᓇᕐᓯᓲᖑᖕᒪᑕ ᑕᐃᒪᓐᓇᐃᑦᑐᖃᓚᐅᕋᕕᑦ ᑕᑯᓇᕆᐊᕐᐸᒃᖢᒍᓗ ᐊᐱᕐᓱᕋᒃᓴᖃᕐᐸᒃᖢᑎᓗ 
ᐃᓐᓇᕐᒥᒃ ᐃᑲᔪᖅᑎᖃᕐᓱᑎᑦ ᐃᑲᔪᖅᑎᑦᑎᐊᕚᓗᖃᓚᐅᕐᖢᑎᓪᓗ. ᑕᐃᒪ ᑕᐃᒪᐃᑦᑐᖃᕈᓐᓃᕐᓯᒪᓕᕋᕕᑦ ᒫᓐᓇ 
ᑕᐃᒪᐃᓐᓇᖅᑐᖅᑖᕆᐊᓪᓚᒃᑲᓐᓂᓚᖓᕗᑎᖅᑲᐃ ᐃᓐᓇᕐᒥᒃ ᐃᑲᔪᖅᑎᑖᕆᐊᒃᑲᓐᓂᓚᖓᕖᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᓐᓇ ᐅᒡᒍᕆᑦᑎᐊᓚᐅᖅᑕᕋ ᑭᓯᐊᓂ 
ᐊᔪᕐᓇᖅᑐᖅᓯᐅᓲᖑᒐᑦᑕ ᐃᓛᓐᓂᒃᑯᑦ ᖁᔭᒋᑦᑎᐊᖅᑕᕋ ᑕᐃᒪ ᐸᐅᓗᓯ ᕿᓚᕝᕙᖅ ᐃᓐᓇᐸᓗᑦᑕᐅᖅ ᑕᒪᒃᑯᓂᖓ 
ᑲᒪᖃᑦᑕᖅᓯᒪᔪᖅ ᐊᓄᓪᓚᔅᓰᕕᒻᒦᖃᑦᑕᖅᓯᒪᔪᓂᒃ ᐃᑲᔪᖅᑎᒋᓕᕋᒃᑯ ᖁᔭᒋᑦᑎᐊᖅᑐᒍ ᐊᖏᖅᓯᒪᑦᑎᐊᕐᖓᑦ 
ᐃᑲᔪᕋᓱᐃᓐᓇᖅᑐᓂ ᐊᓪᓚᕝᕕᓕᒫᑦᑎᐊᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᑐᓴᐅᒪᔭᐅᔪᒪᔪᐊᓘᖕᒪᑦ ᑕᒪᓐᓇ ᐃᑲᔪᖅᑎᖃᖃᑦᑕᕆᐊᖃᕐᓃᑦ 
ᐊᒻᒪᓗ ᐅᐱᒋᔭᐅᓪᓗᓂ ᐃᒻᒪᖄ ᑕᒡᕙᓂ ᐃᒡᓗᒥ ᐅᖃᐅᓯᕆᑦᑎᐊᕐᓗᒍ ᐅᓐᓂᖅᓯᐅᑎᒋᓗᒍᓗ 
ᖃᓄᐃᓕᖓᓕᕐᒪᖔᖅᐱᑦ ᓈᒻᒪᒐᔭᖅᐳᖅ. ᖁᕕᐊᓱᒃᑲᓐᓂᒐᔭᖅᐳᒍᑦ. ᑖᓐᓇ ᐊᐱᖅᑯᑕᐅᖏᑦᑐᖅ, 
ᐅᖃᐅᔾᔪᓯᒋᐊᑐᐃᓐᓇᖅ ᐃᓐᓇᐅᖏᒃᑲᓗᐊᖅᑐᖓ ᐹᓪ ᖃᐅᔨᒪᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑖᓐᓇ ᐅᖃᐅᓯᑐᐃᓐᓇᐅᓂᕋᑲᐃᓐᓇᕐᒪᒍ, ᑭᐅᔪᒪᑲᓪᓚᒃᑯᕕᐅᒃ.  
 
ᑕᕝᕙᓃᑉᐳᒍᑦ (ᑐᓵᔨᑎᒍᑦ) ᐊᐅᓚᑦᑎᕕᒃ. ᓇᐃᓈᖅᓯᒪᔪᑦ. E-4 ᒪᒃᐱᒐᖓ. ᑲᑎᓕᒫᖅᖢᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, 
ᓂᕈᐊᕈᑕᐅᓂᐊᖅᑐᖅ. $9,639,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᒃᐱᒐᖅ E-5. ᓇᐃᓈᖅᓯᒪᔪᑦ. ᒪᓕᒐᐃᑦ ᐊᑐᓕᖅᑎᑕᐅᓂᖏᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ ᑕᐃᖃᐅᔭᒪ ᒥᒃᓵᓄᑦ ᐊᐱᕆᔪᒪᓪᓗᒍ ᑖᓐᓇ ᒐᕙᒪᑐᖃᒃᑯᓐᓂᑦ ᐃᑲᔪᖅᑕᐅᕌᕐᔪᖃᑦᑕᕋᑦᑕ 
ᐃᓛᒃ ᐊᖏᔪᑲᓪᓚᖕᒥᖏᓛᒃ ᑖᒃᑯᐊ ᐸᓖᓯᒃᑯᑦ ᒥᒃᓵᓄᑦ ᑮᓇᐅᔭᑦ ᒥᒃᓵᓄᑦ.  
 
ᐊᒻᒪ ᑐᓴᖅᓯᒪᓕᖅᖢᑕ ᑖᒃᑯᐊ ᒐᕙᒪᑐᖃᒃᑯᑦ ᐊᖏᓚᕐᒪᑕᒎᖅ ᑕᐃᒃᑯᐊ ᐸᓖᓯᒃᑯᑦ ᐅᓄᕆᐊᓇᖅᑐᒻᒪᕆᖕᒥ 
ᐱᓕᕆᒋᐊᕌᖓᑕ ᒪᕐᕉᖃᑦᑕᕈᓐᓇᓚᖓᓕᕐᒪᑕ, ᑕᒪᓐᓇᖃᐃ ᑕᐃᓐᓇ territorial/federal policing agreement 
ᐊᖏᒡᓕᒋᐊᖅᐹ? ᓇᓕᐊᖕᓂᒃ ᑮᓇᐅᔭᓂᒃ ᐱᓚᖓᕕᑕ ᐊᖏᓂᖅᓴᓂᒃ ᓇᖕᒥᓂᕐᓗᕝᕙ ᑮᓇᐅᔭᑦᑎᓐᓂᒃ ᒐᕙᒪᑐᖃᒃᑯᑦ 
ᐃᑲᔪᓚᖓᕙᑦ ᑕᒪᑐᒧᖓ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅ ᐅᕙᒍᑦ ᓵᖓᓃᑦᑐᖅ ᑕᒪᑐᒥᖓ ᑲᒪᖏᑦᑐᖅ. 
ᑭᓯᐊᓂ ᑖᒃᑯᐊ ᐸᓖᓯᒃᑯᑦ ᐅᖃᖃᑎᒋᒃᑲᓐᓂᕐᓂᐊᖅᑕᕗᑦ ᖃᓄᒃᑲᓐᓂᖅ ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑦᑕ ᐃᒫᒃ 
ᐅᖃᖃᑎᒌᖃᑦᑕᖅᓯᒪᒐᑦᑕ ᐃᓄᓐᓂᒃ ᑕᑯᒃᑲᓐᓂᕈᒪᓪᓗᑕ ᐃᒫᒃ community constables-ᓂ, ᑖᒃᑯᐊ 
ᐃᑲᔪᑦᑎᐊᒃᑲᓐᓂᕈᓐᓇᕐᓂᖅᓴᐅᖕᒪᑕ ᐸᓖᓯᓕᕆᓂᕐᒧᑦ ᑖᒃᑯᐊ ᐅᖃᖅᓯᒪᔪᑦ ᐸᓖᓯᒃᑯᑦ ᑖᒃᑯᐊᒎᖅ ᑮᓇᐅᔭᐃᑦ 
ᐊᖏᖅᑕᐅᑉᐸᑕ ᑕᒪᓐᓇ ᐊᑐᕆᐊᓕᖓ ᑲᔪᑦᑎᐊᑐᐃᓐᓇᓂᐊᖅᑐᖅ ᑕᒫᓂ ᐊᕐᕌᒍᑦᑕ ᐃᓗᐊᓂ ᑭᓯᐊᓂ 
ᐅᖃᖃᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᖃᓄᒃᑲᓐᓂᖅ ᑕᒪᓐᓇ ᑐᑭᒧᐊᑦᑎᒃᑲᓐᓂᕈᓐᓇᓂᐊᕐᒪᖔᑦᑎᒍᑦ ᐊᑐᓕᖁᔭᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋᒃᑲᓐᓂᖅᑕᕋ ᑖᔅᓱᒪ ᒥᒃᓵᓄᑦ ᑕᐃᒃᑯᐊᓕ ᒐᕙᒪᑐᖃᒃᑯᑦ ᐊᖏᖅᓯᒪᓕᕐᓂᕋᓚᐅᕐᒪᑕ 
ᑕᐃᒃᑯᐊ ᒪᕐᕉᖃᑦᑕᖁᔭᐅᓂᖏᑦ ᐸᓖᓯᒃᑯᑦ ᑕᒪᓐᓇᓕ ᒫᓐᓇ ᑕᐃᒫᒃ ᐊᑐᖅᑕᐅᓕᖅᐹ ᐸᓖᓯᒃᑯᓐᓄᑦ? (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᓐᓇ ᐊᑐᓕᖅᑐᖅ ᑕᒫᓂ ᓄᓇᕗᑦ ᐃᓗᐊᓂ ᑭᓯᐊᓂ 
ᐅᖃᖅᑲᐅᒐᒪᐃᓛᒃ ᓯᕗᓂᑦᑎᓐᓂ ᖃᓄᖅ ᐊᐅᓚᑦᑎᐊᒃᑲᓐᓂᕐᓂᐊᕐᒪᖔᑦᑎᒃᑯ ᐅᖃᖃᑎᒃᑲᓐᓂᕐᓂᐊᖅᑕᕗᑦ ᐸᓖᓯᒃᑯᑦ 
ᓱᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕᖃᐃ ᑕᕝᕗᖓ ᑲᑎᒪᕝᕕᖕᒧᑦ ᐅᖃᕈᓐᓇᖅᐸ ᖃᖓᒃᑯᑦ ᐃᓛᒃ ᖃᓂᒋᔮᓂ ᐃᓱᒪᒥᒍᑦ ᑕᐃᓐᓇ 
ᐊᖏᖃᑎᒌᒐᓱᐊᖅᑑᔭᕋᔅᓯ ᑕᐃᓐᓇ ᖃᖓ ᐱᐊᓂᖅᓯᒪᓛᖅᐸᓪᓚᐃᕙ? ᐱᐊᓂᖕᓂᖅᐸᓪᓗᕙ ᐅᕗᖓᖃᐃ 
ᓴᖅᑭᒍᓐᓇᕋᔭᖅᐱᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓪᓚᕆᐅᒻᒪᖔᖅ ᐅᖃᕈᓐᓇᖏᑦᑐᖓ ᑭᓯᐊᓂ ᑖᒃᑯᐊ 
ᑮᓇᐅᔭᑦ ᐊᖏᖅᑕᐅᑉᐸᑕ ᐃᑲᔫᑎᖃᕕᔾᔪᐊᓂᐊᖅᑐᑦ ᐃᒫᒃ ᑖᒃᑯᐊ ᑮᓇᐅᔭᐃᑦ ᓇᓗᓇᐃᖅᓯᓯᒻᒪᑕ ᖃᓄᕐᓕ ᐃᓄᓐᓂ 
ᐸᓖᓯᑖᒃᑲᓐᓂᕈᓐᓇᓂᐊᕐᒪᖔᑦᑕ ᓯᕗᓂᑦᑎᓐᓂ ᑖᓐᓇ ᐊᒻᒪᓗ ᐅᖃᖃᑎᒋᒐᓱᒃᑲᑦᑎᒍᑦ community constable-
ᓕᕆᓂᕐᒥᑦ ᑖᒃᑯᐊ ᓱᓕ ᐃᓕᓪᓚᕆᓚᐅᓐᖏᒻᒪᑕ ᑕᒫᓂ ᐊᕐᕌᒍᑦᑕ ᐃᓗᐊᓂ. ᐅᓂᒃᑳᕈᓐᓇᖅᓯᒍᒪ 
ᐅᓂᒃᑳᕈᒪᑦᑎᐊᓂᐊᖅᑐᖓ ᑕᕝᕗᖓ ᑲᑎᒪᕕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑰᓕ. ᑕᕝᕙᓃᑉᐳᒍᑦ (ᑐᓵᔨᑎᒎᑦ) ᓇᐃᓈᖅᓯᒪᔪᖅ ᐱᓕᕆᕕᒃ. 
ᒪᓕᒐᐃᑦ ᐊᑐᓕᖅᑎᑕᐅᓂᖏᓐᓄᑦ. E-5. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, ᓂᕈᐊᕈᑕᐅᒋᐊᓖᑦ. 
$22,823,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ E-6. ᓇᐃᓈᖅᓯᒪᔪᖅ ᐱᓕᕆᕕᒃ. ᐃᑲᔪᖅᑏᑦ ᐃᑲᔪᖅᑕᐅᓂᖏᓐᓄᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒐᔮᒥᑦ ᑕᕝᕗᖓ ᐊᐱᕆᔪᒪᔪᖓ. ᒪᑯᐊ ᐱᕋᔭᓐᓂᐅᖏᑦᑐᒧᑦ 
ᐃᖅᑲᖅᑐᐃᔨᓂᑦ ᐊᑐᕈᒪᓲᑦ Civil Case-ᒥᖃᐃ ᑕᐃᔭᐅᓲᑦ ᐱᒋᐊᕈᑎᖃᓐᖏᑦᑎᐊᖃᑦᑕᕐᒪᑕ  



ᕿᑎᖅᑰ, ᒫᑦᓯ 13, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑮᓇᐅᔭᖃᓐᖏᑦᑕᕌᖓᒥ ᓲᕐᓗ ᐱᕋᔭᒃᑕᕕᓃᑦ ᓵᖓᓯᔪᒪᓕᕋᓗᐊᖅᑐᑎᑦ ᐃᑲᔪᖅᑕᐅᔪᓐᓇᖏᒃᖢᑎᓪᓗ ᑖᒃᑯᓄᖓ 
ᒪᓕᒐᕐᓂᖅ ᑐᑭᓂᐊᕐᕕᑯᓐᓂ ᐃᑲᔪᖅᑕᐅᔪᓐᓇᖏᒃᖢᑎᑦ. ᓇᐅᒃᑯᒃᑭᐊᖑᑯᐊ ᒪᑐᐃᖓᕝᕕᐅᑲᓂᐊᕐᔪᑲᐃᓐᓇᕈᓐᓇᖅᑐᑦ 
ᓲᕐᓗ ᑖᓐᓇ Lawyer ᐅᖃᖃᑎᒋᓚᐅᕐᓗᒍ ᐄ ᓵᓚᒃᓴᕈᓐᓇᖅᑰᖅᑐᒍᖅᓯᒪᓕᕈᑎᑦ. 
 
ᐆᒃᑑᑎᒋᓂᐊᖅᐸᕋ ᒥᑦᑎᒪᑕᓕᒻᒥ ᑕᐃᒃᑯᐊ ᓴᓇᔩᑦ ᑎᑎᖅᑲᖃᓐᖏᑎᐊᒃᑐᑎᑦ ᐅᕘᓇ ᓯᕕᖓᔪᐊᓘᓕᕋᑦᑕ ᐅᕘᓇ 
ᐅᓗᕆᐊᓐᓇᕐᒫᖅᓯᒪᔪᖅᑕᖃᓐᖏᑎᐊᒃᖢᓂ ᑕᑉᐱᑲᓂ ᑯᕕᒃᑕᕐᕕᔅᓴᓕᐅᖅᑎᓪᓗᒋᑦ. ᑕᕝᕘᓇ Hᐋᓐᑕᒃᑯᑦ 
ᐃᖏᕐᕋᐅᔭᖅᖢᓂ ᐃᕐᓂᕇᖏᓪᓗᑎᒃ ᑕᕝᕗᖓᒎᖅ ᐃᕐᓂᓂ ᐅᖃᓪᓚᖃᑎᒋᐅᔭᖅᖢᓂᔾᔪᒃ ᓱᑲᐃᑦᑐᑯᓘᓪᓗᓐᓂ 
ᐃᖏᕐᕋᐅᔭᖅᖢᑎᒃ ᑕᒪᓐᓇ ᐃᒪᓐᓇᓲᖑᒻᒪᑦ ᒪᑯᐊ ᑰᒐᐃᑦ ᐊᐳᖅᖢᒋᑦ ᑭᓯᐊᓂ ᓴᖅᑭᑕᐃᓐᓇᓲᖑᒻᒪᑕ ᒫᓂ 
ᓯᐅᕋᔮᓕᒻᒥ ᑐᐊᐸᓕᒻᒥᓗ ᑕᐃᒪᐃᑦᑐᒧᑦ ᐊᐴᑎᑲᓪᓚᓐᓂᕋᒥ ᐃᓅᔪᓐᓃᓚᐅᖅᓯᒪᓐᓂᕐᒪᑦ ᐱᕐᕈᓗᐊᕿᓪᓗᑎᑦ 
ᐊᖏᔪᖅᑳᖏᑦ ᑖᒃᑯᐊ ᓵᓐᖓᓇᓱᒃᑲᓗᐊᕐᒪᑎ ᑭᓯᐊᓂ ᓇᓗᓪᓗᑎᑦ ᖃᓄᖅ lawyer-ᑖᕈᓐᓇᕋᔮᕐᒪᖔᕐᒥᓂᒃ 
ᑮᓇᐅᔭᖏᓐᓂ ᓇᓗᒻᒪᑕ. ᖃᓄᕐᓕᑭᐊᖅ ᑕᒪᓐᓇ ᐋᖅᑭᔅᓯᒪᕗᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᓛᒃ ᐃᓚᖓᒍᑦ ᐱᔪᒥᓇᕐᓂᖅᓴᒦᑦᑐᒍᑦ ᑕᒫᓃᒃᑲᑦᑕᖅ 
Property Law ᐊᓪᓚᕝᕕᖃᕋᑦᑕ ᑕᒫᓂ ᑖᒃᑯᐊ ᐃᑲᔪᕈᓐᓇᖅᑐᑦ ᑭᒃᑯᑐᐃᓐᓇᕐᓂᑦ ᓴᐳᒻᒥᑦᑎᖃᓐᖏᑦᑐᓂᑦ. 
ᖃᓪᓗᓈᓃᒃᑯᕕᑦ ᑕᐃᒪᐃᑦᑐᖃᓐᖏᒻᒪᑦ ᑕᐃᒫ ᑕᕝᕙ ᐃᓚᖓᒍᑦ ᑕᒫᓂᒥᐅᑦ ᐃᑲᔫᑎᖃᕈᓐᓇᖅᑐᑦ ᑭᒃᑯᑐᐃᓐᓇᕐᓄᑦ 
ᑖᒃᑯᓄᖓ ᐃᑲᔪᖅᑕᐅᔪᒪᔪᓂᑦ. ᖃᓄᐃᑦᑐᓪᓚᕆᐅᒻᒪᖔᑕ ᑭᐅᔪᓐᓇᖏᑕᕋᓗᐊᒃᑲ ᐃᓚᖏᑦ ᑭᓪᓕᖃᓲᖑᒻᒪᑕ ᑕᕝᕙᓂ 
ᐃᖅᑲᖅᑐᐃᕕᒻᒧᑦ ᓵᖓᓅᖅᑎᑎᓐᓂᖏᒃᑯᕕᑦ ᐊᕐᕌᒎᖅᑲᐃ ᒪᕐᕉᒃ ᐊᓂᒍᓚᐅᖅᑎᓪᓗᒋᑦ ᑕᒪᒃᑯᐊ ᑭᓪᓕᒋᔭᐅᓲᖑᒻᒪᑕ.  
 
ᑕᐃᒪᐃᒻᒪᑦ ᑭᐅᔪᓐᓇᓐᖏᑦᑐᖓ ᓇᓕᐊᓐᓂᑐᐃᓐᓇᓪᓚᕆᒃᑭᑦ ᑕᕝᕙᓂ ᑭᓯᐊᓂ ᑖᒃᑯᐊ ᐱᖁᔭᓕᕆᔩᑦ 
ᐊᑐᐃᓐᓇᐅᔪᓐᓇᖅᑐᑦ ᐃᑲᔪᖅᑕᐅᔪᒪᔪᓄᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᖃᐅᔨᒪᓗᐊᓕᖅᑕᕗᑦ ᑭᓪᓕᖃᔭᒃᑐᑐᑦ ᐅᑯᐊ 
ᓄᑕᐅᔪᓐᓃᓗᐊᑐᐊᖅᐸᑦᑕ ᒪᑐᐃᒃᑲᓐᓂᕈᓐᓇᖏᒻᒪᑦ ᐆᒃᑑᑎᒋᓗᒍ ᑖᓐᓇ ᑕᐃᒪᐃᑦᑐᕕᓂᑐᖃᐅᒐᓗᐊᖅᖢᓂ  
ᑐᓗᖅᑕᐅᔭᖅᖢᑎᑦ ᑕᐃᒪ ᑐᓗᖅᑕᐅᔭᖅᖢᑎᑦ ᑕᑉᐱᑲᓃᓕᕋᒪ ᒪᑐᐃᖅᐸᓪᓕᐊᓕᕋᓗᐊᖅᑐᓂᓗ ᐊᕐᕌᒍᖓᓗ 
ᓈᒻᒪᔅᓯᔭᕇᕐᒪᑦ ᓵᓐᖓᑲᓐᓂᕈᓐᓇᐃᓪᓕᔪᑦ. ᑭᓯᐊᓂ ᓯᕗᓂᔅᓴᑎᓐᓄᑦ ᐃᓱᒪᒐᓱᒍᒥᓇᕋᓗᐊᕐᒪᑦ ᓯᕗᓂᔅᓴᑎᓐᓄᑦ ᐅᓇ 
ᐃᒪᐃᓕᓗᒍ, ᐱᕋᔭᒃᑐᖅ ᐃᑲᔪᖅᑕᐅᔪᓐᓇᑎᐊᖅᑐᑦ Lawyer-ᑖᖅᑎᑕᐅᓗᑎᓪᓗ ᓈᒻᒪᑦᑐᑦ ᐱᕋᔭᓐᖏᑦᑐᑦ 
ᐱᑦᑎᐊᖅᑕᐅᓐᖏᖔᖅᑐᑦ ᑕᒪᒃᑯᐊ ᐱᕋᔭᓐᖏᑦᑐᑦ ᐃᑲᔪᖅᑕᐅᔪᓐᓇᕋᔭᑎᑦ. ᑕᕝᕘᓇ ᑕᒻᒪᖅᓯᒪᔫᔮᕐᒪᑦ.  
 
ᑕᐃᒪ ᓇᐅᒃᑯᑭᐊᖅ ᐃᓱᒪᔅᓴᖅᓯᐊᖁᔨᒐᓗᐊᖅᑐᖓ ᑕᒪᒃᑯᐊ ᐱᑦᑎᐊᖅᑕᐅᓐᖏᑦᑐᑦ ᐅᕝᕙᓘᓐᓃᑦ 
ᐱᑦᑎᐊᖅᑕᐅᖏᓐᓇᓱᒋᔪᑦ ᐱᒋᐊᕐᕕᖃᕈᓐᓇᕐᓗᑎᑦ ᖁᔭᓇ ᑮᓇᐅᔭᖅᑖᖅᑎᑕᐅᕐᓂᕈᑎᑦ ᐅᑎᖅᑎᑐᒫᕐᓂᐊᕋᓗᐊᕐᓗᒍ. 
ᑖᔅᓱᒧᖓ ᐊᑭᓖᔪᓐᓇᓛᕋᓗᐊᕐᓗᑎᑦ Lawyer-ᒧᑦ ᐱᒋᐊᕐᕕᔅᓴᐃᓐᓇᖓᓂᑦ ᑖᔅᓱᒥᖓ ᖃᐅᔨᒍᒪᓲᖑᒐᓗᐊᕐᒪᑕ 
ᐃᓄᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᖏᓛᒃ ᐅᖃᖅᑲᐅᒐᒪ poverty law-ᓕᕆᕙᑦᑐᑦ 
ᑖᒃᑯᐊ ᐊᑭᓖᔪᓐᓇᖏᑦᑐᓂᑦ ᐃᑲᔪᖅᐸᑦᑐᑦ ᑕᕝᕙᓂ ᐊᓪᓚᕝᕕᓖᑦ ᑕᒪᒃᑯᓄᖓ., ᓯᕗᓂᑦᑎᓐᓂ ᑕᐃᒫᒃ ᑖᒃᑯᐊ 
ᐊᖅᑯᑎᒋᔭᐅᔪᑦ. ᐊᒻᒪᓗ ᒪᓕᒐᖃᕐᒥᒐᑦᑕ ᓇᓕᐊᑐᐃᓐᓇᖅ ᐊᑭᓖᒍᓐᓇᖏᒃᑲᓗᐊᖅᑲᑦ ᐃᒫᒃ, contingency-ᑯᑦ 
ᐱᔪᓐᓇᖅᑐᑎᒃ ᑖᒃᑯᐊ ᐅᖃᖃᑎᖃᓚᐅᕐᓗᑎᒃ lawyer-ᒋᒍᒪᔭᖏᓐᓂᑦ ᑖᒃᑯᐊ ᐊᖏᕐᓗᑎᒃ ᓵᓚᔅᓴᓂᖅᑲᑕ ᑖᒃᑯᐊ 
ᐊᑭᓕᖅᑕᐅᔪᓐᓇᓂᐊᕐᓗᑎᒃ ᑖᒃᑯᐊ. ᑖᓐᓇ ᐊᑕᐃᓐᓇᖅᑑᒐᓗᐊᖅ ᑭᓯᐊᓂ ᖃᐅᔨᒪᔭᐅᑦᑎᐊᓐᖏᓗᐊᒧᖅᑲᐃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 



ᕿᑎᖅᑰ, ᒫᑦᓯ 13, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3912 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓇᒦᑉᐱᑕ. (ᑐᓵᔨᑎᒍᑦ) 
ᓇᐃᓪᓕᒋᐊᖅᓯᒪᔪᑦ. ᐃᑲᔪᖅᑎᓄᑦ ᐃᑲᔪᖅᑕᐅᔾᔪᑏᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, 
ᓂᕈᐊᕈᑕᐅᔭᕆᐊᓖᑦ. $2,475.000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᓪᓕᒋᐊᖅᓯᒪᔪᑦ. ᑎᑎᕋᖅᑕᐅᕕᐅᔪᑦ ᐃᖅᑲᖅᑐᐃᕕᓕᕆᔨᒃᑯᓪᓗ. 
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᒋᐊᓖᑦ. $8,596,000. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕝᕙᓂ 2008-09 ᐊᑐᕐᓂᐊᕋᓯᒋᔭᔅᓯᓐᓂᑦ, ᐊᑐᕈᒫᕋᓱᒋᔭᔅᓯᓐᓂᑦ 
ᑕᕝᕙᓂ ᐃᖅᑲᖅᑐᐃᓕᓂᕆᓂᕐᒧᑦ ᑖᓐᓇ ᐊᖏᓪᓕᒋᐊᖅᓯᒪᒻᒪᑦ $1,074,000 ᑖᓐᓇᑭᐊᖅ ᓱᓇᒧᑦ 
ᐊᑐᖅᑐᒃᓴᐅᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᖅᓱᖅᑐᒋᑦ ᑕᒫᓂᖃᐃ $582,000 ᑕᕝᕙᓂ 
ᑮᓇᐅᔭᓂᒃ ᐊᖏᖅᑕᐅᖁᔭᕗᑦ ᑕᕝᕙᓂ ᐃᓗᐊᓃᑦᑐᑦ ᑕᒫᓂ ᐊᕐᕌᒍᒋᓂᐊᖅᑕᑎᓐᓂ. ᐱᓗᐊᖅᑐᒥᑦ ᑖᓐᓇ ᒪᓕᒐᖅ 
ᒐᕙᒪᑐᖃᒃᑯᑦ ᑲᔪᓯᑎᓚᐅᖅᑕᖓᑦ ᑎᓯᑦᑎᕆᐊᕐᓂᖅ ᑕᒪᒃᑯᓄᖓ ᐋᓐᓂᓱᐃᕙᑦᑐᓄᑦ, ᐃᒫᒃ 
ᑎᒍᔭᐅᑎᑦᑏᓐᓇᕐᓂᐊᓕᕐᖓᑕ ᐱᔭᔅᓴᖏᑦ ᐃᖅᑲᖅᑐᐃᔩᑦ ᐅᓄᖅᓯᑲᓐᓂᕐᓂᐊᓕᕐᖓᑕ ᑖᓐᓇ ᒪᓕᑦᑐᒍ ᐃᓕᖅᑯᓯᖏᑦ 
ᑕᑯᓐᓈᖅᑐᒋᑦ ᐅᓄᖅᓯᓂᖅᓴᐅᓂᐊᖅᑐᑦ ᐃᓕᖅᑯᓯᖏᑦ, ᐃᖅᑲᖅᑐᐃᓂᐅᑉ ᓵᖓᓅᖅᑐᑦ ᐊᒻᒪ 
ᐊᑯᓂᐅᓂᖅᓴᐅᓂᐊᖅᑐᑦ ᓯᕗᓂᑦᑎᓐᓂᑦ ᑖᓐᓇ ᐅᒡᒍᓇᖅᑑᒐᓗᐊᖅ ᑭᓯᐊᓂ ᑕᑯᓐᓈᖅᑐᒍ ᑖᓐᓇ ᒪᓕᒐᖅ, ᑖᓐᓇ 
ᐊᖏᓪᓕᒋᐊᕈᑎᒋᓂᖅᐹᕆᓂᐊᖅᑕᖓ $300,000-ᒦᕋᔭᑦᑐᑦ. 
 
ᐃᓛᓐᓂᒃᑯᑦ ᐊᔪᕐᓇᑐᖅᓯᐅᑲᐃᓐᓇᐸᒃᑲᑦᑕ ᑭᓯᐊᓂ ᕿᓂᕋᓱᑦᑐᐃᓐᓇᕋᓗᐊᖅᑐᒍ ᖃᓄᒃᑲᓂᕐᓗ 
ᓱᒃᑲᑦᑎᒋᐊᒃᑲᓐᓂᕈᓐᓇᕐᒪᖔᑦᑎᒍᓗ ᑕᒪᓐᓇ ᐃᖅᑲᖅᑐᐃᕕᓕᕆᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐃᓛᒃ, ᐊᒻᒪᑦᑕᐅᖅ ᑕᕝᕙᓂᑦᑕᐃᓐᓇᖅ ᑖᒃᑯᐊ 
ᑕᕝᕙᓂ ᐱᓕᕆᕝᕕᒋᔭᔅᓯᓐᓂᑦ ᑖᒃᑯᐊ consultations ᑖᒃᓱᒧᖓ Maintainance Orders Enforcement Act.  
ᑖᓐᓇ ᑭᖑᕙᕆᐊᖅᑕᐅᓚᐅᖅᓯᒪᓐᓂᖅᑐᓂ, ᐃᓛᒃ ᐊᓯᓐᖑᖅᑎᑕᐅᒐᓚᓚᐅᖅᓯᒪᓐᓂᖅᑐᓂ ᓄᑖᖅ 2002-ᖑᑎᓪᓗᒍ. 
ᑖᒃᑯᐊᓕᑭᐊᖅ ᓱᓇᐅᕙᑦ ᐊᓯᓐᖑᕆᐊᖅᓯᒪᔪᑦ ᑖᒃᑯᓂᖓ ᒪᓕᒐᒃᓴᓂᑦ ᐊᒻᒪᓗ ᑖᓐᓇ ᖃᑲᒍᑭᐊᖅ ᑕᕝᕗᖓ 
ᑐᓴᖅᑕᐅᑎᒃᑲᓐᓂᕈᒫᖅᑭᐅᒃ ᑕᕝᕗᓐᖓ ᓴᖅᑭᑎᒃᑲᓐᓂᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᔪᒍᑦ ᐃᒫᒃ ᕿᒥᕐᕈᔭᐅᒃᑲᓐᓂᕆᐊᓕᒃ 
ᑐᓴᒃᑲᓐᓂᕈᒪᒐᑦᑕ ᓯᓚᑎᑦᑎᓐᓂᑦ. ᑕᐃᒫᒃ ᑕᒫᓂ ᒐᕙᒪᐅᓂᑦᑎᓐᓂ ᑲᔪᓯᒋᐊᕈᓐᓇᓂᐊᖅᑐᒍᑦ ᑭᓯᐊᓂ 
ᐊᑐᐃᓐᓇᕈᖅᑎᒐᓱᓐᓂᐊᖅᑕᕗᑦ, ᓄᑖᒥᒃ ᓂᕈᐊᖅᑐᖃᓚᐅᖅᑎᓪᓗᒍ, ᐱᔭᕇᕈᓐᓇᓯᓐᖏᓇᑦᑕ ᒫᓐᓇᒃᑯᑦ. ᑭᓯᐊᓂ 
ᖃᐅᔨᓯᒪᔪᒍᑦ ᑕᒪᒃᑯᐊ ᕿᑐᕐᖓᓕᑯᓗᐃᑦ ᐃᑲᔪᖅᑕᐅᑲᓐᓂᕆᐊᓖᑦ, ᐊᑦᓱᕈᓐᓇᑐᖅᓯᐅᐸᒻᒪᑕ ᐃᓚᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑉᓱᒥᖓᖃᐃ, ᐱᐊᓂᒃᓯᒪᑐᐊᕈᑦᓯ ᑖᒃᑯᓄᖓ ᑲᑎᒪᔨᕋᓛᓄᑦ 
ᑐᓂᓯᔪᓐᓇᕈᒫᖅᐳᓯ ᑖᓐᓇ ᐱᓕᕆᐊᕆᓯᒪᓕᕈᑦᓯᐅᒃ, ᐃᓛᒃ ᐅᓂᒃᑳᒥᒃ ᑐᓂᓯᔪᓐᓇᕈᒫᖅᐸᑦ ᑲᑎᒪᔨᕋᓛᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᖅᑕ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. (ᑐᓵᔨᑎᒍᑦ) ᒪᑉᐱᒐᖅ E-7. ᓇᐃᓈᖅᓯᒪᔪᖅ 
ᐱᓕᕆᕕᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒍᑕᐅᔪᓂ ᐱᓕᕆᓂᕐᒧᑦ ᐃᖅᑲᖅᑐᐃᕕᓕᕆᓂᕐᒧᑦ. E 21-ᒦᓯᒪᔪᕐᓕ 
ᐃᖅᑲᓇᐃᔭᖅᑎᓄᑦ ᑲᑎᒪᔨᐅᔪᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅ ᐊᓪᓚᕝᕕᖓᓂᓗ $50,000-ᒥᒃ 
ᖃᑦᑏᓐᓇᕈᕆᐊᕐᒪᑕ ᖃᐅᔨᒍᒪᔪᖓ ᓱᒻᒪᑦ $203,000-ᖑᓚᐅᖅᑐᓂᒃ, ᖃᑦᑏᓐᓇᕈᕆᐊᓚᐅᕐᒪᖔᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᑦᑎᐊᕚᓘᒻᒪᑦ. 
ᑭᒡᒍᓯᔅᓴᓯᐊᓐᖏᑲᐃᓐᓇᖅᑐᒍᑦ ᑖᓐᓇ ᐃᖅᑲᓇᐃᔮᖅ ᓅᑕᐅᓯᒪᓕᖅᑐᖅ ᐃᒥᐊᓗᓕᕆᓂᕐᒧᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᕐᒧᓪᓗ ᑕᐃᒃᑯᐊ ᒪᕐᕉᓚᐅᖅᑑᒐᓗᐊᒃ ᐃᖅᑲᓇᐃᔮᒃ ᐊᑕᐅᓯᓐᖑᑦᑎᑕᐅᓪᓗᑎᒃ. ᑕᐃᒪᓐᓇ 
ᒥᒃᖠᒋᐊᖅᓯᒪᕗᖅ ᑖᓐᓇ. ᑮᓇᐅᔾᔭᒃᓵᖑᔪᖅ ᑖᒃᑯᐊ ᐊᑕᐅᓯᓐᖑᖅᑎᑕᐅᓪᓗᑎᒃ ᐃᖅᑲᓇᐃᔭᖅᑎᒧᑦ, 
ᐃᒥᐊᓗᓕᕆᓂᕐᒧᑦ ᐱᔨᑦᓯᕐᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᒃᑲᓐᓃᒃ. ᐅᔾᔨᕆᖅᑲᐅᔭᕋ ᐊᑐᖅᑐᐊᕈᑎᓂ ᐊᑐᖅᑐᐊᖅᑎᓂ 
ᐊᑐᖅᑐᐊᖅᑐᓂ ᑲᒪᔨᐅᖃᑦᑕᖅᑐᖅ ᐊᒻᒪ ᑐᖁᖓᔪᓕᕆᔨᐅᖃᑦᑕᖅᑐᖅ ᑕᐃᓐᓇ, ᒪᕐᕉᒃ ᑖᒃᑯᐊ  
ᐱᓕᕆᐊᒃᓴᓕᒻᒪᕆᐊᓘᒻᒪᑎᒃ, ᓱᕐᕋᔾᔮᓐᖏᓚᒃ ᐊᑐᕈᒫᖅᑕᖐᑦ? ᐊᑭᑦᑐᕆᐊᓚᐅᖅᓯᒪᖕᒪᑎᒃ ᑮᓇᐅᔭᖅᑐᕈᑎᒃᓴᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓖᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑉᐱᕈᓱᑦᑐᖓ ᑐᖁᖓᔪᓕᕆᔩᑦ ᑕᐃᒃᑯᐊ 
ᐊᑭᑦᑐᕆᐊᓚᐅᖅᑐᑦ 2005-ᖑᑎᓪᓗᒍ ᐊᒻᒪ ᑮᓇᐅᔭᖏᑦ ᓱᕐᕋᑦᓯᒪᓐᖏᑦᑐᑦ ᐃᓚᖏᑦ ᑳᓐᑐᓛᒃᑕᐅᓯᒪᔪᓂᒃ 
ᑲᒪᒋᔭᐅᔪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓕ ᐊᑐᖅᑐᐊᖅᑐᕕᓂᕐᓂᒃ ᑲᒪᔨᐅᔪᑦ, ᐃᒡᓗᓂᒃ 
ᐊᑐᖅᑐᐊᖅᑐᓂᒃ ᑲᒪᔨ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓯᔾᔨᖅᓯᒪᓐᖏᑦᑎᐊᖅᑐᑦ ᑮᓇᐅᔭᐃᑦ 
ᐊᑐᖅᑐᐊᖅᑕᐅᔪᓂᒃ ᐊᑭᓕᑦᓴᖃᓗᐊᓕᖅᑐᓂᒃ ᑲᒪᔨᐅᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᓐᓇᖃᐃ ᐱᓕᕆᐊᒃᓴᓕᒻᒪᕆᕈᓘᓕᖅᐳᖓᐃ, 
ᐊᑭᑦᑐᕆᐊᖅᓯᒪᓐᖏᒻᒪᑦ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓖᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᐃᒃᑯᓂᖓ ᐊᑐᖅᑐᐊᖅᑐᓂᒃ ᑲᒪᔨᐅᖃᑦᑕᖅᑐᖅ ᐃᓚᖏᑦ ᑲᒪᒋᔭᐅᔪᑦ 
ᒥᒃᖠᒋᐊᖅᑕᐅᓯᒪᖕᒪᑕ ᑕᐃᒃᑯᓂᖓ ᐊᓯᖏᓐᓂᒃ ᑲᒪᕙᓚᐅᖅᑐᒐᓗᐊᑦ ᑭᓯᐊᓂ ᑎᒍᔭᐅᓯᒪᓕᕐᒪᑦ 
ᐱᓕᕆᐊᒃᓴᕆᓚᐅᖅᑕᖓ ᑕᐃᒃᑯᐊ ᑭᓇᒃᑯᓕᒫᓂᒃ ᐊᔾᔨᒌᑦᑎᑦᑎᓂᕐᒧᑦ ᐱᓕᕆᔪᑦ ᑖᒃᑯᐊ ᑮᓇᐅᔭᐃᑦ ᑕᐃᒪᓕᖓᒻᒪᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᐅᕝᕙᓘᓐᓃᑦ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᖃᔅᓯᓂᑦ 
ᐅᕐᓂᓗᓐᓂᖅᑐᖃᕐᓂᕐᒪᖔᑦ ᑕᐃᒃᑰᓈᓚᐅᖅᐹᑦ ᐃᒡᓗᓂᒃ ᐊᑐᖅᑐᐊᖅᑐᓕᕆᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ ᑕᒪᒃᑯᐊ 
ᐊᑭᑦᑐᕆᐊᖅᑐᒻᒪᕆᐅᕙᒻᒪᑕ ᓱᒃᑲᓂᖅᓴᐅᓇᓱᒡᓗᑎᒃ ᐸᐃᑉᐹᒥᑦ ᖃᐃᑦᑎᓇᓱᒡᓗᑎᒃ. ᐊᕐᕌᒍᓂᑦ ᑕᒪᓐᓇ 
ᐊᓯᔾᔨᖅᑕᑲᑕᑦᑐᖅ ᖁᕝᕙᓯᓐᓂᖅᐹᖑᓚᐅᖅᑐᑦ 260-ᐅᓪᓗᑎᒃ 2005-ᖑᑎᓪᓗᒍ, ᐊᑉᐸᓯᓐᓂᖅᐹᖑᓚᐅᖅᑐᖅ 2000-
ᖓᓂ 77-ᐅᓚᐅᖅᑐᑦ, ᐊᒻᒪ ᐅᓪᓗᒥᒧᑦ ᑎᑭᑦᑐᒍ 24-ᖑᓪᓗᑎᒃ ᕕᕝᕗᐊᕆᒧᑦ ᑎᑭᑦᑐᒍ. ᐊᔾᔨᒌᒍᓐᓃᖅᑕᖅᑐᑦ 
ᒪᓕᒃᖢᒋᑦ ᖃᓄᐃᓐᓂᐅᔪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᑦ ᐃᖅᑲᓇᐃᔭᖅᑎᖃᖅᐹᑦ ᐃᑲᔪᖅᑕᐅᓐᖏᑦᑎᐊᖅᖢᓃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑳᓐᑐᕌᒃᑕᐅᓯᒪᔪᖅ ᐊᑕᐅᓯᕐᒥᑦ 
ᐃᖅᑲᓇᐃᔭᖅᑎᐅᓂᐊᕐᓗᓂ ᐃᖅᑲᓇᐃᔮᒃᓴᖅᑖᖅᑐᖅ ᑖᓐᓇ ᐃᑲᔪᖅᑕᐅᖃᑦᑕᕐᒥᔪᖅ ᐱᓕᕆᕕᑦᑕ ᐃᓗᐊᓂ 
ᐃᖅᑲᓇᐃᔭᖅᑎᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖁᖓᔪᓕᕆᓂᕐᒧᑦ ᐅᖃᐅᓯᖃᕐᓗᖓ. ᖃᐅᔨᒪᔪᖓ ᐊᖓᔪᖅᑳᖃᕐᒪᑕ 
ᑐᖁᖓᔪᓕᕆᔨᒃᑯᑦ, ᖃᑦᓯᐅᕙᒃᑭᐊᕐᖓᐃ ᑐᖁᖓᔪᓕᕆᔩᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑕᐅᓯᖅ ᐊᖓᔪᖅᑳᖓᑦ ᑐᖁᖓᔪᓕᕆᔪᖅ, 53-
ᖑᔪᑦ ᑕᐃᒃᑯᐊ ᑐᖁᖓᔪᓕᕆᔩᑦ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 53-ᖑᓂᕋᐃᕋᑖᕐᒪᑦ ᑕᐃᒃᑯᐊ ᐊᖓᔪᖅᑳᖓᑦ ᑐᖁᖓᔪᓕᕆᔨᒃᑯᑦ 
ᐱᓕᕆᔪᓐᓇᖅᑕᖃᖅᐹ ᑐᖁᖓᔪᓕᕆᔨᐅᖃᑎᖏᓐᓂᑦ ᐱᓕᕆᔪᓐᓇᖅᑕᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐊᐅᓚᑦᑎᖃᑦᑕᖅᑐᖅ ᐊᖓᔪᖅᑳᖓᑦ 
ᑐᖁᖓᔪᓕᕆᔨᐅᖃᑎᒥᓂᒃ ᑕᐃᒃᑯᐊ ᑲᒪᒋᓪᓗᓂᒋᑦ ᐃᑲᔪᖅᑐᖅᑕᐅᓪᓗᓂᓗ ᓄᓇᓕᓐᓂᑦ ᑐᖁᖓᔪᓕᕆᔨᖃᐅᕐᒪᑕ 
ᐊᑐᓂᒃ ᓄᓇᓕᓐᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖓᑦ ᑖᓐᓇ ᑐᖁᖓᔪᓕᕆᔨᒃᑯᑦ ᑖᓐᓇᑐᐊᑦᑎᐊᖅ 
ᕿᒥᕐᕈᓇᖃᑦᑕᖅᐹ ᖃᐅᔨᓴᐃᓪᓗᑎᓪᓗ ᑐᖁᔾᔪᑕᐅᓚᐅᖅᑐᒥᑦ ᐊᖓᔪᖅᑳᖓᑦ ᑖᓐᓇ ᑐᖁᖓᔪᓕᕆᔨᒃᑯᑦ 
ᑕᐃᒪᓐᓇᐃᓕᐅᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  (ᑐᓵᔨᑎᒍᑦ) ᐱᒋᐊᕐᓂᖓᓂ ᐃᖅᑲᓇᐃᔭᖃᑦᑕᖅᑐᖅ 
ᓄᓇᓕᓐᓂ ᑕᐃᓐᓇ ᑐᖁᖓᔪᓕᕆᔨᐅᔪᖅ ᐅᓂᒃᑳᖃᑦᑕᖅᑐᖅ ᐊᖓᔪᖅᑳᖓᓐᓄᑦ ᑐᖁᖓᔪᓕᕆᔨᒃᑯᑦ, ᑐᖁᖓᔪᓕᕆᔨ 
ᕿᒥᕐᕈᓇᖃᑦᑕᖅᖢᑎᒃ ᐅᓂᒃᑳᓂᒃ ᐊᒻᒪ ᐊᐅᓚᑦᑎᖃᑦᑕᖅᖢᓂ ᐊᐱᖅᑯᑕᐅᔪᓂᓪᓗ ᑭᐅᖃᑦᑕᖅᖢᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᑦ ᖃᐅᔨᓴᐅᓚᐅᖅᓯᒪᒻᒪᑕ ᑐᖁᔾᔪᑕᐅᔪᒥᑦ ᑕᕝᕙᓂ ᐃᖃᓗᓐᓂ 
ᐊᖓᔪᖅᑳᖓᑦ ᑐᖁᖓᔪᓕᕆᔨᒃᑯᑦ ᖃᐅᔨᓴᐃᓪᓗᓂ. ᐊᐱᖅᑯᑎᒐ ᑖᓐᓇ ᐊᖓᔪᖅᑳᖓ ᑐᖁᖓᔪᓕᕆᔨᒃᑯᑦ 
ᑖᓐᓇᑐᐊᑦᑎᐊᖅ ᑕᐃᒪᓐᓇ ᖃᐅᔨᓴᐃᔪᓐᓇᖅᐹ ᑐᖁᔾᔪᑕᐅᔪᕕᓂᕐᓂᑦ ᐅᕝᕙᓘᓐᓃᑦ ᐊᓯᖏᑦ ᑖᒃᑯᐊ 53-ᖑᔪᑦ 
ᑐᖁᖓᔪᓕᕆᔨᐅᔪᑦ ᑕᐃᒪᓐᓇᐃᓕᐅᖃᑕᐅᔪᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐃᒪᓐᓇᐃᒐᔪᑦᑐᖅ ᑐᖁᖓᔪᓕᕆᔨᓕᒃᑯᑦ 
ᐊᖓᔪᖅᑳᖓᑦ ᑐᖁᔾᔪᑕᐅᔪᕕᓂᕐᒥᑦ ᖃᐅᔨᓴᐃᖃᑦᑕᖅᑐᑦ ᓇᓕᐊᓐᓂᑐᐃᓐᓇᖅᑐᓂᑦ ᓄᓇᓕᓐᓂᑦ, ᑐᖏᓕᖃᕐᒥᔫᒃ 
ᒪᕐᕉᓐᓂᒃ ᑕᐃᒪᐃᓕᐅᕈᓐᓇᕐᒥᔪᑦᑕᐅᖅ ᑕᐃᒪᓐᓇ ᐊᑲᐅᓐᖏᓕᐅᕈᑎᑕᖃᓕᕐᓂᖅᐸᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᖏᑦ ᑕᐃᒪᓐᓇᐃᓕᐅᖃᑦᑕᕆᕚᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ.  
 
ᓯᕗᓕᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᓇᐃᔭᖅᑎᑎᓐᓂᑦ ᐊᑐᖃᑦᑕᕐᒥᔪᑦᑕᐅᖅ 
ᐊᓯᖏᓐᓂ ᑎᒥᐅᔪᓂᑦ ᐃᖅᑲᓇᐃᔭᖅᑎᑎᓐᓂᒃ ᐊᑐᓂ ᑎᒥᐅᔪᓂᑦ ᐱᓕᕆᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓇᓕᐊ ᑎᒥ? ᑕᐃᒃᑯᐊᖃᐃ ᑎᒦᑦ 
ᕿᒥᕐᕈᓇᑦᑕᐅᔫᑦ ᑕᐃᒃᑯᐊᖑᖏᑦᑑᒐᓗᐊᖅᑲᐃ? ᐅᖃᓐᖑᐊᑐᐃᓐᓇᖅᑐᖓ. ᑕᐃᓐᓇ ᐊᑐᖅᑐᐊᑐᓕᕆᔨᓗ ᑕᐃᒃᑯᐊ 
ᐃᖅᑲᓇᐃᔭᖅᑐᑦ ᒪᓕᒐᖏᓐᓂ ᑲᑎᒪᔨᖏᓐᓄᑦ ᐱᓕᕆᖃᑦᑕᕐᒥᔪᖅ ᑖᒃᑯᐊ ᐊᑖᓃᑦᑐᓕᒫᑦᑎᐊᑦ ᐱᓕᕆᐊᕆᔭᐅᔪᓂᑦ 
ᐊᑕᐅᓯᕐᒥ ᑕᕝᕙᓂ ᐃᖅᑲᖅᑐᐃᕕᒻᒥ ᐱᔨᓯᖅᑎᓂᑦ ᐃᑲᔪᖅᑎᐅᖃᑦᑕᑐᐃᓐᓈᓘᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑎᒦᑦ ᑕᐃᒃᑯᐊ ᑖᒃᑯᐊᖑᔪᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑐᑐ. E-7-ᒦᒃᑲᑦᑕ ᒪᒃᐱᒐᕐᒥᑦ. ᓇᐃᓈᖅᓯᒪᔪᑦ. 
ᐊᑎᓕᐅᕐᕕᖅ ᐃᖅᑲᖅᑐᐃᕕᒻᒥᓗ ᐱᔨᔅᓯᕈᑏᑦ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᔭᕆᐊᓖᑦ. 
$8,596,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ E-8. ᑎᒍᔭᐅᒪᕕᓕᕆᔩᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᐱᓪᓚᖅᑲᐅᔭᕋ ᒪᑐᐃᖅᓯᕙᓪᓕᓵᖅᑐᖓ. ᐅᓇ 
ᖃᓪᓗᓈᑎᑑᖅᓯᒪᔪᖅ ᐃᒪᐃᓕᖓᔪᖅ (ᑐᓵᔨᑎᒍᑦ) ᐱᖃᓯᐅᑦ ᐃᓐᓇᐃᑦ ᒪᒃᑯᑐᓪᓗ ᐱᕋᔭᒃᓯᒪᔪᑦ ᐊᒻᒪ 
ᓄᓇᓕᕋᓛᓅᖅᑕᐅᖃᑦᑕᖅᑐᑦ ᐊᖏᕐᕋᕆᔭᐅᔪᓂᓪᓗ ᑎᒍᔭᐅᖃᕐᕕᐅᖃᑦᑕᖅᑐᑦ. ᑕᐃᒃᑯᐊ ᑳᓐᑐᕌᖅᑕᐅᓯᒪᔪᑦ. 
 
ᑐᑭᓯᐅᒪᔭᒃᑯᑦ ᐃᒪᓐᓇᐃᓕᖓᒻᒪᑦ ᒥᑦᑎᒪᑕᓕᒻᒥ ᑭᓇ ᐊᑐᐃᓐᓇᐅᕙ ᒪᒃᑯᑦᑐᓄᑦ ᐱᕋᔭᒃᓯᒪᔪᓂᑦ ᑲᒪᖃᑦᑕᓂᐊᕐᓗᓂ 
ᒪᒃᑯᑦᑐᓂᖏᓛᒃ ᓄᓇᓕᕋᓛᕐᒧᐊᕈᔾᔨᖃᑦᑕᕐᓗᑎᑦ ᐃᖃᓗᓐᓅᓐᖓᐅᖏᓪᓗᑎᑦ ᔭᓗᓇᐃᕝ-ᒧᓪᓘᓐᓃᑦ ᐊᓯᐊᓄᓪᓘᓐᓂᑦ 
ᑎᒍᔭᐅᖅᑲᔭᖅᑐᖏᓪᓗᑎᑦ ᑕᖅᑭᓄᑦ ᑎᓴᒪᓄᑦ ᖃᓄᑐᐃᓐᓇᖅ. ᑐᓴᕈᒪᔭᕋᓕ ᐅᓇ ᐸᕐᓇᐅᑎᖃᖅᐱᓰ  

ᐃᓕᓐᓂᐊᑎᑦᑎᔾᔪᑎᐅᖃᑦᑕᓂᐊᖅᑐᓂᑦ ᐸᖅᑭᖃᑦᑕᕈᒪᔪᓂᑦ ᑎᒍᔭᐅᖅᑲᔪᓂᑦ ᒪᒃᑯᑦᑐᓕᕆᖃᑦᑕᕈᒪᔪᓂᑦ 
ᐃᓐᓇᕈᓕᖅᑐᓂᓪᓘᓐᓃᑦ ᑎᒍᔭᐅᖅᑲᔪᓂᑦ ᑲᒪᖃᑦᑕᕈᒪᔪᑦ ᐊᔾᔨᑲᓴᖃᕐᓗᑎᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ 
ᐆᒃᑐᑎᖏᓪᓗ. 
 
ᓲᕐᓗ ᐊᐅᓪᓚᐅᔾᔨᔨᐅᖃᑦᑕᖅᑐᑦ ᑕᐃᒃᑯᐊ ᐃᓕᓐᓂᐊᖅᑎᑕᐅᓯᒪᔭᕆᐊᖃᕐᒪᑕ ᓄᓇᓕᓐᓂ ᐊᐅᓪᓚᐅᔾᔨᖃᑦᑕᖅᑐᑦ 
ᑕᐃᒃᑯᐊ ᐃᓅᓕᓴᐃᔭᕆᐊᖃᕐᒪᑕ ᖃᓄᐃᑦᑐᖃᑳᓪᓚᑉᐸᑦ ᑐᓐᖓᓱᑎᑦᑎᖃᑦᑕᓂᕐᒥᓪᓗ 
ᐃᓕᓐᓂᐊᖅᑎᑕᐅᖅᑳᕆᐊᖃᖅᖢᑎᑦ ᐊᒻᒪᓗᑦᑕᐅᖅ ᐊᐅᔭᒃᑯᑦ ᐅᒥᐊᕐᒥ Captain-ᖑᓂᕐᒥᑦ ᐊᖏᔪᖅᑳᖑᓂᕐᒥᑦ 
ᐃᓕᓐᓂᐊᕆᐊᖃᖅᖢᑎᑦ ᑕᐃᒪ ᐊᐅᓪᓚᐅᔾᔨᖃᑦᑕᕐᓗᑎᑦ ᑮᓇᐅᔾᔭᓵᖃᕐᓂᐊᕈᑎᑦ. ᑖᓐᓇ ᐱᔾᔪᑎᒋᓪᓗᒍ 
ᐱᔭᕆᐊᖃᕐᒪᔾᔪᒃ ᑖᓐᓇ ᐱᔾᔪᑎᒋᓪᓗᒍ ᐅᔭᕋᒃᓴᓯᐅᖅᑏᑦ ᐱᔪᒪᓲᖑᒻᒪᑕ ᐃᓛᒃ, ᑕᐃᒪᓐᓇ ᐱᔪᒪᔭᕌᖓᒥ ᐊᕐᕌᓐᓄᒃ 
ᒪᕐᕉᓐᓄᒃ ᑕᐃᒪᓐᓇᐃᓕᐅᖃᑦᑕᕐᒪᑕ ᒫᓐᓇ ᐅᓄᑲᓪᓚᐅᓕᖅᑐᑦ Captain-ᖑᓕᖅᑐᑦ ᐅᒥᐊᕐᒥ.  
 
ᓯᕕᑐᔪᒧᑦ ᑳᓐᑐᕌᒍᒪᒐᓗᐊᕐᒪᑦ ᑎᒍᔭᐅᖅᑲᔪᑦ ᑲᒪᖃᑦᑕᓂᐊᖅᑐᓂᑦ ᐊᐅᓪᓚᐅᔾᔨᖃᑦᑕᕐᓗᑎᑦ 
ᐊᓄᓪᓚᔅᓰᕕᒻᒧᐊᑐᐃᓐᓇᖏᓪᓗᑎᑦ ᓲᕐᓗ ᐃᓅᓯᓕᕆᔭᐅᔪᓐᓇᕐᓂᐊᕐᒪᑕ ᒪᒃᑯᑦᑐᑦ ᐱᓗᐊᓐᖑᐊᖅᑐᒥ 
ᖃᐅᔨᒪᒐᔭᐅᓐᖏᑎᐊᖅᑐᑦ ᖃᓄᖅ ᕿᑐᕐᖓᖏᑦ ᐱᕈᖅᓴᔭᐅᒋᐊᖃᕐᒪᖔᑕ ᐱᕈᖅᓴᔭᐅᑎᓪᓗᑎᑦ ᑕᒻᒪᖅᑎᓪᓗᒋᑦ 
ᐱᕋᔭᓕᖃᑦᑕᕐᒪᑕ. ᑐᑭᒧᐊᑦᑎᑕᐅᑎᐊᖏᓐᓂᒧᑦ ᐊᖓᔪᖅᑳᖏᓐᓄᑦ ᐱᕈᖅᓴᑎᓪᓗᒋᑦ.  
 
ᐊᐱᖅᑯᑎᒐᓕ ᐅᓇ: ᐸᕐᓇᐅᑎᖃᖅᐱᓰ ᑕᐃᒪᓐᓇᐃᓕᐅᕈᑎᒋᓂᐊᖅᑕᓯᓐᓄᑦ ᓄᓇᒥ ᐊᐅᓪᓚᕈᔾᔨᖃᑦᑕᓂᐊᖅᑐᒥ ᓲᕐᓗ 
ᐊᖏᕐᕋᕆᔭᐅᔪᓂᑦ ᑎᒍᔭᐅᖃᑦᑕᖅᑐᓂᑦ ᐊᒻᒪᓗᑦᑕᐅᖅ ᓄᓇᓕᕋᓛᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᖓᒍᑦ ᐅᖃᐅᓯᕆᕋᑖᖅᑕᖓ 
ᓇᓗᓇᐃᕈᒪᑐᐃᓐᓇᖅᑐᒍ ᐊᖏᔪᖅᑳᖄᑦᑎᐊᕕᐅᑎᓚᐅᖅᑐᖓ ᓇᖕᒥᓂᖅ ᐱᕋᔭᑉᐸᓚᐅᕐᒥᒐᒪ, ᑕᐃᒪ ᑖᓐᓇ 
ᓇᓗᓇᐃᑦᑎᐊᕈᒪᑐᐃᓐᓇᖅᑐᒍ ᐊᖏᔪᖅᑳᑦ ᓵᑕᑦᓴᑑᕙᓐᖏᒻᒪᑕ ᐃᓛᓐᓂᒃᑯᑦ.  
 
ᑖᒃᑯᐊ ᑕᑯᒃᑲᓐᓂᕈᒪᑦᑎᐊᖅᑕᕗᑦ ᑕᒪᒃᑯᓂᖓ ᓄᓇᓕᕋᓛᒃᑯᓗᓐᓂᒃ ᐃᑲᔪᕈᒪᕙᑦᑐᓂᒃ, ᖁᔭᒋᑦᑎᐊᖅᑕᕗᑦ ᑕᐃᒃᑯᐊ 
ᐃᑲᔪᖅᐸᑦᑐᑦ, ᐃᓕᓐᓂᐊᖅᑎᑕᐅᕙᑦᑐᑦ ᑕᒪᒃᑯᓂᖓ, First Aid, ᑐᐊᕕᕐᓇᖅᑐᓕᕆᓂᕐᒧᑦ ᐊᒻᒪᓗ ᖃᓄᑐᐃᓐᓇᖅ 
ᑕᒪᒃᑯᓂᖓ ᐊᑐᕆᐊᖃᖅᑕᖏᓐᓂᒃ, ᐃᓕᓐᓂᐊᖅᑎᑕᐅᑦᑎᐊᐸᑦᑐᑦ ᑕᐃᒫᒃ ᐃᓇᑕᐅᒐᐃᒐᑦᑕ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᐊᑐᐃᓐᓇᐅᑎᐊᖅᑐᑦ ᑕᒪᒃᑯᓄᖓ ᓴᖅᑮᔪᒪᔪᓄᑦ, ᐄ, ᒥᑦᑎᒪᑕᓕᒻᒥ ᐱᑕᖃᓐᖏᑦᑐᖅ ᒫᓐᓇ, 
ᑕᑯᔪᒪᑐᐃᓐᓇᕋᓗᐊᕐᒥᔪᖓ ᑕᑉᐹᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐊᕐᕙᓗᒃ. ᑕᕝᕙᓃᑉᐳᒍᑦ E-8-ᒦᑦᑐᒍᑦ. (ᑐᓵᔨᑎᒍᑦ) ᑕᕝᕙᓂ 
ᑖᒃᑯᐊ ᑎᒥᖓᓂ ᐊᐅᓚᑕᐅᔪᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓪᓗᒋᑦ ᑖᒃᑯᐊ ᐱᓕᕆᐊᖑᔪᓄᑦ ᐸᕐᓇᐅᑏ, ᐃᓚᖓ ᐊᑦᑕᓇᖅᑐᖅ 
ᓇᓗᓇᐃᖅᓯᒪᖃᑕᐅᔪᖅ ᐱᓕᕆᕕᖓᓂ ᑖᒃᑯᐊ ᐱᔪᒪᔭᐅᔪᑦ ᑕᐃᑲᓂ ᓄᓇᑦᑎᐊᒥᓗ ᐱᕋᔭᖃᑦᑕᖅᑐᑦ ᐊᓄᓪᓚᑦᓰᕕᖕᒥ 
ᑖᒃᑯᐊ ᐊᓯᖏᓐᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ.  
 
ᑲᔪᓯᓪᓗᑎᒃ ᐅᖃᕐᓂᖏᑦ ᑖᒃᑯᐊ ᐊᑭᑐᓂᖏᓐᓄᑦ ᐊᔾᔭᖅᑕᐅᖃᑦᑕᕐᓂᖏᓐᓂᒃ ᑎᒍᔭᐅᓯᒪᔪᑦ ᐃᓂᖃᕈᓐᓃᕌᖓᑕ 
ᓄᓇᕗᒻᒥ, ᐊᓯᖏᓐᓄᑦ ᐊᐅᓪᓚᖅᑎᑕᐅᖃᑦᑕᕐᖢᑎᒃ ᓄᓇᕗᑦ ᓯᓚᑖᓂ ᐃᓕᖅᑯᓯᖏᑎᒍᑦ ᐱᓕᕆᔾᔪᑎᓂᒃ 
ᐱᑕᖃᓐᖏᓗᐊᕐᒪᑕ ᑎᒍᔭᐅᓯᒪᔪᓂ ᓄᓇᕗᒥᐅᑕᓂ ᑕᐅᓇᓂ. ᐅᖃᐅᓯᕆᓪᓗᒋᑦ ᐱᔪᒪᔭᖏᓐᓂᒃ ᐃᒪᓐᓇ 
ᐋᖅᑭᒋᐊᖅᑕᐅᖁᓪᓗᒋᑦ ᐱᖅᑯᓯᖏᑦᑎᑐᑦ ᐃᑉᐱᒍᓱᔾᔫᒥᖁᓪᓗᒋᑦ ᐱᓕᕆᐊᖑᔪᓂ ᐊᒻᒪᓗ ᐅᖃᖅᓯᒪᓪᓗᑎᒃ 
ᓄᓇᓕᖕᓂ ᐃᓕᖓᔪᓂᒃ ᑖᒃᑯᐊ ᐊᑐᖅᑕᐅᓂᐊᖅᑐᑦ ᖃᓪᓗᓈᑎᑐᑦ ᓲᕐᓗ ᐊᑐᖃᑦᑕᖅᑕᖏᑦᑕ ᒥᒃᓵᓐᓄᑦ 
ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᓕᕆᓂᕐᒧᑦ ᑎᒥᐅᔪᑦ ᑕᒪᒃᑯᐊ ᑎᒍᔭᐅᓯᒪᕝᕖᑦ ᐱᓪᓗᒋᑦ.  

ᑕᐃᒪ ᐃᓱᒪᒐᒪ ᖃᓄᖅ ᐊᖏᑎᒋᔪᒥᒃ ᐊᑲᐅᓐᖏᓕᐅᕈᑎᓪᓚᕆᐅᕙ ᑕᒪᓐᓇ, ᖃᑦᓯᓂᒃ ᐊᐅᓪᓚᑎᑦᑎᖃᑦᑕᖅᐱᑕ 
ᐊᒻᒪᓗ ᓲᖅ ᐱᓕᕆᕕᓯ ᐃᑉᐱᒍᓱᑉᐸᑦ ᐃᒪᓐᓇ ᓇᓗᓇᐃᖅᑕᐅᖁᓪᓗᒍ ᑖᓐᓇ ᑕᐃᒃᑯᐊ ᑎᒍᔭᐅᓯᒪᔪᑦ ᒪᒃᑯᑦᑐᓪᓗ 
ᐱᕋᔭᖃᑦᑕᖅᑐᑦ ᐃᓐᓇᐃᓪᓗ ᑎᒍᔭᐅᓯᒪᔪᑦ ᐊᕐᓇᐅᑉᐸ ᐊᖑᑕᐅᑉᐸᑕ ᓇᒧᑦ ᖃᓄᖅ ᐱᔭᐅᖃᑦᑕᖅᐸᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ ᐱᔾᔪᑎᖓᑦᑕ ᑐᑭᐊ ᐃᓚᖓᑦ, ᑖᒃᑯᐊ 
ᐃᓄᖕᓄᑦ ᑕᒫᓃᑦᑎᑦᑎᖃᑦᑕᕐᓂᖅ 45 ᑎᒍᔭᐅᓯᒪᔪᑦ ᔭᓗᓇᐃᕝᒥ, ᐊᒻᒪ ᖁᓖᑦ ᐋᑐᕚᒥ.  
 
ᐃᑲᔪᖅᑐᐃᑎᓪᓗᓯ ᓴᓇᒐᑉᑕ ᐊᕐᓇᒥᒃ ᐃᑲᔪᖅᑕᐅᕕᖕᒥᒃ ᐃᓂᑖᖁᓪᓗᒋᑦ ᐊᒻᒪ ᑕᕝᕙᓂ ᐃᖃᓗᖕᓂ. ᐊᒻᒪᓗ 
ᐸᕐᓇᐃᓂᐊᕆᓪᓗᑕ ᑲᖏᕐᖠᓂᕐᒥ ᐃᑲᔫᑎᒋᓂᐊᖅᑕᕗᑦ ᑖᒃᑯᐊ ᒥᒃᖠᒋᐊᕋᓱᒃᖢᒋᑦ ᐊᐅᓪᓚᖅᑎᑦᑎᓂᕆᖃᑦᑕᖅᑕᕗᑦ 
ᓯᓚᑖᓄᑦ ᓄᓇᕗᑦ ᐊᒻᒪᓗ ᑕᑖᓗᐊᖃᑦᑕᖅᑐᑦ ᐱᓪᓗᒋᑦ ᑎᒍᔭᐅᓯᒪᕝᕖᑦ.  
 
ᑕᐃᒪ ᐊᐅᓚᔾᔨᔪᓐᓇᖅᓯᔪᓐᓇᕐᓂᖅᓴᐅᔪᒪᓪᓗᑕ, ᑖᒃᑯᐊᓪᓗ ᑲᒪᒋᑦᑎᐊᓂᖅᓴᐅᓗᒋᑦ ᐃᓄᐃᑦ ᐱᖅᑯᓯᖏᓐᓂ 
ᐃᓕᓯᒪᔾᔫᒥᖁᓪᓗᒋᑦ. ᑕᐅᓄᖓ ᐊᐅᓪᓚᖅᑎᓐᖏᖔᕐᓗᒋᓪᓗ ᐊᒻᒪ ᒥᐊᓂᕆᑦᑎᐊᕐᓗᒋᑦ ᐊᐅᓪᓚᖃᑦᑕᖏᓐᓇᑦᑎᒍ 
ᑖᒃᑯᐊ ᐊᑯᓂᐅᓂᖏᓐᓂᒃ ᑎᒍᔭᐅᓯᒪᔪᑦ. ᓄᓇᕗᒻᒦᑎᑦᑐᒪᒐᓗᐊᕐᖢᑎᒍᑦ ᑎᒍᔭᐅᓯᒪᔪᑦ.  
 
ᑕᕝᕙ ᑕᒪᒃᑯᐊ ᐃᑲᔫᑎᒋᔪᓐᓇᓂᐊᖅᑕᕗᑦ ᑕᑯᔭᕗᓪᓗ, ᐃᑲᔫᑕᐅᓂᐊᕐᓂᖏᓐᓄᑦ ᐊᒻᒪᓗ ᑮᓇᐅᔭᓕᐅᕈᑎᑦᑎᓐᓄᑦ 
ᐃᑲᔫᑕᐅᓚᖓᔪᑦ ᐊᑭᓕᖅᑐᕋᑦᑎᒍ ᑕᒫᓃᔾᔪᑎᒋᔭᖏᑦ ᑎᒍᔭᐅᓯᒪᕕᖕᒥ ᐃᑲᔫᑎᒋᓂᐊᖅᑕᕗᑦ ᑕᒪᒃᑯᐊ ᐅᕙᑦᑎᓐᓂ 
ᐊᐅᓪᓚᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᔭᓐᓇᒦᒃ, ᒥᓂᔅᑕ ᑭᐅᖕᒪᑦ ᐊᒻᒪᓗ ᐃᑲᔪᖅᑐᖅᐸᕋ ᑕᒪᓐᓇ ᑐᑭᐊ.  
 
ᑕᐃᒪᓕ ᐊᐱᖅᑯᑎᒐ ᑐᒡᓕᐊ ᑕᒪᒃᑯᐊ ᒪᒃᑯᒃᑐᑦ ᐱᕋᔭᖃᑦᑕᖅᑐᑦ ᑕᕝᕙᓂ ᐊᑦᑕᓇᓐᖏᑦᑐᒥᒃ ᐃᓂᖃᖁᑉᓗᒋᑦ 
ᐃᖅᑲᖅᑐᐃᕕᑎᒍᑦ ᐱᕕᖃᖅᑎᑕᐅᔪᑦ ᐅᑕᖅᑭᑎᑕᐅᓪᓗᑎᓪᓗ ᐃᖅᑲᖅᑐᖅᑕᐅᕝᕕᒃᓴᖏᓐᓂᒃ, ᖃᓄᐃᑦᑐᓂᒡᓕ 
ᐱᓕᕆᔾᔪᑎᓂᒃ ᐊᑐᐃᓐᓇᕈᕐᕕᒋᖃᑦᑕᖅᐱᓯᐅᒃ ᒪᒃᑯᒃᑐᑦ ᑕᒪᒃᑯᐊ ᓄᑲᑉᐱᐊᓪᓗ ᓂᕕᐊᖅᓵᓪᓗ ᐃᓅᓯᕐᒥᖕᓂ 
ᐊᓯᔾᔩᓇᓱᒃᑐᑦ ᐱᐅᓂᖅᓴᒧᑦ ᐊᖏᖃᑎᒋᓇᔭᖅᑐᒃᓴᐅᕙᕐᒪ ᐱᕕᖃᖅᑎᑦᑐᒪᓪᓗᑎᒍᑦ ᐱᐅᓂᖅᓴᓂᒃ ᐃᒪᓐᓇ 
ᒪᒃᑯᖕᓂᖏᓐᓂᒃ ᐊᓯᔾᔨᖅᐸᓪᓕᐊᖁᓪᓗᒋᑦ ᐃᒪᓐᓇ ᐃᑲᔫᑎᒋᓇᔭᖅᑕᖏᑦ ᐃᓐᓇᐃᑦ ᐃᓕᔭᐅᕝᕕᖏᓐᓄᑦ 
ᐃᓕᖏᖔᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᓴᐳᒻᒥᔭᐅᑦᑎᐊᖅᖢᓂ ᑖᓐᓇ ᐃᒡᓗᕐᔪᐊᖅ 
ᑎᒍᔭᐅᓯᒪᕝᕕᒃ ᑖᒃᑯᐊ ᓄᓇᓕᐊᓛᓄᑦ ᐊᐅᓪᓚᖅᑎᖔᖃᑦᑕᕐᓗᒋᑦ. 

ᓴᐳᔾᔭᐅᓯᒪᑦᑎᐊᖅᑐᓂᒃ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑕᕝᕗᖓ ᐃᓕᔭᐅᖃᑦᑕᕐᓂᕆᔭᖏᑦ ᑕᕝᕙᓂ ᐃᖃᓗᖕᓂ ᐊᒻᒪ 
ᓴᐳᔾᔭᐅᓯᒪᑦᑎᐊᕐᓗᒋᑦ ᐊᒻᒪᓗ ᐃᓕᖅᑯᓯᖏᑦᑎᑐᑦ ᐱᓕᕆᔾᔪᑎᓪᓗᒋᑦ ᐱᔨᑦᑎᕈᑎᖃᖅᖢᑕ ᑕᒡᕙᓂ ᐊᒻᒪᓗ ᓄᓇᒧᑦ 
ᐊᐅᓪᓚᖅᑎᑕᐅᖃᑦᑕᕐᓂᐊᖅᐸᑕ ᐱᖅᑯᓯᖏᓐᓂᒃ ᓴᙱᒃᑎᕚᓪᓕᕈᑕᐅᖃᑦᑕᕐᒪᑕ ᑐᙵᕕᖃᑦᑎᐊᖅᖢᑎᒃᓗ 
ᐱᖅᑯᓯᑎᑐᑦ ᐱᓕᕆᐊᕆᔪᑦ ᑕᒡᕙ ᐃᖢᐊᕈᑎᒋᔭᕗᑦ ᑕᐃᒪᓐᓇ ᐱᓕᕆᐊᕆᓪᓗᑎᒍᑦ ᑕᒡᕙᓂ ᑎᒍᔭᐅᓯᒪᕝᕕᖕᒥ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕐᒪᑦ ᕿᒥᕐᕈᖕᒪᑦ ᑖᒃᑯᐊ 
ᓇᓗᓇᐃᔭᖅᑕᐅᑦᑎᐊᖃᑦᑕᕐᓂᖏᓐᓄᑦ ᐸᐃᑉᐹᑎᒍᑦ ᑲᔪᑦᑎᐊᕐᓂᖏᓐᓂᒡᓗ ᐱᓕᕆᐊᕆᔭᐅᔪᑦ ᐊᑐᐃᓐᓇᕈᖅᑎᑕᐅᔪᑦ 
ᑕᒪᒃᑯᐊ ᐱᔭᕐᓂᓐᖏᑦᑐᓂᒃ, ᑐᓴᕐᓇᖅᑐᖅᑕᖃᖅᐱᓰ ᑖᒃᑯᐊ ᐱᓪᓗᒋᑦ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐊᒥᓲᓂᖏᑦ ᑕᐃᒪ ᓈᓴᐅᑏᑦ ᑕᓪᓕᒪᐃᑦ 
ᑕᒡᕙᓂ ᑎᒍᔭᐅᓯᒪᕝᕕᖕᒥ ᑲᔪᑦᑎᐊᖅᑐᑦ ᐃᖏᕐᕋᑦᑎᐊᖅᑐᑦ. ᓇᓗᓇᐃᑦᑎᐊᕐᓂᖅ ᐊᔪᕐᓇᖅᑐᑦ ᑖᒃᑯᐊ 
ᐊᑦᑎᓗᐊᖅᑎᓪᓗᒋᑦ ᓈᓴᐅᑏᑦ ᐊᒥᓲᓂᖏᑦ ᑖᒃᑯᐊ ᑲᔪᓯᑦᑎᐊᖅᓯᒪᓂᖅᓴᐅᔪᓪᓗ ᓄᓇᓕᐊᓛᒧᑦ 
ᐊᐅᓪᓚᖅᑎᑕᐅᖃᑦᑕᖅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᕋ ᒥᓂᔅᑕ: ᑲᔪᑦᑎᐊᖅᑐᐊᓘᖕᒪᑦ ᐱᓕᕆᐊᖅ ᑖᓐᓇ 
ᑕᒪᔅᓱᒧᖓ ᕿᒥᕐᕈᓪᓗᒋᑦ ᐊᓯᔾᔩᕙᓪᓕᐊᓂᐊᕆᕕᓰ ᑕᒡᕙᓂ ᑎᒍᔭᐅᓯᒪᕝᕕᖕᒥ ᒪᑯᓂᖓ ᑲᒪᔾᔪᑕᐅᓂᐊᖅᑐᓂᒃ 
ᒪᒃᑯᖕᓂᖅᓴᓄᑦ ᐱᓕᕆᔾᔪᑕᐅᓚᖓᔪᓂᒃ ᐊᓄᓪᓚᒃᓰᕕᖕᒥ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᕿᓃᓐᓇᖃᑦᑕᖅᑐᒍᑦ ᐋᖅᑭᒃᐹᓪᓕᕈᒪᓪᓗᒋᑦ 
ᐱᓕᕆᐊᕗᑦ ᐊᒻᒪᓗ ᐱᓇᓱᖃᑦᑕᖅᑐᒍᑦ ᐊᑲᐅᓛᖑᔪᓂᒃ ᐊᑐᕐᓂᐊᖅᑕᑦᑎᓐᓂᒃ ᐱᔨᑦᑎᕈᑎᑦᑎᓐᓂᒃ ᒪᒃᑯᒃᑐᓄᑦ 
ᐃᓐᓇᕐᓄᓪᓗ ᐊᕐᓇᓄᓪᓗ ᑎᒍᔭᐅᓯᒪᔪᓄᑦ ᐅᖃᕈᓐᓇᖏᑦᑐᖓ ᐊᓯᔾᔩᓂᐊᕐᒪᖔᑦᑕ ᒫᓐᓇ ᑭᓯᐊᓂ ᐃᓚᖏᑦ 
ᑲᔪᓯᑦᑎᐊᖅᑐᑦ ᐊᓯᖏᓐᓂᒃ ᐊᒻᒪᑦᑕᐅᖅ ᐅᒃᑯᐃᖓᔪᒍᑦ ᓄᑖᓂᒃ ᐋᖅᑭᒃᓯᕚᓪᓕᕈᒪᓪᓗᑕ ᐱᔨᑦᑎᕈᑎᒋᔭᑦᑎᓐᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᑕᐃᓐᓇ ᑮᓇᐅᔭᖃᓗᐊᖅᑐᖅ ᓯᑭᑑᖃᕐᒪᑦ ᐃᖏᕐᕋᔪᖅ ᑐᓴᖅᓴᐅᔪᖅ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᐋᖅᑭᒃᓯᕚᓪᓕᕈᑎᒋᓗᒋᑦ ᐱᔨᑦᑎᕈᑎᓯ ᐅᖃᖅᑲᐅᒐᕕᑦ ᒥᓂᔅᑕᐅᔪᖅ ᐱᓇᓱᖕᓂᐊᕈᔅᓯ ᑕᒪᒃᑯᐊ 
ᓄᓇᕗᒻᒦᑏᓐᓇᓱᖃᑦᑕᕐᓗᒋᑦ ᐊᓄᓪᓚᒃᓰᕕᖕᒦᑎᑕᐅᔪᑦ ᐊᖏᕐᕋᒧᓪᓗ ᖃᓂᓪᓗᑎᒃ.  

ᐅᒃᑯᐃᖓᓂᕋᖃᐅᒐᕕᒃ ᐊᓯᔾᔩᔪᒪᓂᕐᒧᑦ ᕿᓂᖏᓐᓂᕋᖅᖢᑎᓪᓗ ᑖᓐᓇ ᒪᑐᔭᐅᓂᐊᕐᓂᖓᓂᒃ ᑖᒃᑯᐊ ᒪᒃᑯᒃᑐᓄᑦ 
ᐊᓄᓪᓚᒃᓰᕕᐅᖃᑦᑕᖅᑐᑦ ᐊᒻᒪᓗ ᐊᐅᓪᓚᖅᑎᑕᐅᖃᑦᑕᖅᐹᑦ ᓴᐳᒻᒥᔭᐅᑦᑎᐊᕆᐊᖃᕐᓂᖏᓐᓄᑦ ᑕᐅᓄᖓ 
ᐊᐅᓪᓚᖅᑎᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐃᓱᒪᓕᐅᕆᓯᒪᖏᑦᑐᒍᑦ ᕿᓂᕋᓱᒃᑲᑦᑕ ᑭᓯᐊᓂ 
ᖁᕕᐊᓇᖅᑐᓂᒃ ᐃᓕᖓᔪᓂᒃ ᒫᓐᓇ ᑕᓪᓕᒪᐅᖕᒪᑕ ᑎᒍᔭᐅᓯᒪᔪᑦ ᕿᓂᕋᑦᑕ ᑖᒃᑯᐊ ᐱᔨᑦᑎᕈᑎᒋᔭᕗᑦ ᐃᓃᓪᓗ 
ᓈᒻᒪᒃᓯᓕᕋᓱᒃᑲᑦᑎᒍᑦ ᑭᓯᐊᓂ ᐃᓱᒪᓕᐅᕆᐊᓂᒃᓯᒪᖏᑦᑐᒍᑦ ᑕᒪᔅᓱᒧᖓ, ᐅᒃᑯᐃᖓᔪᖓ ᓱᓕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐃ ᐅᖃᖅᑰᔨᖕᒪᑦ ᐊᓯᐊᒎᕐᕕᖃᕈᓐᓇᕐᓗᓂ ᕿᒥᕐᕈᓂᒃᑯᑦ.  
ᑖᓐᓇ ᐊᔭᐅᖅᑐᕐᐸᕋ ᒥᓂᔅᑕ ᐱᔭᕆᐊᓕᒫᑦ ᓲ ᑕᒫᓃᖅᑯᔨᕙ? ᐱᓯᒪᓗᓂ ᑕᐃᒃᑯᐊ ᐅᑎᖅᑕᖃᑦᑕᖅᑐᓂ ᓄᓇᕗᒧᑦ 
ᐱᓗᐊᖅᑐᒥᒃ ᒪᒃᑯᒃᑐᑦ.  
 
ᐊᐅᓪᓚᖅᑎᓪᓗᒋᑦ ᓯᓚᑖᓂ ᓄᓇᕗᑦ ᐃᒪᐃᑉᐹᑦ, ᓄᓇᑦᓯᐊᒧᓪᓘᓐᓃᑦ ᖃᓪᓗᓈᓪᓘᓐᓃᑦ ᓄᓇᖓᓐᓄᑦ 
ᐊᓄᓪᓚᒃᓰᕕᓄᑦ. ᑕᒪᓐᓇ ᐱᐅᙱᓕᕈᑎᑐᐃᓐᓇᐅᖃᑦᑕᕐᒪᑦ ᐊᒻᒪ ᐱᖅᑯᓯᖏᑦᑎᑐ ᐱᓕᕆᐊᖃᙱᑎᓪᓗᒋᑦ ᐊᒻᒪ 
ᓄᓇᒧᑦ ᐊᐅᓪᓚᖅᑎᑕᐅᖃᑦᑕᕈᓐᓇᖅᑎᓪᓗᒋ ᑕᒫᓂ ᑕᒪᓐᓇ ᑕᒻᒪᐅᑕᐅᓪᓚᕆᒐᔭᖅᑐ ᑕᐃᓄᖓ 
ᐅᒃᑯᐊᖅᑕᐅᓂᐊᕐᒪᒐᔭᕐᐸᑦ ᑕᐅᓄᖓᓗ ᖃᓪᓗᓈᑦ ᓄᓇᖓᓐᓄᑦ ᐊᓯᐊᓄᑦ ᓄᓇᕗᑦ ᐊᐅᓪᓚᖅᑎᑕᐅᖃᑦᑕᕐᐸᑕ. ᑕᐃᒪ 
ᐊᓯᐅᑦᑎᐊᕋᔭᕐᒪᑕ ᑕᐅᓇᓂ ᑕᒪᓐᓇ ᑕᒡᕙ ᑕᐃᒪᐃᓕᐅᖁᙱᓐᓇᔭᖅᑕᕋᓗᐊᒃᑲᓕ ᐅᖃᐅᑎᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐅᓪᓚᖅᑎᑦᑎᔾᔮᖏᑦᑐᖓ ᐊᓯᐅᖁᓪᓗᒋᑦ.  
ᓇᓗᓇᐃᕐᕕᒋᑐᐊᕈᒪᔭᕋ ᒪᓕᒐᓕᐅᖅᑎ, ᑕᐃᒪᓐᓇ ᓂᕈᐊᕐᓯᖏᑦᑐᒍᑦ ᐱᒻᒪᕆᐅᑎᒃᑲᑦᑎᒍ ᐊᑲᐅᓛᓂ ᕿᓂᕋᑦᑕ. 
ᐊᐅᓚᑦᑎᔪᒪᓪᓗᑕ ᐱᔨᑦᑎᕈᑎᒋᔭᑦᑎᓐᓂᒃ ᑮᓇᐅᔭᐃᓪᓗ ᐊᒻᒪᓗ ᐱᖁᑎᖃᕋᑦᑕ ᓄᓇᑦᑎᐊᕐᒥ ᓄᓇᕗᒥᓗ ᐊᒻᒪᓗ 
ᐅᒃᑯᐊᕐᓯᔾᔮᖏᑦᑐᒍᑦ. ᑖᒃᑯᐊ ᐊᓯᔾᔨᖃᑦᑕᖅᑑᒐᓗᐊᑦ ᐊᓄᓪᓚᒃᓯᖅᑐᑦ ᑕᐃᒫ ᐃᓱᒪᓕᐅᕌᓂᒃᓯᒪᙱᓐᓇᑦᑕ 
ᑲᑎᓯᓇᓱᒃᑲᑦᑕ ᐱᐅᓛᖑᔪᓂᑦ ᐊᑐᕈᒪᔭᑦᑎᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕐᒪᑦ ᐃᒪᓐᓇ ᐅᕿᑦᑐᑯᓘᑎᙱᒻᒪᒍ ᑕᒪᓐᓇ 
ᐊᓯᔾᔨᕋᔭᖅᑑᒐᓗᐊ ᑭᓯᐊᓂ ᕿᓂᖅᑰᔨᖕᒪᑕ ᓇᓪᓕᐊᖕᓂ ᐊᑐᕋᔭᕐᒪᖔᑕ ᕿᒥᕐᕈᓪᓗᑎᒡᓗ ᒪᒃᑯᒃᑐᑦ ᐊᓄᓪᓚᒃᓯᖅᑐᑦ 
ᑕᐃᑲᖓᑦ ᐊᓂᑕᐅᒃᐸᑕ, ᓇᒧᓪᓕ ᐊᐅᓪᓚᖅᑎᑕᐅᒐᔭᕐᐸᑕ? ᑕᐃᒃᑯᐊ ᓴᐳᒻᒥᔭᐅᑦᑎᐊᕆᐊᓖᑦ ᐊᑦᑕᓇᖅᑐᒦᓪᓗᑎᒃ 
ᐱᓐᓂᕐᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓄᓇᕗᒦᒐᔭᖅᑐᑦ ᓄᓇᕗᒦᓐᓂᐊᖅᑐᑦ 
ᓇᓗᓇᐃᑦᑎᐊᕈᒪᔭᒃᑲ ᑕᒪᒃᑯᐊ ᐱᖅᑯᓯᖏᑦᑎᒍᑦ ᐱᓕᕆᔾᔪᑎᓂᒃ ᐊᑐᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᐅᓯᒪᙱᑦᑐᕐᓘᓐᓃᑦ ᑕᐃᔭᐅᓂᖓ ᐱᓕᕆᐊᖏᑦᑕ 
ᐸᕐᓇᐅᑎᖏᓐᓂ. ᑖᓐᓇ ᓇᑭᙶᕐᒪᖔ ᐃᓱᒪ ᖃᐅᔨᔪᒪᓪᓗᖓ ᐸᕐᓇᐅᑏᑦ ᒪᓕᒐᓕᐅᖅᑎ ᖃᐅᔨᒪᖕᒪᑕ ᑕᒡᕙᓂ 
ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑲᐅᒐᒪ ᑕᐃᒪ ᕿᓃᓐᓇᖃᑦᑕᕋᑦᑕ 
ᐊᐅᓚᑦᑎᑦᑎᐊᕈᒪᓪᓗᑕ ᐱᓕᕆᐊᕗᑦ ᐱᓪᓗᒋᑦ ᐃᓕᖓᑎᓪᓗᒋᑦ ᑕᐃᒪᓐᓇ ᑕᕝᕙ ᓯᕗᓂᐊᒎᕐᒪᑕ ᓱᓕ 
ᐱᐊᓂᒃᓯᒪᙱᑦᑐᑦ. ᑖᒃᑯᐊᓗ ᑲᑐᔾᔨᖃᑎᒌ ᐃᖅᑲᓇᐃᔭᖅᑎᓂ ᐃᓚᐅᖕᒪᑕ ᐅᖃᖃᑎᒌᖏᓂᐅᔪᓂ. 
ᐊᐅᓚᑦᑎᓇᓱᑦᑎᐊᕋᑦᑕ ᑮᓇᐅᔭᕗᑦ ᐱᑕᖃᕐᓂᖏᑦ ᒪᓕᒃᖢᒋᑦ. ᑕᕝᕙ ᑖᒃᑯᐊ ᐃᓱᒪᓕᐅᕈᑎᒋᒐᑦᑎᒍ 
ᐅᖃᖃᑎᒌᒍᑎᒋᓪᓗᒋᑦ ᒫᓐᓇ.  
 
ᐃᓱᒪᓕᐅᕆᐊᓂᒃᓯᒪᙱᑦᑐᒍ ᐃᓱᐊᓄᑦ. ᑕᒪᒃᑯᐊ ᐊᓄᓪᓚᔅᓰ ᐋᖅᑭᒃᓯᔾᔮᖏᓐᓇᑦᑕ. ᐅᖃᖃᑎᒌᑦᑎᐊᓚᐅᕐᓗᑕ 
ᑭᓯᐊᓂ ᐊᐅᓚᑎᑦᑎᐊᕐᓂᕐᒧᑦ ᓵᑕᐅᓯᒪᔾᔪᑎᒋᔭᑦᑎᓐᓂ 45-ᖑᖕᒪᑕ ᔭᓗᓇᐃ ᖁᓖᑦ ᑕᐃᓇᓂ ᐊᒻᒪ ᑖᒃᑯᐊ ᑖᓐᓇᓗ 
ᑕᑖᕐᖢᓂ ᐊᓄᓪᓚᒃᓰᕕᒃ ᐃᖃᓗᖕᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕈᓐᓇᖅᐹ ᖃᖓ ᖃᐅᔨᒪᓇᔭᕐᒫᑦ ᐸᕐᓇᒃᓯᒪᔭᖏᓐᓂ 
ᐃᓱᒪᓕᐅᕌᓂᖕᓂᐊᕐᒪᖔᑕ ᑕᒪᑦᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᓱᒪᓕᐅᕆᖅᑳᔾᔭᖏᑦᑐᖓ ᒫᓐᓇ ᑭᓯᐊᓂ 
ᐅᖃᖃᑎᒌᑦᑎᐊᓚᐅᕐᓗᑕ, ᐸᕐᓇᐃᑦᑎᐊᓚᐅᕐᓗᑕᓗ ᒫᓐᓇᐅᖏᑦᑐ ᓯᕗᓂᒃᓴᒥ ᑭᓯᐊᓂ ᐅᐱᕐᖔᖅ ᖃᖏᕐᐸᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᕐᖔᖅ ᓯᕗᓂᒃᓴᑦᓴᐅᓂᐊᕐᒪᑦ ᒫᓐᓇ ᐅᐱᕐᖔᖑᓕᕐᒪᑦ. ᐃᓱᒪᒐᒪ 
ᒥᓂᔅᑕ ᐅᖃᖅᑎᓪᓗᒍ ᑖᓐᓇ ᐃᓱᒪᓕᐅᕆᔭᖓ ᑖᓐᓇ ᐃᖅᑲᖅᑐᐃᔨ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ 
ᐃᓱᒪᓕᐅᕌᓂᖕᓂᐊᕐᒪᑕ ᑐᓴᑦᑎᐊᓚᐅᖅᓗᑎᒃ ᑭᓇᓗ ᒥᓂᔅᑕᖑᓪᓛᕐᒪᖔ ᒪᓕᒐᓕᕆᔨᒃᑯᓐᓄᑦ ᓯᕗᓂᒃᓴᑦᑎᓐᓂ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ ᐊᑲᐅᓐᖏᓕᐅᕈᑎᒋᔭᕗᑦ ᐅᓪᓗᒥ ᕿᓂᕈᑦᑕ 
ᐊᐅᓚᑦᑎᑎᐊᕐᓂᐊᓂᕐᒧᑦ ᐃᒻᒪᖃ ᑕᖅᑭᐅᓂᐊᖅᑐᓂᑦ ᐊᒥᓲᖏᑦᑐᓂᑦ ᐃᒻᒪᖃ ᐱᓕᕆᐊᕆᓇᓱᓐᓂᐊᖅᑕᕗᑦ 
ᐊᑲᐅᓐᖏᓕᐅᕈᑏᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒪᓂᐊᖅᐸᑕ ᑖᓐᓇ ᐊᓄᓪᓚᔅᓰᕕᒃ ᑲᖏᕐᖠᓂᕐᒥ 
ᓴᓇᔭᐅᓂᐊᕐᒪᑦ ᑕᐃᒃᑯᐊ ᑭᐅᔾᔪᑕᐅᓂᐊᖅᐹᑦ ᐊᑲᐅᓐᖏᓕᐅᕈᑎᐋᓗᓐᓄᑦ ᑕᐃᒃᑯᐊ ᑎᒍᔭᐅᓯᒪᔪᑦ ᑕᐃᒃᑯᐊ 
ᐅᑎᑦᑕᐅᒐᔭᖅᐹᑦ ᑕᐅᓇᓂ ᐊᐅᓪᓚᖅᓯᒪᔫᑦ ᒪᐅᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᖏᕐᖠᓂᕐᒥ ᑕᐃᓐᓇ ᐱᐊᓂᓐᓂᐊᕐᒪᑦ 2011-ᒥᑦ 
ᐅᑭᐅᖓᓂ ᐅᑭᐅᑦ ᐱᖓᓱᔅᓱᓕ. ᑕᐃᒪ ᐊᑲᐅᓐᖏᓕᐅᕈᑎᒋᔭᕗᑦ ᒫᓐᓇᐅᒻᒪᑕ ᑖᒃᑯᐊ ᐊᐅᓚᑦᑎᐊᕋᓱᒃᑲᑦᑎᒍ ᐅᓪᓗᒥ 
ᐱᖁᑎᒋᔭᕗᑦ ᐊᑐᖅᖢᒋᑦ ᑕᕝᕙ ᓵᑕᐅᓯᒪᔾᔪᑎᒋᔭᕗᑦ. ᑖᓐᓇ ᐊᑲᐅᓐᖏᓕᐅᕈᑦ ᒐᕙᒪᒃᑯᑦ 
ᐱᓕᕆᐊᕆᓇᓱᒋᐊᖃᕐᓂᐊᖅᑕᖓ ᐱᓕᕆᖃᑎᒋᓂᐊᖅᑐᑎᒍ ᑕᐃᒃᑯᐊ ᐃᓄᐃᑦ ᐊᒃᑐᐊᔪᑦ ᑕᒪᔅᓱᒧᖓ ᐱᐅᓛᒥᓪᓗ 
ᐃᓱᒪᓕᐅᕈᑎᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒐᒪ ᒥᓂᔅᑕ ᐃᓱᒪᔅᓴᖅᓯᐅᕈᓐᓇᕋᔭᕐᒪᖔᑦ ᐱᔪᓐᓇᕋᔭᖅᑐᒥᑦ 
ᐱᕐᓗᒍ ᐱᓕᕆᐊᖑᔪᑦ ᑕᕝᕙᓂ ᐊᐅᓚᑕᐅᔪᑦ ᑲᔪᓯᑦᑎᐊᖅᑐᒥᑦ ᐃᖏᕐᕋᑎᐊᖅᑐᒥᓪᓗ. 
 
ᑭᐅᔾᔪᑕᐅᓂᐊᕐᓗᓂ ᐅᑭᐅᖑᓂᐊᖅᑐᓄᑦ ᒪᕐᕉᓐᓄᒃ ᐱᖓᓱᓄᓪᓘᓐᓃᑦ ᐅᑯᐃᓚᐅᓐᖏᓂᖏᓐᓂ ᑕᐃᒃᑯᐊ 
ᐊᓄᓪᓚᔅᓰᕕᔅᓴᐃᑦ ᐱᔾᔪᑎᖃᕐᑎᓪᓗᒋᑦ ᕿᒥᕐᕈᓗᑎᓪᓗ. ᑖᓐᓇ ᐃᓱᒪᓕᐅᕈᑎᒋᔭᖓ ᓇᐃᓗᐊᕋᔭᕐᒪᖔᖅ 
ᕿᒥᕐᕈᔭᖓᓄᑦ ᐅᕗᖓᑯᓗᒃ ᑖᒃᑯᐊᓗ ᑐᑭᖏᑦ ᐲᕋᔭᕐᒪᑕ. 
 
ᐊᒻᒪᓗ ᐊᑲᐅᓐᖏᓕᕈᑏᑦ ᐋᖅᑭᓂᐊᖅᑐᔅᓴᐅᒻᒪᑕ ᐃᒻᒥᓂᒃ. ᑕᐃᒃᑯᐊ ᑲᖏᖅᖠᓂᕐᒥᑦ ᑕᐃᓐᓇ ᒪᒥᓴᕐᕕᖅ 
ᒪᑭᑎᑕᐅᑉᐸᑦ ᐊᒻᒪ ᐊᓯᐅᔨᓂᐊᕆᓪᓗᑎᑦ ᐱᓕᕆᐊᖑᑦᑎᐊᖅᑐᓂᑦ ᐃᑲᔫᑎᓄᑦ ᑕᒫᓂ ᐃᕐᖐᓐᓇᖅ ᐃᓛ 
ᐊᔪᕐᓇᖅᑐᐋᓘᒻᒪᑦ ᐊᓯᔾᔩᔭᕆᐊᒃᓴᖅ ᐊᑕᐅᓰᖅᖢᓂ ᐊᓯᔾᔨᖅᑕᐅᓚᐅᖅᑎᓪᓗᒍ ᐅᑎᖅᑎᓐᓇᒃᖢᒋᑦ 
ᐊᔪᕐᓇᖅᓯᖃᑦᑕᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᓗᓇᐃᖅᓯᔪᒪᔪᖓ ᒪᓕᒐᓕᐅᖅᑎᓄᑦ 
ᐃᖅᑲᓇᐃᔮᓂᑦ ᔭᒐᐃᔪᖃᔾᔮᖏᑦᑐᑦ ᐊᒻᒪᓗ ᐃᖅᑲᓇᐃᔮᕆᓂᐊᖅᖢᒍ. ᑕᐃᓐᓇ ᐃᓪᓗ ᑕᐃᑲᓃᖏᓐᓇᓂᐊᕐᒪᑦ 
ᐃᖅᑲᓇᐃᔭᖅᑎᖏᓪᓗ ᑕᐃᑲᓂ ᐃᖅᑲᓇᐃᔭᖅᑐᑦ.  

ᖃᓄᖅᑑᕈᑎᒋᓇᓱᑦᑕᕗᑦ ᐱᐅᓂᖅᐹᓂᑦ ᐊᒻᒪᓗ ᐃᓂᒃᓴᖏᑦ ᑕᒪᒃᑯᐊ ᐊᑐᖅᑎᐊᕐᓂᐊᕋᑦᑎᒃᑯᑦ. ᑕᐃᓐᓇ 15-ᓂᑦ 
ᐊᓄᓪᓚᔅᓯᐊᓂᑦ ᐃᓗᓕᖃᕈᓐᓇᕐᒪᑦ ᑕᓪᓕᒪᐃᓐᓇᐅᓪᓗᑎᓪᓗ ᐅᓪᓗᒥ. ᒫᓐᓇ ᑕᐃᒪ ᖃᓄᖅᑑᕈᑎᒋᔭᕗᑦ 
ᐊᑐᒃᑲᓂᕐᓂᐊᕋᑦᑎᒃᑯ ᑕᒪᒃᑯᐊ ᓴᓇᕐᕈᑎᕗᑦ ᐊᑐᐃᓐᓇᐃᑦ. ᐃᖅᑲᓇᐃᔮᓂᑦ ᑭᓱᓂᓪᓗ ᑭᓱᑐᐃᓐᓇᕐᓂᑦ 
ᐲᖅᓯᔾᔮᖏᑦᑐᒍᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᑦ ᐱᔾᔪᑎᒋᓪᓗᒋᑦ ᑕᐃᑲᓐᖔᖅᑐᒥᑦ ᑐᓴᖅᑎᑕᐅᓯᒪᓂᕋᐃᕙᓗᒻᒪᑦ 
ᑕᐃᒪᐃᑦᑑᖏᑎᓪᓗᒍ ᑕᐃᒪᓐᓇ ᐃᓱᒪᓇᖅᓯᑎᒻᒪᒍ ᐊᒻᒪᓗ ᑖᒃᑯᐊ ᐊᐅᓚᑦᑎᔨᖏᑦ ᑕᐃᑲᓂ ᑲᑐᔾᔨᖃᑎᒌᓂᑦ 
ᐱᖃᑎᐋᓗᒋᔭᐅᒻᒪᑕ ᑖᔅᓱᒧᖓ ᒥᓂᔅᑕᕆᔭᐅᔪᒧᑦ ᑕᐃᒪᓐᓇ ᑐᑭᑖᖅᑎᓐᓇᓱᖅᑰᔨᓵᕐᒪᒍ.  
 
ᑕᐃᒃᑯᓂᖓ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓃᖔᖏᑦᑐᖅ ᒪᓐᓇ ᐃᖅᑲᓇᔮᓕᕆᖏᑦᑐᖓ ᑕᐃᓐᓇ 
ᐱᓕᕆᐊᖑᖅᑎᑕᐅᓯᒪᔪᖅ ᐱᐅᔪᖅ ᐃᖏᕐᕋᑎᐊᖅᑐᖅ. ᓱᒻᒪᓪᓕᑭᐊᖅ ᐋᖅᑭᓯᒪᑉᐸᑦ ᐋᖅᑭᒐᓱᓪᓕ? ᐃᖏᕐᕋᑎᐊᖅᑐᒥᑦ 
ᐋᖅᑭᓯᒐᓱᓐᓂᖅ ᐲᖅᓯᓂᕐᓗ ᑕᐃᒪᐃᑑᔨᔭᕆᐊᖃᖅᑰᔨᖏᒻᒪᑦ ᐃᒻᒪᖄᓘᓐᓃᑦ ᐊᓯᐊᓄᑦ ᓅᓪᓗᒍ ᑭᓱᓂᑦ 
ᐱᑕᖃᕐᓂᐊᓕᕐᒪᖔᑦ ᓇᓗᓇᖅᓯᒐᔭᕐᒪᑦ ᓲᕐᓗ ᕿᒻᒥᒥᒃ ᑐᐹᖅᓴᐃᓗᓂ ᑮᔭᐅᑐᐃᓐᓇᕈᓗᓐᓂᐊᕐᓗᓂ. ᑖᓐᓇ 
ᓂᓪᓕᐅᑎᒃᓴᑐᐃᓐᓇᖅ ᐃᓱᒪᒃᓴᕐᓯᐅᕈᑎᒋᔭᐅᓂᐊᕐᒪᑦ ᒥᓂᔅᑕᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓚᖓᔭᕋ ᑕᐃᓐᓇ, ᑕᐃᒃᑯᐊ ᒥᓂᔅᑕ ᑕᐃᐱᓪᓚᖅᑲᐅᔭᖏᑦ 
ᑎᒍᔭᐅᓯᒪᔪᑦ ᓯᓚᑎᑦᑎᓃᑦᑐᑦ ᑕᖅᑳᓂ ᓄᓇᕗᑦ ᓯᓚᑖᓂ.  
 
ᐅᒥᖓᓕ ᐊᐱᖅᑯᑎᖃᕈᒪᔪᖓ. ᐊᐱᕐᓱᖅᑕᐅᓚᐅᕐᓯᒪᒐᒪ ᑎᒍᔭᐅᒪᔪᖁᑎᖃᖅᑐᖓ, ᑕᐃᒃᑯᐊ ᐃᓚᒌᑦ. ᑕᐃᒃᑯᐊ 
ᐃᓚᒌᑦᑎᐊᕙᐃᑦ ᑕᐃᓐᓇ ᑭᓯᐊᓂ ᒪᒃᑯᒃᑐᖅ ᓄᓇᕗᑦ ᓯᓚᑖᓃᑦᑐᖅ ᓇᓂᔪᓐᓇᙱᓪᓚᕆᓚᐅᕐᓯᒪᒐᒃᑯ MLA-
ᖑᓪᓗᖓ. ᖃᓄᖅ, ᓇᒧᒃᑭᐊᖅ ᑐᓴᕆᐊᖃᑦᑕᕋᔭᕐᐸᑦ ᓄᓇᕗᑦᒥᐅᑦ? ᐃᓚᖏᑦ ᑕᐃᒃᑯᐊ ᐃᖅᑲᖅᑐᐃᕕᒻᒥ 
ᑕᐃᑲᓃᓐᓂᖏᒃᑯᓂ ᐅᕝᕙᓘᓐᓃᑦ ᐊᐅᓚᔨᔪᓐᓃᖅᑐᕕᓂᐊᖃᑦᑕᕐᒪᑕ ᑕᒪᒃᑯᐊ ᐃᓐᓇᓪᓚᕇᑦ. ᖃᓄᒃᑭᐊᖅ 
ᑐᓴᕆᐊᒃᑲᓐᓂᕈᓐᓇᖃᑦᑕᕋᔭᖅᑭᓯ ᑎᒍᔭᐅᓯᒪᔪᑦ Major crimes-ᓅᖅᑐᑦ ᑕᐃᒃᑯᐊ ᖃᓪᓗᓈᑦ ᓄᓇᖓᓂ 
ᓅᓇᑕᐅᔪᕕᓂᕐᓄᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓐᓇᐅᑉᐸᑕ ᑕᕝᕘᓇ ᐊᖅᑯᑕᐅᔪᓐᓇᐸᑦᑐ ᑖᒃᑯᐊ 
ᐃᓚᒋᔭᐅᑉᐸᑕᐃᓛ ᖃᐅᔨᒪᑎᑕᐅᓲᑦ, ᓇᓕᐊᓐᓃᒻᒪᖔᑕ. ᑕᕝᕘᓇ BCC-ᑯᑦ ᖃᐅᔨᒪᑉᐸᑕ ᓇᒦᒻᒪᖔᑕ, 
ᓇᓕᐊᑐᐃᓐᓇᖅ ᓄᓇᕗᒻᒦᖔᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ ᑕᒪᒃᑯᐊ ᐃᓛ ᒪᑯᐊ Second degree murder-ᖑᓐᓂᕋᓗᐊᕐᐸᑦ ᑕᐃᒃᑯᐊ ᑕᐅᓇᓂ 
ᐃᖅᑲᖅᑐᐃᕕᖕᒦᑦᑐᓚᕆᓐᓄᑦ Federal Prison-ᒦᑉᐸᑕᐅᒐᓗᐊᖅ,  

ᑕᐃᒃᑰᓇ BCC-ᒃᑯᑦ ᑐᑭᓯᒋᐊᕈᓐᓇᕋᔭᕐᒥᔫᑦ? ᑕᐃᓐᓇᓕ ᑕᐃᒪᐃᑦᑐᕕᓂᕐᒦᓚᐅᕐᒪᑦ Federal Prison-
ᒦᑉᐸᓪᓚᐃᓪᓗᓂᒎᖅ, ᓇᓕᐊᖑᖕᒪᖔᖅ ᑭᓯᐊᓂ ᖃᐅᔨᒪᔪᓐᓇᓚᐅᙱᓐᓇᑦᑕ. ᑕᐃᒪ ᑐᓴᖅᑕᕐᕕᒃᑕᖃᖅᑐᑦᓴᐅᒻᒪᑦ 
BCC-ᒃᑯᑐᐊ ᑖᒃᑯᐊ ᑲᒪᓐᓂᕐᐸᑕ ᑖᓐᓇᓕ ᑐᓴᕆᐅᕐᒥᔭᕋ. ᖃᐅᔨᑦᑎᐊᕈᒪᒐᓗᐊᖅᑐᖓ ᑕᐃᒃᑯᐊ 
ᐊᐱᕆᖃᑦᑕᓲᖑᖕᒪᑕ ᐃᓐᓇᐃᑦ ᐃᓚᖏᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑎᒍᔭᐅᕙᒃᑐᑦ ᐊᕐᕌᒍᑦ ᒪᕐᕉᒃ ᐊᑖᓃᑉᐸᑕ ᑕᕝᕘᓇ 
BCC-ᒃᑯᑦ ᖃᐅᔨᒪᔪᓐᓇᖅᑐᑦ. ᐅᖓᑖᓅᕐᓂᐊᖅᑲᑕ ᑖᒃᑯᐊ Federal Inmates-ᖑᒃᐸᑕ ᑕᒫᓂ ᑖᒃᑯᐊ ᒐᕙᒪᑐᖃᒃᑯᑦ 
ᐃᖅᑲᓇᐃᔭᖅᑎᓖᑦ, Parole Officer-ᓂᕋᖅᑕᐅᔪᑦ. ᑕᐃᒃᑰᓇ ᐊᖅᑯᑎᖃᕈᓐᓇᖅᑐᑦ ᓇᓪᓕᐊᓃᒻᒪᖔᑕ 
ᖃᐅᔨᒋᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦ, ᐃᒃᓯᕙᐅᑖᖅ. ᓇᐃᑦᑐᒥᒃ ᐊᐱᕆᐅᑎᑦᓴᖃᖅᑐᖓ ᑕᕝᕙᓂ Corrections. ᐃᓛ ᑕᐃᓐᓇ 
ᐃᓱᒫᓘᑎᒋᓚᐅᖅᑕᒪ ᒥᑦᓵᓄᑦ ᑕᒪᒃᑯᐊ ᑎᒍᔭᐅᒪᔪᕕᓃᑦ ᑎᒍᔭᐅᒪᕕᖕᒥ ᐊᓂᒍᑎᒃ ᐊᓇᕐᕋᑎᑕᐅᙱᑯᑎᒃ ᐊᓇᕐᕋᒥᓄ 
ᐅᑎᖅᑎᑕᐅᖅᑲᔭᙱᑯᑎᒃ, ᖃᓄᐃᑦᑐᒥᑭᐊ ᒪᓕᒐᕐᒥ ᒪᓕᒃᐸᑦ? ᖃᓄᐃᑦᑐ ᒪᓕᒐᖅ ᒪᓕᑦᓱᒍ ᑕᐃᒃᑯᐊ ᐊᓂᕐᕋᒥᓄᑦ 
ᐅᑎᖅᑎᑕᐅᒍᓐᓇᖏᓪᓚᑦ? ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᑎᖅᑎᓲᕗᑦ ᓄᓇᖏᓐᓄᑦ. ᑖᓐᓇ ᐊᑐᒐᕗᑦ, ᑭᓯᐊᓂ 
ᐃᒫᒃ ᑕᐃᑲᓂ ᐅᑕᖅᑭᕕᖕᒥ ᐊᓂᕙᓪᓕᐊᑎᓪᓗᒋᑦ ᐃᖅᑲᓇᐃᔮᒥᒃ ᐃᓚᖏᑦ ᓇᓂᓯᓲᖑᖕᒪᑕ. ᑕᒫᓃᒍᒪᐃᓐᓇᓂᖅᑲᑕ  
ᓄᓇᖃᕈᒪᓕᖅᓗᑎ ᑕᒫᓂ ᓄᖅᑲᖓᑎᒍᓐᓇᖏᑦᑕᕗᑦ. ᐃᓱᒪᕐᓱᖅᑎᓲᕗᑦ ᑕᐃᒫ ᑕᕝᕙ ᐊᔾᔨᒋᙱᔪᑎᒐᓛᑐᐊᖓ 
ᓇᒻᒥᓂᖅ ᑕᒫᓃᖏᓐᓇᕈᒪᓐᓂᖅᑲ ᐃᖅᑲᓇᐃᔮᖃᓕᖅᑲᑕ ᑕᒪᓐᓇ ᐃᑲᔪᑐᐃᓐᓇᓲᕗᑦ. ᑭᓯᐊᓂ ᐊᑐᒐᕗᑦ ᐊᓂᑉᐸᑕ 
ᐅᑎᖅᑎᓲᕗᑦ ᐊᖏᕐᕋᖏᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ.  
 
ᑲᑦᑐᖅ: ᓇᑯᕐᒦᒃ, ᐃᒃᓯᕙᐅᑖᖅ. ᐃᒻᒪᖄᓕᑭᐊᖅ ᑖᒃᑯᐊ ᓄᓇᓖᑦ ᑕᐃᑦᓱᒥᖓ ᑎᒍᔭᐅᒪᔪᒥ ᐊᓂᑉᐸᑦ ᓄᓇᓕᖕᒥᓄᑦ 
ᐅᑎᖅᑎᖁᔨᓐᖏᑉᐸᑕ ᑕᐃᒃᑯᐊ ᐃᓕᔅᓰᓛᒃ ᒪᓕᒐᓕᔩᑦ ᐊᖏᕋᔭᖅᑐᔅᓴᐅᒋᕙ ᑖᔅᓱᒥᖓ ᓄᓇᓕᒃ ᐅᑎᕈᐃᖏᑉᐸᑦ 
ᑕᐃᔅᓱᒥᖓ ᑎᒍᔭᐅᒪᔪᒥᓂᕐᒥ, ᖃᓄᕐᓕᑭᐊᖅ ᐱᐅᓯᖃᕈᓐᓇᕋᔭᖅᑲ ᑕᐃᒃᑯᐊ ᓄᓇᓕᓐᓃᑐᑦ. ᓇᑯᕐᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᖅ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᖅᑲᖓᑎᒍᓐᓇᓲᕆᓐᖏᑦᑕᕗᑦ, ᑭᓯᐊᓂ 
ᐃᖅᑲᕐᑐᐃᕕᒃᑯᑦ ᑭᓪᓕᓕᐅᖅᑕᐅᓂᖅᑲᑕ ᑖᓐᓇ ᐊᐅᓚᔾᔪᑎᒋᓲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᑲᑦᑐᒃ. ᒪᑉᐱᒐᖅ E-8-ᒦᑦᑐᒍᑦ. ᓇᐃᓈᖅᓯᒪᔪᑦ. 
ᐃᑲᔪᖅᑕᐅᕕᓕᕆᓂᖅ. ᐊᐅᓚᔾᔪᑏᑦ ᒪᑭᒪᐅᑏᑦ, ᓂᕈᐊᕈᑕᐅᓂᐊᖅᑐᑦ. $18,607,000. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ E-9. ᓇᐃᓈᖅᓯᒪᔪᑦ. ᓄᓇᓕᖕᓂ ᐃᖅᑲᖅᑐᐃᕕᓕᕆᓂᖅ. ᒥᔅᑕ 
ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒍᒪᔭᕋ ᓇᓕᐊᓐᓂᑐᐃᓐᓈᖅᑲᐅᔫᒐᓗᐊᖅ ᑕᐅᕙᓂ ᐱᒋᐊᓕᓵᕐᕕᑦᑎᓐᓂᑦ ᑭᓯᐊᓂ 
ᓄᓇᓖᑦ ᑕᒡᕙᓂ ᐅᖃᐅᓯᑕᐅᓯᒪᖕᒪᑕ ᖃᓄᖅ ᐱᕋᔭᒃᑕᐃᓕᓂᕐᒧᑦ ᐃᑲᔪᖅᑕᔭᓇᕐᓂᖓᑕ ᒥᒃᓵᓄᑦ, ᑕᒡᕗᖓ 
ᑐᕌᖅᑎᑐᐃᓐᓇᓕᖅᑕᕋ. ᓯᕗᓪᓕᖅᐹᒥᑦ ᒥᓂᔅᑕ ᐊᐱᕆᔪᒪᓪᓗᒍ ᐃᔅᓯᕙᐅᑖᖅ, ᖃᐅᔨᒪᔭᖃᖅᐱᑕ ᓈᓴᐅᑎᓂᖅᑲᐃ 
ᐱᑕᖃᒐᓚᑉᐸ ᓇᒥ ᐅᓂᒃᑳᓂᑦ ᑕᒪᓐᓇ crime rate ᒥᑭᓪᓕᕙᓪᓕᐊᒻᒪᖔᖅ ᐊᒻᒧᑉᐸᓪᓕᐊᒻᖔᑦ ᐅᑭᐅᓂ 
ᑭᖑᓂᑦᑎᓐᓂᑦᑕᐅ ᑕᒪᒃᑯᓂᖓ ᓇᓂᑭᐊᖅ ᑕᑯᔭᒃᓴᑦᑕᖃᓲᖑᕙᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᕝᕙᓂ business plan-ᒥ ᓇᓗᓇᐃᖅᓯᒪᔪᑦ ᑖᒃᑯᐊ 
ᑕᕝᕙ ᐊᑐᐃᓐᓇᐅᓂᖅᐸᑦ E-12-ᒨᕈᔅᓯ ᑖᒃᑯᐊ ᑐᓴᓐᓂᕐᔫᒥᑕᐃᓐᓇᖅᑑᔮᖅᑐᑦ 2005-06-ᒥ ᐊᕐᕌᒍᒥ ᑕᒪᒃᑯᐊ 
ᐋᓐᓂᖅᑎᕆᓂᖅ 9-ᐳᓴᓐᑎᒥ ᑲᑕᒋᐊᖅᑐᒥᓂᖅ, ᑕᒪᒃᑯᐊᓗ ᓇᒥᓐᓂᓕᖕᓂ ᐱᕋᔭᖃᑦᑕᖅᑐᑦ ᓇᒻᒥᓂᓕᓐᓄᑦ 
ᑐᕌᖓᔪᓂᑦ 25-ᐳᓴᓐᑎᒥ  ᒥᑭᓪᓕᐊᒋᐊᖅᑐᓂ. ᑲᑎᑦᑐᒋᑦ ᑖᒃᑯᐊᓕᒫᑦ 11-ᐳᓴᓐᑎᒥ ᐱᕋᔭᖃᑦᑕᓚᐅᖅᑐᑦ 
ᑲᑕᒋᐊᖅᓯᒪᔪᑦ ᑕᒫᓂ ᓄᓇᕗᑦ ᐃᓗᐊᓂ. ᑖᒃᑯᐊ ᑕᕝᕙ ᖃᓂᓐᓂᐹ ᐱᓯᒪᔭᕗᑦ ᐊᕐᕌᓂᓴᐃᑦ ᓱᓕ ᐱᓐᖏᑕᕗ ᑖᒃᑯᐊ 
ᑲᑎᖅᓱᖅᑕᐅᕙᒻᒪᑕ ᐊᓂᒍᓚᐅᖅᑎᓪᓗᒋ ᑭᓯᐊᓂ ᐊᕐᕌᒍᓪᓗᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪ ᖁᔭᓐᓇᒦᒃ. ᑖᒃᑯᐊ ᑕᐅᑐᕋᓐᓈᖃᑦᑕᕆᐊᖃᕐᓂᐊᖅᑕᕗᑦ.  
 
ᐅᓇ ᐱᔾᔪᑎᒋᓗᐊᖅᖢᒍ ᐅᖃᐅᓯᕆᖅᑲᐅᔭᕋ ᑕᐃᑲ ᓄᓇᕗᑦᒥ ᑕᑯᕙᓪᓕᐊᒐᑦᑕ ᐊᒥᓱᓂᒃ ᑕᒪᒃᑯᐊ 
ᐱᕋᔭᒍᑕᐅᖃᑦᑕᖅᑐᑦ. ᑕᐃᒃᑯᐊ ᐅᖃᐅᓯᕆᖅᑲᐅᔭᕋ drugs trade-ᓗ ᐊᖏᓪᓕᕙᓪᓕᐊᖏᓐᓇᑐᐃᓐᓇᖅᖢᓂ ᐊᒻᒪ 
ᐅᔭᕋᑦᑕᕆᐊ ᐊᖏᓪᓕᕙᓪᓕᐊᑉᐸᑕ ᑕᒪᓐᓇ ᓱᓕ ᐱᕋᔭᓐᓂᖅ ᑎᑭᐅᑎᔭᖓᔪᓪᓚᕆᐊᓘᒻᒪᑦ drugs 
ᐃᑎᖅᑎᑕᐅᕙᓪᓕᐊᓪᓗᑎ ᑕᒪᓐᓇ ᐱᔾᔪᑎᒋᓪᓗᒍ ᑕᐃᓐᓇ ᐅᖃᐅᓯᕆᖅᑲᐅᔭᕋ ᒥᓂᔅᑕᖃᐃ 
ᐃᓱᒪᒃᓴᖅᓯᐅᓯᒪᕙᓚᓐᖏᓚᖅ ᑕᒪᑐᒪ. ᐸᓖᓯᒃᑯᑦ ᑲᒪᔫᒐᓗᐊᑦ ᑕᒪᒃᑯᓂᖓ ᐱᔭᓇᓐᓂᕐᒥᑦ ᑕᐃᒃᑯᐊ ᐊᐳᖅᓯᒑᖓᑕ 
ᖁᕕᐊᓇᖅᑐᓪᓚᕆᐅᖃᑦᑕᕐᒪᑦ. ᑕᐃᒃᑯᐊ ᐊᖑᔭᐅᔪᖃᖅᑐᒥᓂᐅᑎᓪᓗᒍ, ᐃᓛᒃ ᑖᓐᓇ ᐅᖃᐅᓯᖅ ᐊᑐᕈᒪᓐᖏᑕᕋᓗᐊᕋ 
ᑕᐃᒫᒃ.  
 
ᑭᓯᐊᓂ ᐃᓛᒃ ᑕᒪᒃᑯᓄᖓ ᒪᒃᑯᑦᑐᑦᑎᓐᓄ ᑮᓇᐅᔭᓄᓪᓗ ᐊᒥᓱᐊᓗᓐᓄᑦ ᔭᒐᑦᑎᑕᐅᖃᑦᑕᖅᖢᓄᑦ. ᑕᒪᑐᒧᖓᖃᐃ 
public ᖃᓄᖅ ᐃᓚᐅᒃᑲᓐᓂᕋᔭᕐᒪᖔᑦ ᐃᓱᒪᒃᓴᖅᓯᐅᖅᓯᒪᒐᓚ ᒥᓂᔅᑕ ᐹᓕᓯᒃᑯᓐᓄᑐᐃᓐᓇᐅᓐᖏᑦᑐᖅ ᑕᒪᑐᒧᖓ? 
ᐊᒥᐊᓕᑲᒥᓕ drugs-ᓕᕆᔨᓪᓚᕆᐊᓗᖃᖃᑦᑕᓚᐅᖅᓯᒪᒻᒪᑕ, ᐃᓛᒃ ᒥᑭᔫᒐᓗᐊᖅᑐᒍᑦ ᑭᓯᐊᓂ ᒫᓂ ᐊᑐᕆᐊᖃᕋᑦᑕ 
ᖃᖓᑕᓲᒃᑯᓪᓗ ᐅᒥᐊᕐᔪᐊᒃᑯᓪᓗ ᑭᓯᐊᓂ ᑎᑭᒐᔭᖅᖢᑎᐅᖕᒪᑕ.  
 
ᑖᓐᓇ ᒥᓂᔅᑕ ᑐᓴᕐᕕᒋᔪᒪᔭᕋᓗᐊᕋ ᐅᓇ community programs-ᓄᑦ ᑐᕌᖅᑐᖅ ᖃᓄᖅ prevent crime 
ᒥᒃᓵᓄᓪᓗ ᐅᖃᖅᑐᖓ, ᑖᓐᓇ community justice-ᓕᕆᒐᓗᐊᖅᑎᓪᓗᒍ ᓄᓇᓕᖁᑎᕗᑦ ᐊᒥᓲᓂᖏᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖁᔭᓐᓇᒦᕈᒪᔭᒃᑲ ᐸᓖᓯᒃᑯᑦ ᓄᓇᓕᓕᒫᓂᒃ 
ᐃᓕᓐᓂᐊᑎᑦᑎᕙᓪᓕᐊᒐᓱᑦᑐᑦ ᐃᓕᓴᕕᒨᖃᑦᑕᖅᑐᑎᒃ ᑕᒪᒃᑯᐊ ᑲᑉᐱᐊᓇᕐᓂᖏᑦ ᐊᖓᔮᕐᓇᖅᑐᑦ ᑕᒪᒃᑯᐊ 
ᐃᓕᓐᓂᐊᑎᑦᑎᒃᑲᓐᓂᖅᑐᑎᑦ ᒪᒃᑯᒃᑐᑯᓗᖕᓂᒃ ᑕᒪᓐᓇ ᐊᑐᖅᑕᐅᓕᖅᑐᖅ.  

ᐊᒻᒪᓗ ᖁᓛᒍᑦ ᑖᒃᑯᐊ ᒐᕙᒪᒃᑯᖃᒃᑯᑦ ᑎᓕᓯᓯᒪᓕᖅᑐᑎᒃ ᐳᕿᖅᑕᓕᒻᒥᑦ ᑕᒪᒃᑯᓄᖓ ᑐᕌᖓᑐᐃᓐᓇᑦᑎᐊᖅᑐᒥᒃ 
ᐊᖓᔮᕐᓇᖅᑐᓄᑦ ᑕᒫᓂ ᓄᓇᕗᒥ ᐊᒻᒪᓗ ᕿᒻᒥ ᑕᐃᓐᓇ ᐃᓅᒍᓐᓃᓚᐅᖅᓯᒪᔪᖅ ᐊᓯᐊᓂᒃ ᑕᒫᓃᑦᑐᖃᓕᕆᓪᓗᓂ.  
ᑕᒪᓐᓇ ᐃ, ᖃᐅᔨᒪᔭᕗᑦ ᐊᓚᒃᑲᖅᐸᓪᓕᐊᓂᖅᓴᐅᓂᐊᖅᑐᒃᓴᐅᔪᖅ ᓯᕗᓂᑦᑎᓐᓂ ᐃᒫᒃ, ᐱᓗᐊᖅᑐᒥᒃ ᑕᕝᕙᓂ 
ᐊᖏᕈᓐᓇᕈᔅᓯᐅᒃ ᖃᒪᓂᑦᑐᐊᒥᓗ ᐅᔭᕋᓐᓂᐊᖅᑐᖃᕐᓂᐊᕐᖓᑦ ᖃᐅᔨᒪᒐᑦᑕ ᐃᓚᖏᑦ ᒪᓕᓲᖑᒻᒪᑕ ᐱᕋᔭᓐᓂᖅ 
ᐃᓛᓐᓂᒃᑯᑦ ᐅᒡᒍᕐᓇᓲᖅ ᑕᐃᒫᒃ ᑕᐃᑲᓂ ᐃᓕᓯᒃᑲᓐᓂᕈᒪᒐᑦᑕ ᐳᑭᖅᑕᓕᒻᒥᑦ ᑖᓐᓇ ᖃᐅᔨᒪᒐᑦᑎᒍᑦ ᐃᓚᖓᒍᑦ 
ᐃᓚᖏᑦ ᑲᔾᔮᓇᖏᑦᑐᑦ ᓴᖅᑭᓲᖑᒻᒪᑕ ᐅᒡᒍᕐᓇᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑐᑭᓯᓇᖅᑐᖅ ᑖᓐᓇ ᐊᒻᒪᑦᑕᐅᖅ ᐃᓱᒪᒋᔭᕋ ᐊᒡᓚᒃᓯᒪᔪᒐᓚᖕᓂᑦ ᓄᓇᓕᖕᓂ 
ᐊᖏᕐᕋᓅᖅᑐᖃᖃᖅᑕᖅᐸᓪᓕᐊᒃᐸᑦ ᐱᐅᒐᓗᐊᕐᒪᑦ ᑕᐃᒃᑯᐊ ᐃᓚᖏᑦ ᐸᓖᓯᒃᑯᑦ ᑕᐃᒃᑯᐊ ᐃᓚᖏᑦ 
ᐱᓕᕆᓐᓂᖏᑉᐸᔾᔪᒃ ᐱᒋᐊᒃᑲᓐᓂᕆᐊᖃᖅᑰᕋᑦᑕ.  
 
ᖃᐅᔨᖃᑦᑕᖅᐸᓪᓕᐊᒐᑦᑕ ᑕᐃᒃᑯᐊ ᐃᓐᓇᐃᑦ ᐊᒡᔭᖅᓯᑎᑕᐅᓲᖑᖃᑦᑕᓕᕐᒪᑕ ᐊᓐᓂᐊᕐᕕᖕᒥᖔᖅᑐᕐᓘᓐᓂᑦ ᑕᐃᒃᑯᐊ 
ᐃᒡᓗᐊᓗᖕᒥ ᓲᕐᓗ ᑕᐅᓇᖓᑦ. ᑕᒪᒃᑯᐊ ᐱᕋᔭᒐᔭᖏᑦᑐᒃᓴᐅᔪᑦ label-ᖃᔾᔮᓐᖏᒻᒪᑦ ᑕᐃᓐᓇ ᐅᓇ ᐃᑯᖓ ᐋᒎᖅᑐᖅ 
ᐃᓐᓇᐅᒍᓂ ᑎᒍᓯᑐᐃᓐᓇᕆᐊᖃᑦᑎᐊᕐᒪᑦ. ᑖᓐᓇᖔᕐᓕ ᐊᖑᔭᐅᒍᓂ charge-ᑕᐅᒐᔭᖅᑐᒃᓴᐅᓪᓗᓂ ᑕᒪᒃᑯᐊ 
ᐱᔾᔪᑎᒋᓪᓗᒋᑦ ᐃᓐᓇᖁᑎᕗᑦ ᑎᒍᓯᖃᑦᑕᖁᖏᒃᑲᓗᐊᕋᑦᑎᒍᑦ ᑐᔫᑕᐅᔪᓂᒃ. 
 
ᑕᒪᒃᑯᐊᓕᖃᐃ, ᑕᐃᒪᓐᓇᐃᑉᐹᓪᓕᕋᓱᒐᔭᓐᖏᓚᖅ ᑭᓇᒃᑯᓐᓂᒡᓘᓐᓃᑦ ᑎᓕᓯᒋᐊᒃᑲᓐᓂᕋᔭᖅᐳᓯ ᑕᐃᒃᑯᐊ cases 
ᐋᓐᓂᐊᖅᑕᐃᓕᓕᕆᔨᒃᑯᓪᓘᓐᓃᑦ ᐅᓂᒃᑳᖅᓯᒪᔪᖅᑕᖃᑲᓪᓚᒐᔭᕐᒪᖔᑕ, ᖃᐅᔨᒪᖏᖢᑎᒃ ᐃᓐᓇᐃᑦ ᓇᒡᓕᒍᓱᒃᑲᒥᒃ 
ᒪᒃᑯᒃᑐᓂ ᑎᒍᓯᑐᐃᓐᓇᓲᖑᖕᒪᑕ ᐃ, ᖃᐅᔨᒪᖓᒎᖏᒃᑯᐊ ᐋᑦᑎᕝᕕᐅᔪᒪᔪᑦ. ᑖᓐᓇ ᐱᓪᓗᒍ ᒥᓂᔅᑕᓕ ᑖᓐᓇ ᖃᓄᖅ 
ᐃᓱᒪᒋᖕᒪᖔᒍ ᑐᓴᕈᒪᒐᓗᐊᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐅᖃᐅᓯᐅᖃᑦᑕᖅᓯᒪᔪᖅ ᐊᒻᒪᓗ ᐃ, ᐃᓚᖏᓐᓄᑦ 
ᐅᒡᒍᓇᑦᑎᐊᖅᑐᓂ ᐅᐸᑦᑕᐅᖃᑦᑕᖅᓯᒪᔪᑦ ᐃᓚᑯᓗᖏᑦ ᑖᓐᓇ ᒥᓂᔅᑕᐅᖃᑎᒋᔭᕋ ᖃᐅᔨᒪᖃᑎᒋᑦᑎᐊᕐᓗᒍᖃᐃ 
ᑖᒃᑯᐊ ᓇᔪᖅᑕᐅᕙᑦᑐᑦ ᖃᓪᓗᓈᓂ ᐃᓐᓇᑯᓗᑦᑎᓐᓄᑦ ᖃᐅᔨᒪᖃᑎᒌᑦᑎᐊᕐᓗᑕ ᑲᒪᒋᒋᐊᒃᑲᓐᓂᕈᓐᓇᖅᑕᕗᑦ 
ᓯᕗᓂᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᑖᓐᓇ ᒥᓂᔅᑕ ᐃᑲᔪᖅᑐᓪᓚᕆᒐᔭᖅᑕᒋᑦ ᑕᐃᒃᑯᐊ ᐃᓚᖓᓂᒃ ᑕᒪᒃᑯᓂᖓ 
ᐅᓂᒃᑳᖅᓯᒪᖏᓗᐊᒧᑦ ᐅᕙᒍᑦ ᒐᕙᒪᒃᑯᓐᓃᑦᑐᑎᒍᑦ ᓲᕐᓗ ᐱᓕᕆᐊᕆᓇᔭᖅᑕᕗᑦ ᐊᓐᓇᐃᖃᑦᑕᕋᑦᑎᒍᑦ 
ᐱᕋᔭᒃᑐᖃᓕᖅᖢᓂ. ᐊᐅᓚᔨᒐᒪ ᑕᐃᒫᒃ ᐅᒥᐊᒃᑰᖅᖢᑕ ᓚᐸᑐᐊᒦᖢᑕ ᐊᑯᓐᓂᖓᓂ ᑕᐃᑯᖓ ᒪᒃᑯᒃᑐᒧᑦ ᐅᓇᒎᖅ 
ᐃᑯᖓ ᓄᓇᓕᖕᓅᖓᐅᔪᖅ ᐅᓯᓕᐅᑎᑲᓴᑦᑎᐊᓚᐅᖅᓯᒪᒐᓗᐊᕋᒃᑯ, ᑖᒃᑯᐊ ᐃᓚᑯᓗᒃᑲ ᐊᐱᕆᒐᒃᑭᑦ ᓱᓇᐅᖕᒪᓄᓇ? 
ᓱᓇᐅᕝᕙ ᑕᐃᒪᐃᑦᑐᐊᓘᓐᓂᖅᑎᓪᓗᒍ. ᖃᐅᔨᓚᕿᓚᐅᖅᓯᒪᔪᖓ ᓯᓚᕐᕆᔭᕐᓂᕐᓂᕋᑦᑕ ᑖᔅᓱᒥᖓ 
ᐃᑲᔪᖅᑐᓪᓚᕆᒃᑕᒋᑦ ᒥᓂᔅᑕ ᖃᐅᔨᕚᓪᓕᕈᑎᒃ ᑕᐃᒃᑯᐊ ᑎᑭᐅᑎᖏᑉᐹᓪᓕᕋᔭᕐᒪᑕ. ᖁᔭᓐᓇᒦᒃ ᑖᓐᓇ ᐃᓱᓕᑦᑐᖅ 
ᐅᖃᐅᓯᑐᐃᓐᓇᖅ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᑦᑎᐊᓐᓃᑦᑐᕐᖑᓇ ᐊᒃᓱᐊᓗᒃ ᖁᕕᐊᖦᖤᕐᒪᑦ ᐊᖏᕐᕋᕐᓂᐊᖅᑰᓕᕋᒥ 
ᖃᐅᒃᐸᑦ.  

ᐅᓇ ᑕᕝᕙᓂᑦᑎᐊᖅ community justice-ᒥ ᐅᑯᐊ ᑕᕝᕙᓂᔅᓴᐃᓐᓇᖅ programs, prevention in the 
communitiesᒪ, ᐅᓇ ᑕᑯᒐᒃᑯ ᖁᕕᐊᓇᖅᑲᐅᓐᖏᒻᒪᑦ ᑖᓐᓇ ᓇᓗᓇᖅᑰᔨᓐᖏᒻᒪᑦ ᒥᑦᑎᒪᑕᓕᒻᒥ 
ᐆᑦᑑᑎᒋᑐᐃᓐᓇᕐᓗᒍ ᐊᕐᕌᓂ ᐊᐅᔭᐅᑎᓪᓗᒍ 140, 138-ᓂᓪᓗᑭᐊᖅ 150-ᓂᓗᑭᐊᖅ ᓇᓕᐊᓐᓂᒃᑯᐊᖅ ᐳᐃᒍᕋᒪ 
ᑎᑎᕋᖅᓯᒪᓐᖏᓐᓇᒃᑯ ᑯᐊᐸᒃᑯᑦ ᐃᖅᑲᓇᐃᔭᖅᑎᖃᓕᓚᐅᕐᒪᑕ ᑕᐃᒪᓐᓇ ᐊᒥᓲᑎᒋᔪᓂᑦ. ᐊᒻᒪᓗ Baffinland-ᑯᑦ 
ᐃᖅᑲᓇᐃᔭᖅᑎᑦᑎᓕᕐᒪᑕ 200-ᖏᑕ ᖃᓂᒋᔮᓂ, ᓲᕐᓗ ᐱᕋᔭᒃᑐᓂᒃ ᑐᓴᕐᓇᓗᐊᖅᐸᒍᓐᓃᓚᐅᖅᓯᒪᒻᒪᑦ. ᐱᕋᔮᕐᔪᑦᑐᑦ 
ᓱᕈᓰ ᑕᒪᔾᔭᐅᒐᓗᐊᑦ ᒪᒃᑯᑦᑐᑯᓗᐃᓪᓗ ᐃᖅᑲᓇᐃᔭᓐᖏᑦᑐᑦ. ᐃᒻᒪᖃ ᐊᓐᓂᑭᑦᑕᕐᕕᑖᕐᒥᒍᑦᑕ 
ᐊᓐᓂᑭᑦᑕᕐᕕᑖᖅᑎᐅᓂᐊᕈᑦᑕ ᖃᖓᑭᐊᖅ ᐊᕐᕌᒍᐃᖅᑲᐃ ᖁᓕᑦ ᓈᑉᐸᑕ ᐱᕋᔭᓐᓂᖅ ᓄᖑᓛᖅᑐᒃᓴᐅᕗᖅ. 
 
ᐅᓇ ᐃᑲᔪᖅᑎᒌᒋᐊᖃᕐᓂᕗᑦ ᓱᓕᖅᑰᕐᒪᑦ ᐃᑲᔪᖅᑎᒌᒋᐊᖃᓪᓚᑦᑖᕋᑦᑕ. ᒐᕙᒪᒃᑯᓪᓗ ᐊᒻᒪ ᓄᓇᓖᑦ, ᓄᓇᓖᑦ 
ᖃᐅᔨᒪᑦᑎᐊᖃᑦᑕᕐᒪᑕ ᖃᓄᐃᓕᐅᖅᑐᖃᖃᑦᑕᕐᒪᖔᑦ ᐃᒻᒪᖃᓕ ᑖᒃᑯᐊ ᒐᕙᒪᒃᑯᑦ programs-ᓂᕐᓘᓐᓂᑦ 
ᐊᕐᓇᖃᑎᖃᖃᑦᑕᕈᑎᒃ, ᐅᓇ ᑖᓐᓇ business plan ᐃᓗᐊᓃᓚᐅᖅᑐᓂ ᐊᒻᒪ main estimates ᐃᓗᐊᓃᒻᒪᑦ 
grants and contributions ᐃᓗᐊᓃᑦᑐᓐᓇᖅᑐᒥᓪᓘᓐᓃᑦ ᐱᑕᖃᕋᔭᖅᐸᑦ. ᐅᑯᐊ 
ᐃᓱᒪᔅᓴᖅᓯᐅᖅᑐᐊᓘᖃᑦᑕᓕᕋᓗᐊᕐᒪᑕ ᓄᓇᓖᑦ ᖃᓄᖅ ᐃᑲᔪᖅᑎᒌᖃᑦᑕᕈᓐᓇᕐᒪᖔᕐᒥᓐᓂᒃ ᑭᓯᐊᓂᓗ ᑮᓇᐅᔭᖅ 
ᐊᐅᓚᑕᐅᓕᕐᒥᑉᐸᑦ ᐃᓛᒃ coordinator-ᖃᕐᓗᓂ ᐱᓕᕐᒥᑉᐸᑦ ᐋᖅᑭᑦᑎᐊᖅᐸᓪᓕᐊᔪᓐᓇᕐᓂᖅᓴᐅᖅᑰᓕᕋᓗᐊᕐᒪᑦ.  
 
ᖃᐅᔨᓇᕐᒪᑦ ᐃᓄᓗᑦᑖᓄᑦ ᕿᒃᓵᕐᓇᕐᒪᑦ, ᐃᓄᓗᑦᑖᕐᓄᑦ ᖁᕕᐊᓱᒍᓐᓃᖅᐹᓪᓕᕐᓇᕐᒪᑦ ᐱᕋᔭᓐᖏᑦᑑᒐᓗᐊᓄᓪᓗ 
ᖁᕕᐊᓱᒍᓐᓃᕈᑕᐅᓕᓲᖑᒻᒪᑦ. ᑖᓐᓇ ᐊᐱᕆᔪᒪᕙᕋ ᒥᓂᔅᑕᒧᑦ ᑖᔅᓱᒪ ᐃᓗᐊᓃᑦᑐᒥᑦ ᓄᓇᓖᑦ community crime 
prevention program ᑕᕝᕙᓃᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᑲᔫᑎᐅᓂᐊᖅᑐᑦ ᓇᓗᓇᓐᖏᑦᑐᖅ. ᑖᒃᑯᐊ 
ᒐᕙᒪᑐᖃᒃᑯᑦ ᖁᓛᒍᑦ ᐃᑲᔪᖅᐸᒻᒥᔪᑦ ᓄᓇᓕᓐᓄᑦ ᑕᐃᒃᑯᐊ ᓇᓗᓇᐃᖅᑕᐅᕋᑖᖅᑐᑦ, ᐊᕐᕌᒍᑕᒫᑦ ᑭᓯᐊᓂ ᑖᓐᓇ 
ᐃᑲᔫᑎᖃᕐᓂᐊᖅᑐᖅ, ᐱᓗᐊᖅᑐᒥᖃᐃ ᑕᒪᒃᑯᓄᖓ ᑐᕌᖓᔫᒐᓗᐊᖅ ᑖᒃᓱᒧᖓ ᒪᓕᒐᕐᒧᑦ.  
 
ᑭᓯᐊᓂᑦᑕᐅᖅ ᖁᓛᒍᑦ ᑕᒪᒃᑯᐊ ᑲᑎᒪᔨᕋᓛᖃᕐᒥᒐᑦᑕ ᐃᖅᑲᖅᑐᐃᔨᒃᑯᓐᓂᒃ ᐃᑲᔪᖅᐸᑦᑐᑦ community justice 
committee ᑖᒃᑯᓄᖓ ᑐᕌᖓᓂᐊᕐᒥᔪᖅ, ᑖᒃᑯᓄᖓᓗ ᐃᓱᒪᖅᓲᑕᐅᖃᑦᑕᕐᓂᐊᕆᓪᓗᓂ ᐊᒻᒪ ᓄᓇᓕᓐᓄᑦ 
ᓯᓚᑖᓄᑦ ᒪᒃᑯᑦᑐᓂᓪᓘᓐᓃᑦ ᐃᓚᖃᕈᒪᓐᓂᖅᑲᑕ ᑕᒪᒃᑯᓄᖓ ᑐᕌᖓᓗᑎᒃ ᐃᓕᓐᓂᐊᖅᑕᐅᒃᑲᓐᓂᕐᓗᓂ ᒪᒃᑯᑦᑐᓄᑦ. 
ᑖᓐᓇ ᐃᓱᒪᖅᓲᑕᐅᓂᐊᖅᑐᖅ ᓄᓇᓕᒃᑯᓐᓄᑦ ᖃᓄᖅ ᐊᑑᑎᖃᕐᓂᖅᐹᖑᓂᐊᕐᒪᖔᖅ ᑕᐃᒃᑯᓄᖓ 
ᐃᓱᒪᖅᓲᑕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᓂᔅᑕᖃᐃ ᐃᓱᒪᒃᓴᖅᓯᐅᕈᑎᖃᓐᖏᓚᖅ ᑖᓐᓇ ᑮᓇᐅᔭᖅ 
ᖃᔅᓯᑐᕐᓂᐊᕐᒪᖔᑦ? ᐃᓛᒃ ᒪᓐᓇ ᖃᑦᑎᑐᖅᑐᖅ ᖃᐅᔨᒪᓇᖅᑐᖅ $2,407,000.  
 
ᐊᕐᕌᒎᓂᐊᖅᑐᒧᑦ ᐸᕐᓇᓕᕐᒥᒍᑎᒃ O&M ᐊᑖᓂ ᐃᓱᒪᔅᓴᖅᓯᐅᖅᑳᕆᐊᖃᖅᑑᓪᓗᐊᕋᔭᓐᖏᓚᑦ ᓄᓇᓖᓪᓕᒪ ᒪᑯᐊ 
ᖃᓄᖅ community crime prevention-ᒥᑦ ᐊᑐᕐᓗᑎᒃ, ᓲᕐᓗ ᐱᕋᔭᓐᓂᕐᒥᑦ ᓄᖅᑲᖅᑎᑦᑎᓯᒪᓇᓱᓐᓂᕐᒧᑦ 
ᐸᕐᓇᒍᒪᕙ, ᓄᓇᓖᓪᓕᑭᐊᖅ ᖃᓄᖅ ᑕᐅᑐᑉᐸᑦ? ᐊᔾᔨᒌᓐᖏᒃᑲᔭᖅᑐᒃᓴᐅᔫᒐᓗᐊᑦ ᑭᓯᐊᓂ ᐊᔾᔨᒌᐸᓗᒃᑲᔭᖅᑰᕐᒪᑕ 
ᒪᑯᐊ.  
 
ᐅᕙᒍᑦ ᐱᕈᖅᓴᓚᐅᕋᑦᑕ ᐊᓈᓇᐅᓂᕐᒥᑦ, ᐊᑖᑕᐅᓂᕐᒥᓪᓗ ᓇᓗᓕᖅᑎᑕᐅᓪᓗᑕ. ᓲᖃᐃᒻᒪ ᐊᓈᓇᑦᑎᓐᓂᑦ 
ᐲᖅᑕᐅᒐᑦᑕ ᐃᓕᓐᓂᐊᕐᕕᔅᓴᖃᔮᕈᓐᓃᑲᐅᑎᒋᓪᓗᑕ ᖃᓄᖅ ᐊᑖᑕᐅᓲᖑᒻᒪᖔᑕ, ᐊᓈᓇᐅᓲᖑᒻᒪᖔᑕ. ᐃᓱᒪᓪᓗᓂ 
ᐃᓐᓇᑯᓗᑉᐳᑦ ᒫᓐᓇ ᐊᖓᔪᖅᑳᖑᓇᓱᖃᑦᑕᕋᑦᑕ ᐃᓛᒃ ᐊᑖᑕᐅᓇᓱᖃᑦᑕᕋᑦᑕ, ᐊᓈᓇᐅᓇᓱᖃᑦᑕᕋᑦᑕ. ᐃᓚᖏᑦ 
ᐊᔪᑦᑎᐊᖃᑦᑕᕐᒪᑕ, ᑕᐃᒪ ᐊᔪᕋᒥᒃ  

ᑖᓐᓇ ᐃᒃᓯᓐᓇᒎᕋᓱᒃᑲᐅᓕᕋᒥ ᐱᕋᔭᓐᖑᕋᓱᓐᖏᒃᑲᓗᐊᖅᑐᓂ ᐱᐅᓂᖅᓴᒥᑦ ᓇᓗᒐᒥ ᑕᐃᒪᐃᑦᑐᓐᖑᓲᖑᒻᒪᑦ.  
 
ᑖᒃᑯᐊ ᓄᓇᓖᑦ ᖃᐅᔨᒪᑦᑎᐊᓐᖏᒻᒪᑕ ᑕᒪᒃᑯᓂᖓ ᐃᓱᒪᒃᓴᖅᓯᐅᕈᓐᓇᓐᖏᓚᖃᐃ ᒥᓂᔅᑕ ᑖᓐᓇ ᑮᓇᐅᔭᖅ 
ᑕᐅᑐᓐᖏᓚᐅᑲᓪᓗᒍ ᓄᓇᓖᑦ ᖃᓄᐃᑦᑐᒥᓪᓕ, ᓄᓇᓕᒻᒥᓂᒃ ᐱᕋᔭᑦᑕᐃᓕᓂᕐᒥᑦ ᐸᕐᓇᑉᐸᓪᓕᐊᔪᒪᒻᒪᖔᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑕᕝᕙ ᐊᖏᓪᓕᒋᐊᖅᑕᕗᑦ ᑮᓇᐅᔭᐃᑦ ᑖᒃᑯᓄᖓ 
ᑐᕌᖓᓂᐊᖅᑐᑦ ᓄᓇᓕᓐᓄᑦ. ᓄᓇᓖᑦ ᐃᓱᒪᖅᓱᑎᓐᓂᐊᖅᑕᕗᑦ ᖃᓄᑐᐃᓐᓇᖅ ᐃᑲᔫᑎᖃᕐᓂᖅᐹᖑᓂᐊᖅᑲᑦ 
ᓇᓗᓇᓐᖏᑦᑐᖅ ᐅᓂᒃᑳᖃᑦᑕᓂᐊᕐᒥᔪᑦ ᐅᓂᒃᑳᖃᑎᒋᓗᑎᑦ ᑖᒃᑯᐊ ᕿᒥᕐᕈᑦᑎᐊᕈᒪᓂᐊᖅᑕᕗᑦ. ᑖᒃᑯᐊ 
ᐊᑐᓚᐅᖅᑎᓪᓗᒋᑦ ᐊᕐᕌᑦᑕ ᑕᒪᓐᓇᐃᓛᒃ ᓄᑖᖑᒻᒪᑦ ᐊᑐᕋᓱᓐᓂᐊᖅᑕᕗᑦ ᖃᐅᔨᓴᑦᑎᐊᕐᓗᒍ ᑭᓯᐊᓂ ᖃᓄᒃᑲᓐᓂᖅ 
ᐋᖅᑭᒋᐊᕈᑎᔅᓴᓂᑦ ᕿᒥᕐᕈᓂᐊᕐᒥᒐᑦᑕ. ᑖᓐᓇ ᖁᕕᐊᒋᑦᑎᐊᖅᑕᕋ ᐊᖏᖅᑕᐅᑉᐸᑦ ᐱᒋᐊᕈᑎᒋᓪᓚᕆᓐᓂᐊᕋᑦᑎᒍ 
ᑕᒪᒃᑯᓂᖓ ᐊᔾᔨᐅᖏᑦᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑕᕝᕙᓃᑉᐳᒍᑦ E-9. (ᑐᓵᔨᑎᒍᑦ) 
ᓇᐃᓪᓕᒋᐊᖅᓯᒪᔪᑦ. ᓄᓇᓕᓐᓂ ᐃᖅᑲᖅᑐᐃᕕᓕᕆᓂᖅ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, 
ᓂᕈᐊᕈᑕᐅᒋᐊᓖᑦ. $4,609,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ ᒪᒃᐱᒐᖅ E-3. ᓇᐃᓈᖅᓯᒪᔪᑦ. ᒪᓕᒐᓕᕆᔨᒃᑯᓐᓄᑦ 
ᓇᓗᓇᐃᖅᓯᒪᔪᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ, ᓂᕈᐊᕈᑕᐅᒋᐊᓕᒃ. $66,749,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ ᒪᓕᒐᓕᕆᔨᒃᑯᑦ ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᒥᒃ ᐅᖃᕈᒪᒍᕕᑦ. 
ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐃᒃᓯᕙᐅᑖᖅ ᐊᒻᒪ ᓂᕈᐊᖅᑕᐅᓯᖃᑎᒋᔭᒃᑲ. ᑖᒃᑯᐊ 
ᐃᖅᑯᓕᐅᑎᒋᖃᑦᑕᖅᑲᐅᔭᓯᐊᓯᑦ ᐸᕐᓇᐅᑎᒋᕙᓪᓕᐊᓂᐊᕐᒥᒐᑦᑎᒍ ᓯᕗᓂᑦᑎᓐᓂ. ᑖᒃᑯᐊᓗ ᐃᖅᑲᓇᐃᔭᖅᑎᒃᑲ 
ᖁᔭᓐᓇᒦᖅᑕᒃᑲ ᑖᒃᑯᐊ ᐋᖅᑭᓱᓚᐅᖅᓯᒪᔭᕗᑦ ᐃᓕᓯᓐᓂ ᑐᓵᓪᓗᑕ ᐸᕐᓇᒐᓱᔅᓯᒪᓚᐅᕋᑦᑎᒍ. ᖁᔭᓐᓇᒦᕕᔾᔪᐊᖅ. 
ᑲᑎᒪᑦᑎᐊᕐᓂᐊᕆᕗᒍᑦ.  
 
ᐃᒃᓯᕙᐅᑕᖅ (ᑐᑯᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᖁᔭᓐᓇᒦᒃ, ᒥᔅᑕ ᐅᐃᐳ. ᖁᔭᓐᓇᒦᒃ, ᒥᔅᑕ ᑎᓐᖑᓪ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᓄᖅᑲᖓᑲᐃᓐᓇᓂᐊᖅᑐᒍᑦ, ᒫᓐᓇ ᓄᖅᑲᖓᓚᐅᕐᓗᑕ. (ᑐᓵᔨᑎᒍᑦ) 
ᓄᖅᑲᖓᑲᐃᓐᓇᓂᐊᖅᑐᒍᑦ 5:45, ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ ᐅᖃᐅᓯᕐᖓᐅᑎᑎᑦ 
ᐅᖃᐅᓯᕆᓚᐅᕐᒥᒃᑭᑦ. ᒥᓂᔅᑕ ᓇᑦᑎᖅ. 

ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 5:45-ᖑᓚᐅᖅᑎᓐᓇᒍ ᑖᓐᓇ ᐅᖃᓕᒫᕋᓱᒍᓐᓇᓚᖓᔭᕋ.  
 
ᑕᒫᓂ ᓴᖅᑎᓃᑦᑐᓐᓇᕋᒪ ᑖᒃᑯᐊ ᑐᓵᕐᓂᐊᕈᒪᔭᕗᑦ ᑕᕝᕙᓂ 2008-09 ᑮᓇᐅᔭᐃᑦ ᑕᕝᕙᓂ ᐊᕐᕌᒍᒋᓚᖓᔭᑦᑎᓐᓂ.  
 
ᐅᓪᓗᒥ ᑖᒃᑯᐊ ᐱᖃᑎᒋᔭᒃᑲ ᖃᐃᓚᖓᔪᒃᓴᐅᔫᒐᓗᐊᑦ ᑕᐃᒪ ᕉᔅᒥᐊᕆ ᑮᓇᐃᓐᓇᖅ, ᑐᒡᓕᕆᓪᓗᒍ, ᒪᑑᓯᓚ ᑯᓄᒃ 
Assistant Deputy Minister ᑖᒃᑯᓄᖓ ᐃᖏᕐᕋᔪᓕᕆᔨᒃᑯᓐᓄᑦ Assistant-ᖑᓪᓗᓂ, ᔭᐃᓐ ᑰᐳ, Assistant 
Deputy MInister ᑕᕝᕗᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᓯᐊᕆ ᕉ, ᑮᓇᐅᔭᓕᕆᔨᒋᓪᓗᑎᒍ ᐅᓪᓗᒥ 
ᐱᖃᑎᒋᔪᓐᓇᕐᓂᐊᕋᒃᑭᑦ.  
 
ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᐃᑦ ᐊᑐᖅᑐᔅᓴᐃᑦ ᕿᒥᕐᕈᔭᕗᑦ ᐊᑐᕐᓂᐊᕐᓂᖏᓐᓄᑦ ᑮᓇᐅᔾᔭᔅᓵᓄᑦ ᑕᕝᕙᓂ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓄᑦ ᑲᑎᑦᑐᒋᑦ ᐊᑐᕈᒫᓂᐊᕐᑕᕗᑦ 2008-09, $55,131,000. 
 
2007-08 ᑖᒃᑯᐊ ᑮᓇᐅᔭᑦ ᐊᑐᖅᑕᔅᓴᐅᔪᑦ $52,246,000-ᖑᓚᐅᖅᓯᒪᔪᑦ. ᓄᑖᖑᔪᓪᓕ ᐊᑐᖅᑐᔅᓴᐅᔪᑦ 
ᐊᒥᓱᕈᕆᐊᖅᑐᑦ $2,885,000, 5.5-ᐳᓴᓐᑎᒥᖅᑲᐃ ᐊᖏᓂᖅᓴᐅᔪᑦ ᐊᕐᕌᓂᐅᓚᐅᖅᑐᒥ.  
 
ᑖᒃᑯᐊ ᐊᒥᓱᕈᕆᐊᖅᑐᑦ ᐊᖏᖅᑕᐅᓯᒪᔪᑦ ᑮᓇᐅᔭᓕᕆᔨᒃᑯᓐᓂ ᑖᒃᑯᐊ ᐱᕕᓕᕆᔨᐅᔪᑦ ᑎᓴᒪᓪᓗᐊᑕᐅᔪᓂᑦ 
ᓯᕗᓪᓕᐅᔾᔭᐅᖁᔭᐅᔪᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒥᓪᓗ ᑲᒪᔾᔪᑕᐅᓂᐊᖅᑐᑦ.  
 
ᓇᐃᓈᕐᓗᒋᑦ ᑖᒃᑯᐊ ᐱᒻᒪᕆᐅᓪᓗᐊᑕᖅᑐᑦ:  
 

1 ᐱᐅᓯᒋᐊᖅᑕᐅᓂᖓᓄᑦ ᓄᓇᓯᐅᑎᓕᕆᕕᒻᒥ, $535,000;  
 

2 ᐊᑐᓕᖅᑎᑕᖏᑦ ᓄᓇᕗᒻᒥ, ᓴᓇᓐᖑᐊᖅᑎᓄᑦ, ᒥᖅᓱᖅᑎᓄᓪᓗ, $835,000;  
 

3 ᐃᖃᓗᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᓇᑦᑎᓕᕆᓂᕐᒧᑦ, $575,000;  
 
4 ᐊᒻᒪᓗ ᐊᑐᓕᖅᑎᑕᐅᓂᖓ ᐸᕐᓇᐅᑏᑦ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᓂᕐᒧᑦ ᐸᕐᓇᒍᑕᐅᔪᖅ, $940,000-

ᖑᓪᓗᑎᑦ.  
 
ᑖᒃᑯᐊ ᐊᒥᓱᕈᕆᐊᖅᑐᑦ ᒪᓕᑦᑎᔪᑦ ᒪᓕᑦᑐᑦ ᐱᓕᕆᕕᐅᔪᑦ ᑐᕌᕋᓱᑦᑕᖏᓐᓂ ᐊᕐᕌᒍᒥ.  
 
ᓯᕗᓪᓕᕐᐹᒥᒃ ᑕᒪᒃᑯᓂᖓ ᐱᐅᓯᕚᓪᓕᖁᔨᕗᒍᑦ ᐱᔨᑦᑎᕈᑎᑦᑎᓐᓂ ᓄᓇᓕᓐᓂ. ᓴᙵᑎᑦᑎᒋᐊᕐᓗᑕ 
ᐱᓕᕆᖃᑎᒌᓐᓂᕐᒧᑦ ᓄᓇᕗᒻᒥ ᑯᐊᐳᕇᓴᐅᔪᓂᑦ ᐊᒻᒪᓗ, ᑲᑐᔾᔨᖃᑎᒋᔭᑦᑎᓐᓂ ᑲᑐᔾᔨᖃᑎᒌᖑᔪᓂ. ᑕᒪᒃᑯᐊ 
ᐊᑲᐅᓯᑎᒋᐊᕐᓗᒋ ᒪᓕᒐᐅᔪᑦ ᐊᑐᐊᒐᐅᔪᑦ ᐊᒻᒪ  

ᐅᓂᒃᑳᖃᑦᑕᕆᐊᖃᕐᓃᑦ. ᑖᒃᑯᐊ ᐱᓕᕆᕕᐅᔪᑦ ᒪᓕᓐᓂᐊᕐᒥᔪᑦ ᐊᑐᖃᑦᑕᖅᑕᖏᓐᓂᑦ ᑐᑦᓯᕋᐅᑕᐅᔪᓂ ᐊᒻᒪᓗ 
ᐱᔭᕇᖅᑕᐅᓯᒪᔪᑦ ᐃᑲᔪᕈᑕᐅᔪᓂᑦ.  
 
ᑕᐃᒪᓕ ᑕᒪᒃᑯᐊ ᐃᑲᔪᕋᓱᓐᓂᐊᕐᓗᒋᑦ ᓄᓇᕗᒻᒥᐅᑦ ᐱᕙᓪᓕᐊᔪᓕᕆᓂᕐᒧᑦ ᐱᕙᓪᓕᐊᔪᓕᕆᔨᔾᔪᑕᐅᓗᐊᑦᑕᖅᑐᑦ, 
ᒪᑯᐊ ᐱᖃᓯᐅᔾᔨᔪᑦ. ᐅᔭᕋᕐᓂᐊᓂᕐᒥ ᖃᐅᔨᒪᒐᔅᓯ ᑕᒫᓂ ᐃᖃᓗᓕᕆᓂᖅ ᐱᕈᕐᐸᓕᐊᒻᒪᑦ ᐃᓕᖅᑯᓯᖅᑎᒍᑦ 
ᐱᓕᕆᑎᒍᑦ ᐊᒻᒪᓗ, ᐊᖑᓇᓱᓐᓂᐅᖃᑦᑕᖅᑐᒧᑦ ᑮᓇᐅᔭᕐᐸᑦᑐᑦ.  
 
ᑭᖑᓪᓕᕐᐹᒥᓗ ᐃᑲᔪᖅᑐᕈᒪᒻᒥᔭᕗᑦ ᓇᒻᒥᓂᒃ ᐱᖁᑎᖃᖅᑐᑦ ᑮᓇᐅᔭᖁᑎᕗᑦ ᐊᑐᕐᓗᒋᑦ ᐊᖏᕐᓯᒪᔭᕗᓂᓛᒃ. 
ᑮᓇᐅᔭᖅᑖᕋᓱᐊᕐᓂᕐᒧᑦ ᒥᑭᔫᑎᓄᑦ ᐃᑲᔪᖅᑐᐃᓗᑕ ᐊᒻᒪᓗ ᑕᒪᒃᑯᐊ ᐊᑐᐃᓐᓇᐅᔪᑦ ᒪᓕᒋᐊᖃᖅᑕᖏᓐᓂᑦ ᐊᒻᒪᓗ 
ᐱᕙᓪᓕᐊᔾᔪᑕᐅᔪᓐᓇᖅᑐᑦ.  
 
ᓇᓗᓇᐃᕐᓯᔪᒪᔪᖓ ᐃᓚᖏᓐᓂᒃ ᓯᕗᓪᓕᐅᔾᔭᐅᖁᔭᐅᔪᓂᑦ ᑕᕝᕙᓂ ᓇᓗᓇᐃᕐᓯᒪᔪᑦ 2008/2009 ᐸᕐᓇᒍᑕᐅᔪᓂ.  
 

1 ᐊᕐᕌᒎᓂᐊᖅᑐᒥᒃ ᐃᔅᓯᕙᐅᑕᖅ, ᐱᕙᓪᓕᐊᔪᓕᕆᔨᒃᑯᑦ ᓄᓇᕗᑦ ᑐᙵᕕᒃᑯᓐᓂᒃ, ᕿᒥᕐᕈᓂᖃᕐᓂᐊᕐᒥᔪᑦ 
ᓄᓇᕗᒻᒥ ᓇᒻᒥᓂᖃᖅᑐᐃᑦ ᐃᑲᔫᑎᖓᓄᑦ ᐊᑐᐊᒐᖓᓄᑦ.  
 

2 ᑖᓐᓇᓗ ᑕᒻᒪᖅᓯᒪᔪᖅᓯᐅᖅᑎᐅᔪᖅ ᐅᖃᓚᐅᕐᓯᒪᒻᒪᑦ ᐅᓂᒃᑳᖏᓐᓂ ᓄᕕᐱᕆᒥ ᐸᕐᓇᒐᓱᒻᒥᔪᖅ 
ᐊᑐᓕᖅᑎᑦᑎᓂᐊᕐᓗᑎ ᐊᕐᕌᒎᓂᐊᖅᑐᒥ ᐊᑐᐊᒐᐊᔪᓂᒃ, ᒪᓕᒐᐅᔪᓂᒃ, ᐅᓂᒃᑳᓕᐅᖃᑦᑕᕆᐊᖃᕐᓂᐅᔪᓂᒃ, 
ᑯᐊᐳᕇᓴᐅᔪᓂᒃ ᐊᒻᒪᓗ ᐱᓕᕆᕕᖃᖅᑐᓂᒃ.  

 
3 ᐱᓕᕆᕕᐅᔪᖅᑕᐅᖅ ᓴᓇᓂᐊᕐᒥᔪᑦ ᓄᑖᖑᔪᒥᒃ ᐸᕐᓇᒍᑕᐅᔪᒥᑦ ᐳᓚᕋᑦᑐᓕᕆᓂᕐᒧᑦ ᐅᐸᖃᑦᑕᕐᓗᒋᓪᓗ 

ᓄᓇᓕᐅᔪᑦ ᐊᓯᔾᔨᕐᓂᐅᓂᐊᖅᑐᒧᑦ ᐃᖏᕐᕋᓂᕐᒧᑦ ᐳᓚᕋᑦᑐᓕᕆᓂᕐᒧᑦ ᐱᖁᔭᕐᒥᒃ.  
 
4 ᓴᖅᑭᔮᖅᑎᑦᑎᓂᖅ ᓄᓇᕗᑦ ᐱᔪᒪᔭᖏᓐᓂᑦ Quota-ᑖᕐᓂᕐᒧᑦ ᐃᖃᓗᒻᒧᑦ ᖃᓕᕋᓕᓐᓄᑦ ᐃᓯᖏᓐᓂᓪᓗ 

ᐃᖃᓗᓐᓂᒃ ᑲᔪᓯᓂᐊᕐᒥᔪᖅ 2008-09, ᐊᒻᒪᓗ ᓄᓇᓖᑦ ᐃᓛ ᑭᒃᑯᑐᐃᓐᓇᐃᑦ ᑐᓴᐅᒪᑎᑕᐅᓗᑎᒃ 
ᓇᑦᑎᓕᕆᓂᕐᒧᑦ ᓄᓇᓕᓐᓂ ᑲᓇᑕᒥ ᓯᓚᕐᔪᐊᒥᓗ.  

 
5 ᐊᒻᒪᓗ ᐱᓕᕆᓂᐊᕐᒥᔪᒍᑦᑕᐅᖅ ᐃᓕᓐᓂᐊᑎᑦᑎᖃᑦᑕᕐᓗᑕ ᐊᑐᓕᖅᑎᑦᑎᓂᕐᒧᑦ ᐋᖅᑭᒋᐊᕆᓂᕐᒧᑦ 

ᑕᒪᒃᑯᓄᖓ ᐊᔪᙱᑎᑦᑎᓂᕐᒧᑦ ᒪᓕᑦᑕᐅᒋᐊᓕᓐᓄᑦ, ᓲᕐᓗ ᐅᔭᕋᕐᓂᐊᖅᑎᓐᓄᑦ. 
 
6 ᓄᓇᓯᐅᑎᒧᑦ ᑎᑎᕋᖅᑕᐅᕕᐅᔪᖅ ᒪᓕᓐᓂᐊᕐᒥᔪ ᑲᓇᑕᒥ ᐊᖁᑦᑐᕐᓯᐅᑎᑖᕐᕕᒻᒧᑦ ᐊᖏᖃᑎᒌᒋᒧᑦ  

 
ᐊᒻᒪᓗ, ᐃᔅᓯᕙᐅᑕᖅ, ᐱᓕᕇᓐᓇᓂᐊᕐᒥᔪᒍᑦ ᐱᐅᓯᒋᐊᖅᑎᓪᓗᒍ ᑕᒪᒃᑯᐊ ᐃᖏᕐᕋᔾᔪᑎᓕᕆᔾᔪᑎᒋᔭᕗᑦ 
ᐱᖁᑎᕐᔪᐊᕆᔭᕗᑦ ᑖᒃᑯᐊ ᑐᙵᕕᓪᓗᐊᑕᕆᒻᒪᒍ ᓄᓇᕗᒻᒥ ᑮᓇᐅᔭᓕᐅᕋᓱᓐᓂᕐᒧᑦ.  
 
ᑕᒫᓂ 2008-09 ᐱᖃᓯᐅᔾᔨᓂᐊᕐᒥᔪᑦ ᐊᑐᓕᖅᑎᑦᑎᓂᕐᒧᑦ ᐊᑐᓕᖁᔭᐅᓚᐅᖅᑐ.  

1 ᐃᖃᓗᓐᓂ ᖃᖓᑕᓲᒃᑯᕕᖓᓂ ᐸᕐᓇᒍᑕᐅᔪᒥ;  
 

2 ᐃᑲᔪᕐᓗᒋᑦ ᕿᖓᐅᒻᒥ ᐊᖅᑯᑎᖓ ᑐᓚᑦᑕᕐᕕᖓᓗ;  
 
3 ᖃᐅᔨᓴᕐᓗᑎᓪᓗ ᑮᓇᐅᔭᖏᑎᒍ ᖃᓄᐃᓕᖓᓂᖏᑦ ᖃᓄᕐᓗ ᐃᑉᐱᓂᕐᓂᖃᕋᒻᒪᖓ ᓄᓇᕗᒻᒥ ᒫᓇᑑᕙᒥᓗ 

ᐊᖅᑯᑎᑯᑖᖑᒐᔭᖅᑐᖅ;  
 
4 ᓴᓇᔭᐅᔭᕇᕐᓗᓂ ᐃᒃᐱᐊᕐᔪᖕᒥ ᖃᖓᑕᓲᒃᑯᕕᒃ; ᐊᒻᒪᓗ, 

 
5 ᐊᑐᓕᖅᑎᑕᐅᓗᑎᒃ ᑮᓇᐅᔭᖃᖅᑎᑕᐅᔪᑦ ᒐᕙᒪᑐᖃᒃᑯᓐᓄᑦ ᓲᕐᓗ ᑕᓗᕐᔪᐊᒥ ᑲᖏᕐᓯᓂᕐᒥᓗ  

 
ᐊᒻᒪ ᓱᓕ, 2008-09 ᐱᕙᓪᓕᐊᔪᓕᕆᔨᒃᑯᑦ ᐱᔭᕇᕐᓂᐊᕐᒥᔪᑦ ᒪᓕᒐᖏᓐᓂᑦ ᕿᒥᕐᕈᓗᑎᒃ ᓄᓇᓯᐅᑎᓕᕆᓂᕐᒧᑦ 
ᒪᓕᒐᕐᒥᒃ.  
 
ᑭᖑᓪᓕᕐᐹᒥᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯ ᐱᔭᔅᓴᖃᒻᒪᕆᒻᒪᑕ 2008-09. ᓄᑖᓂ ᐊᒥᓱᓂ 
ᐱᔭᔅᓴᖃᑦᑐᑕ ᐊᒻᒪᓗ ᐊᑲᐅᓯᒋᐊᕆᔭᕆᐊᖃᒻᒪᕆᑦᑐᑕ.  
 
ᖁᓚᙱᓚᖓᓗ ᑖᒃᑯᓄᖓ ᑮᓇᐅᔭᓄᑦ ᐊᑐᖅᑐᔅᓴᓄᑦ ᐸᕐᓇᒍᑎᒧᓪᓗ ᑖᒃᑯᐊ ᑲᒪᒋᔪᓐᓇᓂᐊᖅᑕᕗᑦ.  
 
ᑐᓴᕈᒪᓂᐊᖅᑐᖓ ᐊᐱᖅᑯᑎᓂᓪᓘᓐᓃᑦ ᑲᑎᒪᔨᕋᓛᓂ 2008-09 ᑮᓇᐅᔭᓂ ᐊᑐᖅᑐᔅᓴᓂ ᐸᕐᓇᒍᑕᐅᔪᒥᓗ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐱᖁᑎᕐᔪᐊᓕᕆᓂᕐᒧᑦ 
ᒪᑐᐃᕆᐊᕈᑎᒃᓴᓂ ᐅᖃᐅᓯᒃᓴᖃᕐᐹ? ᒥᔅᑕ ᑰᓕ, ᒪᑐᐃᕆᐊᕈᑎᒃᓴᒥ ᐅᖃᐅᓯᒃᓴᖃᖅᐲᑦ? ᒥᔅᑕ ᑰᓕ. 
 
ᑰᓕ: ᐄ, opening comments ᐱᔪᓐᓇᖅᓯᔭᒃᑳ? ᖁᔭᓐᓇᒦᒃ. ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᓪᓚᕆᒃᑐᒍᑦ ᑖᓐᓇ 
ᐱᓕᕆᕕᒃ ᐱᓪᓚᕆᐊᓘᖕᒪᑦ ᐊᒻᒪᓗ ᐅᐱᒋᔭᐅᓪᓗᓂ ᓄᓇᕗᑦᒥᐅᓄᑦ.  
 
ᑖᒃᑯᐊ ᓂᓪᓕᐅᑎᒋᓂᐊᖅᑕᒃᑲ ᐃᒃᓯᕙᐅᑕᐅᑎᓪᓗᖓ ᑖᒃᑯᓄᖓ ᐱᖁᑎᓄᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 
(economic development) ᐱᕙᓪᓕᐊᔪᓕᕆᔨᑦ ᖃᐅᔨᓴᕐᓂᐊᕐᖢᑕ ᑖᒃᑯᓂᖓ 2008-09 ᑮᓇᐅᔭᑦ 
ᐸᕐᓇᐅᑎᖏᑦᑕ ᒥᒃᓵᓄᑦ ᐊᒻᒪ ᐱᓕᕆᕕᒃ ᑖᔅᓱᒪ ᐱᕙᓪᓕᐊᔪᓕᕆᔨᑦ ᐸᕐᓇᐅᑎᒋᔭᖏᑦᑕ ᒥᒃᓵᓄᑦ. Standing 
committee ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒪᑕ ᑖᒃᑯᐊ ᑮᓇᐅᔭᑦ ᐊᑐᕈᒪᔭᖏᑦ 2008-09ᒧᑦ 
ᐃᖏᕐᕋᔾᔪᑎᒋᓂᐊᖅᑕᖏᓐᓄᑦ ᑮᓇᐅᔭᓄᑦ ᑕᕝᕗᖓ ᐃᓕᓯᒪᔪᑦ ᐸᕐᓇᒃᑕᖏᑦ ᐃᒪᐃᑦᑑᔪᑦ $55,131,000.00 
ᐊᖏᒡᓕᒋᐊᖅᖢᓂ ᐊᕐᕌᓂᐅᓚᐅᖅᑐᒥ, ᐅᑭᐅᖑᓚᐅᖅᑐᓂᒃ, 48-ᐳᓴᓐᑎ ᑕᐃᑲᖓᑦ 2004-05 ᐅᑭᐅᖑᓚᐅᖅᓯᒪᔪᖅ. 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓂᐅᔪᑦ ᐱᓕᕆᕕᒻᒥ ᑕᕝᕙᓂ ᐊᖏᒡᓕᒋᐊᖅᓯᒪᓕᖅᑐᑦ ᑕᐃᑲᖓᓂ 
ᐱᒋᐊᖅᖢᒍ 105.5 2004-05-ᒥ ᐅᕗᖓ 144-ᖑᖅᖢᑎᒃ ᒫᓐᓇᐅᔪᒧᑦ ᐅᑭᐅᒧᑦ 2008-09. 
 
ᑕᐃᒪ ᒥᓂᔅᑕ ᓴᖅᑭᓚᐅᖅᑎᓪᓗᒍ ᑕᒡᕙᓂ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑖᒃᑯᐊ ᑲᑎᒪᔨᕋᓛᑦ ᐃᓚᒋᔭᕗᑦ 
ᐊᐱᖅᓱᕈᓐᓇᖅᓯᓚᐅᖅᓯᒪᔪᑦ ᐅᖃᐅᓯᕐᓂᒃ ᐃᓱᒫᓗᒋᔭᒥᖕᓂᒡᓗ.  
 
ᑖᒃᑯᐊ ᒐᕙᒪᒃᑯᑦ ᐊᕐᕋᒍᑕᒫᑦ ᑖᒃᑯᐊ ᑎᑎᕋᖅᓯᒪᔪᖁᑎᖏ ᐸᕐᓇᐅᑎᖏᑦᑕ ᐅᑯᐊ ᑳᓐᑐᕌᒃᑎᑦ ᒥᒃᓵᓄᑦ 
ᑲᓐᑐᕌᖃᑦᑕᖅᑐᑦ ᐊᒻᒪᓗ ᓂᐅᕐᕈᑎᖃᖃᑦᑕᖅᑐᑦ ᐊᒻᒪᓗ ᐊᑐᖅᑐᐊᕐᓂᕐᒥ ᐃᒡᓗᕐᔪᐊᕐᓂ ᐊᑐᖅᑕᐅᖃᑦᑕᖅᑐᑦ 
ᐃᓚᒋᔭᐅᖐᓐᓇᕐᓂᕐᒪᑕ ᒪᑯᐊ crown corporation ᓲᕐᓗ ᑕᒪᒃᑯᐊ ᒐᕙᒃᒪᑯᑦ ᑲᒻᐸᓂᖁᑎᖏᑦ. ᑖᒃᑯᐊ 
ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑭᓯᐊᓂ ᑖᓐᓇ ᒥᓂᔅᑕᖑᔪᖅ, ᒥᓂᔅᑕ ᓄᑖᖑᔪᖅ ᐊᒻᒪᓗ  

ᓄᓇᕗᑦ Development Corporation-ᑯᑦ ᐊᒻᒪᓗ ᑖᒃᑯᐊᒎᖅ Nunavut Business Credit Corp. 
ᐊᑐᖅᑐᐊᕐᕕᐅᔪᑦ ᑕᐃᒃᑯᐊᒎᖅ report-ᖏᑦ ᑕᒪᒃᑯᓄᖓ ᓴᖅᑭᒍᓐᓇᖅᓯᒪᔪᒪᔭᖏᑦ ᑖᒃᑯᐊ ᒥᒃᓵᓄᑦ 
ᐊᐱᖅᑯᑎᒋᓚᐅᖅᑕᑦᑕ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔪᒃᓴᐅᓗᑎᒃ ᐅᓂᒃᑳᖃᑦᑕᕐᓂᐊᕐᒪᑕ ᑕᕝᕙᓂ. 
 

ᐊᕐᕌᒍᑕᒫᑦᑕᐅᖅ ᐅᓂᒃᑲᓕᐊᖑᔪᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ ᐊᒻᒪ ᓄᓇᕗᒻᒥ ᐱᓕᕆᓂᕐᒧᑦ 
ᐊᑐᖅᑐᐊᓂᕐᒧᑦ ᑯᐊᐳᕇᓴᒃᑯᑦ ᒪᓕᒐᑎᒍᑦ ᓴᖅᑮᔭᕆᐊᖃᕐᒪᑎᒃ ᒪᓕᒐᓕᐅᕐᕕᒻᒥ ᐅᓂᒃᑳᖑᔪᓂᒃ. ᒫᓐᓇᒫᒃᑯᑦ 
ᐅᓂᒃᑳᖑᓚᐅᖅᑐᒃ ᑖᒃᑯᓄᖓ ᒐᕙᒪᒃᑯᓐᓄᑦ ᑯᐊᐳᕇᓴᐅᔪᓄᑦ ᓴᖅᑭᑕᐅᓚᐅᓐᖏᒻᒪᑎᒃ 
ᓴᖅᑭᕝᕕᒋᔭᕆᐊᖃᖅᑕᕋᓗᐊᖓ ᓈᒻᒪᑎᓪᓗᒍ ᒪᓕᒐᑎᒍᑦ. ᐃᒫᒃ ᐅᔾᔨᕈᓱᖁᔨᓪᓚᕆᒃᑐᒍᑦ ᑕᒪᒃᑯᐊ ᑎᑎᕋᖅᓯᒪᔪᑦ 
ᓴᖅᑭᑕᐅᑦᑎᐊᕆᐊᖃᕐᒪᑕ ᓈᒻᒪᓈᑦᑎᐊᕐᓗᑎᒃ ᐅᓂᐅᖅᓯᖏᓪᓗᑎᒃ ᓴᖅᑭᑕᐅᕝᕕᖏᓐᓂᒃ. 
 

ᐱᓕᕆᕕᐅᔫᑉ ᑮᓇᐅᔭᐃᑦ ᐊᑐᖅᑐᒃᓴᖁᑎᖏᑦ 2008-09-ᒧᑦ ᐅᑯᓂᖓ ᐃᓚᖃᕐᒥᔪᑦ ᐅᖓᑖᓅᖅᖢᒍ $21 ᒥᓕᐊᓐ 
ᐃᑲᔪᕈᑕᐅᔪᑦ ᐊᒻᒪ ᑐᓂᕐᕈᑕᐅᔪᑦ. ᐊᒥᓱᑲᓪᓚᐅᔪᑦ ᐱᓕᕆᕕᐅᔪᑉ ᐊᑐᐊᒐᖁᑎᒋᔭᖏᑦ ᐃᒪᐃᑦᑕᕆᐊᖃᖅᑎᑦᑎᕗᑦ 
ᒥᓂᔅᑕᐅᔪᒥᒃ ᓴᖅᑮᔭᕆᐊᖃᖅᑎᑦᑎᔪᑦ ᓇᓗᓇᐃᔭᐃᓯᒪᔪᓂᒃ ᐊᕐᕌᒍᑕᒫᒃ ᐅᓂᒃᑳᖑᔪᓂᒃ ᒪᓕᒐᓕᐅᕐᕕᒻᒧᑦ 
ᐱᓕᕆᕕᐅᔪᑉ ᑐᓂᕐᕈᑎᖏᓐᓂᒃ ᐃᑲᔪᕈᑎᖏᓐᓂᒃ ᐊᑐᓚᐅᖅᑕᖏᓐᓂᒃ. ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᒥᓂᔅᑕᐅᔪᒥᒃ 
ᓴᖅᑮᖃᑦᑕᖁᓪᓗᒍ ᑖᒃᑯᓂᖓ ᐅᓂᒃᑳᖑᔪᓂᒃ ᐱᔪᓐᓇᖅᓯᑐᐊᕋᐃᑉᐸᑦ ᑕᐃᒃᑯᐊ ᒪᓕᒐᓕᐅᖅᑎᓕᒪᖑᔪᑦ ᖃᓄᐃᑦᑐᓂᒃ 
ᑐᓂᕐᕈᑎᖃᖃᑦᑕᖅᑐᕕᓂᐅᖕᒪᖔᑕ ᕿᒥᕐᕈᔪᓐᓇᖃᑦᑕᓂᐊᕐᒪᑕ ᐱᓕᕆᕕᐅᔪᑦ ᑮᓇᐅᔭᓂᒃ 
ᐊᑐᓪᓚᕆᓐᓂᕆᓚᐅᖅᑕᖏᓐᓂᒃ. 
 

ᐊᒻᒪ ᑖᓐᓇ ᑎᒥᐅᔪᖅ ᓴᖅᑭᑦᑎᓚᐅᕐᒥᔪᕉᖅ ᓯᑎᐱᕆᐅᑎᓪᓗᒍ 2006 ᑕᐅᒃᑯᐊ ᖃᐅᔨᓴᖅᑕᐅᖁᔭᐅᓂᖏᑦ 
ᐊᐅᓚᓂᖓᑕ ᕿᒥᕐᕈᔭᐅᓂᖓᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᒻᒪ ᓄᓇᕗᒻᒥ ᐱᓕᕆᓂᕐᒧᑦ 
ᐊᑐᖅᑐᐊᕐᓂᕐᒧᑦ ᑯᐊᐳᕇᓴᐅᔪᒧᑦ. ᑖᓐᓇ ᑲᓐᑐᕌᖑᔪᖅ ᑐᓂᔭᐅᓚᐅᖅᑐᖅ ᐋᓐᑎᐅᕆᐅᒥ ᐱᓕᕆᕕᐅᔪᒧᑦ. 
ᑭᖑᓪᓕᖅᐹᒥᒃ ᐅᓂᒃᑲᖑᔪᖅ ᑕᕝᕙᓂ ᖃᐅᔨᓴᕐᓂᕐᒥᒃ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᒫᑦᓯ 12, 2008.  
 

ᐊᒻᒪᑦᑕᐅᖅ ᑕᒪᒃᑯᐊ ᑲᑎᒪᔨᕋᓛᑦ ᑕᑯᔪᓐᓇᖅᓯᓚᐅᕐᒥᔪᑦ ᐅᖃᖃᑎᒌᒃᖢᑕᓗ ᖃᓄᖅ ᐃᓱᒪᒋᔭᑦᑎᓐᓂᒃ ᒥᓂᔅᑕᓗ 
ᑖᓐᓇ ᐱᓪᓗᒍ. ᖃᓄᖅ ᑕᒪᒃᑯᐊ ᑲᒻᐸᓂᒋᔭᖏᑦ ᒐᕙᒪᒃᑯᑦ ᒥᒃᓵᓄᑦ. ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓚᐅᕐᒪᑕ ᑖᓐᓇ, 
ᑕᐃᓐᓇ ᑮᓇᐅᔭᓄᑦ ᐊᑐᖅᑐᐊᕐᕕᐅᔪᖅ ᑕᐃᑲᓂ ᐃᓂᖓᑕ ᒥᒃᓵᓄᑦ, ᑕᐃᑲᓂ ᐃᒻᒪᖃ ᐱᔾᔪᑕᐅᒐᓚᑉᐸᓪᓕᐊᓂᖓ 
ᖃᐅᔨᓯᒪᓕᕋᑦᑎᒍ ᐃᖢᐊᓐᖏᓗᑕᕐᓄᑦ ᑖᓐᓇᓗ ᑕᒪᐅᖓ ᓅᑕᐅᔭᕆᐊᖃᕐᓂᖓ ᓇᒧᑦ ᐋᖅᑭᑦᑕᐅᒋᐊᖃᕐᓂᖓ. 
ᐊᒻᒪᓗ ᐅᖃᕈᓐᓇᖅᑐᖓ ᒥᓂᔅᑕᐅᑉ ᑖᓐᓇ ᐅᖃᐅᓯᕆᖅᑲᐅᒻᒪᒍ ᑖᓐᓇ ᑐᑭᓯᒋᐊᒃᑲᓐᓂᕈᒪᓂᐊᖅᑕᕗᑦ. ᐃᒃᓯᕙᐅᑖᖅ, 
ᐊᒻᒪ standing committee-ᑯᑦᑕᐅᖅ ᑖᒃᑯᐊ ᐅᑉᐱᕈᓱᓗᐊᓚᐅᓐᖏᑦᑐᑦ ᑖᒃᑯᐊ ᒪᕐᕉᒃ ᑎᒦᒃ ᑲᑎᑉᐸᑎᒃ ᐊᑕᐅᓯᕐᒧᑦ 
ᐃᑲᔪᑦᑎᐊᓐᖏᑦᑐᑦ. ᐱᔾᔪᑎᒋᓪᓗᒋᑦ ᑮᓇᐅᔭᓕᐅᕋᓱᐊᖅᑏᑦ nbc ᐊᒻᒪ ᑕᐃᒃᑯᐊ ᑮᓇᐅᔭᓂᒃ ᐊᑐᖅᑐᐊᕐᕖᑦ. ᑖᒃᑯᐊ 
ᑲᑎᒪᔨᕋᓛᓪᓕ ᐃᒪᓐᓇ ᐱᒋᐊᖁᔨᔪ, ᐊᑐᕆᐊᖁᔨᔪᑦ ᐱᓕᕆᕖᑦ ᓲᕐᓗ ᑕᒪᒃᑯᓂᖓ ᑎᒥᐅᔪᓂᑦ ᑕᖅᑳᓂ chamber 
of commerce-ᒐᒪᓐᓂᑦ ᑕᖅᑳᓂᑦ ᑐᓴᒃᑲᓐᓂᖁᔭᕋᓗᐊᕗᑦ ᐃᓄᓐᓂᑐᐃᓐᓇᐅᓐᖏᑦᑐᖅ ᐊᒻᒪ consultants-
ᑐᐃᓐᓇᕐᓂᐅᓐᖏᑦᑐᖅ.  
 

ᐱᓕᕆᕕᐅᑉ ᐸᕐᓇᐅᑎᒋᔭᖏᑦ ᑖᒃᑯᐊ ᑎᑎᕋᖅᓯᒪᔪᑦ estimates-ᖑᔪᑦ ᐱᖃᑎᖏᑦ ᐅᖃᖅᓯᒪᒻᒪᑕ 
ᓯᕗᒡᒍᑎᓂᐊᖅᑕᖏᒡᒎᖅ ᐅᑯᐊ ᐅᑭᐅᓄᑦ ᑕᓪᓕᒪᓄᑦ ᖃᐅᔨᓴᕐᓂᐊᖅᑐᑦ ᖃᓄᐃᓕᖓᓂᐊᕐᒪᖔᖅ ᑕᒪᓐᓇ ᐃᓄᐃᑦ  
ᓇᒻᒥᓂᖃᕐᓂᖓᑕ ᑲᒻᐸᓂᓂᑦ ᐃᑲᔫᑕᐅᖃᑦᑕᖅᑐᖅ ᑳᓐᑐᕌᒍᒪᓂᕐᒥᑦ ᓄᓇᕗᒻᒥᑦ. ᖃᓄᐃᒻᒪᖔᑦ ᑖᒃᑯᐊ 
ᐃᑲᔪᖅᑎᒋᓗᒋᑦ ᓄᓇᕗᑦ ᑐᓐᖓᕕᒃ ᓴᓇᖃᑎᒋᓗᒋᑦ. ᑖᒃᑯᐊᓕ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ 2008-09 ᑖᒃᑯᐊ  
ᐸᕐᓇᐅᑎᖏᑦ ᐱᕙᓪᓕᐊᓂᕐᒧᑦ ᑯᐊᐳᕋᐃᓴᐅᔪᑦ ndc ᐃᒫᒃ ᓴᖅᑭᑦᑎᓯᒪᒻᒪᑦ ᐃᓱᒫᓗᓐᓇᖅᑐᒥᑦ ndc-ᑯᑦ ᓲᕐᓗ ᐊᒻᒪ 
ᑕᐃᒃᑯᐊ ᑲᒻᐸᓃᑦ ᐃᓚᖏᑦ ᐊᐅᓚᑕᐅᖏᑦ ᑳᓐᑐᕌᓐᓂᕐᒧᑦ ᐃᑲᔪᖅᑐᐃᔾᔪᑎᖏᑦ NNI Policy-ᒥᑦ ᒪᓕᓐᖏᓐᓂᓐᓂᑦ.  
ᑕᒪᓐᓇ ᐃᓚᖏᑦ ᐱᔾᔪᑎᒋᓪᓗᒍ ᑕᐃᒃᑯᐊ ᐃᒻᒪᖃ ᑳᓐᑐᕌᒐᔭᖅᑑᒐᓗᐊᑦ ᐋᖅᑭᐅᒪᑦᑎᐊᖅᐸᑕ ᐃᑲᔪᖅᑐᐃᑉᐸᑕ, 
ᒪᓕᑉᐸᑕᓗ ᑕᒪᒃᑯᓂᖓ ᑳᓐᑐᕌᓂ ᐱᕚᓪᓕᕋᔭᕋᓱᒋᔭᕗᑦ ᓄᓇᕗᒻᒥᐅᑦ. 
 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᐱᓕᕆᕕᒻᒥ ᐊᑐᕈᒫᖅᑐᑦ ᐱᖃᓯᐅᑎᓯᒪᒻᒪᑕ $800,000-ᓂᒃ ᐃᑲᔪᕈᑕᐅᓂᐊᖅᑐᓄᑦ 
ᓄᓇᕗᒻᒥ ᐱᖓᓱᓄᑦ ᐊᒡᒍᖅᑐᖅᓯᒪᓂᕐᒥᑦ ᓇᒻᒥᓂᖃᖅᑐᓄᑦ ᐱᕙᓪᓕᐊᔪᓕᕆᔨᓕᒃᑯᓐᓄᑦ. ᐅᑐᐱᕆ 29, 2007-
ᖑᑎᓪᓗᒍ ᒥᓂᔅᑕ ᑐᓴᖅᑎᑦᑎᓚᐅᖅᑐᖅ ᐱᓕᕆᕕᖓᑦ ᕿᒥᕐᕈᓇᒃᑎᑦᑎᓂᐊᓕᕐᒪᑕᒎᖅ ᑖᒃᑯᓇᓐᖓᑦ. 
ᐃᒪᓐᓇᐃᓕᓪᓗᓂ ᓇᓗᓇᐃᖅᓯᖁᔨᓪᓗᓂ ᐊᑐᓕᖁᔭᓕᐅᖁᓪᓗᒋᑦ ᒪᓕᒐᐅᓂᐊᖅᑐᓂᒃ ᐱᐅᓂᖅᐹᓂᒃ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐱᐅᓯᐅᔪᓂᑦ ᓄᓇᕗᒻᒥᐅᑦ ᐱᐅᔪᓂᒃ ᓇᒻᒥᓂᖃᖅᑐᑦ ᐱᔨᑦᓯᖅᑕᐅᓂᐊᕐᒪᑕ. ᑲᑎᒪᔨᕋᓛᑦ 
ᐊᔭᐅᖅᑐᐃᔪᑦ ᒥᓂᔅᑕᒥᑦ ᓴᖅᑭᑦᑎᖁᓪᓗᒍ ᑭᖑᓪᓕᖅᐹᖅᓯᐅᒻᒥᑦ ᐅᓂᒃᑳᒥᑦ ᕿᒥᕐᕈᓇᓚᐅᖅᑎᓪᓗᒋᑦ ᑭᖑᓪᓕᕐᒥᑦ 
ᑲᑎᒪᕐᔪᐊᓕᖅᐸᑕ. ᐊᒻᒪ ᐊᑐᓕᖁᔭᓕᐅᖅᑐᑦ ᐱᓕᕆᕕᒃ  

ᑐᓴᕆᐊᖁᓪᓗᒋᑦ ᓄᓇᕗᒻᒥ ᓇᒻᒥᓂᖃᖅᑐᑦ ᑲᑐᔾᔨᖃᑎᒌᖏᓐᓂᑦ ᑎᒍᓯᖁᓪᓗᒋᑦ ᓄᓇᓕᓐᓂᑦ ᓇᒻᒥᓂᖃᖅᑐᑦ 
ᐃᓱᒪᒋᔭᖓᓂᑦ ᑕᒪᑐᒧᖓ.  
 
ᐃᒃᓯᕙᐅᑖᖅ, ᓄᓇᕘᑦ ᒐᕙᒪᒃᑯᖏᑕ ᐅᖅᓱᐊᓗᐃᑦ ᑖᒃᓰᔭᕈᑎᖏᓐᓄᑦ ᐅᑎᖅᑐᒃᓴᖏᑦ ᑐᓴᖅᑎᑦᑕᐅᔾᔪᑕᐅᓚᐅᖅᑐᖅ 
2006-ᒥᑦ ᐊᑐᕈᒫᖅᑐᓂᒃ ᑲᒻᐸᓂᐅᔪᑦ ᐱᕙᓪᓕᐊᑎᑦᑎᓂᕐᒥᑦ ᐊᖏᖃᑎᒌᒍᑎᓕᐅᕆᐊᖃᕐᒪᑕ ᑕᐱᕇᓪᓗᑎᒃ 
ᐱᖃᑕᐅᔪᓐᓇᖁᓪᓗᒋᑦ ᐅᑎᖅᑐᒃᓴᓂᒃ. ᐱᓕᕆᕕᐅᑉ ᓴᓇᓯᒪᓂᖏᑦ ᑕᐱᕇᓪᓗᑎᒃ ᐊᑐᐊᒐᐃᑦ ᑲᑐᔾᔭᐅᓗᑎᒃ ᒥᓂᔅᑕ 
ᓴᖅᑭᖅᑎᖃᑦᑕᕆᐊᖃᖅᑎᑕᐅᒻᒪᑦ ᐊᕐᕌᖑᑕᒫᑦ ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓂᑦ ᓇᐃᓈᖅᓯᒪᔪᓂᑦ ᐅᓂᒃᑳᖅᓯᒪᔪᓂᒃ 
ᐱᕙᓪᓕᐊᓂᕆᔭᖏᓐᓄᑦ ᑕᐱᕇᓪᓗᑎᒃ ᐊᖏᖃᑎᒌᒍᑎᐅᔪᑦ ᐃᓗᓕᑯᓘᔭᖏᑦ ᑕᒪᒃᑯᐊ ᐊᑐᓕᖅᑎᑦᑎᓂᕐᒧᑦ 
ᐊᖏᖃᑎᒌᒍᑎᓂᑦ ᐊᑦᑐᐃᓂᕐᒥᓪᓗ ᓄᓇᓕᐅᔪᓂᑦ. ᑲᑎᒪᔨᕋᓛᑦ ᑕᑯᔪᒪᑦᑎᐊᖅᑐᑦ ᓴᖅᑭᖅᑎᖃᑦᑕᕐᓂᐊᕐᓂᕐᒥᑦ 
ᑖᒃᑯᓂᖓ ᐊᕐᕌᖑᑕᒫᖅᓯᐅᑎᓂᒃ ᐅᓂᒃᑳᓂᒃ. 
 
ᐃᒃᓯᕙᐅᑖᖅ, ᐱᓕᕆᕕᐅᑉ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓯᕗᓪᓕᐅᑎᓯᒪᔭᖏᑦ 2008-09-ᒧᑦ 
ᐃᑲᔪᖅᑐᐃᖁᓪᓗᒋᒡᒎᖅ ᐱᓕᕆᕝᕕᖓᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᓴᓇᑎᓪᓗᒍ ᐅᔭᕋᓐᓂᐊᕐᕕᒻᒧᑦ ᐃᖅᑲᓇᐃᔭᕐᕕᒻᒥᑦ 
ᐃᓕᓐᓂᐊᕐᕕᐅᓂᐊᖅᑐᒥᑦ ᓄᓇᕗᒻᒥᑦ. ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᑦ ᑖᔅᓱᒥᖓ ᐱᓕᕆᐊᖃᖅᑎᓪᓗᒋᑦ 
ᓇᓗᓇᐃᖅᓯᑦᑎᐊᕐᓗᑎᒃ ᓇᓕᐊ ᓄᓇᓕᐅᔪᑦ ᓇᓃᓐᓂᐊᕐᒪᖔᖅ ᑖᓐᓇ ᐃᓕᓐᓂᐊᕐᕕᐅᒐᔭᖅᑐᖅ.  
 
ᐱᓕᕆᕕᐅᔪᑦ ᐊᑐᕈᒫᖅᑕᖏᑦ ᐅᓄᖅᓯᒋᐊᖅᓯᒪᓪᓗᑎᒃ, ᐅᓄᑲᓪᓚᑦᑐᑦ ᐃᖅᑲᓇᐃᔭᖅᑏᑦ ᐃᖃᓗᓕᕆᓂᕐᒧᑦ 
ᓇᑦᑎᓕᕆᓂᕐᒧᓪᓗ ᐱᓕᕆᕕᖏᑦ ᐅᔭᕋᓐᓂᐊᖅᑐᓕᕆᓂᕐᒧᑦ, ᐅᔭᕋᒃᓴᖅᓯᐅᖅᑐᓕᕆᓂᕐᒧᓪᓗ ᐱᓕᕆᕝᕕᖓᓐᓂᑦ. 
ᐅᖓᑖᓂᑦ ᖁᓖᑦ ᐃᖅᑲᓇᐃᔭᖅᑎᓂᑦ ᐃᓕᒋᐊᖅᓯᓯᒪᓕᕐᒪᑕ. ᑲᑎᒪᔨᕋᓛᑦ ᑕᑯᔪᒪᔪᑦ ᑖᒃᑯᐊ ᓴᓇᔭᐅᓂᖏᓐᓂᒃ 
ᓴᖅᑭᑕᐅᖃᑦᑕᕐᓂᖏᓐᓄᒡᓗ ᐱᓕᕆᕕᐅᑦ ᓄᑖᓂᒃ ᓇᑦᑎᓕᕆᓂᕐᒧᑦ ᐅᐸᓗᖓᐃᔭᐅᑎᖏᓐᓂᒃ.  
 
ᑲᑎᒪᔨᕋᓛᖑᔪᑦ ᓴᙱᔪᒃᑯᑦ ᐃᑲᔪᖅᑐᐃᖃᑦᑕᖅᓯᒪᔪᑦ ᑕᒪᒃᑯᐊ ᒪᓕᒐᐃᑦ ᐊᑑᑎᖃᙱᑦᑐᑦ ᐸᐃᑉᐹᓕᕆᔾᔪᑏᑦ 
ᑐᓗᖅᑕᕈᑕᐅᖃᑦᑕᖅᑐᑦ ᐲᖅᑕᐅᖁᓪᓗᒋᑦ ᓄᓇᕗᒥ. ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ ᐱᓕᕆᕝᕕᒃ 
ᓴᓇᓇᓱᒃᑕᖏᓐᓂᒃ ᓄᑖᓂᒃ ᐃᖏᕐᕋᓂᐅᓂᐊᖅᑐᓂᒃ ᕿᒥᕐᕈᓇᕐᓂᐅᖃᑦᑕᕐᓂᐊᖅᑐᓄᑦ ᒪᓕᒐᓂᒃ, 
ᓚᐃᓴᓐᓯᑖᖅᑎᑦᑎᓂᕐᒥᒃ ᐊᒻᒪ ᐱᔪᓐᓇᐅᑎᑖᖅᑎᑦᑎᓂᕐᒥᒃ ᑐᓗᖅᑕᐅᑑᑕᐅᑐᐃᓐᓇᕆᐊᖃᖅᑐᓂᒃ ᕕᔅᓂᓯᖑᔪᑦ 
ᐱᕙᓪᓕᐊᔾᔪᑎᒃᓴᖏᓐᓄᑦ. ᑲᑎᒪᔨᕋᓛᖑᔪᑦ ᑕᑯᔪᒪᑦᑎᐊᖅᑐᑦ ᑐᓴᖅᑎᑕᐅᓂᐊᕐᓂᕐᒥᓂᒃ ᓯᕗᒧᐊᒃᓯᒪᓂᕆᔭᖓᓂᒃ  
ᑕᒪᑐᒧᖓ ᐱᒋᐊᖅᑎᑕᐅᔪᒧᑦ. ᐃᓚᒋᓪᓗᓂᐅᒃ ᐱᕙᓪᓕᐊᓂᕆᔭᖓᓄᑦ ᑖᒃᑯᐊ ᐅᔭᕋᕐᓂᐊᕐᓂᕐᒧᑦ ᓄᖑᔪᐃᑦᑐᓂᒃ 
ᒥᐊᓂᖅᓯᓂᕐᒧᑦ ᐸᕐᓇᐅᑎᓂᒃ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕕᒃ ᒫᓐᓇᕋᑖᖑᓚᐅᖅᑐ ᕿᒥᕐᕈᓇᒌᓚᐅᕐᒪᑕ ᐳᓚᕋᑦᑐᓕᕆᓂᕐᒧᑦ 
ᑐᕌᖓᔪᓂᒃ ᖃᐅᔨᓴᐃᓪᓗᑎᒡᓗ ᖃᓄᐃᓕᖓᓕᕐᒪᖔᖅ ᐳᓚᕋᑦᑐᓕᕆᓂᖅ ᐊᑐᓕᖁᔭᓕᐅᕐᖢᑎᒡᓗ 
ᐅᐸᓗᖓᐃᔭᐅᑎᓕᐅᕈᑎᖏᓐᓄᑦ ᒪᓕᒐᕐᓄᓪᓗ ᐊᓯᔾᔨᖁᔨᓪᓗᑎᒃ. ᑲᑎᒪᔨᕋᓛᖑᔪᑦ ᑕᒪᑐᒥᖓ ᒥᓂᔅᑕ 
ᓯᕗᒧᐊᒃᑎᓪᓗᒍ ᑕᑯᔭᐅᔪᒪᔪᖅ ᓴᖅᑭᑦᑎᖃᑦᑕᕐᓗᓂ ᓄᓇᕗᒥ ᐳᓚᕋᑦᑐᓕᕆᓂᕐᒧᑦ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂᒃ 
ᑖᒃᑯᐊ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐅᓂᒃᑳᓂ ᑖᒃᑯᐊ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᒪᓕᒐᓕᐅᖅᑏᑦ ᕿᒥᕐᕈᓇᒃᑎᓪᓗᒋᑦ 
ᒐᕙᒪᒃᑯᑦ ᓯᕗᒧᐊᑦᑎᑦᑎᑎᐊᕐᓯᒪᓕᕋᓗᐊᕐᒪᖔᑕ.  
 
ᐃᒃᓯᕙᐅᑖᖅ, ᓄᕕᐱᕆ 21-ᖑᑎᓪᓗᒍ 2006 ᒪᓕᒐᓕᐅᕐᕕᒃ ᐊᖏᖅᓯᓚᐅᕐᒪᑕ ᐱᖁᔨᕗᖔᕈᑎᒥᑦ ᐊᑐᓕᖁᔨᔾᔪᑎᒥᒃ 
ᒐᕙᒪᒃᑯᓐᓄᑦ ᓄᓇᕗᒥ ᐱᓕᕆᖃᑎᖃᖁᓪᓗᒋᑦ ᖃᖓᑕᓲᓕᕆᔨᒃᑯᓐᓂᑦ ᑖᓐᓇ ᓴᖅᑭᑎᓪᓗᒍ ᐸᕐᓇᐅᑎ 
ᐋᖅᑭᒃᐹᓪᓕᖁᓪᓗᒋᑦ ᐊᑐᐃᓐᓇᐅᓂᖏᑦ, ᐊᒻᒪᓗ ᐊᑭᑐᓗᐊᙱᓐᓂᖏᑦ, ᐊᒻᒪᓗ ᑕᑎᒋᔭᐅᔪᓐᓇᖅᑐᑦ ᐱᔨᑦᑎᕈᑎᖏ 
ᓄᓇᕗᒥ ᒥᑭᓂᖅᓴᓄᑦ. ᑕᒪᒃᑯᐊ ᐱᔨᑦᑎᖅᑕᐅᔪᑦ ᓄᓇᓖᑦ ᐊᒻᒪᓗ ᑖᒃᑯᐊ ᐱᓕᕆᕕᖏᑦᑕ ᐱᓕᕆᐊᖏᑦᑕ 
ᓇᓗᓇᐃᕐᓯᒪᔪᑦ ᑐᕌᕈᒪᔭᖏᑦ ᐱᕙᓪᓕᐊᓂᕐᒧᑦ ᐃᓂᓪᓚᒃᑕᐅᕙᓪᓕᐊᓂᖏᑦ ᐊᑲᐅᑦᑎᐊᖅᑐᓂ ᐃᖏᕐᕋᔪᓕᕆᓂᕐᒧᑦ 
ᐃᓕᖓᔪᑦ ᑐᕌᖅᑕᐅᔪᒪᔪᑦ ᓄᓇᕗᑦᒥᑦ. ᐱᓕᕆᕕᖓᓐᓂ ᐸᕐᓇᐅᑏᑦ ᐱᓕᕆᐊᖏᓐᓂ ᓇᓗᓇᐃᖅᓯᒪᕗ ᑕᒪᓐᓇ 
ᐃᖏᕐᕋᔪᓕᕆᓂᖅ ᑖᒃᑯᐊ ᑎᑎᖅᑐᖅᑕᐅᓯᒪᔪᑦ ᓴᖅᑭᑎᑕᐅᓂᐊᕐᒪᑕ ᐱᖓᓱᓄᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᖏᓐᓂ 
ᐱᐊᓂᒃᓯᒪᓂᐊᖅᑐᑦ ᑖᒃᑯᐊ ᓄᓇᕗᒥ ᐃᖏᕐᕋᔪᓕᕆᓂᕐᒧᑦ ᑐᕌᖅᑕᐅᒻᒥᔪᑦ ᐱᐊᓂᒃᓯᒪᓂᐊᖅᑐᑦ ᑲᑎᒪᔨᐊᓛᑦ 
ᑖᒃᑯᐊᓗ ᒪᓕᒐᓕᐅᕐᕖ.  
 



ᕿᑎᖅᑰ, ᒫᑦᓯ 13, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑖᒃᑯᐊ ᐱᐊᓂᒃᑐᑦ ᐅᖃᐅᓯᒃᑲ ᐅᒃᑯᐃᕈᑎᒧᑦ 2008-09 ᑖᒃᑯᐊ ᐊᑐᕈᒫᕐᓂᐊᖅᑐᑦ ᐊᒻᒪᓗ 
ᐱᓕᕆᐊᖏᓐᓄᑦ ᐸᕐᓇᐅᑏᑦ ᐱᕙᓪᓕᐊᔪᓕᕆᔨᒃᑯᓐᓂ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓂ. ᐊᑐᓂ ᒪᓕᒐᓕᐅᖅᑏᑦ 
ᓴᖅᑭᑎᑦᑎᓂᐊᕐᒥᖕᒪᑕ ᓇᖕᒥᓂᖅ ᐅᖃᐅᓯᕆᔭᒥᖕᓂ ᐃᓱᒫᓘᑎᒋᔭᒥᓂᒃ ᐃᑲᔫᑎᓪᓗᑕ ᐃᓱᒪᒃᓴᖅᓯᐅᖅᑎᓪᓗᑕ 
ᐱᓕᕆᐊᕆᔭᐅᔪᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓄᖅᑲᓚᐅᐱᓪᓚᖕᓂᐊᕋᑦᑕ 7-ᒧᐊᕐᐸᑦ ᐅᑎᕐᓂᐊᕐᒥᔪᒍᑦ. ᑖᓐᓇᓗ 
ᓂᕈᐊᖅᑕᐅᓵᖅᑐᖅ ᒥᓂᔅᑕᒧᑦ ᑕᒡᕙᓂ ᐊᖏᖅᑎᑕᐅᓂᐊᕐᒪᑦ 6-ᒧᐊᖅᐸᑦ. ᐱᐊᓂᒃᑯᑦᑕ ᑖᑦᓱᒥᖓ, 
ᐊᖏᖅᑎᑕᐅᕌᓂᒃᐸᑦ, ᑕᒃᐸᐅᖓ ᓂᕆᔭᖅᑐᕐᓂᐊᖅᑐᒍᑦ ᖁᓛᓄᑦ ᑕᒧᓗᒐᒃᓴᓂᒃ. ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:53ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 19:05ᒧᐊᖅᑎᓪᓗᒍ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕐᒥᒐᔅᓯ. ᐱᒋᐊᓚᐅᓐᖏᓂᑦᑎᓐᓂ ᑕᐃᒪ ᐳᓛᖅᑐᓂᒃ ᐃᓕᓴᖅᓯᑲᐃᓐᓇᕈᒪᒻᒥᒐᒪ, ᐋᓯᑦ 
ᐳᓛᕆᐊᖅᑕᐅᓐᖑᐊᑕᖅᓯᓐᓇᕋᑦᑕ. ᑖᓐᓇ ᓵᓚᒪᓐ ᒥᑭ, ᐅᓇᓃᓛᖑᓪᓗᓂ ᑖᓐᓇ ᐃᑲᔪᕐᔪᐊᖃᑕᐅᒻᒪᕆᓚᐅᖅᑐᖅ 
ᑕᐃᔅᓱᒪᓂ ᐃᓪᓗᓕᒻᒥ ᕿᓂᖅᑐᖃᖅᑎᓪᓗᒍ ᐅᐱᕐᖔᖅ ᑕᐃᔅᓱᒥᖓ ᐃᓄᑭ ᑯᓄᒻᒥᑦ, ᑖᓐᓇ 
ᐃᑲᔪᖅᑐᕐᔪᐊᖑᒻᒪᕆᓚᐅᖅᑐᖅ. ᐊᒻᒪᑦᑕᐅᖅ ᐳᓛᕐᒥᔪᖅ ᑕᐃᕕᑦ ᒪᑐ ᐊᒻᒪ ᔨᒥ ᕼᐊᓂᓕᐊᖅ. 
  
>>ᐸᑦᑕᑐᖅᑐᑦ 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᔅᓯ. ᒥᓂᔅᑕ ᓇᑦᑎᖅ, ᐃᖅᑲᓇᐃᖅᔭᑎᖁᑎᓐᓂᒃ ᐃᑲᔪᖅᑎᔅᓴᕐᓂᒃ ᑕᐅᕗᓐᖓ 
ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ? ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᐄᑦᑎᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐃᑲᔪᖅᑎᖏᑦ ᐃᓯᖅᑎᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᑲᐃᓐᓇᒃᑭᑦ ᑖᒃᑯᐊ ᐃᑲᔪᖅᑎᖏᑦ.  
 
ᖁᔭᓐᓇᒦᒃ. ᒥᓂᔅᑕ, ᑖᒃᑯᐊ ᑎᑎᕋᖅᓯᒪᓂᐊᕐᒪᑕ, ᐊᑎᖏᑦ ᑭᒃᑰᒻᒪᖔᑕ ᐅᖃᑲᐃᓐᓇᒃᑭᑦ ᐃᑲᔪᖅᑎᑎᑦ. ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑐᒡᓕᕋ ᕉᓯᒥᐊᓕ ᑮᓇᐃᓐᓇᖅ 
ᐊᒻᒪ ᓴᐅᒥᓐᓃᑦᑐᖅ ᒪᑐᓴᓚ ᑯᓄᒃ, ᐃᖏᕐᕋᔪᓕᕆᔨᓕᒃᑯᓐᓄᑦ ADM-ᒋᔭᕗᑦ.  
 
ᐊᒻᒪ ᑕᐅᕙᓂ ᔮᓐ ᒍᕌᒻ ᑕᕝᕙᓕ ᐃᖃᓗᐃᑦ ᖃᖓᑕᓲᒃᑯᕕᖓᓐᓄᑦ ᑐᑭᒧᐊᖅᑎᒋᒻᒫᖅᑐᑎᒍ ᐊᒻᒪ ᐃᐅᕆᒃ ᐳᕌᔅ 
ᑮᓇᐅᔭᓕᕆᔨ, Manager for the Minerals Division, ᑕᐃᒃᑯᓯᒪ board-ᒥᑦ ᑮᓇᐅᔭᓂᒃ ᑲᒪᔨᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒪ ᐱᒋᐊᒻᒪᕆᓚᐅᓐᖏᓂᑦᑎᓐᓂ, ᐃᖅᑲᐃᑎᑦᑐᒪᓕᕆᕙᔅᓯ: 
ᑖᓐᓇ ᒪᓕᒐᖅ ᐊᑐᕐᓗᒍ 77(1), 10 ᒥᓂᑦᓯᓂᑦ ᐅᖃᓪᓚᒍᓐᓇᕐᓂᐊᖅᐳᓯ, ᐊᒻᒪᑦᑕᐅᖅ ᐊᑐᕐᓗᒍ ᒪᓕᒐᖅ 77(2), 
ᐱᔪᓐᓇᖅᑎᑦᑎᑉᐸᑦ ᑭᓯᐊᓂ  ᐃᒃᓯᕙᐅᑕᖅ, ᑲᑎᒪᔨ  

ᐅᖃᓪᓚᒍᓐᓇᕐᓂᐊᖅᐳᖅ ᐊᑕᐅᓯᐊᓐᖏᓪᓗᓂ ᑭᓯᐊᓂ ᑖᒃᑯᐊ ᐅᖃᓪᓚᒍᒪᓯᒪᔪᑦ ᐅᖃᓪᓚᒃᓯᒪᔪᐃᓐᓇᐅᓕᖅᐸᑕ.  
 
ᑕᐃᒪ ᐅᖃᐅᑎᔪᒪᕙᔅᓯ ᑖᒃᑯᐊ ᑲᑎᒪᔨᐅᔪᓯ ᐊᐱᕆᔭᕆᐊᖃᓕᕌᖓᔅᓯ ᑕᕝᕗᖓ ᐊᐱᖅᑯᓯᕆᔪᒪᔭᔅᓯᓐᓄᑦ 
ᑐᕌᓪᓗᐊᖅᑎᓪᓗᒍ ᐊᐱᖅᓱᖃᑦᑕᕐᓂᐊᖅᐳᓯ ᑖᒃᑯᐊ ᒪᑉᐱᖅᑐᒐᑦ, ᒪᑉᐱᒐᓂᒃ ᐊᑐᓕᕌᖓᑦᑕ ᑖᔅᓱᒪ ᒐᕙᒪᐅᔪᒧᑦ 
ᑐᕌᖓᔪᒥᑦ. ᑭᓇᑐᐃᓐᓇᖅ ᐅᖃᐅᓯᔅᓴᑐᐃᓐᓇᕐᒥᑦ ᐅᖃᐅᓯᔅᓴᖃᖅᐹ? ᐱᑕᖃᓐᖏᒻᒪᑦ, ᑕᕝᕗᖓᖅᑕ ᒪᑉᐱᒐᖅ 
ᑮᓇᐅᔭᓄᑦ ᐊᑐᖅᑕᐅᓛᕈᒪᔪᓄᑦ, K-4. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. Corporate Management. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑭᒍᓐᓇᐃᓕᐅᖅᑲᖅᑲᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᓐᖓᓱᒋᔅᓯ 
ᑖᒃᑯᐊᓗ ᐃᑲᔪᖅᑎᑎᑦ, ᒥᔅ ᑮᓇᐃᓐᓇᖅ ᐊᒻᒪ ᒥᔅᑕ ᑯᓄᒃ.  
 
ᑕᐃᒪ ᐅᓪᓗᒥ ᐅᖃᖅᑲᐅᔭᑎᒃ ᑕᐃᒃᑯᐊ ᑕᑯᔪᒪᓪᓚᕆᑦᑕᕗᑦ. ᑐᓴᒃᑲᓐᓂᐊᖅᔪᒍᒪᑐᐃᓐᓇᖅᖢᖓᓗ ᑕᐃᒃᑯᐊ ᑭᓐᖓᕐᒥ 
ᒥᒃᓵᓄᑦ ᑕᐃᓐᓇ NBCC ᑕᐃᑲᓃᓚᐅᖅᑎᓪᓗᒍ ᓅᑕᐅᔭᕆᐊᖃᕐᓂᖓ ᓇᓗᓇᖅᑑᔭᕈᓐᓃᓚᐅᕐᒪᑦ ᐱᔾᔪᑏᑦ 
ᐊᒥᓲᓪᓗᑎᒃ. ᑕᐃᒪᓕ ᐅᖃᐅᓯᕆᖅᑲᐅᒐᕕᐅ ᑕᐃᒃᑯᐊ consultant-ᒥ ᑐᓴᓚᐅᕐᓂᔅᓯᓐᓂ ᐃᑉᐸᒃᓴᕐᓗ 
ᖃᖓᑭᐊᖏᒃᑯᐊ ᐅᖃᐅᓯᕆᓚᐅᖅᑕᒃᑲ ᐅᓪᓗᒥᐅᕙᓪᓚᐃᔪᖅ statements. Consultants-ᖏᓐᓇᐃᓪᓕᒪᑯᐊ 
ᑐᓴᖅᑎᑖᐱᓱᓲᑦ ᐃᓱᒪᖅᓱᓐᓂᖅᓴᐅᓪᓗᑎ ᓄᓇᖅᑲᑎᑦᑎᓐᓂ ᐃᓄᖕᓂ ᐃᓱᒪᒋᔭᖏᑦ ᐃᓱᒪᒋᓚᐅᓗᐊᕋᑎᒃ. 
ᑕᐃᒪᐃᑦᑑᔮᖅᑲᐅᒻᒪᑦ ᑕᐃᓐᓇ.  
 
ᐊᒻᒪ ᑕᐃᑲᓂ Government Operations Committee-ᖓᓂ ᐅᑭᐊ ᐅᖃᓚᐅᖅᖢᑕ Chamber of 
Commerce-ᒐᓚᐃᓐᓘᓃ ᒪᑯᐊ ᐊᐱᕆᔭᐅᕈᓗᒐᔭᕐᒪᑕ ᓱᓇᐅᒐᓗᐊᕐᒪᖔᑕ ᓴᕆᒪᓇᕐᔫᒥᒐᔭᖅᑐᖅ 
ᐃᓱᒪᓕᐅᕐᓂᐊᖅᑕᑎ. ᑕᐃᒃᑯᐊᖅᑲᐃ Chamber of Commerce-ᒐᓚ ᐊᐱᕆᔭᐅᖓᐊᓚᐅᖅᐸᑦ 
ᑎᑎᕋᕐᕕᐅᓚᐅᖅᐸᓪᓘᓐᓃ ᖃᓄᖅ ᐃᓱᒪᓐᒪᖔᑕ ᑭᓐᖓᕐᓂ ᑕᐃᓐᓇ ᐊᑐᖅᑐᐊᕐᕕᒃ ᓅᑕᐅᒐᔭᓐᓂᖓᑕ ᒥᒃᓵᓄᑦ? 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒪᓕᒐᓕᐅᖅᑎ 
ᐊᖏᖃᑎᒋᔭᕋ ᑕᐃᒃᑯᐊ consultants ᐃᒪᐃᓐᓇᐃᓕᐅᕋᔭᕋᔅᓰᓛᒃ ᐱᑐᐃᓐᓇᕐᒪᑕ ᐅᕙᒍᓪᓕ 
ᐃᓱᒪᖅᓱᓐᓂᖅᓴᐅᓲᖑᒐᑦᑕ. ᑖᒃᑯᐊ consultants ᒪᓕᒋᐊᖃᕐᖏᒻᒪᕆᑦᑕᕗᑦ ᐃᓱᒪᖅᓴᖅᓯᐅᕈᑎᒋᓯᒪᔭᕕᓂᖏᓐᓂ 
ᑕᐃᒪᓐᓇ ᐅᑉᐱᕆᔭᖃᕋᒪ. ᐊᒻᒪ ᑕᐃᒃᑯᐊ chamber of commerce consult-ᑕᐅᓚᐅᖏᑦᑐᑦ NBCC ᒥᒃᓵᓄᑦ 
ᑭᓐᖓᕐᓃᑦᑐᖅ ᑕᐃᓐᓇ ᑕᕝᕙ ᐃᖃᓗᓪᓄᑦ ᓄᑦᑎᖅᑕᐅᔪᒪᓕᖅᑎᓪᓗᒍ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ: ᖁᔭᓐᓇᒦᒃ. ᐃᒻᒪᖃ ᓯᕗᓂᒃᑎᓐᓂ ᐃᓚᖓᓂ ᑕᐃᒃᑯᐊ ᐊᐱᕆᔭᐅᖃᑦᑕᖅᐸᑕ ᐱᐅᔪᓪᓚᕆᐅᔪᖅ 
ᐅᒃᑯᐃᖔᕈᒪᓂᑦᑕ ᒥᒃᓵᓄᑦ ᐲᕚᓪᓕᐅᑕᐅᑦᓯᐊᕐᓂᐅᔭᓪᓚᕆᒻᒪᑦ ᑕᒪᓐᓇ. ᐊᑕᐅᓯᕐᒥ ᖃᓄᖅ ᐃᓱᒪᒋᔭᐅᔪᒥᒃ 
ᑕᓐᓇᑑᓲᖑᓐᖏᒻᒪᑦ ᐊᒥᓱᓂᒃ ᑐᓴᕈᒪᓇᓲᖑᒻᒥᒻᒪᑦ ᓈᒻᒪᒃᓴᖏᒃᑲᓗᐊᖅᐸᑕ. 
 
ᑖᒃᑯᐊᓪᓕ ᒥᓂᔅᑕ and cabinet ᐃᓱᒪᓕᐅᕐᓂᐊᒪᑎ ᐃᓱᒪᒥᓂ ᑖᓐᓇ ᐃᓱᒪᓕᐅᕌᓂᒃᓯᒪᓕᕋᒃᓯᐅ ᑕᒪᐅᓐᖓᒡᒎᖅ 
ᓅᓚᖓᒻᒪᒡᒎᖅ ᐃᖃᓗᖕᓄᒃ ᒥᓂᔅᑕᖃᐃ ᐃᖅᑲᓇᐃᔭᖅᑎᑎᓪᓗ ᑖᒃᑲᐊ ᓇᓗᓇᐃᖅᓯᒪᒐᓚᑉᐱᓯ ᖃᓄ ᐊᑯᓂᐅᑎᒋᔪᖅ 
ᑖᒃᑯᐊ ᑕᒪᐅᓐᖓ ᐃᖃᓗᖕᓄᑦ ᓄᒃᑎᐊᓂᒋᐊᖃᕐᖔᑦ ᑕᓐᓇ ᐸᖕᓇᖅᓯᒪᕕᓯᐅ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᑕᒪᐅᖓᓂᐊᓐᓂᕆᔭᖓ office ᐃᓂᒃᓴᖏᓐᓂ ᒫᓐᓇᓱᓕ ᐊᖅᑭᒃᓯᐊᓂᒃᓯᒪᓪᓚᕆᓐᖏᓇᑦᑕ. ᓂᓐᓂᐅᕈᓘᔭᒃᑎᓐᓄᑦ 
ᑕᒫᓂ ᐃᖃᓗᓐᓂ. ᑭᓯᐊᓂ ᐸᕐᓇᒍᑎᒋᔭᕗᑦ. (ᑐᓵᔨᑎᒍᑦ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᑭᐊᖅᓵᖅ ᑲᑎᒪᑎᓪᓗᑕ ᑕᐃᑲᓂ ᐅᒃᑯᐃᖕᒑᕐᓂᕋᖅᑑᔮᕈᑎᒋᓚᐅᕐᒪᒍ 
ᑕᖅᑲᐅᖓ ᐃᓄᖕᓄᑦ.  
 
ᑕᓚᕖᓴᒃᑯᓪᓗ ᑕᑯᒃᓴᐅᖃᑦᑕᖅᖢᑕ ᑕᐃᒃᑯᐊ ᐊᖓᔪᖅᑳᖅᑕᖃᓕᕐᖢᑎᓪᓗ ᓱᓇᐃᓐᓇ CEO, ᐃᒻᒪᖃ ᑖᓐᓇ 
ᒥᓂᔅᑕᖃᐃ ᐅᓂᒃᑳᕋᔭᕈᕕᑦ ᑐᓴᖅᐹᓪᓕᕋᔭᖅᑰᕐᒪᑕ ᐃᓄᐃᑦ ᑕᒫᓐᓂ ᑕᐃᓐᓇ ᐃᖅᑲᓇᐃᔭᖅᑎᐅᔪᖅ ᒫᓐᓇ ᑕᒫᓂ 
ᐃᖃᓗᓐᓃᒃᐸ ᑭᓐᖓᕐᓃᒃᐸ? ᐅᕝᕙᓗᕝᕙ ᐊᒻᒪᓗ ᑕᐃᓐᓇ ᓴᕆᒪᓇᖅᑑᔮᓚᐅᕐᒪᑦ ᑕᐃᒃᑯᐊ ᐱᔪᓐᓇᕐᓂᕆᔭᖏᑦ CEO-
ᖑᔪᑉ ᑕᐃᓐᓇ. ᑲᔪᓯᑦᑎᐊᖅᑐᑯᓘᕙ ᑕᒫᓂᓗ ᐸᖕᓇᖅᐸᓪᓕᐊᑐᐃᓇᕐᓂᐊᖅᐸ ᓴᓗᑦᓯᖅᐸᓪᓕᐊᓗᓂ? ᑖᓐᓇ 
ᐅᓂᒃᑳᒃᑲᓐᓂᐊᕐᔪᒐᔭᕈᒃᓯᐅᒃ record-ᒧᑦ ᐃᓕᓯᒪᒐᔭᕐᒪᑦ ᑐᓴᕈᒪᔭᕋᓗᐊᕋ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᖁᕕᐊᒋᓪᓚᕆᑦᑕᕗᑦ chief executive officer-
ᒋᓕᖅᑕᕗᑦ ᑕᕝᕗᖓ NBCC-ᑯᓐᓄᑦ ᒫᓐᓇ ᑭᓐᖓᕐᓃᑦᑐᖅ. ᑭᓯᐊᓂ ᐸᖕᓇᖅᑐᖅ ᐊᒻᒪ ᐊᑯᓂ commit-ᓯᒪᓪᓗᓂ 
ᑕᕝᕙᓂ NBCC-ᑯᓐᓄ chief executive officer-ᒍᒪᓂᕋᖅᓱᓂ ᐅᖃᓪᓚᖃᑎᒋᓚᐅᖅᓯᒪᒐᒃᑯ 
ᐃᖅᑲᓇᐃᔭᖅᓂᓵᕐᓂᖓᓂ ᐅᖃᓪᓚᖃᑎᒋᓚᐅᖅᓯᒪᒐᒃᑯ ᖃᕕᐊᓱᓪᓚᕆᓚᐅᖅᑐᖅ ᐊᒻᒪ ᖁᕕᐊᑦᑐᖅ ᓇᓗᓇᓐᖏᑦᑐᖅ 
ᑕᒪᐅᓐᖓ ᐃᖃᓗᓐᓃᓕᕈᓂ ᐃᑲᔪᖅᑎᒃᓴᒥᓂ ᐊᔪᖅᓴᖏᔾᔫᒥᓚᖓᓕᕐᒪᑦ ᐅᕙᑦᑎᓐᓂ ᐱᓕᕆᕕᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ: ᖁᔭᓐᓇᒦᒃ. ᐊᒻᒪᑦᑕᐅᖅ ᑕᐃᒃᑯᐊ ᐅᑭᐊᒃᓵᖅ, ᑕᐃᒪ ᑐᓴᖅᑎᑕᐅᓚᐅᖅᓯᒪᒐᑦᑕ ᑲᑎᒪᔨᖏᑦ 
ᐃᓚᑰᑲᐃᓐᓇᓚᐅᖅᓯᒪᖕᒪᑕ ᑕᐃᔅᓱᒪ ᐊᑐᖅᑐᐊᕐᕕᐅᑉ NBCC ᐃᒻᒪᖃ ᑖᒃᑯᓄᖓ ᓄᓇᕗᑦᒥᐅᓄᑦ 
ᑐᓴᖅᑕᐅᕌᓂᒃᑲᓐᓂᕐᓂᐊᕐᒪᑦ ᑖᒃᑯᐊ ᐃᓄᐃᑦ ᑕᑖᓕᖅᐹᑦ? ᐃᓕᔭᐅᒋᐊᖃᖅᑐᖃᖅᐸᓘᕝᕙ? ᖃᓄᐃᓕᖓᓕᖅᐸᓪᓕ 
ᑖᒃᑯᐊ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᕉᔅᒥᐊᓕ ᑭᐅᑎᓐᓂᐊᕋᒃᑯ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ deputy minister-ᔪᖅ ᒫᓐᓇ ᐃᓕᓯᒪᑲᐃᓐᓇᖅᑐᖅ ᐊᕐᕌᒍᒧᑦ 
ᐊᑕᐅᓯᕐᒧᑦ ᐃᓕᓯᒪᓚᐅᕐᒪᑕ. ᐃᓱᒪᒍᔪᒍᓪᓕᖃᐃ ᐊᐅᔭᐅᓂᐊᖅᑐᖅ ᒪᐃᒥᓘᓐᓃᑦ ᔫᓂᒥᖃᐃ ᑕᒫᓂ 
ᓴᖅᑭᔮᖅᑎᑦᑎᓛᖅᑐᒍᑦ Newspaper-ᑯᑦ ᐊᒻᒪᓗ ᑎᑎᖃᐅᓯᐊᕋᔭᖅᑐᓯ ᒥᓂᔅᑕᑦᑎᓐᓂ ᐊᑎᕐᓂᒃ ᐱᔪᒪᓗᑕ, 
ᐊᐅᔭᐅᓕᖅᑲᖃᐃ ᑕᐃᑲᓃᒃᑲᔭᖅᑐᓂᒃ ᓇᓗᓇᐃᖅᓯᓛᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᓕᐊᓇᐃᑦ. ᑕᐃᒪ, ᑐᓴᒃᑲᓐᓂᕈᒪᑦᑎᐊᕋᓗᐊᖅᑐᒍᑦ ᑕᐃᒃᑯᐊ ᐊᑐᖅᑐᐊᖃᑦᑕᖅᑐᑦ 
ᖃᐅᔨᓴᖅᑎᓪᓗᓯ ᐊᒻᒪ public hearings-ᖃᖅᑎᓪᓗᑕ ᐱᓕᕆᐊᕆᕈᓘᔭᖅᖢᑎᒍᑦ ᐃᒻᒪᖃ ᑕᐃᒃᑯᐊᓗ ᒪᓕᒐᐃᑦ 
ᑕᐃᒃᑯᐊᖏᓛᒃ loans ᐃᓚᖏᑦ ᓲᕐᓗ ᐃᒪᓐᓇ ᓇᓪᓕᐊᒃᑯᒫᖃᖏᖢᑎᒃ security-ᖃᖏᖢᑎᒃ 
ᐊᑐᖅᑐᐊᖃᑦᑕᖅᑕᐅᓂᖏᑦ ᐊᒥᓱᕈᓗᐊᓘᓚᐅᕐᒪᑕ.  

ᑖᓐᓇ ᐱᔾᔪᑎᒋᓪᓗᒍ ᐃᒻᒪᖄ ᐱᐊᓚᐃᑦᑐᒻᒪᕆᐊᓘᓕᓚᐅᕐᒪᑕ ᑐᒃᓯᕋᐅᑕᐅᔪᑦ. ᒫᓐᓇᓕᖃᐃ ᑖᓐᓇ loan board 
NBCC ᑭᐅᕙᓪᓕᐊᑦᑎᐊᓕᕋᓗᐊᖅᐸᑦ ᑕᐃᒃᑯᓂᖓ loan applications-ᖃᖅᑐᓂᒃ ᐊᒥᓲᖁᕐᒪᑕ.  
 
ᑖᓐᓇ ᑕᒪᑐᒪ ᒥᒃᓵᓄᖃᐃ ᑭᐅᔪᓐᓇᖅᐱᓯ ᑲᒪᒋᔭᐅᕙᓪᓕᐊᓂᐊᕋᓗᐊᖅᐸ ᑕᐃᒃᑯᐊ ᖁᓚᓕᖅᐹᖅᓯᒪᔪᒥ ᐊᑕᐅᓯᕐᒥ 
ᑭᕙᓪᓕᕐᒥ ᐅᖃᖃᑎᖃᓚᐅᖅᖢᖓ ᐊᑎᖓ ᐅᖃᔾᔮᖏᑕᒃᑲ ᑕᐃᒃᑯᐊ. ᑭᓯᐊᓂ ᖃᓄᐃᓕᖓᓕᖅᐸᓪᓕ ᑕᐃᒃᑯᐊ loan 
application-ᒐᓚᐃᑦ ᑕᐃᑯᖓ ᓄᖃᖓᑎᑕᐅᑲᐃᓐᓇᓚᐅᖅᑐᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖏᕐᕋᑦᑎᐊᕐᓂᖅᓴᐅᓕᖅᑐᖅ. ᐊᒻᒪ ᑖᒃᑯᐊ 
ᐊᑐᖅᑐᐊᕈᒪᔪᐃᑦ ᖃᐅᔨᓴᖅᑕᐅᑦᑎᐊᕐᓂᖅᓴᐅᓕᖅᖢᑎᒃ. ᑖᒃᑯᐊ board-ᒋᓕᖅᑕᕗᑦ ᑲᑎᒪᖃᑦᑕᖅᓯᒫᓂᒃᑐᑦ ᐊᒻᒪᓗ, 
ᐃᒃᓯᕙᐅᑖᖅ, due diligence is being done by the board (ᑐᓵᔨᑎᒍᑦ) ᑖᒃᑯᐊ ᖃᐅᔨᓴᑦᑎᐊᓕᖅᑐᑦ 
ᐱᓕᕆᐊᕆᔭᐅᑦᑎᐊᖅᖢᑎᒃ ᐅᔾᔨᖅᑐᑦᑕᐅᑦᑎᐊᖅᑐᑦ ᑕᒪᒃᑯᐊ ᐊᐅᓚᑕᐅᑎᓂᖏᑦ NBCC-ᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐊᓕᐊᓇᐃᑦ, ᑕᐃᒃᑯᐊ ᑐᓴᖅᐸᓪᓕᐊᒃᐸᑕ ᐱᐅᔪᖅ ᐊᒻᒪ 
ᑐᓴᐅᒪᔭᒃᓴᖏᑦ ᑐᓴᐅᒪᔾᔪᑎᒃᓴᑦ ᐊᒥᓲᓂᖅᓴᐅᔮᓕᕐᒪᑕ securities-ᖏᓪᓗ 
ᐱᑦᑎᕆᐊᖏᓐᓂᖅᓴᐅᓂᐊᖅᑐᒃᓴᐅᓕᖅᖢᑎᒃ ᑖᒃᑯᐊ ᑐᑭᓯᐅᒪᓱᖓᖅᐸᑕ ᓈᒻᒪᖃᑦᑕᓚᖓᔪᖅ. ᐅᓇᓕ 
ᐊᐱᖅᑯᑎᒋᒃᑲᓐᓂᖅᑕᕋ ᑕᐃᒪ ᑲᑎᒪᓪᓗᑕ ᐊᒥᓱᒐᓚᖕᓂᒃ ᐱᔪᒪᒻᒫᓚᐅᖅᖢᑕ ᑲᑎᒪᕝᕕᖕᒥ ᑕᐃᒃᑯᐊᓗ 
ᑐᒃᓯᕋᖅᓯᒪᔭᕗᑦ ᐃᓚᖏᑦ ᓴᖅᑭᓯᒪᔫᔮᖏᒻᒪᑕ.  
 
Standing commitee-ᒧᓪᓗ ᑕᐃᑯᖓ ᑐᓂᔭᐅᓚᐅᕐᓗᑎᒃᓕ ᑭᓯᐊᓂᖃᐃ ᑐᓂᔭᐅᓚᐅᕐᓗᑎᒡᓗ ᓴᖅᑭᕈᒫᖅᑐᓇᐃᑦ? 
Example ᑐᒃᓯᕋᓚᐅᖅᓯᒪᒐᒪᑦᑕᐅᖅ loan ᐊᑐᖅᑐᐊᖅᑐᕕᓂᐅᑉ ᒥᒃᓵᓄᑦ ᐊᑐᖅᑐᐊᖅᑕᖓ ᑕᐃᓐᓇ ᖃᓄᖅ 
ᐊᖏᑎᒋᓂᖓ ᐅᖃᖅᓯᒪᖏᖢᓂ amount ᑭᓯᐊᓂ ᒐᕙᒪᒃᑯᓐᓄᑦ ᑮᓇᐅᔭᒥᒃ ᑐᓂᓯᔭᐅᓯᒪᓕᖅᖢᓂ. ᑕᐃᓐᓇᒎᖅ 
ᐊᑐᖅᑐᐊᓂᖅ ᐱᓯᒪᓕᕋᒥᐅᒃ ᑮᓇᐅᔭᖅ ᐊᑯᓂᐅᒐᓚᐅᖏᑦᑐᕐᓗ ᓄᖃᖅᖢᓂ. ᑕᐃᒪᐃᓐᓇᐃᑦᑐᒐᓚᖕᓂ 
ᑐᒃᓯᕋᓚᐅᖅᓯᒪᒐᒪ ᑕᐃᒃᑯᐊ, ᑕᒪᒃᑯᐊ ᑐᓂᔾᔪᑕᐅᓯᒪᓕᖅᐹᑦ standing committee-ᒧᑦ ᐅᕝᕙᓘᕝᕙ 
ᑐᓂᔭᐅᓕᒑᓕᖅᐸ ᖃᓄᐃᓕᖓᕙ? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕗᖓ ᐱᕙᓪᓕᐊᔪᓕᕆᔨᒃᑯᓐᓄᑦ Premier-ᑎᓐᓄᑦ 
ᐃᓕᔭᐅᒐᒪ ᐅᖃᓚᐅᖅᓯᒪᒐᒪ ᑕᐃᒃᑯᐊ ᐱᐊᓂᒃᑐᕕᓃᑦ NBCC-ᑯᑦ ᑕᐃᖕᓇ fiasco-ᖑᓂᕋᖅᑕᐅᔪᖅ 
ᑐᓴᕈᒪᖏᑦᑎᐊᕐᓂᕋᖅᓱᖓ ᑭᓇᒃᑯᑦ ᐊᑐᖅᑐᐊᕋᓱᓚᐅᖅᓯᒪᔪᕕᓃᑦ ᑭᓇᒃᑯᑦ ᐊᖏᖅᑕᐅᓚᐅᖏᑦᑐᑦ, ᑭᓇᒃᑯᑦ 
ᐱᑦᑎᐊᑕᐅᖏᓐᓂᑯᕕᓂᕐᓂ ᑐᓴᕈᒪᖏᑦᑐᖔᓚᓚᐅᖅᓯᒪᒐᒪ. ᑐᓴᐅᒪᒐᓚᖏᑦᑎᐊᕋᒪ ᐃᒻᒪᖃ ᑖᓐᓇ ᑐᒡᓕᕋ 
ᑭᐅᒋᐊᕐᓂᐊᖅᑐᖅ ᑕᒪᑐᒥᖓ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑮᓇᐃᓐᓇᖅ.  
 
ᑮᓇᐃᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᐱᖅᑯᑎᒋᔭᐅᓚᖅᓯᒪᔪᑦ ᓱᓕ ᑐᓂᔭᐅᓚᐅᓐᖏᑦᑐᑦ ᓱᓕ 
ᐱᐊᓂᒃᑯᑦᑕᖃᐃ ᒫᓐᓇᕈᓘᓛᖅᑐᖅ ᑐᓂᔭᐅᒐᔭᖅᑐᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ ᑭᓐᖓᓂ ᑖᒃᑯᓂᖓ 
ᓄᐊᑦᑎᒋᐊᖃᕐᖓᑕ. ᑕᐃᑯᖓ ᑲᑎᒪᔨᕋᓛᒃᑯᓐᓄᑦ ᑐᓂᔭᐅᓛᖅᑐᒑᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᓃᒃ. ᑕᐃᒪ, ᐄ ᑖᓐᓇ ᓂᕆᐅᒋᔭᕗᑦ ᑕᐃᒃᑯᐊ ᐊᒻᒪ ᒥᓂᔅᑕ ᓴᓂᖅᑯᑕᐅᓂᖅ ᐊᔪᖅᑰᕐᒪᑦ ᐃᓚᖏᓐᓄᑦ 
ᖃᐅᔨᒪᓂᐊᖅᐳᖅ ᑖᒃᑯᐊ Accountable-ᖑᒻᒪᑦ ᒪᓕᒐᓕᐅᕐᕕᒻᒧᑦ. ᑕᐃᓐᓇ ᐱᔭᕆᐊᖃᕐᑕᕗᑦ ᓂᕆᐅᒋᒐᑦᑎᒍ 
ᑐᒃᓯᕋᖅᓯᒪᔪᑦ ᐅᐱᒋᔭᕗᓪᓗ ᑕᒪᒃᑯᐊ ᓴᖅᑭᒋᐊᖃᓐᖏᑦᑐᑦ.  
 
ᐊᑐᖅᑐᐊᕐᓃᑦ ᑲᒻᐸᓂᑦ ᐃᓚᖏᑦ ᑭᓇᒃᑰᒻᒪᖔᑕ ᑕᐃᒃᑯᐊ ᐊᒻᒪᓗ ᐊᑎᖏᑦ ᐃᓅᑉ ᑕᐃᒃᑯᓂᖓᓕ 
ᑐᒃᓯᕋᓗᐊᔾᔭᖏᑦᑐᒍᑦ ᑭᓯᐊᓂ ᐅᐱᒍᓱᒋᐊᖃᖅᑰᕋᑦᑕ ᒐᕙᒪᖑᓪᓗᑕ ᑕᐃᓐᓇ ᐃᓅᑉ ᐊᑎᖓ ᓇᒧᑐᐃᓐᓇᖅ 
ᓴᖅᑭᒋᐊᖃᓐᖏᓇᑦᑎᒍ ᐃᓚᖏᑦ ᑕᐃᒪᐃᓚᐅᓐᖏᒻᒪᑕ. ᑕᒪᓐᓇᖃᐃ ᐅᐱᒋᔾᔫᒦᒋᐊᕈᓐᓇᖅᐸᖓ ᒐᕙᒪᒃᑯᑦ ᑕᐃᒃᑯᐊ 
Privacy-ᖃᒐᓗᒃᑑᔮᕐᖓᑕ ᐃᓚᖏᑦ. ᑖᓐᓇ ᐅᔾᔨᕆᔭᐅᖁᑐᐃᓐᓇᖅᖢᒍ, ᐃᒃᓯᕙᐅᑖᖅ ᐅᖃᖅᑐᖓ. (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᓂᐊᖅᑕᕗᑦ ᑕᐃᒃᑯᐊ ᑲᑎᒪᔨᐅᑉ ᐅᖃᐅᓯᕆᔭᖏᑦ 
ᑕᐃᒃᑯᐊ Standing Committee-ᒥᑦ ᑲᑎᒪᖃᑎᖃᖅᑐᕕᓃᑦ ᑕᐃᓐᓇ ᒫᓐᓇ NBCC-ᑯᓐᓂ 
ᐃᒃᓯᕙᐅᑕᐅᑲᐃᓐᓇᖅᓯᒪᔪᖅ ᑕᐃᓐᓇ Deputy Minister ᐲᑕ ᒫ ᐊᒻᒪ ᑖᓐᓇ ᑐᒡᓕᕋ ᑲᑎᒪᖃᑎᒋᔭᐅᔪᒥᓂᐅᒻᒪᑦ 
ᑖᒃᑯᓄᖓ Standing Committee-ᑯᓐᓄᑦ ᑭᓯᐊᓂ ᑐᓴᖅᑎᑕᐅᓚᐅᓐᖏᓐᓇᒪ ᐄᑯᓘᒐᓗᐊᖅ ᑖᒃᑯᓄᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ ᓴᖅᑭᐸᓪᓕᐊᓂᐊᕐᒪᑕ ᓇᓗᓇᓐᖏ. ᐊᒻᒪ, ᐆᒥᖓ ᐊᐱᕆᒃᑲᓐᓂᕈᒪᔪᖓ ᑕᐃᒃᑯᐊ 
ᖃᖓᐃᓐᓇ ᐊᕐᕌᓂᓗ NBCC-ᑯᑦ Crown Corporation-ᒐᓚᐃᑦ ᑎᑎᕋᕐᕕᐅᓯᒪᖃᑦᑕᕐᒪᑕ ᒥᓂᔅᑕᒥᑦ Crown 
Council-ᑯᓐᓂᖏᓛᒃ. ᒥᓂᔅᑕᖃᐃ ᑕᒪᒃᑯᓂᖓ ᑎᑎᕋᖅᓯᒪᔪᔅᓴᐅᒐᕕᑦ ᐊᑎᓕᐅᖅᓯᒪᕕᓪᓘᕝᕙ ᑕᐃᒃᑯᐊ ᑎᑎᖅᑲᐃᑦ  
ᓂᕆᐅᒋᔭᐅᔾᔪᑎᖏᑦ ᐋᖅᑭᐹᓪᓕᕆᐊᕈᑎᑦ Letters of Expectation NBCC-ᑯᑦ ᒥᔅᓵᓄᑦ ᑕᒪᑐᒥᖓ ᐸᕐᓇᒃᓯᒪᕕᓰ 
ᑖᒃᑯᐊᓘᕝᕙ ᐱᐊᓂᓐᖏᓗᐊᖅᑲᑦ ᒫᓐᓇ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ ᐸᕐᓇᑦᑕᕗᑦ 
ᑎᑎᕋᕐᓂᐊᓕᓵᖅᑕᕗᑦ ᑖᒃᑯᓄᖓ NBCC-ᑯᓐᓄᑦ Letter of Expectation ᑕᐃᒃᑯᓄᖓ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᒃᑯᐊ ᐱᐊᓂᓐᓂᖅᐸᑕ ᐅᐱᕐᖔᖅ ᑲᑎᒪᓕᕈᑦᑕᖃᐃ ᑕᐃᒃᑯᖓ 
ᓴᖅᑭᖅᑑᑯᓪᓗᐊᕈᓐᓇᕈᒫᖅᐱᓯᐅᒃ ᑕᕝᕙᓂ ᖃᐃᔪᒥ ᐅᐱᕐᖓᔅᓵᖑᓂᐊᖅᑐᒥ ᒪᐃᖑᓕᖅᐸᑦ? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖓᑦᑎᐊᕈᒪᒐᒪ ᑖᓐᓇ ᐄ, ᑎᑎᖅᑲᑦ 
ᓴᖅᑭᓛᖅᐸᕗᑦ ᑕᒪᑐᒪᓂ ᒪᐃᒥ ᑲᑎᒪᕕᔾᔪᐊᓕᕐᒥᒍᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 



ᕿᑎᖅᑰ, ᒫᑦᓯ 13, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3939 

ᑰᓕ: ᖁᔭᓐᓇᒦᒃ. Opening Comments-ᑕᐃᒃᑯᐊ ᐅᒃᑯᐃᖅᓯᒋᐊᕈᑎᖏᑦ ᐅᖃᓕᒫᖅᑎᓪᓗᖓ ᐅᓪᓗᒥ 
ᐅᖃᐅᓯᕆᖅᑲᐅᔭᒃᑲ ᑖᒃᑯᐊ ᓱᓕ ᐊᕐᕌᒍᑕᒫᑦ ᐅᓂᒃᑳᖅᓯᒪᔪᑦ ᑖᒃᑯᓄᖓ ᒪᕐᕈᐃᓄᑦ NDC ᐊᒻᒪ NBCC-ᑯᑦ 
ᐅᓂᒃᑳᖏᑦ ᓴᖅᑭᑕᐅᓯᒪᓐᖏᒻᒪᑕ ᑕᐅᕙᓐᖓᓂᑦ 2006/2007 ᐅᑭᐅᖑᓚᐅᖅᑎᓪᓗᒍ. ᑖᒃᑯᐊᓕᑭᐊᖅ ᖃᖓ 
ᑕᕝᕗᖓ ᑲᑎᒪᕕᑦᑎᓐᓄᑦ ᑐᓂᕐᕈᑕᐅᔪᓐᓇᕈᒫᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑐᐃᓐᓇᐅᓕᑐᐊᖅᐸᑕ 
ᓴᖅᑭᑦᑐᓐᓇᕈᓐᓇᕋᔭᖅᑕᕗᑦ Cabinet-ᑯᓐᓄᑦ ᐊᖏᖅᑕᐅᓚᐅᖅᑎᓪᓗᒋᑦ obviously. ᑭᓯᐊᓂ ᒫᓐᓇ 
ᐱᓕᕆᕈᓘᔭᖃᑦᑕᕐᒪᑕ ᐃᓛᒃ, ᐱᓕᕆᔨᕐᔪᐊᕌᓘᒻᒪᑕ my staff ᑭᖑᕙᓯᒐᓚᒻᒪᑕ ᒫᓐᓇ ᐃᒻᒪᖃ ᑖᒃᑯᐊ 
ᓴᖅᑭᑎᓯᒪᓕᖅᑕᕗᑦ NDC ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2005-06, 2006-07. ᑕᐃᒃᑯᐊ ᐊᑐᐃᓐᓇᕈᖅᑕᐅᔪᑦ 2008-
09 ᓱᓕ ᐊᑐᐃᓐᓇᐅᖏᒻᒪᑕ ᐊᒻᒪ 2007-08 ᓱᓕ ᐱᐊᓂᒃᓯᒪᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᑖᓐᓇ ᖁᔭᓐᓇᒦᕈᒪᓪᓗᒍ ᒥᓂᔅᑕᕆᔭᐅᔪᖅ. 
ᓈᓚᒃᑕᐅᔪᐊᖕᓅᒐᑦᑕ ᐊᒻᒪᓗ ᖃᐅᔪᖃᖃᑦᑕᓚᐅᕐᒪᑦ NBCC-ᒃᑯᑦ ᕿᒥᕐᕈᓇᒃᑕᐅᑎᓪᓗᒋᑦ. ᖁᕕᐊᓱᒃᑐᖓ ᑕᐃᓐᓇ 
ᑭᖓᓂᑦ ᓅᑕᐅᖁᔭᐅᔪᖅ ᓅᑕᐅᓂᐊᓕᕐᒪᑦ. ᑭᓯᐊᓂᓕ, ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᖃᓄᐃᓕᖓᓂᐊᕐᒪᖔᑦ ᑖᒃᑯᐊ 
ᒐᕙᒪᒃᑯᑦ ᑎᒥᖁᑖ ᐃᒻᒥᑰᕐᓂᐊᖅᐸ ᓲᓕ? ᐅᕙᓘᓐᓃᑦ ᒐᕙᒪᒃᑯᓐᓄᑦ ᒐᕙᒪᒃᑯᑦ ᐃᓗᐊᓂ ᐃᓕᖃᓯᐅᔾᔭᐅᓂᐊᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᕿᒥᕐᕈᓇᒃᑕᐅᒃᑲᓐᓂᕐᓂᐊᖅᑐᑦ 
NBCC-ᒃᑯᑦ ᐱᓗᐊᕐᓗᒋᑦ. ᑕᒪᒃᑯᐊ ᒐᕙᒪᒃᑯᑦ ᑎᒥᕐᖑᖅᑎᓯᒪᔭᖏᑦ ᖃᓄᐃᑕᐅᖁᔭᐅᒻᒪᖔᑦ ᒥᓂᔅᑕᐃ 
ᑲᑎᒪᔨᖏᓐᓄᑦ ᑐᑭᓯᓇᓱᒡᕕᒋᓂᐊᖅᑕᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᐅᖓ ᐃᖃᓗᖕᓄᑦ ᓅᑕᐅᓚᐅᑲᖕᓂᐊᕐᒪᑕ 
ᖃᓄᖅᑑᕈᑎᒋᔭᐅᒃᑲᓐᓂᕐᓂᐊᕐᐸ ᑕᐃᒃᑯᐊ ᐊᓯᐊᓄᑦ ᓅᑕᐅᓂᐊᒃᑲᓐᓂᕐᓂᐊᕐᒪᖔᖐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ ᐅᓂᒃᑳᑦ ᐊᑐᓕᖁᔭᓕᐅᖅᓯᒪᔪᑦ 
ᐃᒻᒪᖄ ᑖᒃᑯᐊ ᒪᕐᕉᒃ ᑎᒥᙳᖅᑎᑕᐅᓯᒪᔪᑦ NDC ᐊᒻᒪᓗ NBCC ᐊᑕᐅᓯᙳᖅᑎᑕᐅᓂᐊᕐᒪᖔᑦ. ᑭᓯᐊᓂ, ᑕᐃᓐᓇ 
NBCC ᒪᑭᑦᑎᐊᕐᐸᑦ ᐅᑕᖅᑭᐅᑎᒋᑲᐃᓐᓇᕐᓂᐊᖅᑕᕗᑦ. ᑕᐃᓐᓇ ᒪᑭᑉᐸᓪᓕᐊᓂᖓ ᒫᓐᓇ ᓵᙵᔭᐅᒃᑲᕐᓂᐊᖅᑕᕗᑦ. 
ᑖᓐᓇᑐᐃᑦᑎᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᒫᖅᑎᑦᑎᖃᑦᑕᖅᑎᓪᓗᑕ ᐃᒻᒪᖄᓘᓐᓃᑦ ᑲᑎᒪᕕᒡᔪᐊᖅᑎᓪᓗᑕ 
ᓇᓗᓇᐃᖅᓯᓚᐅᖅᓯᒪᔪᖓ. ᑕᐃᒃᑯᐊ ᐊᕕᑦᑐᕐᓯᒪᔪᓂ ᕕᔅᓂᓯᓕᕆᔩᑦ ᑎᒥᙳᖅᑎᑕᐅᓯᒪᔪᑦ ᕿᑭᖅᑖᓗᖕᒥ 
ᑮᓇᐅᔭᓕᐅᕋᓱᐊᖅᑏᑦ ᑖᒃᑯᐊ ᒪᑭᒪᑦᑎᐊᕐᓂᖅᐹᖑᖅᑰᔨᖕᒪᑕ ᒪᑯᐊ ᐃᓗᓕᕈᓘᔭᖏᑦ ᐋᖅᑭᑦᑕᐅᔭᕆᐊᓖᑦ 
ᐋᖅᑭᐅᒪᑦᑎᐊᓕᖅᖢᑎᒃ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᐃᒃᑯᓄᖓ ᐊᐱᕆᔪᓐᓇᖅᐳᖅ ᐱᔨᑦᑎᕈᑎᓂᒃ ᑎᒍᓯᖔᕈᓐᓇᕐᒪᖔᑦ ᑕᐃᒃᑯᐊ 
ᕿᑭᖅᑖᓗᖕᒥ ᓇᖕᒥᓂᖃᖅᑐᓄᑦ ᐱᓕᕆᕕᓖᑦ ᑯᐊᐳᕇᓴᓐᑯᖏᑦ ᐋᖅᑭᒃᓱᒪᑦᑕᐅᑎᒋᖕᒪᑕ ᐊᒻᒪᓗ 
ᐃᖅᑲᓇᐃᔭᖅᑎᖃᐅᑦᑎᐊᖅᖢᑎᒃ ᐃᖕᒪᖃ, ᐃᓚᒃᑲᓐᓂᑐᐃᓐᓇᖅᓗᒋ ᐃᖅᑲᓇᐃᔭᖅᑎᖏᑦ ᐊᑲᐅᓂᕐᓴᐅᖅᑰᖅᑐᖅ. 
ᑕᒪᓐᓇᖃᐃ ᐃᓱᒪᒃᓴᖅᓯᐅᕈᑎᒐᔭᐅᔪᓐᓇᖅᐳᖅ? ᑖᔅᓱᒧᖓ ᒥᓂᔅᑕᕆᔭᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᒃᓴᕈᓘᔭᐅᓂᐊᖅᑐᒍᑦ 
ᐱᔭᒃᓴᖅᑕᖃᐅᕈᓘᔭᕐᓂᐊᖅᑐᑦ ᑕᐃᓐᓇ NBCC ᒪᑭᑕᐅᒃᑲᓐᓂᕋᓱᒃᑎᓪᓗᒍ ᐃᓄᓕᒫᕈᑎᒋᒃᑲᓐᓂᕐᓂᐊᖅᖢᑎᒃᑯᓪᓗ 
ᐊᒻᒪᓗ ᐃᓄᖕᓂᒃ ᐊᐱᕐᓱᑲᑕᖕᓂᐊᖅᖢᑕ ᑕᒪᓐᓇ ᐱᓕᕆᐊᕆᓂᑦᑎᓐᓂ.  
 
ᒫᓐᓇ NBCC-ᒃᑯᑦ ᓵᖓᓪᓗᐊᑕᖅᑕᕗᑦ ᖃᓄᖅᑑᕈᑎᒋᒃᑲᓐᓂᕐᓂᐊᖅᐸᕗᑦ ᑭᖑᕐᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖅᑲᐅᔪᖓ NBCC-ᑐᐃᑦᑎᐊᕐᒥᒃ. ᕿᑭᖅᑖᓗᖕᒥ ᓇᖕᒥᓂᖅ 
ᐱᓕᕆᕝᕕᖃᖅᑐᓄᑦ ᑯᐊᐸᕇᓴᓐ, ᑕᒪᒃᑯᓂᖓ ᐱᔨᑦᑎᕈᑎᕈᓘᔭᕐᓂᒃ ᒐᕙᒪᒃᑯᓐᓂᒃ ᑭᒡᒐᖅᑐᐃᓪᓗᑎᒃ ᐱᓕᕆᖃᑦᑕᕐᒪᑕ 
ᑲᔪᓯᑦᑎᐊᖅᖢᑎᒡᓗ ᐃᖅᑲᓇᐃᔭᖅᑎᖃᐅᑦᑎᐊᖅᖢᑎᒃ, ᐋᖅᑭᐅᒪᑦᑎᐊᖅᖢᑎᒡᓗ, ᐃᓂᖏᓐᓃᑦᑐᐃᓐᓇᐅᓪᓗᑎᒡᓗ 
ᐱᓕᕆᔭᕆᐊᖃᖅᑕᖏᑦ.  
 
ᑖᓐᓇᖃᐃ ᒥᓂᔅᑕ ᑕᐃᒃᑯᓄᖓ ᐊᐱᕆᔪᓐᓇᖅᐳᖅ ᑕᐃᒃᑯᓂᖓ NBCC-ᒃᑯᑦ ᐱᓕᕆᐊᖏᓐᓂᒃ ᑎᒍᓯᖔᕈᓐᓇᕐᒪᖔᑦ 
ᐅᒃᑐᕈᒪᖕᒪᖔᖏᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ NBCC-ᒃᑯᑦ ᓯᕗᓂᒃᓴᖏᑦ ᑕᒪᓐᓇ 
ᐄ, ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ ᑭᓯᐊᓂ ᐃᓱᒥᐅᑎᒃᓴᓂᑦ ᖃᓄᐃᑦᑐᑐᐃᓐᓇᑦᑎᐊᕐᓂ ᑐᓴᖅᑎᑕᐅᔪᒪᔪᒍᑦ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑕ ᐊᖏᕈᓐᓇᖅᐹ ᑕᐃᒃᑯᓂᖓ ᐊᐱᕆᔪᓐᓇᕐᒪᖔᖅ 
ᐋᒃᑳᑐᐃᓐᓇᕆᐊᖃᖅᑐᖅ ᑕᐃᒪᐃᑦᑐᒥᑦ ᑎᒍᓯᔪᒪᓐᖏᑐᐃᓐᓇᕆᐊᓖᑦ, ᑭᓯᐊᓂ ᑭᓱᓗᑦᑖᑦ ᐱᓕᕆᐊᔅᓴᖏᑦᑕ 
ᐃᓗᐊᓃᑦᑐᑦ ᐃᓕᖅᑭᒃᓯᒪᑦᑎᐊᓕᕐᒪᑕ.  

ᑕᒪᓐᓇᖃᐃᑦ ᓇᓖᕌᕈᑎᔭᐅᔪᒃᓴᐅᑕᐅᓗᓂ ᓂᓪᓕᐅᑎᒋᔭᐅᔪᓐᓇᕐᓂᐊᖅᐳᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᓂᒃᑳᑦ. . . ᐅᐊᑦᑎᐊᕈᐊᐃ. 
ᐃᒃᓯᕙᐅᑖᖅ, ᑖᓐᓇ ᑐᖏᓕᕋ ᑭᐅᓂᐊᕐᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᐃᑦ RT & Associates ᓯᕗᓪᓕᖅᐹᖅ ᐅᓂᒃᑳᖅ 
ᑐᓂᔭᐅᓚᐅᖅᓯᒪᒻᒪᑦ ᑳᓐᑐᕌᑦᑎᓄᑦ ᐱᓕᕆᕝᕕᑎᓐᓄᑦ ᓇᓗᓇᐃᔭᖅᑕᐅᓚᐅᖅᓯᒪᔪᖅ ᐃᓱᒪᒋᔭᐅᖁᔭᐅᓪᓗᓂ ᑖᓐᓇ 
ᐅᓂᒃᑳᒦᑦᑐᖅ ᒫᓐᓇ ᐊᒻᒪᓗ options-ᓄᖅᑲᐃ ᐃᓚᒋᔭᐅᔪᓐᓇᕐᒥᔪᖅ. ᐅᖃᖅᑲᐅᒻᒪᓂᓛᒃ ᒥᓂᔅᑕᒋᔭᕗᑦ cabinet-
ᕗᑦ ᑕᐃᒪ ᐃᓱᒪᔅᓴᖅᓯᐅᕋᔭᕐᒥᒻᒪᑕ ᖃᓄᐃᓕᖓᒐᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᖓ ᐅᖃᖅᑲᐅᒻᒪᑦ ᑕᒪᓐᓇ ᕿᒥᕐᕈᓇᒍᓐᓇᖅᑕᖓᑦ. 
ᑭᓯᐊᓂᓕ ᑖᓐᓇ ᒥᓂᔅᑕ ᐊᐱᕆᓇᓱᒃᑲᒃᑯ ᓇᓖᕌᕈᑎᒋᔭᐅᖃᑕᐅᔪᓐᓇᕐᒪᖔᖅ ᐅᕝᕙᓘᓐᓃᑦ ᐊᐱᕆᓪᓗᓂᒋᑦ 
ᐱᔪᒪᒻᒪᖔᖏᑦ. ᐋᒃᑳᑐᐃᓐᓇᕆᐊᓖᑦ, ᐱᔪᒪᓐᖏᑐᐃᓐᓇᕆᐊᓖᑦ. ᑭᓯᐊᓂ ᖃᓄᖅᑑᕈᑎᒃᓴᖅᓯᐅᕐᓂᐊᕈᔅᓯ ᑖᓐᓇ 
ᐃᓚᒋᔭᐅᑉᐸᑦ ᐱᐅᓇᔭᖅᑐᖅ ᕿᒥᕐᕈᓇᖅᑕᐅᖃᑕᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᕆᔪᓐᓇᖅᑕᕗᑦ ᑕᐃᒃᑯᐊ 
ᑎᒥᓐᖑᖅᑎᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᒋᓪᓚᕆᓐᓂᐊᖅᐸᕋ ᐊᖏᖅᑐᐊᓐᓅᒻᒪᑦ ᑖᓐᓇ ᒥᓂᔅᑕ 
ᐊᐱᕆᔪᒪᓪᓗᓂ. ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋ, ᐅᑯᐊ ᐊᑐᕈᒫᕐᓂᐊᖅᑐᑦ $450,000-ᓇᑯᓘᒻᒪᑕ ᐊᑐᖅᑐᒃᓴᐃᑦ 
NBCC-ᑯᓐᓄᑦ. ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᖅᑲᐃ ᐱᑕᖃᕐᓂᐊᖅᐸ ᑕᒪᐅᖓ ᐃᖃᓗᓐᓄᑦ ᓅᑦᑕᐅᓂᐊᖅᐸᑦ 
ᑭᓐᖓᕐᓂᑦ ᐊᒻᒪᓗ $450,000 ᑕᐃᓐᓇ ᓅᑕᐅᓂᐊᕐᓂᖓ ᐃᓗᐊᓃᖃᑕᐅᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑕᐃᔭᖓ NBCC-ᑯᓐᓅᖅᑐᑦ 
ᑭᓯᐊᓂᑦᑕᐅᖅ ᓇᓗᓇᓐᖏᑦᑐᖅ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᑦ ᐱᑕᖃᕐᓂᐊᖅᑐᖅ ᐅᕙᓃᖃᑕᐅᓐᖏᒻᒪᑕ 
ᐊᑐᕈᒫᕐᓂᐊᖅᑐᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᑦᑎᑦᑖᓚᕌᕐᓂᐊᕐᒪᖔᖅ ᓇᓕᖅᑯᑕᖅᑕᐅᓯᒪᓕᖅᐹᑦ 
ᑕᐃᑲᓐᖓᑦ ᑭᓐᖓᕐᓂᑦ ᐃᖃᓗᓐᓄᑦ ᓅᑕᐅᔾᔪᑎᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᖅᑰᖅᑐᒍᑦ ᓅᑦᑕᐅᑉᐸᑦ, 
ᐃᓛᒃ ᓅᑕᐅᓂᐊᕐᒪᖔᖅ ᐃᓱᒪᓕᐅᕈᑕᐅᓵᑦᑎᐊᓚᐅᕐᒪᑦ ᖃᑦᓯᑖᓚᑐᓐᓂᐊᕐᒪᖔᑦ ᓱᓕ ᑐᑭᓯᓇᓱᒃᓯᒪᓐᖏᑦᑐᒍᑦ, 
ᑭᓯᐊᓂ ᒫᓐᓇ ᑕᐃᒃᑯᐊ ᓈᓴᐅᑏᑦ ᐱᓕᕆᐊᕆᔭᐅᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᖃᑦᓯᑖᓚᐅᓂᐊᕐᒪᖔᖅ ᑐᑭᓯᒍᓂ ᓄᑦᑎᖅᑕᐅᑉᐸᑕ 
ᑭᓐᖓᕐᓂᑦ ᒪᐅᖓ ᐃᖃᓗᓐᓄᑦ ᖃᐅᔨᒃᑲᖅᑕᐅᔪᓐᓇᖅᐱᑖ ᐊᒻᒪᓗ ᑮᓇᐅᔭᐃᑦ ᓇᑭᓐᖔᕐᓂᐊᕐᒪᖔᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᒥᔅᑕ ᑐᑐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᔅᓴᐃᓐᓇᖅ K-4-ᒥ ᐅᖃᖅᓯᒪᔪᖃᕐᒥᒻᒪᑦ ᓄᓇᕗᒻᒥ ᓇᒻᒥᓂᖃᖅᑐᓂᒃ 
ᐃᑲᔫᑏᑦᑏᑦ, ᑖᓐᓇ ᑐᑭᓯᓯᒪᒐᒃᑯ ᑕᒪᒃᑯᓄᖓ ᑕᒫᓂᕐᒥᐅᑕᑐᖃᕐᓄᑦ ᓄᓇᕗᒻᒥ ᐱᕚᓪᓕᕈᑕᐅᓇᓱᖃᑦᑕᕐᒪᑦ.  
 
ᓲᕐᓗ ᑳᓐᑐᕌᑕᖃᕐᓂᐊᖅᐸᑦ ᐃᓪᓗᓕᐅᖅᑐᖃᕐᓗᓂ ᐆᒃᑑᑎᒋᓗᒍ ᒥᑦᑎᒪᑕᓕᒻᒥ, ᑖᓐᓇ ᑳᓐᑐᕌᒃᑎᐅᔪᖅ 
ᐋᖅᑭᓯᒪᖅᑰᖅᐸᓚᐅᖅᓯᒪᒻᒪᑦ 20-ᐳᓴᓐᑎ ᖁᑦᑎᓂᖅᓴᐅᒐᓗᐊᖅᐸᑦ ᐱᑎᑕᐅᔪᓐᓇᕐᓂᕋᖅᑕᐅᓪᓗᓂ. ᑭᓯᐊᓂ 
ᐅᖃᖅᓯᒪᒻᒥᒪᑎᑦᑕᐅᖅ ᓄᓇᕗᒃᑯᓪᓗᒎᖅ ᓄᓇᕗᑦ ᑐᓐᖓᕕᒃᑯᓪᓗ ᕿᒥᕐᕈᐊᒐᓱᐊᕐᒪᑕ ᑖᒃᑯᐊ NNI Policy ᑕᒪᓃ 
2008-ᒥ. ᖃᖓ ᑕᒪᓐᓇ ᐱᒋᐊᕐᓂᐊᕐᒪᑦ ᐊᒻᒪᓗ ᑭᓱᓂᑦ ᐊᔾᔨᒋᓐᖏᐹᓪᓕᕈᑎᒋᐊᖅᑕᖓᓐᓂ ᑖᔅᓱᒪ NNI Policy 
ᑕᑯᔪᒪᕙᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᑕᐃᓐᓇ NNI Policy ᐱᔭᕆᐊᑐᔪᒐᓚᐅᒻᒪᑦ ᐅᐃᒪᓇᕈᓘᔭᒐᓚᒃᖢᓂᓗ ᑕᐃᒃᑯᐊ 
ᓇᒻᒥᓂᖃᖅᑎᐅᔪᑦ Local Contractor-ᒑᖓᑕ 7-ᐳᓴᓐᑎᒥᑦ ᐊᒻᒪ Northern Contractor-ᒑᖓᑕ 7-
ᐳᓴᓐᑎᒃᑲᓐᓂᕐᒥᒃ ᐱᖃᖃᑦᑕᕐᒪᑕ. ᐅᐊᑦᑎᐊᕈᐃᐊ. NNI Policy ᐃᓅᒑᖓᑕ Inuit-owned Companies 7-
ᐳᓴᓐᑎᐅᖃᑦᑕᖅᑯᖅ ᐊᒻᒪᓗ Local-ᒑᖓᑕ ᐃᓅᓐᖏᒃᑲᓗᐊᕐᓗᑎᑦ ᑕᕝᕙᓂ ᓄᓇᓕᓐᓂ ᒥᑦᑎᒪᑕᓕᒻᒧᑦ ᐆᒃᑑᑎᒋᓗᒍ 
ᐱᔅᓂᓯᖃᕋᔭᖅᐸᑦ ᖃᓪᓗᓈᖅ 7-ᐳᓴᓐᑎᒥᑦ Local content-ᖃᕈᓐᓇᕋᔭᖅᓱᓂ ᐊᒻᒪ ᓄᓇᕗᒻᒥᐅᑕᐃᑦ 7-ᐳᓴᓐᑎᒥ 
ᐱᔪᓐᓇᓂᖅᓴᐅᓂᖃᕋᔭᕆᓪᓗᑎᑦ ᑕᒪᒃᑯᓂᖓ ᓯᓚᑎᑦᑎᓃᑦᑐᓂᑦ ᓄᓇᕗᒻᒥᐅᑕᐅᓐᖏᑦᑐᓂᑦ. ᒫᓐᓇ 21-ᐳᓴᓐᑎᐅᔪᖅ 
ᑖᓐᓇ NNI Policy.  

ᑭᓯᐊᓂ ᕿᒥᕐᕈᐊᕐᓂᐊᕋᑦᑎᒍ ᑖᓐᓇ NNI Policy ᑭᓇᒃᑯᑦ ᖃᓄᖅ ᐋᖅᑭᑎᐊᒃᑲᓐᓂᕈᓐᓇᕋᔭᕐᒪᖔᑎᒍᑦ in terms 
of enforcement of the policy ᑖᓐᓇ ᓄᓇᕗᑦ ᑐᓐᖓᕕᒃᑯᑦ ᐱᖃᑎᒋᓗᑎᒍ ᕿᒥᕐᕈᐊᓚᖓᔭᕗᑦ NNI Policy. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᖃᐅᔨᒪᒐᑦᑕ ᐃᓄᓐᓂ ᐊᒥᓱᒻᒪᕆᐋᓗᓐᓂ ᑖᓐᓇ ᓇᒻᒪᒋᔭᐅᓐᖏᒻᒪᑦ 
ᑕᐃᒪᓐᓇᓗ ᐊᑐᒻᒪᕆᒍᓐᓇᕋᓂ ᐊᑐᒐᓛᒍᓐᓇᖑᐊᐱᒃᑲᓗᐊᕆᓪᓗᓂᓗ ᐋᖅᑭᒋᐊᖃᕐᓂᖓᓂ ᐅᖃᐅᓯᐅᓯᒪᒻᒪᑦ.  
 
2008-09 ᑖᓐᓇ ᐸᕐᓇᔅᓯᒪᔭᖓᑦ ᑕᕝᕗᖓ Nunavut Development Corporation-ᑯᑦ ᐅᖃᓪᓚᓚᐅᕐᒪᑕ. 
ᑖᒃᑯᐊᒎᖅ ᖃᓄᖅ ᑲᒻᐸᓂᐅᔫᑉ ᓲᕐᓗ ᑲᒻᐸᓂᕋᓛᖏᑦ ᐃᓱᒪᒋᔭᐅᓲᖑᓐᖏᒻᒪᑕ ᑳᓐᑐᕌᖅᑖᕋᓱᓕᕌᖓᑕ ᑖᓐᓇ NNI 
Policy ᐊᑐᕐᓗᒍ ᐊᒻᒪᓗ ᑕᒪᓐᓇ ᑲᑦᑐᖅᑎᑎᓯᒪᔪᒻᒪᕆᐅᓪᓗᓂ ᑖᒃᑯᓂᖓ ᑲᒻᐸᓂᐅᔪᑦ ᐊᖏᓂᖅᓴᐃᑦ 
ᑐᒡᓕᕆᔭᖏᓐᓄᑦ ᐃᑲᔪᖅᑕᐅᔪᓐᓇᖏᓐᓂᖏᓐᓂ.  
 
ᑖᓐᓇᓕ ᐊᐱᕆᔪᒪᔭᕋ ᒥᓂᔅᑕ, ᖃᓄᖅ ᑕᒪᓐᓇ ᖃᐅᔨᓴᖅᑕᐅᑎᓪᓗᒍ NNI Policy ᑖᔅᓱᒥᖓ ᐃᓱᒫᓘᑎᒋᔭᐅᔪᒥᑦ 
ᐋᖅᑭᔅᓯᕚᓪᓕᕐᓂᐊᕋᓱᒋᕙᐅᒃ? ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ NDC-ᑯᑦ ᒐᕙᒪᒃᑯᓐᓄᑦ Business arm-ᒋᔭᐅᒻᒪᑦ 
ᐊᒻᒪ ᑕᑯᕋᕐᓂᓗᐊᕋᔭᓐᖏᒻᒪᑦ ᐅᕙᒍᑦ ᒐᕙᒪᒃᑯᑦ NNI Policy-ᒥᑦ ᐊᑐᖅᑎᓪᓗᒋᑦ ᐃᓄᓐᓄᑦ 
ᑲᓐᑐᕌᖅᑕᐅᒐᓱᑦᑐᒥᓂᐅᑎᓪᓗᒍ ᓯᓚᑎᑦᑎᓐᓂ ᐅᕙᒍᖔᖅ ᒐᕙᒪᒃᑯᑦ ᐱᓂᖅᓴᐅᓕᕐᓗᑕ ᐱᐅᓇᔭᓐᖏᒻᒪᑦ ᑕᕝᕘᓇ 
ᐊᑐᖅᑕᐅᑎᖃᑦᑕᖏᑕᕗᑦ ᑖᒃᑯᓄᖓ NDC-ᑯᑦ Subsidiaries-ᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ, ᑖᒃᑯᐊ subsidiary-ᒋᔭᖏᑦ ᐃᓚᖏᑦ ᓲᕐᓗ ᑖᒃᑯᐊ ᓄᓇᕗᒻᒥᐅᑕᐅᒻᒪᑕ 
ᓱᓕ. ᐊᒻᒪᓗ ᑖᒃᑯᐊᑐᐊᖑᓐᖏᑦᑐᖅ ᑕᒪᒃᑯᐊᓗ ᑲᒻᐸᓂᐅᔪᑦ ᒥᑭᔪᐃᑦ ᓄᓇᑦᑎᓐᓂ ᑳᓐᑐᕌᖅᑖᕋᓱᒃᐸᑦᑑᒐᓗᐊᑦ 
ᐊᔪᓕᖅᓯᒪᖃᑦᑕᕐᒪᑕ ᐃᓚᖏᑦ ᐱᓇᓱᒃᐸᖏᑦᑎᐊᒻᒪᕆᓕᖅᖢᑎᑦ. ᑕᒪᒃᑯᐊᓗ ᐅᓇᕼᐊ ᐅᔾᔨᓇᕐᓂᕐᒪᑦ ᖃᓄᖅ ᓲᕐᓗ 
ᑯᐊᐸᕗᑦ, ᑯᐊᐸ ᑕᐅᑐᓪᓗᒍ. ᐃᓚᐅᔪᑦ ᑯᐊᐸᒃᑯᓐᓄᑦ 96-ᐳᓴᓐᑎ ᐃᓄᐃᑦ ᑭᓯᐊᓂ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔫᑎ ᐊᑖᓂ ᐱᔪᓐᓇᖏᑦᑐᑦ. ᖃᓄᐃᒻᒪᑦ, ᐃᓄᓗᑦᑖᓄᒡᒎᖅ ᐱᒋᔭᐅᒻᒪᑦ ᐃᓄᑐᐃᓐᓇᐅᓐᖏᑦᑐᓄᑦ 7-ᐳᓴᓐᑎᒥ 
ᐃᓚᐅᔫᒐᓗᐊᖅ. ᑖᓐᓇ ᕿᒥᕐᕈᐊᖅᑕᐅᓕᕈᓂ ᐃᓄᓐᓄᑦ ᐱᒋᔭᐅᓂᕐᒥᑦ ᑕᐃᔭᐅᓐᖏᑦᑑᒐᓗᐊᑦ ᐊᒥᓲᓂᖅᓴᓄᑦ 
ᐃᓄᓐᓄᑦ ᐱᒋᔭᐅᔭᕌᖓᑦ ᑖᓐᓇ ᑕᑯᔭᐅᔭᕆᐊᖃᕐᒪᑦ ᑕᒪᓐᓈ ᓂᕈᐊᖅᑕᐅᓂᐊᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᐅᖃᖅᑲᐅᒐᑦᑕ ᓄᓇᕗᑦ ᑐᓐᖓᕕᒃᑯᑦ 
ᐱᖃᑎᒋᓗᑎᒍ ᑖᓐᓇ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎ policy ᕿᒥᕐᕈᐊᕈᒫᕋᑦᑎᒍ ᑕᒪᒃᑯᐊ ᐊᑲᐅᓐᖏᓐᓂᓕᒫᑦ 
ᖃᓄᖅ ᐋᖅᑭᒍᓐᓇᕐᒪᖔᑦᑎᒍ ᐃᓱᒪᔅᓴᖅᓯᐅᕈᑎᒋᔪᒫᕋᑦᑎᒍ.  
 
ᓇᓗᓇᓐᖏᑦᑐᖅ ᒪᓕᒐᓕᐅᖅᑏᑦ ᓂᒡᓕᕈᑎᖃᕈᒫᕐᒥᒻᒪᑕ ᑕᒪᑐᒧᖓ ᒥᒃᓵᓄᑦ ᑲᔪᓯᖃᑎᒋᔪᒪᔭᕗᑦ ᖃᓄᖅ ᑖᓐᓇ 
ᐃᓄᓐᓄᑦ ᐋᖅᑭᐅᒪᑦᑎᐊᕈᑎᒃᓴᕆᓇᔭᖅᑕᖓᓂᑦ ᕿᓂᓪᓚᕆᓐᓂᐊᕋᑦᑕ. ᐃᒻᒪᖄ ᖃᓄᖅ ᐃᑲᔪᑎᒋᓇᔭᕐᒪᖔᖅ 
ᐅᖃᕐᓂᐊᖅᑐᖓ, ᐃᑲᔪᖅᑐᖓ. ᑭᓯᐊᓂ ᐋᖅᑭᒍᒪᓪᓚᕆᑦᑕᕗᑦ ᐱᐅᔫᓱᒋᒐᓗᐊᕋᑦᑎᒍ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔫᑎ policy ᓄᓇᕘᒥᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑉᐱᖅᑐᒐᖅ K-4. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᓂᖓᓄᑦ ᓇᒻᒥᓂᖃᖅᑐᓄᑦ ᓄᓇᕗᒻᒥ ᐃᑲᔫᑕᐅᔪᑦ 
ᐅᖃᐅᔾᔭᐅᖃᑦᑕᖅᓯᒪᔪᖓ, ᐊᓯᒃᑲᑦᑕᐅᖃᐃ. ᒥᑭᔪᓂᑦ ᐱᓕᕆᕕᖃᖅᑲᑦ ᐃᓄᓐᓄᑦ ᐱᖁᑎᒋᔭᐅᓗᓂ 
ᑳᓐᑐᕌᑖᕋᓱᓪᓗᑎᒃ ᐊᖏᔫᓗᓂ ᑳᓐᑐᕌᖑᔪᖅ ᑕᐃᒃᑯᐊ ᐊᑐᕋᔭᕐᖓᑕ, ᐅᓇᓐᖓᑦ ᖃᓪᓗᓈᓃᓐᖔᖅᑐᓂᖅᑲᐃ. 
 
ᑕᕝᕙᓂᖃᐃ ᕿᒥᕐᕈᓂᐅᔪᓂᒃ, ᑕᒪᓐᓇ ᖃᓄᖅ ᐋᖅᑭᒋᐊᒃᑲᓂᕐᕕᖃᕆᕗᖅ ᑕᒪᒃᑯᐊ ᐊᒥᓱᐊᖅᑎᖅᑐᑎᒃ ᓄᓇᕗᒻᒦᑦᑐ 
ᐱᓕᕆᕕᐅᔪᑦ ᑮᓇᐅᔭᓂᒃ ᐊᑐᖅᓯᒪᒻᒪᑕ ᐊᒥᓱᓂᒃ ᑳᓐᑐᕌᑖᑦᑕᒥᒻᒪᑕ ᐊᓯᖔᖓᓄᑦ ᐱᔭᐅᒻᒪᑕ, ᐊᓯᖔᖏᓐᓂᑦ 
ᖃᓪᓗᓈᓃᓐᖔᖅᑐᓂᒃ ᐃᑲᔪᖅᑕᐅᖔᖅᑐᑎᒃ. ᑖᓐᓇᖃᐃ ᒥᓂᔅᑕᐅᔪᖅ ᕿᒥᕐᕈᖃᓯᐅᔾᔨᒍᓐᓇᖅᑲ ᕿᒥᕐᕈᑎᐊᕐᓗᒍ 
ᖃᓄᖅ ᑕᒪᓐᓇ ᑲᒪᒋᔭᐅᒍᓐᓇᕋᔭᕐᒪᖔᖅ ᕿᒥᕐᕈᓂᕐᒥᑦ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐅᖃᐅᓯᕆᒌᖅᑲᐅᒐᕕᐅᒃ ᑕᒪᓐᓇ ᑕᐃᒪ ᐊᑕᐅᓯᐊᕐᓗᑎᒃ 
ᐊᐱᕆᑎᓐᓂᐊᕆᒃᑭᑦ ᑕᕝᕙᓂ ᒪᑉᐱᒐᕐᒥᑦ. ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᕈᓐᓇᖅᑐᒍᑦ ᑕᒪᒃᑯᐊ 
ᕿᒥᕐᕈᖃᑎᒋᓗᒋᑦ ᐅᖃᐅᓯᕆᔭᖏᑦ. ᕿᒥᕐᕈᑎᐊᕐᓗᒍᓗ ᑖᓐᓇ ᐊᑐᐊᒐᐅᔪᖅ. ᐅᑉᐱᕆᒐᑦᑎᒍᐃᓛᒃ ᑖᓐᓇ 
ᐊᑐᐊᒐᐅᔪᖅ, ᑭᓯᐊᓂ ᐱᓕᕆᐊᖑᒃᑲᓐᓂᕆᐊᖃᕐᖓᑦ ᐊᒻᒪᓗ ᐊᖏᖅᓯᒪᔪᒍᑦ ᕿᒥᕐᕈᓛᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ ᓯᕗᓪᓕᖅᐹᒥᒃ ᐊᐱᖅᑯᑎᒋᕋᑖᖅᑕᓐᓄᑦ, ᒥᔅᑕ ᑐᑐ.  
  
>>ᐃᓪᓚᖅᑐᑦ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓕᒫᖅ ᐃᓚᒋᐊᕈᑎᖃᕈᓐᓇᖅᑐᖓ. ᖁᔭᓐᓇᒦᓪᓗ 
ᐅᖃᕐᕕᖃᖅᑎᒃᑲᕕᓐᖓ. 
 
ᑖᔅᓱᒧᖓ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᐊᒐᖓᓄᑦ ᐃᑲᔫᑕᐅᔪᓂᓛᒃ ᐅᖃᐅᓯᐅᖅᑲᐅᒻᒥᔪᖅ ᑕᐃᒃᑯᐊ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒃᑰᔪᑦ ᐱᓕᕆᕕᑦᑕᖃᓲᖑᒻᒪᑦ ᐃᒫᒃ ᑲᔪᓯᑦᑎᐊᕋᔭᓐᖏᑦᑑᒐᓗᐊᑦ ᐃᓄᐃᑦ 
ᒪᑭᑕᔪᓐᓇᖅᓯᓗᑎᒃ.ᑭᓯᐊᓂ. 
 
ᖃᐅᔨᖃᑦᑕᖅᓯᒪᔪᖓ ᑳᓐᑐᕌᑦᑕᐅᒐᓱᒃᑲᓗᐊᕋᐃᒻᒪᑕ ᑕᐃᒫᔅᓴᐃᓐᓇᖅ ᑲᒪᒋᔭᐅᕙᓐᖏᒻᒪᑕ ᐊᓯᖏᑎᑐᑦ 
ᐅᑭᐅᖅᑕᖅᑐᒥᐅᑕᐅᔪᓄᑦ ᐅᕝᕙᓘᓐᓃᑦ ᐃᓄᓐᓂᒃ, ᐅᐱᓐᓇᕋᓂ ᐊᑖᓃᒻᒪᑕ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕋᐃᓴᒃᑯᓐᓂ ᑖᓐᓇᓗ 21-ᐳᓴᓐᑎ ᐊᑐᖅᑕᐅᕙᒐᓂ. ᑖᓐᓇᓗ ᐃᓱᒪᒋᓪᓗᒍ ᖃᓄᕐᓕ ᑕᐃᒪ ᐃᒻᒥᓂᒃ 
ᒪᑭᒪᓇᓱᒐᓱᓐᓂᐊᖃᑕ ᐃᒫᒃ ᐊᔾᔨᐅᑎᑕᐅᕙᖏᑉᐸᑕᓕ ... ᖃᓄᕐᓕ ᑕᐃᒪ? ᐱᕙᓪᓕᐊᔪᓕᕆᔨᒃᑯᑦ ᐃᓱᒪᖃᖃᑦ 
ᖃᓄᕐᓕᑭᐊᖅ ᐃᒻᒥᓂ ᒪᑭᒪᒍᓐᓇᓕᕋᔭᖃᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑭᐅᔭᕐᓂᖏᑦᑐᐊᓗᒃ ᑕᒪᒃᑯᐊ 
ᐊᑖᓃᑦᑐᑦ 51-ᐳᓴᓐᑎᖏᑦ NDC-ᑯᓐᓃᑦᑐᑎᒃ ᐅᖃᖅᑲᐅᒐᕕᑦ ᒐᕙᒪᒃᑯᓐᓄᓪᓗ ᐱᒋᔭᐅᓪᓗᓂ. ᑕᕝᕗᖓ ᐊᒃᑐᐊᓗᒍᓕ 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕐᕕᒻᒧᑦ ᐱᔪᓐᓇᕋᔭᕐᒪᖔᑦ ᐃᑲᔫᑕᐅᔪᓄᑦ ᐱᔪᓐᓇᕋᔭᕐᒪᖔᑕ ᓇᓗᓇᖅᑐᖅ ᑕᒪᒃᑯᐊ 
ᐊᑖᓃᑦᑐᑦ ᑖᒃᑯᐊ ᖃᓄᖅ ᑲᒪᒋᒋᐊᖃᕐᒪᖔᑕ ᓇᓗᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒪᓕᒐᕐᓄᑦ ᑲᐅᒃᑕᐅᓯᒪᓐᖏᓚᐅᐱᓪᓚᕋᓂ ᐆᒥᖓ ᐊᐱᕆᔪᒪᕋᑖᖅᑐᖓ ᑕᒡᕙᓂ K-10-ᒥ 
business plan-ᒥ ᐅᖃᖅᓯᒪᖕᒪᑦ ᐊᓪᓕᐹᖓᓐᓂ ᑖᓐᓇ ᑐᑭᓯᒍᒃᑯ, ᑖᓐᓇ NNI Policy-ᒎᖅ ᒪᓕᒃᑕᐅᑦᑎᐊᕐᒪᑦ 
ᐱᕙᓪᓕᐊᔪᖃᖁᔨᓪᓗᓂ. ᐱᕙᓪᓕᐊᓂᕐᒧᑦ (Economic Development) ᓄᓇᓕᖕᓄᑦ ᐊᒻᒪᓗ ᑕᒪᒃᑯᐊ ᐱᔅᓂᓯᐅᔪᑦ 
ᒐᕙᒪᒃᑯᓂᑦ ᑳᓐᑐᕌᒃᓂᑦ ᐱᒡᒍᓴᐅᔾᔪᐊᕈᓘᔭᖃᑕᐅᔪᓐᓇᖁᓪᓗᒋᑦ ᑖᓐᓇᓗ ᐅᖃᐅᓯᕆᔭᓯ ᐃᓕᑕᖅᓯᔪᕉᖅ ᑖᒃᑯᐊ 
crown corporations-ᖑᔪᑦ ᒪᓕᑦᑎᐊᕆᐊᓖᑦ ᒪᓕᑦᑎᐊᖅᑐᑦ ᑖᓐᓇ NNI Policy ᐊᑐᕆᐊᖃᕐᓂᖓᓂᒃ. ᓲᕐᓕ 
ᑕᐃᒪᐃᑎᓪᓗᒍ subsidiary ᑖᒃᑯᐊ ᐊᑐᖏᑎᑕᐅᑦᑕᕆᕙᑦ ᑖᒃᑯᐊᓗ ᐊᑖᑕᒃᑯᖏᑦ ᑖᔅᓱᓂᖓ ᓈᓚᑦᑎᐊᑦᑕᕋᓗᐊ. 
ᓱᔪᓂᒃᑯᐊ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᒥᔅᑕ ᑰᓕ, ᑕᕝᕗᖓ ᓂᓪᓕᐊᒌᖃᐅᒍᓗᐊᕐᒥᒐᕕᑦᑕᐅᖅ ᑭᓯᐊᓂ 
ᐃᓱᒪᖅᓱᕈᓐᓇᕐᓂᕋ ᐊᑐᕐᓂᐊᕋᒃᑯ. ᐊᑕᐅᓯᒃᑲᓐᓂᕐᒥ ᐊᐱᖅᓱᓂᐊᖅᑐᑎᑦ ᑭᖑᓪᓕᖅᐹᒥ ᓂᓪᓕᕐᕕᒋᓂᐊᓕᖅᑕᐃᑦ 
ᑖᓐᓇ ᒪᑉᐱᒐᖅ. ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕆᔭᕋ ᑭᐅᖁᓂᐊᕋᒃᑯ ᑖᔅᓱᒥᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒌᖃᐅᖕᒪᑦ ᒥᓂᔅᑕᐅᔪᖅ ᑖᓐᓇ 
ᕿᒥᕐᕈᒃᑲᓐᓂᕆᐊᖃᕐᓂᐊᕋᑦᑎᒍᑦ ᐃᒫᒃ ᐃᓪᓗᐊᓄᖔᖓᔫᔮᕐᖓᑕ ᑖᓐᓇ ᑕᕝᕙᓂ.  
 
ᖃᐅᔨᒪᓪᓗᖓᓗ ᐊᑐᐊᒐᐅᔪᖅ 51-ᐳᓴᓐᑎ ᑮᓇᐅᔭᖃᖅᑎᑕᐅᕙᑦᑐᖅ ᒐᕙᒪᒃᑯᓐᓂᑦ ,ᐊᑐᕆᐊᖃᕐᒥᒻᒪᑦ ᑖᓐᓇ 
ᐊᑐᐊᒐᐅᔪᖅ ᓄᓇᕗᒻᒥ ᓇᒻᒥᓂᖃᕐᓂᕐᒧᑦ. ᑕᐃᒃᑯᓄᖓᑦᑕᐅᖅ ᐃᑲᔪᕈᑕᐅᕙᑦᑐᓄᑦ. ᑖᓐᓇ  
ᐅᖃᐅᓯᕆᕋᑖᖅᑕᐃᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ ᕿᒥᕐᕈᒋᐊᒃᑲᓐᓂᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐅᓇ ᐊᐱᖅᑯᑎᒋᔭᕋ ᑕᐃᓐᓇ ᐅᖃᐅᓯᕆᖃᐅᔭᐃᑦ 
ᑭᐅᔾᔮᖏᑕᕋ, ᐅᓇᓕ ᑭᓯᐊᓂ ᒥᓂᔅᑕ ᐊᐱᕆᔪᒪᔭᕋ ᑕᓇ ᐋᖅᑭᒋᐊᕋᔭᖅᐸᑦ ᐃᓚᐅᓂᐊᖅᑎᓪᓗᒍᐃᓛᒃ 
ᐱᕚᓪᓕᕐᓂᐊᕐᓂᕋᖅᖢᒋᓪᓗ ᑖᒃᑯᐊ ᖁᕕᐊᓇᓪᓚᕆᖕᒪᑦ ᐊᐱᖅᑯᑎᒋᕋᑖᖅᑕᕋ ᓄᓇᓕᖕᒥᐅᒡᒎᖅ 
ᐱᕙᓪᓕᐊᓪᓚᕆᒐᔭᕐᒪᑕ. ᑕᐃᒪᐃᓕᖓᓪᓗᓂ ᐊᒻᒪᓗ ᐊᑐᖏᓐᓂᕋᖅᑕᖓ ᑖᓐᓇ ᖃᖓᒃᑯᑦ ᑐᐊᕕᕐᓇᕐᓚᒡᓗᒍᖃᐃ 
ᒥᓂᔅᑕ ᑭᐅᓵᓕᒍᓐᓇᕋᔭᖅᐸ? ᓲᕐᓗ ᑖᒃᑯᐊ deputy minister ᐅᖄᓂᒃᑕᕋᓗᐊᖓᑦ ᖁᕕᐊᓱᓪᓚᕆᒐᔭᖅᑐᖓ 
ᖃᖓᒃᑯᑦ ᐱᐊᓂᒐᔭᖂᖅᐱᓯᐅᒃ? (ᑐᓵᔨᑎᒍᑦ) ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᑕᐃᓐᓇ review ᐅᖃᐅᓯᕆᔭᕗᑦ (ᑐᓵᔨᑎᒍᑦ) on the NNI Policy 
(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᓄᕕᐱᕆ 2008-ᒥ ᐱᐊᓂᒃᑐᒃᓴᒪᐅᑎᖃᕐᕕᒋᔭᕗᑦ ᑖᓐᓇ ᐊᑐᐊᒐᖅ. ᑐᖔᓂ 
ᐱᐊᓂᖕᓂᕈᑦᑎᒍᑦ ᓴᖅᑭᒍᓐᓇᕋᔭᖅᑕᕗᑦ ᑭᓯᐊᓂ ᑐᖔᓂ ᐱᐊᓂᖕᓂᐊᕋᓱᒋᖏᑕᕗᑦ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. K-4-ᒦᑦᑐᒍᑦ. ᓇᐃᓈᖅᓯᒪᔪᑦ. Corporate Management. ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᐅᔾᔭᐅᖁᔭᐅᔪᖅ 2008-09-ᒧᑦ ᒪᒃᐱᒐᕐᒥᑦ K-16. 
ᓴᓐᖓᑎᑦᑎᓂᕐᒧᑦ ᐃᑲᔪᕈᑕᐅᓂᐊᖅᑐᑦ ᑕᒪᒃᑯᓄᖓ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑎᑕᐅᔪᓄᑦ. ᑖᓐᓇ 
ᐱᔭᕆᐊᑐᔪᑲᓪᓚᐅᓂᐊᕐᖓᑦ. ᖃᓄᖅ ᑐᑭᖃᕐᒪᖔᖅ ᐅᖃᐅᓯᕆᒍᓐᓇᖅᑭᐅᒃ ᑭᒃᑯᓪᓗ ᐃᓚᒋᔭᐅᓯᒪᒻᒪᖔᑕ ᑎᒥᐅᔪᓪᓗ 
ᑕᒫᓃ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᖁᓂᐊᖅᐸᕋ ᑖᔅᓱᒧᖓ 
ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓈᖅ.  
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᑖᔅᓱᒪ ᕿᒥᕐᕈᓇᑦᑎᐊᕐᓗᑕ ᐃᓚᖏᓐᓄᑦ ᐃᑲᔪᕈᑎᓄᑦ 
ᑮᓇᐅᔭᓄᑦ ᑐᓂᔭᐅᖃᑦᑕᖅᑐᓄᑦ ᑎᒥᐅᔪᓄᑦ ᑕᒪᒃᑯᓄᖓ ᐊᒻᒪᓗ ᕿᒥᕐᕈᓇᓪᓗᒋᑦ ᐱᓕᕆᐊᖑᔪᑦ ᐅᓂᒃᑳᓕᐅᖅᑐᓪᓗ 
ᐊᒻᒪᑦᑕᐅᖅ ᑕᒪᒃᑯᐊ ᑐᓴᒐᒃᓴᐃᑦ ᐱᔭᐃᓐᓇᕆᓇᓱᑦᑎᐊᖅᑐᒋᑦ.  
 
ᑕᒪᒃᑯᐊ ᑐᓴᒐᒃᓴᓂᑦ ᐱᒃᑲᓐᓂᒋᐊᖃᕋᑦᑕ ᑖᔅᓱᒧᖓ ᐊᒃᑐᐃᓂᐊᖅᑐᓂᑦ. ᕿᒥᕐᕈᓇᑦᑕᕗᑦᑕᐅᖅ ᑕᐃᒪᐃᓐᓇᐃᑦᑐᓂᑦ -
ᐃᖅᑲᓇᐃᔭᖅᑏᑦ ᐅᓄᕐᓂᕆᔭᖏᓐᓄᑦ, ᐊᒃᑐᖅᑕᐅᓂᐊᖅᑐᑦ ᑮᓇᐅᔭᓕᕈᑎᒃᓴᓄᓪᓗ. ᑕᒪᒃᑯᐊ ᕿᒥᕐᕈᓇᑦᑕᐅᔪᑦ 
ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ. 
 
ᐊᒻᒪᓗᑦᑕᐅᖅ ᑎᒥᐅᔪᖅ ᖃᐅᔨᒋᐊᕐᓗᑎᒍ ᖃᓄᖅ ᑖᒃᑯᐊ ᐱᐅᓯᒋᐊᖅᑕᐅᔪᓐᓇᕐᒪᖔᑕ ᐊᒻᒪᓗᑦᑕᐅᖅ 
ᐊᐅᓚᑦᑎᓂᕆᔭᕗᑦ ᐱᐅᓯᒋᐊᖅᑕᐅᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑭᐅᒐᕕᑦ. ᐊᒻᒪᑦᑕᐅᖅ ᓲᕐᓗ ᑮᓇᐅᔭᓂᑦ 
ᐋᖅᑭᑦᑎᖃᑦᑕᕋᔅᓯ ᑕᒪᒃᑯᓄᖓ ᐊᐅᓚᔾᔪᑎᔅᓴᕆᓂᐊᖅᑕᖏᓐᓄᑦ ᑕᐃᒃᑯᐊ ᐃᑲᔪᕈᑎᑎᒎᑦ ᐊᖏᖃᑎᒌᒍᑎᑎᒍᑦ 
ᑐᓂᔭᐅᖃᑦᑕᖅᐸᑦ ᐊᑕᐅᓯᐅᓐᖏᑦᑐᒧᑦ ᑮᓇᐅᔭᖃᕐᑎᑕᐅᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑮᓇᐃᓐᓇᖅ ᑭᐅᓂᐊᖅᑐᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐃᓐᓇᖏᑦ ᑕᒪᒃᑯᐊ ᐃᑲᔪᕈᑎᐅᖃᑦᑕᖅᑐᑦ 
ᐊᕐᕌᒍᑕᒫᖅᓯᐅᑎᑎᒍᑦ ᑐᓂᔭᐅᖃᑦᑕᖅᑐᑦ ᐊᖏᖅᑕᐅᖃᑦᑕᕆᐊᓖᑦ ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒧᑦ 
ᑕᐃᒪᓐᓇᐃᑦᑐᖅᑐᖃᓐᖏᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑐᖏᓕᖓᓗ ᑭᐅᒻᒪᑕ. ᐊᑐᖃᑦᑕᖅᓯᒪᔭᕐᓄᑦ 
ᑐᖏᓕᐅᓪᓗᑎᑦ ᒥᓂᔅᑕᐅᓪᓗᑎᓪᓘᓐᓃᑦ ᑕᐅᑐᑉᐲᑦ ᐊᕐᕌᒍᒧᑦ ᐊᑕᐅᓯᓐᖏᑦᑐᒧᑦ 
ᐃᑲᔪᕈᑎᔅᓴᖅᑖᖅᑎᑦᑎᔪᓐᓇᕐᒪᖔᑕ? ᐃᑲᔪᕈᑎᐅᓂᐊᖅᑐᓂᑦ ᑎᒥᐅᔪᓄᑦ ᐊᒃᓱᐋᓗᒃ ᐱᓕᕆᕕᒻᒧᑦ 
ᐃᖅᑲᓇᐃᔭᖃᑦᑕᖅᑐᓄᑦ ᐸᕐᓇᐃᖃᑦᑕᓂᐊᕐᒪᑕ ᑲᔪᓯᓗᑎᓪᓗ ᑕᒪᒃᑯᐊ ᐱᓕᕆᐊᔅᓴᕆᓂᐊᖅᑕᖏᑦ 
ᐃᓱᒫᓘᖃᑦᑕᖏᓪᓗᑎᑦ ᑮᓇᐅᔭᖅᑖᖅᑎᑕᐅᓂᐊᕐᒪᖔᒥ ᐊᕐᕌᒍᒥ ᑕᒪᑐᒪᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒧᑦ 
ᑮᓇᐅᔭᖃᕐᑎᑕᐅᖃᑦᑕᖅᐸᑕ ᐱᐅᑦᑎᐊᕋᔭᖅᑑᒐᓗᐊᖅ. ᑐᖏᓕᕋ ᑭᐅᓂᐊᖅᐳᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᑎᒥᐅᔪᒥᑦ ᕿᒥᕐᕈᓇᓐᓂᐊᖅᑕᑎᓐᓂ 
ᖃᐅᔨᒪᓐᖏᒃᑲᓗᐊᖅᑐᖓ ᑭᓯᐊᓂ ᐊᖏᖃᑎᒌᒍᑎᑕᖃᑐᐃᓐᓇᕆᐊᖃᕐᒪᑦ ᕿᒥᕐᕈᓇᕐᓂᐊᐸᒃᑲ ᑐᕌᒐᒃᓴᐃᑦ ᑖᔅᓱᒧᖓ  
ᑐᕌᒐᒃᓴᕆᖅᑰᕐᒥᒐᑦᑎᒍ ᐃᓚᒋᒻᒪᒍ ᐊᕐᕌᒍᒥ ᓄᑖᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ ᒥᓂᔅᑕᓗ ᑐᖏᓕᖓ. ᓄᓇᕗᒻᒥ ᑕᐃᒃᑯᐊ ᓴᓇᓐᖑᐊᖅᑏᑦ, 
ᒥᖅᓱᒐᐃᓪᓗ ᐊᒻᒪᓗ ᓄᓇᕗᒻᒥ ᖃᕋᓴᐅᔭᓕᕆᔨᒃᑯᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ 
ᑕᕐᕆᔭᒐᒃᓴᓕᐅᖅᑏᑦ ᑲᑐᔾᔨᖃᑎᒌᖏᑦ, ᐳᓚᕋᒃᑐᓕᕆᔨᒃᑯᓪᓗ ᓄᓇᕗᒻᒥ, ᑕᒪᒃᑯᐊ ᐅᓄᑲᓪᓚᒻᒪᑕ ᑎᒥᐅᔪᑦ ᓄᓇᕗᒻᒥ 
ᒐᕙᒪᒃᑯᖏᓐᓂ ᐃᖅᑲᓇᐃᔭᓲᑦ ᐱᓕᕆᕝᕕᖓᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᑯᓪᓗ. ᑕᐃᒪᓐᓇ 
ᑐᑭᖃᑦᑎᐊᓂᖅᓴᐅᒐᔭᕐᒪᑦ ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒧᑦ ᑮᓇᐅᔭᖃᕐᑎᑕᐅᖃᑦᑕᖅᐸᑕ.  
 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᐊᕋᑦᑕ, 
ᐊᑎᓕᐅᖃᑎᒌᓚᐅᖅᓯᒪᔪᒍᑦ ᐊᕐᕌᒍᓄᑦ ᑕᓪᓕᒪᓄᑦ ᑐᕌᖓᓪᓗᓂ. ᑕᐃᒃᑯᐊ ᐊᖏᖃᑎᒌᕈᑎᐅᓚᐅᖅᓯᒪᔪᑦ ᐊᒃᓱᐋᓗᒃ 
ᐊᑑᑎᖃᓚᐅᖅᓯᒪᒻᒪᑕ. ᑕᐃᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᐸᕐᓇᐃᖃᑦᑕᕐᓗᑎᑦ  

ᐅᕗᖓᐅᔨᑲᓪᓚᓪᓗᒋᑦ ᓯᕗᓂᔅᓴᒧᑦ. ᐊᕐᕌᒍᒧᑦ ᐊᑕᐅᓯᕐᒨᕈᑎᑦ ᑮᓇᐃᔭᖅᑖᓛᕐᓗᑎᑦ ᐊᕐᕌᒍᖓᓂ ᐱᖓᔪᖓᓐᓂᓪᓗ 
ᑎᒥᐅᔪᑦ ᑕᒪᒃᑯᐊ ᐋᖅᑭᓱᐃᔪᓐᓇᕐᒪᑕ ᑮᓇᐅᔭᒃᑯᕕᒻᒥᑦ ᐱᓕᕆᕝᕕᒋᓂᐊᖅᑕᖏᑦ ᐊᑐᖅᑐᐊᕐᕕᐅᓲᑦ ᑕᒪᒃᑯᐊ.  
 
ᐱᓕᕆᕕᓯ ᑖᓐᓇ ᐃᓱᒪᔅᓴᖅᓯᐅᕈᑎᖃᖅᓯᒪᕙ ᑕᒪᑐᒥᖓ ᖃᓄᖅ ᐃᑲᔪᖅᓯᔪᓐᓇᕐᒪᖔᑕ ᑎᒥᐅᔪᓂᑦ ᑖᒃᑯᐊ 
ᑭᓐᖒᒪᔭᖏᑦ ᐱᓪᓗᒋᑦ ᐃᖅᑲᓇᐃᔭᖅᑎᖏᓪᓗ ᑕᒪᒃᑯᐊ ᖃᐅᔨᒪᓂᐊᕐᒪᑕ ᐃᖅᑲᓇᐃᔮᖃᐃᓐᓇᓂᐊᕐᓂᖏᓐᓂ 
ᐊᕐᕌᒍᒧᑦ ᐃᓛᓐᓂᑯᑦ ᖃᐅᔨᒪᓇᖃᑦᑕᖏᒻᒪᑕ ᐃᖅᑲᓇᐃᔭᕐᓂᐊᕐᒪᖔᕐᒥ ᐊᒻᒪ ᐸᕐᓇᐅᑎᓕᐅᖃᑦᑕᕐᓗᑎᑦ 
ᑮᓇᐅᔭᖅᑖᕐᓂᐊᕐᒪᑦ. ᑖᓐᓇ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ ᐅᖃᖃᑎᖄᓪᓚᓪᓗᓯᖃᐃ ᐱᓕᕆᔪᓐᓇᖅᐱᓯᐅᒃ 
ᐱᓕᕆᕕᔅᓯ ᑖᓐᓇ ᐱᓪᓚᑦᑖᕐᓗᓂ ᐃᓱᒪᔅᓴᖅᓯᐅᕈᑎᒋᔭᕆᐊᓕᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᒥᕐᕈᓇᒍᓐᓇᖅᑕᕗᑦ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ, ᒥᓂᔅᑕᓗ ᐊᖏᕐᒪᑦ. ᒥᓂᔅᑕ ᐅᕙᑦᑎᓐᓄᑦ ᕿᒥᕐᕈᓇᕐᓂᐊᑕᑦᑎᓐᓂ 
ᐅᐱᕐᖔᖑᓂᐊᖅᑐᖅ ᐊᑐᐃᓐᓇᖑᖅᑎᑦᑎᔪᓐᓇᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒍᓐᓇᖅᑕᕋᓗᐊᕗᑦ ᑕᒪᓐᓇ 
ᕿᓚᓈᓗᐊᖅᑰᕐᒪᑦ ᐅᐱᕐᖔᒃ ᑲᑎᒪᕐᔪᐊᓕᐸᑦ ᓴᖅᑭᓂᐊᕐᓗᑎᒍ ᐱᓕᕆᐊᔅᓴᓕᕐᔪᐊᒻᒪᕆᐋᓘᓕᕋᑦᑕ.  
ᐊᖏᕈᓐᓇᓗᐊᖅᑕᐅᑎᒋᓐᖏᑕᕋ ᑕᒪᓐᓇ ᒫᓐᓇ ᑭᓯᐊᓂ ᕿᒥᕐᕈᓇᒍᓐᓇᖅᑕᕗᑦ ᓯᕗᓂᔅᓴᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ ᒥᓂᔅᑕᑦᑕᐅᖅ ᖁᔭᓐᓇᒦᖅᐸᕋ. ᐊᖏᐸᓘᔭᕋᕕᑦ ᓲᕐᓗ ᖃᓄᖅ 
ᐊᑯᓂᐅᑎᒋᓂᐊᖅᐸ? ᐊᕗᖓᐅᔨᓗᐊᓐᖏᑦᑐᒥᑦ ᐅᐱᕐᖔᒥᖃᐃ ᑲᑎᒪᕐᔪᐊᓕᕈᑦᑕ ᐅᑭᐊᔅᓵᕐᓘᓐᓃᑦ ᑕᑯᔪᒪᒐᔭᖅᑕᒃᑲ 
ᑲᑎᒪᕐᔪᐊᓕᕈᑦᑕ ᕿᒥᕐᕈᓇᓐᓂᐊᑕᑦᑎᓐᓂ ᑲᑎᒪᔨᕋᓛᖏᓛᑦ ᕿᒥᕐᕈᓇᓚᐅᖅᑕᖏᓐᓂ ᓴᓇᔪᓐᓇᖅᐱᓰ ᑎᑎᖅᑲᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐄ, ᐋᖅᑭᓯᒐᓱᓐᓂᐊᖅᐳᒍᑦ ᐅᑭᐊᔅᓵᒧᑦ ᑲᑎᒪᕐᔪᐊᖅᑐᒧᑦ 
ᑐᓂᔭᐅᓛᖅᑐᒥᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᒥᔅᑕ ᐲᑕᓴᓐ. K-4-ᒦᑦᑐᒍᑦ. ᓇᐃᓈᖅᓯᒪᔪᑦ. ᐊᖓᔪᖅᑳᒃᑯᕕᒃ 
ᐊᐅᓚᑕᐅᓂᖓ. ᐊᐅᓚᑦᑎᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᓂᐊᖅᑐᑦ. $7,924,000. ᑲᑎᒪᔨᕋᓛᑦ 
ᐊᖏᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-5 ᒪᒃᐱᒐᖓ. ᓇᐃᓈᖅᓯᒪᔪᖅ. ᐱᕙᓪᓕᐊᔪᓕᕆᓂᖅ 
ᑮᓇᐅᔭᓕᐅᕋᓱᐊᕐᓂᕐᒧᑦ. ᐊᐅᓚᔾᔪᑎᔅᓴᖏᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐊᐱᖅᑯᑎᖄᕐᔪᒍᒪᓪᓗᖓ. ᑕᐃᒪ ᐃᑉᐸᒃᓵᓂᑦ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑦᑎᓪᓗᒋᑦ ᑕᐃᑲᓂ ᑕᐃᖃᑕᐅᓚᐅᖅᓯᒪᓪᓗᒍ ᑖᒃᑯᐊᒎᖅ ᒐᕙᒪᒃᑯᑦ Fisheries ᐊᒻᒪ 
ᑕᒪᒃᑯᐊ ᐃᖃᓗᓕᕆᓂᐅᖅ ᐊᒻᒪ Arctic Char ᐊᑐᐊᒐᖃᖅᐸᓪᓕᐊᓂᕋᓚᐅᕐᖓᑕ. ᒥᓂᔅᑕᖃᐃ ᑕᒪᑐᒪ ᒥᔅᓵᓄᑦ 
ᐅᓂᒃᑳᑲᓐᓂᐊᕐᔪᒍᓐᓇᖅᐸ ᑖᓐᓇ ᖃᓄᐃᓕᖓᒻᒪᖔᑦ ᓄᓇᕗᒻᒥᐅᓕᒫᓄᑦ ᑐᕌᕐᒪᖔᖅ ᐅᕝᕙᓘᕝᕙ Regions 
ᖃᓄᐃᓕᖓᓪᓚᑦᑖᕐᓂᐊᖅᑰᕐᐸᑦ ᑖᓐᓇ Arctic Char Strategy? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒥ ᐃᖃᓗᐃᑦ 
ᓂᐅᕐᕈᑎᐅᖃᑦᑕᖅᑐᑦ, ᓄᓇᕗᒥ ᐱᒻᒪᕆᐅᓇᓱᒋᓪᓗᑎᒍᑦ ᑮᓇᐅᔭᓕᐅᕈᑕᐅᖃᑦᑕᓂᐊᕐᒪᑦ ᓄᓇᕗᒥ ᓇᒻᒥᓂᖃᖅᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑐᑭᓯᑦᑎᐊᑲᓐᓂᕈᒪᓪᓗᒍ ᑕᐃᒃᑯᐊ, ᑕᒪᒃᑯᐊ quota-
ᖃᖏᒃᖢᑎᓪᓗ ᐃᓚᖏᑦ commercial quota-ᖃᑦᑎᐊᖏᒃᖢᑎᒃ. ᐃᒻᒪᖃ ᐃᓚᖏ Pilot project-
ᖃᑦᑎᐊᖏᒃᖢᑎᒃ. ᑕᒪᒃᑯᐊᖃᐃ ᐃᑲᔪᖅᑕᐅᔾᔪᑎᒋᔪᓐᓇᓂᐊᖅᐸᖏᑦ ᑕᐃᒃᑯᐊ ᐱᔅᓇᔅᕋᓛᖑᔪᑦ ᓄᓇᓕᓐᓂ, 
ᑮᓇᐅᔭᖃᕋᑎᓪᓗ ᖃᐅᔨᓴᒐᓛᖕᓂᖅ quota-ᖃᖏᑎᓪᓗᒋᑦ ᑕᒪᓐᓇ Arctic Char ᐱᓕᕆᐊᕆᓂᐊᕋᓗᐊᕐᓗᒍ 
quota-ᖃᖏᑉᐸᑦ ᐊᔪᕐᓇᓚᑦᑖᓪᓚᕆᒻᒪᑦ ᓄᓇᓕᓐᓄ. ᑖᓐᓇ ᑐᓴᒃᑲᓐᓇᕈᒪᓐᓇᐅᒐᓗᐊᑦ ᑖᔅᓱᒪ ᒥᒃᓵᓄᑦ? (ᑐᓵᔨᑎᒍᑦ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐅᑭᐅᖑᔪᖅ 
ᓇᐅᔮᓐᓂ ᐱᓕᕆᖃᑎᖃᕋᑦᑕ ᑖᒃᑯᐊ NDC-ᑯᑦ ᐃᖃᓗᓕᕆᓂᐅᑉ ᒥᒃᓵᓄᑦ ᑕᐃᒃᑯᐊ ᖃᓄᖅ 
ᐃᖃᓗᖃᓪᓚᕆᑦᑎᒋᒻᒪᖔᑕ ᖃᐅᔨᓴᕋᑦᑎᒍᑦ. ᑭᓯᐊᓂ ᐃᒃᓯᕙᐅᑖᖅ ᑕᒪᓐᓇ Fisheries Development 
Diversification Fund ᑕᒫᓂ $525,000-ᖃᕋᑦᑕ ᑖᓐᓇ ᐊᑐᕐᓂᐊᕋᑦᑎᒍᑦ ᑕᒪᒃᑯᐊ ᖃᐅᔨᓴᖑᕈᑎᒋᓗᑎᒍᑦ 
ᐃᖃᓗᖃᕐᓃᑦ ᖃᓄᖅ ᐃᖃᓗᖃᓪᓚᑦᑖᖅᑎᒋᒐᓗᐊᕐᒪᖔᑕ ᐱᓕᕆᐊᕆᓚᖓᔭᕗᑦ ᑖᒃᓱᒧᖓ ᑮᓇᐅᔭᓕᐅᕐᓗᑎᑦ. 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑖᓐᓇ ᐱᐅᔪᖅ ᑐᓴᕐᖢᒍ ᐊᒻᒪ ᑕᐃᒃᑯᐊ $525,000 ᓇᐅᔮᓄᐃᓐᓇᖅ ᐊᑐᒃᔮᔪᒃᓴᐅᖏᒻᒪᑦ ᖃᐅᔨᓴᖅᑎᓪᓗᒋᑦ. 
ᑕᒪᒃᑯᐊᓕ ᕿᑎᕐᒥᐅᓪᓗ ᑕᒪᒃᑯᐊᓗ ᓄᓇᓖᑦ ᐊᑕᐅᓯᕐᓘᕝᕙ ᑕᐃᓐᓇ ᐆᑦᑐᕋᒪᐅᕐᓗᒍ ᐱᓂᐊᖅᐱᓯ? ᖃᓄᖅ ᑖᓐᓇ 
ᑲᔪᓯᕙᓪᓕᐊᓂᐊᖅᑐᒃᓴᐅᒐᓗᐊᕆᕚᑦ ᓄᓇᓖᑦ ᐃᓚᖏᑦ? (ᑐᓵᔨᑎᒍᑦ) ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᓖᑦ ᐅᕙᑦᑎᓐᓄᑦ ᑐᒃᓯᕋᕆᐊᓖᑦ ᑕᒪᒃᓱᒥᖓ 
ᓄᓇᓕᖓ ᖃᓂᒋᔭᖓ ᖃᐅᔨᓴᕈᒪᔪᕕᓂᐅᓐᓂᖅᐸᑕ ᐅᕙᑦᑎᓐᓄᑦ ᐊᐱᕆᔪᓐᓇᖅᑐᐃᑦ ᖃᓄᖅ 
ᐃᑲᔪᕈᓐᓇᕋᔭᕐᒪᖔᑦᑎᒍᑦ ᕿᒥᕈᐊᖃᑎᒋᒐᔭᕋᑦᑎᒍᑦ, ᐃᖃᓗᓕᕆᓂᐅᑉ ᒥᒃᓵᓄᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᒃᑯᐊ ᑐᓴᕈᒥᓇᕈᓘᔭᖅᑐᐊᓘᒻᒪᑕ, ᑐᓴᑦᑎᐊᕈᒪᒃᑲᓐᓂᑐᐃᓐᓇᕐᓂᐊᕋᑦᑎᒍᑦ ᐊᒻᒪᓗ ᓇᓗᓇᖏᑦᑐᖅ 
ᐅᐱᕐᖔᖅ ᑲᑎᒪᓕᕈᑦᑕ ᑐᕋᕆᐊᒃᑲᓐᓂᕈᒪᑐᐃᓐᓇᓂᐊᕐᖢᑎᒍᑦ. ᑕᐃᒪᓐᓇᐃᑎᓪᓗᒍᖃᐃ ᒥᓂᔅᑕ ᑕᒪᒃᑯᐊ 
ᑲᔪᓯᕙᓪᓕᐊᓂᖏᑦ ᒪᓕᓪᓗᒋᑦ ᓄᓇᓖᑦ ᖃᓄᐃᓚᐅᕐᒪᖔᑕᓗ ᐅᓂᒃᑳᖅᓯᒪᔪᓂᖃᐃ ᑐᓂᔭᐅᖃᑦᑕᕈᓐᓇᓂᐊᖅᐳᒍᑦ. 
ᑕᕝᕗᖓᓗ ᐅᐱᕐᖔᕐᓘᓐᓃᑦ ᑲᑎᒪᓕᕈᑦᑕ ᐊᑕᐅᑦᑎᒃᑯᑦ ᐅᑕᖅᑭᒐᓗᐊᕈᑦᑎᒍᑦ ᐱᓂᐊᓂᒃᓯᒪᓕᕐᓂᖅᐸᑕ 
ᐊᔪᕐᓇᕋᔭᖅᑐᒃᓴᐅᒻᒪᑦ ᑐᓴᖃᑦᑕᕈᒥᓇᕐᒪᑦ ᑖᓐᓇ ᑕᐃᒪᓐᓇᐃᒋᐊᕈᓐᓇᓂᐊᖅᐱᐅᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐊᓂᒃᐸᓪᓕᐊᔪᕕᓃᑦ ᖃᐅᔨᓴᕐᓂᐅᖃᑦᑕᖅᑐᐃᑦ 
ᐱᓂᐊᓂᑉᐸᓪᓕᐊᓂᖏᑦ ᒪᓕᓪᓗᒋᑦ ᐅᓂᒃᑳᕈᓐᓇᖃᑦᑕᕋᑐᒍᑦ ᑕᕝᕗᖓ ᐃᓪᓗᕐᔪᐊᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᖁᕕᐊᓇᖅ ᑖᓐᓇ ᑐᓴᐅᒪᔭᐅᔭᕆᐊᖃᕐᒪᑕ ᓄᓇᓕᓐᓄᑦ 
ᑐᒃᓯᕋᕐᓂᕐᓗ ᐊᔪᖅᖢᑎᒃ ᑐᓴᐅᒪᖏᒃᑯᑎᑦ ᑐᓴᐅᒪᑎᑕᐅᕆᐊᒻᒪᕆᓪᓗᑎᑦ ᑭᓯᐊᓂᐅᔭᕐᒪᑦ. 
ᑎᑎᕋᖅᑐᕕᓂᐅᕌᑕᖅᑎᓪᓗᒍ ᑮᓇᐅᔭᑦ ᐊᑐᖏᑦᑑᖃᑦᑕᓲᖑᓐᓂᕐᒪᑕ ᐊᑑᑎᒋᖏᒻᒪᕆᑖᓗᖏᓐᓄᑦ 
ᓄᑦᑎᖅᑕᐅᓕᖃᑦᑕᖅᑎᒃ. ᐅᑭᐅᑯᑦ ᐊᑎᓕᐅᖅᓯᒪᔪᓂᑦ ᐊᑐᖃᑦᑕᕋᑦᑕ  
ᑕᐃᒪᓐᓇᐃᖁᓇᖏᒻᒪᑕ ᑖᒃᑯᐊ ᑮᓇᐅᔭᑦ. ᑲᔪᖏᖁᒐᓗᐊᖅᑕᒋᑦ ᑖᓐᓇ (Information) ᑐᓴᒐᒃᓴᖅ ᓄᓇᓕᓐᓂ, 
ᐆᒪᔪᓕᕆᔨᓘᓐᓃᑦ ᑲᑎᒪᔨᖏᑦ ᑐᓴᐅᒪᑎᑦᑎᑎᐊᕐᓂᐊᕋᒃᓯ ᓂᕆᐅᒋᕙᕋ ᑕᐃᒪᓐᓇᐃᒍᓐᓇᕐᓂᐊᖅᐱᓰ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᑕᖅᑭᓚᖓᔪᒥᑦ ᐃᐳᕈᒥ ᑖᒃᑯᐊ newspaper-
ᑯᑦᑎᒍᑦ ᑐᓴᐅᒪᑎᑦᑎᒋᐊᓂᐊᖅᑐᒍ. ᐊᒻᒪ ᓄᓇᓕᓕᒫᓄᑦ ᑕᒪᒃᑯᓄᖓ ᐃᒻᒪᖃ ᐆᒪᔪᕐᓂᐊᖅᑎᕋᓛᒃᑯᓐᓄᑦ  
ᑐᓴᐅᒪᑎᑦᑎᒋᐊᓂᐊᖅᐳᒍᑦ ᕼᐊᒻᓚᒃᑯᖏᓐᓄᓪᓗ. ᑕᒪᒃᑯᐊ ᐱᓕᕆᐊᕆᔪᒪᔭᕗᑦ ᐊᒻᒪ ᐊᑐᐃᓐᓇᐅᑎᑕᕗᑦ ᓄᓇᓕᖕᓄᑦ 
ᐱᕙᓪᓕᐊᔪᑕᐅᓇᔭᖅᑐᐃᑦ ᒪᓂᒻᒪᑎᑦᑎᓂᖅᓴᐅᔪᒪᒐᑦᑕ. ᐃᓄᖕᓂ ᐱᕙᓪᓕᐊᔪᓂ ᑕᑯᔪᒪᓪᓚᕆᒃᑲᓗᐊᕋᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᒻᒪ Business Plan-ᒥ ᑕᒡᕙᓂ 2008-09, ᒪᑉᐱᒐᖓ ᑎᑎᕋᙱᓇᒃᑯ ᐅᓇ ᑭᓯᐊᓂ, ᑖᓐᓇ 
ᓯᕗᒡᒍᑎᓂᐊᕐᒥᒐᑦᓯᐅᒡᒎᖅ ᐊᒻᒪ ᐅᑭᐅᖑᓂᐊᖅᑐᖅ ᐱᐊᓂᒍᒪᓪᓗᓯᐅᒃ ᓇᔅᓰᑦ ᐸᕐᓇᓐᓂᖓᑦᑕ ᒥᒃᓵᓄᑦ, (ᑐᓵᔨᑎᒍᑦ) 
Another ᓄᓇᕗᑦ sealing strategy. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐱᐊᓂᒋᐊᕐᓂᐊᕋᑦᓯᐅᑦ, ᒫᓐᓇ ᑕᐃᒪ 
ᖃᓄᐃᓕᐅᖅᑳᕐᓗᓯ ᐱᐊᓂᓛᖅᐱᓯᐅᒃ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) Consultation 
process ᐱᒋᓂᐊᕋᑦᑎᒍ ᖃᖓ ᐱᐊᓂᓪᓚᑦᑖᓛᕐᒪᖔᑦ ᑖᓐᓇ Sealing strategy ᐅᖃᕐᓂᖅ ᓱᓕ ᐊᔪᕋᑦᑕ. 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᕇᒃᑲᓐᓂᑲᐃᓐᓇᕆᑦ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) Sealing workshop-
ᖃᖅᑲᐅᔪᒍᑦ ᑕᒡᕙᓂ ᐱᓇᓱᐊᕈᓯᒋᖅᑲᐅᔭᑦᑎᓐᓂ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᖃᐃ ᐅᖃᕈᓐᓇᖅᐳᖅ ᑭᓇᒃᑰᖅᑕᐅᒻᒪᖔᑕ 
Consultants-ᖏᓐᓈᓘᖅᑲᐅᕙᓪᓘᕝᕙ Sealing strategy-ᖃᖅᑎᓪᓗᒍ ᐅᕝᕙᓘᕝᕙ ᓇᑦᓯᓕᕆᔨᑦ ᐆᒪᔪᕐᓂᐊᖅᑎᑦ 
ᑕᒪᒃᑯᐊᖑᖅᑲᐅᕚᑦ? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓚᐅᖅᑲᐅᔪᑦ HTOs, 
Regional Wildlife Offices, DFO-ᒃᑯᓪᓗ ᐊᒻᒪ ᓄᓇᕗᑦ ᑐᙵᕕᒃᑯᑦ ᐱᓕᕆᖅᑲᐅᔭᕗᑦ ᑖᑦᓱᒥᖓ Sealing 
strategy-ᒥ ᑲᑎᒪᓂᖃᖅᑎᓪᓗᒋᑦ ᑕᒫᓂ ᐃᖃᓗᖕᓂ. (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ)  ᖁᔭᓐᓇᒦᒃ. ᐊᓕᐊᓇᐃᑦ, ᑖᓐᓇ ᓴᕆᒪᓇᖅᑐᖅ ᑖᓐᓇ 
ᑲᔪᓯᓪᓚᕆᒃᓂᐊᖅᐸᑦ, ᐃᑲᔪᖅᑐᓪᓚᕆᒃᑕᕗᑦ. ᑕᒡᕙᓂ ᑕᐃᒃᑯᐊ ᐅᖃᐅᓯᕆᖅᑲᐅᔭᑎᑦ ᐊᒻᒪᓗ, ᓄᓇᓕᖕᓂ 
ᐊᒃᓱᕈᖅᐸᓪᓕᐊᒻᒪᕆᖕᒪᑕ ᐊᖑᓇᓱᒃᑎ ᐅᖅᓱᐊ ᑭᑐᓪᓚᕆᒃᑎᓪᓗᒍ.  
 
ᑕᒪᓐᓇᖃᐃ ᓇᑦᓯᐅᑉ ᒥᒃᓵ ᕿᓰᓐᓇᕐᓄᑦ ᑕᐃᒃᑯᓄᖓ ᐱᔪᒃᓴᐅᖏᒻᒪᑦ, ᐃᑲᔪᖅᑕᐅᔾᔪᑎᒃᓴᖏᑦ ᐃᖏᕐᕋᔾᔪᑎᒐᓛᖅᑲᐃ 
ᑕᒪᒃᑯᐊ ᐃᓚᐅᒍᓐᓇᕐᓂᐊᕈᕗᖅᑲᐃ? Sealing strategy ᒥᒃᓵᓄᑦ ᓲᕐᓗ ᐱᔅᓂᓰᓪᓕ apply-ᑳᖓᑕ ᑮᓇᐅᔭᐅ  
ᒥᒃᓵᓄᑦ ᓱᓇᑐᐃᓐᓈᓗᖕᓂᒃ ᖃᕆᓴᐅᔭᖃᐃᓐᓇᕐᓗᑎᒡᓗ ᑭᓱ ᓇᑦᑎᓕᕆᔨᓪᓕ ᑕᐃᒪᐃᑦᑐᖃᕆᐊᖃᔾᔮᖅᑰᖏᑦᑑᒐᓗᐊ 
ᑭᓯᐊᓂ, ᖃᐅᔨᒪᔪᖓ ᐊᖑᓇᓲᑎᖃᑦᑎᐊᕆᐊᖃᖅᖢᑎᒃ.  
 
ᑕᒪᒃᑯᐊᒐᓚᐃᖅᑲᐃ ᐃᓚᖏᑦ ᐃᓱᒪᒋᓂᐊᕐᐱᓯᐅᒃ ᐅᕝᕙᓘᕝᕙ ᑮᓇᐅᔭᑦ ᓂᐅᕕᐊᖑᔪᓐᓇᕐᓃᓐᓇᖏᑕ marketing 
ᒥᒃᓵᓄᑦ ᐱᓂᐊᖅᐱᓯ? ᑐᓴᒐᓚᒍᒥᓇᐅᒐᓗᐊ ᑕᐃᒃᑯᐊ framework-ᖓᑕ ᒥᒃᓵᓄᑦ. (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐃᓚᒋᓂᐊᖅᑕᖏᑦ ᓇᑦᓰ ᕿᓯᖏᑦ 
ᐊᒻᒪ ᓂᐅᕕᖃᑦᑕᕐᓂᖅ ᐱᕙᓪᓕᐊᑎᑦᑎᓂᖅ ᐅᑭᐅᖅᑕᖅᑐᒥ  

ᓂᐅᕕᖅᑎᑦᑎᓇᓱᐊᖃᑦᑕᕐᓂᖅ ᐊᒻᒪᓗ ᑕᒪᒃᑯᐊ ᓇᑦᓰᑦ ᕿᓰᑦ ᐱᓕᕆᐊᕆᔭᐅᖃᑦᑕᕐᓂᖏᓂᑦ ᓯᓚᕐᔪᐊᒥᓗ. ᑕᒪᒃᑯᐊ 
ᐱᓪᓗᒋᑦ ᐊᒻᒪᓗ ᐃᓕᖓᓂᕆᓂᐊᖅᑕᖏᑦ ᑲᒪᒋᔭᐅᔪᑦ ᐃᖏᕐᕋᓂᖓᓄᑦ ᑐᓂᕐᕈᑕᐅᖃᑦᑕᖅᑐᑦ ᖃᓄᖅ 
ᐱᓕᕆᐊᖑᓂᐊᖅᑐ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᑖᓐᓇ strategy ᐸᕐᓇᒃᑕᐅᑎᓪᓗᒍ ᑕᐃᑯᖓ  
marketing-ᑐᐃᓐᓇᕐᒨᔮᕐᒪᑦ ᐃᓱᒪᒋᓪᓗᒍ ᐊᒻᒪ access to market. ᐅᓇ ᐅᖃᐅᓯᕆᔾᔪᑎᒋᓚᐅᖅᑕᕋ 
ᐃᑲᔪᖅᑕᐅᒃᑲᓐᓂᕆᐊᖃᓪᓚᑦᑖᕐᒪᑕ ᐊᒻᒪ ᓱᓕ ᐃᓪᓗᕋᓛᖃᕆᐊᖃᒐᓚᖃᑦᑕᓕᖅᖢᑎᒃ.  
 
ᑕᐃᑦᓱᒪᓂᓕ ᓯᓂᒃᑕᕆᐊᕐᓯᒪᓲᕌᓗᓚᐅᕐᒪᑕ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᐊᑖᑕᒃᑯᖏᑦ ᐅᓪᓗᒐᓴᐃᑦ ᑕᐃᓐᓇᓗ 
ᓴᓂᐊᓃᑦᑐ ᐅᒡᓗᒐᓴᐃᑦ ᐱᓇᓱᒡᓚᕆᐊᓗᒃᖢᑎᒃ. ᒫᓐᓇᓕ ᑕᐃᒪᓐᓇᐃᒍᓐᓃᖅᑎᓪᓗᒋᑦ. ᓲᑭᐊ ᓲᕐᓗ ᑕᒪᒃᑯᐊ 
facility-ᖃᕐᓗᑎ ᓲᕐᓗ ᐸᖕᓂᖅᑑᒥ ᐃᖃᓗᒐᓱᒃᑎᓪᓗᒋᑦ ᐃᑲᔪᖅᑕᐅᓂ ᐊᔪᙱᑦᑑᔮᕐᒥᒻᒪᑕ Business ᑖᒃᑯᐊ 
Business grants-ᒐᓚᖕᓂ ᐃᓪᓗᕋᓛᖃᕐᓗᑎ ᑭᓯᐊᓂᐅᖃᑦᑕᕐᒪᑕ. 
 
ᐅᕝᕙᓘᕝᕙ qualified-ᒍᓐᓇᕋᔭᖅᐸᑦ ᑕᐃᒃᑯᓄᖓ grants and contribution-ᒐᓚᓐᓂᒃ. ᑖᓐᓇ ᓇᑦᑎᓕᕐᓂᖅ 
ᐱᕚᓪᓕᕐᓂᐊᕐᓂᖅᑲᑦ marketing ᖁᕕᐊᒋᔭᐅᓪᓚᕆᓚᖓᔪᐊᓘᒻᒪᑦ ᓂᐅᕕᐊᖑᔪᓐᓇᖅᐹᓪᓕᑎᑐᐊᖅᐸᑕ ᑕᒪᒃᑯᐊ 
ᖁᔭᓐᓈᖅᑕᐅᓐᖏᑲᓚᐅᕐᓗᑎᒃ ᐃᓱᒪᒋᒃᑲᓐᓂᕐᓂᐊᖅᐱᓯᐅᖅᑲᐃ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ strategy 
ᐱᐊᓂᓚᐅᖅᑎᓪᓗᒍ ᓂᕿᑕᕈᓐᓇᓚᖓᔪᐊᓘᖅᐸᑦ ᕿᓯᓕᕆᓂᖅ ᓇᑦᑎᓕᕆᓂᖅ ᑖᓐᓇ 
ᕿᒥᕐᕈᐊᒃᑲᓐᓂᕈᓐᓇᕋᔭᖅᑐᕗᑦ ᖃᓄᖅ ᑕᒪᒃᑯᓄᖓ ᑮᓇᐅᔭᖃᖅᑎᑦᑎᑲᓐᓂᕈᓐᓇᕋᔭᕐᒪᖔᑕ ᐃᒻᒪᖓ Strategic 
Investment Program ᑕᒪᒃᑯᐊᓂ ᑮᓇᐅᔭᖃᐅᕋᓗᐊᕋᑦᑕ ᐱᕙᓪᓕᐊᔾᔪᑎᒃᓴᐅᓇᔭᖅᑐᓂᒃ 
ᕿᒥᕐᕈᐊᒃᑲᓐᓂᕈᓐᓇᕋᔭᖅᑐᒍᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑯᓕ. (ᑐᓵᔨᑎᒍᑦ) ᒪᑉᐱᕐᓗᒍ K-5. (ᑐᓵᔨᑎᒎᕈᓐᓃᖅᑐᖅ) ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. Business Plan ᐃᓗᐊᓂ ᐅᓂᒃᑳᖅᓯᒪᒻᒥᒐᔅᓯ ᐊᑐᖅᑐᐊᓘᒐᓗᐊᕐᓂᖓᓐᓂ 
ᓄᓇᓕᓐᓂᑦ ᑮᓇᐅᔭᖃᐅᑎᑕᖃᖅᐸᑦ, banking. ᑖᒃᑯᐊ regional office ᓯᓚᑕᓃᑦᑑᒐᓗᐊᓂᒃ. ᖃᓄᕐᓕ ᑕᒪᓐᓇ 
business plan-ᒥᑦ ᐅᖃᖅᓯᒪᕕᓯᐅᒃ ᐊᒻᒪᓗ ᑭᓱᓕᕆᒐᔅᓯ ᖃᓄᖅ ᐸᕐᓇᒐᓱᐊᕋᔅᓯ ᑖᑦᓱᒧᖓ ᐅᖃᖅᓯᒪᕕᓯ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐄ, ᒪᑉᐱᓚᐅᕈᒃ ᓇᒦᒻᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᓪᓗᒃ. 

ᐊᕐᕚᕐᓗᒃ: Banking-ᒥᑦ ᐅᖃᓪᓚᓚᐅᖅᓯᒪᖅᑯᕋᓗᐊᕐᒪᑕ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᔪᓐᓇᖅᐹᖓ ᑕᒡᕙᓂ ᐸᕐᓇᐅᑎᓂᒃ ᐱᑕᖃᓐᖏᑦᑐᖅ 
ᐅᖃᕈᓐᓇᖅᐳᖃᐃ ᑕᐃᒫᒃ ᓇᓂᔪᓐᓇᓐᖏᓐᓇᒃᑯᑦ ᑲᑎᒪᔨᐊᓛᑦ ᑲᑎᒪᑎᓪᓗᒋᑦ ᑕᑯᓚᐅᖅᑕᕋᓗᐊᒃᑲ ᑭᓯᐊᓂᓕ 
ᑕᒡᕙᓃᓐᖏᒻᒪᑦ ᑕᐃᒪᐃᓘᕆᓐᖏᑦᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᓵᓐᖓᔪᕕᔾᔪᐊᕌᓗᒻᒦᑦᑐᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᒑᒃᑲ ᐲᑲᐃᓐᓇᕋᒃᑭᑦ ᓇᓂᕙᕋ.  
 
>>ᐃᓪᓚᖅᑐᑦ 
 
K-13-ᒦᑦᑐᖅ ᖄᖓᓂ, ᑖᒃᑯᐊ ᐊᓯᐊᒍᑦ ᑮᓇᐅᔭᓂᒃ ᐃᓕᖓᑎᑦᑎᓂᖅ ᑖᒃᑯᐊ ᑮᓇᐅᔭᒃᑯᕖᑦ ᐊᒻᒪᓗ ᑮᓇᐅᔭᒃᑯᕖᑦ 
ᑖᒃᑯᐊ ᓄᓇᓕᓐᓂᑦ ᐃᑲᔪᖅᓯᒍᑕᐅᓂᐊᖅᑐᑦ ᑮᓇᐅᔭᖅᑐᓗᐊᓐᖏᓗᑎᒃ ᐊᑐᖅᑐᐊᕐᕕᐅᔪᓐᓇᕐᓗᓂ ᐊᑭᑐᔫᑎᓄᑦ 
ᓇᒻᒥᓂᕆᔭᐅᔪᓄᑦ. ᑕᐃᒪᓕ ᐊᐱᖅᑯᑎᒐ ᖃᓄᖅ ᐱᓕᕆᕕᓯ ᑖᑦᓱᒥᖓ ᐱᓕᕆᐊᖃᖅᐸᑦ ᑭᓇᐅᔭᒃᑯᕕᓕᕆᔨᓐᓂᒃ 
ᓄᓇᓕᓐᓂᑦ ᒥᑭᓂᖅᓴᐅᔪᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒪ ᑐᒡᓕᕐᒪ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᕕᑦᑕ ᐊᑐᐃᓐᓇᕈᐃᓗᑕ ᑭᓇᐅᔭᒃᑯᕕᓕᕆᔨᕐᒥᑦ 
ᓇᒻᒥᓂᖃᖅᑐᓂᒃ ᒪᕐᕉᓐᓂᒃ ᐊᑐᓃᖅᑑᓐᓂᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪ ᐊᑐᖅᑐᐊᕐᕕᒃᑯᑦ ᐱᓕᕆᐊᖃᖅᑐᑦ 
ᑐᒃᓯᕋᐅᑎᓂᒃ ᑕᒪᑦᓱᒧᖓ ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᐊᒡᓚᐃᑦ ᑭᓇᐅᔭᒃᑯᕕᖓᓐᓂ.  
 
ᑖᒃᑯᐊᓗ ᒪᓕᒐᓕᕆᔨᒃᑯᑦ ᐱᓕᕆᔨᖓᓐᓂᓪᓗ ᑎᒥᖁᑎᖓᓐᓂ ᐊᒻᒪᓗ ᒪᓕᒐᐃᑦ ᑖᒃᑯᐊ ᐊᑐᐊᒐᐃᒡᓗ ᑕᒃᑯᐊ 
ᒐᕙᒪᒃᑯᑦ ᐱᖁᔭᖏᓐᓂ ᑕᐃᒪᐃᓕᐅᕋᑦᑕ ᐊᒻᒪ ᐃᑲᔪᐃᓂᖅᑎᒍᑦ. ᖃᐅᔨᓴᖅᑕᕗᑦ ᑭᓯᐊᓂ ᓇᒻᒥᓂᖃᖅᑐᓂᒃ 
ᑕᐃᒃᑯᓂᖓ ᐊᑐᓃᖅᑐᓂᒃ ᑲᒪᒋᔭᐅᓂᐊᖅᑐᑦ ᐱᓕᕆᐊᕆᔭᐅᒡᓗᑎᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖃᓄᖅ ᑕᒡᕙᓂ ᓇᒻᒥᓂᕆᔭᐅᔪᓄᑦ ᐸᕐᓇᐅᑎᓄᑦ ᐃᓕᖓᒻᒪᖔᖅ ᓇᓗᔭᕋ ᐅᖃᐅᓯᐅᓯᒪᒻᒪᑦ 
ᐅᖃᐅᓯᖅ ᑕᐃᑲᓐᖔᕐᒪᑦ ᐱᓕᕆᒡᕕᖓᓐᓂ ᑕᒃᑯᐊ ᐅᖃᐅᓯᐅᑐᐃᓐᓇᕐᒪᑦ ᐅᖃᖅᑕᖓ ᐊᓯᖏᑦ ᐱᓯᒪᔪᖃᖅᐸᑕ  

ᑮᓇᐅᔭᒃᑯᕕᒻᒥᑦ ᐊᑐᕈᒪᓗᑎᒃ ᐱᓕᕆᐊᖏᓐᓂᑦ ᓄᓇᓕᓐᓂᑦ ᕿᒥᕐᕈᓂᐊᕋᑦᑕ ᐊᑐᐊᒐᐃᑦ ᒪᓕᒐᐃᑦ ᐊᑐᒐᒃᓴᐃᓪᓗ. 
ᑕᕝᕙ ᑖᒃᑯᐊ ᐱᓕᕆᕕᖓᑦ ᐅᖃᑐᐃᓐᓇᖅᑑᑦ ᐊᑐᐃᓐᓇᐅᑎᑦᑎᑐᐃᓐᓇᕐᓂᐊᕐᓗᑎᒃ ᑮᓇᐅᔭᒃᑯᕕᓕᕆᕕᒃᓴᒥᑦ ᑕᕝᕙᓂ 
K-13-ᒥ ᐸᕐᓇᐅᑎᓂᑦ ᐱᓕᕆᐊᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓚᐅᓐᖏᓂᑦᑎᒍᑦ ᓄᓇᓕᒃ ᑕᐃᒪ 
ᐱᔪᓐᓇᕐᓂᖅᐸᑦ, ᐊᔪᓐᖏᓐᓂᖅᐸᑦ ᑕᐃᒪ ᐃᓕᖓᑎᓐᓂᐊᕈᑦᑎᒍ ᑕᐃᒪᓐᓇᐃᑦᑐᑦ ᐱᓕᕆᐊᒃᓴᑦ ᑖᓐᓇ 
ᕿᒥᕐᕈᑦᑎᐊᕋᔭᖅᑕᕗᑦ ᓯᕗᓂᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᓱᓇᑦ ᑕᕝᕙ ᑐᑭᐊ ᑖᒃᓱᒪ ᐃᓗᐊᓂ ᐅᖃᕐᓗᓂ 
ᑕᐃᒪᓐᓇ ᐸᕐᓇᐅᑎᓂᒃ ᐱᓕᕆᐊᖏᓐᓄᑦ? ᑖᒃᑯᐊ ᐊᓯᐊᒍᑦ ᑮᓇᐅᔭᒃᑯᕕᖃᖅᑎᑦᑎᓂᖅ ᐃᓕᖓᔪᓂᑦ. ᑕᐃᒪᓐᓇ 
ᑭᐅᒻᒪᑦ. ᑐᑭᒋᕙᐅᒃ ᓱᓇ ᐊᒻᒪ ᐅᕙᒍᑦ ᐅᑉᐱᕈᓱᓕᖅᑎᑕᐅᓪᓗᑕ ᐸᕐᓇᐅᑎᖏᓐᓂᑦ ᐱᓕᕆᐊᖏᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖅᑲᐅᒪᔪᒃᓴᐅᒻᒪᑦ ᒪᓕᒐᓕᐅᖅᑎ K-
9-ᒥ K-13-ᒥᓗ ᑖᒃᑯᐊ ᐊᕙᑎᓕᕆᓂᕐᒧᑦ ᖃᐅᔨᓴᕈᑏᑦ ᑖᒃᑯᐊ ᑕᕝᕙ ᑕᐃᒪᐃᓕᐅᕐᓂᐊᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓕᕋᒪ. ᑖᒃᑯᐊ ᐸᕐᓇᐅᑎᖏᓐᓂᑦ ᐱᓕᕆᐊᖏᓐᓄᑦ ᒐᕙᒪᒃᑯᑦ 
ᐱᓕᕆᐊᕆᓂᐊᖅᑕᖏᓐᓂᑦ, ᐱᓇᓱᐊᖅᑕᖏᓐᓂᓪᓘᓐᓃᑦ ᑖᒃᑯᐊ ᑮᓇᐅᔭᐃᑦ? ᑖᓐᓇ ᖄᖏᑲᐃᓐᓇᕐᓂᐊᕋᒃᑯ, ᑖᓐᓇ  
ᐊᕙᑎᓕᕆᓂᕐᒧᑦ ᖃᐅᔨᓴᐃᓂᖅ ᐅᖃᐅᓯᖃᕐᒪᑦ ᓯᓐᓇᒃᑑᒪᔭᖏᑦ, ᑕᐅᑐᖅᑰᖅᑕᖏᓐᓂᑦ ᐃᓕᖓᔪᖃᐅᕐᒪᑦ. ᐅᕙᓐᓄᑦ 
ᐸᕐᓇᐅᑦ ᐃᒪᐃᒻᒪᑦ, ᐸᕐᓇᑦᑕᐅᒻᒪᑦ ᑭᓯᐊᓂ ᖃᓄᐃᓕᐅᕐᓂᐊᕐᒪᖔᑕ 2008-09 ᐅᑭᐅᖏᓐᓂᑦ ᑖᒃᑯᐊ ᑮᓇᐅᔭᐃᑦ 
ᐊᐃᕙᔾᔪᑎᒋᔭᕗᑦ ᒫᓐᓇ ᐱᓪᓗᒋᑦ. 
 
ᐃᒃᓯᕙᐅᑖᖅ, ᔫᓂᐅᓚᐅᖅᓯᒪᔪᒥᑦ ᒥᓂᔅᑕᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᒪᓕᒐᓕᐅᕐᕕᒻᒥ ᐅᖃᓚᐅᕐᒪᑕ 
ᐱᑕᖃᕆᐊᖃᕐᓂᖓᓂᑦ ᑕᒪᒃᑯᓂᖓ ᑐᓗᖅᑕᕈᑕᐅᔪᓂᑦ ᓇᒻᒥᓂᕆᔭᐅᔪᓂᑦ ᐊᒻᒪᓗ ᐱᓕᕆᐊᕆᔭᐅᓇᓱᐊᖅᑐᑦ  
ᒐᕙᒪᒃᑯᓐᓄᑦ ᑕᐃᒪᐃᑦᑐᑦ ᐱᒋᐊᕈᑏᑦ ᐃᒪᓐᓇᐃᓐᓂᐊᖅᑐᐃᑦ ᓴᖅᑭᑎᑦᑎᓗᑎᒃ ᐊᑐᕈᑕᐅᓂᐊᖅᑐᓂᒃ 
ᓚᐃᓴᑖᖅᑎᑦᑎᓂᕐᒥᑦ ᐱᔪᓐᓇᐅᑎᖃᖅᑎᑦᑎᓂᕐᒥᑦ ᑕᒪᓐᓇ ᐊᑐᖅᑕᐅᓂᖓ ᓇᒻᒥᓂᕆᔭᐅᔪᓄᑦ ᐊᑐᓃᖅᑕᖅᑕᐅᓗᑎᒃ. 
ᑕᕝᕙ ᒫᓐᓇ ᐅᓪᓗᒥ ᖃᓄᐃᓕᖓᓕᖅᐸᑦ ᐊᑐᖅᑕᐅᓂᐊᖅᑐᑦ, ᐊᑐᐃᓐᓇᕈᐃᔪᓐᓇᖅᐲᑦ ᐆᑦᑑᑎᓂᒃ ᖃᓄᖅ ᒐᕙᒪᒃᑯᑦ 
ᒥᑭᓪᓕᒋᐊᖅᑎᑦᑎᓯᒪᓕᕐᒪᖔᑕ ᑕᒪᒃᑯᓂᖓ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒋᓐᖏᑕᖓ ᐊᕙᑎᒧᑦ ᖃᐅᔨᓴᐃᓃᑦ 
ᐊᒻᒪᓗ ᓇᒻᒥᓂᕆᔭᐅᔪᓄᑦ ᐸᕐᓇᐅᑏᑦ ᐊᔾᔨᒌᓐᖏᒻᒪᑎᒃ ᐃᓕᖓᓂᖏᒃ. ᑖᓐᓇ ᐊᐱᖅᑯᑎᒋᔭᖓᓄᑦ. ᑖᓐᓇ ᑐᖏᓕᕋ 
ᑭᐅᑎᓐᓂᐊᕋᒃᑯ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓪᓗᒍ ᑖᒃᑯᐊ ᐱᓕᕆᐊᕗᑦ, ᓇᒻᒥᓂᖅ ᐱᓕᕆᐊᖑᔪᑦ 
ᐊᐅᓚᑕᐅᔪᒧᑦ ᐊᑯᓐᓂᖏᓐᓂ ᒪᓕᒐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗᑦ.  
 
ᖃᐅᔨᒪᔪᖓ ᐊᒥᓲᓚᐅᕐᒪᑕ ᑖᒃᑯᐊ ᐱᓕᕆᐊᖑᓚᐅᖅᑐᑦ ᐊᕐᕌᓂ. ᖃᓄᖅ ᓇᒻᒥᓂᕐᓂᑦ ᐱᒋᐊᖅᓯᒍᓐᓇᕐᓂᕐᒥᑦ 
ᐅᒃᑯᐊᖅᓯᓂᕐᒥᓪᓗ ᑖᒃᑯᐊ ᕿᒥᕐᕈᒐᑦᑎᒍ ᐊᑐᐊᒐᐃᑦ ᐱᓕᕆᕕᑦᑎᓐᓂ ᐊᒻᒪᑦᑕᐅᖅ ᐊᑐᐊᒐᐃᑦ ᓴᖅᑭᑎᐅᑕᓚᐅᖅᑐᑦ 
ᐅᑯᓄᖓ ᓄᓇᓕᓕᕆᔨᒃᑯᓐᓄᑦ ᖃᓄᖅ ᓇᒻᒥᓂᕐᒥᑦ ᐃᖏᕐᕋᓯᑎᑦᑎᔪᓐᓇᕐᒪᖔᖅ ᒪᕐᕉᒃ ᑖᒃᑯᐊ ᓴᖅᑭᑎᑕᐅᓚᐅᖅᑑᒃ.  
 
ᐊᒻᒪᓗ ᒪᑯᐊ ᒪᓕᒐᐃᑦ, ᐊᑐᐊᒐᐃᑦ ᐱᓪᓗᒋᑦ ᒪᓕᒐᒃᓴᑦ ᑕᕝᕙᓂ ᑖᒃᑯᓇᓂ ᕿᒥᕐᕈᒐᑦᑎᒍ ᑕᒪᓐᓇ ᓴᖅᑭᖅᐸᑦ 
ᐱᔾᔪᑎ ᕿᒥᕐᕈᓂᐊᕋᑦᑎᒍ ᑖᒃᑯᐊᓗ ᑐᓗᖅᑕᕈᑎᖏᑦ ᐊᔪᕈᑎᖏᑦ ᐊᒻᒪ ᑖᒃᑯᐊ ᒪᓕᒐᓕᕆᔨᒃᑯᑦ ᕿᒥᕐᕈᓇᔭᕐᒪᑕ 
ᑕᒪᔅᓱᒥᖓ ᑖᒃᑯᐊ ᓇᒻᒥᓂᕆᔭᐅᔪᑦ ᐱᒋᐊᓕᖅᑎᓪᓗᒋᑦ ᑕᕝᕙ ᑖᒃᑯᐊ ᒪᕐᕉᒃ ᐆᑦᑑᑏᒃ ᖃᓄᖅ ᐱᒋᐊᓲᖑᒻᒪᖔᑕ ᐊᒻᒪ 
ᑐᒃᓯᕋᐅᑏᑦ ᑖᒃᑯᐊ ᒪᓕᒐᐃᑦ, ᐊᑐᐊᒐᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᑦᑎᐊᖅᐸᕋ ᑭᐅᔭᖓ. ᖃᐅᔨᒪᒐᒪ ᐊᔪᕐᓇᖃᑦᑕᕐᓂᖓᓂᑦ 
ᑕᒪᒃᑯᐊ ᐊᑐᐊᒐᓂᒃ ᐃᒪᓐᓇ ᓄᓇᑦᓯᐊᒥᓗ ᑕᒪᒃᑯᐊ ᓄᓇᕗᒥᓗ ᒐᕙᒪᑦᑎᓐᓂ ᑎᒍᔭᐅᖃᑦᑕᖅᑐᑦ ᐊᒃᓱᐊᓘᒃ 
ᐃᓱᒪᑐᖄᓗᖕᓂ ᑎᒍᓯᓚᐅᕐᒪᑕ ᑕᐃᑦᓱᒪᓂ ᐊᑐᖅᑕᑐᖃᓂᒃ ᑭᓯᐊᓂ, ᐃᓕᑕᖅᓯᓇᓱᒡᓗᑕ. ᖃᓄ ᐊᑯᓂᐅᑎᒋᔪᖅ 
ᓄᓇᓖᑦ ᐊᒃᓱᕈᖅᑐᒻᒪᕆᐊᓘᖃᑦᑕᕐᒪᑕ ᑕᒪᒃᑯᐊ ᒐᕙᒪᓕᕆᓂᒃᑯᑦ ᑐᓗᖅᑖᕈᑎᖃᖃᑦᑕᖅᑎᓪᓗᒋᑦ, ᖃᓄᕐᓗ 
ᐱᓂᐊᕐᒪᖔᑕ.  
 
ᖃᐅᔨᒪᖅᑰᕋᕕᑦ ᓇᖕᒥᓂᕆᔭᐅᔪᑦ ᒥᑭᓂᖅᓴᐃᑦ ᓄᓇᓕᖕᓂ ᑲᑐᔾᔨᖃᑎᒌᒃᖢᑎᒃ ᓴᕙᐅᔪᑦ, ᓲᕐᓗ ᐃᓄᐃᑦ ᖃᓪᓗᓈᑦ 
ᓄᓇᖓᓐᓃᖔᖅᑐᓪᓗ, ᐊᒻᒪ ᑐᓴᐅᒪᑎᔾᔪᑎᓂ ᐱᑕᖃᑦᑎᐊᕆᐊᖃᕐᒪᑕ, ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ  
 
ᐊᒻᒪᓗ ᖁᕕᐊᓱᒃᑕᕋ ᒥᓂᔅᑕᐅ ᑐᖏᓕᐊ ᑭᐅᖕᒪᑦ. ᐊᐱᕆᔪᓐᓇᕆᕗᖓ? ᖃᖓ ᓂᕆᐅᑉᐱᓯ? ᑖᒃᑯᐊ ᐊᑐᐊᒐᓂᒃ 
ᒥᒃᖠᒋᐊᕈᑎᓂᒃ ᐊᑐᐊᒐᓄᑦ ᐊᑐᐃᓐᓇᕈᐃᓂᐊᕐᒪᖔᑕ ᓄᓇᓕᖕᓄᑦ ᒥᑭᓂᖅᓴᐅᔪᓄᑦ ᓄᓇᑦᑎᓐᓂ ᐊᕙᑎᑦᑎᓐᓂ, 
ᐊᒻᒪ ᐆᒃᑐᖃᑦᑕᖅᑎᓪᓗᑕ, ᐊᒻᒪᓗ ᐊᔭᐅᖅᑐᖅᑕᐅᖃᑦᑕᕋᑦᑕ ᓇᖕᒥᓂᖅ ᓄᓇᓕᖕᓂ ᓇᖕᒥᓂᖅᑖᕋᓱᐊᕐᓂᕐᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᓄᓇᓕᖕᓂ ᐃᑲᔪᕐᓱᐃᖃᑦᑕᖅᑐᒍᑦ ᐱᔅᓂᓯᒋᔭᐅᔪᓂᒃ ᐊᒻᒪᓗ 
ᓄᓇᓕᖕᓄᑦ ᐊᐅᓚᑕᐅᖃᑦᑕᕐᒪᑕ ᑕᒡᕙᓃᑦᑐᒍ ᐃᑲᔪᖅᑎᒋᔭᐅᔪᒃᓴᐅᑕᐅᓪᓗᑕ.  
 
ᐃᑲᔪᖅᑕᐅᔪᒪᑐᐊᕐᐸᑕ ᐱᔅᓂᓯᓕᕆᓂᕐᒧᑦ ᐸᕐᓇᐅᑎᓂᒃ ᓄᓇᓕᖕᓄᑦ ᐊᐅᓚᑕᐅᔭᕆᐊᓕᒃ ᐃᓛ, 
ᐅᐸᒃᑐᕈᓐᓇᖏᓐᓇᑦᑎᒃᑯ ᐱᒋᐊᖅᑎᑦᑎᓚᐅᕆᔅᓯᑑᓚᒍᓐᓇᖏᓐᓇᑦᑕ.  

ᓄᓇᓕᖕᓂᖔᕐᓗᑎᒃ ᑕᐃᒪᓐᓇ ᐋᖅᑭᒃᓯᒪᓇᓱᓲᖑᔪᒍᑦ, ᑕᐃᒪᐃᓕᖓᓲᖑᔪᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᑭᐅᔭᐅᙱᓐᓇᒪ. ᖁᕕᐊᓲᑎᔭᒃᑲ ᑖᒃᑯᐊ 
ᐱᔭᓪᓕᐊᔪᓕᕆᔨᒃᑯᑦ ᐊᐳᖅᑕᐅᑎᓂᒃ ᐲᔭᐃᓇᓱᖕᒪᑕ, ᒫᓐᓇᒎ ᐱᓕᕆᐊᕆᓪᓗᓂᒋᑦ. ᐄ, ᖁᕕᐊᓲᑎᔭᒃᑲ 
ᑕᐃᒪᐃᓕᐅᕐᒪᑕ. ᖃᐅᔨᒪᒐᒪ ᑖᓐᓇ ᐱᔅᓂᓯᒋᔭᐅᔪ ᓄᓇᓕᖕᓄᑦ ᐊᐅᓚᑕᐅᔭᕆᐊᖃᕐᒪᑦ ᐱᒋᐊᖅᑎᑕᐅᔭᕆᐊᖃᕐᒪᑦ 
ᒥᑦᑎᒪᑕᓕᖕᒧᐊᕈᕕᑦ ᑐᑭᓯᓇᔭᖅᑐᑎ.  
 
ᑭᓯᐊᓂᓕ, ᐅᓄᖅᑐᕐᔪᐊᒻᒪᕆᐊᓗᖕᓂ ᐊᐳᖅᑕᐅᑎᑕᖃᕐᒪᑦ, ᖃᐃᔪᖃᖃᑦᑕᖅᖢᓂ ᖃᓄᐊᓗᒡᓕ ᑕᐃᒪ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑰᒫᓕᕆᔨᖏᑦᑕ ᑲᑎᒪᔨᖏᑦᑎᒎᕆᐊᖃᖅᑐᖓ ᐃᒪᐃᓕᐅᕈᓘᔭᓕᓲᖑᖕᒪᑕ 
ᐅᑎᖅᑕᕋᐅᔭᖅᑎᑕᐅᓕᖅᖢᑎᒃ. ᑕᒪᒃᑯᐊ ᐊᐳᖅᑕᐅᑏᑦ ᐲᔭᖅᑕᐅᔭᕆᐊᓕᑦ ᐱᔭᕆᐊᑭᓐᓂᕐᓴᐅᓕᕈᓐᓇᕐᓂᐊᕐᒪᑦ.  
 
ᒥᓂᔅᑕᒧᑦ ᐊᐱᖅᑯᑎᒐ: ᖃᖓ ᑕᐃᒪ ᑕᒪᒃᑯᓂᖓ ᓄᑖᓂᑦ ᐊᑐᓕᖅᑎᑦᑎᓂᐊᖅᐱᑦ ᐊᒻᒪᓗ ᖃᖓ 
ᐊᑐᐃᓐᓇᕈᖅᑎᑕᐅᓛᖅᐸᑦ ᑕᒪᒃᑯᐊ ᑐᓴᐅᒪᔾᔪᑏᑦ ᓄᓇᓕᖕᓄᑦ ᓯᐊᒻᒪᒃᑎᖅᑕᐅᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑖᕗᖓᓕᒫ ᐱᓕᕆᐊᖑᔪᒃᓴᐅᑕᐅᖕᒪᑦ, 
ᐱᔅᓂᓯᑖᖅᑐᖃᕈᒪᒃᐸᑦ ᐃᖅᑲᓇᐃᔭᖅᑎᑖᕐᓗᓂᓗ. ᐄ, ᒪᓕᒐᕐᓂᒃᑕᐅ ᒪᓕᒡᓗᓂᐅᔭᕆᐊᖃᖅᑐᖅ ᐊᒻᒪᓗ ᒪᓕᒡᓗᒋᑦ 
ᑕᐃᒃᑯᐊ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ ᑲᑎᒪᔨᖏᑦᑕ ᒪᓕᒐᖏᑦ. ᐃᑲᔪᕆᒪᑦᑎᐊᖅᑐᒍᑦ 
ᐱᔅᓂᓯᑖᕆᔭᐅᔪᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᔫᓂᐅᓚᐅᖅᑐᒥ ᐅᐱᕐᖔᖅ, ᑖᓐᓇ ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔾᔪᑎᓕᕆᔨᒃᑯᓄᓪᓗ ᑐᓴᒃᑲᐃᓚᐅᖅᓯᒪᖕᒪ ᒪᓕᒐᓕᐅᖅᑎᓂᒃ ᑕᒪᒃᑯᐊᒎ ᐊᐳᖅᑕᐅᑎᐊᓗᐃᑦ 
ᐲᔭᖅᑕᐅᓂᐊᕐᒪᑕ ᒐᕙᒪᒃᑯᒡᒎᖅ ᑕᐃᒪᐃᓕᐅᕐᓂᐊᕐᒪᑕ. ᑕᐃᒪ ᒥᓂᔅᑕᒧᑦ ᐊᐱᕆᔪᒪᓕᖅᖢᖓ, ᑖᓐᓇ  
ᐃᖅᑲᓴᐃᔮᕆᓯᒪᓕᕋᕐᓂ ᐊᑯᓂᑲᓪᓚᒃ ᓯᕗᓂᒃᓴ ᖃᓂᑦᑐᒥ ᑐᑭᓯᑎᑕᐅᔪᒪᓇᔭᖅᑐᒍᑦ ᖃᓄᐃᓕᐅᖅᓂᐸ ᑕᐃᒃᑯᐊ 
ᐊᐳᖅᑕᐅᑎᐊᓗᐃᑦ ᐲᔭᖅᑕᐅᓇᓱᒃᑎᓪᓗᒋᑦ ᐃᓛ ᖃᓄᐃᑦᑐᓂᒃ ᓴᖅᑭᑦᑐᖃᕐᐸ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐄ, ᐅᖃᖅᑲᐅᒐᒪᐃᓛ ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᐊᒻᒪᓗ 
ᐋᖅᑭᒃᓯᒍᑦᑕ ᑐᓴᖅᑎᑦᑎᓂᐊᖅᑐᒍᑦ ᒪᓕᒐᓕᐅᖅᑎᓂᒃ ᑕᒪᒃᑯᐊ ᐊᐳᖅᑕᐅᑏ ᐲᔭᖅᑕᐅᓂᖏᑦᑕ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᒻᒪᓗ 
ᑲᔪᓯᒋᐊᓚᐅᙱᓂᑦᑎᓐᓂ ᐃᓕᓴᖅᓯᔪᒪᔪᖓ ᒥᔅᑕ ᑎᐅᕋᓐ ᓂᑯᓪ ᑲᖏᕐᖠᓂᕐᒥᐅᑕᖅ, ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 

ᖁᔭᓐᓇᒦᒃ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᐊᐱᖅᓱᖅᑲᐅᒐᒪ ᐅᐊᑦᑎᐊᖅ 
ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥᑦ. 
 
ᑖᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᑕᐃᓯᓯᒪᒻᒪᑕ ᓄᓇᕘᒥ ᒥᖅᓱᖅᑏᑦ ᓴᓇᓐᖑᐊᖅᑏᓪᓗ ᑲᑐᔾᔨᖃᑎᒌᖏᑦ, 
ᓄᓇᕘᒥ ᑮᓇᐅᔭᓕᐅᕋᓱᐊᖅᑏᑦ ᑲᑐᔾᔨᖃᑎᒌᖏᑦ, ᖃᕋᓴᐅᔭᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑕᓚᕖᓴᓕᕆᔩᑦ 
ᐱᕙᓪᓕᐊᔪᓕᕆᔩᓪᓗ ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ. ᐅᖃᐅᑎᔪᓐᓇᖅᐱᓐᖔ ᖃᓄᖅ ᑕᐃᒃᑯᐊ 
ᐅᖃᐅᑎᔪᓐᓇᖅᐱᓐᖔ ᑮᓇᐅᔭᖁᑎᖏᑦ ᐋᖅᑭᒃᓱᖅᑕᐅᖃᑦᑕᕐᒪᖔᖏᑦ ᑕᒪᒃᑯᓄᖓ ᐊᔾᔨᒌᓐᖏᑦᑐᓄᑦ ᑎᒥᓄᑦ 
ᐊᑐᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑎᒥᓐᖑᖅᑎᑕᐅᓯᒪᔪᑦ ᐸᕐᓇᐅᑎᓂᑦ 
ᐅᕙᑦᑎᓐᓅᖅᓯᖃᑦᑕᖅᑐᑦ ᐊᒻᒪᓗ ᐅᕙᑦᑎᓐᓄᑦ ᑕᐃᒃᑯᐊ ᖃᐃᑕᐅᔪᑦ ᐃᓱᒪᔅᓴᖅᓯᐅᕈᑎᒋᓲᖑᓪᓗᑕ 
ᐊᑐᕈᒫᕐᓂᐊᖅᑐᓕᐅᕈᑎᓪᓗᑎᒃᑯᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ. ᐃᖅᑲᐅᒪᑦᑎᐅᕈᒪ ᑕᒪᒃᑯᐊ ᑎᒥᓐᖑᖅᑎᑕᐅᓯᒪᔪᑦ 
ᑕᐃᖅᑲᐅᒪᔭᒃᑲ ᐊᕐᕌᒍᑕᒫᑦᑎᐊᖅ ᐊᔾᔨᒌᖏᓐᓈᓗᒻᒥᑦ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ 
ᐊᑭᑦᑐᖅᐸᓪᓕᐊᔪᒃᓴᐅᒐᓗᐊᖅᑎᓪᓗᒋᑦ. ᑕᒪᒃᑯᐊ ᐊᑐᕈᒫᕐᓂᐊᖅᑐᖁᑎᕗᑦ ᓱᕐᕋᓚᐅᖅᓯᒪᓐᖏᓛᑦ ᐅᕝᕙᓘᓐᓃᑦ 
ᖄᒃᑲᓐᓂᐊᒍᑦ ᐃᓕᓯᒪᔪᓂᑦ ᑐᒃᓯᕋᖃᑦᑕᖅᐸ ᓈᒻᒪᓐᓂᖅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᓇ ᑐᒡᓕᕋ 
ᑭᐅᖁᓪᓗᒍ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᑦ ᐅᓄᕐᓂᖏᑦ ᓱᕐᕋᓚᐅᖅᓯᒪᓐᖏᑦᑐᑦ 
ᐊᕐᕌᒍᒐᓴᐅᓕᖅᑐᓄᑦ. 
 
ᑖᒃᑯᐊ ᐱᓕᕆᕕᑉᐳᑦ ᐊᕐᕌᒍᑕᒫᑦ ᐅᓄᕐᓂᖏᑦ ᓱᕐᕋᖃᑦᑕᖏᑦᑐᑦ ᐊᓯᖏᓐᓂᑦ ᐃᓚᒋᐊᖅᑕᐅᖃᑦᑕᕈᓐᓇᕐᓂᐊᕐᒪᑕ 
ᒐᕙᒪᒃᑯᑦ ᓯᓚᑖᓃᓐᖔᖅᑐᓂᒃ. ᐄ, ᑕᖅᑳᓐᖓᑦ ᐱᕈᓘᔭᖃᑦᑕᖅᑐᑦ ᒐᕙᒪᒃᑯᓐᓄᑦ ᑮᓇᐅᔭᓂᒃ 
ᑮᓇᐅᔭᖅᑖᖅᑎᑕᐅᓚᐅᖅᑐᑎᒃ ᖃᖓᒃᑲᓐᓂᐊᒍᑦ ᐊᓯᖏᓐᓂᑦ ᑐᒃᓯᕋᖅᖢᑎᒃ. ᑕᖑᒪᒃᑯᐊ ᑎᒥᓐᖑᖅᑎᑕᐅᓯᒪᔪᖅ 
ᐊᓯᖏᓐᓂᑦᑕᐅᖅ ᒐᕙᒪᒃᑯᓐᓃᓐᖔᖅᑐᓂᒃ ᑮᓇᐅᔭᓂᒃ ᐱᔪᓐᓇᕐᒥᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᐊᒻᒪᓗ ᑐᖏᓕᖓ. ᑖᒃᑯᐊ ᐊᑐᕈᒫᕐᓂᐊᖅᑐᑦ 
ᐅᓄᕐᓂᖏᑦ ᐅᕙᓃᑦᑐᑦ ᑮᓇᐅᔾᔭᒃᓵᓄᓄᑯᐊ ᐊᑐᖅᑐᒃᓴᐃᑦ ᐊᓯᖏᓐᓄᓪᓗ ᑮᓇᐅᔭᖅᑐᕈᑎᒃᓴᓄᑦ. 
ᑮᓇᐅᔭᖅᑖᒃᑲᓐᓂᕈᒪᒑᖓᒥᒃ ᑐᒃᓯᕋᕆᐊᖃᖅᐹᑦ ᒐᕙᓚᒃᑯᓐᓄᑦ ᓴᖅᑭᔮᖅᑎᑕᐅᓯᒪᔪᑎᒍᑦ ᑮᓇᐅᔭᓂᒃ 
ᐱᒃᑲᓐᓂᕈᒪᒑᖓᒥᒃ ᑐᒃᓯᕋᐅᓯᐅᕐᓗᑎᒃ ᑭᓯᐊᓃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᖕᒥᓂᕐᖑᓇ ᐊᐱᖅᑯᑎᒥᓂᒃ ᑭᐅᓵᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑐᖅ ᐊᐱᖅᑯᑎᓕᒫᒃᑲ ᐅᕙᓐᓂᒃ ᑭᐅᖃᑦᑕᕐᓚᒃᑲ 
ᑭᐅᔭᐅᖃᑦᑕᕐᓂᐊᕋᒪ.  
 
>>ᐃᓪᓚᖅᑐᑦ 
  
ᐊᕐᕌᒍᑕᒫᖅᓯᐅᑎᑖᕆᖃᑦᑕᖅᑕᖏᑦᑕ ᒥᒃᓵᓄᑦ ᐊᖏᕈᑎᓕᐅᖃᑦᑕᕐᒪᑕ, ᖃᓄᖅ ᑕᐃᒪ ᐊᑭᓕᖅᑕᐅᖃᑦᑕᖅᐸᑦ, 50-
ᐳᓴᓐᑎ, 75-ᐳᓴᓐᑎ ᐃᓗᐃᒃᑲᓂᓪᓘᓐᓃᑦ ᑮᓇᐅᔭᖏᑦ ᑕᒪᒃᑯᐊ ᓄᖑᖃᑦᑕᔾᔮᖏᒻᒪᑕ ᐊᐅᓚᑕᐅᑦᑎᐊᕐᓂᐊᕐᒪᑕᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᒡᓗᖔᖓᓄᑦ 
ᐃᓕᔭᐅᓇᓱᖅᑲᐅᒐᓗᐊᕐᒪᑦ ᐋᒡᒑᖅᑐᕈᓘᖅᑲᐅᒻᒪᑦ.  
 
ᐄ, ᐊᑐᐊᒐᓂᒃ ᒪᓕᖃᑦᑕᖅᑐᒍᑦ ᐊᑐᐊᒐᕗᓪᓗ ᐊᑐᖅᑐᑎᒃᑯ, ᑕᐃᒃᑯᐊ NBCC-ᑯᑦ ᖃᓄᐃᓕᐅᕈᓘᔭᓚᐅᖅᑎᓪᓗᒋᑦ,  
ᑕᐃᒪᐃᑦᑑᓚᐅᖅᑎᓪᓗᒍ ᐊᑐᐊᒐᑦ ᑖᒃᑯᐊ ᒪᓕᒐᓱᖃᑦᑕᖅᑕᕗᑦ ᐃᓱᒪᔮᕐᓂᖅᓴᐅᓂᐊᕋᑦᑕ ᓯᕗᓂᒃᓴᑦᑎᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᑕᐃᒃᑯᐊ ᐊᑐᐊᒐᐃᑦ 
ᐱᔾᔪᑎᒋᓪᓗᒍ ᖃᓄᐃᑦᑐᓂᒃ ᐊᑐᐊᒐᕐᓂᑦ ᒪᓕᒐᓂᒡᓗ ᐅᖃᐅᓯᖃᖅᐱᑦ? ᖃᔅᓯᓂᒡᓗ ᑮᓇᐅᔭᓂᒃ 
ᐱᑎᑕᐅᖃᑦᑕᕈᓐᓇᕐᓂᐊᕐᒪᖔᖅ ᑕᐃᒃᑯᐊ ᑎᒦᑦ ᑕᐃᖅᑲᐅᔭᒃᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᕋ ᑭᐅᔪᒪᒻᒪᑦ. ᖁᔭᓐᓇᒦᒃ.  
 



ᕿᑎᖅᑰ, ᒫᑦᓯ 13, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3959 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᑦ ᑕᐃᓐᓇ ᐊᑐᕐᓗᐊᑕᖅᑕᕗᑦ 
ᑮᓇᐅᔭᖃᖅᑎᑦᑎᓂᐊᖅᑎᒡᓗᑕ ᐊᑐᐊᒐᓄᑦ ᐱᓕᕆᐊᓄᒡᓗ ᑲᑐᔾᔨᖃᑎᒌᒍᑏᑦ ᐱᖓᓱᐃᓕᖓᒻᒪ ᑕᐃᒃᑯᐊ 
ᐋᖅᑭᒃᓲᑎᒃᓴᐃᑦ ᐱᕚᓪᓕᐅᑎᒃᓴᒡᓗ ᐊᒻᒪᓗ ᐊᑐᐊᒐᖅ ᐅᖃᖅᓯᒪᔪᖅ ᐊᑭᓕᖅᓱᖅᑕᐅᖃᑦᑕᕐᓂᐊᖅᑐᑦ ᐊᕐᕌᒍᒃ 
ᐊᑕᐅᓯᖅ ᑎᓴᒪᐃᖅᓲᕐᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᐃᖅᓲᕐᓗᒍ. ᐄ. ᐊᑐᐊᒐᖅ ᐅᒡᕙᓘᓐᓃᑦ ᐱᓕᕆᒡᕕᒃ 
ᑮᓇᐅᔭᓂᒃ ᑐᓂᓯᓂᐊᕈᑎᒃ ᐊᕐᕌᒍᒃ ᐊᑕᐅᓯᖅ ᐱᖓᓱᐃᖅᑐᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᒥᔅ ᑮᓇᐃᓐᓇᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓂᑦ ᐃᓗᐊᓃᑦᑐᖅᑕᖃᐅᖅᑐᖅ ᑕᐃᒃᑯᐊ 
ᑎᒥᓐᖑᖅᑎᑕᐅᓯᒪᔪᑦ ᐊᑭᑐᔪᖅᑐᕈᑎᒃᓴᒥᓄᑦ ᐊᑐᕆᐊᖃᕐᓂᐊᖅᑕᒥᓐᓂᒃ ᓈᓴᐅᑎᓂᒃ ᖃᐃᑦᑎᓗᑎᒃ 
ᐊᔾᔨᒌᓐᖏᑦᑑᔪᓐᓇᖅᑐᑦ ᐅᓄᕐᓂᖏᑦ ᑐᓐᓂᖅᑯᑕᐅᖃᑦᑕᖅᑐᑦ ᑕᐃᒪᐃᒃᑐᓂᒃ ᐃᓱᒪᖅᓴᖅᓯᐅᕈᑎᑕᖃᖅᐸᑦ 
ᕿᒥᕐᕈᓇᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑕᓐᓇ ᑕᒃᑯᐊ ᓇᓗᓇᐃᖅᓯᒻᒪᑎᒃ. ᑕᐃᒃᑯᐊ ᓄᓇᕘᒥ  
ᖃᕋᓴᐅᔭᓄᑦ ᑲᑐᔾᔨᖃᑎᒌᑦ ᑭᓇᐅᔭᖅᑎᒍᑦ ᐊᔪᕈᑎᖃᐅᕈᓘᔭᕐᒪᑕ 2,000-ᓂᒃ ᐱᑐᒃᓯᒪᑎᒃᑎᒡᓗᑎᒃ ᒫᓐᓇᓗ 4,000-
ᓂᑦ ᐱᑐᒃᓯᒪᔪᖁᑎᖃᓕᖅᑐᑎᑦ ᑭᖑᓂᐊᒍᓪᓗ ᐃᖅᑲᖅᑐᕈᑕᐅᔪᒃᑰᓚᐅᖅᑐᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
ᑕᒪᓐᓇᓗ ᐋᖅᑭᑦᑕᐅᓪᓗᓂ ᐃᖅᑲᖅᑐᐃᕕᐅᑉ ᓯᓚᑖᓂ. 
 
ᓄᓇᕗᒥ ᑲᓲᑎᓂᖅᔪᐊᓕᕆᔨᒃᑯᓐᓂ ᐱᖃᑕᐅᕖᑦ ᑲᔪᓯᒍᓐᓇᖅᓯᖃᑕᐅᖁᓪᓗᒋᑦ ᐊᒻᒪ ᖃᕆᓴᐅᔭᒃᑯᑦ 
ᑲᓲᑎᓂᖃᖅᑎᑦᑏᓐᓇᕈᓐᓇᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᔪᓕᕆᔨᒃᑯᑦ  

ᓄᓇᕗᒻᒥ ᖃᕋᓴᐅᔭᓕᕆᔨᒃᑯᑦ ᑯᐊᐳᕇᓴᖏᓐᓂ ᐊᑐᖃᑦᑕᖅᑐᑦ ᑕᐃᒃᑯᐊ ᑲᑐᔾᔨᖃᑎᒌᑦ ᐊᔪᕈᑎᖃᓕᓚᐅᖅᓯᒪᔪᑦ 
ᑲᓇᑕᐅᑉ ᒐᕙᒪᒃᑯᖏᓐᓂ ᐱᔾᔪᑎᖃᖅᖢᑎᒃ. ᑕᐃᒃᑯᐊ ᑕᒪᒃᑯᐊ ᐱᕙᓪᓕᐊᓂᖏᑦ ᓇᐅᑦᑎᖅᓱᐃᓐᓇᖅᑕᕗᑦ ᐊᒻᒪᓗ 
ᑕᐃᒃᑯᐊ ᑯᐊᐳᕇᓴᒃᑯᑦ ᐅᖃᓪᓚᖃᑎᒋᖃᑦᑕᖅᖢᑎᒃᑯᑦ. ᑕᐃᓐᓇ ᖃᓄᐃᓐᓂᕆᔭᐅᓚᐅᖅᑐᖅ.  
 
ᐄ, ᐊᑯᓐᓂᖅᓱᖅᑎᒥᑦ ᐊᑐᕆᐊᖃᕋᑦᑕ ᒐᕙᒪᒃᑯᓐᓄᑦ ᐊᑭᓕᖅᑕᐅᓚᐅᖅᑐᖅ ᑕᐃᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖃᐅᔨᒪᒡᓗᖓ ᐊᖏᖃᑎᒌᓐᓂᕐᒧᑦ ᑎᑭᒃᑐᓐᓇᓚᐅᖅᑑᒐᓗᐊᑦ ᑮᓇᐅᔭᖅ ᑭᓯᐊᓂ ᑮᓇᐅᔭᑦ 
ᐊᑲᐅᓐᖏᓕᐅᕈᑕᐅᓕᓚᐅᕐᒪᑕ ᐊᑭᓕᖅᓱᕆᐊᖃᖅᑕᖏᓪᓗ ᑕᒪᒃᑯᐊᖑᒻᒪᑕ ᑭᖑᕙᕆᐊᖃᓐᖏᒃᖢᑎᒡᓗ. 
 
ᐅᓄᖅᑐᓂᒃᑯᐊ ᐱᑐᒃᑕᐅᓯᒪᔪᑦ ᐃᓛ ᐅᕙᓃᑦᑐᓪᓗ ᐅᓄᖅᑐᑦ ᓄᓇᕘᓕᒫᒥ ᑕᐃᒃᑯᑎᒎᓈᖅᖢᑎᒃ ᐱᑐᒃᓯᒪᔭᐅᒻᒪᑕ 
ᖃᕋᓴᐅᔭᖏᑦ ᕿᓂᒃᑯᑦ ᐊᒻᒪᓗ ᐊᒃᓱᐊᓗᒃ ᐊᑑᑎᖃᑦᑎᐊᖅᖢᑎᒃ ᑕᐃᒃᑯᐊ ᖃᕋᓴᐅᔭᓕᕆᔨᑦ ᓄᓇᕘᓕᒫᒧᒡᓗ 
ᐱᑐᒃᓯᒪᐅᑎᒋᔭᐅᒡᓗᓂ. ᐃᓱᒫᓘᑎᒋᔭᐅᒡᓗᐊᖅᑐ. ᓯᕗᓂᒃᓴᖃᑦᑎᐊᕈᓐᓇᕐᓂᐊᕐᒪᑦ ᐊᒻᒪᓗ ᒪᑭᒪᐃᓐᓇᕈᓐᓇᕐᓂᐊᕐᓗᓂ 
ᐊᑭᓕᖅᓱᐃᖃᑦᑕᕈᓐᓇᕐᓂᐊᕐᒪᑕ ᐅᓗᕆᐊᓇᖅᑐᖅᓯᐅᖅᑐᕈᓘᓚᐅᖅᓯᒪᖕᒪᑕ. ᑖᓐᓇᖃᐃ ᒥᓂᔅᑕᐅᑉ 
ᓂᓪᓕᐅᑎᒋᔪᓐᓇᖅᐹ, ᐃᓱᒫᓘᑎᒋᒻᒪᖔᖑᓪᓘᓐᓃᑦ? ᑲᑕᑐᐃᓐᓇᕆᐊᖃᓕᕐᒪᑕ ᑕᐃᒃᑯᐊ ᕿᓃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓱᒫᓘᑎᒋᓪᓚᕆᒃᑕᕗᑦ ᑕᐃᒃᑯᐊ 
ᕿᓂᒃᑯᑦ. ᖃᐅᔨᒪᓪᓗᑕ ᑖᓐᓇ ᑖᒃᑯᐊ ᐱᔨᑦᑎᕈᑎᓕᐊᕆᓯᒪᔭᖏᑦ ᐊᒃᓱᐊᓗᒃ ᐊᑑᑎᖃᕐᒪᑕ ᓄᓇᕗᒻᒧᑦ. 
ᐃᑲᔪᕋᓱᒃᑕᕗᑦ ᑮᓇᐅᔭᖅᑖᒃᑲᓐᓂᕈᓐᓇᕐᓂᐊᒪᑕ ᑲᓇᑕᐅ ᒐᕙᒪᒃᑯᓂᑦ ᑭᓯᐊᓂ, ᑕᒪᓐᓇ ᓱᒃᑲᐃᑦᑐᕈᓘᖕᒪᑦ  
ᐱᓕᕆᐊᕆᓇᓱᒃᖢᑎᒃᑯᑦ, ᓇᐅᑦᑎᖅᓱᑦᑎᐊᕋᓱᒃᑕᕗᑦ. ᐄ, ᐃᓱᒫᓘᑎᕆᓪᓚᕆᑦᑕᕗᑦ ᐊᓐᓇᒍᓐᓇᕐᓂᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒻᒪᖓ ᒥᓂᔅᑕ. ᐅᖃᕋᑖᕐᖓᑦ 
ᑲᑎᒪᖃᑎᖃᖃᑦᑕᖅᓯᒪᒻᒪᑦ ᒥᓂᔅᑕᐅᔪᒥ ᖁᓪᓕᑯᓐᓂ ᑲᒪᔨᐅᔪᒧᑦ ᑖᔅᓱᒧᖓ ᑲᑎᒪᖃᑎᖃᖅᓯᒪᕙ? ᖃᓄᕐᓕ 
ᐃᓱᒪᖃᕐᒪᖔ ᑕᒪᔅᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐅᖃᖃᑎᒌᓯᒪᒐᓗᐊᖅᑐᒍ ᒪᓕᒐᑎᒍ ᐃᓛ ᐃᖅᑲᖅᑐᐃᕕᖕᒦᓐᓂᖓᓄᑦ 
ᑕᐃᒪᐃᑦᑐᖃᖅᑎᓪᓗᒍ ᐃᒫ ᐅᖃᖃᑎᒌᓲᖑᙱᓐᓇᑦᑕ ᑭᓯᐊᓂ ᐅᖃᐅᓯᕆᓯᒪᔭᕋᓗᐊᕗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ. 
ᐊᓯᖏᓐᓂ ᓄᓇᕗᒻᒥ ᐱᑕᖃᕆᕙ ᐱᕕᒋᔪᓐᓇᖅᑕᖏᓐᓂ? ᑮᓇᐅᔭᓕᐅᕈᑕᐅᒐᓱᐊᓐᓂᐊᖅᑐᓂ ᑕᒫᓂ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (INAC) ᐃᓄᓕᕆᔨᑐᖃᒃᑯᓐᓂᑦ 
ᑐᙵᕕᒃᑯᓂᓪᓗ ᑖᒃᑯᓂ ᑲᑐᔾᔨᖃᑎᒋᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᑐᒍ ᒥᓂᔅᑕᐅᔪ ᑭᐅᒻᒪᖓ. ᓄᓇᕗᒻᒥ ᑮᓇᐅᔭᓕᐅᕋᓱᓐᓂᕐᒧᑦ ᑕᐃᒃᑯᐊ 
ᑎᒥᐅᔪᑦ ᐱᔨᑦᓯᕐᖓᑕ ᑕᒫᓂ ᖃᐅᔨᓴᖅᑐᒻᒪᕆᐅᓚᐅᕐᓯᒪᒻᒪᑕ. ᑕᐃᒪ ᐃᓱᒪᓕᐅᓚᕿᓚᐅᖅᑑᔮᕐᖓᑕ ᒐᕙᒪᑐᖃᒃᑯᑦ 
ᑕᐃᒃᑯᐊ ᐲᔭᐃᓂᐅᒍᓐᓇᖅᑐ ᐊᖏᓪᓕᒋᐊᕈᓐᓇᕐᓗᑎ, ᑳᐱᑖᕈᓐᓇᖅᓯᓂᐊᓕᖅᑐᖃᐃ ᑳᐱᒥᒃ ᐃᖃᓗᓐᓂ. ᐄ, 
ᑕᐃᒃᑯᐊᖏᓛ ᐃᑲᔪᖅᑐᒻᒪᕆᐅᒻᒪᑕ. 
 
ᐅᖃᖅᑲᐅᒻᒥᒐᕕᑦᑕᐅᖅ ᑕᒪᒃᑯᓄᖓ ᓯᕗᓕᖅᑎ ᐅᖃᐅᑎᓚᐅᕐᒥᒐᒃᑯ ᐃᑉᐸᔅᓴᖅ $4 ᒥᓕᐊᓐ ᐃᓱᓕᓛᖅᐸᓚᐃᒻᒪᑦ 
2009-ᖑᓕᖅᑲ ᑖᓐᓇ. ᐅᖃᖃᑎᖃᖅᓯᒪᕖ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᒥᒃ ᑖᓐᓇ ᐃᓱᓕᓛᕐᓂᐊᖅᑲᑦ ᐃᓯᐊᓂ 
ᐱᔪᖃᕈᓐᓇᕋᔭᕐᒪᖔᖅ ᓄᓇᕗᒻᒧᑦ ᐊᑲᐅᒐᔭᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕗᖓ ᑐᖏᓕᕋ ᑭᐅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕐᓗᒍ ᑖᒃᑯᐊ ᑕᒃᕙ ᑕᕙᓃᑦᑐᖅ 
ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᕗᑦ ᒐᕙᒪᒃᑯᓐᓂ ᐱᓕᕆᐊᖑᒻᒪ $4 ᒥᓕᐊᖑᓪᓗᓂ ᐊᕐᕌᒍᑕᒫᑦ. 
ᐃᓱᓕᕕᔅᓴᐅᑎᖃᙱᑦᑐ ᒫᓐᓇᑐᐊ ᑕᐃᓐᓇᓕ ᐅᖃᐅᓯᕆᔭᐃᑦ ᑕᐃᒃᑯᐊ ᑐᕌᖅᑕᐅᔪᓄᑦ ᐃᓄᓕᕆᔨᑐᖃᒃᑯᓐᓂ 
ᐃᓱᓕᕕᔅᓴᓕ ᒫᑦᓯ 31, 2009.  
 
ᐅᖃᐅᓯᕆᓯᒪᒻᒥᔭᕗᑦ ᐊᐅᓚᑦᑎᔨᐅᔪᓂ ᖃᐅᔨᒐᓱᑦᑐᑕ ᑕᐃᓐᓇ ᑲᔪᓯᒍᓐᓇᓂᐊᕐᒪᖔ ᐅᖃᖃᑎᖃᖅᓯᒪᒋᓪᓗᖓᓗ 
ᐅᑭᐅᖅᑕᖅᑐᒥᑦ ᑖᓐᓇ ᑲᔪᓯᑦᑎᐊᖏᓐᓇᖁᓪᓗᒍ. ᖃᐅᔨᒪᔪᖓ ᐃᓄᓕᕆᔨᑐᖃᒃᑯ ᕿᒥᕐᕈᕙᓪᓕᐊᒥᒻᒪᑕ 
ᖃᐅᔨᓴᖅᑐᑎᑦ ᖃᐅᔨᓴᕈᑎᒋᕙᑦᑕᖏᓐᓂ ᐱᒋᐊᓛᖅᑐᖅᓴᐅᓕᖅᑑᒐᓗᐊᑦ ᒫᓐᓇᒫᒃᑯᑦ ᑭᓯᐊᓂ ᐃᓄᓕᕆᔨᑐᖃᒃᑯᑦ 
ᑕᓐᓇ ᐱᓕᕆᐊᕆᔭᖓ ᑲᔪᓯᔪᓐᓇᕐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᖏᓕᕆᔭᖓ ᑮᓇᐃᓐᓇᖅ. 2007-08-ᒥᑦ ᐊᕐᕌᒍᖓᓂ 
ᖃᑦᑎᓂᒃ ᐱᓚᐅᖅᑭᓯ ᐸᕐᓇᒍᑕᐅᔪᒧᑦ ᑮᓇᐅᔭᓕᐅᕈᑕᐅᒐᓱᐊᖅᑐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᑖᒃᑯᐊ ᐊᒥᓱᑲᓪᓚᐅᔪᓄᑯᐊ. ᒥᔅ ᑮᓇᐃᓐᓇᖅ ᑭᐅᓂᐊᕐᖓᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᒍᓐᓇᖅᑕᕋ ᑕᓐᓇ 2007-08-ᒥ 
ᐊᑐᖅᑐᐃᓐᓇᐅᒐᔭᖅᐸᓪᓚᐃᔪᑦ ᑕᒃᑯᐊ ᐊᑕᖏᖅᑐᑎᒃ ᐊᖏᖅᑕᐅᓯᒪᔪᑦ ᐃᓛ ᐊᑐᖅᑕᐅᒐᔭᕐᒪᖔᑕ ᑭᓯᐊᓂ ᐃᓚᖏ 
ᐱᓕᕆᐊᖑᔪᑦ ᑲᔪᓯᒍᓐᓇᓚᐅᖏᒻᒪᑕ ᐊᓯᖏᓐᓂ ᐱᔾᔪᑎᖃᖅᑐᑎᑦ.  
 
ᒫᓐᓇᐅᔪᕐᓕ ᐊᖏᕈᑕᐅᓯᒪᔪᖅ ᑕᐃᒃᑯᐊ ᑕᒪᕐᒥᒃ ᐊᑐᖅᑕᐅᓂᐊᖅᑐᒋᔭᐅᔪᔪᑦ ᒥᓂᔅᑕᐅᔪᕐᓗ ᓴᖅᑭᔪᒫᕐᓂᐊᖅᑐᓂ 
ᓂᕆᐅᑉᐳᒍᓪᓗ ᑕᓐᓇᑦᑕᐅ ᐱᖃᑕᐅᓛᕐᖓᑦ ᓇᓗᓇᐃᖅᓯᒪᓗᓂ ᐅᐱᕐᖓᒃᓵᖅ ᑲᑎᒪᓕᖅᑲᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᑦ ᒥᓂᔅᑕ ᑐᑭᓕᖓᓗ. ᐊᐱᖅᓱᓂᐊᖅᑕᐅᒐᓗᐊᕋᒪ. 
ᒫᓐᓇ ᐅᓐᓅᓗᐊᓕᕐᓂᖓᓄᖅᑲᐃ ᐊᐱᖅᓱᑲᓐᓂᓂᐊᖅᑲᐅᒐᓗᐊᕋᒪ.  
 
ᑕᐃᒪᓕ 2007-ᒥ ᓯᕗᓪᓕᐅᔾᔭᐅᖁᓚᐅᖅᑕᓯ ᐳᓚᕋᖅᑐᓕᕆᓂᕐᒧᑦ ᐱᖁᔭᐅᔪᖅ ᑕᒪᓐᓇ ᐳᓚᕋᖅᑐᓕᕆᓂᐅᔪᖏᓛᖅ 
ᒪᓕᒐᑎᒍᓪᓗ ᐊᓯᔾᔨᓂᐊᕐᓂᖓᓂ ᐅᖃᐅᑎᔪᓐᓇᖅᑭᑎᒎᑦ ᑐᓴᖅᑎᓪᓗᑕ ᖃᓄᐃᑦᑐᓂᒃ ᐊᑐᓕᖁᔨᔪᖃᓚᐅᕐᒪᖓᑕ 
ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᖅᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖏᓐᓂᑦᑕᐅ ᐃᓕᑉᐸᓪᓕᐊᓇᓱᑦᑐᑕᐃᓛᒃ 
ᖃᐅᔨᒐᓱᑉᐸᒻᒥᒐᑦᑕ ᑕᒪᒃᑯᓄᖓ ᓄᓇᕘᒥ ᐱᓕᕆᓂᐅᔪᒥ ᐱᖃᓯᐅᑎᓪᓗᒋᑦ ᒫᓐᓇᐅᔪᑦ ᒪᓕᒐᐅᔪᑦ ᒪᓕᑦᑕᐅᒋᐊᓖᑦ 
ᓇᓗᓇᐃᖅᓱᖅᑐᒋᓪᓗ ᐱᐅᓯᒋᐊᒃᑲᓂᕐᕕᔅᓴᐅᒍᓐᓇᖅᑐᖅ ᐊᒻᒪᓗ ᑲᒪᓂᕐᒧᑦ ᐊᑐᖅᑕᐅᕙᑦᑐᑦ ᐊᑐᓕᖁᔨᓪᓗᑕᓗ 
ᒪᓕᒐᐅᔪᓂᒃ ᒪᓕᑦᑕᐅᒋᐊᖃᖅᑐᓂᒃ  

ᐃᓕᖅᑯᓯᐅᕙᑦᑐᓂᒃ ᐱᓕᕆᐊᕆᔭᖏᓐᓂ ᑲᒪᒋᔭᖏᓐᓂ ᐋᖅᑭᒋᐊᖅᓯᒪᔪᒃᑯᑦ ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐊᖏᕈᓐᓇᖅᐸ ᓴᖅᑭᓛᕋᒥ ᒪᓕᒐᓕᐅᕐᕕᒻᒧᑦ ᑕᔅᓱᒪ 
ᐊᔾᔨᖓᓐᓂ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᓴᖅᑭᕈᓐᓇᖅᑕᔅᓴᕆᔭᕗᑦ ᕿᒥᕐᕈᓂᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐲᑕᓴᓐ. 15-ᒥᓂᑦᓯᓂᑦ ᓄᖅᑲᑲᐃᓐᓇᕐᓂᐊᕋᑦᑕ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 20:44ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 21:03ᒧᐊᖅᑎᓪᓗᒍ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕐᒥᒐᔅᓯ. ᐱᒋᐊᓚᐅᕐᒥᑕ ᑕᕝᕙᓐᖓᑦ K-5. (ᑐᓵᔨᑎᒍᑦ) ᓇᐃᓪᓕᒋᐊᖅᓯᒪᔪᑦ. 
ᐱᕙᓪᓕᐊᔪᓕᕆᓂᕐᒧᑦ. ᒥᔅᑕ ᑐᑐ, ᐊᑎᓕᐅᖅᓯᒪᔪᖅ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᔪᓕᕆᔨᒃᑯᓐᓂ ᑐᑭᓯᐅᒪᒐᒪ ᑖᒃᑯᐊ ᐊᔾᔨᒌᓐᖏᑦᑐᓂᑦ 
ᐊᕕᑦᑐᖅᓯᒪᔪᓂᑦ ᐱᓕᕆᔾᔪᔾᔨᖃᑦᑕᓂᐊᕐᖓᑕ ᐊᒻᒪᓗ ᖃᐅᔨᒪᓪᓗᖓ ᐃᓱᒫᓘᒍᑎᖃᒻᒪᕆᓚᐅᖅᓯᒪᒐᑦᑕ ᑭᕙᓪᓕᕐᒥ  
ᐱᕙᓪᓕᐊᔪᓕᕆᓂᕐᒧᑦ ᐊᓪᓚᕝᕕᖓ, ᐅᖃᖅᑲᐅᒻᒪᓪᓗ ᕿᒥᕐᕈᓂᕋᖅᑐᓂ ᑕᐃᒃᑯᓇᓂ ᖃᐅᔨᒍᒪᒐᓗᐊᖅᑐᖓ 
ᑐᓴᖅᑎᑕᐅᒍᓐᓇᕐᒪᖔᕐᒪ ᐃᓱᒫᓗᒍᑎᓂᒃ ᖃᐅᔨᔪᖃᓚᐅᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᕐᓂᐊᖅᑐᒋᔭᐅᔪᑦ ᕿᒥᕐᕈᓂᐅᔪᑦ 
ᑕᖅᑭᐅᑉ ᓄᓐᖑᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊᖃᐃ ᐱᕙᓪᓕᐊᔪᓕᕆᔨᒃᑯᑦ ᖃᐅᔨᒪᔪᔅᓴᐅᓕᖅᑯᑦ 
ᐃᓱᒫᓗᒍᑎᔅᓴᒻᒪᕆᓐᓂᑦ ᓴᖅᑭᑦᑐᖃᓚᐅᕐᒪᖔᖅ ᑕᕝᕙᓐᖓᑦ ᕿᒥᕐᕈᓂᐅᓚᐅᖅᑐᒥᑦ? ᐅᖃᖅᑲᐅᒻᒪᑕᐃᓛᒃ, ᐃᓛᒃ 
ᖃᐅᔨᓐᓂᖅᑲᖅᑲᐃ ᐃᓱᒫᓗᒋᔭᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓚᐅᓐᖏᑦᑐᒍᑦ ᓱᓕ  

ᑕᕝᕙᓐᖓᑦ ᖃᐅᔨᓴᕐᓂᑎᓐᓂ ᐃᓚᖏᑦ ᐊᑲᐅᓐᖏᓕᐅᕈᑎᖃᖅᑑᒐᓗᐊᑦ. ᐄ, ᓴᖅᑭᖅᑐᖃᓛᖅᑐᔅᓴᐅᔫᒐᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᖅᑐᓴᐅᓐᖏᒃᑲᓗᐊᖅᑯᑦ ᓄᓇᕗᒻᒥ ᐱᓕᕆᓂᕐᒧᑦ 
ᐊᑐᖅᑐᐊᕐᓂᕐᒧᑦ ᑯᐊᐳᕋᐃᓴᒃᑯᑦ ᖃᐅᔨᒪᔮᖑᒐᓗᐊᕐᓗᑎᒃ ᖃᓄᐃᓕᒋᐊᖅᑕᐅᓚᐅᖅᓯᒪᓐᖏᓪᓗᑎᒃ 
ᑕᐃᒪᐃᖁᔪᒥᓇᓐᖏᒃᑲᓗᐊᖅᑯᑦ. ᑕᐃᓐᓇ ᐱᔭᕇᖅᑕᐅᑉᐸᑦ ᕿᒥᕐᕈᔭᐅᔪᖅ ᐅᕗᖓ ᑐᑭᓯᒋᐊᖅᑎᑦᑎᓛᖅᑳ 
ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓱᒫᓗᒃᑲᑦᑕᐃᓛᒃ ᑕᐃᒪᐃᑦᑐᓂᒃ 
ᑕᑯᒃᑲᓐᓂᕈᒪᒍᓐᓃᕋᓗᐊᕋᑦᑕ ᖃᐅᔨᒪᑦᑎᐊᕋᓱᐊᖅᑐᑕ ᐊᑲᐅᓐᖏᓕᐅᕈᑎᐅᔪᓂᑦ ᑕᑯᒐᐃᒍᑦᑕ ᖃᐅᔨᒐᐃᒍᑦᑕ 
ᐋᖅᑭᒋᐊᑦᑕᐅᑎᒋᖃᑦᑕᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᖅᑲᐅᒻᒥᔭᖓ ᐃᖃᓗᑦᑑᑦᑎᐊᕐᒥᐅᑉ 
ᒪᓕᒐᓕᐅᖅᑎᐅᖃᑎᒻᒪ. ᖃᐅᔨᒪᔪᖓ, ᐃᓛᒃ ᑲᑐᔾᔨᖃᑎᒌᓂᒃ ᐃᓱᒫᓗᒍᑕᐅᔪᓂᒃ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᑮᓇᐅᔭᖃᖅᑎᑕᐅᖃᑦᑕᕐᓂᑰᔫᒐᓗᐊᑦ ᐅᖃᐅᔾᔭᐅᓕᕆᓪᓗᑎᓪᓗ ᑕᖅᑮᑦ ᑎᓴᒪᑦ ᐊᓂᒍᕋᐃᑉᐸᑕ 
ᑮᓇᐅᔭᖅᑖᖅᑎᑕᐅᖃᑦᑕᓂᐊᕐᖓᑕ ᐃᓛᒃ ᐊᔪᓕᖅᑎᑎᓐᖑᓱᒻᒪᑕ ᐊᐅᓚᓇᓱᑦᑕᖓᓂᑦ.  
 
ᒥᓂᔅᑕᐅᔪᖅ ᐅᕝᕙᓘᓐᓃᑦ ᑐᖏᓕᖓ ᐅᖃᖅᑲᐅᒻᒪᑦ ᐃᓱᒪᖅᓲᑕᐅᒍᓐᓇᕐᓂᕋᖅᑐᓂᐅᒃ ᑕᐃᒪᓕᖃᐃ  
ᓇᓗᓇᐃᖅᓯᒍᓐᓇᖅᑯᖅ ᓱᒻᒪᑦ ᐃᓱᒪᖅᓲᑎᒋᔪᓐᓇᖅᑕᒥᓂᒃ ᐊᑐᕈᒪᓐᖏᓚᖅ? ᑮᓇᐅᔭᖃᖅᑎᑕᐅᖃᑦᑕᕐᓗᓂ ᐊᕐᕌᒍᓂᑦ 
ᐊᒥᓱᑲᓪᓚᐅᔪᓂᑦ ᑕᐃᒫᒃ ᐱᑎᑕᐅᓲᖑᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓗᒃᑲᑦᑕ ᑕᐃᒪᐃᑦᑐᑲᓐᓂᕐᒥᑦ 
ᓴᖅᑮᔪᒪᓐᖏᓇᑦᑕ ᑕᐃᒪ ᑕᕝᕙ ᑕᐃᒃᑯᐊ ᑮᓇᐅᔭᖃᖅᑎᖃᑦᑕᕐᓂᐅᓕᖅᑕᕗᑦ ᑕᖅᑮᑦ ᑎᓴᒪᐃᑦ ᐊᓂᒍᕋᐃᑉᐸᑕ 
ᑕᐃᒪᐃᑦᑐᕈᔪᓂᑦ ᖃᐅᔨᒃᑲᓐᓂᕈᒪᓐᖏᓂᑦᑎᓐᓄᑦ NBCC-ᑯᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑮᓇᐅᔭᖃᖅᑎᑕᐅᓲᖑᒻᒪᑕ, 
ᖃᓄᑎᒋᑭᐊᕐᖓᐃ ᑖᒃᑯᐊ ᐋᖅᑭᔅᓯᒪᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕋᑖᓚᐅᕐᒥᔪᖓ ᑖᔅᓱᒧᖓ, ᐃᓛᒃ 
ᑐᓴᖅᓯᒪᓪᓚᕆᓐᖏᓇᒃᑭᑦ ᐊᐅᓚᓂᕆᔭᖏᓐᓂᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᓲᕐᓗ 90/10. ᑐᖏᓕᕐᒪ ᑭᐅᓂᐊᖅᑳ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᐊᒐᓕᕆᓂᕐᒧᑦ ᐱᓕᕆᐊᒧᓪᓗ ᑲᑐᔾᔨᓂᖅ ᑖᒃᑯᐊ 
ᑕᖅᑭᑦ ᑎᓴᒪᑦ ᐊᓂᒍᕋᐃᑉᐸᑕ ᑮᓇᐅᔭᖃᖅᑎᑕᐅᖃᑦᑕᓂᐊᖅᑐᑦ. ᑭᐅᓗᒍᓕ ᑖᓐᓇ 90/10-ᖓᔪᖅ 
ᑕᐃᒪᐃᓚᐅᖅᓯᒪᔪᑦ ᑕᒫᓂᓗ ᐊᕐᕌᒍᔪᒥ. 
 
ᒥᓂᔅᑕ ᐅᖃᖅᑲᐅᒻᒪᑦ ᕿᒥᕐᕈᑲᓐᓂᕋᑦᑕ ᓵᑕᔅᓴᐅᓐᖏᓐᓂᖏᓐᓄᑦ. ᑕᐃᒫᒃ ᐅᕙᒍᑦ ᐊᑐᐊᒐᐅᔪᓂᑦ 
ᐊᑐᓕᖅᑎᑦᑎᖃᑦᑕᕐᓂᐊᓕᕋᑦᑕ ᐊᖏᖅᑕᐅᓯᒪᔪᑦ ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᔅᓴᐃᓐᓇᑐᐃᓐᓇᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᐃᓱᒫᓗᒍᑎᖃᖅᑳᑦ ᐳᓚᕋᖅᑐᓕᕆᔨᒃᑯᓐᓂ ᐸᐃᑉᐹᓕᕆᔾᔪᓯᕆᕙᑦᑕᖏᓐᓂ ᐊᕐᕌᒎᔪᒥ ᒪᕐᕉᓂᓪᓘᓐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᑭᐅᔭᐅᑎᓐᓂᐊᕋᒃᑯ ᒥᔅ ᑮᓇᐃᓐᓇᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᖏᖃᖅᑐᐃᓐᓇᐅᔪᓯ ᐳᓚᕋᖅᑐᓕᕆᓂᖅ ᑕᒫᓂ 
ᑮᓇᐅᔭᓕᐅᕈᑕᐅᓐᓇᓱᐊᓪᓚᕆᖃᑦᑕᕐᖓᑦ ᐱᔾᔪᑎᒋᔭᖓ ᕿᒥᕐᕈᔪᒪᔾᔪᑎᒋᔭᕗᑦ ᖃᓄᖅ ᐱᕙᓪᓕᐊᔪᓕᕆᓂᐅᔪᖅ  
ᑖᒃᑯᐊ ᐳᓚᕋᖅᑐᓕᕆᔨᒃᑯᑦ ᑭᒡᒐᖅᑐᐃᒻᒪᑕ ᑕᒪᔅᓱᒥᖓ ᐱᓕᕆᖃᑎᒋᑦᑎᐊᒃᑲᓐᓂᕈᒪᒐᑦᑎᒍ ᑖᒃᑯᐊ ᒐᕙᒪᒃᑯᑦ ᐊᒻᒪᓗ 
ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ. ᑖᓐᓇ ᐃᓚᖓ ᐱᓕᕆᐊᕆᓂᐊᖅᑕᕗᑦ ᑕᒫᓂ ᐊᕐᕌᒍᒥ.  
 
ᐅᖃᖅᑲᐅᒐᒪ ᐊᖏᖅᑕᐅᓲᖑᒻᒪᑕ ᒥᓂᔅᑕᐅᔪᓂᑦ ᐊᑭᓕᖅᑕᐅᖃᑦᑕᕐᓗᑎᒃ ᑕᖅᑭᑦ ᑎᓴᒪᑦ ᐊᓂᒍᕋᐃᑉᐸᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᓐᖏᓕᐅᕈᑎᖃᖅᓯᒪᕙᑦ ᐸᐃᑉᐹᓕᕆᓂᖏᓐᓄᑦ ᑮᓇᐅᔭᖏᓐᓂ 
ᖃᐅᔨᓴᖅᑕᐅᓂᖏᓐᓄᑦ ᒫᓐᓇ ᐋᖅᑭᔅᓯᒪᓂᐅᕙᓚᐅᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑮᓇᐃᓐᓇᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒃᑯᐊ ᐊᕐᕌᒍᓄᑦ ᐃᓱᓕᒐᐃᒻᒪᑦ ᑮᓇᐅᔭᓕᕆᔾᔪᓯᒋᕙᑦᑕᖓ 
ᐃᖃᓗᓐᓂ ᑮᓇᐅᔭᓕᕆᔨᓄᑦ ᖃᐅᔨᓴᖅᑕᐅᕙᒻᒪᑕ. ᓴᖅᑭᖃᑦᑕᖅᓯᒪᔪᑦ ᓇᓗᓇᐃᖅᓯᒪᔪᓂᒃ ᖃᓄᖅ ᑮᓇᐅᔭᐃᑦ 
ᐊᑐᖅᑕᐅᓲᖑᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐅᖃᖅᐲᑦ ᖃᓄᐃᓐᖏᑦᑎᐊᕐᓂᕋᖅᖢᒍ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ. ᐊᑐᐊᒐᖅ ᐊᖏᖅᑕᐅᑉᐸᑦ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᑕᑯᔪᒪᓐᖏᓐᓇᑦᑕᐃᓛᒃ ᑕᐃᒪᓐᓇ NBCC-ᑯᑎᑐᑦ ᐱᔪᒥᑦ. ᒫᓐᓇ ᐊᑐᐊᒐᖅᐳᑦ ᑕᖅᑭᑦ 
ᑎᓴᒪᑐᐊᑦ ᑮᓇᐅᔭᖅᑕᖅᑎᑦᑎᖃᑦᑕᕐᓗᑎᒃ ᓄᓇᕗᒻᒥ ᐳᓚᕋᖅᑐᓕᕆᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓐᓇᐃᑦᑑᕙᓕᕐᒪᑦ ᓲᕐᓗ ᐃᒪᓐᓇ ᐊᔾᔨᒌᕌᓘᑎᑦᑎᓪᓗᑎᒃ ᓲᕐᓗ 
ᑕᐅᑐᒻᒪᑕ ᑕᒡᕗᖓᑐᐊᑯᓗᒃ ᐊᒻᒪ ᐅᖃᖅᑲᐅᒋᓪᓗᑎᒃ ᒪᓕᒐᖅᑕᖃᖅᑐᕉᖅ ᐅᖃᐅᓯᕆᔭᐅᔪᓐᓇᕐᓂᐊᕐᒪᑦ 
ᐊᓯᔾᔨᕈᑎᒃᓴᖏᓄᑦ ᑕᒪᑐᒧᖓ. ᖃᓄᐃᒻᒪᑦ ᑕᐃᒪᓐᓇ ᑕᒪᓐᓇ ᕿᒥᕐᕈᓇᖅᑕᐅᔾᔮᓐᖏᓚᖅ? ᑕᖅᑭᑦ ᑎᓴᒪᑕᒫᑦ 
ᐊᑭᓕᖅᓱᖅᑕᐅᖃᑦᑕᕐᓗᑎᒃ ᑕᐃᒃᑯᐊ ᑎᒥᐅᔪᓂᒃ ᑲᑕᑦᑎᑦᑎᑕᐃᓐᓇᕆᐊᖃᕐᒪᑦ ᖃᓄᐃᒻᒪᑦ ᐱᓕᕆᕕᒃ ᒥᓂᔅᑕᓘᓐᓃᑦ?  
 
ᒪᓕᒐᖅᑕᖃᖅᐸᑦ ᑕᐃᒪᓐᓇ ᐱᔪᓐᓇᕐᓗᑎᒃ ᐊᔾᔨᒌᓐᖏᑦᑐᓂᒃ ᑮᓇᐅᔭᖅᑕᖅᑎᑕᐅᖃᑦᑕᕐᓗᑎᒃ ᑕᒪᒃᑯᐊ ᑎᒥᐅᔪᑦ 
ᑐᖏᓕᒃ ᐅᖃᖅᑲᐅᒻᒪᑦ ᐅᐊᑦᑎᐊᖅ ᖃᓄᐃᒻᒪᓪᓕ ᑕᒪᑐᒥᖓ ᕿᒥᕐᕈᓇᕈᒪᓐᖏᓚᑦ ᐊᑐᕆᐊᕐᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᐃᕋᕐᓗᒋᑦ ᐊᔾᔨᒌᒃᑐᓂᒃ 
ᐊᑭᓕᖅᓱᖏᓪᓗᒋᑦ ᐊᔾᔨᒌᓐᖏᒡᓗᒋ ᑭᓇᐅᔭᖅᑕᖅᑎᑕᐅᖃᑦᑕᕈᓐᓇᖅᑐᑦ ᓄᓇᕗᑦ ᐳᓚᕋᖅᑐᓕᕆᔨᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑐᑭᖃᖅᐸᑦ ᑕᓐᓇ. ᐃᒪᓐᓇ ᐱᔪᒪᔭᖏᑦ ᓲᕐᓗ 
ᐃᒃᓯᕚᖃᑎᒋᓗᒋᑦ ᖃᐅᔨᒋᐊᕐᓗᒋᑦ ᖃᓄᖅ ᑐᓂᔭᐅᓂᐊᕐᒪᖔᑕ ᐊᑐᐊᒐᖅ ᐃᒪᓐᓇ ᐅᖃᖅᓯᒪᖅᑯᕐᒪᑦ ᑐᑭᓯᒪᔭᒃᑯᑦ 
ᐃᓱᒪᖅᓲᑎᒋᔭᐅᒡᓗᑎᒃ ᐃᒪᓐᓇ ᐊᑐᕆᐊᖃᒡᓚᕆᑉᐸᒍ ᓇᓗᓇᐃᖅᓯᑉᐸᑕ ᐱᓕᕆᕕᔅᓯ ᐊᐱᖅᓱᖅᓯᒪᕚᑦ ᑕᐃᒃᑯᓂᖓ  

ᐊᕐᕌᒍᑦ ᑎᓴᒪᐃᕋᕐᓗᒍ ᐊᑭᓕᖅᓱᖅᐸᒍ ᑕᐃᒃᑯᐊ ᑲᑕᑦᑎᑦᑎᑐᐃᓐᓇᕐᓂᐊᖅᐸᑕ ᑕᐃᒪᐃᓐᓇ ᑕᑯᑎᑕᐅᓚᐅᖅᑕ ᑭᓱᒥᑦ 
ᑭᓐᖒᒪᖅᓯᒻᒪᖔᖅᓯ? ᑕᐃᒪᐃᓐᓇᐃᓘᕐᕕᒋᓚᐅᖅᐱᓯᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒧᑦ ᒥᔅ ᑮᓇᐃᓐᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᑦᑕ ᐃᒪᓐᓇ ᐋᖅᑭᒃᓯᒪᓂᕆᔭᖓᑦ ᑐᓂᔭᓐᓇᖅᑕᑎᓐᓂᒃ 
ᑐᓂᓯᖃᑦᑕᕐᓗᑕ ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ ᑐᓴᒐᒃᓴᐃᑦ ᑭᓱᒥᑦ ᑭᓐᖒᒪᒃᖠᕐᒪᖔᑕ ᐊᒡᒋᖅᑐᒥᑦ 
ᑮᓇᐅᔭᖅᑐᕈᑕᐅᓂᐊᖅᑐᒥᑦ ᐊᕐᕌᒍᒥᑦ ᐅᖃᖃᑎᒋᖃᑦᑕᖅᑕᕗᑦᑕᐅᖅ ᑮᓇᐅᔭᐃᑦ ᑐᓂᖅᑲᖅᑕᐅᖃᑦᑕᕐᓂᖏᑦ ᐊᕐᕌᒍᑦ 
ᑎᓴᒪᐃᕋᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑦᑎᓚᐅᖅᐹᑦ ᓄᓇᕗᑦ ᐳᓚᕋᖅᑐᓕᕆᔨᒃᑯᓐᓄᑦ, 
ᓇᓗᓇᐃᖅᓯᓚᐅᖅᐹᑦ ᑭᓱᓂᒃ ᑭᓐᖒᒪᒃᖤᕐᒪᖔᑕ ᐊᑐᕆᐊᖃᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑮᓇᐃᓐᓇᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒥ ᐳᓚᕋᖅᑐᓕᕆᔨᒃᑯᑦ ᑐᓴᒐᒃᓴᓂᑦ ᑐᓂᓂᓯᒪᔪᑦ,  
ᐅᕙᑦᑎᓐᓂᑦ ᐊᐱᖅᓱᖃᑦᑕᖅᓯᒪᓪᓗᑎᒃ ᑭᐅᔭᕆᐊᓖᑦ ᑕᐃᒃᑯᐊ ᓱᓕ ᒫᓐᓇ ᐅᖃᖃᑎᒋᔭᕗᑦ ᖃᓄᖅ ᑮᓇᐅᔭᐃᑦ 
ᑐᓂᐅᖅᑲᖅᑕᓂᐊᕐᒪᖔᑕ ᐊᕐᕌᒍᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒪ ᒥᔅ ᑮᓇᐃᓐᓇᕐᒥᑦ ᓇᓗᓇᐃᖅᓯᔪᓐᓇᕈᑎᒃ ᖃᓄᑎᒋ 
ᑭᓐᖒᒪᒃᓯᖅᑎᒋᒻᒪᖔᑕ ᐊᔾᔨᒌᓐᖏᑦᑐᓂᒃ ᐊᑭᓕᖅᓱᖅᑕᐅᔪᓐᓇᕐᓂᐊᕐᓂᕆᔭᖓᑦ ᑕᐃᒪᐃᑦᑐᓐᓇᖅᖢᑎᒃ ᐱᓕᕆᕝᕕᒃᓰ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᓕᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑲᐅᒻᒥᒐᕕᑦ ᐅᐊᑦᑎᐊᖅ ᕿᒥᕐᕈᓇᑦᑐᒍ ᖃᓄᖅ 
ᐊᐅᓚᓂᖃᓲᖑᒻᒪᖔᑕ ᐊᔾᔨᒌᓐᖏᑦᑐᓂᑦ ᓇᓖᕌᕈᑎᒃᓴᖃᕐᒫᑦ? ᐊᑐᕐᓗᑎᒃ ᓄᓇᕗᒻᒥ ᐳᓚᕋᖅᑐᓕᕆᓂᕐᒧᑦ 
ᕿᒥᕐᕈᓇᖅᐹᑦ  

ᓄᓇᕗᑦ ᐳᓚᕋᖅᑐᓕᕆᔨᒃᑯᑦ ᕿᒪᓪᓗᒋᑦ ᐊᓯᐊᓂᑦ ᐱᓕᕆᔪᓐᓇᕐᒪᖔᑕ ᑕᐃᒪᓐᓇ ᐱᔨᑦᓯᕈᓐᓇᕐᓗᑎᒃ ᓄᓇᕗᒻᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔭᕆᐊᖃᕋᑦᑕ ᑭᓱᓂᒃ 
ᐱᓕᕆᐊᒃᓴᖃᕐᒪᖔᑦᑕ ᐳᓚᕋᖅᑐᓕᕆᓂᖅ ᐱᕙᓪᓕᐊᑎᑕᐅᓂᖓ ᐱᓪᓗᒍ ᐊᒻᒪ ᑲᑎᒪᖃᑎᒋᔭᕆᐊᖃᖅᖢᑎᒍ 
ᓇᓗᓇᐃᖅᓯᓂᐊᕐᒪᑕ ᖃᓄᐃᓕᐅᕈᒪᒻᒪᖔᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᖅᑲᐅᓐᖏᒻᒪᒍ. ᐊᔾᔨᒋᓐᖏᑕᖓᓂ ᐱᐅᓯᐅᓂᖓᓂ ᕿᒥᕐᕈᓇᒃᐹ 
ᐊᑐᖅᑕᐅᓂᐊᖅᑐᓂᐊᖅᑐᒥᑦ, ᕿᒥᕐᕈᓇᒻᒪᑖ ᐊᔾᔨᒋᓐᖏᑕᖓᓂᑦ ᐱᐅᓯᐅᓂᐊᖅᑐᒥᒃ ᐱᔨᑦᑎᕈᑕᐅᓗᑎᒃ ᑕᐃᒃᑯᓄᖓ 
ᓄᓇᕗᒻᒥ ᐳᓚᕋᖅᑐᓕᕆᓂᐅᑉ ᐊᓯᐊᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖃᑎᖃᕈᒪᔪᒍᑦ ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᓐᓂᑦ ᒫᓐᓇᐅᔪᖅ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᐊᕐᕌᒍ ᐱᕙᓪᓕᐊᑎᑦᑎᔾᔪᑎᓂᐅᓂᐊᖅᑐᓂᒃ 
ᐳᓚᕋᖅᑐᓕᕆᓂᕐᒧᑦ ᓄᓇᕗᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒎᓚᕋᑖᕋᕕᑦ. . . (ᑐᑭᓯᔭᑦᓴᐅᓐᖏᑦᑐᖅ). . . ᐸᕐᓇᒃᓯᒪᕖᑦ 
ᐊᓯᖏᓐᓂᑦ ᕿᒥᕐᕈᓇᒍᑕᐅᓂᐊᖅᑐᓂᒃ ᐊᑐᖅᑕᐅᔪᓐᓇᖅᑐᓄᑦ ᓇᓖᕌᕈᑕᐅᓂᐊᖅᑐᓂᒃ, ᐊᕐᕌᒍᒨᓐᖏᑦᑑᒐᓗᐊᖅ 
ᑭᓯᐊᓂ ᓯᕗᓂᒃᓴᑦᑎᓐᓄᑦ ᑐᕌᖓᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐃ, ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 
ᓄᑖᕐᒥᑦ. ᑐᖏᓕᕋ ᑭᐅᖁᓪᓗᒍ ᑖᒃᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅ ᑮᓇᐃᓐᓇᖅ.  
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᑕᐃᒃᑯᐊ ᑐᓴᖅᑎᑦᑎᖃᑦᑕᖅᑐᒍᑦ ᓄᓇᕗᒻᒥᑦ 
ᐳᓚᕋᖅᑐᓕᕆᔨᒃᑯᓐᓄᑦ, ᐳᓚᕋᖅᑐᓕᕆᓂᕐᒧᑦ ᐱᕙᓪᓕᐊᔪᓕᕆᓂᖅ. ᑖᓐᓇ ᑮᓇᐅᔭᓕᐅᕈᑎᕐᔪᐊᑕᐅᒻᒪᑦ 
ᐃᖅᑲᓇᐃᔭᖅᑎᒋᖃᑦᑕᖅᑕᕗᑦ ᓇᓗᓇᐃᖅᓯᓇᓱᑦᑎᓪᓗᒋᑦ ᐊᑐᓂᑦ ᑐᕌᒐᒃᓴᕆᔭᑦᑎᓐᓂᑦ ᑕᒪᒃᑯᐊ ᐸᕐᔭᓪᓗᒑᖓᑕ 
ᑲᒪᒋᔭᐅᔾᔪᑎᒋᔭᖏᑦ.  
 
ᐱᓕᕆᕕᑦᑕ ᐃᒪᐃᓘᕈᓐᓇᖅᓯᒻᒪᑦ ᐳᓚᕋᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᑦ ᓄᑕᕈᕆᐊᖅᑕᐅᓗᓂ 2001-ᒥᑦ ᐊᒻᒪ 
ᖄᒃᑲᓐᓂᐊᒍᑦ ᐳᓚᕋᖅᑐᓕᕆᓂᖅ ᐃᖏᕐᕋᓂᕐᒧᑦ ᑕᐃᓐᓇ ᐱᖁᔭᔅᓴᒃ  

ᐅᑭᐊᒃᓵᖅ ᓴᖅᑭᖅᑐᒪᔭᕋᓗᐊᕗᑦ ᒪᓕᒐᓕᐅᕐᕕᒻᒥ. ᒥᓂᔅᑕᑦᑕᐅᖅ ᐊᖏᖅᑕᐅᔪᖅ ᓴᖅᑭᑦᑎᔭᕆᐊᒃᓴᖅ ᕿᒥᕐᕈᓇᕐᓗᒋᑦ 
ᑭᓱᑦ ᐊᐅᓚᒻᒪᖔᑕ ᑭᓱᑦ ᐊᐅᓪᓚᓐᖏᒻᒪᑕᖔᑕ. ᐱᔨᑦᑎᕈᑎᒋᔭᑦᑎᓐᓂ ᕿᒥᕐᕈᓇᖅᑕᐅᔭᕆᐊᓖᑦ ᑕᓐᓇ ᑕᒡᕙ 
ᐊᒡᒋᖅᑐᖅ ᓄᑕᕐᒥᑦ ᑭᓇᐅᔭᓕᕆᓂᐅᑉ ᐊᕐᕌᒍᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᖅᖢᒋᑦ ᑕᒃᑯᐊ ᑕᐅᑐᑦᑕᐅᑉᐸᑕ ᕿᒥᕐᕈᓇᖅᑕᐅᑉᐸᑕ 
ᑐᓴᕋᓱᐊᖅᐹᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂ ᖃᓄᖅ ᐃᓱᒪᒻᒪᖓᑕ ᑭᓱᑦ ᐊᐅᓚᑦᑎᐊᕐᒪᖔᑕ ᑭᓱᓪᓗ 
ᐊᐅᓪᓚᑦᑎᐊᓐᖏᒻᒪᖔᖅ ᖃᓄᐃᒻᒪᒡᓗ. ᕿᒥᕐᕈᓇᕐᓗᑎᑦ ᖃᓄᐃᓘᓕᕐᒪᖔᑕ ᐅᑎᖅᑎᑕᐅᖃᑦᑕᕐᒪᑕ ᐱᓕᕆᕕᓐᓄᑦ 
ᐊᓯᖏᓐᓄᑦ ᐱᓕᕆᔭᐅᓐᖏᖔᖅᖢᑎᒃ ᑕᐃᒪᐃᓐᓇᐃᓕᔾᔮᖏᒻᒪᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓄ ᐊᒻᒪ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐄ, ᑐᓴᕋᓱᐊᕐᕕᒋᓂᐊᖅᑕᕗᑦ ᑕᐃᒃᑯᐊ ᖃᓄᐃᓕᖓᓕᕐᒪᖔᖅ 
ᖃᐅᔨᓂᐊᖅᑕᕗᑦ ᑐᓴᕋᓱᐊᓚᐅᒡᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᖅᑎᓪᓗᒋᑦ ᑕᔅᓱᒥᖓ ᖃᓄᐃᒻᒪᑦ ᐱᓕᕆᕕᑦ ᑕᐃᒪᐃᓕᐅᖅᐸᑦ 
ᓄᓇᕗᒻᒧ ᐳᓚᕋᖅᑐᓕᕆᔨᒃᑯᓐᓄᑦ? ᕿᒥᕐᕈᓇᒃᖢᑎᒃ ᑭᓱᑦ ᐊᐅᓚᒻᒪᖔᑦ ᑭᓱᑦ ᐊᐅᓚᓐᖏᒻᒪᑕᖔᑕ ᑕᐃᒃᑯᐊ ᑕᒡᕙ 
ᐱᔨᑦᑎᖅᑐᑦ ᑕᖅᑲᒃᑯᓄᖓ ᓄᓇᕘᒥ. ᐱᓕᕆᕕᓯᐅᓐᖏᑦᑐᖅ. ᑭᓇᐅᔭᓂᑦ ᑐᓂᔭᐅᖃᑦᑕᑐᐃᓐᓇᖅᑐᑦ ᐃᓕᒃᓯᓐᓄᑦ 
ᖃᓄᐃᒻᒪᑦ ᐱᓕᕆᐊᖃᓐᖏᓚᑦ ᑕᒪᑐᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᓕᕆᖃᑦᑕᕋᑦᑕ ᐱᓕᕆᐊᓪᓗ 
ᓴᓇᔭᐅᒡᓗᑎᒃ. ᖁᔭᓐᓇᒦ. ᐱᓕᕆᐊᑦ ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ ᐱᕙᒡᓕᐊᒡᔪᑎᐅᓇᓱᖃᑦᑕᖅᑐᑦ ᐃᒻᒥᒃᑯᕐᓗᑎᒃ  
ᕿᒥᕐᕈᓇᑦᑕᐅᓂᐊᖅᑐᑦ ᐊᑕᐅᑦᑎᒃᑯᑦ ᓄᓇᕗᒥ ᐳᓚᕋᖅᑐᓕᕆᔨᒃᑯᑦ ᑕᐃᒪᐃᑕᐅᓂᐊᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᑦᑎᐊᖅᐳᖓ. ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐅᖃᖃᑎᒋᔭᐅᓯᒪᕚ ᐱᓕᕆᕝᕕᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᑉᐸᑦ ᑲᑎᒪᖃᑎᖃᕆᓐᓇᕐᓂᐊᖅᑐᖓ 
ᖃᐅᑉᐸᑦ ᐱᔭᕇᕈᑦᑕ ᑲᑎᒪᕐᔪᐊᕐᓂᑦᑎᓐᓂ. ᖃᐅᑉᐸᑦ ᐅᓐᓄᓴᒃᑯᑦ ᑲᑎᒪᖃᑎᖃᓛᕋᑦᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᑉᐸᖅᑲᐃ ᐅᓐᓄᓴᒃᑯᑦ ᐱᔭᕇᓛᖅᑐᒍᓇᐃ? 
ᐃᓱᒫᓗᓐᓂᐊᖅᑐᔅᓴᐅᓐᖏᓪᓚᑎᑦ ᑕᐃᓐᓇ ᐅᐸᓐᖏᒃᑯᕕᐅᒃ. ᐅᖃᐅᓯᖃᕐᓗᓯ ᑭᓱᒥᑦ ᑲᑎᒪᔨᑦ ᑕᒃᑯᐊ 
ᑭᓇᐅᔭᖅᑕᕈᑎᒋᖃᑦᑕᖅᑕᖏᑦ ᐊᓯᔾᔨᖅᑕᐅᒻᒪᑕ. ᑭᓱᓂᑦ ᑭᓐᖒᒪᒃᓯᖅᐱᓯ ᐊᐱᕆᓗᒋᑦ ᕿᒥᕐᕈᓇᑦᑎᐊᕐᓗᓯ ᑕᒃᑯᓂᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓘᕐᓂᐊᖅᑐᒍᑦ ᖃᐅᑉᐸᑦ 
ᐅᖃᐅᓯᕆᓗᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᐃᒻᒪᒃᑭᐊᖅ ᐃᓵᒃᐳᖓ? ᐃᓵᓕᒪᔪᐊᓘᓕᕋᒪᖃᐃ ᐃᑲᕐᕋᑦ 8 ᑲᑎᒪᓚᐅᖅᑎᒡᓗᑕ. 
ᑕᑯᓯᒪᔪᒃᓴᐅᒐᒪ ᑐᓴᖅᓯᒪᔪᒃᓴᐅᓪᓗᖓᓗ ᒪᕐᕉᖃᑦᑕᕐᒪᑎᒃ ᐅᓂᒃᑳᑦ. ᑲᑎᒪᔩᑦ ᑖᒃᑯᐊ ᐳᓚᕋᖅᑐᓕᕆᔨᒃᑯᑦ 
ᓇᓗᓇᐃᕐᓯᒃᐸᑕ, ᐃᓕᒃᓯᓐᓄᑦ ᓴᖅᑭᑦᑎᑉᐸᑕ ᒥᓂᔅᑕᐅᑎᓪᓗᑎᑦ ᑭᖒᒪᔭᖏᓐᓂᒃ. ᐋᖅᑭᒃᓯᒪᔪᓂ ᐊᓯᖏᓐᓂᒃ 
ᑮᓇᐅᔭᖅᑖᕈᑎᐅᖃᑦᑕᖅᑐᓂᒃ ᐊᖏᕈᓐᓇᕐᐲᑦ? ᑕᐃᒃᑯᐊ ᑐᓂᔪᓐᓇᕐᓂᐊᕐᐱᒋ ᑭᖒᒪᔭᖏᓐᓅ? ᑲᑕᖕᓂᐊᖏᒻᒪᑕ, 
ᐱᔨᔅᓰᓐᓇᕈᓐᓇᕐᓂᐊᕐᒪᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐃᔅᓯᕙᐅᑖᖅ, ᖁᔭᓐᓇᒦᒃ. ᖃᐅᒃᐸᑦ ᑲᑎᒪᖃᑎᒋᓂᐊᖅᑕᕗᑦ 
ᐅᖃᐅᓯᕆᓗᑎᒍ ᑮᓇᐅᔭᖅᑖᕈᑎᒋᖃᑦᑕᖅᑕᖏᑦ. ᐃᒃᓯᕙᐅᑕᖅ, ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ ᓄᓇᕗᒥᐅᑦ 
ᐳᓚᕋᖅᑐᓕᕆᔨᒃᑯᓐᓄᑦ ᒐᕙᒪᒃᑯᑦ ᑮᓇᐅᔭᖏᓐᓃᖔᖃᑦᑕᕐᒪᑦ, ᐊᒻᒪᑦᑕᐅ ᑕᐃᒃᑯᐊ ᐅᓂᒃᑲᐅᓯᐅᔭᕆᐊᖃᕆᓪᓗᑎ 
ᑮᓇᐅᔭᐃᑦ ᑭᓱᒧᑦ ᐊᑐᖅᑕᐅᓐᓂᕐᒪᖔᑕ. ᐱᓕᕆᐊᑎᒍᑦ ᐱᔨᔅᓯᕈᑕᐅᖃᑦᑕᕐᒪᑦ ᓄᓇᕗᒧ ᐳᓚᕋᑦᑐᓕᕆᔨᒃᑯᓐᓄᑦ.  
 
ᑕᐃᒃᑯᐊ ᑲᒪᒋᒐᒃᑭᑦ ᒐᕙᒪᒃᑯᑦ ᑮᓇᐅᔭᖁᑎᒋᖕᒪᒋᑦ, ᐊᑐᖅᑕᐅᑦᑎᐊᖁᓪᓗᒋᑦ ᓄᓇᕗᒥ ᐳᓚᕋᑦᑐᓕᕆᓂᕐᒧᑦ. 
ᑕᐃᒪᓐᓇ ᑖᒃᑯᓂᖓ ᐅᖃᐅᓯᖃᕐᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. K-5-ᒦᑦᑐᒍᑦ. ᓇᐃᓪᓕᑎᖅᓯᒪᔪᓂᑦ. ᐱᕙᓪᓕᐊᔪᓕᕆᓂᕐᒧᑦ. 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᓚᕋᖅᑐᓕᕆᓂᖅ ᐱᒻᒪᕆᐊᓘᖕᒪᑦ ᒎᑎᐅ ᓄᓇᖁᑖᓄᑦ ᐊᒻᒪ 
ᐃᓚᒋᔭᐅᔪᑦ ᓄᓇ ᐱᒻᒪᕆᐊᓘᔪᖅ ᐊᒃᓱᐊᓗᒃ. ᑕᐃᒪᓕ ᐃᓕᑦᓯ ᐊᖏᒡᓕᒋᐊᕐᓂᐊᖅᐱᓯᐅ ᐳᓚᕋᑦᑐᓕᕆᓂᕐᒧᑦ 
ᐱᓕᕆᐊᕆᔭᓯ ᐃᖅᑲᓇᐃᔭᖅᑐᓪᓗ ᑮᓇᐅᔭᖏᑦ? ᑕᒡᕙ ᐱᔾᔪᑎᒋᕙᐅᒃ ᓴᖅᑭᑎᖢᒍ ᐱᖁᔭᖅ ᐅᓇ ᓴᖅᑭᑦᑎᑦᑐᒪᔭᓯ 
ᐸᕐᓇᒃᖢᒍ ᑕᐃᒪᓐᓇ ᐃᓱᒪᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐊᐱᖅᑯᑎᒧᑦ ᒥᔅ ᑮᓇᐃᓐᓇᖅ ᑭᐅᓂᐊᕐᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ. 

ᑮᓇᐅᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓪᓗᒍᓕ ᐳᓚᕋᑦᑐᓕᕆᓂᖅ ᒐᕙᒪᒃᑯᑦ ᐊᐅᓚᑦᑎᖕᒪᑕ 
ᓄᓇᕗᒥ ᐃᓱᒪᓕᐊᕆᔭᐅᓚᐅᖅᑐ ᓯᕗᓂᐊᒍᑦ ᓯᕗᓂᒍᑦ. ᑖᓐᓇ ᒪᕐᕉᖕᓂᒃ ᐱᓕᕆᐊᖃᕋᑦᑕ ᐃᖏᕐᕋᔭᒃᑐᓕᕆᓂᕐᒧᑦ 
ᐱᖁᔭᖅ ᓄᓇᑦᓯᐊᑉ ᒐᕙᒪᒃᑯᖏᓐᓂ ᑎᒍᓯᒪᔭᕗᑦ.  
 
ᐊᒻᒪᓗ ᓱᓕᔾᔪᑎᐊ ᐃᓚᖓ ᐱᑕᖃᕆᐊᖃᕐᓂᖓ ᐳᓚᕋᖅᑐᓕᕆᓂᕐᒧᑦ ᑐᕌᕈᒪᔭᕗᑦ ᐱᔭᒃᓴᖏᓪᓗ ᒐᕙᒪᒃᑯᑦ. ᑭᓯᐊᓂ, 
ᐅᖃᖃᑎᒌᖕᓂ ᓴᖅᑭᑦᑕᕆᐊᓖᑦ ᑕᒪᑦᓱᒧᖓ ᐳᓚᕋᖅᑐᓕᕆᓂᕐᒧᑦ ᐊᒻᒪ ᓂᕆᐅᒃᖢᑕ. ᑖᒃᑯᐊ ᐅᒡᓗᒥᒨᓕᖓᓕᕐᐸᑕ 
ᑐᕌᕈᒪᔭᕗᑦ ᐊᐃᕙᔾᔪᑕᐅᓂᐊᕐᒥᔪᑦ ᓇᓗᓇᙱᑦᑐ ᓄᓇᕗᒥ. ᑖᒃᑯᐊ ᑲᑐᔾᔨᖃᑎᒋᓂᐊᖅᑕᕗᑦ ᑕᐃᒪᖕᓇ ᓂᕆᐅᒃᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐊᕐᕚᕐᓗᒃ, ᐅᖃᓪᓛᓂᕋᑖᕋᕕ ᑕᒪᑦᓱᒧᖓ 
ᐱᔪᓐᓇᐅᑎᒐ ᐃᓱᒪᖅᓲᑎᒋᔭᕋ ᒪᓕᒡᓗᒍ ᐊᑐᕐᓂᐊᕋᒃᑯ ᐊᐱᖅᑯᑎᒃᓴᖃᕈᕕᑦ ᖄᖓᒍᑦ ᑭᓯᐊᓂ 
ᑭᖑᓪᓕᖅᐹᕆᓂᐊᓕᖅᑕᐃᑦ ᑕᒡᕙᓂ ᒪᒃᐱᒑᓐᓂ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. K-5-ᒥ ᐅᖃᐅᓯᖃᖅᑲᐅᓐᖏᑦᑐᖓ ᑭᓯᐊᓂ ᐅᐱᒋᕙᕋ ᒪᓕᒐᑦ 
ᐱᖁᔭᐃᑦ.  
 
ᖃᐅᔨᒪᕖᑦ ᐅᒥᐊᕐᔪᐊᑦ ᐅᓯᑲᑦᑕᖃᑦᑕᖅᑐ ᐳᓚᕋᑦᑐᓂ ᒥᑦᑎᒪᑕᓕᖕᒨᓚᐅᕐᒪᖔ ᖃᑉᓰᖅᑕᕐᖢᑎᒃ ᐱᓇᓱᒃᖢᑎᒃ 
ᐊᐱᕐᓱᖃᑦᑕᓚᐅᖃᑦᑕ ᐱᓇᓱᐊᕐᖢᖓᐃᓛᒃ ᑕᐃᑲᓂ ᑐᓚᑦᑕᕐᕕᒃᑖᖁᓪᓗᒋᑦ. ᑕᐃᒪᓐᓇ ᐊᓄᕌᕐᔪᐊᖅᑎᓪᓗᒍ 
ᓵᑦᑎᐊᖓᓃᖃᑦᑕᕐᒪᑕ ᑕᐃᒃᑯᐊ ᑭᓴᕐᖢᑎᒃ ᓄᓇᒧᑦ ᓄᓈᕐᓂᐊᕌᖓᑕ ᐊᑐᖅᑐᒃᓴᓂᒃ ᖃᔅᓰᑦ ᑕᐃᑯᖓ ᑎᑭᓯᒪᕙᑦ 
ᐳᓚᕋᑦᑐᓕᕆᓂᕐᒧᑦ ᐅᓯᔪᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑕᒡᕙᓂ ᐅᖃᓪᓛᓐᓂᖅᑲᐅᒐᕕᑦ ᑕᒡᕙᓂ ᒪᒃᐱᒐ ᐱᒡᓗᒍ, 
ᐊᑏ, ᐱᓯᒪᒐᒃᑭᑦ ᐊᐱᕐᓱᕈᒪᔪᓂᒃ ᑕᒡᕙᓂ ᒪᒃᐱᒐᓂ ᒥᔅᑕ ᒥᓂᔅᑕ.  
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᐱᖅᑯᑎᒋᔭᖏᑦ ᐱᓯᒪᙱᑕᕗᑦ ᑭᓯᐊᓂ 
(ᑐᓵᔨᑎᒍᑦ) ᑭᓯᐊᓂ ᑖᓐᓇ ᐅᑎᕐᕕᒋᔪᓐᓇᓛᖅᑕᕗᑦ ᐱᒍᓐᓇᕐᓯᑐᐊᕈᑦᑕ ᑭᐅᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐊᐱᖅᓱᖅᑲᐅᒐᓗᐊᖅᑰᖅᑐᖓ. ᐅᒥᖓ ᐊᐱᕆᔪᒪᑐᐃᓐᓇᖅᑐᖓ. ᑕᐃᒃᑯᐊ ᓄᓇᕗᑦ tourism 
ᐃᖅᑲᖅᑐᐃᕕᒃᑰᖃᑦᑕᓚᐅᕐᒪᑕ ᑭᐊ Nunavut Tourism ᐊᑎᖓ ᑭᐊ ᐱᒋᖕᒪᖔᒍ ᑖᓐᓇ 
ᐃᖅᑲᖅᑐᐃᕕᒃᑰᖅᑎᓪᓗᒋᖅᑲᐃ department ᐊᑭᓖᑎᑕᐅᓚᐅᕐᐱᓰ? ᐅᕝᕙᓘᓐᓃᑦ, ᑕᐃᒃᑯᐊ grant-ᒥᖔᖅᑐᒥᒃ 
legal fight-ᖃᖅᖢᑎᒃ ᐊᑐᓚᐅᕐᐸᑦ? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑭᓖᑎᓚᐅᙱᑕᕗᑦ ᐃᓱᒪᒋᓚᐅᙱᑕᕗᑦ 
ᐃᒻᒥᓂ ᐃᖏᕐᕋᖃᑦᑕᕐᒪᑕ ᑖᔅᓱᒪ ᒥᒃᓵᓄᑦ. ᖁᔭᓐᓇᒦᒃ. 
 



ᕿᑎᖅᑰ, ᒫᑦᓯ 13, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3972 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐄ, ᑕᕝᕙᓂ ᐊᐱᖅᓱᖅᑲᐅᔭᑎᑦ ᒥᔅᑕ ᑰᓕ. ᑕᕝᕙ ᑖᓐᓇ 
ᐊᑐᕈᓐᓇᖅᑐᑦᑕᐅᔪᖅ ᐅᕙᓐᓄᑦ. . . (ᑐᓵᔨᑎᒍᑦ) ᓇᐃᒡᓕᑎᖅᓯᒪᔪᑦ. ᐊᐅᓚᑕᐅᓂᖏᓐᓄᑦ ᐋᖅᑭᐅᒪᓂᖏᓐᓄᑦ, 
ᓂᕈᐊᕈᑕᐅᔭᕆᐊᓖᑦ. $27,457,000. ᑲᑎᒪᔩᑦ ᐊᖏᖅᐸᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-5-ᒥ. ᑖᒃᑯᐊ ᓇᐃᒡᓕᑎᖅᓯᒪᔪᑦ. ᐃᖏᕐᕋᔪᓕᕆᓂᕐᒧᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᕙᓂ Business Plan-ᖓᓂ K-25-ᒥ ᐅᖃᖅᓯᒪᔪᖃᕐᒪᑦ ᑕᐃᒃᑯᐊ 
ᓯᕗᓕᐅᔾᔨᓯᒪᔭᖏᑦᑕ ᒥᒃᓵᓄᑦ. 2009-ᒥᓕ ᐅᖃᓚᐅᖅᑐᖅ ᑖᓐᓇ Northern Transportation Strategy 
ᐱᐊᓂᒃᑕᐅᓯᒪᓛᖅᑐᕉᖅ 2007-08. ᑖᓐᓇᖃᐃ ᐱᐊᓂᒃᓯᒪᓕᖅᐱᓯᐅᒃ Northern Transportation Strategy?  
(ᑐᓵᔨᑎᒍᑦ) ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒎᕈᓐᓃᖅᑐᖅ) ᑕᕙᓃᑦᑐᒍᑦ K-6. (ᑐᓵᔨᑎᒍᑦ) 
ᐃᖏᕐᕋᔪᓕᕆᓂᖅ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ. ᑖᓐᓇ ᓱᓕ ᕿᒥᕐᕈᔭᐅᒻᒪᑦ ᐊᒻᒪ ᐃᖅᑲᐅᒪᔪᖓ extension-ᖃᕈᒪᓪᓗᑕ 
ᑕᐃᒃᑯᐊ ᕿᒥᕐᕈᔪᑦ ᐱᓚᐅᕐᒪᑕ ᒫᓐᓇ ᐅᐃᒍᓯᒪᔭᕗᑦ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐃᒃᓯᕙᐅᑖᖅ, ᑕᐃᒃᑯᐊ Northern Transportation Strategy, ᑖᓐᓇ ᐸᕐᓇᑦᑕᐅᔪᖅ 
ᐱᓪᓚᕆᐊᓘᖕᒪᑦ. ᑕᐃᒪ ᑕᐃᒃᑯᐊ extension-ᖃᕈᒪᑎᓪᓗᒋᑦ ᑕᐃᒃᑯᓂᖓᖃᐃ Consult-ᑕᐃᓯᒪᓐᓂᕐᐸᑕ Regional 
Chamber of Commerce-ᒐᓚᐃᑦ ᐱᔭᐅᓂᐊᕋᓗᐊᕐᐳᑦ ᐱᐊᓂᒃᑕᐅᓯᒪᕙᓪᓘᕝᕙ ᐊᒻᒪ ᑖᒃᑯᐊ Nunavut 
Tourism ᑖᒃᑯᐊᓗ ᓲᖃᐃᒻᒪ ᐊᒻᒪ ᓄᓇᕗᑦ Economic Development Forum-ᑯᖅᑲᐃ ᑖᒃᑯᐊ 
ᐊᐱᕐᓱᖅᑕᐅᑲᓂᑦᑎᐊᕐᓂᐊᕋᓗᐊᖅᐳᖅ ᑖᓐᓇ ᕿᒥᕐᕈᔭᐅᔪᖅ ᐱᐊᓂᒃᑕᐅᒐᓱᑦᑎᓪᓗᒍ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ all the headquarters consult-
ᕕᒋᓚᖓᔭᕗᑦ ᑖᓐᓇ ᐱᓕᕆᐊᕆᓗᑎᒍ, The Northern Strategies. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᓐᓇ ᐱᖕᒪᕆᐊᓘᖕᒪᑦ ᐊᑐᐊᒐᖅ ᐸᐃᑉᐹᖅ, ᐊᑐᐊᒐᓄ ᐸᐃᑉᐹᖅ. ᑕᐃᒃᑯᐊ 
ᑎᒥᐅᔪᑦ ᐅᖃᕐᕕᐅᑦᑎᐊᕆᐊᓖᑦ ᐊᒻᒪᓗ ᑲᑎᒪᕕᒡᔪᐊᕆᐊᓖᑦ ᐃᒪᓐᓇ ᑭᐴᑎᖃᑦᑕᕐᓗᑎ ᐃᓱᒪᓕᐅᕈᑎᒃᓴᓂ 
ᑎᒥᐅᔪᓂᒃ. ᑕᒪᒃᑯᐊ ᑐᕌᖅᑕᐅᔪᒪᔪᓄᑦ ᐊᑐᕐᓯᓂᐊᕐᒪᑦ. ᑖᒃᑯᓄᖓᑐᐊᖑᙱᑦᑐᖅ ᐅᓯᔭᐅᖃᑦᑕᖅᑐᓄᑦ 
ᐳᓛᕆᐊᖅᑐᓄᑦ. ᑭᓯᐊᓂ, ᑮᓇᐅᔭᓕᐅᕈᑎᒃᓴᓂ ᑕᒫᓂ ᓄᓇᖏᓐᓂ ᐊᒻᒪᓗ ᐱᒻᒪᕆᐅᔪᖅ. ᑕᑯᒃᓴᐅᓂᕐᓴᐅᓗᑎᒡᓗ 
ᐱᕙᓪᓕᐊᔪᓂ ᓴᖅᑭᒻᒥᔪᓂ ᐱᕕᒡᔪᐊᕈᑕᐅᔪᓂᒡᓗ.  
 
ᑕᒪᓐᓇ ᒥᓂᔅᑕ ᐊᑐᐃᓐᓇᕈᐃᔪᓐᓇᖅᐸ ᓇᓗᓇᐃᖅᓯᒪᑦᑎᐊᖅᑐᓂᒃ ᖃᓄ ᑲᔪᓯᓂᐊᕐᒪᖔ ᑕᒪᑦᓱᒧᖓ 
ᐱᓕᕆᐊᖓᓐᓄᑦ ᓴᖅᑭᑎᑦᑎᓂᐊᖅᑎᓪᓗᒋᑦ ᓄᓇᕗᒥ ᐃᖏᕐᕋᔪᓕᕆᓂᕐᒧᑦ ᑐᕌᖅᑕᐅᔪᒪᔪᑦ ᐊᖏᔪᐊᓘᑎᓪᓗᒍ 
ᐱᔾᔪᑎ  

ᐅᖃᐅᓯᖅ ᑖᒃᑯᐊ ᑲᑎᒫᕐᔪᑐᐃᓐᓇᕈᓐᓇᖏᑦᑐᑎ ᐃᒫ ᐊᑐᓃᖅᑕᑯᓗᒋᓗᒋ. ᑭᓯᐊᓂ ᐱᒋᐊᕈᓐᓇᕈᒪᒐᔭᕐᐹ ᑕᒪᑦᓱᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᖃᑎᒋᐊᓂᓚᐅᖅᑕᕗᑦ ᑖᒃᓱᒪ ᒥᒃᓵᓄᑦ, consult-
ᐃᓕᓚᐅᖅᑐᑦ ᑕᒪᒃᑯᐊ departments ᑕᐃᒃᑯᐊ stakeholders ᓱᓕ ᐱᓪᓚᕆᒋᐊᖃᖃᑦᑎᒍ 
ᐱᓕᕆᑦᑎᐊᕐᓂᐊᖅᑐᒍᑦ ᐅᒃᑯᐃᓐᖓᖅᑎᐊᕆᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐱᒻᒪᕆᐅᒐᔭᖅᑐᖅ ᐱᑕᖃᖅᐸᑦ ᑖᒃᑯᐊ ᐃᓂᖓ ᐊᖏᔪᑦ ᑎᒥᖁᑏᑦ 
ᑮᓇᐅᔭᓕᐅᖅᑎᕐᔪᐊᑦ ᐊᕕᑦᑐᖅᓯᒪᔪᒥᑦ ᓄᓇᕗᒥ ᐊᒻᒪᓗ ᑕᒪᒃᑯᐊ ᐱᕙᓪᓕᐊᔪᑦ ᑯᐊᐳᕋᐃᓴᐅᔪᑦ ᑐᓂᔾᔪᑕᐅᓯᒪᔪᑦ 
ᑖᒃᑯᐊ ᒐᕙᒪᒃᑯᑦ ᓇᓗᓇᐃᔭᕐᕕᐅᓯᒪᓪᓗᑎᒃ ᓴᖅᑭᑎᑕᐅᔭᕆᐊᓖᑦ ᒪᓕᒐᓕᐅᕐᕕᐅ ᐃᓗᐊᓂ.  
 
ᒥᓂᔅᑕ ᐅᖃᐅᑎᕙᕋ ᑕᐃᒪᓐᓇ ᐃᓚᖓᓂ ᐅᓪᓗᒥ ᒪᐃᒥ ᑲᑎᒪᓕᕈᑦᑕ ᐸᐃᑉᐹᑦ ᐃᓚᖏᑦ ᐅᕙᓃᒍᓐᓇᕋᔭᖅᐸᑕ ᐊᒻᒪ 
ᐅᖃᓯᔅᓴᖃᕐᕕᐅᒐᔭᕐᒪᑦ ᒪᓕᒐᓕᐅᖅᑎᓂᑦ ᐊᒻᒪᓗ ᐃᓄᖁᑎᕗᑦ ᑭᒡᒐᖅᑐᖅᑕᕗᑦ ᓄᓇᓖᑦ ᐊᑐᖅᑕᓂᐊᕐᒪᑕ ᐊᖏᔪᑦ 
ᐊᑐᐊᒐᐃᑦ ᐊᓯᔾᔨᖅᑕᐅᑉᐸᑕ ᐊᕕᑦᑐᖅᓯᒪᔪᓂᑦ ᓄᓇᓕᕋᓛᖑᓂᖅᓴᐅᔪᓂᓪᓗ. ᐊᔪᕐᓇᕋᔭᓐᖏᓛᖅ, ᓲᖅ 
ᑕᐃᒪᐃᓐᖏᓚᖅ ᐱᔪᓐᓇᕈᑎ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᐊ ᐅᖃᖃᑎᒋᓪᓗᒋᑦ ᑲᑎᒪᔨᕋᓛᑦ ᑕᒪᓐᓇ 
ᑐᕌᖅᑕᐅᔪᒪᔪᖅ ᐳᓚᕋᖅᑐᓕᕆᓂᕐᒧᑦ ᐱᔪᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇ ᓇᓪᓕᐊᑐᐃᓐᓇᖅ, ᐱᔪᓐᓇᕋᓱᒐᔭᕋᑦᑕ ᐃᓚᖓᓐᓂᑦ ᑕᒪᒃᑯᓂᖓ 
ᐱᓕᕆᐊᕆᔭᐅᔪᓂᑦ.  
 
ᐊᒻᒪ ᐃᓗᐃᒃᑲᒥᒃ ᑖᓐᓇ ᑕᐅᕗᖓ ᐊᑐᖅᑕᐅᔪᒪᔪᖅ ᓱᓇᐅᒻᒪᖔᑦ. . . ᑭᓯᐊᓂ ᐊᖏᓪᓕᒋᐊᕈᑕᐅᓂᐊᖅᐸᑦ 
ᑮᓇᐅᔭᓕᐅᕈᑕᐅᕙᓪᓕᐊᓂᐊᖅᑐᓂᒃ ᓄᓇᕗᒻᒥ ᐱᕙᓪᓕᐊᔪᓄᑦ. ᑕᐃᒪ ᐊᐃᕙᔾᔪᑏᑦ ᓴᖅᑭᑦᑕᕆᐊᓖᑦ ᑕᐃᑲᓂ 
ᒐᕙᒪᓕᕆᓂᐅᑉ ᐱᕙᓪᓕᐊᔪᓕᕆᔩᓪᓗ ᑎᒥᖁᑎᖏᑦ ᐃᖏᕐᕋᔪᓕᕆᔩᓪᓗ ᑎᒥᐅᔪᑦ ᑕᕝᕙ ᐃᓚᐅᒐᔭᖅᑐᑦ, ᑕᒪᒃᑯᐊᓗ 
ᐊᔾᔭᖅᑐᐃᖃᑦᑕᖅᑐᑦ ᐅᒥᐊᕐᔪᐊᖅ ᐊᒻᒪᓗ ᑎᒻᒥᓲᒃᑯᑦ. 
 
ᒥᓂᔅᑕ ᐊᐱᕆᔪᒪᔭᕋ ᐊᑕᐅᓯᕐᒥᑦ ᐊᐱᖅᑯᒻᒥᑦ, ᐊᑐᐅᓯᐅᓐᖏᑦᑐᒥᑦ ᑭᓯᐊᓂ ᒪᑐᒧᖓ ᐊᑦᑐᐊᔪᖅ: ᑖᒃᑯᐊ ᐱᒻᒪᕆᐅᔪᑦ 
ᐃᓚᐅᑎᑕᐅᓂᖏᓐᓂᑦ ᒪᑯᐊ ᐋᓐᓂᐊᕐᕕᓕᐊᖃᑦᑕᖅᑐᓄᑦ ᐃᖏᕐᕋᔾᔪᑏᑦ ᑐᕌᕈᑕᐅᔪᓄᑦ ᐃᓕᖓᔭᕆᐊᓖᑦ ᑕᒪᓐᓇ 
ᐋᓐᓂᐊᕐᕕᓕᐊᖅᑐᓄᑦ ᐃᖏᕐᕋᔾᔪᑕᐅᖃᑦᑕᖅᑐᑦ ᑳᓐᑐᕌᒋᔭᐅᔪᓪᓗ ᐃᓱᒪᒋᔭᐅᔭᕆᐊᖃᕐᒥᔪᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᓂᑦ 
ᐃᖏᕐᕋᔪᓕᕆᔨᒃᑯᓐᓂᑦ ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᓄᓇᓕᕆᔨᒃᑯᓐᓄᓪᓗ ᑐᒃᓯᕋᐅᑏᑦ 
ᐋᖅᑭᑦᑎᐊᕈᓐᓇᕋᔭᖅᑐᑦ ᒪᓕᒡᓗᒋᑦ ᑕᒪᒃᑯᐊ ᑎᒻᒥᓲᓄᑦ ᑳᓐᑐᕌᒍᑕᐅᔪᒪᔪᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑲᔪᓯᔪᒪᔪᖓ ᐊᔭᐅᖅᑐᕐᓗᒍ ᒥᓂᔅᑕ ᐃᒪᓐᓇ ᓇᓗᓇᐃᖅᓯᑦᑎᐊᕐᓗᓂ ᑖᒃᑯᐊ 
ᐱᔫᒥᓵᖃᑎᒌᑦᑑᒃ ᐆᒃᑐᖅᑐᑦ ᐊᕕᑦᑐᖅᓯᒪᔪᓂᒃ ᓄᓇᕗᑦ ᑕᒪᓐᓇ ᐋᓐᓂᐊᕐᕕᓕᐊᖃᑦᑕᖅᑐᓄᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑳᓐᑐᕌᒋᔭᐅᔪᑦ ᒫᓐᓇ ᖃᖓᑕᓲᒃᑯᑦ ᑎᒻᒥᓲᒃᑯᑦ ᓄᓇᕗᒥ ᐊᒻᒪᓗ ᐊᓯᔾᔨᖅᑕᐅᑉᐸᑕ 
ᐊᖏᔪᓂᒃ, ᒥᒃᖠᒋᐊᖅᑎᑦᑎᓂᐊᕐᒪᑕ ᑕᒃᑯᓂᖓ ᐆᑦᑐᖃᑦᑕᖅᑐᓂᒃ ᐱᓇᓱᐊᖅᑐᓂᒃ ᐊᑦᑐᒃᓯᓂᐊᕐᒪᑦ ᐱᐅᓐᖏᑦᑐᒥᑦ. 
ᐊᒻᒪᓗ ᒥᓂᔅᑕ ᐊᐱᕆᔭᕋ ᐃᒪᓐᓇ ᐃᓚᐅᑦᑎᐊᖁᓪᓗᒍ ᐃᓗᐃᒃᑲᒥᒃ. ᐅᖃᑦᑎᐊᕈᓐᓇᖅᐹ ᓇᓗᓇᐃᑦᑎᐊᕐᓗᓂ 
ᐱᒋᐊᕐᓂᐊᕐᓂᖓᓂᑦ ᑕᒪᓐᓇ ᐊᑦᑐᖅᑕᐅᓂᕆᓂᐊᖅᑕᖓ ᐊᕕᑦᑐᖅᓯᒪᔪᓂᑦ ᓄᓇᕗᒻᒥ ᐊᑦᑐᖅᑕᐅᓗᐊᖁᓇᒍ 
ᐱᐅᓐᖏᑦᑐᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᖂᕐᒪᑦ ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᖓᓄᑦ ᐊᐱᕆᓚᐅᖅᓯᒪᖕᒪᑦ ᑕᒪᒃᑯᐊ ᒐᕙᒪᒃᑯᑦ ᐱᓇᓱᐊᖅᑕᖏᓐᓂᑦ ᑖᓐᓇ ᒐᕙᒪᒃᑯᑦ ᓴᖅᑭᑦᑎᑦᑎᔾᔮᖏᑦᑐᑦ 
ᖃᖓᑕᓲᓂᒃ ᓂᕈᐊᖅᓯᕐᓗᓂ ᓇᓪᓕᐊᑐᐃᓐᓇᖅ ᐃᒪᓐᓇ ᐱᔫᒥᓵᕈᑎᒃᑯᑦ ᓇᓪᓕᐊᒃ ᒥᒃᖠᖅᑕᐅᓂᐊᕐᒪᖔᑕ ᑕᒪᒃᑯᐊ 
ᖃᖓᑕᔾᔪᑕᐅᖃᑦᑕᖅᑐᑦ ᐃᓄᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑕᒪᓐᓇ ᐱᒻᒪᕆᐊᓘᖕᒪᑦ ᐊᔭᐅᖅᑐᖅᐸᕗᑦ ᒥᓂᔅᑕ ᐊᔭᐅᖅᑐᕋᔭᖅᑕᕗᑦ ᐃᓂᒋᔮ ᐃᓕᖓᓂᕆᔮ 
ᑐᑭᓯᐅᔾᔭᐅᖁᓪᓗᒋᑦ ᐊᓯᖏᓐᓄᑦ ᒥᓂᔅᑕᐅᔪᓄᑦ ᐃᒪᓐᓇ ᓴᖅᑭᑎᑦᑎᔪᑦ ᑳᓐᑐᕌᒃᒍᑎᒃᓴᐅᔪᓂᑦ 
ᖃᖓᑕᔾᔪᑎᖑᖃᑦᑕᖅᑐᓄᑦ ᐋᓐᓂᐊᕕᓂᐊᖅᑐᓄᑦ ᑖᒃᑯᐊ ᐊᓯᔾᔨᖅᑕᐅᓂᐊᖅᑎᓪᓗᒋᓪᓗ ᐊᖅᑯᑎᒋᔭᐅᖃᑦᑕᖅᑐᓪᓗ. 
 
ᐊᐱᖅᑯᑎᖃᒃᑲᓐᓂᖅᑐᖓ ᒪᑯᐊ ᐅᖂᑕᓖᒋᔭᐅᔪᑦ ᖃᖓᑕᓲᓄᑦ ᒥᕝᕕᐊᖃᑦᑕᖅᑐᑦ ᐃᒪᓐᓇ ᓴᖅᑭᑎᑦᑎᓂᐊᖅᐸᑕ 
ᑮᓇᐅᔭᐃᓪᓗ ᐋᖅᑭᒃᑕᐅᓯᒪᓕᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ ᐃᓚᒋᓪᓗᒋᑦ. ᒥᓂᔅᑕ ᐊᐱᕆᔪᒪᔭᕋ ᐃᓚᖏᓐᓂᒃ 
ᐃᓄᑑᔪᓐᓇᕐᓗᓂ ᒥᑭᓂᖅᓴᓄᑦ ᐃᒃᑯᓄᖓ ᒥᑦᑕᕐᕕᐅᖃᑦᑕᖅᑐᓄᑦ ᐊᖏᓂᖅᓴᐅᖏᑦᑐᓄᑦ ᑭᓯᐊᓂ 
ᑲᔪᓯᔪᓐᓇᕐᓂᐊᖅᑐᓂᒃ ᒪᑯᐊ ᑐᐊᐸᓖᓪᓗ ᓴᐴᓗᑕᐅᓚᖓᔪᑦ ᓄᓇᓕᖕᓂᑦ ᑕᒪᒃᑯᓄᖓ ᑎᖕᒥᓲᓛᖑᓂᖅᓴᓄᑦ 
ᒥᕝᕕᐅᖃᑦᑕᖅᑐᑦ. 
 
ᒥᓂᔅᑕ ᐅᓂᒃᑳᕈᓐᓇᖅᐹ ᐅᕙᑦᑎᓐᓄᑦ ᐸᕐᓇᒃᓯᒪᒍᓐᓇᕐᒪᖔᑦ ᐃᓄᑑᓗᓂ ᑮᓇᐃᔭᐃᑦ ᐱᓗᒋᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐃᒫᒃ ᐊᑭᓖᑎᑕᐅᒐᔭᕐᓂᖏᓐᓂ ᓲᕐᓗ ᐃᓄᑑᓗᑎᒃ ᐊᑭᓖᖁᓇᒋᑦ ᑖᒃᑯᐊ ᒐᕙᒪᒃᑯᑦ ᓄᓇᕗᒥ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᓱᒃᑲᐃᑦᑐᕐᔪᐊᒻᒪᕆᐊᓘᓯᒪᖕᒪᑕ ᑮᓇᐅᔭᖃᖅᑎᑦᑎᓇᓱᖕᓂᒃᑯᑦ ᑕᐃᒃᑯᓂᖓ ᓄᓇᓕᖕᓂ 7-ᓂ 
ᓇᓗᓇᐃᖅᑕᐅᓚᐅᖅᑐᓂ ᑐᓚᒃᑕᕐᕕᓕᐅᕐᕕᐅᔪᒪᔪᑦ ᒥᑭᔫᑎᑐᓄᑦ ᐅᒥᐊᓄᑦ ᐊᑐᖅᑐᒃᓴᓂᒃ.  
 
ᐱᓕᕆᕕᒃ $1 ᒥᓕᐊᖁᑎᖃᖅᐳᑦ ᓱᕋᒃᓯᒪᒍᓐᓃᕈᑎᒃᓴᓂᑦ ᑐᓚᑦᑕᕐᕕᓐᓄᑦ ᐅᕝᕙᓘᓐᓃᑦ ᑐᓚᑦᑕᕐᕕᐅᔪᓐᓇᖅᑐᓂᑦ 
ᓴᓇᔾᔪᑕᐅᔪᓐᓇᖅᑐᓂᑦ ᓄᓇᓕᓐᓂ. ᑕᐃᒪᓐᓇᐃᓕᐅᕆᐊᖃᕐᓂᐊᖅᑐᒍᑦ ᓲᖃᐃᒻᒪ ᑕᐃᒃᑯ ᑲᓇᑕᐅᑉ ᒐᕙᒪᒃᑯᖏᑦ 
ᐊᑯᓂᐊᓗᒃ ᐅᑕᖅᑭᓕᕋᑦᑎᒃᑯᑦ ᓱᒃᑲᐃᑦᑑᒐᓗᐊᖅᑎᓪᓗᒍ ᓱᓖᓛᒃ ᐱᒋᐊᖅᑎᑦᑕᕆᐊᖃᕐᓂᐊᖅᑕᕗᑦ ᑕᒪᑐᒪᓂ ᐊᐅᔭᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. ᒪᒃᐱᒐᖅ K-6. ᓇᐃᓈᖅᓯᒪᔪᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖏᕐᕋᔪᓕᕆᓂᕐᒧᑦ ᑲᑎᖦᖢᒋᑦ $19,750,000-ᖕᒪᑕ ᐊᐅᓚᔾᔪᑎᓂᑦ 
ᐋᖅᑭᐅᒪᐃᓐᓇᕈᑎᓂᓗ. ᐅᖃᐅᑎᔪᓐᓇᖅᐹᖓᖃᐃ, ᖃᐅᔨᒪᒐᑦᑕ ᐅᖃᕋᑖᖅᖢᓂᓗ ᒥᓂᔅᑕ ᒐᕙᒪᑐᖃᒃᑯᑦ 
ᓱᒃᑲᐃᑦᑐᒻᒪᕆᐊᓘᖕᒪᑕ. ᖁᔭᓈᖅᓯᒪᓪᓚᑦᑖᕐᒪᖔᑕᓘᓐᓃᑦ ᓇᓗᓇᖅᓯᒻᒪᕆᖕᒪᑦ, ᐊᑕᐅᓯᕐᒥ ᐱᕝᕕᒋᒐᓗᐊᖅᑕᕗᑦ 
ᐸᖕᓂᖅᑑᒧᑦ.  
 
ᑭᓯᐊᓂ ᖃᔅᓯᐅᕙᑦ ᑖᓐᓇ ᑮᓇᐅᔭᖅ ᑖᒃᑯᓇᓂ ᐸᕐᓇᒍᑕᐅᓂᐊᖅᑐᖅ ᐊᔭᐅᖅᑐᐃᓇᓱᒃᑎᓪᓗᒋᑦ ᒐᕙᒪᑐᖃᒃᑯᓐᓂᑦ, 
ᑕᑯᒋᑦ ᑐᓄᑦᑎᐊᑯᓗᔅᓯᓐᓂ ᓄᓇᖃᖅᑐᒍᑦ ᐊᒻᒪᓗ ᑭᑭᑕᐅᓯᒪᓪᓗᑕ ᖃᓪᓗᓈᑦ ᓄᓇᖓᓐᓂ ᑐᓚᒃᑕᕐᕕᖃᐅᖅᑐᑦ 
ᐊᒥᓱᕐᔪᐊᒻᒪᕆᐊᓗᐃᑦ ᑕᑯᓚᐅᖅᑐᒍᑦ ᖃᔅᓯ ᐱᓕᐊᓐᑖᓚᔅᓂᒡᓗᑭᐊᖅ ᐊᑐᖅᐸᒃᖢᑎᒃ ᑭᓯᐊᓂ ᒪᐅᖓ ᓚᐸᑐᐊᕐᒥᑦ 
ᐅᐊᓐᓇᖓᓄᑦ ᓴᓇᕙᓪᓕᐊᓐᖏᒻᒪᑕ. ᑭᓱ ᐱᔾᔪᑎᒋᓪᓗᒍ ᖃᐅᔨᒪᖏᒃᑲᓗᐊᖅᖢᑕᕝ ᑭᓯᐊᓂ ᖃᔅᓯᐅᕙᑦ ᑮᓇᐅᔭᐃᑦ 
ᑖᒃᑯᓄᖓ ᐊᐅᕙᔾᔪᑕᐅᓇᓱᐊᕐᓂᐊᖅᑐᑦ ᒐᕙᒪᒃᑯᓐᓄᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᐃᓗᐊᓂ 
ᐊᐃᕙᔾᔪᑕᐅᓇᓱᐊᕐᓂᐊᖅᑐᑦ ᐅᒃᐱᕈᓱᓕᖅᑎᑦᑎᓇᓱᐊᕈᑕᐅᓂᐊᖅᑐᑦ ᑐᓚᒃᑕᕐᕕᖃᕆᐊᖃᕐᓂᑦᑎᓐᓂ ᓄᓇᕗᒻᒥ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᕙᔾᔪᑎᒃᓴᖃᐱᓪᓚᔮᖏᑦᑐᒍᑦ ᑭᓯᐊᓂ ᖃᐅᔨᒪᔪᒍᑦ, 
ᖃᐅᔨᒪᔪᖅ ᑖᓐᓇ ᒪᓕᒐᓕᐅᖅᑎ ᐊᑯᓂᐊᓗᒃ ᑖᓐᓇ ᐱᓕᕆᐊᖑᓕᖅᑐᖅ ᒐᕙᒪᑐᖃᒃᑯᑦ ᖃᐅᔨᒪᔪᐃᓐᓇᐅᓕᖅᑐᑦ 
ᑕᐃᒪᐃᑦᑐᖃᕆᐊᖃᕐᓂᑦᑎᓐᓂ ᓄᓇᓕᖕᓂ. ᑕᐃᒪᓐᓇ ᐅᖃᖅᑲᐅᔪᒪᖓ ᑕᐃᖕᓇ $1 ᒥᓕᐊᓐᑯᓗᒃ ᐅᕙᑦᑎᓐᓄᑦ 
ᒐᕙᒪᒃᑯᓐᓄᑦ ᖃᐃᑕᐅᓯᒪᔪᖅ ᐱᓕᕆᕕᑦᑎᓐᓄᑦ ᑖᓐᓇ ᐸᕐᓇᒍᑎᒋᒋᐊᕐᓂᐊᓕᖅᑕᕗᑦ ᓱᒃᑲᐃᑦᑑᒐᓗᐊᕐᓗᑕ. 
ᑕᒪᒃᑯᓄᖓ ᓄᓇᓕᖕᓄᑦ ᖃᓄᐃᓕᐅᕈᓐᓇᕋᔭᕐᒪᖔᑦᑎᓐᓄᑦ ᐅᕙᒍᑦ ᐱᓕᕆᕕᒋᔭᕗᑦ (ᑐᓵᔨᑎᒍᑦ) ᑐᓚᒃᑕᕐᕕᕋᓛᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᓪᓗᒃ: ᐃᒃᓯᕙᐅᑖᖅ, ᐃᒪᐃᓕᓇᓱᒃᑲᓗᐊᖅᑐᖓ. ᖃᑦᑎᑦ PY’s ᐅᕝᕙᓘᓐᓂᑦ ᖃᑦᑎᓂᒃ 
ᐃᖅᑲᓇᐃᔭᖅᑐᖁᑎᖃᖅᐸ O&M ᑕᑦᓱᒪ $19,750,000 ᐃᓗᐊᓃᑦᑐᒥᑦ ᐊᐃᕙᓇᓱᓐᓂᐊᖅᑐᓂᒃ 
ᐅᐱᕆᓱᓕᖅᑎᑦᑎᓇᓱᓐᓂᐊᖅᑐᓂᒃ ᒐᕙᒪᒃᑯᑦ ᒐᕙᒪᑐᖃᒃᑯᓐᓂᑦ ᑐᓚᑦᑕᕐᕕᖃᕆᐊᖃᕐᓂᑎᓐᓂ ᓄᓇᕗᒻᒥ. 
ᐅᕝᕙᓘᓐᓃᑦ ᐅᑕᖅᑭᐅᔭᑐᐃᓐᓇᖅᑐᒥ ᑭᓇᐅᔾᔭᖅᓴᖅᑐᖃᖅᐸ ᐅᕝᕙᓘᓐᓃᑦ ᐊᐃᕙᓇᓱᑦᑐᖃᖅᓯᒪᐃᓐᓇᖅᐸ 
ᖃᔅᓯᐅᕙᓪᓗ ᑕᒃᑯᐊ ᐃᖅᑲᓇᐃᔭᖅᑐᑦ ᑐᓚᑦᑕᕐᕕᖃᕆᐊᖃᕐᓂᖏᓐᓂ ᒐᕙᒪᒃᑯᓐᓂ ᑭᒡᒐᖅᑐᖅᖢᑎᒃ ᐊᐃᕙᓇᓱᐊᖅᑐᑦ 
ᐋᔨᖃᑎᒋᓇᓱᐊᖅᑐᑦ ᒐᕙᒪᑐᖃᒃᑯᓐᓂ ᖃᑦᓯᐅᕙᑦ ᑕᕝᕙᓂ ᐃᓗᐊᓂ ᑮᓇᐅᔭᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᓯᑕᒪᓂᒃ 
ᖃᓂᖃᖅᑐᒍᑦ ᐱᓕᕆᕕᐅᑉ ᐃᓗᐊᓂ ᐊᐃᕙᔨᖃᖅᑐᒍᑦ ᑕᒪᒃᓱᒪ ᒥᒃᓵᓄᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ K-25-ᒥ ᑕᒡᕙᓂ ᓯᕗᓪᓕᐅᔾᔭᐅᓯᒪᔪᓂᒃ ᐊᑐᐊᒐᓕᐅᕈᒪᔪᑦ 
ᑭᓇᐅᔭᓕᐅᕈᓐᓇᕐᓂᐊᕐᒪᑕ ᐊᕗᖓᐅᔨᓯᒪᔪᓂᒃ ᖃᖓᑕᓲᑦ ᐊᐅᓚᔾᔪᑎᖏᓐᓂ ᓄᓇᕗᑦ ᐃᓗᐊᓂ. ᑕᓐᓇᖃᐃ 
ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᖓᓕᕐᒪᖔᑕ ᑕᒪᓐᓇ ᐋᔨᖃᑎᒌᓐᓂᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᑦᑎᐊᓚᐅᕆᒃᓯᑐᖅ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑭᓇᓕᒫᓂᒃ 
ᐊᐱᖅᓱᖅᑕᐅᔫᒐᓗᐊᕋᑦᑕ ᐅᓇ ᓴᐅᒥᖓᓃᑦᑐᑦ ᒪᑑᓴᓚ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓄᒃ. 
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᐅᔨᓇᓱᑉᐸᓪᓕᐊᔭᕗᑦ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑦᑕ ᑮᓇᐅᔭᓂᒃ 
ᐱᔾᔪᑎᖃᖅᑐᖅ ᑕᓐᓇ ᐃᖃᓗᐃᑦ ᐊᑐᖅᑕᐅᓲᖑᒻᒪᑦ ᖃᖓᑕᔫᓄᑦ ᑕᐃᒃᑯᓄᖓ ᑕᑉᐸᐅᖓ ᑕᐃᒃᑯᐊ 
ᐱᕝᕕᒋᓗᐊᓐᖏᓐᓇᑦᑎᒍ ᐊᐅᓚᔾᔪᑎᔅᓴᒃᑲᓐᓂᑦᑎᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ ᑕᓐᓇ ᖃᐅᔨᓇᓱᐊᒃᑲᓂᕐᓂᐊᖅᑕᕗᑦ 
ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑦᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 
ᓇᓗᓇᐃᖅᓯᕕᐅᒍᓐᓇᖅᐱᑕ ᖃᔅᓯᑦ ᖃᖓᑕᓲᑦ ᖁᓚᐅᖃᑦᑕᕐᒪᖔᖏᑦ ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐃᓪᓚᖅᑐᑦ 
 
ᓈᓴᐅᔨᖃᕐᓂᕋᑦᑕ 40,000-ᒎᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᓵᕋᕕᑦ. ᑕᒪᓐᓇ ᐋᔩᕈᑎᒋᔭᓯ ᑲᔪᓯᑦᑎᐊᖅᐸᑦ 
ᖃᔅᓯᑕᓚᓂᒃ ᑭᓇᐅᔭᖅᑕᕋᔭᖅᐱᓯ ᐅᑎᖅᑕᐅᑉᐸᑕ ᑕᐃᒃᑯᐊ ᑭᓇᐅᔭᖅᑐᕈᑏᑦ ᐊᑐᓚᐅᖅᓯᒪᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᔪᖓᐅᒐᓗᐊᖅ ᑭᓯᐊᓂ ᑕᑉᐹᓂ 
ᐅᓇᑕᕈᓘᔭᖅᑐᐊᓘᔪᒃᓴᐅᓕᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅᖢᒍᓗ. ᐃᖅᑲᓇᐃᔭᖅᑎᓂᖅᑲᐃ ᓈᓴᐅᑎᓂᒃ ᐱᓯᒪᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔮᓐ ᒍᕌᒻᖃᐃ ᒪᐅᓐᖓᖅᑎᑕᐅᑉᐸᑦ. 
(ᑐᓵᔨᑎᒎᕈᓐᓃᖅᑐᖅ) ᑕᒪᒃᓱᒥᖓ ᑲᒪᔨᓪᓗᐊᑕᐅᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐃᓯᕋᓗᐊᖅᐸᐅᑉ ᒥᔅᑕ ᒍᕌᒻ ᖃᓄᐃᔅᓴᓐᖏᒃᑯᔅᓯ, ᖃᓄᐃᔅᓴᓐᖏᓚᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᓐᓇ ᒥᔅᑕ ᒍᕌᒻ ᐃᓯᑲᐃᓐᓇᕈᓐᓇᖅᑐᖅ. ᒥᔅᑕ ᒍᕌᒻ. 
 
ᒍᕌᒻ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐊᐱᖅᑯᑎᒋᔭᐅᒃᑲᓐᓂᑲᐃᓐᓇᕐᓕ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑕᐅᔪᒪᖃᐅᔪᖓ ᖃᔅᓯᑖᓚᓂᒃ ᑮᓇᐅᔭᓂᒃ 
ᐅᑎᖅᑎᑦᑎᓇᓱᒃᑲᔅᓯ ᐊᑐᓚᐅᖅᓯᒪᔪᕕᓂᕐᓂ? ᖃᔅᓯᓂᒃ ᐅᖃᐅᓯᖃᕋᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊᑦᑎᐊᕈᐃ. ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅᑕ ᒍᕌᒻ 
 
ᒍᕌᒻ (ᑐᓵᔨᑎᒍᑦ): ᐊᕐᕌᒍᑕᒫᖅ ᐃᖃᓗᖕᓂ ᒥᑦᑕᕐᕕᒃ $325 ᑕᐅᓴᓐᑖᓚᔅᓯ ᐊᑐᖃᑦᑕᖅᑐᑦ ᑐᐊᕕᕐᓇᖅᑐᓕᕆᓂᕐᒧᑦ 
ᖃᑦᑎᕆᔨᓄᑦ ᑐᕌᖓᔪᓂᒃ ᐊᒻᒪᓗ ᑕᐃᒃᑯᐊ ᑮᓇᐅᔭᖅᑐᕈᑎᕕᓂᓕᒫᑦ ᐅᑎᖅᑎᑕᐅᖃᑦᑕᖅᑐᑦ ᖃᐃᖁᔭᐅᔭᕌᖓᑦᑕ 
ᒪᑯᐊ ᑲᓇᑕᐅᑉ ᓄᓇᕐᔪᐊᓕᒫᕐᒥᖔᖅᑐᓂᒃ ᖃᐃᖁᔭᐅᔭᕌᖓᑦᑕ.  
 
ᑕᐃᒃᑯᑎᒎᓇ ᐊᑭᓕᖅᓱᐃᓂᖏᑦᑎᒍᑦ ᐅᑎᖅᑎᑕᐅᖃᑦᑕᖅᑐᑦ 8-ᒥ ᐅᓪᓛᒃᑯᑦ 5-ᒧᕋᓱᖕᓂᖓᓄᑦ 
ᐊᑭᓕᖅᓱᖃᑦᑕᖏᒻᒪᑕ ᐊᑐᖅᑕᐅᑐᐃᓐᓇᐅᔫᔮᕋᑦᑕ 40,000 ᖁᓚᐅᖃᑦᑕᕐᒪᑕ, ᑭᓱᑦ ᐅᑎᖅᑎᑕᐅᕙᓪᓕᐊᖏᒻᒪᑕ.  
 
ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᐃᑲᔪᕋᓱᖏᒻᒪᑕ ᐃᖅᑲᓇᐃᔭᖃᑎᒋᔭᐅᒍᓐᓇᕐᒪᖔᑦᑕᓗ ᑕᒪᒃᑯᐊ 
ᖃᓄᖅᑑᕈᑎᒋᔭᐅᖏᑦᑎᐊᖅᑐᑦ ᑮᓇᐅᔭᖅᑐᕈᑏᑦ ᐅᑎᖅᑎᑕᐅᔪᒃᓴᖏᑦ. ᐅᖃᐅᔾᔭᐅᓯᒪᔪᑦ  

ᓄᓇᕐᔪᐊᓕᒫᒥ ᖃᖓᑕᓲᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᖃᑎᒋᔭᕆᐊᖃᖅᑕᕗᒡᒎᖅ, ᐋᖅᑭᒃᓯᓂᐊᕈᑦᑕ 
ᑕᒪᒃᑯᓂᖓ ᐅᑎᖅᑎᑦᑎᕙᓪᓕᐊᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒐᕌᒻ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒐᕌᒻ ᖁᔭᓐᓇᒦᖅᖢᒍᓗ. ᐄ, ᑐᓴᐅᒪᓐᓇᕈᓘᔭᖅᑐᑦ ᐊᓯᖏᑦ 
ᒥᕝᕕᖕᓂ ᑲᓇᑕᒥ ᐋᔩᖃᑎᒌᖕᓂᒃᑰᖃᑎᖃᖃᑦᑕᕆᐊᖃᖅᐹᑦ ᓄᓇᕐᔪᐊᒥ ᑲᖓᑕᓲᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐅᕝᕙᓘᓐᓃᑦ ᐃᑲᔪᖅᑕᐅᖃᑦᑕᖅᐸᑕ ᑲᓇᑕᐅᑉ ᐃᖏᕐᕋᔾᔪᑎᓕᕆᔨᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᒥᔅᑕ ᒍᕌᒻᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕌᒻ. 
 
ᒍᕌᒻ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᒫᓂ ᐃᖃᓗᖕᓂ ᐊᒻᒪᓗ ᓇᓃᓐᓂᖓ ᒪᓕᒡᓗᒍ ᐊᒃᓱᐊᓗᒃ ᐃᑲᔫᑎᖃᕐᒪᑦ 
ᖁᓚᐅᑕᐅᒐᔪᒃᑐᐊᓘᖕᒪᑦ ᖃᖓᑕᓲᓄᑦ, ᑕᐃᒪᐃᑦᑐᑐᐊᑦᑎᐊᖑᓪᓗᓂᓗ ᓄᓇᕐᔪᐊᓕᒫᒥ. ᓄᓇᕐᔪᐊᓕᒫᒥ ᖃᖓᑕᓲᓄᑦ 
ᒥᕝᕕᐅᔪᓐᓇᖅᑐᒍᑦ ᐊᖏᖃᑎᒌᒍᒪᔪᒍᑦ ᒥᕝᕕᖕᓂ ᓄᓇᕐᔪᐊᓕᒫᒥ ᐊᑐᖅᑕᐅᓗᐊᓕᕋᑦᑕ ᑮᓇᐅᔭᖅᑐᕈᑏᑦ 
ᐅᑎᖅᑎᑕᐅᖃᑦᑕᖏᓐᓂᖏᑦ ᐱᔾᔪᑎᒋᓪᓗᒋᑦ.  
 
ᑭᓯᐊᓂᑦᑕᐅᖅ ᓄᓇᕐᔪᐊᓕᒫᒥ ᖃᖓᑕᓲᓕᕆᓂᕐᒧᑦ ᑲᑐᔾᔨᖃᑎᒌᑦ 8-ᖑᔪᑦ ᑕᐃᒃᑯᐊ ᐊᑐᖅᑕᐅᓂᖅᐹᖑᖃᑦᑕᖅᑐᑦ 
ᑲᑎᖃᑎᒋᓪᓗᑎᒃᑯᑦ ᐊᑭᓖᖃᑦᑕᕈᓐᓇᖅᑐᒡᒎᖅ ᐅᑎᖅᑎᑕᐅᔪᓐᓇᖤᑐᐊᖅᐸᑕ ᓇᐅᒃᑯᒃᑭᐊᖅ ᓄᓇᕐᔪᐊᓕᒫᒥ  
ᖃᖓᑕᓲᓕᕆᓂᕐᒧᑦ ᑲᑐᔾᔨᖃᑎᒌᖏᑦᑎᒍᑦ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ ᐱᔪᓐᓇᑦᑕᕗᑦ ᐅᖓᑕᐅᔾᔨᒐᔭᖅᑐᒃᓴᐅᕗᑦ 
ᑮᓇᐅᔭᖅᑐᕈᑎᒋᓚᐅᖅᑕᑦᑎᓐᓂᒃ ᐊᐅᓚᑎᑦᑎᑦᑎᓪᓗᑕ ᒥᕝᕕᖕᒥ ᐃᖃᓗᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕌᒻ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᒍᕌᒻ. ᓇᓗᓇᐃᖅᓯᔪᓐᓇᖅᐲᑦ ᒥᓂᔅᑖ, ᒥᔅᑕ 
ᒎᕌᒻᓘᓐᓃᑦ ᑕᒪᓐᓇ ᐋᔩᕈᑎᒋᓇᓱᒃᑕᓯ ᑲᔪᑦᑎᐊᕐᓂᐊᖂᖅᐸ ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ ᐊᒻᒪᓗ ᓄᓇᕐᔪᐊᕐᒥ 
ᐃᖏᕐᕋᔾᔪᑎᓕᕆᓂᕐᒧᑦ ᑲᑐᔾᔨᖃᑎᒌᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᖃᑎᒋᓚᐅᖅᖢᒋᑦ ᐃᖅᑲᓇᐃᔭᖅᑎᒪ 
ᐅᖃᐅᑎᔮᖓ ᐊᖏᖃᑎᒌᖕᓂᕐᒧᑦ ᑎᑭᐅᑎᓂᐊᕋᓱᒋᔪᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᓇᓗᓇᐃᖅᓯᕕᐅᒍᓐᓇᖅᐱᑕ ᖃᖓ 
ᓄᓇᕐᔪᐊᓕᒫᒥ ᖃᖓᑕᓲᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᑎᒪᖃᑎᒋᓛᕐᒪᖔᑦᓯᐅᒃ ᖃᖓᓗ ᐋᖅᑭᒃᑕᐅᓛᕐᒪᖔᑦ ᑖᓐᓇ 
ᐊᖏᕈᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᓂᒃ ᐋᖅᑭᒃᓯᓯᒪᖏᑦᑐᒍᑦ ᑭᓯᐊᓂ 6 
ᑕᖅᑮᑦ ᐃᓗᐊᓂᐅᓂᐊᕐᕙᓗᒃᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᕐᒥᒃ ᐋᖅᑭᒃᓯᓯᒪᓐᖏᑦᑐᒍᑦ ᑯᐊᓯᓂ 6 
ᑕᖅᑮ ᐃᓗᐊᓃᓐᓂᐊᕐᕙᓗᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕᕆᔭᐅᔪᖅ. ᓂᕆᐅᑉᐳᖓ 
ᑐᓴᖅᑎᑕᐅᓂᐊᕐᓂᑦᑎᓐᓂ ᑕᒪᓐᓇ ᑭᖑᓂᑦᑎᓐᓂ ᓂᓪᓕᐅᑎᒋᔭᐅᒃᑲᓐᓂᓚᐅᖅᓯᒪᔪᖅ. ᐊᑭᓖᑎᑦᑎᖃᑦᑕᕐᓂᖅ 
ᖃᖓᑕᓲᒃᑯᕕᒻᒥ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᒥᕝᕕᓕᕆᓂᖅ ᑕᒫᓂ ᓄᓇᕗᑦ ᐃᓗᐊᓂ. 
 
ᐊᐱᖅᑯᑎᒋᒃᑲᓐᓂᕐᓂᐊᕐᒥᔭᕋ ᑖᓐᓇ ᐱᔾᔪᑎᓕᒃ ᑎᓕᐅᕈᑎᓕᐊᕆᔭᐅᓚᐅᖅᓯᒪᔪᑦ ᐊᖅᑯᑎᓕᕆᓂᐅᑉ ᒥᒃᓵᓄᑦ. 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑲᔪᖏᖅᓴᐃᔪᒪᔪᕉᖅ ᑖᓐᓇ ᑕᕝᕙᓂ ᑎᑎᕋᖅᓯᒪᓂᖓ ᑐᓴᕈᒥᓇᕈᓘᔭᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑲᓐᓂᑲᐃᓐᓇᕐᓕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2008-09 ᑕᐃᑲᓂ ᕿᖓᐅᒻᒥ ᐊᖅᑯᑎᓕᐅᖅᑕᐅᓂᖓ ᐊᒻᒪᓗ 
ᑐᓚᑦᑕᕐᕕᒃ ᑖᓐᓇ ᐅᖃᖅᓯᒪᒻᒪᑦ ᑎᓕᐅᕆᒃᑲᓂᕐᓂᕋᖅᑐᓂ, ᖃᓄᕐᖑᓇ ᑐᑭᓕᐅᒐᓗᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᑐᐃᓐᓇᕆᐊᖃᕐᖓᑦ ᑕᐅᕙᓂ 
ᐅᔭᕋᓐᓂᐊᖅᑐᖃᑐᐃᓐᓇᕆᐊᖃᕐᓂᖓᓄᑦ. ᑕᐃᒪ ᐊᖅᑯᑎᓕᐅᕐᓂᕐᒧᑦ ᑕᐃᒪᐃᓕᖓᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᑐᕋᕕᒌᑦ ᐊᖅᑯᑎᐅᔪᑦ ᐊᒻᒪᓗ ᑐᓚᑦᑕᕐᕕᐅᔪᑦ ᕿᖓᐅᒻᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑕᐃᒃᑯᐊ 
ᑮᓇᐅᔭᖃᖅᑎᖃᑦᑕᖅᑕᕗᑦ ᑕᐃᒃᑯᐊ ᐊᕐᕌᒍᑕᒫᑦ $75,000-ᒥᑦ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᕈᒥᓇᖅᐳᖅ. ᑕᐃᒪ ᑐᕌᒐᕐᒥᑦ ᐱᓚᐅᖅᓯᒪᔪᖓ ᕿᖓᐅᒻᒥ 
ᐊᓯᐊᒎᕐᕕᔅᓴᖃᖅᑑᔮᕈᓐᓃᕐᖓᑦ ᑕᒫᓂ ᐊᕐᕌᒍᒥ. ᑕᕝᕙ ᐊᐱᖅᑯᑎᔅᓴᑐᐊᒃᑲ. ᐃᓛᒃ ᐅᖃᐅᓯᔅᓴᑐᐃᓐᓇᐅᔪᖅ ᑖᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. K-6. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖏᕐᕋᔪᓕᕆᓂᕐᒥᒃ ᑖᒃᑯᐊ ᐊᕐᕌᓂᐅᕙᓪᓚᐃᔪᖅ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᕐᖓᑕ ᖃᐅᔨᓴᖅᑕᐅᓪᓗᑎᖏᓛᒃ ᐃᓱᒫᓗᒍᑎᓂᑦ ᓴᖅᑮᔪᖃᓚᐅᕐᖓᑦ. 
ᐃᓱᒫᓗᒍᑎᒋᔭᐅᔪᓂᑦ, ᑕᐃᒪ ᐊᕐᕌᒎᓯᒪᓕᕐᖓᑦ ᖃᓄᐃᑦᑐᓂᒃ, ᖃᓄᐃᓕᐅᖅᓯᒪᓕᕐᒪᖔᑕ ᑕᐃᒃᑯᓇᓂ 
ᖃᐅᔨᓴᖅᑕᐅᓂᑰᔪᓂᒃ ᓇᓗᓇᐃᖅᑕᐅᓯᒪᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᖅᑲᓇᐃᔭᖅᑎᐅᔪᑦ 
ᐋᖅᑭᔅᓱᕆᐊᒃᑲᓂᖅᑕᕗᑦ ᐊᒻᒪᓗ ᑖᓐᓇ ᐊᓪᓚᕝᕕᐅᔪᖅ ᐊᑐᓕᖅᑎᑦᑎᒐᓱᐊᖅᑐᖅ ᖃᓄᐃᓕᐅᕈᑕᐅᓂᐊᖅᑐᓂᒃ 
ᑖᒃᓱᒧᖓ ᕿᒥᕐᕈᔭᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕕᐅᒍᓐᓇᖅᑭᑖ ᖃᖓ ᖃᐅᔨᓴᖅᑕᐅᓚᐅᖅᓯᒪᒻᒪᖔᖅ? 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᖃᖓᓪᓚᕆᐅᒐᓗᐊᑭᐊᖅ ᑖᔅᓱᒧᖓ 
ᐱᖃᓯᐅᔾᔨᓯᒪᔪᒍᑦ ᐃᖅᑲᓇᐃᔭᖅᑎᑖᒃᑲᓂᕐᓂᐊᕋᑦᑕ ᐱᖓᓱᓂᑦ. ᑕᐃᑲᓂ ᓄᓇᓯᐅᑎᓄᑦ ᑎᑎᕋᕐᕕᐅᖃᑦᑕᖅᑐᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅᑑᕈᑎᔅᓴᖏᓐᓂ ᖃᓄᐃᓕᐅᕈᑎᔅᓴᖏᓐᓂ ᐱᓕᕆᓂᕋᖅᑐᑦ 
ᐊᕐᕌᒎᓗᐊᓕᖅᑐᖅ ᖃᐅᔨᓚᐅᖅᓯᒪᒻᒪᑕ ᑕᕝᕙᓂ ᖃᐅᔨᓴᖅᑎᓪᓗᒋᑦ. ᖃᓄᐃᒻᒪᑦ ᐊᕐᕌᒍᓕᒫᕌᓗᒻᒥ ᐱᓕᕆᐊᖑᕙ 
ᖃᓄᖅᑑᕈᑕᐅᓂᐊᖅᑐᓂᑦ ᖃᓄᐃᓕᒍᑕᐅᓂᐊᖅᑐᓂᑦ ᑕᐃᒃᑯᐊ ᑕᕝᕙᖓᔅᓴᐃᓐᓇᖅ ᐱᓚᐅᖅᑎᓪᓗᒋᑦ ᖃᐅᔨᔭᐅᒐᒥ. 
 
ᖃᐅᔨᒍᒪᑐᐃᓐᓇᖅᑐᖓᓕ ᓱᒻᒪᑦ ᐊᕐᕌᒎᓕᒫᕌᓗᒻᒥᑦ ᖃᓄᐃᓕᐅᕈᑎᔅᓴᐅᔪᒥᑦ ᐸᕐᓇᒍᑎᒥᑦ ᐱᒻᒪᖔᑕ 
ᖃᐅᔨᒪᔭᐅᓕᖅᑎᓪᓗᒍ ᐊᕐᕌᒎᓗᐊᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑑᓴᓚ ᑯᓄᒃ ᑖᓐᓇ ᑭᐅᔪᒪᒻᒪᒍ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓄᒃ.  
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᕆᓕᖅᑕᕗᑦ ᑕᐃᒪᓐᖓᑦ ᐅᑭᐅᖑᓚᐅᖅᑐᒥ ᐊᕐᕌᓂ 
ᑭᖑᕙᖅᓯᒪᓚᐅᕐᖓᑕᓗ ᐱᔪᔅᓴᖏᓐᓂ ᖃᐅᔨᓚᐅᖅᓯᒪᓐᖏᓇᑦᑕᓗ ᑭᖑᕙᖅᓯᒪᒋᐊᔅᓴᖅ ᖃᐅᔨᓴᖅᑕᐅᒻᒪᑦ ᑭᓯᐊᓂ 
ᓯᓚᑖᓂ. ᐅᖅᓱᖅᑑᒥ ᐃᑲᔪᖅᑕᐅᒋᐊᖅᐸᒻᒥᔪᒍᑦ ᐊᒻᒪᓗ ᑕᐃᓐᓇ ᖃᐅᔨᒪᔨᒋᔭᐅᔪᖅ ᐊᖑᒻᒪᑎᒐᓱᑦᑎᓂ ᑕᐃᒃᑯᓄᖓ 
ᑭᖑᕙᓕᖅᓯᒪᓚᐅᖅᑐᓄᑦ.  
 
ᐅᖃᕈᓐᓇᖅᑐᖓᓕ ᒫᓐᓇᐅᔪᖅ ᐊᖑᒻᒪᑎᕙᓪᓕᐊᓕᖅᑐᒍᑦ ᐊᒻᒪᓗ ᐃᖅᑲᓇᐃᔮᔅᓴᐅᒐᔭᖅᑐᓂᑦ 
ᒪᑐᐃᖅᓯᑲᓐᓂᕈᒪᓚᐅᖅᑐᒍᑦ ᑕᐃᒃᑯᐊ ᐱᔭᔅᓴᖃᕐᓂᖅᓵᓘᕙᓕᕐᖓᑕ ᓄᓇᕗᕈᓚᐅᖅᓯᒪᒐᑦᑕ. ᑕᐃᒪᓕ ᑕᒫᓂ  
ᐊᖏᖅᑕᐅᓛᖅᑐᑎᑦ ᐱᖓᓱᒃᑲᓂᕐᓂᑦ ᐃᖅᑲᓇᐃᔮᔅᓴᓂᑦ ᐃᓂᑕᖃᓛᕐᖓᑦ ᒫᓐᓇᐅᔪᕐᓕ 
ᐃᖅᑲᓇᐃᔭᖅᑎᑖᖅᐸᓪᓕᐊᓇᓱᐊᒍᒪᓕᖅᑐᒍᑦ ᑕᐃᒃᑯᓄᖓ ᒪᕐᕉᓐᓄᒃ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᓐᓂ 80-ᐳᓴᓐᑎᖑᕙᓪᓚᐃᒻᒪᑕ ᐃᖅᑲᓇᐃᔭᖅᑐᑦ ᖃᑦᑎᑦ 
ᐃᓐᓄᔅᓯᒪᓐᖏᓚᑦ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᓯᒪᔭᐃᓐᓇᕆᓐᖏᓇᑦᑎᒍ 
ᑕᐃᑲᓂᓕ ᖃᖓᑕᓲᒃᑯᕕᒻᒥ 30-ᐳᓴᓐᑎ ᐃᓐᓄᔅᓯᒪᓐᖏᑦᑐᑦ. ᑖᓐᓇ ᑐᑭᓯᑎᒋᐊᒃᑲᓐᓂᓛᖅᑖᓗᒃᐳᑦ ᐱᓯᒪᓕᕈᑦᑎᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᑯᕋᑖᕋᒃᑭᑦ ᔫᓐᖑᑎᓪᓗᒍ ᓯᑎᐱᕆᒥᖃᐃ 73-ᐳᓴᓐᑎ. 
ᑕᐃᒫᑎᒋᐋᓗᒃ ᐃᖅᑲᓇᐃᔭᖅᑏᑦ ᐃᓐᓄᔅᓯᒪᓐᖏᑉᐸᑕ ᖃᓄᐋᓗᒃ ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᕐᓂᓯᓐᓂ  

ᓄᓇᓯᐅᓯᓕᕆᔨᒃᑯᓐᓂ ᓇᓗᓇᐃᖅᓯᓐᓂᕆᕕᓯ ᐅᑕᖅᑭᓐᖏᖔᖅᑐᓯ ᐊᖏᖅᑕᐅᓯᓐᖏᖔᖅᑐᓯ ᐃᖅᑲᓇᔭᖅᑎᑖᒃᑲᓐᓂ-
ᐃᓂᔅᓴᒃᑲᓐᓂᕐᒥᑦ ᓴᖅᑮᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎ (ᑐᓵᔨᑎᒍᑦ): ᑖᓐᓇ ᒥᑑᓴᓕ ᑯᓄᒃ ᓇᓗᓇᐃᖅᓯᑦᑎᐊᕋᑖᕐᖓᑦ ᑕᐃᒃᑯᐊ ᐱᔭᔅᓵᓗᖏᑦ 
ᑭᖑᕙᕐᓯᒪᒻᒪᕆᓚᐅᕐᓂᖏᓐᓄᑦ ᐃᑉᐱᒋᔭᐅᙱᓗᐊᖅᑐᒥᓂᐅᓕᕐᖓᑕ ᑖᒃᑯᐊ ᐃᑲᔪᖅᑕᐅᕙᓪᓕᐊᓕᖅᑑᒐᓗᐊᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᒐᓗᐊᖅᑐᖓ ᐱᖓᓲᓕᕐᖓᑕ ᐃᖅᑲᓇᐃᔮᖑᔪᑦ 
ᐃᖅᑲᓇᐃᔭᖅᑎᑭᔅᓱᓗᐊᕐᓂᖓᓄᑦ ᑕᐃᒪᓗ ᐊᖏᖅᑕᐅᓯᒪᓕᖅᑳ ᑲᔪᓯᑦᑎᐊᕋᔭᕐᖓᑦ.  
 
ᐊᕐᕌᓂᐅᓚᐅᖅᑐᖃᐃ 25-ᐳᓴᓐᑎᖅᑲᐃ ᐃᓐᓄᔅᓯᒪᓚᐅᙱᑦᑐᑦ. ᓇᓗᓇᐃᖅᑕᐅᓯᒪᓕᓚᐅᖅᑑᒐᓗᐊᖅ 
ᓄᑦᑎᖅᑎᕆᒐᔭᙳᐊᓕᖅᑐᒥᓂᐅᒐᓗᐊᕐᖓᑕ ᑕᕙᖓᑦ 25-ᐳᓴᓐᑎᖏᑦ ᐃᓐᓄᔅᓯᒪᙱᒻᒪᑕ ᐃᖅᑲᓇᐃᔮᑦ ᓱᒻᒪᓖᒃᑯᐊ 
ᐃᓂᖃᙱᑦᑐᓂ ᐊᓯᖏᓐᓄᑦ ᐃᖅᑲᓇᐃᔮᖓ ᐊᑎᓕᐅᖅᑎᑐᐃᓐᓇᕐᓗᒍ ᑕᐃᒪ ᓇᓗᓇᐃᖅᑕᐅᓯᓂᕐᒪᓐᓂᖅᑲᑦ 
ᑐᐊᕕᕐᓇᕆᐊᖓᓂᑦ ᐅᑕᖅᑭᙱᖔᕐᓗᑎᒃ ᑕᕘᓈᕋᓱᙱᖔᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑑᓴᓚ ᑯᓄᒃ ᑭᐅᔪᒪᖕᒪᒍ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓄᒃ. 
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᐃᖏᕐᕋᔪᓖᓐᓇᕐᒧᑦ ᐅᖃᕈᓐᓇᕋᓗᐊᖅᑐᖓ ᑭᓯᐊᓂ 
ᖃᖓᑕᓲᒃᑯᕕᖕᒥᑦ 9-ᖑᔪᑦ ᐃᓐᓇᔅᓱᓯᒪᓚᐅᙱᒻᒪᑕ ᑕᐃᒃᑯᐊ ᐃᓐᓄᒐᓱᑦᑎᒐᓱᒃᑲᓗᐊᖅᑐᒋ ᐱᑕᖃᕆᐊᖃᓪᓚᕆᒻᒪᑕ 
ᑕᐃᑲᓂ ᖃᖓᑕᓲᒃᑯᕕᒻᒥ.  
 
ᑕᐃᒃᑯᐊ ᐃᓐᓄᒐᓱᑦᑐᒋ ᐱᔭᕆᐊᑐᔪᖅᓯᐅᓚᐅᕋᑦᑕ ᐊᔪᙱᑦᑑᔭᕆᐊᖃᖅᑐᑎ ᐃᓕᓐᓂᐊᕐᓯᒪᒻᒪᕆᒋᐊᖃᖅᑐᑎᒃ 
ᒪᑯᓄᖓ ᐅᐊᔭᓕᕈᓂᕆᕈᔪᒻᒧᑦ ᓇᓂᔭᕐᓂᖏᑦᑐᐊᓘᒻᒪᑕ ᒫᓐᓇᐅᔪᖅ ᐃᓐᓄᒐᓱᓕᖅᑕᕗ ᐊᑯᓂᑲᓪᓚᕈᓘᓕᖅᑐᖅ 
ᑕᒫᓂᖃᐃ ᐃᖅᑲᓇᐃᔮᔅᓴᐃᑦ ᐊᓯᖏᓐᓅᖃᑦᑕᑎᓪᓗᒋ ᑲᓇᑕᒥ ᑕᐃᒃᑯᐊ ᐊᑭᓕᕐᓱᑎᐊᙱᓗᐊᕋᑦᑎᒍᖃᐃ ᑕᐃᒫ 
ᐃᓐᓄᒍᓐᓇᐃᓕᖅᑲᕗᑦ ᑕᕙ ᐊᑲᐅᙱᓕᐅᕈᑎᕗ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᒋᔭᕋ ᑖᓐᓇ ᐄ, ᐱᔭᕆᐊᑐᔪᒻᒪᕆᓘᒻᒪᑕ ᑕᒪᒃᑯᐊ 
ᐃᓕᓐᓂᐊᕐᓯᒪᒋᐊᖃᒻᒪᕆᑦᑐᑎᒃ ᑕᑲᓐᓇᓕ ᐱᕙᓪᓕᐊᔪᓕᕆᔨᒃᑯ ᐃᖏᕐᕋᔪᓕᕆᔨᒃᑯᑦ ᐃᒪᐃᓕᖓᒻᒥᒻᒪᑕ 
ᐱᕙᓪᓕᐊᔪᓕᕆᔨᒃᑯ ᐅᕙᓪᓗ ᐃᖏᕐᕋᔪᓕᕆᔨᒃᑯᑦ  

ᐃᒃᑯᐊᖑᓪᓗᑎᒃ. ᑖᒃᑯᐊ ᑲᑐᔾᔨᖃᑎᒌᒋᐊᖃᕐᖓᑎᑦ ᑕᕙᓂ ᐊᑖᓃᑦᑐᓕᒫᓂᒃ.  
 
ᐃᖏᕐᕋᔪᓕᕆᔨᒃᑯ ᐱᖓᓱᓂᒃ ᐃᖅᑲᓇᐃᔭᖅᑎᖃᕆᐊᖃᖅᑐᑦ ᓄᓇᓯᐅᑎᓕᕆᔨᒃᑯᓪᓗ ᐱᕙᓪᓕᐊᔪᓕᕆᔨᒃᑯᓪᓘᓪᓗᑎᒃ 
ᑖᒃᑯᐊᖃᐃ 10-ᐳᓴᓐᑎᐅᔪᑦ ᐃᖏᕐᕋᔪᓕᕆᔨᒻᒥ 10, 15-ᐳᓴᓐᑎ ᐱᕙᓪᓕᐊᔪᓕᕆᓂᕐᒥ ᐊᐅᓚᑕᐅᕙᙱᒻᒪᑕᐅᑯᐊ 
ᐅᕙᒍᑦ ᐊᑕᖏᕐᓗᑕ ᖃᓄᖅ ᑲᒪᒋᔪᓐᓇᙱᑉᐱᑎᒍᑦ ᐋᖅᑭᔅᓯᒪᒍᓐᓇᖏᒻᒪᖅᑲᐃ ᑕᐃᒫ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ. ᕉᔅᒥᐊᕆ ᑭᐅᔪᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᑮᓇᐃᓐᓇᖅ.  
 
ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᒍᒪᔭᕋ ᑕᐃᒪᐃᓕᐅᕐᐸᑦᑐᒍᑦ ᖃᐅᔨᓇᓱᑦᑐᑕ ᑕᕙᓂ 
ᐱᓕᕆᕕᓕᒫᑦᑎᓐᓂ ᐃᑲᔪᖅᑎᒋᔭᕋ ᐅᖃᖅᑲᐅᒻᒪᑦ ᐃᖅᑲᓇᐃᔮᖑᔪᑦ ᓇᓗᓇᐃᖅᑕᐅᓯᒪᔪᑦ ᑕᐃᒃᑯᐊ 
ᐃᓐᓄᑦᑕᐅᒋᐊᖃᕐᖓᑕ ᐊᔾᔨᒌᙱᒻᒪᑕ ᑕᕝᕙᓂ ᐱᓕᕆᕕᑦᑎᓐᓂ ᐊᔾᔨᒌᑉᐸᖏᒻᒪᑕ. ᐊᐃᕙᖃᑎᒌᑉᐸᑦ 
ᓴᖅᑭᕆᐊᖃᕐᒪᖔᑕ. ᑕᐃᒪᐃᓕᐅᕐᐸᑦᑐᒍᓗ.  
 
ᐱᓕᕆᕕᐅᔪᑦ ᑮᓇᐅᔭᖃᖅᑎᑕᐅᒃᑲᓐᓂᕈᓐᓇᓚᐅᖅᑐᑦ ᐊᕐᕌᒎᓂᐊᖅᑐᒥ ᐱᖓᓱᒃᑲᓂᕐᓂ ᐃᖅᑲᓇᐃᔭᖅᑎᑖᕐᓂᐊᕐᓗᑎᒃ 
ᐱᔪᓐᓇᕐᓂᐊᕋᓗᐊᕐᒪᑕ ᑲᒪᒋᔭᐅᑦᑎᐊᕋᓗᐊᕐᒪᖔᑕ ᑖᒃᑯᐊ ᕿᑭᖅᑖᓗᒻᒥ. ᕿᑭᖅᑖᓗᒻᒥᓗ ᑲᒪᒋᔭᐅᓪᓗᐊᑕᕐᐸᑦᑐᑦ 
ᑕᐃᒃᑯᐊᓗ ᐱᔭᔅᓴᐅᔪᑦ ᐱᔭᕇᖅᑕᐅᓯᒪᖏᑦᑐᑦ ᑕᒪᒃᑯᐊᖑᓪᓗᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑮᓇᐃᓐᓇᖅ ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᐅᖃᕋᓱᑦᑐᖓᓕ ᓱᒻᒪᓂᒃᑯᐊ ᐅᑕᖅᑭᓂᖃᑦ, ᐊᖏᖅᑕᐅᔅᓯᖅᑐᑎᒃ ᐱᖓᓱᒃᑲᓐᓂᕐᓄᑦ 
ᐃᖅᑲᓇᐃᔮᖑᔪᓄᑦ ᑕᕝᕙᓂ ᐋᖅᑭᒃᓯᒪᓂᖏᓐᓂ ᓇᓗᓇᐃᖅᑕᐅᓯᒪᓚᐅᕈᓗᐊᖅᑎᓪᓗᒍ ᑐᐊᕕᕐᓇᖅᑑᓂᕋᖅᑕᐅᓪᓗᓂ 
ᐅᓂᒃᑳᒥᑦ ᑕᐃᔅᓱᒪᓂ ᓱᒻᒪᑦ ᐊᕐᕌᒍᑦ ᒪᕐᕉᑲᓴᒻᒪᕇᑦ ᒪᕐᕉᓪᓘᓐᓃᑦ ᑖᒃᑯᐊ ᐃᓐᓄᑦᑕᐅᓚᐅᖅᑎᓐᓇᒋᑦ ᐃᖅᑲᓇᐃᔮᖑᔪᑦ 
ᐊᕐᕌᒍᖃᐃ ᒪᕐᕈᑲᓴᒻᒪᕇᑦ.  
 
25-ᐳᓴᓐᑎᖏᖃᐃ ᐃᓐᓄᒃᓯᒪᖏᑦᑐᑦ ᓄᑦᑎᖅᑎᕋᒐᔭᖑᐊᕐᓂᕋᓗᐊᕐᖓᑕ ᐊᑎᖏᑦ ᐊᓯᔾᔨᕐᓗᒋᑦ ᑕᒪᒃᑯᐊ ᓴᖅᑭᖅᑲᑕ 
ᑭᖑᕝᕕᖅᑕᐅᒐᔭᕐᓗᑎᒃ ᑕᐃᒃᑯᐊ ᑐᐊᕕᖏᓐᓂᖅᓴᐅᔪᑦ ᐃᓐᓄᒃᓯᒪᒐᔭᖑᐊᓕᕋᓗᐊᕐᖓᑕ ᐅᑕᖅᑭᖏᖔᕐᓗᑎᒃ 
ᒪᑯᑎᒎᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒎᒃ ᒪᕐᕈᑲᓴᐅᓐᖏᑦᑑᒃ ᑕᒪᓐᓇ 
ᓇᓗᓇᐃᖅᓯᒪᓕᕋᑦᑎᒍᑦ ᐊᑲᐅᖏᓕᐅᕈᑕᐅᔪᖅ ᐋᖅᑭᓛᖅᑕᕗᑦ ᐃᖅᑲᓇᐃᔮᓂᒃ ᐱᖓᓱᓂᒃ ᓴᖅᑮᓗᑕ, 
ᑕᐃᒪᐃᓕᒍᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖃᖓᓗ ᑕᐃᒃᑯᐊ ᐃᓐᓄᒃᑕᐅᒐᔭᖃᒃᑭᐊᕐᖓᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᔪᖓ ᒫᓐᓇ ᐃᖅᑲᓇᐃᔮᒃᓴᐃᑦ ᑕᖃᐅᖓ 
ᓴᖅᑭᔮᖅᑎᑕᐅᓕᕇᖅᑐᑦ. ᑮᓇᐅᔭᖅᑐᕈᑎᒃᓴᐃᑦ ᐊᓂᒍᖅᐸᑕ ᑖᓐᓇ ᐱᔭᐅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᑕᐃᒫᖅᑐᖓ. 
 
ᐃᒃᓯᕙᐅᑕᖅ: ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕆᒐᒃᑯ ᐊᐱᖅᑯᑏᑦ ᐃᑲᕐᕋᓄᑦ ᒪᕐᕉᖕᓄᑦ ᐱᖓᓱᓄᓪᓗ 
ᑕᐃᒪᐃᓐᓇᐃᑦᑐᓐᓇᖅᑐᒃᓴᐅᖕᒥᒐᒪ ᐊᐱᖅᓱᑲᑕᒧᑦ, ᑕᔭᒻᒥᓂᑯᓗᖃᑐᐃᓐᓇᕐᓂᐊᕋᓗᐊᕐᓗᖓ.  
 
(ᑐᓵᔨᑎᒎᕈᓐᓃᖅᑐᖅ) ᐱᓯᒪᔭᕐᓂᒃ business plan K-25 ᑕᐃᒃᑯᐊ ᐱᓇᓱᐊᓚᖓᔭᓰ ᑐᐊᕕᕐᓇᖅᑑᑎᓪᓗᒋᑦ 2008-
09 ᑕᒡᕙᓂ ᐅᖃᖅᓯᒪᖕᒪᑦ ᑖᓐᓇ ᐋᖓᔭᖃᑎᒌᖕᓂᕆᔭᓯ ᑕᐃᒃᑯᓄᖓ ᐱᓇᓱᐊᒐᖃᑎᒋᔭᓯ ᑖᔅᓱᒥᖓ ᒪᓂᑐᐸᒥ 
ᓄᓇᕗᒧᑦ ᐊᖅᑯᑎᒃᓴᐅᓇᔭᖑᐊᖅᑐᒥᒃ ᖃᐅᔨᓴᖅᓂᐅᓚᖓᔪᖅ ᓲᕐᓗ ᑲᔪᓯᒋᐊᖅᑎᓯᒪᒋᐊᖅᓯᒪᓂᕋᕋᔅᓯᐅᒃ. ᑖᒃᑯᐊ  
ᐱᔾᔪᑎᒋᓗᐊᕐᓗᒋᑦ ᐱᕚᓪᓕᕈᑕᐅᓇᔭᖅᑐᑦ ᐊᔪᕈᓐᓃᖅᐹᓪᓕᕈᑎᒃᓴᒧᑦ ᐊᒻᒪᓗ ᑕᒪᓐᓇ ᓯᓚᐅᑉ ᓄᓇᐅᓪᓗ ᓂᕐᔪᑎᓪᓗ 
ᓱᓇᒐᓚᐃᑦ ᖃᓄᐃᓐᓂᖅᓴᖓᓄᑦ ᖃᐅᔨᓴᕐᓂᐅᓇᔭᖅᑐᖅ ᑕᒪᓐᓇᑭᐊᖅ ᖃᓄᐃᓕᖓᓯᒪᓚᖓᕙ ᒫᓐᓇ 
ᐊᐅᔭᐅᓂᐊᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒫᓂᑐᐸᐅᑉ ᓄᓇᕗᒧᑦ ᑖᓐᓇ ᓯᕗᓪᓕᐅᑎᓯᒪᔭᕗᑦ 
ᑮᓇᐅᔭᑎᒍᑦ ᑭᕙᓪᓕᕐᒥᐅᓄᑦ ᐃᑲᔪᕈᑎᒃᓴᐅᓂᐊᕐᒪᑦ ᓄᓇᕗᒻᒥᓗ ᑖᓐᓇ ᐱᓕᕆᐊᕆᔭᕗᑦ. 
 
(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᑭᕙᓪᓕᖅ ᐃᓄᐃᑦ association-ᑯᑦ ᑕᕝᕙᓂ ᓯᕗᓕᖅᑎᒋᒐᑦᑎᒍᑦ ᑖᔅᓱᒥᖓ 
ᐱᓕᕆᑎᓪᓗᒋᑦ ᐅᕙᒍᑦ ᐃᑲᔪᖃᑦᑕᖅᑕᕗᑦ $250 ᑕᐃᓴᓐᑖᓚᒥ ᐊᕐᕌᒍᑕᒫᑦ ᑖᓐᓇ ᐊᖅᑯᑎᒃᓴᖅ 
ᐃᓱᒪᒃᓴᖅᓯᐅᕈᑕᐅᓯᒪᐃᓐᓇᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᑖᓐᓇᑦᑕᐅᖅ ᑕᐃᒫᒃ 2007-ᖑᑎᓪᓗᒍ 
ᐊᕐᕌᓂᐅᖃᐅᔪᖅ ᐃᓱᒪᒋᓗᐊᖑᐊᖅᓯᒪᖃᐅᔭᔅᓯ ᑕᒪᓐᓇ ᐋᖅᑭᒃᓲᑎᒋᓯᒪᔭᓯ ᐅᑭᐅᓄᑦ ᑕᓪᓕᒪᓄᑦ ᑮᓇᐅᔭᖅᑑᑎᒃᓴᐃᑦ 
ᐊᑭᑐᔪᓄᑦ ᐋᖅᑭᒃᓱᐃᑎᓪᓗᓯ ᑖᓐᓇ ᑕᒪᑐᒧᖓ ᐊᖅᑯᓯᐅᕐᓂᖅᓴᐅᓇᔭᖅᑐᒧᑦ ᐃᓕᖓᖑᐊᕋᔭᖅᖢᓂ $5 ᒥᓕᐊᓐ 
ᐅᖃᖅᓯᒪᖑᐊᓚᐅᕐᒪᑦ, ᑕᒪᓐᓇ ᓲᕐᓗ ᓱᓕᔫᓇᓱᐊᖅᖢᓂᑦᑕᐅᖅ ᓲᖃᐃᒻᒪ ᑎᑎᕋᖅᓯᒪᓚᐅᖅᓯᒪᖕᒪᑦ ᐃᓱᒪᒋᔭᐅᔪᒧᑦ 
ᐱᒋᐊᕈᑎᒃᓴᐅᓇᔭᖅᑐᒧᑦ.  

ᐊᒻᒪᓗ ᓲᖃᐃ ᖃᐅᔨᒪᓇᓚᐅᖏᑦᑑᒐᓗᐊᑦ ᑕᐃᑦᓱᒪ ᖃᓄᖅ ᐱᒋᐊᖅᑐᖃᒐᓚᒃᑲᔭᕐᒪᖔᑦ ᑕᒪᒃᑯᐊ ᖃᐅᔨᓴᕐᓂᐅᔪᑦ 
ᓲᖃᐃᒪ ᐊᓂᒎᑎᐊᓂᒃᐸᑕ, ᑭᓯᐊᓂ ᓲᖅ ᐃᓱᒪᓇᓪᓚᕆᒃᑲᔭᖅᖢᓂ ᓇᓗᓇᖏᒻᒪᑦ ᑕᐃᒪᓐᓇ ᑮᓇᐅᔭᑦ 
ᐃᓕᔭᐅᓚᐅᖅᑎᓪᓗᒍ ᓂᕆᐅᓐᓇᓚᐅᕐᒪᑦ ᐊᑐᐃᓐᓇᕈᖅᑎᑉᐸᓪᓕᐊᔪᑦ. ᑕᒪᒃᑯᐊ ᐱᓕᕆᐊᒃᓴᐃᑦ ᓯᕗᓂᐊᒍᑦ 
ᐋᖅᑭᖕᓂᐊᖅᑑᔮᓕᓚᐅᑦᑎᐊᓪᓚᕆᒃᑎᓪᓗᒋᑦ ᑖᓐᓇᑭᐊᖅ ᐋᖅᑭᔅᓯᒪᓐᖑᐊᓚᐅᖅᑐᖅ ᐅᑭᐅᓄᑦ ᑕᓪᓕᒪᓄᑦ $5 ᒥᓕᐊᓐ 
ᒫᓐᓇᖅᑲᐃ ᐃᓱᒪᒋᔭᐅᓯᒪᓕᖅᐸ ᐅᕝᕙᓘᕝᕙ ᑕᐃᑲᓃᑉᐸ ᓱᓕ ᑕᓪᓕᒪᓄᑦ ᐅᑭᐅᓄᑦ 
ᑮᓇᐅᔭᐃᔭᐅᓐᖑᐊᖅᑎᑕᐅᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᓴᓚᐅᑉ ᑖᓐᓇ ᑭᐅᔪᒪᒻᒪᒍᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᑯᓄᒃ. 
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ $5 ᒥᓕᐊᓐ ᐅᖃᐅᓯᕆᖅᑲᐅᔭᖓ ᑐᑭᓯᓪᓚᕆᓐᖏᑕᕋᓗᐊᕋ. 
 
ᑭᓯᐊᓂ ᐃᒪᓐᓇᐃᑦᑐᒥᑦ ᐅᖃᐅᑎᔪᒪᔭᕋ, ᑕᐃᓐᓇ ᓯᕗᓪᓕᖅᐹᒥ ᑲᒪᓂᕆᓚᐅᖅᑕᕗᑦ ᓇᐅᒃᑰᖓᓪᓚᕆᒃᑲᔭᕐᒪᖔᖅ 
ᐊᖅᑯᑦ ᐱᓕᕆᐊᖑᓚᐅᖅᑐᖅ ᑕᐃᓐᓇ ᐱᐊᓂᔅᓯᒪᔪᖅ ᐊᒻᒪᓗ ᐅᓂᒃᑳᓕᐊᖅ ᑕᐃᓐᓇ ᐱᐊᓂᔅᓯᒪᓕᖅᑐᓂ.  
ᑭᓯᐊᓂ ᓱᓕ ᒫᓐᓇ ᑲᔪᓯᓇᓱᑦᑐᒍᑦ ᒪᓕᑦᑐᒍ ᐊᖏᕈᑎᒥᑦ ᓴᖅᑭᔅᓯᒃᑲᓐᓂᕋᓱᐊᖅᑐᒍᑦ business case-ᖓ ᑖᔅᓱᒪ 
ᐊᖅᑯᓯᐅᕐᓂᕐᒧᑦ business case-ᖓ ᑕᐃᓐᓇ ᑲᔪᓯᖁᓪᓗᒍ. ᒫᓐᓇ ᑕᕝᕙᓃᑦᑐᒍᑦ ᐊᒻᒪ ᑭᖑᓂᖓᒍᑦ 
ᐊᑦᑕᕐᓇᕐᓂᖓᓄᓪᓘᓐᓃᑦ ᖃᐅᔨᓴᖅᑕᐅᓂᖓ ᑕᒪᒃᑯᐊ ᑎᑭᔾᔫᒥᓂᐊᖅᖢᑎᒃ. ᑕᒪᓐᓇ ᑲᔪᓯᔾᔪᑎᒌᓐᓇᕋᓱᑦᑕᕗᑦ, 
ᑲᔪᓯᕙᓪᓕᐊᓂᖓ ᒪᓕᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒪᑐᓯᓛ. ᑖᓐᓇᓗ ᓲᕐᓗ ᑕᒪᓐᓇ ᑕᐅᑐᓐᖑᐊᕐᓗᒍ ᓯᕗᒧᑦ 
ᐃᓱᒪᒋᔭᐅᓂᖓ ᑕᒪᓐᓇ ᐊᖅᑯᓯᐅᕋᔭᕐᓂᖅ ᑕᐅᓇᓐᖓᑦ ᒫᓂᑑᕙᒥᑦ ᓄᓇᕗᒻᒧᑦ ᐱᒋᐊᕋᔭᕐᓂᖓᓄᑦ ᑕᒪᒃᑯᐊ 
ᑲᑐᔾᔨᖃᑎᒋᔭᓯ ᐊᒻᒪᓗ ᐋᔩᖃᑎᒋᔭᓯ, ᐱᓕᕆᖃᑎᒋᔭᓯ ᑕᒪᓐᓇ ᓯᕗᒻᒧᐊᓂᖅᓴᐅᓇᔭᖅᑐᓄᑦ ᐱᔾᔪᑎᖃᖅᖢᑎᒃ 
ᐊᒻᒪᓗ ᑕᒪᒃᑯᐊ ᐊᑭᑐᒐᔭᕐᓂᖏᑦ ᖃᐅᔨᓴᕐᓂᐅᓇᔭᖅᑐᓪᓗ ᐊᒻᒪᓗ ᖃᐅᔨᓇᓱᐊᕐᓂᖅ ᐱᕚᓪᓕᕈᑕᐅᓇᔭᕋᓗᐊᕐᒪᖔᑦ 
ᑕᒪᐅᖓ ᑭᕙᓪᓕᕐᒧᑦ ᐊᓯᖏᓐᓄᑦ. ᑕᒪᓐᓇ ᖃᐅᔨᓴᖅᑕᐅᑎᓪᓗᒍ ᑕᒪᓐᓇ ᐱᒋᐊᕐᓂᐊᖅᓯᒪᓂᕋᒐᓚᒃᓯᒪᒐᔅᓯᐅᒃ 
ᑕᕝᕙᓂ 2008-ᖑᑎᓪᓗᒍ ᖃᓄᑭᐊᖅ ᐊᖏᑎᒋᔪᒥᑦ ᐊᒻᒪᓗ ᖃᓄᖅ ᑮᓇᐅᔭᖅᑐᖅᑎᒋᔪᒥᒃ ᒫᓐᓇ ᑕᕝᕙᓂ 
ᐅᑭᐅᕆᔭᑦᑎᓐᓂ ᐊᑐᓕᖅᑐᒥᑦ ᐱᓕᕆᓂᖃᕐᓂᐊᕋᓱᒋᒐᓚᑉᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᑕᐃᒃᑯᐊ ᑭᕙᓪᓕᖅ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᑕᒪᔅᓱᒥᖓ ᓯᕗᓕᖅᑎᐅᓯᒪᒐᑦᑎᒍ, ᓯᕗᓪᓕᐅᑎᓯᒪᒻᒪᑕ ᐱᓕᕆᐊᖃᓪᓚᕆᑦᖢᑎᒃ ᑕᒪᑐᒥᖓ. ᑖᓐᓇ 
ᐊᖅᑯᑕᐅᓇᔭᖅᑐᖅ ᓄᓇᕗᑦ-ᒫᓂᑑᕙ road project ᑕᒫᓂ $1.2 ᐱᓕᐊᓐᕌᕋᓱᒋᔭᐅᓇᔭᖅᑐᖅ ᓴᓇᔭᐅᓕᕐᓂᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐱᓪᓚᕆᐅᔫᔭᖃᑕᐅᒻᒪᑦ ᑕᐃᑲᓂ environmental impact 
study ᓲᕐᓗ ᑕᒪᓐᓇ ᐊᕙᑎᓕᕆᓂᕐᒧᑦ ᖃᓄᖅ, ᓱᓇᑦ ᓂᕐᔪᑏᑦ ᐊᒻᒪᓗ ᓄᓇ ᑰᓪᓗ ᑕᒪᒃᑯᐊ ᐃᖃᓗᐃᓪᓗ, 
ᓱᓇᓗᑦᑖᑦᑎᐊᕌᓗᐃᓂᓛᒃ ᐱᔭᕆᐊᑭᓐᖏᑦᑐᐊᓘᒐᓗᐊᕐᒪᑕ ᖃᐅᔨᒪᔭᒃᑲ. ᑭᓯᐊᓂ ᑕᐃᒃᑯᐊ ᑕᐃᒪᓐᓇᐃᑦᑐᓂᒃ 
ᖃᐅᔨᓴᖅᑎᐅᖃᑦᑕᖅᓯᒪᔪᓂᒃ ᑎᑎᖅᑲᐅᑎᖃᓕᖅᑐᒃᓴᐅᒐᔅᓯ ᐃᓚᖏᑦ ᐱᒋᐊᖅᑕᐅᓯᒪᓂᑰᓚᐅᕐᒪᑕ. ᖃᓄᖅ 
ᑕᐅᑦᑐᖃᓐᖑᐊᒐᓚᑦᑑᔭᕐᓂᖓᓂ ᑐᓴᐅᒪᒐᓚᓐᖏᓚᓯ ᑕᒪᓐᓇ ᐱᓕᕆᔭᐅᓯᒪᓕᖅᑐᖅ ᐅᓪᓗᒥᒧᑦ ᑎᑭᑦᑐᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ (ᑐᓵᔨᑎᒍᑦ) ᖃᐅᔨᓴᖅᑕᐅᔭᕆᐊᖃᕋᔭᕐᒪᑕ 
ᐊᑭᖏᓗ ᐊᒻᒪ ᓇᓗᓇᐃᖅᓯᓗᑎᒃ ᐊᕙᑎᒥᒃ, ᑮᓇᐅᔭᓕᐅᕈᑎᖃᕐᓂᕐᒥᑦ, ᐃᓅᓯᓕᕆᓂᕐᒥᓪᓗ, ᐊᕙᑎᒥᓪᓗ 
ᖃᐅᔨᓴᐃᔾᔪᑏᑦ, ᐊᐅᓚᓐᓂᖓ ᐋᖅᑭᒃᓯᒪᓂᖓ ᐊᕙᑏᓪᓗ ᖃᐅᔨᓴᖅᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ 
ᐱᔭᕆᐊᑐᔪᕈᓘᒐᔭᕐᒪᑕ. ᓱᓕ ᑐᑭᓯᔪᖓ ᐱᓕᕆᐊᖑᓯᒪᓐᖏᑦᑐᐃᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑕᒪᒃᑯᓂᖓ ᖃᐅᔨᓴᕐᓂᒐᓚᓐᓂᑦ ᐃᓱᒪᔮᖅᓯᒪᒐᔅᓯ 2008-ᖑᑎᓪᓗᒍ 
ᑖᒃᓱᒥᖓ. ᑕᐃᒪᓕᖃᐃ ᓇᓗᓇᐃᖅᓯᒪᔪᖃᒐᓚᑉᐸ ᑕᐃᒃᑯᐊ ᖃᐅᔨᓴᖅᑎᐅᕙᑦᑐᐃᑦ consultants-ᓘᓐᓃᑦ ᑕᒪᑐᒥᖓ 
ᐱᓕᕆᔨᐅᓲᑦ ᓇᓗᓇᐃᖅᑕᐅᓯᒪᒐᓚᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑲᐅᒐᒪ ᑕᐃᒪ 
kia-ᑯᑦ ᑕᒪᔅᓱᒥᖓ ᑲᒪᓪᓗᐊᑕᕐᒪᑕ ᐅᕙᒍᑦ ᐃᑲᔪᖃᑦᑕᖅᑐᑎᒍ ᑭᓯᐊᓂᐅᒻᒪᑦ. KIA-ᑯᓐᓄᑦ ᖃᐅᔨᒋᐊᕈᓐᓇᖅᑐᒍᑦ 
ᑖᑦᓱᒧᖓ ᒪᓕᒐᓕᐅᖅᑎᐅᑉ ᐊᐱᖅᑯᓯᕆᔭᖓᓄᑦ ᖃᓄᐃᓕᖓᓕᕐᒪᖔᖅ ᐅᓪᓗᒥ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᑐᑭᓯᓐᖏᓐᓇᒪ ᓇᒧᑦ ᑭᓇᑭᐊᖅ ᑐᑭᓯᒋᐊᕈᓐᓇᕋᔭᖅᐸ ᒪᓕᒐᓕᐅᖅᑎᐅᑉ ᐊᐱᖅᑯᓯᕆᔭᖏᓐᓂ? 
ᑕᐃᒪᓐᓇᐃᓕᕋᑕᕋᕕᑦ ᑕᑦᓱᒥᖓ ᑐᑭᓯᑦᑎᐊᓐᖏᕋᑕᕋᒪ. ᑕᐃᒃᑯᓄᓐᖓᖔᕐᓗ ᐅᕝᕙ ᑐᓐᖓᓚᖓᕕᑕ ᐅᕝᕙᓘᕝᕙ  
ᐃᓕᑦᓯᓐᓄᑦ ᐊᐱᖅᓱᖃᑦᑕᖅᑕᐃᓕᕕᑕ ᖃᓄᖅ ᑕᓐᓇ ᑐᑭᖃᖅᐸ? ᑕᐃᑯᖓᐃᓐᓇᖅ ᖃᐅᔨᒋᐊᖅᑕᕈᑦᑕ 
ᑐᑭᓯᐅᒪᓂᖅᓴᐅᓇᔭᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ 
ᒪᓕᒐᓕᐅᖅᑎᐅᔪᖅ ᐊᕐᕕᐊᓄᑦ ᐃᓄᐃᑦ ᑭᕙᓪᓕᕐᒥᑦ (ᑐᓵᔨᑎᒍᑦ) ᑕᐃᒃᑯᐊ ᓯᕗᓕᖅᑎᐅᒻᒪᑕ ᖃᐅᔨᓴᐃᑎᓪᓗᒋᑦ 
ᑕᐃᒃᑯᐊ $500,000-ᓂᒃ ᑐᓂᔭᐅᖃᑦᑕᕐᒪᑕ ᑭᓇᐅᔭᓕᕆᔨᒃᑯᓐᓂ $250,000 ᓄᓇᕗᑦ ᒐᕙᒪᒃᑯᖏᓐᓂ $250,000-
ᒥᑦ ᒫᓂᑑᕙᒥ ᐃᖏᕐᕋᔪᓕᕆᔨᒃᑯᓐᓂ, ᐃᒃᓯᕙᐅᑖᖅ. ᑖᓐᓇ ᐅᕙᒍᑦ ᑖᔅᓱᒥᖓ ᑐᓄᐊᓃᖅᑐᒍᑦ ᐱᓕᕆᐊᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒻᒪᕆᐊᓗᒃ. ᑕᐃᒃᑯᐊ ᐃᒻᒪᖃ ᑎᑎᖅᑲᑎᒍᓪᓘᓐᓃᑦ ᐊᐱᖅᑯᒋᐊᒃᑲᓐᓂᕈᒫᖅᐸᒃᑲ. 
ᓄᓇᓕᒻᒥᐅᑕᐃᑦ ᑕᐃᒃᑯᐊ ᑐᓴᐅᒪᑦᑎᐊᑲᓐᓂᕈᒪᔪᒻᒪᕆᐋᓗᒻᒪᑦ ᑮᓇᐅᔭᖅᑐᖅᓯᒪᔪᕐᔪᐊᒻᒪᕆᐋᓗᒻᒪᑦ ᑖᓐᓇ 
ᑕᐃᒪᓕᖓᑐᐃᓐᓇᖅᓕᖅᖢᓂ ᑭᓯᐊᓂ ᑐᓴᑦᑎᐊᖃᐅᓐᓂᖏᓐᓇᒪ ᕿᑎᕐᒥᐅᑦ ᐃᓄᐃᑦ Assoication-ᒋᔭᐅᒻᒪᑕ 
ᑖᒃᑯᐊ KIA-ᖏᓐᓇᐅᒻᒪᑎᒃ. ᓈᓴᐅᑎᖅᑕᐅᑉᐸᑕ ᓇᒻᒪ 1 ᐊᒻᒪ ᓇᒻᒪ 2  

ᐱᐅᓂᖅᓴᐅᓇᔭᓕᖅᑰᕐᒪᑦ ᑖᓐᓇ. ᐊᐱᖅᑯᑎᔅᓴᐃᕆᕈᑎᑲᓚᐅᕋᒪ ᓯᓂᑦᑎᐊᕐᓂᐊᓕᖅᐸᓪᓚᐃᒐᒪ ᐅᕙᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᐅᖃᓕᖅᑯᖓ ᑭᕙᓪᓕᖅ ᐃᓄᐃᑦ ᑲᑎᔾᔨᖃᑎᒌᒃᑯᖏᑦ 
ᓇᒻᒪ 1. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ K-6. ᐃᖏᕐᕋᔾᔪᑎᓕᕆᔨᒃᑯᑦ. ᑲᑎᓪᓗᒋᑦ 
ᐊᐅᓚᑕᐅᓂᖏᓐᓄ ᐋᖅᑭᐅᒪᓂᖏᓐᓄᓪᓗ, ᓂᕈᐊᖅᑕᐅᔭᕆᐊᓖᑦ. $19,750,000. ᐊᖏᖅᐱᓰ? 
 
ᐃᓚᖏᑦ ᖃᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ K-3-ᒧᑦ, ᒪᒃᐱᒐᕐᒧᑦ. K-3. ᓇᐃᓈᖅᓯᒪᔪᖅ. ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ. ᓇᓗᓇᐃᖅᓯᒪᔪᐃᑦ. ᐊᑭᓕᖅᓱᖅᑕᐅᔾᔪᑏᑦ. ᑲᑎᓪᓗᒋᑦ ᐊᐅᓚᔾᔪᑎᔅᓴᐃᑦ 
ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᔭᕆᐊᓕᒃ. $55,131,000. ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᖃᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᓕᕆᕕᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᐃᖅᑲᓇᐃᖅᑕᐅᒻᒪᑦ?  
 
ᐃᓚᖏᑦ ᖃᑎᒪᔩᑦ ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᖁᔭᓐᓇᒦᓪᓗ ᒥᔅ ᑮᓇᐃᓐᓈᑦ. ᖁᔭᓐᓇᒦᒃ, ᒥᔅᑕ ᑯᓄᒃ. 
(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᒥᒃ ᐅᖄᕐᔪᒍᒪᒍᕕᑦ? ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᐊᖏᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5-ᒥᓂᑦᓯᓂᑦ ᓄᖅᑲᑲᐃᓐᓈᕐᔪᓐᓂᐊᕋᑦᑕ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 22:23ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 22:36ᒧᐊᖅᑎᓪᓗᒍ 
 
ᐃᒃᓯᕙᐅᑕᖅ: ᐅᑎᕐᒥᒐᑦᑕ ᑲᑎᒪᒋᐊᓚᐅᕐᒥᒐᑦᑕ. ᑕᐃᒪ ᐊᐱᕆᔪᒪᓕᕆᓪᓗᒍ ᐅᖃᖅᑎ, ᐅᖃᖅᑎᑦᑎᔨ, ᑖᔅᓱᒪ 
ᒪᓕᒐᓕᐅᕐᕕᖕᒧᑦ ᒪᑐᐃᖅᓯᒋᐊᕐᖓᐅᑕᒥᓂᒃ ᐅᖃᓪᓚᒍᓐᓇᕐᒪᖔᑦ. ᒥᔅᑕ ᐅᖃᖅᑎ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᒪᓕᒐᓕᐅᕐᕕᒃ 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖓᓕᐅᖃᔭᐅᔭᕆᐊᖅ ᐊᓕᐊᓇᐃᑦ. ᐃᒃᓯᕙᐅᑖᖅ, ᐃᓕᔅᓯ 
ᓵᖓᓃᒍᑎᒋᓂᐊᖅᑕᒃᑲ ᓴᖅᑭᕈᒪᓪᓗᒋᑦ 2008-09 ᑮᓇᐅᔭᖅᑐᕈᑎᒃᓴᕗᑦ ᐊᒻᒪᓗ ᐸᕐᓇᐅᑎᓕᐊᕆᓯᒪᔭᕗᑦ 
ᐊᓪᓚᕕᖓᓄᑦ ᒪᓕᒐᓕᐅᕐᕕᐅᑉ. 
 
ᑖᒃᑯᐊ ᐊᑐᒐᒃᓴᓕᐊᕆᔭᕗᑦ 2008-09 ᐊᐅᓚᔾᔪᑎᖏᓐᓄᑦ ᓴᓇᒋᐊᕈᑎᖏᓐᓄᓗ ᑮᓇᐅᔭᖅᑑᑎᔅᓴᕗᑦ ᐊᓪᓚᕕᒻᒧᑦ 
$750 ᑕᐅᓴᓐᓂᒃ ᐅᖓᑕᐅᔾᔨᓯᒪᔪᑦ 2007-08 ᓇᓚᐅᑦᑖᖅᑕᐅᓯᒪᓚᐅᖅᑐᓂᑦ. ᑖᓐᓇ ᐱᔾᔪᑎᖃᖅᑐᖅ ᐊᑕᐅᓯᐊᕐᓗᒍ 
ᐊᑭᓕᕈᒫᕐᓂᐊᖅᓯᒪᒐᑦᑎᒍᑦ ᐋᖅᑭᒋᐊᕈᑎᒃᓴᖓ ᓂᕈᐊᖅᑐᓕᕆᓂᕐᒧᑦ ᓄᓇᕘᒥ ᐊᐅᓚᑕᐅᔾᔪᑎᔅᓴᖓᓄᑦ ᐱᖓᔪᐊᓐᓂ 
ᓂᕈᐊᕕᔾᔪᐊᕐᓂᖃᓕᖃᑕ. ᑖᓐᓇ ᖃᖓᓪᓚᕆᐅᓂᐊᕐᒪᖔᑦ ᓇᓗᓇᕋᓗᐊᖅᑎᓪᓗᒋᑦ ᓱᓕ, 2008-09 ᐊᕐᕌᒍᖏᑦᑕ 
ᐃᓗᐊᓂ. 
 
ᑭᓯᐊᓂ ᖁᕕᐊᒋᕙᕋ ᑐᓴᖅᑎᑦᑎᔾᔪᑎᒋᔭᕆᐊᖓ ᒪᓕᒐᓕᐅᖅᑎᐅᖃᑎᓐᓄᑦ ᑖᒃᑯᐊ ᑮᓇᐅᔭᖅᑑᑎᔅᓴᕗᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᐊᒥᓲᓂᖏᑦ ᐊᓯᕈᖅᓯᒪᓗᐊᖏᑦᑎᐊᕐᖓᑕ ᓱᕐᕋᔅᓯᒪᓗᐊᖏᑦᑎᐊᖅᑐᑎᒃ ᑕᐃᒪᖓᓂᑦ ᐃᓛᒃ, 
ᐊᐃᑉᐹᓂ ᒪᓕᒐᓕᐅᖅᑏᑦ ᐱᓕᕆᕝᕕᒋᒋᐊᓚᐅᖅᓯᒪᔭᖏᓐᓂᑦ. ᑖᒃᑯᐊ ᑲᑎᓕᒫᖅᑐᒋᑦ ᐃᖅᑲᓇᐃᔭᖅᑏᑦ ᑕᕝᕙᓂ 
ᐊᓪᓚᕕᑦᑎᓐᓂ ᐊᖏᓪᓕᕚᓪᓕᖅᓯᒪᔪᑦ ᐊᑕᐅᓯᕐᒥᑦ, ᑕᐃᒪᖓᓂᑦ 2004-05 ᐊᕐᕌᒍᕆᓚᐅᖅᓯᒪᔭᖓᓂᑦ. ᐊᒻᒪᑦᑕᐅᖅ 
ᑕᒫᓂ ᐊᕝᕙᓪᓗᐊᑲᓴᑦᑎᐊᖏᓐᓂᑦ ᐃᓄᐃᑦ ᐃᖅᑲᓇᐃᔭᖅᑐᑦ ᑕᕝᕙᓂ ᐱᓕᕆᕕᑦᑎᓐᓂ. ᐃᔅᓯᕙᐅᑖᖅ, ᐅᑯᐊ 
ᓇᓗᓇᐃᒃᑲᓐᓂᕈᒪᓪᓗᒋᑦ ᐃᓗᐊᓃᒻᒥᔪᑦ ᐊᐅᓚᔾᔪᑎᔅᓴᑦᑕ, ᐱᓂᖅᐹᕆᔪᒪᓯᒪᒻᒥᔭᕗᑦ 2008-09 ᐊᐅᓚᓂᖓᓂ 
ᐊᕐᕌᒍ. ᐅᑯᐊᖑᓗᐊᖅᑐᑎᒃ:  
 
1 ᐃᑲᔪᖅᑐᐃᔾᔪᑎᖃᕈᒪᓪᓗᑕ ᓂᕈᐊᖅᑐᓕᕆᓂᕐᒧᑦ ᓄᓇᕘᒻᒥ, ᓂᕆᐊᖅᑐᓕᕆᓂᕐᒧᑦ ᐱᖓᔪᐊᓐᓂ 

ᓂᕈᐊᕕᔾᔪᐊᕐᓂᖅᑕᖃᓕᖅᑲᑦ.  
 
2 ᐊᒻᒪᑦᑕᐅᖅ ᐋᖅᑭᔅᓱᐃᖃᑕᐅᔪᒪᓪᓗᑕ ᒪᓕᒐᓕᐅᖅᑎᓄᑦ ᑖᓐᓇ ᐃᓱᓕᓛᓕᕐᒥᑎᓪᓗᒍ ᐊᐃᑉᐹᓂᒃ 

ᒪᓕᒐᓕᐅᖅᑎᐅᓂᖅ.  
 
3 ᐊᒻᒪᑦᑕᐅᖅ ᐸᕐᓇᓐᓂᕐᒧᑦ ᐊᐅᓚᔾᔪᑎᔅᓴᖓᓄᓪᓗ ᑲᔪᓯᒋᐊᕈᑎᔅᓴᖓᓄᑦ ᑭᖑᓪᓕᐅᓛᖅᑐᒥ 

ᒪᓕᒐᓕᐅᖅᑎᐅᔪᒫᕐᓂᐊᖅᑐᓄᑦ ᐱᖓᔪᐊᓐᓂ ᓂᕈᐊᖅᑕᐅᓯᒪᔪᓄᑦ.  
 
4 ᐊᒻᒪᑦᑕᐅᖅ ᐱᓕᕆᖃᑎᒋᒃᑲᓐᓂᕈᒪᓪᓗᒋᑦ ᓂᕈᐊᖅᑐᓕᕆᔨᒃᑯᑦ ᐊᓪᓚᕝᕕᖏᑦ ᑖᒃᑯᐊ ᓄᑖᒥᑦ ᓂᕈᐊᕐᓂᕐᒧᑦ 

ᒪᓕᒐᒃᓴᖏᓐᓂᑦ ᐋᖅᑭᔅᓯᓇᓱᑦᑎᓪᓗᒋᑦ ᐊᒻᒪᑦᑕᐅᖅ ᑕᐃᓐᓇ ᓱᓕ ᑲᔪᓯᑏᓐᓇᕈᒪᓪᓗᒍ  
 
5 ᓄᓇᕗᒻᒥᐅᓕᒫᓄᑦ ᐃᓅᓱᑦᑐᓄᑦ ᑐᕌᖓᕙᑦᑐᑦ ᑲᑎᒪᓐᖑᐊᕐᓂᖅ ᑕᒫᓂ ᒪᐃ 2008-ᖑᓕᖅᑲᑦ,  
 
6 ᐊᒻᒪ ᐋᖅᑭᒋᐊᒃᑲᓐᓂᕈᒪᓪᓗᒍ ᑖᓐᓇ ᒪᓕᒐᓕᐅᕐᕕᐅᑉ ᑕᑯᔅᓴᐅᔪᓐᓇᐅᑎᒋᓕᖅᑕᖓᑦ. 
 
ᑖᒃᑯᐊ ᑐᓴᖅᑎᒋᐊᖏᑕ ᖁᕕᐊᒋᒃᑲᓐᓂᖅᐸᒃᑲ ᒪᓕᒐᓕᐅᖅᑏᑦ ᑖᓐᓇᓗ ᐊᓪᓚᕝᕕᖓᑦ ᒪᓕᒐᓕᐅᕐᕕᐅᑉ 
ᑲᔪᓯᓂᖃᕈᓐᓇᑦᑎᐊᓚᐅᕋᑦᑕ ᑖᒃᑲᐊ ᓴᖅᑭᕆᐊᓕᑦᑕ ᐅᖓᑕᐅᔾᔨᓯᒪᓇᑎᒃ ᐊᕐᕌᒍᓕᒫᖅᓯᐅᑏᑦ ᓴᖅᑭᖃᑦᑕᕆᐊᓕᑉᐳᑦ 
ᐅᕙᖓ ᐱᓕᕆᕕᖓᑕ ᐊᑖᒎᖅᑐᑦ, ᑖᒃᑯᐊ ᓴᖅᑮᓐᓇᖃᑦᑕᕈᓐᓇᓚᐅᕐᖓᑕ. 
 
ᐊᒻᒪᑦᑕᐅᖅ ᖁᕕᐊᒋᒃᑲᓐᓂᕆᕙᕋ ᑖᒃᑯᐊ ᖄᑯᓐᓂᖓᒍᑦ ᐱᕚᓪᓕᕐᔪᑎᒋᒃᑲᓂᖅᓯᒪᔭᕗᑦ ᑲᑐᔾᔨᓪᓗᑕ ᑕᕝᕙᓂ 
ᒪᓕᒐᓕᐅᕐᕕᐅᑉ ᕿᒥᕐᕈᐊᒐᖃᕐᕕᖓᓂ ᑖᒃᑯᐊ ᖃᕋᓴᐅᔭᒃᑯᑦ ᓄᐊᑉᐸᓪᓕᐊᓯᒪᔭᕗᑦ 
ᑲᑎᑎᖅᑐᖅᑕᐅᔪᓐᓇᖅᓯᒪᓂᖏᓐᓄᑦ ᑕᕝᕙᓐᖓᑦ ᓄᓇᕗᒻᒥ ᐊᑐᓕᖅᑕᐅᓂᖏᓐᓄᑦ ᑲᒪᓯᒪᔪᓄᑦ Implementation 
Commission ᐊᒻᒪ ᐊᓪᓚᕝᕕᖓᑦ ᑕᐃᒃᑯᐊ ᑲᒥᓴᓇᐅᑲᐃᓐᓇᖅᓯᒪᔪᐃᑦ. ᑖᒃᑯᐊ ᑭᖑᓂᑦᑎᓐᓂ 
ᓴᖅᑭᔮᕆᐅᖅᓯᒪᓂᖏᓐᓄᑦ ᓄᐊᑕᐅᔾᔪᑎᒋᒃᑲᓐᓂᕐᒥᒻᒪᒋᑦ ᓄᓇᕗᑦᑕ.  
 
ᑖᒃᑯᐊ ᑕᕝᕗᖓ ᐃᓱᓕᑦᑎᒋᐊᑲᐃᓐᓇᓕᖅᑕᒃᑲ ᐃᒃᓯᕙᐅᑖᖅ ᐊᒻᒪᑦᑕᐅᖅ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᖁᔭᓐᓇᒦᕐᓗᒋᑦ ᐃᑲᔪᖅᑐᑦᑎᐊᖃᑦᑕᕐᖓᑕ ᐊᒻᒪᑦᑕᐅᖅ ᑐᓴᕐᕕᒋᔪᒪᓪᓗᒋᑦ ᑖᒃᑯᐊ ᒥᔅᓵᓄᑦ ᐃᓱᒪᒋᔭᐅᖁᔭᓂᓪᓘᓐᓃᑦ 
ᐊᐱᖅᑯᑎᔅᓴᓂᓪᓘᓐᓃᑦ ᐱᑕᖃᕐᓂᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ ᐃᒃᓯᕚᖃᑎᖃᕈᒪᕖᑦ ᐊᐱᖅᓱᖅᑕᐅᕕᒻᒥ 
ᐃᖅᑲᓇᐃᔭᖅᑎᓂᒃ? ᐅᖃᖅᑎᑦᑎᔩ. 
 
ᐅᖃᖅᑎ: ᐄᑦᑎᐊᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐹᑦ ᑖᓐᓇ ᐃᒃᓯᕚᖃᑎᖃᕈᓐᓇᖁᓪᓗᒍ ᐃᖅᑲᓇᐃᔭᖅᑎᖏᓐᓂᑦ?  
 
ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᑲᐃᓐᓇᒃᑭᑦ ᐃᓯᕋᓱᑦᑎᓪᓗᒋᑦ. 
 
ᖁᔭᓐᓇᒦᒃ. ᑖᒃᑯᐊ ᖃᐅᔨᒪᔭᐅᓂᐊᕐᒪᑕ, ᑎᑎᕋᖅᓯᒪᓂᐊᕐᒥᒻᒪᑕ ᑭᒃᑰᒻᒪᖔᑕ ᐅᖃᐅᓯᕆᑲᐃᓐᓇᒃᑭᑦ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᐅᓐᓂᖏᑉᐸᑦ ᑖᓐᓇ ᑕᓕᖅᐱᑎᐊᓐᓃᑦᑐᖅ ᑎᑎᕋᖅᑎᖓᑦ 
ᒪᓕᒐᓕᐅᕐᕕᒻᒥ ᔮᓐ ᑯᐊᒃ, ᓴᐅᒥᑦᑎᐊᓐᓃᑦᑐᖅ ᑮᓇᐅᔭᓕᕆᔨᖁᑎᒋᔭᕗᑦ ᑐᑭᒧᐊᖅᑎᑦᑎᔨᕗᑦ ᓯᑏᕝ ᐹᓚᒃ. ᑖᒃᑯᐊ 
ᑕᒫᓃᖃᑎᒋᓂᐊᖅᑖᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᒃᓴᓕᑦᑕᖃᖅᐹ ᐅᖃᐅᓯᒃᓴᑐᐃᓐᓇᕐᓂᑦ ᑖᒃᑯᐊ 
ᐱᒋᐊᓚᐅᓐᖏᓐᓂᖏᓐᓂᑦ ᑮᓇᐅᔭᑦ ᐊᑐᕈᒪᔭᖏᑦ ᑭᓇᑐᐃᓐᓇᕐᒥᑦ? ᐱᑕᖃᓐᖏᒻᒪᑦ ᐅᖃᐅᓯᒃᓴᓂᒃ. ᑕᕝᕗᓐᖓᕐᓗᑕ 
A-4. (ᑐᓵᔨᑎᒍᑦ) ᓇᐃᓈᖅᓯᒪᔪᑦ. ᑎᑎᕋᖅᑎᐅᑉ ᐊᓪᓚᕝᕕᖓ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑦᑎᐊᖅᐸᑦᑎᒋᑦ ᑕᒪᐅᖓ ᐊᐱᖅᓱᕐᕕᒻᒧᑦ ᓴᖅᑭᓐᓇᕕᑦ ᑖᒃᑯᐊᓗ 
ᐃᑲᔪᖅᑏᒃᑭᑦ, ᑮᓇᐅᔭᓕᕆᔨ. ᐆᒥᖓᓕ ᐊᐱᖅᑯᑎᔅᓴᖃᖅᑐᖓ ᐊᑕᐅᓯᕐᒥᑦ: ᑕᐃᒪ ᑖᒃᑯᐊ ᐃᖅᑲᓇᐃᔭᖅᑎᕗᑦ 
research staff ᐃᓚᑰᖏᓐᓇᓪᓚᕆᒻᒪᑕ ᐃᓛᓐᓂᒃ ᐅᖁᒪᐃᑦᑐᒐᓚᓐᓂᑦ ᐱᓕᕆᓕᖃᑦᑕᖅᖢᑎᒃ ᐊᒻᒪ committee- 
ᑖ, ᐃᓚᑰᖃᑦᑕᖅᑐᑎᒃ ᐃᖅᑲᓇᐃᔭᖅᑎᓄᑦ research staff, ᑕᐃᓐᓇᐃᓐᓇ ᐃᓚᖓᑦ ᓄᑦᑎᓚᐅᖅᑎᓪᓗᒍ 
ᐱᓕᕆᐊᒃᓴᐅᑉ ᐊᓯᐊᓄᑦ ᒐᕙᒪᒃᑯᓐᓄᑦ. ᐃᓇᖏᖅᑕᐅᓚᐅᖅᑰᖏᒻᒪᑦ ᐅᑭᐅᓕᒫᑲᓴᐅᓕᖅᖢᓂ. ᑖᒃᑯᐊ 
ᖃᓄᐃᓕᖓᒻᒪᖔᑕ ᓲᖅ ᐃᓂᖏᖅᑕᐅᓇᓵᓗᐊᕐᒪᖔᖅ ᑐᑭᓯᔪᒪᒐᓗᐊᖅᑐᖓ. ᑖᒃᑯᐊᓕ ᐃᑲᔪᖅᑏᑦ ᐱᓕᕆᐊᖏᑦ 
ᐊᒥᓱᓪᓚᕆᐅᓕᖃᑦᑕᖅᑎᓪᓗᒋᑦ ᐃᒫᒃ ᑲᑎᒪᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᖅᑭᔮᖅᑎᑕᐅᓯᒪᔫᒐᓗᐊᖅ ᐃᖅᑲᓇᐃᔮᖅ ᒪᑐᐃᖓᓂᖓ ᑖᒃᑯᓄᖓ 
Research ᕿᒥᕐᕈᔨᓂᑦ ᖃᐅᔨᓴᖅᑎᓄᑦ ᐃᓂᒋᔭᐅᔪᖅ ᑭᓯᐊᓂ ᑖᓐᓇ ᐊᑯᓂᐅᓯᒪᒻᒪᑦ ᐅᕐᕈᒋᔭᕋᓗᐊᕗᑦ 
ᐊᑯᓂᐅᓂᖅᓴᐅᓯᒪᒻᒪᑦ ᓂᕆᐅᒋᓚᐅᖅᑕᑎᓐᓂ. ᐃᓐᓄᑦᑕᐅᒃᑲᓐᓂᕋᓱᒃᑑᒐᓗᐊᖅ ᖃᐅᔨᒪᒐᑦᑎᒍ ᑖᒃᑯᐊ 
ᐱᕕᔾᔪᐊᕆᔭᐅᖃᑦᑕᕐᓂᖏᑦ ᒪᓕᒐᓕᐅᖅᑎᓂᑦ ᑲᑎᒪᓂᖃᓕᕋᐃᒻᒪᑕ ᐊᒻᒪ ᐸᕐᓇᑎᓪᓗᒋᑦ. ᐅᒡᒍᓇᖅᑑᒐᓗᐊᖅ 
ᐊᑯᓂᐅᓂᖅᓴᖅ ᐃᓐᓄᒐᓱᔅᓯᒪᒻᒪᑦ ᓂᕆᐅᒋᓚᐅᖅᑕᑎᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᑕᐃᓐᓇ ᓂᕆᐅᒋᔭᕗᑦ ᑕᐃᒃᑯᐊ Committee ᑲᑎᒪᓕᕐᒥᒍᑦᑕ ᐃᓚᖏᑦ ᐊᒻᒪ ᒪᐃᒥ 
ᐊᑐᕆᐊᖃᓛᕆᓪᓗᑎᑦ ᑖᓐᓇ ᓂᕆᐅᒃ ᐃᒻᒪᖃ ᑕᐃᑲᓂ ᑖᓐᓇ ᐃᓂ ᑕᑕᑕᐅᓯᒪᓕᕐᓂᐊᑐᒃᓴᐅᔪᖅ. 

ᒫᓂᓕ ᐊᓯᐊᓂ ᒫᓐᓇ ᐊᐱᖅᑯᑎᖃᕈᒪᔪᖓ ᓇᐃᑦᑐᒥᑦ ᓲᕐᓗ ᒫᓐᓇ ᑲᑎᒪᑎᓪᓗᑕ ᐃᓛᓂ ᒫᓂ Members 
ᑎᑎᕋᖅᑎᖃᖃᑦᑕᖏᓐᓇᑦᑕᓘᓐᓃᑦ ᐃᓛᓐᓂ Committee Chair -ᖑᒐᓚᒃᖢᑕᓗ office-ᕗᑦ 
ᐊᖑᒻᒪᑎᔪᓐᓃᖃᑦᑕᖅᖢᑎᑦ. ᓲᑭᐊᖅ ᑖᓐᓇᓕᖃᐃ ᐃᓱᒪᒋᔭᐅᔪᓐᓇᖏᓚᖅ ᒫᓇ secretary-ᑕᖃᖅᑲᑦ dedicated -
ᑐᒥᑦ Members-ᓄᑦ ᐱᑕᖃᕈᓐᓇᕋᔭᖅᐸᑦ ᐃᖢᐊᕋᔭᖅᑑᔮᖃᑦᑕᕐᒪᑦ ᑕᒪᒃᑯᐊ ᐃᓚᐃᑎᒍᑦ ᐃᑲᔪᖅᑎᕗᑦ 
ᑕᒪᐅᓐᖓᕈᓐᓇᖏᒃᖢᑎᓪᓗ ᓈᒻᒪᑦᓯᐊᕈᓐᓃᖃᑦᑕᖅᑐᐋᓘᒐᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓱ ᑕᐃᒪᐃᑦᑐᑑᓐᖏᑦᑐᖓ.  
 
>>ᐃᓪᓚᖅᑐᑦ 
 
ᐄ, ᐃᒃᓯᕙᐅᑖᖅ ᑐᑭᓯᑦᑎᐊᖅᑕᕋ ᐊᐱᖅᑯᑎᒋᔭᖓ ᓄᓇᓖᑦ ᓯᓚᑖᓃᖔᖅᓯᒪᓪᓗᓂ ᐃᖅᑲᓇᐃᔭᖅᑎᕗᑦ 
ᕿᒪᒐᐃᒐᑦᑎᒍ ᓄᓇᓕᑦᑎᓐᓂ ᒪᓕᖃᑦᑕᖏᒻᒪᑕ. ᖃᖓᐅᓕᕋᐃᒻᒪᑦ ᓈᒻᒪᓈᕆᔪᖃᕋᐃᒻᒪᑦ ᐃᖅᑲᓇᐃᔭᖅᑎᒥᑦ 
ᑕᒪᐅᓐᖓᐃᔪᖃᓚᐅᓲᖑᒐᓗᐊᖅ ᑭᓯᐊᓂ ᒫᓐᓇ ᒥᔅᑕ ᑎᑎᕋᖅᑎ ᑖᔅᓱᒧᖓ ᓇᓗᓇᐃᕋᔅᓴᖃᒃᑲᓂᕐᒪᖔᖅ 
ᐊᐱᕆᓂᐊᕋᒃᑯ. ᖃᓄᐃᔅᓴᖏᒃᑯᔅᓯ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᔅᑕ ᑯᐊᒃ. 
 
ᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓪᓗᒍᓗ ᐃᑲᔪᖅᑏᑦ ᐃᑲᔪᖅᑎᑖᕆᖃᑦᑕᖅᑕᓯ 
ᐃᓕᓐᓂᐊᖅᑎᓐᓇᓱᖃᑦᑕᖅᑕᕋᓗᐊᕗᑦ ᐊᔪᓐᖏᒃᑳᖓᑕ. ᑕᐃᒪ ᓇᒧᑦ ᐃᓄᐃᓪᓚᒨᕐᓗᒋᑦ 
ᐃᓕᓐᓂᐊᖅᑎᓛᕈᒪᔭᕋᓗᐊᓄᑦ.  
 
ᑕᐃᒪ ᑕᒪᓐᓇ ᐊᓯᔾᔨᑭᑕᖃᑦᑕᖏᑦᑑᒐᓗᐊᑦ ᐃᑲᔪᖅᑎᒋᔭᐅᔪᑦ ᑲᑎᒪᔨᓄᑦ ᐊᒻᒪᓗ ᑮᓇᐅᔭᓕᐊᖏᓐᓄᑦ ᑖᒃᑯᓇᓐᖓᑦ 
ᒪᓕᒐᓕᐅᖅᑎᓄᑦ ᐃᑲᔪᖅᑏᑦ ᐊᒻᒪᓗ ᐃᓕᓐᓂᐊᖅᑎᑕᐅᓗᑎᑦ ᓇᓂᓯᓗᑕᓗ ᐃᑲᔪᖃᑕᐅᖃᑦᑕᕐᒪᑕ ᐅᕙᑦᑎᓐᓄᑦ.  
 
ᐃᒃᓯᕚᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᑲᑎᒪᖏᓐᓂ ᐃᑲᔪᖅᑕᐅᔭᕆᐊᖃᖃᑦᑕᑎᓪᓗᒋᑦ, ᐊᐱᖅᑯᑎᓕᒃ ᑭᓯᐊᓂ 
ᖃᓄᐃᑦᑐᒥᑦ ᐃᑲᔪᖅᑕᐅᔪᒪᖃᖃᑦᑕᖅᐱᓯ? ᐱᓇᓱᒍᓐᓇᖃᑦᑕᕋᑦᑕ ᑖᒃᑯᐊᓗ ᑎᑎᕋᖅᑎᕗᑦ ᐊᓪᓚᕝᕕᑦᑎᓐᓂ ᐊᒻᒪᓗ 
ᒪᓕᒐᓕᐅᖅᑎ ᐊᐱᕆᔭᕌᖓᑕ ᐊᑐᐃᓐᓇᕈᐃᔪᒪᐃᓐᓇᓲᖑᔪᒍᑦ ᐃᑲᔪᕈᒪᓪᓗᑕ ᐃᑲᔪᖅᑕᐅᔪᒪᒑᖓᓯ ᐊᒻᒪᓗ 
ᐊᓪᓚᕕᑦᑎᓐᓂ ᑎᑎᕋᖅᕕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᐊᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᖃᐅᔨᒪᑦᑎᐊᓐᖏᓐᓇᒪᐃ (ᑐᓵᔨᑎᒍᑦ) ᑎᑎᕋᖅᑎᐅᑉ ᐊᓪᓚᕝᕕᖓᓘᓐᓃᑦ 
(ᑐᓵᔨᑎᒎᕈᓐᓃᖅᑐᖅ) ᐅᕝᕙᓘᓐᓃᑦ ᑖᒃᑯᐊ ᐊᑐᖅᑕᐅᔭᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᒪᓕᒐᓕᐅᖅᑏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᐅᖃᖅᑎ. 

ᐅᖃᖅᑎ: ᐃᒃᓯᕙᐅᑖᖅ, ᐊᐱᖅᑯᑎᖓ ᑐᓴᓐᖏᓐᓇᒪ ᐅᖃᑐᐃᓐᓇᕐᖓᑦ ᑕᕝᕗᖓ ᑭᓱᒧᒃᑭᐊᖅ A-5-ᒨᓂᐊᖅᑐᒧᑦ 
ᐅᖃᖅᑎᓪᓗᒍ ᑐᓴᖅᑕᕋᓗᐊᕋ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈᒃᑲᓐᓂᖅ ᐊᐱᕆᔪᒪᖅᑰᑲᐃᓐᓇᕐᒪᑦ. A-4. ᑎᑎᕋᖅᑎᐅᑉ 
ᐊᓪᓚᕝᕕᖓᓂ. ᑖᒃᑯᐊ ᓂᕈᐊᕈᑕᐅᔭᕆᐊᓖᑦ, ᐊᐅᓚᑕᐅᓂᖏᓐᓄᑦ. $6,169,000. ᑲᑎᒪᔨᕋᓛᑦ ᐊᖏᖅᐸᑦ?  
 
ᐃᓚᖏᑦ ᖃᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): A-5-ᒥ. ᑖᒃᑯᐊ ᐱᓕᕆᕕᖓᓂ ᓇᐃᓪᓕᑎᖅᓯᒪᔪᑦ. ᐊᑭᔅᓴᖏᑦ ᑮᓇᐅᔭᐅᔭᕆᔭᐅᔪᑦ 
ᐱᔾᔪᑎᒋᓪᓗᒋᑦ ᒪᓕᒐᓕᐅᖅᑏᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᓇᑉ ᑕᒑᑉ ᐅᖃᐅᓯᕆᖅᑲᐅᔭᖓᑕ 
ᐃᓚᖓ ᐊᔾᔨᐸᓗᒐᓗᐊᖓ ᑭᓯᐊᓂ ᐅᕙᖓ ᐅᕙᑦᑎᓐᓅᓐᖔᕐᓗᒍ.  
 
ᓲᕐᓗ ᐅᖃᕋᓱᑦᑐᒍᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ ᒥᑭᑦᑐᓪᓚᒻᒪᕆᐊᓗᒻᒥᑦ ᑮᓇᐅᔾᔭᔅᓴᒻᒪᑕ ᖃᐅᔨᒪᔪᑎᑦ. 
ᓈᒻᒪᑐᐃᓐᓇᖃᑦᑕᖅᑐᑦ ᐃᑲᕐᕋᓂᒃ ᑕᓪᓕᒪᓂᑦ ᐃᖅᑲᓇᐃᔭᖅᖢᑎᒃ ᒥᑦᑎᒪᑕᓕᒻᒥᑦ. ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 
ᑕᕝᕙᓂ ᒥᑦᑎᒪᑕᓕᐅᑉ ᐃᓗᐊᓃᑦᑐᓄᑦ ᐃᑲᕐᕋᖅ ᐊᑕᐅᓯᕐᒨᕐᓂᕐᒪᑦ ᓈᒻᒪᑦᑎᓐᓇᓱᓗᐊᒧᑦ ᑯᐊᐸᒃᑯᓄᓪᓘᓐᓃᑦ 
ᕼᐋᒻᒪᓚᒃᑯᓄᓪᓘᓐᓃᑦ ᖃᓂᒋᐸᓘᔭᕋᓱᒋᒐᒃᑭᑦ ᑕᐃᒪᓐᓇᐃᑦᑐᒥᑦ ᐃᖅᑲᓇᐃᔮᖃᖅᑐᓂ.  
 
ᐊᒻᒪᓗ ᐃᑲᔪᖅᑎᒃᓴᒥᑦ ᐃᖅᑲᓇᐃᔭᖅᑎᖃᕆᐊᖃᕋᓗᐊᕋᑦᑕ ᑎᑎᕋᖅᑎᓂᐅᓐᖏᑦᑐᖅ, ᐄ ᑎᑎᕋᕈᓐᓇᖅᑐᐊᓘᒐᑦᑕᓕ 
ᑕᒪᑦᑕ ᑭᓯᐊᓂ ᐃᑲᔪᖅᑎᒃᓴᒥᑦ ᖃᐅᔨᓴᕈᓐᓇᖅᑐᒥᑦ research, ᑖᓐᓇ ᑮᓇᐅᔭᖅ ᒥᑭᑦᑐᓪᓚᒻᒪᕆᐊᓘᒻᒪᑦ.  
 
ᐊᒻᒪ ᒪᐅᓐᖓᕈᓐᓇᖅᑎᑕᐅᕙᓐᖏᑦᖢᑎᒃ ᑕᕝᕙ ᓄᓇᑦᑎᓐᓄᑦ Clerk ᑎᑎᕋᖅᑎᖓ ᐅᕝᕙᓘᓐᓃᑦ ᐊᓯᖏᑦ 
ᑎᑎᕋᖅᑎᖏᑦ researchers-ᓘᓐᓃᑦ ᐸᓂᓗᒻᒧᑦ ᐅᖃᓪᓚᔾᔮᓐᖏᒻᒪᑕ. ᐊᔪᕐᒪᑕ ᑐᑭᓯᓇᓱᐊᕐᓗᑎᒃ ᑭᓯᒥᒃ ᐅᓇ 
ᐅᖃᐅᓯᕆᕈᒪᖅᑲᐅᔭᕋᓗᐊᕋ ᖃᓄᖅ ᐋᖅᑭᑦᑎᐊᕈᓐᓇᕋᔭᕐᒪᖔᖅ.  
 
ᑕᐃᒪ ᐊᐱᕆᔪᒪᔪᖓ: ᖃᐅᔨᓴᖅᑕᐅᔪᓐᓇᖅᐹ ᑖᒃᑯᐊ ᑎᑎᕋᖅᑎᕗᑦ ᑮᓇᐅᔭᔅᓴᖏᑦ ᐊᖏᓪᓕᒋᐊᕐᓗᒋᑦ ᐊᒻᒪᓗ 
ᑎᑭᑦᑐᓐᓇᕐᓗᑎᒃ ᑕᐃᒪᓐᖓᓕᒫᖅ ᑕᕝᕗᓐᖓᓕᕌᖓᑦᑕ ᑲᑎᒪᑎᓪᓗᑕ ᐅᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 
ᑲᒪᔨᒨᓐᖏᑦᑐᖅᕋ session-ᖃᖅᑎᓪᓗᑕ ᑖᒃᑯᐊ ᖃᐅᔨᓴᖅᑕᐅᔪᓐᓇᕋᔭᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒍᑦ) ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᖓᓄᑦ, ᐄ ᑖᓐᓇ ᕿᒥᕐᕈᔪᓐᓇᖅᑕᕗᑦ ᐊᒻᒪ ᕿᒥᕐᕈᓂᐊᖅᑕᕗᑦ. 
ᒫᓐᓇ ᑲᑎᒪᓂᖅ ᐅᐱᕐᖓᔅᓵᖅ ᖄᖏᓚᐅᖅᑎᓪᓗᒍ ᐅᐱᕐᖔᖅ, ᑕᒫᓂ ᔪᓚᐃ, ᐋᒡᒌᓯ ᐃᓗᐊᓂ ᑕᐃᑲᓂ ᓯᑎᐱᕆᒥᑦ 
ᐊᐅᓚᑦᑎᔨᖏᑦ ᑲᑎᒪᓂᖃᓚᐅᓐᖏᓐᓂᖏᓐᓂ ᕿᒥᕐᕈᓯᒪᓂᐊᖅᑕᕗᑦ.  
 
ᑕᐃᑲᓂ ᐋᖅᑭᒋᐊᕈᑎᔅᓴᓂᑦ ᓴᖅᑮᔪᓐᓇᕐᒪᖔᑕ ᑮᓇᐅᔾᔭᔅᓵᖏᑦ ᑕᑯᓐᓇᕐᓗᒋᑦ ᐃᖅᑲᓇᐃᔭᖅᑎᒋᔭᐅᔪᑦ ᓄᓇᓕᓐᓂᑦ 
ᐊᒻᒪᓗ ᖄᒃᑲᓐᓂᖓᒍᑦ ᐃᑲᔪᖅᑕᐅᔾᔪᑎᒋᔭᕆᐊᖃᖅᐸᑦᑕᖏᑦ ᑐᓴᖅᓯᒪᔭᕗᑦ ᒪᓕᓪᓗᒋᑦ ᑖᓐᓇ ᕿᒥᕐᕈᓂᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑏ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒫᓐᓇ ᐅᖃᐅᓯᖃᓐᖏᑦᑐᖓ ᐃᒻᒪᖃ ᑕᐃᒃᑯᐊ ᓂᕈᐊᖅᑕᓂᐊᖅᑐᑦ ᓄᑖᑦ 
ᐅᕙᒍᑦ ᐲᖅᓯᒪᓕᖅᑎᓪᓗᑕ. ᑭᖑᓪᓕᕐᒥᑦ ᐃᓱᒪᒋᔭᐅᕙᓪᓕᐊᔭᕆᐊᖃᕐᓂᐊᖅᑰᕐᒪᑕ.  
 
ᐅᓇ ᐱᔾᔪᑎᒋᔭᕋᕼᐋᖕ, standing committee-ᑯᓐᓂᑦ ᓵᓐᖓᔭᐅᓲᖑᒥᒻᒪᑕ ᐅᖃᖅᑎᐅᑉ ᑎᑎᕋᕐᕕᖓ, 
ᒥᓂᔅᑕᓲᖑᒻᒪᑦ. ᑕᐃᒪᐃᒻᒪᑦ ᐊᐱᖅᓱᕈᓐᓇᖏᓐᓇᑦᑕ ᑖᔅᓱᒪ ᐃᓗᐊᓂ ᐸᕐᓇᑉᐸᓪᓕᐊᖁᓗᒋᑦ, ᑕᕝᕗᓐᖓᓕᕋᑦᑕ ᑕᕝᕙ 
ᓂᓪᓕᕈᓐᓇᖅᓯᑕᐃᓐᓇᖅᑐᑕ. ᑕᐃᒪᐃᒻᒪᑦ ᐊᕐᕌᒍᒧᖅᑲᐃ 2008-09 ᐃᓱᒪᒃᓴᖅᓯᐅᕈᑕᐅᓇᔭᖅᑰᓐᖏᓚᖅ.  
 
ᓴᓐᖏᔪᒃᑲᓐᓂᐊᓘᒍᓐᓇᕋᔅᓯ, ᓴᓐᖏᔪᐊᓘᒐᓗᐊᖅᑐᒍ ᑭᓯᐊᓂ ᐱᒃᑲᓐᓂᐊᓗᒍᓐᓇᖃᑦᑕᕋᓗᐊᕋᑦᑕ ᑖᒃᑯᐊ ᑳᓐᑐᕌᑦ 
ᓄᓇᑦᑎᓐᓄᑦ ᑎᑎᕋᕐᕕᑦᑎᓐᓄᑦ ᐱᑕᖃᖅᐸᑦ. ᐊᒻᒪᓗ preliminary ᐅᑯᐊ ᐱᒋᐊᓂᓵᕈᑏᑦ ᖃᐅᔨᓴᐅᑏᑦ 
ᑎᑎᕋᖅᑕᐅᑲᐃᓐᓇᖃᑦᑕᕈᓐᓇᖅᐸᑕ researcher-ᒨᓚᐅᓐᖏᓐᓂᖓᓂ. ᑖᓐᓇ ᓱᒃᑲᐃᔾᔪᑕᐅᓕᖃᑦᑕᕐᒪᑦ 
ᐱᓕᕆᑦᑎᐊᕈᒪᒐᓗᐊᖅᑎᓪᓗᑕ.  
 
ᐅᓇ ᑐᓱᓐᓇᖅᑐᐊᓘᖃᑦᑕᕐᒪᑕ ᑲᑎᒪᔨᐅᖃᑎᐊᓗᒐ ᒥᔅᑕ ᕼᐊᓐᑐ ᑐᑐ, ᑐᓱᓐᓇᖅᑐᕐᔪᐊᕌᓘᖃᑦᑕᕐᒪᑦ ᑕᕝᕙᓂ 
ᑎᑎᕋᖅᑎᖃᐃᓐᓇᐅᔭᖅᖢᓂ ᐊᒻᒪᓗ ᑖᒃᑯᐊ ᖃᐅᔨᒪᓕᖅᑕᖏᑦ ᐊᒥᓱᐊᓘᓕᖃᑦᑕᖅᖢᑎᒃ ᐃᑲᔪᖅᑎᖃᖃᑦᑕᕐᒪᑦ 
ᑕᐃᒪᐃᑦᑑᔪᒪᓐᓇᐅᒐᓗᐊᖅ ᑲᑎᒪᓪᓚᑦᑖᓕᕌᖓᑕ. ᑕᐃᒪ ᖃᐅᔨᒃᑲᐃᔾᔪᑎᒋᔭᕋ, ᑖᓐᓇ ᐅᖃᐅᓯᒃᓴᖅ. ᑕᐃᒫᖅᑐᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᐅᖃᕋᓱᕋᑖᖅᑐᖓ ᕿᒥᕐᕈᓂᕆᓂᐊᖅᑕᕗᑦ ᑮᓇᐅᔭᖅᑐᕈᑎᔅᓴᓄᑦ 
ᑖᒃᑯᓄᖓ ᐊᕝᕕᐊᕈᑎᔅᓴᐅᒐᔭᕐᒪᖔᑕ ᐅᖃᐅᓯᕆᕋᑖᖅᑕᖏᑦ ᑐᓴᑦᑎᐊᕋᑦᑎᒍ ᐊᒻᒪ ᑐᓴᓕᑕᐃᓐᓇᖏᓐᓇᑦᑎᒍ 
ᒪᓕᒐᓕᐅᖅᑏᑦ ᑕᐃᑲᓂ ᐃᑲᔪᖅᑕᐅᒍᒪᖃᑦᑕᖅᑐᑦ ᑕᒫᓂ.  
 
ᑖᓐᓇ ᓇᐅᒃᑯᑦ ᐋᖅᑭᒋᐊᕆᔾᔪᑎᒋᔪᓐᓇᓂᐊᕐᒪᖔᑦᑎᒍ ᕿᒥᕐᕈᓯᒪᓂᐊᖅᑕᕗᑦ ᓯᑎᐱᕆ ᑎᑭᓚᐅᓐᖏᓐᓂᖓᓂ. 
ᑲᑎᒪᓂᖏᑦ ᑕᐃᒪᐃᑦᑐᒧᑦ ᑲᒪᔪᑦ ᑎᑭᓚᐅᓐᖏᓐᓂᖓᓂ ᐋᖅᑭᒋᐊᕈᑎᔅᓴᓂᑦ ᓴᖅᑮᔪᓐᓇᕐᒪᖔᑦᑕ ᕿᒥᕐᕈᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) A-5. ᓇᐃᓈᖅᓯᒪᔪᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᑦᑕᐅᖅ ᐃᓱᒪᒋᔭᐅᖁᓪᓚᕆᑦᑐᒍ ᐊᒻᒪᓗ ᑮᓇᐅᔭᓂᑦ ᓴᖅᑭᑦᑎᒐᔭᕈᑦᑎ Speaker 
ᑕᕝᕘᓇ Members ᑐᕌᖅᑐᒥᑦ ᐃᓱᒪᒋᔭᕋ ᐃᓐᓇᕐᓂᑦ ᒪᐅᓐᖓᐅᔾᔨᖃᑦᑕᕆᐊᔅᓴᖅ. 
 
ᐅᐱᒋᓪᓚᕆᒃᑲᒃᑯ ᑭᓇᑐᐃᓐᓇᖅ MLA-ᖑᔪᖅ ᐃᓐᓇᕐᒥᑦ ᑕᒪᐅᓐᖓᖅᑐᖃᕐᑎᓪᓗᒍ ᐱᕚᓪᓕᖅᓯᒪᓐᓇᕐᒪᑦ 
ᐃᖏᕐᕋᓂᕆᔭᕗᑦ ᒥᒃᓯᖃᕐᑐᒨᕐᒪᖔᖅ ᑐᑭᓯᕚᓪᓕᕐᓇᓪᓚᕆᖃᑦᑕᕐᒪᑕ ᓈᒻᒪᒍᓱᒻᒪᖔᑕ.  

ᐅᓪᓗᒥ ᐃᓐᓇᕐᒥ ᐅᑉᓚᖅᑲᐅᒐᒪ ᐳᓛᖅᖢᑕ Lunch hour-ᖑᑎᓪᓗᒍ ᐃᒪᓐᓇ ᐊᑯᓂᒍᓱᑐᐃᓐᓇᑎᐊᖅᑐᐃᓐᓇᐃᑦ 
ᑕᑯᔭᐅᒋᐊᔅᓴᖅ.  
 
ᑭᓯᐊᓂ ᑮᓇᐅᔭᒥᑦ ᐊᑐᕋᖅᖢᓂ ᐃᓐᓇᕐᓄᑦ ᓇᐅᒃᑰᖓᓪᓚᑦᑖᓂᐊᕐᒪᖔᖅ ᓇᓗᓇᒐᓚᒻᒪᕆᒻᒪᑦ ᐅᕙᖓᓕ 
ᐱᔭᕇᑦᑐᑎᒐᓯᒪᒐᓚᒃᑑᔭᓚᐅᕐᒪᓪᓘᓐᓃᑦ. ᑖᓐᓇ ᖃᓄᑭᐊᖅ Speaker ᐅᖃᕈᓐᓇᖅᐱᐅᖅ ᑕᐃᒃᑯᐊ ᐃᓐᓇᐃᑦ 
ᑕᒪᐅᓐᖓᖅᑎᓐᓂᐊᕈᑦᑎᒍ ᖃᓄᐃᓕᖓᓗᒍ ᐃᖏᕐᕋᔾᔪᑎᖏᑦ ᐱᔭᕆᐊᖃᖅᐹ ᐅᕝᕙᓘᕝᕙ ᑕᕝᕙᓐᖓᑦ Budget-
ᑎᓐᓂᑦ ᐊᒻᒪ Budget-ᑎᓐᓂ ᐱᑉᐸᑕ ᖃᓄᐃᒋᓐᖏᑕᕋᓗᐊᕗᑦ ᑭᓯᐊᓂ ᐅᓂᒃᑳᖅᓯᒪᔪᒥᑦ ᐱᑕᖃᕆᐊᖃᖅᐹ? 
ᖃᓄᐃᓕᖓᒋᐊᖃᖅᐸ ᑖᓐᓇ? ᐃᓱᒪᐃᓐᓈᓘᓚᐅᓐᖏᓐᓇᒪᓕ ᑖᒃᑯᐊ ᑕᐃᒃᑯᐊ ᐃᓐᓇᒃ ᒫᓃᓚᐅᖅᑑᒃ 
ᑕᒪᐅᓐᖓᕋᓱᒃᑎᓪᓗᒋᑦ. (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐃᓛᒃ ᒪᓕᒐᓕᐅᖅᑎᐅᖃᑎᒐ ᓱᓕᒻᒪᑦ ᑖᒃᑯᐊ ᐃᓛᒃᑰᖓᔪᒥᑦ ᐊᑐᐊᒐᖁᑎᖃᓐᖏᒻᒪᑕ 
ᐃᓐᓇᐃᑦ ᑕᒪᐅᖓ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᐅᐸᒍᓐᓇᕐᓗᑎᑦ ᐅᕝᕙᓘᓃᑦ ᐊᓯᐊᒎᖅᑐᓂᑦ. ᑕᐃᒪᐃᑦᑐᒥᑦ 
ᐋᖅᑮᓯᒪᖏᓐᓇᑦᑕ ᓯᓚᑖᒎᖅᑐᓂᑦ ᒫᓐᓇ ᑮᓇᐅᔭᖅᑐᕈᑎᔅᓴᖅ ᑖᒃᑯᐊ ᒪᓕᒐᓕᐅᖅᑏᑦ ᐅᓪᓗᒥᒧᑦ 
ᐊᑐᕈᓐᓇᖃᑦᑕᕐᖓᑕ ᑮᓇᐅᔭᖅᑑᑎᖏᓐᓂ ᐊᑲᐅᓈᕆᒋᐊᖅᑐᑎᑦᑕᐅᖅ ᑭᓯᐊᓂ.  
 
ᐃᒻᒪᖃ ᑕᒪᓐᓇ ᒪᓕᒐᓕᐅᖅᑎᓂᑦ ᑕᐃᒫ ᑎᓕᓯᔾᔪᑕᐅᒐᔭᖅᑲᑦ ᑕᑯᓇᒍᓐᓇᖅᑕᕗᑦ ᑭᓯᐊᓂ ᐅᓪᓗᒥ 
ᐋᖅᑭᓯᒪᔪᖁᑎᖃᓐᖏᑦᑐᒍᑦ ᑮᓇᐅᔭᖅᑐᕈᑎᔅᓴᖃᓐᖏᑦᑐᒍᑦ ᐃᓐᓇᓄᐃᓐᓇᖅ ᑐᕌᖓᔪᓂᑦ. ᑲᑎᒪᓂᑦ 
ᑕᑯᓐᓇᕆᐊᕈᔅᓴᖏᓐᓄᑦ ᑕᕝᕙᓘᓐᓃᑦ ᑲᑎᒪᔨᕋᓛᑦ ᐊᐅᓚᓂᖃᕐᑎᓪᓗᒋᑦ ᑕᑯᓐᓇᕆᐊᕈᑎᔅᓴᖏᓐᓂ 
ᐃᓚᐅᔭᖅᑐᕈᑎᔅᓴᖏᓐᓂᓘᓐᓃᑦ ᒫᓐᓇ ᐋᖅᑭᓯᒪᔪᖁᑎᖃᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᑖᓐᓇ ᓂᑉᓕᕈᑎᒋᔭᕋ ᑕᐃᒃᑯᐊ ᓇᐅᒃᑯᓕᒫᖅ ᒐᕙᒪᒃᑯᑦ ᐃᑲᔫᑎᑦᑎᖏᑦ ᐅᕝᕙᓘᓐᓃᑦ ᐱᓇᓱᐊᕈᒪᔭᖏᓐᓂ  
ᑕᑯᒋᐊᕋᔭᕈᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓇᑭᓪᓗᑦᑖᕌᓗᒃ ᑕᑯᖃᑦᑕᖅᑐᒍᑦ ᑭᓯᐊᓂ ᑕᐃᒃᑯᐊ ᐃᖏᕐᕋᔾᔪᑎᑦ 
ᐊᑕᐅᓰᕐᓗᑎᓪᓘᓐᓃᑦ ᐃᑲᔫᑎᖃᕈᓐᓇᕋᔭᕈᑦᑕ ᐃᑲᔪᖅᐹᓪᓕᖅᓯᒪᓇᔭᖅᑑᔭᕐᒪᑦ ᑖᓐᓇ Budget.  
 
ᐃᒫᒃ ᑲᓐᖑᓱᓕᑲᓴᓚᐅᕋᒪ ᓱᓇᐅᕝᕙ ᐃᓱᒪᖅᓱᖏᑦᑐᒍᑦ ᐃᓐᓇᕐᓂᑦ ᑕᒪᐅᓐᖓᑎᑦᑎᒋᐊᕈᑦᑕ ᑕᐃᒃᑯᐊ 
ᖃᐅᔨᓚᐅᓐᖏᑦᑐᑦ ᑕᐃᒪᐃᓕᐅᖅᑎᓪᓗᑕ. ᑖᓐᓇ ᐃᓱᒪᒋᔭᐅᒃᑲᓐᓂᖁᔭᕋ ᒫᓐᓇᐅᖏᑦᑑᒐᓗᐊᖅ ᓴᖅᑭᑐᐃᓐᓇᖅᑕᕋ 
ᐃᓄᓐᓂᑦ ᐃᓐᓇᕐᓂᑦ ᐅᐱᒍᓱᓚᖓᒐᑦᑕ ᐃᑲᔫᑎᑕᖃᕐᓗᓂ ᑭᓯᐊᓂᐅᒻᒪᑦ ᐃᑲᔫᑎᑕᖃᓐᖏᑉᐸᑦ 
ᓈᒻᒪᒋᔭᐅᔾᔮᖏᑦᑐᐋᓘᔪᒍᑦ.  
 
ᑖᓐᓇ ᓂᕈᐊᖅᑕᐅᓯᒪᓐᖏᑦᑑᒐᓗᐊᖅ ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖅᑎᓕᒫᓪᓕ ᐃᖏᕐᕋᔪᓐᓇᓲᖑᒻᒪᑕ 
ᐊᒥᓱᐃᖅᑕᖏᒃᑲᓗᐊᕐᓗᑎᑦ ᐊᑕᐅᓰᕐᓗᑎᓪᓘᓐᓃᑦ one couple ᑕᒪᐅᓐᖓᑲᐃᓐᓇᕈᓐᓇᕋᔭᖅᑐᖅ ᖁᕕᐊᓇᕋᔭᖅᑐᖅ. 
ᓂᕆᔾᔪᑎᔅᓴᖏᓪᓗ ᓱᓇᐅᕝᕙ ᐃᓱᒪᖅᓲᑕᐅᓂᕐᒥᒐᑎᑦ. ᑖᓐᓇ ᐅᖃᑐᐃᓐᓇᖅᑕᕋ ᐃᓱᒪᒋᔭᐅᒃᑲᓐᓂᕆᐊᖃᕐᒪᑦ. Mr. 
Speaker ᐃᓱᒪᒋᒃᑲᓐᓂᕋᔭᕈᓐᓂ ᐃᑲᔪᓪᓚᕆᒐᔭᕋᓗᐊᖅᑕᑦᑎᒋᑦ ᐃᒪᖃᓘᓐᓃᑦ Caucus-ᒥ ᖃᖓᑐᐃᓐᓇᐅᔪᒫᖅᑐᖅ 
ᓯᕗᓂᑦᑎᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᖃᑎᒻᒪ ᒪᓕᒐᓕᐅᖅᑎᓄᑦᑕᐅᖅ 
ᐃᓱᒪᒋᔭᐅᑉᐸᑦ ᐅᕝᕙᓗ ᐊᓯᐊᒍᑦ. ᑕᐃᒫᔅᓴᐃᓐᓇᒐᓚᐅᒐᓗᐊᖅ ᐃᓱᒪᖃᑕᐅᓐᓂᕐᐸᑦ. ᑐᓴᒃᑲᓐᓂᕈᒪᑐᐃᓐᓇᖅᑐᑕ 
ᑖᓐᓇ ᒫᓐᓇ ᑐᑭᓕᐅᕆᔾᔪᑎᔅᓴᒥᑦ ᐊᑐᐃᓐᓇᖁᑎᖃᓐᖏᓐᓇᒪ ᒪᓕᒐᓕᐅᖅᑎᐅᖃᑎᓐᓄᑦ ᑕᕝᕙᓐᖓᑦ 
ᐃᑲᔪᖅᑕᐅᔾᔪᑎᒋᔪᓐᓇᕐᓂᐊᕋᒃᑯ ᕿᓄᔾᔪᑎᒋᔭᕋ. ᑕᑯᓇᑦᑕᐅᖁᔭᐅᓐᓂᖃᓪᓘᓐᓃᑦ  

ᖃᓄᖅ ᐃᓱᒪᒋᔭᐅᖁᔭᐅᒻᒪᖔᑦ ᑐᓴᕐᕕᒋᒃᑲᓐᓂᕈᒪᓪᓗᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᒃᐱᒐᖅ A-5. ᓇᐃᓈᖅᓯᒪᔪᑦ. ᑮᓇᐅᔭᖅᑐᕈᑏᑦ ᑭᒡᒐᖅᑐᖅᑕᐅᓪᓗᑎᑦ 
ᒪᓕᒐᓕᐅᖅᑏᑦ. ᑲᑎᓕᒫᖅᖢᑎᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, ᓂᕈᐊᕈᑕᐅᓂᐊᖅᑐᑦ. $5,330,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ A-6. ᓇᐃᓈᖅᓯᒪᔪᑦ. ᑎᑎᕋᖅᑕᐅᑉ ᐅᖃᖅᑎᐅᑉ ᑎᑎᕋᕐᕕᖓ. 
ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, ᓂᕈᐊᕈᑕᐅᔪᔅᓴᑦ. $200,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ A-7. ᓇᐃᓈᖅᓯᒪᔪᑦ. ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓ. 
ᑲᑎᓕᒫᖅᖢᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, ᓂᕈᐊᕈᑕᐅᓂᐊᖅᑐᑦ. $1,700,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᑲᖅ (ᑐᓵᔨᑎᒍᑦ): ᒪᒃᐱᒐᖅ A-8. ᓇᐃᓈᖅᓯᒪᔪᑦ. ᑎᑎᕋᕐᕕᖏᑦ ᐃᒻᒥᒃᑰᖅᑐᑦ ᑲᒥᓴᓇᐃᑦ. ᑲᑎᓕᒫᕐᓗᒋᑦ 
ᐊᐅᓚᔾᔪᑏᑦ ᒪᑭᒪᐅᑏᓪᓗ, ᓂᕈᐊᕈᑕᐅᓂᐊᖅᑐᑦ. $760,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᑲᖅ (ᑐᓵᔨᑎᒍᑦ): ᒪᒃᐱᒐᖅ A-3-ᒧᑦ ᐅᑎᕐᓗᑕ. A-3. ᓇᐃᓈᖅᓯᒪᔪᑦ. ᒪᓕᒐᓕᐅᕐᕕᐅᑉ ᑎᑎᕋᕐᕕᖓ 
ᑮᓇᐅᔭᖅᑐᕈᑏᑦ ᓇᓗᓇᐃᔭᖅᑕᐅᓯᒪᓂᖏᑦ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, ᓂᕈᐊᕈᑕᐅᔪᔅᓴᑦ. 
$14,159,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ ᒪᓕᒐᓕᐅᕐᕕᐅᑉ ᐱᓕᕆᕝᕕᖓ ᐱᔭᕇᖅᑕᐅᒻᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᒍᕕᑦ ᑭᖑᓪᓕᖅᐹᒥ ᐅᖃᑲᐃᓐᓇᕈᓐᓇᖅᐳᑎᑦ, ᐅᖃᖅᑏ. 
 
ᐅᖃᖅᑎ: ᓇᐃᑦᑐᒻᒪᕆᑯᓗᒻᒥᒃ, ᖁᔭᓐᓇᒦᒃ.  
 
ᐃᒃᓯᕙᐅᑕᑲᖅ (ᑐᓵᔨᑎᒍᑦ): ᖁᔭᓐᓇᒦᓪᓛᓗᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᖓᓂᑦ 9-ᒥ ᐅᓪᓛᓂ ᒫᓃᓕᖅᑲᐅᒐᑦᑕ. ᐱᖁᔨᕗᖔᕈᒪᔪᖓ 
ᓄᖅᑲᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᖢᓂᓗ, ᑖᓐᓇᓗ 
ᑲᑎᒪᔾᔪᑕᐅᔪᓐᓇᓐᖏᒃᖢᓂ. ᐊᖏᖅᑐᐃᓐᓇᐃᑦ ᐃᓵᓪᓕᑦ. ᐊᑭᕋᖅᑐᖅᑐᑦ. ᑲᔪᓯᕗᖅ.  
 
>>ᐸᑦᑕᑐᖅᑐᑦ 
 
ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᑦᑕ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑎᓐᓄᑦ 20. ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. 
ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎ ᐃᓱᒪᔅᓴᖅᓯᐅᕈᑎᖃᖅᑲᐅᔪᖅ ᐱᖁᔭᒃᓴᖅ 23 ᐊᒻᒪᓗ 
ᐊᑐᕈᒫᕐᓂᐊᖅᑕᖏᑦ. ᓄᖅᑲᐸᓪᓕᐊᔪᒪᓕᖅᖢᑎᑦ, ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 
ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐲᔪᖃᕐᒪᖔᑦ ᐱᖁᔨᕗᖔᕈᒻᒧᑦ? ᒪᒥᐊᓇᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑯ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ ᒫᑦᓯ 14, 2008-ᒥ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 



ᕿᑎᖅᑰ, ᒫᑦᓯ 13, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3996 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᒪᓕᒐᓕᐅᑏᑦ, ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ, 
ᐅᓪᓗᑐᐃᓐᓇᖅ, ᒫᑦᓯ 14, ᐱᒋᐊᓛᖅᑐᒍᑦ 9:00-ᒧᐊᖅᑲᑦ ᐅᓪᓛᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 23:05ᒧᐊᖅᑎᓪᓗᒍ  



 

 

 


